
        
            
                
            
        

    
	Д. СҮХБААТАРЫН ТУХАЙ ДУРТГАЛУУД

	“БНМАУ-ЫН ШИНЖЛЭХ УХААНЫ АКАДЕМИЙН ТҮҮХИЙН ХҮРЭЭЛЭН” Улаанбаатар хотноо 1964 онд эрхлэн хэвлүүлсэн номыг 

	Цогт охин тэнгэр сангийн захиалгаар Цагаан бамбарууш хэвлэлийн газарт 2022 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 




	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Д. Сүхбаатарын мэндэлсний 70 жилийн ойд зориулсан бүтээлийг эрхлэн нийтлэх комисс сайшаав.

	 

	ШУА-ийн Түүхийн хүрээлэнгийн э/ш ажилтан Д. Гонгор, ардын цэргийн яамны ажилтан хурандаа Ц. Долгорсүрэн нар боловсруулан бэлтгэж түүхийн ухааны дэд эрдэмтэн Н. Ишжамц, Л. Санжаа нар редакторлав.

	 


БНМАУ-ЫН ШИНЖЛЭХ УХААНЫ АКАДЕМИЙН

	ТҮҮХИЙН ХҮРЭЭЛЭН

	 

	ШУА-ИЙН ТҮҮХИЙН ХҮРЭЭЛЭНГИЙН Э/Ш АЖИЛТАН Д. ГОНГОР, АРДЫН ЦЭРГИЙН ЯАМНЫ АЖИЛТАН ХУРАНДАА Ц. ДОЛГОРСҮРЭН НАР БОЛОВСРУУЛАН БЭЛТГЭЖ ТҮҮХИЙН УХААНЫ ДЭД ЭРДЭМТЭН Н. ИШЖАМЦ, Л. САНЖАА НАР РЕДАКТОРЛАВ.

	 

	ШУ Академийн хэвлэх үйлдвэр

	Улаанбаатар хот

	1964


Д. Сүхбаатарын мэндэлсний 70 жилийн ойд зориулав

	 

	ӨМНӨХ ҮГ

	МАХН-ын Төв Хорооны шийдвэрээр МАХН, Ардын төрийг үндэслэн байгуулагч монголын ард түмний удирдагч Д. Сүхбаатарын мэндэлсний 70 жилийн ойд зориулан нийтлэх бүтээлийн нэг нь энэхүү дуртгалын цоморлог болно.

	Цоморлогийг ШУА-ийн Түүхийн Хүрээлэнгийн эрдэм шинжилгээний ажилтан Д. Гонгор, Ардын Цэргийн Хэрэг Эрхлэх Яамны ажилтан хурандаа Ц. Долгорсүрэн нар боловсруулан бэлтгэжээ. Энэ цоморлогт үүнээс өмнө удаа дараалан хэвлэгдэж байсан зүйлээс гадна шинээр нэлээд зүйлийг сурвалжлан олж оруулснаар 1945 онд Шинжлэх Ухааны Хүрээлэнгээс хэвлэсэн "Д.Сүхбаатарын тухай дуртгал ярианууд" хэмээх эмхэтгэлээс нэлээд арвин материалыг агуулжээ. Гэвч Д. Сүхбаатарын тухай дуртгалыг бүрэн багтааж чадаагүй нь мэдээж юм.

	Энэхүү цоморлог Д. Сүхбаатарын хувьсгалч үйл амьдралыг хөдөлмөрчин олон түмэнд өргөн танилцуулах, залуу үеийг интернационалч, эх оронч үзлээр хүмүүжүүлэхэд тус хүргэхээс гадна шинжлэн судлагч, зохион туурвигч нөхдөд чухал сэдэв хэрэглэдхүүн болох нь дамжиггүй.

	Д. Сүхбаатартай хамт зүтгэж явсан тухай дуртгалаа Манай газрын хүсэлтээр бичиж ирүүлсэн Зөвлөлт оросын хувьсгалчид, ах дүүгийн найрамдалт Зөвлөлт Холбоот Улсын мэргэжилтэн, улаан армийн удирдах нөхдөд халуун талархал илэрхийлье.

	 

	Д. Сүхбаатарын мэндэлсний 70 жилийн ойд зориулсан бүтээлийг эрхлэн нийтлэх комисс

	 


Удиртгал

	МАХН, Ардын төрийг үндэслэн байгуулагч 1921 оны хувьсгалын удирдагч, монголын ард түмний хайрт хүү Дамдины Сүхбаатарын мэндэлсний далан жилийн ойд зориулан энэхүү цоморлогийг бэлтгэв. 

	Цоморлогт орсон дуртгалууд нь Д. Сүхбаатар бол МАХН, Ардын төрийг үндэслэн байгуулагч, Монгол— Зөвлөлтийн ард түмний найрамдлыг үүсгэн тогтоож бэхжүүлэгч бөгөөд манай ардын армийн зохион байгуулагч, анхны гарамгай жанжин, интернационалч, эх оронч, шантаршгүй хувьсгалч болохыг нэгэн дуугаар илтгэн хүүрнэх болно. 

	Толилуулан буй цоморлог нь МАХН, Төрийг үндэслэн байгуулахын төлөө Д. Сүхбаатартай хамтран зүтгэгчид, нам, улс, олон нийтийн зүтгэлтнүүд, монгол ардын журамт цэргүүд, Д. Сүхбаатарын гэр бүл, ураг садныхан, хөдөлмөрчин ардууд, Зөвлөлт оросын хувьсгалчид ба Монгол ард улсад ажиллаж байсан манай ах дүүгийн найрамдалт Зөвлөлт Холбоот Улсын мэргэжилтэн, улаан армийн удирдах нөхдийн дуртгалууд хэмээх зургаан хэсгээс бүрдэх болно. 

	Цоморлогт МАХН ба БНМАУ-ын Түүхийн төв архивын бичиг баримт, Улсын нийтийн номын санд хадгалагдан буй бичмэл, хэвлэмэл зохиолууд, ШУА-ийн Түүхийн Хүрээлэнгийн 1940 оноос хойш Д. Сүхбаатарын тухай цугларуулсан арвин материалууд, 1928 онд МАХН-ын Төв Хорооноос нийтэлсэн "МАХН-ын түүхэнд холбогдол бүхий зүйлүүд", 1945 онд Шинжлэх Ухааны Хүрээлэнгийн түүхийн кабинетаас хэвлүүлсэн "Д. Сүхбаатарын тухай дуртгал ярианууд", 1961 онд ШУА-ийн Түүхийн Хүрээлэнгээс нийтэлсэн "Монгол ардын журамт цэргийн дуртгалууд" хэмээх зохиолууд, мөн 1920-иод оноос хойш нам засгийн тогтмол хэвлэлүүдэд бичигдсэн зүйлийг ашиглав. 

	Энэ цоморлог 1945 онд хэвлэгдсэн "Д. Сүхбаатарын тухай дуртгал ярианууд" гэх зэрэг өмнө гарсан эмхэтгэлүүдээс юугаараа ялгамжтай буй гэвэл нэг талаар Д. Сүхбаатарын амьдран ахуй үеийн олон хүний дуртгалыг шинээр тэмдэглэн авч аль болох өргөн оролцуулахыг хичээсэн, нөгөө талаар нэг хүнийг тахин шүтэх үед хаалттай байсан Д. Догсом, Д. Лосол, Л. Дарьзав, Ц. Дамбадорж нарын зэрэг хүмүүсийн дуртгалыг сэргээн нээж уншигчдын хүртээлд зориулсан явдал болно. Тус цоморлогт бүгд нэгэн зуун таван хүний дуртгал буй. 

	Цоморлогийг бүрдүүлж буй дээрх зургаан хэсэг тус бүрийн доторх зүйлсийг зохиогчдын нэрсийг цагаан толгойн үсгийн дарааллаар байрлуулав. 

	Дуртгалд зохиогчоос өгсөн гарчиг байвал хэвээр үлдээсэн бөгөөд олонх гарчиггүй зүйлд хөндлөнгөөс хиймэл хаяг зүүхийг болгоомжлон татгалзав. Мөн дуртгал бүрийн эхэнд зохиогчийн намтрын товч өлгөц хийсэн ба эцэст нь уул зүйл ямар хэвлэлд байгаа, хэвлэгдээгүй бол эх бичмэл нь хаана хадгалагдан буйг заав. 

	Д. Сүхбаатарын үйл амьдралд шууд холбогдолгүй зүйлийг хасаж (...) цуваа цэг тавьсан ба утга найруулгыг тод дөхөмтэй болгох зорилгоор шинээр үг нэмж оруулсан бол уул үгийг ( ) - ийм хаалтад бичиж илэрхий ташаарсан зарим зүйлд нэмэлт тайлбар хийснээс өөрөөр эх бичгийг хөдөлгөсөн зүйлгүй. 

	Партизан нөхдийн дуртгалыг 1961 онд хэвлүүлсэн, "Монгол Ардын Журамт цэргийн дуртгалууд" хэмээх зохиолоос авсан боловч эх бичмэлүүдийг дахин шүүрдэж үзэхийн зэрэгцээгээр зохиогчидтой уулзаж лавлан магадлах замаар Д. Сүхбаатарт шууд холбогдох зүйлийг нэмэх зэргээр засвар оруулсныг сонордуулъя. 

	Дуртгалд гарч буй хүн ба газар нутгийн нэр, бас бичгийн хэлэнд үлдсэн боловч эдүгээ зарим уншигчдын ойлгоход бэрхшээлтэй болж хуучирсан үг, гадаад үг зэрэгт байгаа бололцооны хэрээр зохих тайлбар зүүлт хийв. Гэвч зарим нэгэн хүний намтар сэлт нь энэ хэр ер мэдэгдэхгүй учир тайлбар хийгдээгүй зүйл хааяа буй. 

	Энэ цоморлог нь Д. Сүхбаатарын тухай дуртгалуудыг бүрэн багтаан оруулж чадаагүй нь мэдээж билээ. 

	Дуртгалуудын хооронд нэлээд зөрөөтэй зүйлүүд байсныг бидний мэдэлд буй сурвалж баримтад тулгуурлан нэгэн мөр болгохыг оролдсон боловч хааяа ээдрээ нь гараагүй зүйл тохиолдохыг хожмын шинжигч нөхөд нягтлан жигдрүүлэх буй за. Үүнээс гадна бололцоотой зүйлийг чандлан нягталж чадаагүй дутагдал байж болохыг уншигч нөхөд шүүн тунгаахыг хүсье. 

	 

	Д. Гонгор

	Ц. Долгорсүрэн

	1964 оны 5-р сарын 30

	 


I

	 


ХОРЛООГИЙН ЧОЙБАЛСАН 

	МАХН ба Ардын төрийг үндэслэн байгуулагчдын нэг, нам, ардын төрийн гарамгай зүтгэлтэн. 

	 

	ГАН ТӨМӨР МЭТ МОХОЛТГҮЙ БААТАР ЗОРИГТ ГАВЬЯАТ ЖАНЖНЫ ГАЙХАМШИГ ДУРСГАЛТАЙ ЯВСАН ДУРСГАЛЫН ТОВЧ ӨГҮҮЛЭЛ

	НАМ БА СҮХБААТАР

	Монгол Ардын улаан цэргийг анх хэрхэн элсээн байгуулсан тухай

	 

	Х. Чойбалсангийн дуртгал манай цахим номын санд тусгай ном болон орсон тул энэ холбоосноос татаж авч уншина уу.

	 

	[image: бичвэр-г агуулсан зураг

Автоматаар үүсгэсэн тайлбар]

	 


ДАНСРАНБЭЛЭГИЙН ДОГСОМ (1884-1939) 

	Сэцэн хан аймгийн Далай вангийн хошууны шинэ Булаг1 гэдэг газарт төржээ. Догсом нь 12 насандаа монгол бичигт суралцаж 15 наснаас хошуу, аймгийн чуулганы бичээч, сумын занги явсан ба автономитын үед Сангийн Яамны бичээч, цэргийн Яамны эх зохиох түшмэлийн ажлыг хийж байжээ. 1919 оноос эхлэн хувьсгалчдын нууц бүлэгт оролцож МАН-ын долоон нөхөд гэж алдаршигчдын нэгэнд тооцогдон түүхэнд тэмдэглэгджээ. 1921 онд Дотоод Яамны эрхэлсэн түшмэл, 1922—1924 онд Цэргийн Яамны дайчлан бүртгэх хэлтсийн эрхлэгч 1924—1926 онд Ховд аймагт засгийн газрын төлөөний түшмэл, 1926—1927 онд ЗСБНХ Улсад суух БНМАУ-ын элчин сайдын яамны 1-р нарийн бичгийн дарга, 1927 онд Алтанбулагийн сайд, 1928—1929 онд эдийн засгийн зөвлөлд тоо бүртгэлийн хэлтсийн эрхлэгч, 1931— 1932 онд хувьсгалын музейн нарийн бичгийн дарга, 1932—1933 онд Улаанбаатар хотын захиргааны дарга зэрэг ажлуудыг хийж явжээ. Нам улсын ажилд эндэгдэлгүй сайн ажилласан учир цэргийн ба аж үйлдвэрийн гавьяаны 1-р одонгоор шагнагджээ. 1939 онд хувьсгалын эсэргүү хэрэг хэмээгчид хилсээр холбогдон хэлмэгджээ. 1962 онд цагаадав. 

	 

	Д. Догсомын дуртгал манай цахим номын санд тусгай ном болон орсон тул энэ холбоосоос татаж авч уншина уу.

Автоматаар үүсгэсэн тайлбар]

	 


ДАРЬЖАВЫН ЛОСОЛ

	Хан Хэнтийн уулын аймгийн Батноровын хошууны Дэлгэр-Өлзийт сумын нутагт 1890 онд төржээ. Хожим богдын шавь эх дагинын отогт шилжин захирагджээ. 1899 оноос эхэлж сүм хийдэд сууж төвөд ном үзэж чойжингийн мяндаг олжээ. 1908—1910 оны үед Хятадын зүүн муж, Бээжин хот, Орос улсын Ленинград, Москва зэрэг хотуудаар аялан явж байжээ. 1913 онд өмнө хязгаарт манлай баатар Дамдинсүрэнгийн удирдсан цэргийн ламд томилогдон явсны учир цорж янба (цол)-оор шагнагджээ. 1919 оноос хувьсгалын нууц ажилд оролцож эхэлсэн бөгөөд 1920 онд Зөвлөлт орос улсаас тусламж эрэхээр одсон долоон хүний нэг болно. 1921 онд Монгол Ардын намын нэгдүгээр их хурлыг хуралдуулах ба ардын түр засгийн газрыг байгуулахад оролцжээ. 1923—1925 онд цэргийн эмнэлгийн газрын эрхэлсэн түшмэлийн ажил хийж байжээ. 1925 онд хар болсон ба 1925— 939 онд хянан байцаах яамны сайд, МАХН-ын Төв Хорооны хянан байцаах комиссын дарга, монгол банкны гишүүн зэрэг ажил хийж байжээ. 1939 онд хувьсгалын эсэргүү хэрэгт хилсээр холбогдож хэлмэгдсэн байна. 1962 онд цагаадав. 

	 

	Гавьяат нөхөр Сүхбаатарын товч түүх

	 

	Д. Лосолын дуртгал манай цахим номын санд тусгай ном болон орсон тул энэ холбоосоос татаж авч уншина уу.

Автоматаар үүсгэсэн тайлбар]

	 


II

	 


БАЛДАНДОРЖ 

	1922 онд Дотоодыг Хамгаалах газрын дарга байсан бөгөөд Дамбийжанцаны харгис бүлгийг устгах хэрэгт биечлэн оролцжээ. 

	 

	УМАРТАШГҮЙ ШАР ХАРГИС БӨГӨӨД УЧИРШГҮй УУЛЫН ХУЛГАЙ БОЛОХ ДАМБИЙЖАНЦАНЫ ТУХАЙ

	Балдандоржийн дуртгал манай цахим номын санд тусгай ном болон орсон тул энэ холбоосоос татаж авч уншина уу.

Автоматаар үүсгэсэн тайлбар]

	 


ГОНЧИГИЙН БУМЦЭНД

	МАХН, Ардын төрийн нэрт зүтгэлтэн. 

	 

	СҮХБААТАРЫН ТУШААЛААР

	Энэ нь хятадын генерал Сюй Шүй2 ноёны цэрэг монголыг түрэмгийлэн эзэлсэн он болох 1920 он бүлгээ. 

	Гамин нь ард түмнийг айлган сүрдүүлж алах талах зэргээр адуу мал, эд хөрөнгийг дайчлан авч байв. 

	Би энэ үед гучин багийн3 дарга байж билээ. Гамингийн харгислалын дор гаслан ёолж байсан монголын ард түмэн нь эдгээр хүчирхэн боолчлогчдоос чөлөөлөгдөх арга замыг эрж байв. Үнэхээр ч энэ харгислалын харанхуйн дунд эрх чөлөөгөө олох найдварын туяа гэнэт гялалзжээ. 

	Умарт зүгт Сүхбаатарын удирдсан партизан отряд бий болсон мэдээ нь нүүдэлчин малчин бүхнийг долгилуулав. Партизаны отряд чухам хаана буй болсныг бид тодорхой мэдэхийг хүсдэг байв. Би партизан нар түүний удирдагч Сүхбаатартай биеэр уулзахын тулд өөрийн багийн 3—4 айлын хамт хойд зүгт нүүдэллэн явлаа. 

	Манайхан Хайлааст4 гэдэг газар буугаад байтал би Сүхбаатарын захиаг гэнэт хүлээж авлаа. 

	— Гучин багийн дарга Бумцэндэд, чи түүгээрээ 25 гэр олж бололцох битүү газар барьж бэлтгэ гэсэн байна. Би энэ тушаалыг халуунаар хүлээн авч ойрхны нөхдийн тусламжаар 25 гэр олоод Өртөө Арал5 гэдэг газар барьж бэлтгэв. Тэгээд би Сүхбаатартай уулзахын тулд Ханын хөндий6 оров. Тэр газар очоод яавал Сүхбаатартай уулзаж болох тухай партизан нараас асуувал намайг нэгэн жижигхэн гэрт оруулав. Нэгэн өндөрлөг биетэй гэзэггүй, цагаан чисчүү дээл нөмөрсөн хүн намайг халуунаар хүлээн авч миний нэрийг асуув. Түүнтэй анх уулзах төдийгөөр тэр их л товч тодорхой ба эрс шулуун яриатай хүн болох нь мэдэгдэв. 

	Тантай уулзаж танилцав. Та миний даалгасныг гүйцэтгэсэн нь сайн. Одоо бид танай бэлтгэсэн гэрт очих завдалгүй боллоо. Та одоо гэртээ хариад гэрээ эздэд нь тарааж, манай эндээс очсон цэргийг нааш нь буцааж өгнө үү гэж Сүхбаатар хэлсэн билээм. Би тэр шөнөдөө гэрийг тарааж цэргийг буцаагаад нутаг дээрээ манай ах Буд гэдэг хүний булсан винтовыг авч гэртээ эргэж ирвэл манай тэндэх эрчүүд цэрэгт явчихсан байв. Би Сүхбаатарын цэрэгт нийлье гэж эхнэртээ хэлэв. Эхнэр дотроо татгалзавч үгүй гэж хэлсэнгүй. Би цагаан морио унаж Номт7 гэдэг газар бүхий Эрдэнэ вангийн хошууны цэрэг дээр очив. 

	Сүхбаатарын цэргийн нэгэн хорооны захирал Базарсад нартай уулзвал намайг сайшааж тавин цэргийн дарга болгоно гэв. Би тэдний байлдаанд ороход морийг маллаж байх саналаа хэлсэн боловч над бүх хорооноос хөгшид, лам нар, хүүхэд зэрэг хүмүүсийг ялгаж 50 хүн болгож тус бүрд 35 сумтай винтов олгож Сумъяа бэйсийн хошууны8 цэрэгт нэгэн анги болгож нийлүүлэв. 

	 

	 

	Хиагтын төлөө тэмцсэн нь

	Сүхбаатар юуны өмнө Хиагт хотыг гамингаас чөлөөлж, түүнийг партизаны хөдөлгөөний төв болгохоор зорьжээ. 

	Сүхбаатар, партизан отрядуудыг татаж ирүүлсний дараа давших тушаал өгөв. Бид давшиж эхлэв. Гэвч хүч нь тэнцүүгүй байлаа. Бид нэлээд буудалцсаны дараа Хиагтын баруун нуруунд ухрах хэрэгтэй болсон бүлгээ. Байлдаан нь Сүхбаатарыг танигдашгүй болтол хувиргажээ. 

	Сүхбаатар, миний урьд уулзсанаас огт өөр хүн болчихсон байв. 

	— Та нар улс төр, ард иргэндээ хайртай бол өнөөдөр байлдана. Би улс төр ард иргэндээ хайртай биш, өөрийн биед хайртай гэвэл тэр хүн гарч ирээд зогс гэж Сүхбаатар хэлэв. Тийм аймтгай этгээд байсангүй. Тэгээд Сүхбаатараас: 

	— Чи 12 морьтой цэрэг гаргаж өг гэж надад тушаав. Энэ үед Сүхбаатар тун ширүүн, их ууртай маягтай байсан бөгөөд зүс царай нь хөхөрч барайсан, хүнийг цавчиж орхих, буудаж орхихоос буцахгүй юм шиг надад санагдсан билээ. Би бүх хорооноос 12 хүнийг гаргасан нь тэр 12 хүн орой нартай байхад нэг их буу дамжилж9 ирэв. Энэ бууны 48 сумыг таван тэмээнд ачсан байв. Тэр бууг Хиагт руу зүглүүлж зоогоод баруун хөндийд бас нэг багавтар буу зоож энэ хоёр бууны хооронд утас10 тавьж бэлтгэлийг шалгаж үзсэний дараа Сүхбаатараас гал нээх тушаал өгөв. Баруун хөндийд зоосон буугаар хэд буудсанд гамин Хиагт хотоос нэгэн зэрэг гарч зугтаав. Ууланд зоосон их буугаараа хойноос нь нэхэж буудсаар байж харанхуй болгов. Сум ч дуусав. 

	— Чи, өнөө шөнө хоёр зуун цэрэгтэй нуруун11 дээр үлдэж унталгүй энэ нурууг сэргийлэх хэрэгтэй. Дайсан халдаж ирж магадгүй, энэ нурууг алдаж болохгүй гэж Сүхбаатар тушаав. 

	Өглөө харанхуй байхад Сүхбаатар өөрөө эргэж ирсэн бөгөөд үүрээр манай цэрэг Хиагт хотыг дайран орж, би Сүхбаатарын тушаалаар Авсны Булан12 гэдэг газар сэргийлж үлдэв. Бууны дуун нэлээд шингэрсэн хойно би дотогшоо орвол хуучин Заргачийн Яам13 байсан газар Сүхбаатар сууж байв. 

	Олон хүмүүс бараа таваар зөөгөөд байв. Битгий зөөлгө, барааг зүүн зүгт Алтанбулагт зөө, хулгайлж байгаа этгээдийг барьж барааг хураа! хэмээн Сүхбаатар тушаав. Бид бараа юмыг нь зөөж, галыг14 унтраах зэргээр партизан нар гурван хоног турш өдөр шөнөгүй ажилласаар монголын ард түмний хөрөнгө болох ихээхэн хэмжээний бараа таваарыг галын аюулаас авран гаргаж чадсан болно.

	 

	 

	Би Ерөө голд тагнуулд гарсан нь

	Тусгай мэдээнүүдийн ёсоор гамин Ерөө голын цаад талд зайлсан гэдгийг Сүхбаатар мэджээ. Гэвч түүнд тодорхой мэдээ хэрэгтэй байжээ. Сүхбаатараас намайг дуудаж: 

	— Чи 35 хүнтэй явж гамин ямар зүг явсныг мэдэж ир гэж тушаав. Би цэргийн хамт Цагаан Ус15 гэдэг газар очиж гамин Хараагийн16 адагт хоноод урагшаа явсныг мэдэж цэргийн хамт Шаамартаа17 буцаж ирвэл манай хорооны цэргүүд үгүй, хагас нь баруун тийшээ Цагаан Ус харуулаар явсан, хагас нь хоол ундгүй энд тэнд тарчихсан байлаа. 

	Би Сүхбаатартай уулзаж энэ бүгдийг хэлээд яахыг асуувал;

	— Чи очиж цэргээ цуглуулж ирээд Хиагт хотод суу гэв. Би Шаамарт очиж цэргээ цуглуулж ирээд Алтанбулагт цагдан сэргийлэхэд суув. Энэ үеэс хойш би Сүхбаатартай өдөртөө хэд дахин харилцдаг болов. 

	 

	 

	Барон Унгернтэй тэмцсэн нь

	Удалгүй цагаантны отрядын толгойлогч барон Унгерн Нийслэл Хүрээг эзэлж партизан нарыг дарахын тулд хойд зүгт довтолгоонд бэлтгэж байна гэх мэдээ хүрч очлоо. Сүхбаатар нь дайсны гэнэтийн довтолгооноос болгоомжилж партизан нарыг байлдаанд бэлхэн байлгадаг байв. 

	Сүхбаатар хэзээ ямагт соргог сэргэлэн, өөрөө шөнө бүх дарга нарын хамт сэргийлж нойр хоолгүй ажилладаг байсан юм. Сүхбаатар энгийн цагт ярихдаа ямагт эелдэг, хүнд зөөлөн элэгсэг, хүний ямар ч үгийг аятайгаар хүлээн авдаг тийм хүн байсан билээ. Хэрэг ажил дээрээ хянамж болгоомжтой, хэлсэн үг нь ухаанд орж мэдэгддэг, хэлсэн үгээ хэзээ ч буцдаггүй, урваж эргэх юм уу, солино гэж хэзээ ч хэлдэггүй, заавал болох замаар нь хэлдэг эрс шийдвэртэй тийм дарга байв. 

	Сүхбаатар танилцсан хойноо ний нуугүй, энгийн элэгсэг, ахмад настан ба томоотой шударга хүмүүсийг хүндэтгэдэг тийм хүн байсан билээ. Би ахмад байсан тул Сүхбаатар надад муу ч үгүй, гэмгүй сайн, Та яваад тийм ажил бүтээгээд ирнэ үү гэж олонтоо даалгадаг байв. Сүхбаатар их хэргээ явуулахдаа олон түмэнтэй холбож, олон түмний санал сэтгэлийг маш анхаардаг байсан билээ. 

	Ард түмний яриа юу байна? Та түүнийг нэг мэдэж ирэх үгүй юү? гэж Сүхбаатар надад үргэлж даалгадаг байв. Сүхбаатар нь дайсныг чухамхүү үнэн зүрхнээс занадаг бөгөөд ялангуяа цагаан зандалчныг онц үзэн яддаг байв. 

	Цагааны муу хулгай нар бүх монголыг эзэлж байна. Бид тэдэнтэй байлдана. Тэд, Оросын хувьсгалаас урвасан оргодлууд, японы зарц барон Унгернийг монгол улс тавдугаар богд гэж байна. Энэ ч оросын нэг оргодол төдий болохоос илүүгүй. Юуны өмнө алах талах ажилд орж байгаа энэ зандалчин, монголын ард түмэнд хэзээ ч ашгийг өгөхгүй. Энэ зандалчин монголчуудаар бамбай хийж Орос Улстай18 байлдах, монголчуудыг урдаа шахан аваачиж алуулж талуулах гэсэн ганц зорилготой гэж Сүхбаатараас бидэнд үргэлж ярьдаг байв. 

	Барон Унгерн Хүрээнд19 юу хийж байгаа, монголчуудыг яаж алж талж байгааг бидэнд ганц хоёроор боловч үргэлжлэн ярьж, манай партизан нарын дотор үзэгдэх танихгүй мэдэхгүй хүнийг сайн хянах хэрэгтэй гэж бидэнд олон дахин анхаарал сэрэмж өгдөг байв. 

	Барон Унгернийн нэгэн анги цэргийг захирч байсан гүн Баяр Нарийн могой20 гэдэг газар бүхий манай нэгэн анги цэргийг гэнэдүүлж дараад түүний дарга Ванчинцэнд гэдэг хүнд албан бичиг бариулаад Сүхбаатарт ирүүлсэн нь:

	— Чи бүх цэргээ аваад буцаж ир! Богд хаанаас бууж ир гэж зарлиг өгсөн. Өнөөдөр бууж ирэхгүй бол маргааш өглөө байлдана гэж сүрхий омогтой заналхийлсэн байв. Сүхбаатар энэ бичгийг аваад энгийн тайван байдал хувирсангүй ба мөн хариу ч өгсөнгүй. Байлдаан зайлшгүй тул хариу өгөх явдал илүүц хэмээн Сүхбаатар үзсэн нь илэрхий байв. 

	Маргааш нь Баяр тайж цэргээ аваад омогтойгоор Агьтын Ухааг21 нөмөрч ирээд тэндээ гэдсээрээ шархдаж дөрвөн цахар цэргийн хамт баригдсан билээ. 

	Сүхбаатар хүйтнээр инээмсэглэж: 

	— Чи баригдав уу гэж асуусанд

	— Би чамд баригдахаа ч мэдээгүй, надад ганц л сум өг гэж Баяр гүн хэлжээ. Гэвч Сүхбаатар түүнд сум өгсөнгүй. Гэвч Баяр гүн нь монголын ард түмний эсрэг явж олсон тэр шархаа даасангүй. Дараа нь барон Унгерн Хиагтад халдаж ирээд дайн байлдаан бололцох үед Сүхбаатар таван өдөр, таван шөнө өөрийн цэргүүдийн хамт бараг нойр хоолгүй буудалцаж байсан гэж хэлж болно. 

	Хиагтаас бид дурангаар харвал шар торгон дээлтэй хүмүүс уулын оройгоор явдаг байв. Тэр барон явж байна, тэр Дар эх лам22 явж байна гэж цэргүүд ярилцдаг байлаа. Зургаа дахь өглөө нь Сүхбаатар цэргийн хамт зугтсан бароныг Хунд23 хэмээх газар тосож хажуу талаас нь буудаж байгаад бароны тагнуулуудаас арван хэдэн хүнийг барьж авсан болно. Маргааш нь Сүхбаатар цэргээ авч барон Унгернийг Ерөө24 хүртэл мөрдөж баронд хөөгдсөн айлуудыг хойш нь эргүүлж нүүлгэсэн билээ. 6-р сарын 4-нд25 Хиагтыг дөрвөн талаас нь дайрч авах, Сүхбаатарын ангийг улаан цэргийн хамт устгах гэсэн бароны төлөвлөгөө ингэж эвдрэв. 

	Дайнгүй, нэг хэсэг цэрэг эр, агт морьдоо тэгшитгэн сууж байтал зуны дунд сарын хорин хэднээр Сүхбаатар Нийслэл хүрээг цагаан зандалчнаас чөлөөлөх төлөвлөгөөг үйлджээ. Тэгээд Нийслэл Хүрээний зүг давших тушаалаар би өөрийн цэргийн настайг орхиж, залууг нь шилж авах зэргээр нэг хороо, хоёр сумантай болж гарав. 

	 

	 

	Ардын хувьсгалт засгийг бэхжүүлэхийн төлөө тэмцсэн нь

	Ардын журамт цэрэг Нийслэл Хүрээг эзэлсний дараа хэдэн хоног болоод, нэгэн өдөр Сүхбаатар намайг дуудав. 

	— Чи гучаад хүнтэй зүүн тийшээ яв, Сэцэн ханы26 руу бароны сангийн баахан мал гарав гэнэ. Түүнийг олж ир гэж надад тушаав. Би Цэнхэрийн голоос27 бароны сангийн малыг авч явсан 12 өрх буриад айлыг хэдэн мянган хонь, үхэр, адуу, тэмээтэй нь хамт авчирч сангийн Яаманд тушаасан билээ. 

	Намар нь Сүхбаатараас намайг Сэцэн хан аймгийг тохинуулах сайдын хамт 200 цэргийн захирлаар явуулав. Бид Найданжавын28 цэрэгтэй хоёр удаа, бароны цэрэгтэй нэгэн удаа байлдаж Сэцэн хан аймгаас цагаантныг цэвэрлэх гэсэн Сүхбаатарын тушаал биелэгдэв. Дараа нь 12 оны29 2-р сард Даригангад суулгасан сайдын хорооны даргаар ажиллаж байгаад цэргийн цалин хөлс авахаар сангийн яаманд ирвэл Сүхбаатар намайг Тамсагбулагийг тохинуулах сайдаар томилов. 

	Би тийм том тушаал хүлээж чадахгүйгээ мэдүүлсэнд,

	—  Чи заавал чадна, чадах хэрэгтэй. Одоо бол идэвхтэй хүн цөөн, бас дотуур ажиллах хүн хэрэгтэй байна. Бид та нарт сайн чадвартай хүн өгч ажиллуулна гэж сургаж зааварлаж байгаад намайг заавал явах болгов. 

	Би тамга хэргийг хүлээн авч 12 оны 7-р сараас эхэлж Тамсагт сууж 13 он30 болтол зүүн хязгаарт сууж байтал нөхөр Чойбалсан очиж урвагчдыг барьж байх үедээ намайг ирнэ үү гэсэн тул би Гурван Баянд байхад нь ирж Довчин хувилгааны зэрэг нэр бүхий этгээдүүдийг Сүхбаатарын тушаалаар дайчлан баривчлах ажилд оролцож байтал Сүхбаатар нас нөгчсөн гэдэг сонсошгүй хар мэдээ сонсов. 

	Бид удирдагчаа алдсандаа харамсаж цааш хэрхэх тухайгаа зөвлөхдөө — нөхөр Сүхбаатар наснаас нөгчсөн боловч түүний үйлдэж өгсөн хэрэг бага бус, түүнийг хүлээж аваад туйлд нь хүргэх хүн Монгол Улсад байна байх. Бид энэ ажлыг нь цуцлахгүй туйлд нь хүргэх арга хэмжээ авъя гэж зөвлөж байсан билээ. 

	 

	"Сүхбаатарын тухай дуртгал ярианууд" 1945. 30-38-р тал.

	 


СОДНОМБАЛЖИРЫН БУЯННЭМЭХ (1901-1937) 

	1921 оны ардын хувьсгалын үйл хэрэг ба монголын шинэ соёлыг хөгжүүлэх явдалд идэвхтэй зүтгэгчдийн нэг. 

	 

	ӨЧҮҮХЭН ТЭМДЭГЛЭЛ

	Хиагт хотноо цэргийн яамны байшинд янз бүрийн хүмүүс орж гарч ер тасралтгүй байна. Нар ч орой боллоо. Нэгэн тасалгааг би ганцаараа эзлэв. Бодоо гэгч надад нэгэн бичиг авч өгөөд, үүнийг хуулж бай! гэлээ. Миний анх тэргүүний ажилд орсон нь тэр байв. Нэг нь нарийвтар өндөр, нөгөө нь түүнээс арай богино, орос, монгол хольцолдсон хувцастай бөгөөд бүрэн зэвсэгтэй, бодвол цэргийн дарга бололтой ийм хоёр хүн орж ирэв. Тэр хоёр орж ирээд манай гадаад хэлтсийн даргатай зэрэгцэн суулаа. Энэ лав нэлээд их хүмүүс биз ээ хэмээн би санаж байв. 

	Гэнэт сонсвол тэр өндөр хүн нь энэ ямар хүн, хэн бэ? гэж намайг асууж байна. Түүний хамт орж ирсэн нөгөө нөхөр нь инээмсэглээд, энэ чинь шүлгийг бичсэн хүн шүү дээ гэж харин намайг таньж байна. Тэр хүн түүнийг сонсоод даруй инээмсэглэх царайгаар намайг нэлээд ажиглав. Урьд хэдэн өдрийн өмнө "Таван мөнгө хүрэхгүй үнээр түмэн ардыг худалдсан халхын ноёд"31 хэмээх шүлэг бичээд Дамбадоржид32 өгсөн билээ. Үүнээс өөр шүлгийг урьд хожид ер бичээгүй явсан тул лав түүнийг эдгээр нөхөд үзээд тийнхүү ярилцаж байгаа биз хэмээн дотроо тааварлаж байв. Удалгүй тэр хоёр хүн Бодоотой нэлээд олон юм ярьж байгаад гарч одов. 

	Хэзээ хойно унтах үед Бодоо гуайгаас, оройн орж ирдэг хоёр хүнийг хэн гэдэг бол хэмээн асуув. Бодоо инээн хэлсэн нь: Тэр миний баруун талд суусан хүн бол Ардын цэргийн тэргүүн жанжин Сүхбаатар гэгч бөгөөд нөгөө нь дэд жанжин Чойбалсан гэгч болой гэв. Алдар нэрийг сонссон боловч зүс царайг нь сая үзлээ хэмээн баясаж байлаа. Түүнээс хойш цөмийг таних мэдэх ба ярилцах хөөрөлдөх сайн нөхөд бололцон ер айх сэжиглэх явдалгүй боллоо. 

	 

	"Монголын ардын үндэсний соёлын зам" 1934 он. № 2-оос хэсэглэн авав.  

	 

	 

	Дайснаа дарсан Сүхбаатар

	Та тэр жилийг мэдэх буюу Монгол улс чухам ямар мэт болоод байсан ба олон ард ямаршуу байсан бэ. 

	Ай юун хэлэх буй. 

	Шар мангас шанзадба хар мангас ноёд нийлж хятад мангас Шюй Шүжанд нэг их бэлэг хүргэсэн болно. 

	За ямар бэлэг хүргэсэн бэ? 

	Ямар юу байх вэ, Монголын уул ус нь очих дургүй. Бялхалзан цалгилж байхад бололгүй дэнслэн өгөөд олон түмэн ард нь очих дургүй, тийчгэнэн тэмүүлж байхад бололгүй барьж хүлж өгсөн болой. 

	За тэр нь юуны төлөө тийнхүү өгсөн болов. 

	Юуны төлөө юу байх вэ, том том хүрэн жинс, их их одон тэмдэг зүүхгүй юү. 

	Хятад мангас тэрхүү бэлгийг авсны дараа юу болгосон бэ? 

	Юу болгох юу байх вэ. Мангасын аманд нэгэнт орсноос хойш үхэх үрэгдэх, үндсээр сүйдэх аюулд хүрсэн болно. Олон ард мангасын шүдэнд зажлуулж орилон чарлаж үхэхэд хүрч, хэрэв зугтан зайлах гэвэл галт буугаар пижигнэтэл ална. Тийнхүү тэдний аманд нэгэнтээгүүр үхэж, нөгөөтээгүүр эд малыг дураар дээрэмдэх тул өлбөрөх даарахын зовлон гэгч туйлын их болж хөгшин, залуу, хүүхэд нялхасгүй уйлан шогширч гэмин мангасын чандруунууд нүдэнд үзэгдэх бүр зүрх уушги хоёул айн салалцахад хүрч хөл гар дөрвүүл хөдөлж чадахгүй чичрэн дагжиж байсныг хэн үл мэдэх вэ. 

	Мөн дөө мөн! Би ч тэр үед гаминг үзэх бүр үнэхээр нэг мангасын аймаг мэт харагдаж ай даа хөөрхий бид нар сүүлдээ үхэх болов уу, эдгэх болов уу гэж санаж байсан болой. 

	Чиний тийнхүү санаж байсан ч яах вэ, бас тэр үед гамин мангасууд уул усыг эзэлж дураар нүх шуудуу малтан, ой модыг булаан дураар огтчин тайрч байхад хөөрхий тэр уул хаднууд дэмий л хилэгнэн бачимдаж гамин мангасын толгойг хэмх хага бутартал дэлбэлсүгэй хэмээн санавал хөл гаргүй тул дэмий л мэлрэн суухаас өөргүй. Хөөрхий тэр ой модууд гамин чандрууг пүс пис гэтэл хатааж алаасай хэмээвч хараахан явж гүйж чадахгүй тул арга буюу найгатал ганхтал уйлан сууж, шуугьтал шаагьтал огтлуулсан ба түүний дээгүүр нисэгч өнгө бүрийн шувуу болжморууд цэцэрлэгт нөхдөө хайрлаж тэсэхгүй болоод зүйл бүрийн эгшиг гарган уйлан жиргэж хуугьтал нисэлцэхэд үнэхээрийн хэн ч болов аяндаа нүдний нулимсыг асгаруулна. Тийнхүү байтал гэнэт нэгэн цагаан махчин гарч ирээд олон монголын хүзүүн дээгүүр алхлан, уул хадны нуруун дээгүүр мөлхүүлж өнөөх гамин мангастай учир жанцангүй улаан тоос манартал хар утаа тунартал хашхиралдан алалдаж бахралдан тулалдсан болно. 

	Тэр юуны төлөө вэ? 

	За нөхөр минь дуулж бай: Тэрхүү цагаан махчин гэгч урьд Орос улсын олон ардын мах шүүсийг сорж идэж тавтайяа суутал гэнэт улаан хувьсгалын гал шатаж сууж байж чадахгүй болоод; бас гэдэс нь өлсөж тэсэхгүй болоход, одоо хэрхэх билээ гэж ийш тийш харгалзан байтал гэнэт хятад махчин ирээд монголын олон ардыг хоорондоо нохой мэт булаалдан амттай сайхнаар идэж байхыг үзэж, юү юугүй нүд нь улайж шүд нь ярзайгаад шууд үсрэн харайн ирж хятадаас булаан идсүгэй гэжээ. Тийнхүү хоёр махчин булаалдан алалдахын хөлд хөөрхий олон ядуу монголчууд хилс хэлтгийгээр буу суманд дайралдан үхэж үрэгдсэнийг тоолоход бэрх бөгөөд өндөр өндөр уул боловч өмхий бууны утаанд толгой нь эргээд өргөн өргөн ус боловч үхсэн хүний цусанд өвчин эмгэгтэй болжээ. Өдөр шөнөгүй гал цахилгаан энд тэнд гялбас цалбас үзэгдэн өнгө бүрийн бууны дуун тасралтгүй нижигнэхэд уул хад хүртэл айн цочиж чичрэн догдолно. Амьтан хүн айл аймаг айн эмээж аяа хэрхэх билээ хэмээн амаа хамхиж нүдээ бүлтийлгэн амь аминдаа цөмцийж сууна. Тийнхүү энэ мэт хүнд их гал усны зовлонд ороод байхдаа одоо ямар бурхан ирээд биднийг авардаг бол хэмээн бүгдээр тэнгэр өөд харж байв. Гэтэл цэлмэсэн хөх тэнгэрийн царайг үзвэл манай тэнгэр бурхад та нарыг туслах ч байтугай биеэ хамгаалахад бэрх болж буй гэсэн мэт ер нэг юм гарч ирэх төлөвгүй байжээ. Үүнд, зарим ардууд одоо хэрхэх билээ хэмээн зул хүж шатаагаад зургийн бурхдадаа залбиран энэ их аюулаас гэтэлгэж хайрла хэмээн чин үнэн сэтгэлээс бишрэвч тэрхүү бурхан нь зам мөрийг зааж туслах ч байтугай яах вэ дээ, та нарын муу заяа чинь энэ гэх мэт инээмсэглэн ер ажиггүй сууна. Зарим арзайсан ярзайсан догшин дүртэй нь харж ихэд уурлаж надад ямар хамаатай, та нар үхвэл үхэгтүн. Харин ийм тийм гэвэл даруй ална гэх мэт жад сэлэм өргөлцөн байх нэгэн үзэгдэл нүдэнд танигджээ. За одоо ч больсон хэрэг болжээ. Итгэж шүтэж явсан бурхан хүртэл туслахгүй болсон тул үхэхээс өөр аргагүй хэмээн нэгэнт муужран унахыг завдтал гэнэт хажуугаас ухаа хонгор морьтой, өндөр гоёмсог биетэй, уудам сэргэлэн ухаантай, ард түмний эрх чөлөөг амь мэт хадгалах, аюултай хортон дайсанд сум мэт орох, алдарт жанжин Сүхбаатар хэмээх нэгэн эр гарч ирээд унахад хүрсэн улсын тулгуур, үхэхэд хүрсэн ардын биеийг түшин босгоод өөрийн намын нөхдийг элсээн дагуулж эзэрхэг харгис мангасын амнаас гэтэлгэгч их хувьсгалын улаан галыг бадруулсан эрэлхэг хүчит холбоот улсын балт сүх далайсан баатар зоригт ардуудтай гар барилцан хүчин хавсарч яах ийхийн хооронд өнөөх гамин барон, шар хар харгисуудыг устгаж уйлж гасалж явсан олон ардаа өөд татаад, өндөр их алдарт, тунгалаг их өршөөлт Ардын засгийг байгуулан Бүгд Найрамдах улсын тулгуурыг тогтоосон нь түүний цусан гавьяаны дурсгал мөн болой.

	Эдүгээ бид юуны хүчээр энх амрыг үзэж эрдэм соёлд дэвшсэн бэ гэвэл түүний хүч бөгөөд эдүгээ бид юуны дотор амар мэнд сууж буй гэвэл түүний байгуулсан гэрийн дотор болой. Ай хөөрхий буу суманд үрэгдэн, барон, гаминд гишгүүлж байснаа бодвол үнэхээр марташгүй биз дээ. 

	Юутай их гавьяат, юутай их ачтай жанжин билээ. Би юунд түүнийг мэдсэнгүй вэ. Одоо хаана байна, очиж нэг учирч хэдэн сайхан үгсийг нь сонсвол болно уу? 

	Ай чиний хувь чинь дутмаг тул одоо учирч чадахгүй болсон биз ээ. 

	За тэр яахин тийм бэ? Тэр жанжин эдүгээ одоо хаа вэ? 

	Ай тэр жанжин нэгэнт үгүй болой. 

	За хаа очсон бэ? Хаа байна, хаа байна? Түргэн хэлэгтүн! Би очиж учралгүй горьгүй! 

	Ай тэр жанжин бол 13-р оны 2 сарын 2033-ны өдөр нэгэнт наснаас нөгчсөн болой гэв. 

	Энэ үгийг сонсмогц гэнэт дотор палхийж энэ бүхий бие гэнэт долоон давхар уулын дор дарагдсан мэт болов. Юутай хайран, юутай гашуудалтай билээ хэмээн нүдний нулимсыг асгаруулж одоо ер нь түүнтэй учрах аргагүй буюу. Ай эдүгээ гавьяат жанжин лугаа учиръя гэвэл учрахад бэрх нь үнэн болжээ. Хэдий тийм боловч түүний биеийн дүрс нь хэвээр тул түүнийг үзэж дурсгал болговол мөн нэгэн удаа сэтгэлээ хуурч болно. Түүнээс гадна түүний үлдээсэн бас нэг их бие бий. 

	За ямар бие хаа байна? Учирч болох буюу? 

	Тэр бие гэгч даруй Ардын Хувьсгалт Нам бөгөөд түүний санал зорилт хэрэг явууллага гэгч даруй Сүхбаатарын явдал бөгөөд түүнийг бид сахиж дагаж явбал даруй түүнийг дагаж яваатай ер адилхан болой. Бас түүний бие ард түмний гашуун зовлонг үндсээр арилгахыг хэзээ ямагт боддог тул хэдийгээр үхсэн боловч бас л нэг их хүчтэй зэвсгээ үлдээж, хэрэв дайсан ирвэл үүгээр арилгаарай хэмээн захиж захиж явсан болой. 

	За тэр нь ямар зэвсэг хаа байна вэ? Би очиж үзэж болно уу?

	Ай тэр зэвсгийг та бараг үзсээр буй биз ээ! 

	Үгүй, үгүй. Би ер үзээгүй! 

	Та тэр хурдан морин дээр хурц сэлэм эргүүлэн ура! хэмээн хашхиралдан давхилдагч урамтай баатар улаан цэргүүдийг үзсэн буюу? 

	Түүнийг харин үзсэн. Ер тийм зэвсгийг үзсэнгүй. 

	За тэр чинь даруй Сүхбаатарын мохошгүй зоригт зэвсэг гэгч болой. 

	Ай хөөрхий, би бас мунхаг аа! За тэр Сүхбаатарын бие болох Ардын Нам эдүгээ сайн сайхан байна уу? 

	Сайн, сайн! Гагцхүү Сүхбаатар жанжныг нөгчсөний дараа өнөөх яагаа вэ дээ шар мангас, хар мангасын үлдэгдлүүд, харин өнгө нүүрээ будаж сайн сайхан хүн болж намд шурган ороод сэмхэн өнөөх гайхал хятад мангастай далдуур нэгдэж элдэв хор найруулан золтой, золтой намын биеийг хорлож хөсөрдүүлэн унагаахад хүрсэн шүү. 

	Яана гэнэ ээ, яасан хортой, хартай харгис золигууд вэ! Хаа байна? Би очиж түүнийг үнсэн товрог болголгүй горьгүй, явъя, явъя!

	За, за бүү яар. Аа гэж бай. Тийнхүү хорлож байтал намын дотроос шинжлэх шалгах мэргэн нөхөд гарч түүний эм хорыг ялгаж бариад нэлээд их хүчин гаргаж байж тэрхүү зууралдсан өвчин хорыг тайлж, тэдгээр харгис мангасуудыг үлдэн цэвэрлэж жинхэнэ хувьсгалын нөхдөө эмнэн авсан болой. 

	Энэ нь аль үед болсон бэ? 

	1834 онд хуралдаж өнгөрсөн намын 7-р их хурлын үед болой. 

	Ай хөөрхий, би юутай сохор дүлий мэт вэ! яахин түүнийг олж үзсэнгүй вэ! 

	За, та бүү гэмшигтүн. Тэр их хурлын тогтоолыг олж сайтар уншигтун, тийн аваас цөмийг мэднэ гэв.

	 Одоо намын бие тэнхээ тамираар ямар вэ! 

	Одоо юу? Одоо бол намын хамаг өвчин арилж их л чийрэг хүчтэй болоод алдарт жанжин Сүхбаатарын зорилтыг туйлд нь хүргэж түүний өргөсөн улаан өдтэй гал бадарсан тугийг бүх дорнод тивд мандуулж тэдгээр харгис мангасуудын үлдэгдлийг бүрмөсөн дарах санаатай буй. 

	За тэгвэл би ч мөн нударгаа шамлаж, шударгаа илэрхийлэн, зоригоо чангатгаж, хүчээ гарган түүний хойноос дагалдан хашхирсаар оръё. 

	 

	"Уран үгсийн чуулган" 1929 онд хувьсгалын уран зохиолч нарын бүлгэмээс хэвлүүлжээ. 70-84-р талд буй. 


ЦЭРЭН-ОЧИРЫН ДАМБАДОРЖ (1899-1934)

	Их шавийн Манзуширын отгийн харьяат бөгөөд Их Хүрээний Элбэг Амгалант гацаа (Амгаланбаатар)-т төржээ. Нийслэл Хүрээний ба оросын Дээд Шивээнд бага сургуульд суралцаад Хиагтын цахилгаан утасны хороонд бичээчийн ажил хийж байжээ. 1921 онд намын анхдугаар их хуралд оролцжээ. Хиагтыг чөлөөлөх байлдааны үед цэргийн дотор намын суртлыг номлогчоор ажиллаж байжээ. 1921 онд монголын баруун хязгаарыг цагаантнаас чөлөөлөх хэргийг зоригт тэмцэгч Хасбаатарын хамтаар удирдан явалцжээ. Хувьсгалын дараа Монгол Ардын Хувьсгалт Намын Төв Хороонд хариуцлагатай ажил хийж байжээ. 1928 онд МАХН-ын 7-р их хурлаас намын улс төрийн шугамыг баруун тийш гуйвуулсны учир буруушаагджээ. 

	 

	* * *

	 

	Аргын улирлын нэгэн мянган есөн зуун хорин нэгэн он, апрель хэмээх хаврын сүүл сарын шинийн наймны35 үдийн нэг цаг цохих үес, Хиагтын Алтанбулагийн зүүн захын нэгэн хашаанаас тавиад бүрэн зэвсэгтэй морин цэрэг гарч жагсжээ. Туг далбааны үсэг нь Монгол Ардын Намын Журамт цэргийн тэргүүн хорооны салаа гэжээ. Салааны дарга хэдэн хүний хамт гарч ирээд, жагссан цэргээ дагуулан тус гудамжаар баруун зүг нэлээд явж нэгэн шинэхэн барьсан банзан хашаатай, улбар шар будгаар будсан орос маягийн хаалган дээр хүрч ирээд цэргүүдээ Хиагт хотоос Хяраан харуулд одох их замын хоёр этгээдэд жагсааж туг далбаагаа зүүн талд залав. Түдэлгүй мөн замаар Хиагт хотоос тус бүр гурван морь хөллөсөн гурван тэрэг мөнөөхөн хаалганы гадна хүрч ирэн зогсмогц, хоёрдугаар тэрэгнээс нэгэн орос цэргийн түшмэл эхнэрийн хамт буув. Гуравдугаар тэрэгнээс мөн орос түшмэл цэрэг нэжгээд гараад шууд жагсаалын дундуур явж, тэр улбар шар хаалгаар оров. 

	Өмнөөс нь Монгол Ардын Намын Журамт бүх цэргийн тэргүүн жанжин нар36 угтан тоссонд тэдгээр оросууд гараа малгайд өргөж ёслон, гараа барилцаад тус хашааны төв дунд барьсан бага гэрт орцгоов. Мөнхүү гэрийн хоймор ба баруун талд нэжгээд төмөр орос ор тавьсан хийгээд зүүн этгээдэд орос сандал ширээ зассан байна. Угтан гарсан хоёр жанжны тэргүүн нь37 хоймор, дэд нь38 баруун орны дээр шинэ ирсэн орос түшмэлийн хамт зэрэгцэн бусад нь зүүн этгээдэд сууцгаав. Үүдний шал дээр цэрэг хөдлөн шахцан, зарим нь зогсож, зарим нь суусан тул ер зай завсаргүй, харилцан мэнд амраа асуулцаж байтал гаднаас удаа дараагаар лам хар хоёр хүн орж ирцгээв. Лам нь шар чисчүү дээлтэй бөгөөд маузер буу баруун сугандаа зүүсэн, харлаг дүгрэг царайтай бөгөөд ширвэгэр хар сахалтай гучин долоо найм хэр настай, нэр нь Хасбаатар39, нөгөө нь хорин нэг, хоёр настай цоохор царайтай, хөх даалимбан дээлтэй ба орос эсгий шляп малгай өмссөн, бүснээсээ нагаан буу зүүжээ, нэр Абамад40 энэ хоёр, бүгдийн мэндийг мэдээд гэрийн зүүн талд зэрэгцэн сууцгааж цай уун энэхэн тэрхэн хэмээн дэмий хэлэлцсээр цаг шахам болсон дор тэргүүн жанжин41 тэдгээр орос түшмэд нарт нэжгээд боодолтой юмыг хадгийн хамт барьж замд мэнд сайн явж харихыг ерөөгөөд, бас Хасбаатар, Абамад хоёрт нэжгээд хадаг барьж мөн замд мэнд сайн явж хэргээ даруй идэвхийлэн хичээж дуусгаад түргэнээ эргэж ирэхийг ерөөв. Дахин хүн бүр цай хийж өгөхөд ууцгааж бараад гэрт бүхий хүмүүс цөм гарч ирцгээхэд Хасбаатар, Абамад хоёрын танил нар хадагтай, хадаггүй мэнд явахыг ерөөж бүгдээр үдэн гаргацгааж, Хасбаатар, Абамад хоёр тэргүүлэн тэрэгнээ суун бүхийд ойроос эрээн даавуу дээл хийгээд хөх хантаазтай нэгэн буриад хөвгүүн мориор довтлон ирж бүгдэд ёслоод эдний хамт нэгэн тэргэн дээр суув. Түүний нэр Адана42. Оросууд нь ирсэн ёсоор суулцсаны хойно тэргүүн дэд жанжин нар мориудаа унамагц жагссан цэргүүдээ зандарч43 тус гудамжаар зүүн зүг тоос манаруулан, түргэн хатиран явсаар нэгэн бяцхан гүвээнд зогссонд тэргүүн жанжин урагш давшиж морин дээрээс явах улсуудыг замд сайн явахыг дахин ерөөсөнд, Хасбаатар явагчдын өмнөөс өгүүлрүүн: 

	— Эрхэм олон нөхөд, харьяат улсын гадаад дайсныг дарж, дотоодын самууныг ариутгаж, ард түмнээ гал усны зовлонгоос ангижруулах их үйлс бүрнээ бүттүгэй! Бид ч итгэсэн тааллыг эрхэмлэж уг хэрэгт амь биеэ хайрлахгүй хичээн зүтгэсүгэй! хэмээгээд салах ёсон хийж цааш одов. Үдсэн жанжин цэргүүд хойш хотноо эргэж ирэв. 

	 

	Улаан оторч "Толбо нуур" 1927 он. 2-7-р тал). 

	 

	 

	Сүхбаатар ба Монгол Ардын Нам

	Арван хоёрдугаар он цагаан сарын шинийн тавны44 өдөр Монголын Ардын Намыг анх байгуулагчдын нэг болох нөхөр45 бие барсан нь одоо энэ жил хуучин улирлын 12 сарын 27 бөгөөд шинэ тооны хоёр сарын хорины өдөр хоёр жилийн ой гүйцэв. 

	... Нөхөр Сүхбаатарын гавьяа багагүй учир тэрхүү нөхөр Сүхбаатарын нэр бол монголчуудын ардын эрхээ гадаад дотоодын өнгө бүрийн дайснаас шилжүүлэн язгуур үндсийг мандуулан хөгжөөж бадруулах явдал лугаа гүн холбогдсон нь бидний монголчуудад үүрд дурсаж дурдагдах гавьяат нөхөр мөн. 

	... Нөхөр Сүхбаатарын байгуулсан гавьяа юу гэвэл: Монгол Ардын Нам ба Ардын Журамт цэргийн түүхийг өгүүлэхэд хүрэх учир юуны урьд Монгол Ардын Намд нөхөр Сүхбаатарын хүргэсэн тус гавьяаг цухас дурдвал: Язгуурын эгэл ард хүн тул гадаад дотоодын шунахай харгисууд монгол буурай бүдүүлэг эгэл ард нарыг мунхгаар агуулуулан элдвээр зовоон мөлжиж байгааг үзэж үл түвдэн амь биеэ тэвчиж энэхүү дарлагдсан олон ардын ашиг тус эрх чөлөөг эрмэлзэн хүсэж журмаар анх барилдан Ардын намын анх суурийг тогтоож, завсрын зовлонг үл бэрхшээн оролдсон нь туйлын их гавьяа мөн. Тус намыг шар хар харгисууд өнгө аргын хүчээр мөхөөх явдлыг оролдсон нь тус намын дотор анги бүлэг хуваагдсан аюулт үед нөхөр Сүхбаатар жинхэнэ ардын тусыг хамгаалж энэ хэргийн төлөө амь биеийг үл хайрлан нөхдийг нэгтгэж намын үндсэн зорилгыг хамгаалан хадгалж чадсан нь тус намыг одоогийн байдалд хүргэх явдалд туйлын гавьяа байгуулжээ. 

	Бас аливаа хурал ба зүйл бүрд тус намын суртлыг баримтлан жинхэнэ ардын ашиг тусыг хамгаалж оролдсон нь индэр уулзар газарт ч намын утга суртлыг ухуулан дэлгэрүүлж хандуулан удирдсан зэргээр тус намд хүргэсэн гавьяа их бөгөөд тус намын түүн лүгээ хамт явалцсан, хэргийг оролдсон гишүүдийн цөм ийм үнэн зорилт ба жинхэнэ ард нөхөр Сүхбаатараа алдсанд гашуудах гомдох нь засваргүй үнэн. Тийм боловч түүний оролцсон зүтгэлцсэн Ардын Нам бадарсаар бөгөөд жинхэнэ ардын ашиг тус эрх чөлөөг улмаар удирдан мандуулан, дарлагдсан буурай ардаа боловсруулан үндэс язгуураа батлан хөгжүүлж байгаа нь нөхөр Сүхбаатарын зүтгэсэн оролцсон хэрэг хоосонгүй учир бидний Монгол Ардын Нам ба жинхэнэ ардын марташгүй удирдагч лав мөн тул түүний насан эцэс болсон энэ өдөр бидний нам, эвлэлийн олон гишүүд ба олон ард нар түүний зам мөрийг үлгэрлэж түмэн ардын төлөө түүний адил буцалт няцалтгүйгээр зүтгэж анх зорьсон язгуур үндсэн ба ард түмний хэргийг лав туйлд хүргэж чадна. 

	 

	"Ардын эрх" сонин. 1925 он. дугаар 47. 

	 

	 

	Сүхбаатар ба Ардын Журамт цэрэг

	Монгол Ардын Журамт Цэргийн жанжин байсан нөхөр Сүхбаатарын нөгчсөнөөс хойш хоёр жилийн ой гүйцсэн энэ өдөр ардын цэргийн хэрэгт түүний байгуулсан гавьяа тусаас дурдан санаж товчлон тэмдэглэвэл: Анх Ардын Намыг байгуулагчид Хиагтын газар умарт улсаас46 тусламж олж хүрэлцэн ирээд юуны урьд хязгаарын дотор үүрлэн байгаа хятад ба цагаан цэргүүдээс газар орон, ард түүнийг ангижруулахад цэргийн явдлыг туйлын түргэнээр бүтээж байгуулах нь чухал учир тус намын анх байгуулагчид нар, орон нутгийн олон түмэн ардад учир утгыг тайлбарлан таниулж анх журмын цэргийг элсээж хуралдуулахад нөхөр Сүхбаатар онц зүтгэсэн бөгөөд мөн элссэн цэргийг боловсруулах элдэвт өдөр шөнөгүй хичээн шамдсаар Хиагт хотыг авах үе одоогийн Ардын журамт цэргийн үндсэн эхийг бүртгэж удирдан Ардын Журамт цэргийн анх гавьяа сүрийг байгуулан мандуулсан бөгөөд энэ завсар өөрөө урьд цэргийн албаны хүчир хүндийг мэдэх тул ямагт цэргийн элдвийг анхаарч үргэлж сайжруулан гачигдал дутагдлын зовлонг амсуулахгүйг маш эрмэлзэж оролдсон, мөн өөрийн биеэр цэргийн адил хамтаар явж байлдаан болбол өөрийн үлгэр болгож, сахилга журмыг үзүүлэн удирдсан нь Ардын Журамт цэрэг цөмөөр биширч түүнд бүрмөсөн итгэж түүнтэй үхэвч амьдравч хамт болж зүтгэн явсаар хэдхэн сарын дотор газар орныг гадаадын дайснаас бүрмөсөн ангижруулан дотоодыг амар амгалан байдалд дэвшүүлэн чадсан бөгөөд насан эцэс болтол цэргийн байдлыг сайжруулах хэмээн шамдан хичээх, цэргийн идэх уух хүртэл оролцож гачигдал дутагдлыг устгахыг цаг мөч зогсолтгүй оролдсоор байсныг Ардын Журамт цэрэг ба ялангуяа хуучин цэргийн олон нөхөд бэлхэн мэдэх тул нуршуудах юун аж. 

	Гагцхүү нөхөр Сүхбаатар тийм сайхан идэр насандаа бие барсан нь хайрлалтай ба үнэхээрийн гашуудалтай. Ялангуяа түүний нас барсны дараагаар цэргийн олон нөхөд өнчрөн хоцрогдсон мэт болж түүний дараа жанжин тушаалыг хүлээсэн хүн47 цэргийн элдэв байдлыг Сүхбаатарын адил оролдох ч байтугай өөрийн бие ашгийг хичээж цэргийн олон нөхдийг эргэж тойрон үзэх нь өдрийн одтой адил болсон учир цэргийн олон нөхөд улам урьд тушаалын нөхөр Сүхбаатарыг дурдаж санаж өгүүлэлдэн байсныг цөм мэдэх бөгөөд тийм боловч ардын журамт цэрэг өөрийн хайрт нөхөр Сүхбаатарыг үлгэр болгож элдэвт түргэн сайнаар боловсорч түүний зорьсон эрмэлзсэн хэргийг түүнтэй адил зүтгэж туйлд хүргэхийг шамдан хичээж боловсорсон ба боловсорсоор одоо ард түмнийг итгэн биширч Ардын Журамт улаан цэрэг болон чадсан нь үнэхээрийн нөхөр Сүхбаатар тэргүүлэн мөн хэрэгт хамт оролцон явсан улаан цэргийн нөхдийн онц гавьяа мөн. 

	Нөхөр Сүхбаатарыг дурдан санаж нэгэнт Ардын Журамт цэргийн байдлыг ажиглавал түүний адил жинхэнэ ардын ашиг тус ба эрх чөлөө, язгуур үндэс, дарлагдан мөлжигдсөн олон ардын эрх чөлөөг хүсэх, эдлүүлэх, мөн зоригт баатар гарсаар ба тасралтгүй гарах нь илэрхий тул нөхөр Сүхбаатарын сүлд сүүдэр Ардын Журамт цэргийн дотор түмэн онд үүрд орших нь мөнх хэмээн итгэж биширнэ. 

	 

	"Ардын эрх" сонин. 1925 он. дугаар 47.

	 


ЛАМХҮҮГИЙН ДАРЬЖАВ (1891-1937) 

	Сэцэн хан аймгийн Боржгин Сэцэн вангийн хошуунд48 төржээ. 1921 онд Хиагтын монгол тавин цэргээс Базарын Пунцагийн удирдлагын дор оргон гарч Дээд Шивээyд очиж Ардын Журамт цэргийн тэргүүн хорооны нэг салаа болсон 10 цэргийн нэг юм. н. Дарьжав, Хиагтын орчим гамин цэрэгтэй тулалдаж яваад Ардын Журамт цэргийг эмхэтгэн зохион байгуулахад тэргүүн хорооны жагсаалын даргаар томилогдож Хиагтыг чөлөөлөх байлдаанд оролцсоны дараа цагаантныг устгах байлдаанд баруун замын тусгай ангийн цэргийн зөвлөх, хорооны даргын зэрэг албан тушаал хүлээж явжээ. 

	Хувьсгалын дараа ардын цэргийн хороо, бригадын дарга, ерөнхий сургуулийн захирал, Улаанбаатар хотын гарнизоны дарга, морин цэргийн байцаагч, цэргийн яамны сайд, цэргийн жанжны орлогч зэрэг хариуцлагатай алба хааж явсан байна. 

	 

	 

	ГАВЬЯАТ НӨХӨР СҮХБААТАРЫН 10 ЖИЛИЙН ОЙ49 БА УЛААН ЦЭРЭГ

	Монголын үндэсний хувьсгалын анхдугаар удирдагч гавьяат нөхөр Сүхбаатар бол Хэнтий аймгийн Баянмөнх уулын хошууны50 ард язгуурт цагаан дээлт Дамдины гуравдугаар хөвгүүн, аргын 189451 онд ядуу эцгийн гэрт одоогийн Амгаланбаатар хотноо төржээ. Нөхөр Сүхбаатар ядуу гэрийн дотор эцэг эхийн хүмүүжлэгт итгэн амьдарч явсаар 16 насанд хүрч Хиагт (Алтанбулаг) — Хүрээний хооронд байгуулагдсан өртөөний айлд52 биеийн хүчнийг үнэлэн улаачийн зэрэг ажлыг хийж амийг тэжээн амьдран хүмүүжсээр нэлээд хэдэн жилийн хойно сая 18 насанд53 Нийслэл Хүрээ (Улаанбаатар хотноо) газар ирж тэр үеийн их шавийн зайсан Жамьян хэмээх хүнээр монгол бичиг үсгийн дүрэм ба монгол зурхайн тооны аргыг заалган боловсорчээ. Түүнээс хойш харьяат монголын автономит засгийн үед харьяат хошуунаас Хужирбулангийн газар хуарагнан байгуулагдсан цэргийн газар дайчлагдан томилогдож очоод анхандаа зарлагын албыг хааж байгаад дараа нь өөрийн авьяас, санал бодлогыг хичээн тавьж анхааран цэргийн сургуульд онц сайнаар хичээн суралцаж олноос шалгаран шалгагдан гарч гоймон нэр алдаршсан тухайд тавдугаар зэргийн жинсээр шагнагджээ54. Түүнээс хойш пулемёт бууны сургуульд суралцан, ноогдсон үүргийг гүйцэтгэн чадах мэргэжил бүхий болсон учир бага даргын албыг хааж байгаад Халхын гол ба баруун өмнөх хязгаарын байлдаанд удаа дараа мордож хятадын гамин цэрэг лүгээ байлдаж тэднийг хядан арилгаж гавьяа зүтгэлийг байгуулсан учир төдгөөр ба тэргүүн зэргийн жинсийг хадуулжээ55. Дараагаар Монголын хэвлэлийн хорооноо үсэг өрөгчийн албыг хааж бүхийд хятадын Харгис генерал Шюй Шүжангийн цэрэг ирж Хүрээг эзлэн, Автономит засгийг устгаж, Халх монголын олон ард түмнийг дарлан зовоож гашуун бэрх зовлон зүдүүрт учруулан бүхийг үзэж сэтгэл үл түвдэн журмын нөхөд лүгээ тус монголын ард түмний гашуун бэрхийг эдлэн зовж бүхий байдлыг илрүүлэн хэлэлцэж СССР улсаас тусламжийг эрээр олоход өөрийн гэр орныг худалдан зам зуурын хоол хүнсийг бэлтгэн төхөөрч одоод анх үүсгэн явуулах хэргийн тусламжийг СССР улсаас олж халх нутгийн хойд захад 1921 оны эхэнд ирээд ард түмний дунд монголын олон нийтийн саналыг уул тэмцээний явдалд зориулан ашиглан чадаж улмаар гал усны гашуун зовлонд учруулсан хятадын харгис генерал Шюй Шүжангийн өмнөөс тэмцэх явдалд хандуулан, мэн нөгөөтээгүүр цагаан намын үлдэгдэл харгис хулгай дээрэмчин бөгөөд тус монголын эрх чөлөөг олгоно хэмээн худлаар нэрийдэн явж үнэндээ хорт бодлогыг сэтгэл дор нуун агуулж явсан японы зарц харгис зандалчин хулгай барон Унгернийн мэхт бодлогыг урьдаас танин мэдэж эл учрыг цаг тухайд ард түмэнд тайлбарлан мэдрүүлж хувьсгалын хөдөлгөөнийг хөгжүүлэхийн тулд зорилгыг тавьсан бөгөөд ийнхүү явахдаа тус монголыг тусгаар тогтнуулах үндэсний тэмцээний явдлыг олон нийтэд сэнхрүүлэн ухуулж, мөн олон түмний санаа сэтгэлийг өөрийн бие тийш хандуулан чадсан учир сайн дурын партизан цэргүүдийг элсүүлэн авч гадаадын харгис гамин ба японы зарц цагаан намын зандалчин хулгай нар лугаа хүчин ангийг хуваарилан байлдаж тэдний харгис цэргүүдийг хядан арилгах ба орон нутгаас хөөн зайлуулж, ард түмэнд эрх чөлөөг олгож амар жимрээр аж төрүүлэн тохинуулж, монголын цэргүүдийг удирдан, үнэнхүү санаагаар өдөр шөнө хэмээн ялгаварлахгүй онц хичээн сургаж улс төрийн явдалд өчүүхэн төдий биеийн амрыг хайрлахгүй цаг ямагт хөнгөмсөг сэтгэлээр олныг найралдуулж улс төрийн суртлаар ардын санаа зоригийг бадруулан явсаар 1923 онд гэнэтийн хүнд өвчин тохиолдож ялаарь56 болон чадсангүй агсаар мөн оны 2 сарын 20-ны өдөр наснаас нөгчив өө. 

	 

	"Улаан од" сонин 1933 он. №158-аас товчлон авлаа.

	 


МАГСАРЖАВЫН ДУГАРЖАВ 

	Олонд дуучин гэж алдаршсан энэ хүн бол Сэцэн хан аймгийн Далай бэйсийн хошуу (Хожим богдын их шавийн харьяат болсон)-нд 1893 онд төржээ. Бага насандаа монгол бичиг сурч, автономитын үед бичээч, туслах түшмэлийн ажил хийж явжээ. 1919 оноос эхлэн хувьсгалын нууц ажилд оролцжээ. Ардын засгийг байгуулсны дараа 1921 онд ардын цэргийн бригадын дарга, Сэцэн хан аймгийг тохинуулах сайдын тушаалыг хавсран хүлээж урвагч Найданжавын бүлгийг бут цохих даалгаврыг сайн биелүүлжээ. Дараа нь зүүн өмнө хязгаарыг сэргийлэн захирах сайдаар томилогдон Даригангад сууж байжээ. 1920 хэдэн онд Гадаад Яамны дэд сайдын тушаалыг тус тус хүлээж явжээ. 1944 онд нас баржээ. 

	 

	 

	М. Дугаржавын дуртгал манай цахим номын санд тусгай ном болон орсон тул энэ холбоосоос татаж авч уншина уу.

	 

	[image: бичвэр, ном-г агуулсан зураг

Автоматаар үүсгэсэн тайлбар]



	



	НАРАНГИЙН ДУГАРЖАВ

	Сэцэн хан аймгийн ван Доржпаламын хошуунд 1883 онд төржээ. Автономитын үед Хужирбулангийн цэрэгт орж цэргийн сургуульд суралцаж байгаад 1912 онд Ховд хязгаарыг сэргийлэх цэрэгт явж манж хятадын цэрэгтэй удаа дараа сайнаар байлдсан учир гутгаар зэрэг тогосын отгоор шагнагджээ. 1920 онд барон Унгернийн хорт явууллагад автагдаж түүнд цэрэг элсүүлэн, хүнс хэрэглэл уналга ачлагыг ард түмнээс дайчлан гаргуулж гамин цэрэгтэй удаа дараа байлдан явжээ. Ардын засгийг байгуулсны дараа өмнө хязгаарыг сэргийлэх цэргийн ангийн захирлаар томилогдон ажиллаж байв. 1922 онд зальт лам Дамбийжанцаны бүлгийг устгахад хошуучлан оролцжээ. Дараа нь зүүн өмнөд хязгаарыг сэргийлэн хамгаалах цэргийг захирах сайд, Цэргийн Яаманд уурын тэрэгний даргын ажил хийж байжээ. 

	 

	 

	1922 онд миний бие зүүн өмнө хязгаараас Их хүрээнд ирж эрх баригчидтай учирч хязгаарын хэргийг хэлэлцэж байтал бүх цэргийн жанжин Сүхбаатараас тушаасан нь: 

	Чиний биеийг өөр албанд томилон мордуулна. Чиний өвөл цагийн дулаан хувцас энд үгүй болбол тусгай хүн явуулж авчруулагтун. Түүнийг иртэл бие амарч суугтун хэмээн тушаасанд өртөөгөөр хувцас хунарыг авчруулахаар хүн зараад сууж байтал нэгэн үдэш Бүх Цэргийн жанжин Сүхбаатараас намайг ир хэмээн дуудуулсанд очвол Балдандорж57, Нанзад58 нар суулцан бүхийгээс жанжин Сүхбаатар гэргий хүүхдийг гадна гаргаж бид дөрвөн хүн болох тулд жанжны хэлсэн нь: 

	Танай гурван хүнд урьдаар зааварлан хэлэх нь: Засгийн Газрын бичигт тодорхойлсон харгис Дамбийжанцаныг сөнөөхөд Нанзад, Дугаржав, Балдандорж танай гурван хүнийг томилсон бөгөөд энэ хэр Нанзадын бие бага ханиад өвчин тохиолдсон боловч дараа өртөөлөн мордоно. Дугаржав, Нанзад танай хоёр хүн цэргийн тушаалыг эрхэлнэ. Балдандорж элдэв нарийн нууц бичиг ба арга бодлогыг эрхлэн гүйцэтгэж явбал зохино. Дугаржавыг Засагт хан аймгийн нутгийн цэргийг шалган байцаахаар томилж зарлал ба үнэмлэх бичгийг Цэргийн Яамнаас гаргаж өгнө. Нанзад бол урьд нэгэнт Улиастай хотын59 сэргийлэх цэргийн дарга тул хойш буцахаас өөр зүйлгүй болно. Балдандоржийг Улиастайн зэрэг цэргийн хороодод суртлыг номлогч комиссарын үүрэг мэтийг хүлээлгэн, Цэрэг Ардыг Сурган Боловсруулах хэлтсээс үнэмлэх бичиг шийтгэн олгоно. Бас урьд дурдсан ёсоор бичгийн хэрэгт туслалцуулахаар Сандуйжавыг60 өгнө. Бас цэрэг агтыг дайчлан хэрэглэх эрх бүхий жанжны тамга дарсан үнэмлэх бичиг шийтгэн олгоно хэмээн хэлж Дугаржав, Балдандорж та хоёр урьдчилан мордогтун. Бас ерөнхий сайд Жалханз хутагттай61 учирч мордвол зохино хэмээн хэлснээс гадна одоо та нар Дамбийжанцаныг хэрхэн сөнөөвөл болохыг зөвлөлдөн хэлэлцэж ирэгтүн хэмээн тушаасанд бидний гурван хүн манай гэрт ирж хэлэлцээд тэр хоёр хэрхэн болбоос зохихыг надаас асуумагц миний хэлсэн үг: 

	Энэ хэрэгт би санавал Дамбийжанцаныг сөнөөхөд бие тулж учран чадвал сөнөөх явдлыг би чадах болов уу хэмээн санана. Үүнд дагаар орж учрах буюу найрамдахаар хуурмаглан очиж уулзах зэргээр хэрхэн уран арга хэрэглэн явуулах явдлыг бичгийн хүн Балдандорж нар мэдэх биз хэмээн хэлсэнд тэр хоёр зөвшөөрөн гэр гэрт буцаж хоносны маргаашийн өдөр миний бие Цэргийн Яамнаас бичиг хэргийг хүлээн авч басхүү ерөнхий сайд Жалханз хутагттай учирмагц ерөнхий сайдаас манай монгол хүн бурхны шашныг эрхлэх бөгөөд сэтгэл зөөлөн тул Дамбийжанцантай учрахад энэрэх сэтгэл төрөх магадгүй болой. Түүнийг маш их дайсанд үзэх хатуу сэтгэл баривал зохино хэмээн хэлснийг хүлээн авч тэр үдэш Сүхбаатарын гэрт очмогц Балдандорж сууж буй ажгуу. 

	Бидний зөвлөлдсөн учрыг хэлэхэд жанжнаас62: 

	— Болно. Та нар хэдий улсын чухал хэрэгт үнэн санаагаар зүтгэх боловч басхүү өөрсдийн амь биесийг сайн хамгаалбал зохино хэмээн хэлж бидэнд тус тусын бичгүүдийг гардан өгөөд чангалан тушаасан нь: 

	— Одоо танай гурван хүн санал бодлогыг нэгтгэн явж энэ хэргийг нэгэн цагт зааврын ёсоор гүйцэтгэж эс чадвал миний царайг бүү харагтун. Би тантай учрахад сэлмийн ир, бууны амаар учирна хэмээн тушаахад за хэмээн хүлээн авмагц бас Дугаржав чи маргааш манай гэрт ирж цэрэг, агтыг дайчлан хэрэглэх эрх бүхий жанжны тамгат бичгийг миний гараас хүлээн авч мордогтун хэмээн тушаасанд миний бие гарч гэртээ харьж цай ууж байтал Балдандорж ирж бид олонд үл мэдэгдэхээр уван цуван явбал зохих тул би одоо мордсугай. Чи маргааш мордож өртөөний замд нийлэлдсүгэй хэмээн хэлэлцэж Балдандоржийг мордуулаад маргаашийн өглөө эрт жанжин Сүхбаатарын гэрт очмогц жанжин гадаа гарч бичгийг өврөөс гаргаж надад өгөөд: 

	— Чи улс төрийн чухал хэрэгт үнэнхүү санаагаар зүтгэж зорьсон хэргийг сайнаар бүтээж ирэгтүн гэсэнд би: 

	— Энэ хэрэгт чадах чинээгээр зүтгэсүгэй. Дараа баяртайгаар учиръя хэмээн ёслон салж арван хоёрдугаар он намрын дунд сарын хорин наймны63 өглөө Нийслэл Хүрээнээс баруун зүг мордов64... 

	 

	БНМА Улсын Нийтийн номын санд буй "Өндөр Дугаржавын түүх" хэмээх дэвтэр. 51-57-р тал. 

	1 

	2 

	79


ЛАВАРЫН ДЭМБЭРЭЛ (1897—1938) 

	Түшээт хан аймгийн Сумъяа бэйсийн хошууны хүн. 1921 онд Сумъяагийн хамт өөрийн хошууны 50 цэргийг дагуулан Ардын Журамт цэрэгт элсэн иржээ. МАН-ын анхдугаар их хуралд оролцож намын гишүүнд элсжээ. Хиагтыг чөлөөлөх байлдаанд арваны даргаар оролцож цэргийн хорооны комиссар хүртэл дэвшин ажиллаж байсан ба 1927 онд улсын бага хурлын тэргүүлэгчдийн нарийн бичгийн даргаар сонгогдож хоёр жил ажилласны дараа Монголтрансын ерөнхий хорооны дарга, төмрийн заводын дарга зэрэг ажлыг хийж явжээ. 

	 

	 

	... Одоо бид Троицкосавск65 хотонд очиж Холбоот улсын66 төлөөлөгч Макстиняктай67 уулзаж тус намын ажлыг үүсгэн явуулах аргыг харилцан зөвлөлдөж тогтоовол зохино хэмээн хэлэлцэж нөхөр Сүхбаатар, Борисов68 Цэдэн-Иш69 гурав Гэгээтийн Хүрээнд70 буцаж тэндээс Дэрстийн дацан71 дайрч нөхөр Лосолыг авч Дээд Шивээнд72 одох, нөхөр Дэмбэрэлийг73 Зэлтэр74 хотоос Центросоюзын75 Троицкосавск хотод очих паар76 тэргэнд багтаан суулгаж явуулахаар хэлэлцэн тогтож Сүхбаатар нар буцлаа. 

	Дэмбэрэл тэндээ хоноод маргаашийн шинийн дөрвөний өдөр комиссар Ивановаас77 Макстинякад явуулах хэдэн дугтуй чухал нууц бичгийг авч Центросоюзын тэргээр хоёр орос хүний хамт тэдний ажилчин хэмээн үнэмлэх бичиг авч Зэд78 голын хойд хөвөөгөөр зүүлэн явсаар замд нэг хонож шинийн тавны оройн хоёр цагийн хэрд Холбоот улсын хил болох Сэлэнгэ мөрний баруун хөвөөн дээр байгаа Цагаан Усны79 деревинд ирж тэр үеийн Сэлэнгийн баруун этгээд Холбоот улс, зүүн этгээд Буфер80 улс хэмээж байсан болох тул хилийн цагдаа цэргээс тэрхүү Центросоюзын тэргэнд авч явсан зүйлийг чандаа81 үнэмлэхэд нийлүүлэн байцаан үзсэнд уул чандаанд бичээгүй зуу гаруй төгрөг байснаар тэрхүү тэргийг нэвтрүүлж гаргахыг хориглож түүний улмаас нөхөр Дэмбэрэлийг аль улсын харьяат болох ба хязгаарын комиссараас олгосон тусгай үнэмлэх буй үгүй хэмээн асуусанд, би энэ Центросоюзын ажлын хүн ингэж тусгай үнэмлэхгүй гэсэнд улаан цэргийн даргаас их л эргэлзэж бид зохих газартай харилцаж гүйцэтгэнэ хэмээн нөхөр Дэмбэрэлийг хоёр буутай улаан цэрэг дагуулан гарч нэг хүнгүй байшинд оруулж цэргээр сахиулав. Маргаашийн 9 цагийн хэрд гаргаж, нэг буутай цэрэг тууж өнөө цэргийн даргын тасалгаанд оруулсанд тэнд харин Зэлтэр хотын Центросоюзын эрхлэгч Николай Николаевич Тарасов хэмээх орос сууна. 

	Тэр нь нөхөр Дэмбэрэлийг уулаас сайн таних бөгөөд намын ажлаар явааг мөн мэдэх тул талархан инээж гар барьж мэндчилсний дараа цэргийн даргатай баахан ярилцсанд өнөө даргаас даруй телефон авч Зэлтэрийн комиссар Ивановтой нэлээд ярилцаж дуусаад, Дэмбэрэлийн гарыг барьж их л талархсан байдалтайгаар хэлсэн үгийг нөхөр Тарасоваас орчуулан хэлэх нь: нөхрийн учрыг мэдэхгүйгээр чухал ажилд саад болсон буруугаа хүлээсүгэй хэмээн хэлж буй гэсний дараа тэрхүү даргаас нөхөр Дэмбэрэлийг цэргийн газар аваачиж хоол цай идүүлж тэндээс Дэмбэрэл Тарасовын хамт гарч монголын 12 сарын шинийн зургааны оройн 6 цагт Троицкосавск хотонд орж Сүхбаатар, Борисов хоёрын буусан газарт ирж хамт буудаллаж уулзан гурвуул замд явсан ба Хүрээнээс гамин цэрэг үргэлжлэн цувж Хиагт хотод нэн үлэмжхэнээр ирж байгаа байдлыг харилцан ярилцаж суулцсаар хоол цай идэж шөнө орой болж унтацгаав. 

	Маргааш оройн 6 цагт Сүхбаатар, Дэмбэрэл, Борисов, Цэдэн-Иш нар Холбоот улсын төлөөлөгч нөхөр Макстиняктай очиж уулзаж нөхөр Сүхбаатараас, бид нар Зэлтэрт сууж нөхөр Чойбалсан, Шагдаржав82, Данзан83 нарыг Хүрээ84 ба Хатанбаатар85, Дайчин вангийн хошуунд86, Цэцэрлэг87 зэрэг газруудад очуулж тэндэх намын нөхөдтэй уулзан мөн орон нутгийн хувьсгалч олон ардуудтай харилцаа холбоог байгуулж намын хүчнийг нууцаар элсээн хуралдуулах зэрэг ажлыг оролдуулахаар Зэлтэр сүвээр удаа дараа нэвтрүүлэн явуулаад хүлээн сууж байсанд барон Унгерн Монголын Нийслэл Хүрээг байлдаар орж эзлэн аваад Хүрээн дэх хятад гамин ба худалдааны олон иргэд, алтны уурхайн хуаз88 нар цөм Умард Хиагт хотны зүг зугтаан гарсан хэмээн сонсож нөхдийн хамт яаравчлан ирэв. 

	Одоо хятадын цэрэг иргэдийн ирж байгаа байдлыг үзвэл хүний тоо нэн ч асар үлэмж бөгөөд хойд хязгаарын ойр хавийн олон монголчуудыг дайчлах дарлах буюу газар орныг хувируулан түйвээх нь зайлшгүй болох тул тус намын хүчнийг элсээн хуралдуулж зах хязгаарын олон монголчуудын амь хөрөнгийг дайсан этгээдээс арчлан хамгаалж уул хувьсгалын их хэргийг даруй үүсгэн явуулах явдал туйлын чухал цаг үе болсон учир эл хэргийн үүсэлтийг хэрхэн үүсгэн явуулбал зохихыг нөхөр Макстиняктай зөвлөхөөр ирлээ. Эрхбиш арга замыг зааж удирдлага тусламжийг үзүүлэхийг хүснэ гэсэнд нөхөр Макстинякаас хариу хэлсэн нь: 

	Танай намын нөхөд анх Монголын олон түмэн ард, хэдэн зуун жил гадаад дотоодын эзэрхэг харгист хавчигдан дарлагдаж үргэлжлэн амсаж байгаа зовлон тэсэхүйеэ бэрхэд хүрсэн учир тэдний харгис мөлжимтгий засгийн эрх мэдлээс ангижран хагацаж өөрийн чөлөөт Ардын Хувьсгалт Нам, Засгийг тогтнуулан байгуулахыг эрмэлзэж харьяат монголын дарлагдагч малчин зарц олон түмэн ардуудыг төлөөлж Коминтерн ба Холбоот Улсын үйлдвэрчин тариачны ард түмэнтэй ах дүүгийн харилцаа холбоог байгуулж найрамдал хамгаалал тусламжийг үзүүлэхийг хүсэж ирсэн билээ. 

	Үүнд дэлхийн Коминтерн ба манай Холбоот улсаас монголын дарлагдагч ард түмний эрх чөлөөгөө тэмцэх хувьсгалд байтугай бүх дэлхийн эзэрхэг түрэмгий нарт дарлагдсан олон зуун сая үгээгүй ядуу ард түмэнд нийгэм тэгш эрх чөлөөг олгуулан эдлүүлэх ба түүний ашиг тусыг хамгаалах явдалд туслахыг гол зорилт болгожээ. Иймийн тул монголын олон түмэн малчин зарц ардын удтал дарлагдсан зовлонт гашуун байдлыг санаж, нөгөө талаар танай төлөөлөгчдийн илэрхийлснийг итгэн баримталж Монголын олон ардын эрмэлзэн хүссэн саналыг хүндэтгэн үзэж манай Холбоот Улсын засгийн газраас монгол ардын хувьсгалын явдалд тусламж үзүүлэхийг зөвшөөрсөн билээ. 

	Танай монгол улсын одоо үеийн байдлыг үзвэл монголын дарлагдсан ард түмэн үнэхээрийн Манай Холбоот улстай найрамдаж хамгаалал тусламжийг авч хувьсгалын зорилго хүчнээр гадаад дотоодын эзэрхэг харгис этгээдтэй эсэргүүцэн тэмцэж эрх чөлөөгөө олохыг хүссэн аваас өөрийн хувьсгалын дайсантай хэрхэвч нөхөрлөхөд хүрэхгүй биз, тийм атал танай монголын олон ардууд89 харин өөрсдийн сайн дураар манай Холбоот Улсын дайсан болох цагаан бароныг даллан нөхөрлөж хуучин Автономит Хаант засгаа дахин байгуулж байгаа хэмээх нь улс төрийн талаар ихээхэн эргэлзээтэй бөгөөд одоо танай монголын Ардын Хувьсгалын явдалд манай Холбоот Улсаас урьд зөвшөөрсөн ёсоор итгэж тусламж үзүүлнэ хэмээн хэлэхэд их л бэрхшээлтэй болжээ. 

	Энэ нь зөвхөн миний санал бус, манай засгийн бодлого даруй мөн гэсэнд нөхөр Сүхбаатараас нэлээд бодож дуугүй сууж байгаад хэлсэн нь: 

	Нөхөр Макстенек таны монголын одоогийн байдал дээрээс улс төрийн талаар хянах нь зүй мөн. Хэдий тийм боловч манай монголын хязгаарын дотор бароны цөмрөн орсон ба түүний харгис цэргийн хүчнийг даллан нөхөрлөж хятад гаминг эсэргүүцэн байлдаж байгаа нь Монгол Ардын Хувьсгалт Нам ба улс төрийг тогтоох явдлын үндсэнд туйлын хорт бодлого явууллага амой. Юу гэвэл тус монголын ард түмнийг эдийн ба эрхийн талаар ямагт боол зарц болгон дарлан мөлжиж газар шороог эзэмшиж, дотоодын хэдхэн тооны шар хар харгис ван, гүн, засаг, ноёд, хутагт, хувилгаад нараас Автономит засгийн эрхийг дангаар эзэрхэн барьж олон түмэн ардын эдийн ба эрхийн талаар чөлөөгүй дарлагдан гачигдсан байдлыг огтхон ч анхааран үзсэн газаргүй, гагцхүү өөрсдийн эрх ашгийг хөгжүүлэн хамгаалах харгис шунахай бодлого улам бадран тус улсын дотор хошуу шавь хэмээх анги хагарлыг гаргаж харин сүүлийн үед монголын ард түмнийг үндсээр худалдаж түүний үнээр эрх ашгийг чөлөөтэйгөөр хамгаалан хөгжүүлэх гэсэн хорт бодлогоор монгол улсыг хятадын эзэрхэг харгис Бээжин засгийн эрх мэдэлд шууд дангаар дур мэдэн түлхэн өгч монголын орон нутгийг хятадын харгис шунахай түшмэл цэргээр дүүргэн эзлүүлж малчин зарц олон ардын хавчигдан дарлагдах зовлон гашуун туйлдаа хүрч, хатамжин тэсвэрлэх арга үнэхээрийн бэрх болсон учир монголын дарлагдагч олон түмэн ардууд эл гадаад дотоодын эзэрхэг харгис нарын ямагт халдан дарлах, хавчин мөлжих ховдог шунахай хорт бодлогыг нийтээр хорсон занаж Холбоот Улсаас хувьсгалын тусламжийг эрэхээр өөрийн төлөөлөгч нарыг сэм одуулсныг монголын ард түмнийг хятадад худалдсан хар, шар харгис ван, гүн, хутагт, хувилгаад нараас сэдэвлэн мэдэж монголын дарлагдагч олон түмнийг хувьсгалын зам зорилгоор Холбоот Улстай харилцан найрамдаж, хамгаалал тусламжийг олж, эрх чөлөөгөө тэмцэх Ардын Хувьсгалын их үйлсийн үүсгэлт хөдөлгөснийг бүх дэлхийн хувьсгалын хамгааллын төвд итгэмж батгүй болгон завсардуулах хийгээд мөн өөрийн эрх ашгийг улам бэхжүүлэн хамгаалж, монголын олон түмэн ардыг хэзээ ч өөрийн эрх мэдлийн дороос хөдөлгөхгүй үүрд чөлөөтэйгөөр эзэрхэн дарлаж хавчин мөлжих хэмээх шунахай бодлого зальхай аргыг хэрэглэн тус улсыг хэзээнээс колони болгон авахыг шунахайран өнгөлзсөөр байгаа гадаадын эзэрхэг түрэмгий Япон улсад Монголын орон нутгийг олон түмэн ардуудын хамт дахин улируулан худалдах гэсэн хорт бодлогын үүднээс түүний тэжээлд байсан Холбоот улсын хувьсгалын дайсан болох барон Унгернийн цагаан намын цэрэгтэй талархан нөхөрлөж монголын харанхуй бүдүүлэг олон ардыг элдвээр мэхлэн мунхруулж чирэгдүүлэн байгаа явдал үндсэндээ зайлшгүй бөгөөд уг шалтгаан иймд монголын дарлагдсан олон түмэн ардын эрх чөлөөгөө олохыг эрмэлзсэн ардын хувьсгалт нам, хуурамчид тооцогдоход үнэхээрийн бэрхтэй болой. 

	Хулгай бароны монголын хязгаарт цөмрөн орсон явдал хэрхэвч манай дарлагдагч олон түмэн ардаас гарсан эрмэлзэлгээ бус хэмээхийг батална гэсэнд нөхөр Макстинякаас хариу хэлсэн нь: 

	Нөхөр Сүхбаатар таны хэлж байгаа үг зүйтэй. Улс төрийн талаар ямар ч хортой бодлого явууллага чингэж гарч болно. Манай Холбоот улс, танай монголын олон ардтай харилцаа холбоог бүрмөсөн тасалж Ардын Хувьсгалын хэрэгт туслан хамгаалахыг шууд татгалзсан явдалгүй, гагцхүү одоо үеийн байдал дээр урьд хэлэлцэн тогтсон ёсоор тусламжийг даруй өгнө хэмээн хэлж үл чадна. Гэвч танай намын хийх ажлын туршлагаас жич хэлэлцэж болно гэсэнд нөхөр Сүхбаатараас: 

	Бид тус намын хүчнийг элсээн хуралдуулж ардын хувьсгалын ажил хэргийг үүсгэн хөдөлгөж явуулах аргыг оролдсугай хэмээн хэлж байхад шөнө орой болж үүр цайх дөхсөн тул нөхөр Сүхбаатар, Дэмбэрэл, Борисов, Цэдэн-Иш нар Макстиняктай гар барьж мэндлэн гараад өөр өөрийн буусан газар буцаж унтацгаав. 

	Мөн арван хоёрдугаар сарын шинийн 9-ний өдөр намын төлөөлөгчид нөхөр Сүхбаатар, Лосол, Дэмбэрэл, Борисов, Цэдэн-Иш нар Цэвээн Жамсрановыг ирүүлж хамт хуралдан одоо тус Монголын Нийслэл Хүрээг оргодол хулгай барон Унгерн цэргийн хүчээр эзлэн авч богдыг хуучин хэвээр хэмжээгүй эрхтэй хаан хэмээн нэрлэж өөрийн цэргийн хүчнийг зузаатгаж уул харгис шунахай зорилго бодлогоо гүйцэтгэхийн тул монголын улс төр, олон түмэн ардыг туслан хамгаалах хэмээх хуурамч өгүүллээр бүрхэгдүүлэн харанхуй олон ардыг мэхлэн мунхруулж ашиглан олон монголчуудын бие хөрөнгийг дайчлан чирэгдүүлэх буюу тус улсын ардын хувьсгалын хөдөлгөөн тэмцээний хүчийг завсардуулах зэргийн саад тотгор учруулахыг улам оролдон эсэргүүцэх ба нөгөө талаар бароны цэрэгт цохигдон гарч Хиагт хотод хуралдан ирж шивээлэн үүрлэж байгаа энэхүү үлэмжхэн тооны хятад гамингийн эзэрхэг харгис түшмэл цэргүүд монголын хойд хязгаар дахь олон хошуу, харуулын монголчуудыг дайчлан дээрэмдэж амь, хөрөнгийг хохируулан сүйтгэж газар орныг хувируулан түйвээх самуурлыг үүсгэх нь зайлшгүй болох бөгөөд одоо бидний намын төлөөлөгчдөөс тус улсыг эзлэн байгаа ба цөмрөн орж өөр хоорондоо эрх ашгаа тэмцэн байлдаан самууныг үргэлжлүүлэн олон монголчуудыг зовоон чирэгдүүлж байгаа гамин бароны цэргийг эсэргүүцэн хөөн зайлуулж тус улсын дарлагдагч олон түмэн ардыг энэхүү гал усны гашуун зовлонгоос ангижруулан хамгаалан авч эрх чөлөөг олгуулах хийгээд ялангуяа энэхүү хойд хязгаарын Монголчуудыг гамин цэргийн дайчлах дээрэмдэх аюулт довтолгооноос тосон хамгаалах явдал туйлын чухал болж тулгаран иржээ. 

	Үүнд тус монголын дарлагдсан олон түмэн ардын энэ тохиолдон амсаж байгаа зовлон гашууныг хорсон занаж түүний эрх ашгийг хамгаалах хэрэг үйлст үнэн халуун сэтгэлээр зүтгэн туслалцахыг эрмэлзсэн олон хувьсгалч нөхдийг нэн даруй элсээн хуралдуулж юуны урьд ардын хувьсгалт цэргийг байгуулах, тус улсын ардын хувьсгалын хөдөлгөөн тэмцээний хэрэг ажлыг эхлэн үүсгэн явуулж Хиагт хотод хуралдан үүрлэж бугшсан хятад гамингийн цэргийг байлдан хөөн зайлуулж хойд хязгаарыг яаравчлан эзлэхийг зөвлөлдөж тус намын цэргийг аль аль газраас элсээн хуралдуулахыг хэлэлцээд энэ хэр Дайчин вангийн хошууг90 цагаан генерал Резухин, Ахай гүнгийн хошууг91 атаман Сухаров нарын цэрэг эзлэн сууж байгаа тул одоо юуны урьд ойр залгаа, дав дув нөхөр болохыг бодож Хиагтын хятад түшмэлийн захиргаанд монгол тавин цэрэг буй бөгөөд тэдний захирал дарга Пунцаг92, Дарьзав93 нар тус намын нууц ажлыг мэдэх харилцаа холбоотой байх тул тэдгээр тавин цэргийг урвуулан гаргаж авах, бас Эрдэнэ ван Намсрай94, бэйс Сумьяагийн95 зэрэг энэ хоёр хошуу, Хиагтын зүүн, баруун харуулуудаас намын цэргийг элсээн хуралдуулбал зохих үүнд, нөхөр Сүхбаатарын биеийг Монгол Ардын Хувьсгалт Намын Бүх цэргийн жанжин хэмээн нэрийдэж нөхөр Сүхбаатарын нэрээр ардын намын цэргийг элсээх зарлалыг гаргахаар хэлэлцэн тогтож уг зарлалын эхийг төлөвлөжээ. 

	Тэр зарлалын дотор бичсэн үгний товч нь: "Бидний Монголын олон түмэн ардууд манж хятадын харгис мөлжимтгий хатуу засгийн эрх мэдлийн доор хэдэн зуун жил чөлөөгүй дарлагдаж сүүлийн үед хятад гамингийн эзэрхэг түрэмгий нарын зэвсэг, цэргийн сүр хүчний дор улиран дарлагдан давтагдаж олон нийтээр хүлээсэн зовлон амссан гашуун туйлд хүрсэн учир Холбоот Улсаас хамгаалал тусламжийг эрэхээр бидний төлөөлөгчдийг одуулж уул хүссэн ёсоор тусламжийг олсон нь одоо монголын дарлагдагч олон түмэн ардууд агуу зориг хүчнийг илэрхийлэн гадаадын эзэрхэг харгис нарын зэвсэг цэргийн хор довтолгоог эсэргүүцэн тэмцэж өөрийн эрх чөлөөтэй засгийг байгуулах чухал цаг үе мөн бөгөөд тус улсын дарлагдсан олон түмэн ардыг энэхүү амсан буй гал усны гашуун зовлон дарлагдлаас ангижруулан хамгаалж эрх чөлөөг олгуулахыг зорьсон тус Монголын Ардын Хувьсгалт Намын их үйлст үнэн халуун сэтгэлээр элсэж зүтгэн туслалцсугай хэмээсэн шударга үнэнч журмын нөхөд буй аваас өөрийн сайн дураар хувийн уналга хүчийг хэрэгсэн, жич ирэх замд гамин, цагааны цэрэг тохиолдож айлгах, сүйтгэх болзошгүй тул биеэ хамгаалж ирэх тухай өөрт байгаа зэр зэвсгийг авч энэ цагаан сарын 2096-ны өдөр Орхон Сэлэнгийн бэлчир Эрээний Арал хэмээх газар нэгэн зэргээр хуралдан ирсүгэй гэжээ. Үүнд: уг цэрэг элсээх газруудын дотроос Эрдэнэ вангийн хошууны тамгыг хамаарсан захирагч Батжаргал, Ваанчиг тайж нар цагаан намын атаман Сухаровтой сүлбэлдэн нийлсэн сэдэв буй тул одоо тэдний хошууны сул гүн Бэлэгсайхан, хүн шударга, тус хошууны олон ардад итгэл хүндтэй этгээд болох тул тэдний хошуунаас цэрэг элсээх зарлагыг Бэлэгсайханы нэр дээр бичвэл зохино хэмээн хэлэлцэж уг зарлалыг хоёр хошуу, зургаан харуул, Хиагтын монгол тавин цэрэг ийнхүү есөн газар зарлахаар ёсчлон бичиж Бэлэгсайханд явуулах бичгийг нэгэн буриад хүнд авхуулан, Хиагтын монгол цэрэгт явуулах бичгийг мөн цэргийн дарга Пунцагийг сэм ирүүлэн өгч, зүүн Хяраан, Чагтай, Хүдэр, Уялга зэрэг дөрвөн харуулаас цэрэг элсээх бичгийг нөхөр Сүхбаатар, Сумьяа бэйсийн хошуу ба Баруун жирэгтий, Ордого харуулаас цэрэг элсээх бичгийг нөхөр Дэмбэрэл тус тус авч монголын хуучин улирал 11-р оны цагаан сарын 1097-ны өдөр тус тус мордов. 

	 

	* * *

	 

	"МАХН-ын I Их Хурал" хэмээх товхимлоос

	23-ны98 хурлыг өдрийн 3 цагт хуралдах эрхтэй 19 хүн хуралдав. 22-т хурлын дарга Данзангаас Зөвлөлийн Засагт Оросын тусламжийг хүлээх эсэхийг лавласанд эдгээр хүн нар тусламжийг хүлээн шүтнэ. Цагаанаас эрс тэс хагацна хэмээжээ. 

	Хоёрдугаар, Гуравдугаар зүйлүүдийн тухай хэлэлцсэн нь Ардын Намын Цэргийн хэргийг Захирах Газрыг байгуулан Штаб хэмээн нэрийджээ. Мөн штабт таван түшмэд сонгохоор тогтоосон боловч гурван монгол, хоёрыг нь улаанаас99 залан урих гэжээ. Мөн штабын албан ба цэргүүдийн хэргийг эрхлэн шийтгэхэд цэргийн ерөнхий100 Сүхбаатар, бичгийн хэргийг эрхлэхэд Бэлэгсайхан101, түр Данзан, бичээч нарыг тухайг үзэж хэрэглэнэ гэжээ. 

	Дөрөвдүгээр зүйл, хурлын дарга Данзан ба цэргийн ерөнхий Сүхбаатар нар ардын намын суртлыг олонд ухуулан, жич дагах хүн буй аваас нэрсээ жагсаан бичнэ үү гэжээ. Дагах хүмүүсийн нэрс нь: 

	Түшээт хан аймаг Эрдэнэ вангийн хошууны Бэлэгсайхан, мөн хошууны Дамдинсүрэн102, Дашжав103, Сэнгэ104, Амар105, Юүрэндамба106, Дамдинсүрэн107, мөн аймаг зоригт ван Түвдоржийн хошууны Содномдаш108, мөн аймгийн Дархан чин вангийн хошууны Равжаа109, мөн аймгийн Сүжигт гүнгийн хошууны Дэндэвдорж110, мөн аймгийн Илдэн гүнгийн хошууны Баярт111, Сэцэн хан аймгийн Ёст бэйс Доржжавын хошууны Сүхбаатар112, мөн аймгийн зоригт бэйс Мишигдоржийн хошууны Пунцаг113, Сайн ноён хан аймгийн Сүжигт бэйл Сандагдорж — (Сандаг-Очир?)-ын хошууны Данзан114, мөн аймгийн Сайн ноён ханы хошууны Осор115, Засагт хан аймгийн Ахай бэйл Сандагдоржийн хошууны Наваан116, Их шавь их дагинын отгийн цорж Лосол117, мөн шавийн Гэсэржавын отгийн Бадарчин118, мөн Манзширын отгийн Дамбадорж119, Буриад Жамсрангийн хөвгүүн Цэвээн120, эхнэр Бадамжав121, мөн Дашпилийн хүү Цэдэн-Иш122, Цэрэнгийн хөвгүүн Баламсу123, Жамбалын хөвгүүн Сандагдорж124, 11 дүгээр оны 1 сарын 24125-ний өдөр, Монгол Ардын Хувьсгалт Намын нэгдүгээр их хурлыг Хиагтын Дээд шивээний газраа 26 хүн хуралдаж, хурлын даргад Сүхбаатар, дэд даргад Цэвээн, нарийн бичгийн даргад Осор126, Дамбадорж, Баламсу нарыг сонгож хурлын хэргийг эрхлүүлсэн ба энэ хуралд Коминтерны Алс Дорнын хэлтсийн төлөөлөгч Бэгзээс127 баярыг хүргэж тус намын төв хороог байгуулах тухай учрыг дэлгэрэнгүйгээр илтгэж тус Монголын Ардын Намын аливаа үйлс маш бадран олон ардуудын эрдэм соёлд боловсорч давшин хөгжих болтугай гэсэн ба Оросын Зөвлөлт засгийн гадаадын хэргийг ерөнхийлөн шийтгэх газрын төлөөлөгч Макстинякаас Монгол Ардын Намын их хурал нээсэн тухай баярыг хүргэж гадаад монголын ард түмнийг гадна дотнын харгис түрэмгий дайсны гашуун зовлон дарлалаас ангижран өөртөө эзэрхэх төр байгуулж эрх мэдлээ авч ард түмэнд тустай их хэрэг үйлсийг ариун сайхнаар бүтээхийн тул Монгол Ардын Нам байгуулсан учир үүнд манай Оросын Зөвлөлт Засгийн нэрээс маш баяр хүргээд бас ард амьтныг гадна дотнын харгис дайсны зовлонгоос гэтэлгэх үйлсэд манай Зөвлөлт Засгийн газраас үргэлж халуун тусламжийг үзүүлэх болой гэжээ. 

	Энэхүү Намын нэгдүгээр хурлыг хуралдах үед тус монголын гадаад дотоодын байдал нь эзэрхэг Япон улсаас тус монголын газар орны ашиг шимд шунахайран өнгөлзөж, Холбоот улсаас урвасан цагааны үлдэгдэл барон Унгернийн зэрэг харгис зандалчин нарыг монголд түлхэн оруулж тэр цагийн үест тохиолдуулан хуурмаг аргаар монголын хар шар феодал нарыг урамшуулан татаж аваад монголын олон түмэн ардын хүч хөрөнгийг ашиглан хэрэглэж бүх дэлхийн үйлдвэрчин тариачин ардын хувьсгалын охь манлай болох Зөвлөлийн Засагт Холбоот Улсыг эсэргүүцэн тэмцэлдүүлж хоорондын их хэлхээ холбоог таслан, хувьсгалын эх эцсийг таслан устгаж завсардуулан, завшаанд өөрийн хорт шунахай бодлогыг биелүүлэн гүйцэтгэж явуулахыг эрмэлзсэн ба нөгөөтээгүүр тус монголын өөртөө эзэрхэх автономит засгийн эрхийг устгаж газар шороог бүрмөсөн эзэлж үндэс язгуурыг баллан бууруулж, гадаадын эзэрхэг түрэмгий Английн зэрэг улсад колони болгон хуваарилан залгих бодлогоор дотоод дахь шар, хар феодал нар лугаа хуйвалдан арга хүчнийг хослон хэрэглэж монголын орон нутгийг цэрэг зэвсгийн хүчээр эзлэн суусан хятадын түшмэл цэргүүд ийнхүү хоёр зүгээс өнгөлзсөн шунахай бодлогын үндэснээс үүсэн төрж дамжин тус монголын газар дэвсгэр дотор түрэмгийлэн цөмрөн орсон ба гэмин, бароны харгис дээрэмчин нар хоорондоо эрх ашгаа тэмцэн байлдаан самууныг дэгдээн монголын олон түмэн ардуудын амь бие, эд хөрөнгийг сүйтгэн бүрэлгэж нийтэд хүнд зовлон гашууныг давхарлан тохиолдуулсаар монголын олон түмэн ардууд урьд одоогийн ийнхүү дарлагдал зовлонгоос нэн ч бэрхшээн гаслалдаж эл гадаад дотоодын эзэрхэг түрэмгий этгээд нарын харгис шунахай довтолгоог жигшин занаж эрх чөлөөгөө тэмцэн өөртөө чөлөөт байдлыг тохинуулах хувьсгалын хөдөлгөөний идэвх зориг нэгэн адил хурцдан хөгжиж бүхий цаг үес болох учир одоо хувьсгалт намын энэхүү нэгдүгээр их хурлаас юуны өмнө тус монголын дотор удаа дараагаар тохиолдож ирсэн энэ хоёр зүйлийн дайсан этгээдийг бүрнээ эсэргүүцэн арилгаж өөрийн газар шороогоо эзлэн авч бүх дэлхийн хувьсгалын бодлогод нийлүүлэн олон онд дотоод гадаадын эзэрхэг харгисуудад дарлагдан мөлжигдсөн монголын олон түмэн ард юугаа тэдний гар савраас ангижруулан авч эрх чөлөөг олгож бататган хөгжүүлэх тухай хэргийг явуулахад тэр үеийн байдалд нийлүүлэн ардын эрхтэй хэмжээт цаазат засгийг байгуулан дэвшүүлж явуулах ба Бүх Дэлхийн Эв Хамт Намын Холбоо Коминтерн лугаа үүрд хэлхээ холбоог бататган байгуулж түүний удирдлагын дор явж тус намын зорилгыг хөгжүүлэн гүйцэтгэх, мөн тус улсын тусгаар бүрэн эрх чөлөөтэйгөөр бэхжин тогтнох үйлсэд туйлын халуун нөхөр түшиг болох Зөвлөлийн Засагт Холбоот Улстай гүнээ найрамдаж харилцаа холбоог улам батлан зузаатгах, тус Хувьсгалт намын үндсэн бодлого зорилгыг олон түмэн ардад таниулан суртлыг нэвтрүүлэх явдлыг нийтэд зарлан тунхаглах ба монгол улсын цэргийн хүчнийг зузаатгах, ялангуяа Хиагтын газар элсэн хуралдуулсан намын цэргийн дотор хувьсгалын суртал ба цэргийн журмыг хүчтэйгээр дэлгэрүүлж олон түмэн ардын эрх чөлөөг батлан хамгаалах, гадаад дотоодын эсэргүү харгис дайсныг устган, ариутгах явдлыг онц идэвхтэйгээр гүйцэтгэхийг гол болгон тогтоож тус намын эрмэлзэх арван зүйл ба тунхаглан зарлах бичгийг тус тус баталж Хувьсгалт Намын Төв Хороог сонгож хурлыг төгсгөжээ. 

	 

	* * *

	 

	... нөхөр Сүхбаатар ... нараас энэ завсар Ардын Хувьсгалт улаан цэргийн дотор тус намын зорилго суртлыг таниулж бас гадаад дотоодын эзэрхэг харгис нарын хорт шунахай бодлого явууллагын үүднээс үүсгэн, Монголын газар шороог эзлэн, олон ардыг эрх чөлөөгүй колони болгон боолчлон дардаж мөлжих гэсэн харгис ховдог үзлийн үүднээс тус улсын нутаг дэвсгэрийн дотор цөмрөн ирж эзлэн байлдаан самуун үүсгэн буй гамин, цагааны дээрэмчин зандалчин нарын довтолгооны аюул хорыг мэдрүүлэн хувьсгалын сахилга батыг чангатган сайжруулж идэвх зоригийг улам хурцатган хөгжүүлж боловсруулахыг чухал зорилго болгож өдөр дараалан цэргийн байлдааны ба аман сургууль илтгэлийг үргэлжлүүлэн хийж сургууллан буй бүлгээ. 

	Цагаан сарын шинийн 9-ний128 өглөөний 10 цагийн хэрд харуулын цэргээс Хиагтын гамин зуу гаруй цэрэг үхэр, морь, тэмээ нийлсэн хоёр зуу шахам хөсөг тэрэгтэй Орхон-Сэлэнгийн Арал, Шар Тохой129 хэмээх газраас өвс ачихаар ирээд байгаа хэмээн яаран довтлон ирээд байна хэмээн жанжин Сүхбаатарт мэдээлсэнд нөхөр Сүхбаатараас харьяат цэргүүдийн идэвх зоригийг шинжлэх бодлогоор даруй байлдах тушаал гаргаж бэйс Сумьяагийн хамтаар цэргүүдийг авч Эрээн хэмээх газраас өдөр дундын хэрд мордож Орхон голын ой бургасыг дамжин явсаар Шар Тохойн адагт хүрч гэмингийн өвс ачиж байгаа газрыг үзвэл эргэн тойрон мод бургас эзэлсэн, түүний дунд нэгэн ихээхэн цагаан арлын дотроос өвс ачиж амой. 

	Сүхбаатараас олон цэргүүдэд, цэрэг жагсааж гүйцсэн хойно миний бие урьдаар буу тавина, дараагаар зүг бүрээс буудан байлдаж эхэлбэл зохино гээд цэргүүдийг ой шугуй модны дундуур тойруулан бүслүүлж жагсаан бэлтгэж өөрөө Нанзад130, Лаасаг131, Дашзэвэг132, Баярт133 нарыг дагуулан цэргийн жагсаал үзэхээр баруун талын ой шугуй дундуур өгсөж явсан нь мод тасарсан нэг хэсэг цагаан газраар ил гарч мориноос цөм бууж нөхөр Сүхбаатар нэг хүний хамт гартаа маузерыг барьж шууд өвс ачиж байгаа гамин цэргийн зүг явган алхлан одов. Тэрхүү гамингийн дотроос нэг хүн мөн маузер буу барьж зогсоно. 

	Нөхөр Дэмбэрэл нар дурангаар харж их л уухилалцан гаслалцаж гайхан амой. Нөхөр Сүхбаатар нэгэн гаминтай бие биед бууг тулгалцан зогсож нэлээд удаан харилцан ярилцаж байгаад ёслон салж эргэж мориндоо мордоцгоож гэдрэг модонд орлоо. Гамин цэрэг ер ажиггүй өвсөө ачиж байна. Гэтэл баруун талаас нөхөр Нанзад өвс ачиж байгаа гамингийн урд талаар давхин орж удсан ч үгүй баруун талаас бууны дуу тас хийх сацуу зүг бүрээс буудан байлдаж эхлэв. Гамин цэрэг ер хариуцан байлдаж чадсангүй дэмий ийш тийш бужигналдан гүйлдэж энд тэнд алдлан унаж байгаагийн хамт зарим үхэр, морин тэрэг, тэмээнд ачсан өвс галд шатаж орилон туйлж бужигналдан бууны суманд оногдон унаж үхэж байгаа нь үлэмж үзэгдэнэ. Ийнхүү бүслэн байлдсаар 6 морьтой гамин зүүн урд талаар дайран гарч огт баригдсангүй зугтаан одов. Бусдыг цөм алж заримыг амьд барьж буу зэвсэг ачлага хөсгийг олзлон хураан авч наран шингэхийн үед цэргийн хороондоо буцлаа. Тэрхүү алагдсан гэмин цэргүүдийн дотор анхан нөхөр Сүхбаатартай маузер барьж тулалцан ярилцаж байсан гамин цэргийн дарга гурван бууны134 шархтай үхжээ. 

	Нөхөр Сүхбаатар санамсаргүй модны захаас гарч гамин цэрэгт нэгэнт үзэгдсэндээ цэргийн жагсаал гүйцээгүйд тэднийг сэжиглэн зугтах болуузай хэмээн түр тогтоох аргаар ингэж бууж гамин цэргийн даргатай очиж уулзаж бид тус орон нутгийн монголчуудыг ямар нэгэн этгээдээс дайчлах дээрэмдэх явдлаас хамгаалахыг зорьж, өөрсдийн сайн дураар элссэн цагдаа цэрэг болох тул энэхүү ачиж байгаа өвс танай цэргийн өөрийн өвс үү, монголчуудын алин болох, хэрэв нутгийн монголчуудын болох аваас бид хэрхэвч хүлээхгүй, танайх бол хамаарах явдалгүй, ер танай гамин цэрэг бидний монголыг дарлах дайчлах ёсгүй биз гэсэнд тэрхүү цэргийн даргаас энэхүү өвсийг манай цэрэг өөрийн хөрөнгө хүчээр бэлтгэсэн тул ачиж буй, ер манай гамин цэрэг бусдын юмыг үнэ зөвшөөрөлгүй булаах дайчлах ёс огт үгүй гэсэнд, нөхөр Сүхбаатараас тийм бол бид буцсугай. Харин танай цэрэг нутгийн монголчуудын эд хөрөнгийг булаах дайчлах зэргээр хэрэв халдахад хүрвэл бид хэрхэвч үл хүлээх тул миний хэлснийг эрхэм дарга та харьяат дээд түшмэлдээ хэлсүгэй хэмээн хууран хэлж гар барьж ингэж ёслон салж буцсан ажгуу. 

	Ардын Хувьсгалт Намын цэргүүд замдаа нөхөр Сүхбаатарын мэргэн арга, баатар зориг, зүрх ихийг магтан гайхаж ярилцан нөгөө талаар анх дайсныг байлдаж цөмийг хядан сөнөөж хөсөг уналга, зэвсгийн нэлээд үлэмжхэнийг олзолсондоо их л идэвх зориг орж хүүрнэн шуугилдаж явсаар өнөөх амьд барьсан хятад гаминг замдаа алж шөнө орой хуарандаа ирж хоол цайг идэж ууж агт морьдоо тэжээж бие амсхийн унтацгаав. 

	 

	"Монгол Ардын Хувьсгалт Намын нэгдүгээр их хурал" 1931 он. 21-34; 40-45, 60-64-р талаас авав. 

	 


СҮРЭНГИйН ДЭНДЭВ (1902-1937) 

	Түшээт хан аймгийн Эрдэнэ вангийн хошууны нутагт төржээ. Бага насандаа монгол бичигт суралцаж тамгын газар бичээчийн ажил хийж явжээ. 1920 хэдэн оны үеэс цэрэг ардыг сурган боловсруулах газрын дарга, цэргийн яамны сайд зэрэг ажил хийж явжээ. 

	 

	 

	НАМ БА АРДЫН УЛААН ЦЭРЭГ135

	Манай Ардын Хувьсгалт Нам бол ийнхүү эндэгдэл ослыг устгахыг эрмэлзэж зорьсны дотор олон албаны газар албан хааж байгаа харьяат гишүүдийг улс төрийн ба намын үзэл сурталд боловсруулан гэгээрүүлж засаг захиргааны хэргийг сайжруулан явуулж буй бөлгөө. Үүнд Ардын Улаан цэрэг бол аливаа зүйлд боловсорч давшсан нь багагүй болой. Учир юу гэвэл анх ардын цэргийг тулгар байгуулахад элссэн хүмүүс нь цөм эзэрхэг түрэмгийн доор дарлагдан элдэв зовлонг өөрийн биеэр өнгөрүүлсэн хүмүүс өөрсдийн сайн дураар элсэн орсон бөгөөд мөн тэргүүлэн удирдагч нь өөрийн хар хүчээр амьдрагч бөгөөд ард түмний эрх чөлөөг мандуулах хувьсгалын замыг нээсүгэй хэмээн тангараглан зорьсон баатар зоригт ардын хөвгүүн, жишээлшгүй хувьсгалын гавьяа үлдээсэн журамт нөхөр Сүхбаатар тэргүүлэн явсан ажгуу. 

	Ардын Улаан цэрэг ба албан хаагч гишүүдийг элдэв эрдэм соёл ба засаг захиргааны хэрэг явдалд боловсруулан гэгээрүүлж танилцуулан дэвшүүлэх нь ард түмний эрх чөлөөг нийгэм тэгшээр эдлүүлэн мандуулах бодлогын туйлын манлай болох болой.  

	Нөхөр Сүхбаатар бол дайн байлдаанд тулалдахдаа алдар сүрийг мандуулж гүн зоригийг хатуужсан баатар зоригтой хүн бөгөөд харьяат цэргийг журмаар захирч, байдал чанарыг ухамсарлан мэдэж цэргийн ардыг илбэн тэтгэж хүчин чадлыг нэгтгэн зузаатгаж хатуу чанга сахилга журамтай болгох гэсэн тул байлдаан тулалдаанд өөрийн биеэр эрэлхэг хүчирхэг үлгэр жишээ үзүүлж тэргүүлэн явж ардын цэрэг хэмээгч ард түмний эрх ашгийг бадруулна гэсэн баатар зоригтой бат сахилгатай, хэзээ ямагт хурц зэвсгийг гартаа барьж явах учрыг ухуулан таниулж явсан хүн ажгуу. 

	Гавьяат нөхөр Сүхбаатарын зорьсон зорилго бол харьяат ардын цэргийн хүчнээр өөрийн монголчуудыг дарлан мөлжиж агсан цагаан намын барон Унгерн ба хятадын харгис цэргийн түшмэдийг сөнөөн дарж орон нутгаа цэвэрлэн авч ард түмнээ амгалан байдалд дэвшүүлэх гэсэн туйлын зорилго нь санасан зорьсон ёсоор бүтжээ. 

	Ардын улаан цэргийг удирдан байгуулж гадаад дотоодын харгис эзэрхгийг үндсээр устгаж ард түмний эрх чөлөөг хамгаална хэмээн зорьж байхдаа аль тохиолдсон газар орны үгээгүй ядуу этгээдэд учир чанарыг тайлбарлан таниулж явсан бөгөөд коминтерн ба Зөвлөлийн засагт холбоот улс түүний үнэхээрийн чин зоригийг танин мэдэж өөрийн зорилгод нийлүүлэн тусламж үзүүлсэн ба ардын цэргийг анх байгуулахад ардын хувьсгалт намын удирдлагаар элсүүлэн үүсгэсэн бөгөөд одоо ч манай ардын улаан цэрэг... хувьсгалт намын хүндэт сургаал зааврыг хичээнгүйлэн дагана. Учир иймийн тул журамт нөхөр Сүхбаатар агсны байгуулсан гавьяа ба удирдсан зам нь монгол ардын хойчийг залгамжлуулан хөгжүүлэх залуучууд багачуудад үлгэр дурсгал болох төдийгүй түүний мохошгүй баатар зоригийг ардын хөвгүүн бүр дагаж бие сэтгэлийг хатуужин ганц өөрийн бие хэмээх муу заншлыг бүрмөсөн халж алдартай нөхрийн сайны үйлийг эрх батад дагана хэмээн санаж түүнийг түм буман онд улмаар алдаршуулан хөгжүүлэхийг амралтгүй зүтгэх нь Ардын Хувьсгалт Нам, эвлэлийн гишүүд ба ардын улаан цэргийн зорилго мөн болой. 

	 

	МАХН-ын таван жилийн ой. 1926 он. Улаанбаатар. 115-122-р талаас хэсэглэн авав.

	 


ГОМБЫН ЖАМСРАН

	Сэцэн хан аймгийн Эрдэнэ далай бэйсийн хошууны нутагт 1900 онд төржээ. Автономитын үед гэрээр бичиг заалган сураад 1921 онд ардын засгийн газрыг байгуулахад бичээчийн ажил хийж байжээ. Түүнээс хойш Намын Төв Хороо, Засгийн газар, Хотын шүүх зэрэг газруудад хариуцлагатай ажлуудыг 1960 он хүртэл хийж байжээ. 

	 

	 

	 

	Би, 1921 оны зуны 7-р сарын 8-ны өдөр одоогийн Сүхбаатарын хорооноос гараад баруун зах орохоор явж байтал одоогийн Сүхбаатарын талбайд баруун хойноос 200 хэртэй морьтой монгол, орос цэргүүд орж ирэв. Түүнийг харж байсан хэдэн хүмүүсийн ярилцах нь "Монголын журамт цэрэг, оросын улаан цэргийн ангийн хамт орж ирэв. Оросоос тусламж эрэхээр явсан Сүхбаатар тэргүүтэй хэдэн монгол хүмүүс эдний дунд харагдана" гэцгээж байв. 

	Үүнийг би сонсоод тэдний хэрхэхийг ажиглан харж зогсов. Тэдгээр цэргүүд мориноос буув. Түүний дотор нэг шовгор оройтой цэрэг маягийн малгайтай нударгагүй монгол дээл дээр хантааз өмссөн хүн гарч тэнд цугларсан Хүрээний хүмүүсийн зүг хандаж: 

	— Одоо бид Монгол Ардын Намын хүмүүс ирэв. Зөвлөлт Орос улсын тусламжтайгаар ардын нам, ардын түр засгийг байгуулж ардын цэргийг элсүүлэн ард олонд эрх чөлөөг олгож эрдэм соёлыг хөгжүүлэн, эдийн засгийг бадруулан, тусгаар тогтносон Монгол Ард улсыг мандуулна гэх мэтийн урьд өмнө ухаан бодолд ч орж байгаагүй сайхан үг хэлээд дахин мордож зүүн зүг явав. "Энэ чинь нөгөө Сүхбаатар гэдэг чинь гэнэ" гэж цугларагсад ярьж байж билээ. 

	Удалгүй Ардын намын хүмүүс Цогтбадамжавын байшинд136 буусан хэмээх яриан сонстов. 

	Сүхбаатарын цэргийн орж ирсний маргааш Хүрээний гудамжаар Монгол Ардын Намын тунхаг бичиг наалдуулсан байлаа. Түүнд, монголын ард түмэн нь гадаадын эзэрхэг түрэмгий нар ба ялангуяа хятадын гамин, барон Унгернийн цэрэгт дарлагдаж гаслан зовлонг эдэлж байсныг устгахын учир Зөвлөлт Орос улсын тусламжтайгаар Монгол Ардын Нам, Ардын түр засгийг байгуулсан тул одоо элдэв хэргийг олон ардын ашиг тусад тохируулан, ард олны эрх чөлөөг олгож эзэрхэг харгисыг эсэргүүцэж, засгийн хэргийг ард түмэн эрхлэн гүйцэтгэнэ гэсэн утгатай бичсэн байлаа. 

	Хоёр хоногийн дараа автономитын засгийг татан буулгаж, Ардын Засгийн газрыг Дотоод, Гадаад, Цэрэг, Сан, Шүүх таван яамтайгаар байгуулав. Сүхбаатар Цэргийн Яамны сайд, Бүх цэргийн жанжин болов. 

	Манай ардын нам, ардын засгийн газар нь өөрийн анхны өдрүүдээс эхлэн эх орноо гадаадын дайснаас цэвэрлэхийг эн тэргүүний зорилго болгон тавьж тус улсын тусгаар тогтносон засаг төрийг дайсны өнгөлзлөгөөс сэрэмжлэн хамгаалах ардын цэргийг бэхжүүлэх ажлыг Сүхбаатар гардан удирдаж байсан билээ. 

	1921 оны өвлөөс миний бие засгийн газарт бичээчээр ажиллаж байхдаа уг газрын тогтоолд гарын үсэг зуруулахаар Сүхбаатар дээр очиход Сүхбаатар одоогийн автомеханик заводын тэндэх дотор талыг нь шавардаагүй улаан туйпуу байшинд137 цэргүүддээ хичээл зааж байв. Намайг ороход Сүхбаатар автономит засгийн үед шанзов Бадамдорж нарын зэрэг лам ноёд, монголын ард түмнийг дарлаж байсан тухай лам ноёдын амаар олон үхэр тэрэг мэтийн эд агуурсыг залгиж буйг үзүүлсэн өнгийн будагтай шог зургийг тайлбарлан ярьж байсан билээ. 

	Цэргүүд цөм чих тавин чагнаж инээмсэглэн гөлрөн сууцгаах нь үнэхээр ой тойнд нь ортол ярьж байгаагийн шинж илэрхий байж билээ. Ер нь Сүхбаатар бол уран илтгэгч байсан юм. 

	Сүхбаатар засгийн газрын хурал дээр 1922 онд: Цэрэнпил, Цэвээнноров нарын зэрэг эсэргүү этгээдүүд Халхын голын чиглэлээр ардын хувьсгалд тэрсэлж самуун дэгдээхийг оролдож байгаа бөгөөд тэдэнтэй сонор сэрэмжтэйгээр эсэргүүцэх хэрэгтэй гэсэн утгатай үг хэлж байж билээ. 

	Сүхбаатар бол эелдэг зөөлөн зантай, хувьсгалч бадрангуй сэргэлэн хүн байсан юм. Сүхбаатар үг хэлэх, илтгэл хийх бүрдээ Зөвлөлт Холбоот улсын тусламж дэмжлэгийг үргэлж дурдаад, цаашид харилцаа холбоогоо зузаатгах нь манай монголын одоо ба ирээдүйн зорилго гэж байнга сургаж байсан юм. 

	 

	ШУА-ийн Түүхийн Хүрээлэнгийн санд буй гар бичмэлээс авлаа.

	 


САНДАГДОРЖИЙН МАГСАРЖАВ 

	Ардын хатан баатар

	 

	 

	НӨХӨР СҮХБААТАРЫН НАМТАР

	 

	ПУЛЕМЁТ БУУНЫ САЛААНЫ ДАРГА

	С. Магсаржавын дуртгалуудыг манай цахим номын санд тусгай ном болон орсон тул энэ холбоосноос татаж авч уншина уу.

	 

	[image: бичвэр, хаах-г агуулсан зураг

Автоматаар үүсгэсэн тайлбар]



	



	ГАЛСАНГИЙН НАВААННАМЖИЛ (1882-1954) 

	Түшээт хан аймгийн Зоригт вангийн хошууны1 хүн. 1894— 1911 онд Улиастай, Их Хүрээн дахь Түшээт хан аймгийн суурин жасаанд алба хаажээ, 1911—1921 онд автономит Монгол улсын Дотоод, Гадаад Яаманд бичгийн түшмэл явжээ. 1921-1953 онд БНМАУ-ын Засгийн газар, Улаанбаатар хотын намын хороо, мал аж ахуйн яам, "Үнэн" сонин, Шинжлэх ухааны хүрээлэн зэрэг газруудад ажиллаж байжээ. 

	Г. Навааннамжил бол шинэ монголын ахмад сэтгүүлч, түүхч хүн байсан бөгөөд эрдэм шинжилгээний ба уран зохиолын нэлээд өв үлдээсэн юм. 

	 

	УУЛЗААД БИШРЭВ

	Г. Навааннамжилийн дуртгал манай цахим номын санд тусгай ном болон орсон тул энэ холбоосноос татаж авч уншина уу.

	 

	[image: бичвэр, хүн, хувцас, эрэгтэй-г агуулсан зураг

Автоматаар үүсгэсэн тайлбар]

	 


III



	



	ДАМДИНСҮРЭНГИЙН АВИРМЭД 

	Засагт хан аймгийн Ачит вангийн хошууны138 нутаг Цагаанхайрхан хэмээх газар 1891 онд төржээ. 1914 онд Автономитын цэрэгт дайчлагдаж Хүрээ, Хужирбулангийн зэрэг газар сууж байжээ. 1921 онд ардын журамт цэрэгт элсэн Хиагт, Их Хүрээг чөлөөлөхөд идэвхтэй оролцжээ. 

	 

	 

	 

	1921 онд гамин цэргийн ааш зан нэн догширч байв. 

	Сүхбаатар Ханын Хөндий139 хэмээх газар ардын журамт цэрэг элсүүлж байгаа сураг чимээ дам сонсогдов. Тэгэхлээр нөхөр Ламжав нарын хамт ардын журамт цэрэгт очиж элсэхээр шийдэж 1921 оны эхээр Хиагтаас гарч Улаан Бургасанд байсан нөхөр Ламжавыг дагуулан хамт гарч Орхон голыг уруудан явсаар Орхон Сэлэнгийн бэлчир Алтан хэмээх газар нутаглаж байсан Данзан ламынд хүрч очлоо. Тэгээд Данзан ламынхаас нэг ам улаан даавуу гуйж аваад түүнийгээ бургасанд уяж дарцаг болгон барьж тэндээсээ Сүхбаатарын ардын журамт цэрэг байрлан байгаа Ханын Хөндийд Ламжав нарын хэдэн нөхдийн хамт явж хүрэв. 

	Сүхбаатар биднийг баяртайгаар хүлээн авч хамт очсон хүнээр нэг арван болгож арваны даргаар намайг томилов. Зарим нь Сүхбаатарын журамт цэрэгт элсэн оров. 

	Манай цэрэг Ханын Хөндийд хуарагнан хэд хонож байгаад 1921 оны 3 сарын 17-ны шөнө Хиагт хотыг гамингаас чөлөөлөхөөр хөдлөв. 3-р сарын 18-ны өглөө үүр цайхын үед манай цэрэг Хиагт руу гал нээж эхэлсэн бөгөөд тэгэхэд манай арваныхан Хиагтад байсан гэмин цэргийн яамны чиглэлээр давшин буудаж байв. Байлдаан өглөөнөөс бага үд хүртэл үргэлжилж байтал нэг талаар гамин цэргүүд хүчээ нэгтгэн манай тал руу сүрхий довтолсон ба нөгөөтээгүүр манайхны талын сум дууссан учир бид түр ухарч Хиагтын баруун нурууны нарсанд бөөгнөрцгөөв. Гэтэл их үдийн хэрд сум залгаж гэмингийн эсрэг дахин давшин байлдав. Энэ үед Хиагтын баруун нуруунд зоосон манай хоёр их буу гамин цэргийн зүг рүү ширүүн гал нээв. Гамингууд мөн өдрийн орой нар баруун хойш хэлбийж байхад Хиагт хотыг орхиж Ивцэгийн чиглэлээр зугтан зайлав. Манай цэрэг тэр шөнөдөө Хиагт хотыг эзлэн авч тойрон манаа эргүүл гаргаж сэргийлэн хонов. 

	Хиагтыг эзэлсний дараа Сүхбаатарын тушаалаар нэг хэсэг цэргийг Ивцэгт сэргийлэн хамгаалах үүрэг гүйцэтгүүлэхээр явуулав. Тэгээд хоёр сар шахам болж байтал баронд урвасан Баяр гүнгийн цэрэг Ивцэгт сэргийлэн хамгаалах үүрэг гүйцэтгэж байсан манай хэсэг цэргийг цохиж улмаар Хиагтын зүг Агьтын ухаагийн орчмоор давшин ирэв. Тэгэхэд Сүхбаатарын захиргаан дор ардын журамт цэрэг, Баяр гүнгийн цэргийг тосон байлдаж Баяр гүнг шархдуулан амьдаар барьж аваад цэргүүдийг нь Тужийн нарс руу хөөн оруулав. Үүний дараа Сүхбаатарын удирдлагаар Нийслэл Хүрээг чөлөөлөн авах бэлтгэлийг хангаад мөн оны 6-р сарын эцсээр их цэрэг Нийслэл Хүрээний зүг хөдлөв. Бидний хамт Зөвлөлтийн улаан армийн явган ангиуд явж байв. Манай цэргүүд Хиагт 11-ийн өртөөний замаар явсан бөгөөд замдаа Манхтайн давааны өвөрт цагааны хэсэг цэргүүдтэй тохиолдон байлдаж түүнийг бут цохисон болно.

	Биднийг Толгойтын даваагаар давж Гандангийн зүүн хойд талаар Нийслэл Хүрээнд орж ирэхэд богдын зүгээс эсэргүүцэл үзүүлж буу дугаргаагүй юм. Харин энэ завсар богдоос хоёр удаа элч тосуулсан бөгөөд тэр элч чухам ямар хэл мэдээтэй ирснийг тодорхой мэдэхгүй. 

	... Нийслэл Хүрээг чөлөөлөх их хариуцлагатай үүргийг Сүхбаатар өөрөө гардан удирдсан юм. 

	 

	Монгол Ардын журамт цэргийн дуртгалууд. 1961 36-38-р тал. Бас ШУА-ийн Түүхийн Хүрээлэнгийн партизаны хэрэгт буй бичмэл эхийг баримтлав.

	 


ХОРЛООГИЙН АЮУШ 

	Түшээт хан аймгийн Дайчин бэйсийн хошууны нутаг Цантын Бэл140 гэдэг газар 1900 онд төржээ. 1921 онд Ардын Журамт цэрэгт элсэж Нийслэл Хүрээний орчимд байсан цагаантны үлдэгдлийг устгахад оролцжээ. Хувьсгалын дараа улс, олон нийтийн байгууллагад удтал ажиллаж буй. 

	 

	 

	 

	Миний эх Хорлоо нь мал хөрөнгөгүй хоосон ядуу учир уул нутаг Дайчин бэйсийн хошуунд амьдрах нөхцөлгүй болоод богдын хүрээнд ирж бусдын юм оёх зэргээр амьдардаг байсан юм. Би эх Хорлоогийн асрамжийн дор 21 насыг хүртэл амьдарч байгаад 1921 оны намар Хүрээнд141 Ардын Журамт цэрэгт элсэн орж, Сүхбаатар жанжныг хамгаалж байсан тавиад цэргийн хамт Сэцэн ханы хашаанд сууж байсан билээ. Тэр үед ардын журамт цэргүүдээс жанжин Сүхбаатарыг өдөр бүр нэгэн хүн хамгаалж явдаг байсан юм. Нэгэн өдөр над Сүхбаатар жанжныг хамгаалах ээлж тохиолдов. Тэр өдөр засгийн газар хуралтай байсан учир Сүхбаатар тэнд хуралдан, шөнө дунд өнгөрсөн хойно, засгийн ордноос гарч ирэв. Би Сүхбаатарыг тосон эмээлтэй морийг нь аваачиж өгөөд хоёул хамт явсаар Сэцэн ханы хашаанд ирээд Сүхбаатар гэртээ оров. Би хоёр морио уяад гэртээ орж лаа ноцоон чанасан мах идэж, цай ууж суутал, хашааны хаалгыг нэгэн хүн ихэд чанга балбан цохив. Би гэрээс гарч хашааны хаалган дээр очоод юун хүн, ямар хэргээр, хаанаас яваа учрыг асуувал, тэр хүн, би Дайчин вангийн Хүрээн142 дээрээс дэд жанжин Чойбалсангийн тушаалаар Сүхбаатар жанжинд яаралтай бичиг хүргэх хэргээр явна. Хаалгаа түргэн тайлж өгнө үү гэж бачимдсан байдалтай өгүүлж байна. Би буцаж ирээд эл учрыг тавьтын даргадаа мэдүүлэв. Дарга маань тэрхүү хүнийг оруул гэв. 

	Хаалга тайлж өгвөл өндөр нуруутай, цэнхэр шилэн жинстэй хилэн малгай өмссөн настайвтар хар хүн хажуудаа бас нэг хүн дагуулан хөтөлгөө морьтой орж ирэв. Би тэр хоёр нөхрийн морийг уяан дээр уяулж биесийг нь дагуулан даргатайгаа уулзуулав. Тэрхүү ирсэн хүн Чойбалсангаас Сүхбаатарт илгээсэн бичгийг манай ангийн даргад гарган өгөв. 

	Манай дарга уг бичгийг аваад Сүхбаатарт хүргэж өгөхөөр яваад нэлээд удаж байгаад буцаж ирэв. Чойбалсан, тэрхүү бичигтээ цагааны хэсэг дээрэмчид нийслэл Хүрээг чиглэн одсоныг Сүхбаатарт мэдэгдсэн юм байжээ. 

	Сүхбаатар маргааш нь цагаантны тэрхүү хэсэг цэргийг устгахаар цэрэг дагуулан мордож баруун тийш яван Бор нуурт хүрээд тэндээс зүүн тийш эргэж Хунцал, Бургалтайгаар дайрч Баян голын амыг өгсөж Улиастайн голын эхээр ороод, Туул голын хойд захад хүрч хоноод маргааш нь зүүн Бүрх гэдэг газар цагааны цэргүүдийг гүйцэн байлдаж тэднийг дарав. Энэ байлдаанд манай цэргүүд, цагаантны нэг хэсэг хүчнийг бут цохисон бөгөөд шархадсан цөөн цэрэг нь цаашаа зугтсан юм. Бид дайснаас хоёр дугуйтай морин тэрэгтэй япон пулемёт буу зэрэг үлэмжхэн зүйл олзлон авсан билээ. Маргааш нь Сүхбаатар цэргүүдийн хамт Нийслэл Хүрээнд буцав. 

	 

	ШУА-ийн Түүхийн Хүрээлэнд буй бичмэлээс товчлон авав.

	 


ДОРЖИЙН БАДАРЧИН (1893—1960) 

	Их Хүрээний ойрх Элбэг Амгалант гацаан (Амгаланбаатар)-т төржээ. 1906—1911 онд Хүрээний хятад бага сургуульд, 1912—1918 онд цахилгаан утасны сургууль, Хүрээний дунд сургуульд суралцан Монгол, Манж, Хятад, Англи, Орос хэл бичиг заалгаж явжээ. 1918 оноос цахилгаан мэдээний газар эрхлэгч, нэвтрүүлэгчийн ажил хийж байжээ. 1921 онд намын нэгдүгээр их хуралд оролцож, Ардын Түр Засгийн газар ажиллаж байжээ. 1921—1960 он хүртэл БНМАУ-ын холбооны байгууллагад тасралтгүй ажиллаж байв. 

	 

	 

	... Би 1918 онд Замын-Үүдийн цахилгаан утасны хороонд эрхлэгч хавсарсан нэвтрүүлэгчээр очоод жил гаруй болж байв. Гэтэл 1919 онд Чойбалсан намайг түр буюу бүрмөсөн ирнэ үү гэж захидал явуулсан байв. Тэгээд би их Хүрээнд ирэв, Жамъян гүнгийн143 гэрээр эргэж байж Чойбалсантай уулзав. Дараа нь Сүхбаатартай тохиолдов. (Сүхбаатар бид багадаа илжиг унаж тоглож танилцсан юм). Сүхбаатар цахилгаан утасны хороогоор дамжиж байгаа сониныг чамаас сонсох хэрэгтэй болоод байна гэж тоглоомоор хэлж байв. Би онц анзаарсангүй, 3-4 хоногийн дараа Сүхбаатар дахин уулзаад хятад цэргийн явууллага ширүүсэж байна. Хятад цэргийн энэ байдлын тухай утасны хороогоор сонин юу байгааг дуулж байвал сайн байна гэсэн билээ. Түүнээс хойш бас 2-3 хоног өнгөрсний хойно Жамъян гүнгийн гэрт Сүхбаатар, Чойбалсан хоёртой уулзалдав. 

	Сүхбаатар: Бид намын ажлыг үүсгэж яваа тул чи бидний даалгасан ажлыг гүйцэтгэж байх хэрэгтэй гэж хэлэв! Би зөвшөөрөв. Тэгээд би зарим үед зарлагын ажлыг хийж Сылин-пүүгийн яаманд цахилгаан мэдээ, бичиг хүргэж очихдоо гамингийн яамныхан цахилгаан мэдээ бичгийг задалж үзээд дивиз, хороо, цэрэг гэх мэт үг ярилцахыг там тум сонсож ирдэг байв. Бид тэгж байсаар их Хүрээнд 4 сар шахам болов. Гэтэл намайг Замын-Үүд рүүгээ буц гэж хөөв. Би Замын-Үүдэд очиж суув. Тэнд байх үед 1920 онд Түшээт хан аймгийн Зул гүнгийн хошууны Сүрэн туслагч гэгч хүн Нийслэл Хүрээ ороод буцаж очоод Орост улаан, цагаан гэдэг болоод байна гэнэ ээ. 

	Монголоос Сүхбаатар, Чойбалсан нарын хэдэн хүн улаан орост явсан гэнэ. Гамингийн яамнаас тэдгээрийг барьсан хүнд их шагнал өгнө гэж зарласан гэнэ. Тэр хүмүүс одоо орост байгаа юм уу, эсхүл буцаад ирсэн юм уу гэж хэлж явахыг би дуулсан билээ. Дараагаар миний бие Нийслэл Хүрээнд ирээд урьд таних Магсар хурцын Дугаржавтай уулзаж энгийн үг ярилцаж байгаад цаг үеийн байдал ямар болж байна гэж Дугаржаваас асуухад, Дугаржав: Гамингийн байдал яриа аргагүй хэцүү болж байна. Алсдаа ямар болохыг мэдэхгүй гэж байв. Жамъян гүнтэй уулзвал намайг хойшоо явахыг бод гэв. Би тэр үгийг зөвшөөрч Хиагт хавийн Шар Манхтайн утасны хороонд шилжин ажиллах болов. Тэр үед Дамбадорж Хиагтын цахилгаан утасны хороонд ажил хийж байсан тул бид хоёр орой шөнийн завсраар хоорондоо сэмхэн ярилцдаг байлаа. Дамбадоржоос: Манай энд гамин маш замбараагүй болж байна. Урд зүг (Хүрээнээс) хүн явж байна уу, хойноос орост явсан хүмүүсийн тухай мэдээтэй юү? гэхчлэн харилцан ярилцаж байсан билээ. 

	Энэ үед илэрхий ярилцаж болохгүй байсан тул тийнхүү сэмхэн харилцаж байв. Тэр үед Юрэндамба, Наваан нар Хиагтын гамингийн яамны цагдаа байсан тул тэд манай гэрээр дайрч бичиг хүргэж өнгөрдөг байв. Өвлийн хэрд144 арван хэдэн гамин Хүрээнээс очиж Манхтайн цахилгаан утасны хороог манах нэрийдлээр манай гэрээр хүн оруулахгүй болов. 

	Хүрээг барон эзэлсний дараахан Хиагт, Хүрээ хоёрын хоорондох утсан харилцаа тасарсан тул би эхнэр хүүхдээ Хиагтын зүг явуулсны дараа өөрөө ганцаараа Хиагтын зүг рүү явав. Тэнд утасны хорооны Дамбадоржтой дайралдаж тэндээс морь олж унаад Улаан Бургасанд байсан эхнэр хүүхэд дээрээ очив. Лувсан зайсан гамингаас зугтаж Улаан Бургаснаас оргохоор бэлтгэж байхтай тохиолдож тэдэнтэй хамт дүрвэж Троицкосавск хотод очив. Тэнд Сүхбаатар нартай уулзалдаж, намын газар бичээчийн ажил хийж байгаад намын нэгдүгээр их хуралд оролцов. Намын анхдугаар хурал дээр Лениний үйл явдал, октябрийн хувьсгалын тухай, цэрэг элсүүлэх, оросын адил засаг байгуулах тухай хэлэлцэж, хүчин саналыг нэгтгэвэл тийм засаг байгуулж болно гэж ярилцаж байсан. Сүхбаатараас хэлсэн нь: Ленинтэй биеэр уулзсангүй, түүний биеэс өөрцгүй хүн ирсэн байна. Бидний гуйсан тусламжийг зөвшөөрсөн. Монгол Хиагтад гэмин цэрэг түм гаруй байна. Түүнтэй байлдах хүчин хэрэгтэй байна. Нэг хоёр ч бол хань олж авах нь чухал. Барон Унгерн, Хүрээг эзлэн авсан байна. Иймд бид Монгол Хиагтыг эзлэн авч цаашид Хүрээг эзлэн авах хэрэгтэй. Юуны урьд Хиагтын гаминг арилгаж орон нутагтаа орох хэрэгтэй гэж хэлж байсан билээ. 

	 

	Монгол ардын журамт цэргийн дуртгалууд. 1961. 99-102-р талаас хэсэглэн авав

	 


ДОРЖИЙН БАЗАРЖАВ

	Түшээт хан аймгийн Зоригт вангийн хошуу, Уялга харуулд 1891 онд төржээ. 17 нас хүртэл эцэг эхийн гар дээр хүмүүжиж байгаад 17 наснаас 30 нас хүртэл айлд бүл улаач хийх, мал хариулах зэргээр зарагдан явжээ. 1921 онд Хяраан харуулаас Ардын Журамт цэрэгт элсэн орж Хиагтын орчим газруудын тулалдаан, Хиагт, Нийслэл Хүрээг чөлөөлөх байлдаануудад оролцон явжээ. 

	 

	 

	 

	Тахиа жилийн шинийн нэгний өглөө145 манай харуулын146 хүмүүс Цагаан дуган147 дээрээ ирж шинийн ёслолыг хийгээд тэндээс буцаж эх эцэгтэйгээ шинэлж, занги Дамдинсүрэнгийнд148 ирцгээн шинэлэв. Энэ өдөр авгай бүсгүйчүүд: Та нар шинэлэхээ больсон байх, манай зангийнхаар гоймон баатар149 гэдэг хүн ирж цэрэг татаж явна гэнэ гэж ярилцаж байсан боловч бид нар Хярааны харуулын айлуудаар хэсэж шинэлэв. Хэд хоногийн дараа занги Дамдинсүрэн, өөрийн харуул ба нутгийн 70 шахам айлуудын эрчүүдийг харуулын товчлох Цэвэгдоржийн150 дээр цугларуулав. Тэгээд занги Дамдинсүрэн, манайд гоймон баатар ирсэн, Зүүн гурван харуулаар цэрэг элсүүлэхээр явсан. Та нараас хэн тэр цэрэгт явах вэ? гэж асуухад би, Авирмэдийн Данзансүрэн, Дашийн Өвгөнхүү, Дондогийн Дамдинсүрэн, Дондогийн Санжмятав, Жанчив, Эрэгдэндагвын Сандаг, Сандагийн Эрэгзэн, түүний дүү, данагар Лувсандорж, Өнөхишигийн Лувсандорж, Ишжамбын Лувсанжамба, Бадамжавын Буриад, түүний дүү Балдорж, Мөнхжавын Барайшир, Садын Балдир зэрэг арав гаруй хүмүүс саналаа өгөв. Ийнхүү Сүхбаатарын цоохор цэрэгт элссэн билээ. 

	Сүхбаатар биднийг Бүрдэн, Бүргэтэйг арлан, Шивээний хойд талаар Бөөтэйг дайран Буурын барьцаа Уушги хэмээх газрыг дайран Дээд Алтан гэдэг газар ир гэж тушаажээ. 

	Бид нар Орос Хяраанаас гарч орос нутгаар явсаар Дээд Алтанд ирлээ151. Эндээ бид сар шахам сууж харуул манаанд гарч байсан юм. Нэг өдөр Пунцаг жанжны захиргаан дор 12 хүн Буурын152 их овоогоор харуул харж байтал Хиагтаас 50 гаруй гамин цэргүүд олон үхэр, морь, морин тэрэгтэй ирж Шар тохойд нутгийн ард түмний хадсан өвсийг дээрэмдэн ачиж эхлэв. Энэ тухай мэдээг Алтанд байсан ардын журамт цэрэгт хүргэхэд Сүхбаатар тэндээс 60-70 цэрэг авч Шар тохой руу явлаа. Бид нар хойш буцаж Буурын дуганы орчим очиж гамин цэргийн буцах замыг тосож байв. Гэтэл гэмин цэргүүд зугтан бид тосон буудалцсаар орой харанхуй бүрэнхий болоход хагасыг Тужийн нарсанд хөөн оруулав. Үүнээс хойш сар гаруй болж байтал нэг өдөр153 Сүхбаатарын удирдлагаар Хиагтыг гамингаас чөлөөлөн авах болж юм хумыг бэлтгүүлэн, үдэш Ханын Хөндийгөөс гарч шөнийн турш явж Хиагтын баруун нуруун дээр ирэхэд үүр цайх шахаж байв. 

	Баруун нуруунаас Эрээн Нарсан154 дундуур явж Хиагтад дөхөн очиж байраа эзлэхэд үүр цайлаа. Энэ үед гамин цэргийн харуулууд Хиагтын баруун ухаа дээгүүр нааш цааш явсаар байлаа. Гэтэл Ширээ сүмийн155 чиглэлд байсан манай цэргүүд Д. Сүхбаатарын командаар гамингийн харуулыг буудахын хамт бүх цэрэг нэгэн зэрэг буудан давшиж Ширээ сүмийн гамин цэргийн пулемётыг эзлэн авч байлдсаар бага үдийн хэр болоход гамин цэргүүд бөөнөөр Төгсгөө булгийн156 чиглэлээр давшин дайрлаа. 

	Манай цэргүүд хүчинд автагдан Хиагтаас тойрон гарч баруун нурууны Эрээн нарсанд хориглон байлдав. Энэ үеэр манай талын хоёр их буу хүрэлцэн ирмэгц Сүхбаатарын тушаалаар гамин цэрэг рүү галлахад гамингууд Хиагтаас Нийслэл Хүрээ орох замаар зугтав. Манай цэрэг шөнө Хиагтад орж ирэхэд нохой хуцаж, пүүсүүдийн хаалга онгорхой байв. Бид Хиагтад орохын хамт харуулд гарч эхлэв. Би Солдат овоон157 дээр харуулд гарч үүр цайлгав. Энэ өдрөөс эхлэн гал түймэр гарч эхлэв. Сүхбаатарын тушаалаар бидний цэргүүд галыг унтраав. 

	 

	Монгол ардын журамт цэргийн дуртгалууд. 1961. 74-77-р тал ба ШУА-ийн Түүхийн Хүрээлэнгийн санд буй бичмэлээс түүвэрлэж авав.

	 


САДЫН БАЛДИР (1888—1963)

	Түшээт хан аймгийн Эрдэнэ вангийн хошууны зүүн сумын тавин багийн Аргант158 гэдэг газар төржээ. 33 нас хүртэл мал, модны мужаан өртөөний бүл улаачийн ажил хийж байжээ. 1921 онд ардын журамт цэрэгт элсэж Хиагт Орхоны хавьцаа газар гаминтай тулалдаж, Хиагтыг чөлөөлөх байлдаанд тавьтын даргын үүрэг гүйцэтгэж байсан ба Нийслэл Хүрээг чөлөөлөхөд оролцжээ. 1928 онд МАХН-ын гишүүнд элсжээ. 

	 

	 

	 

	1921 онд миний бие Хяраан159 харуулд цагдаагийн ажил хийж байтал нэг өдөр Сүхбаатар, Зөвлөлт Оросын хилийн цаанаас нэгэн буриад хүний хамт манайхыг Хяраан харуулын баруун Жанжин160 гэдэг газар нутаглаж байхад хүрэлцэн ирж манай аав Садынд буугаад цай амссаны дараа Дамдин161 зангийнх гэдэг чинь аль вэ? гэж асуужээ. Манай аав түүнд, манай урд талын гэр гэж зааж өгчээ. 

	Дамдин зангийнд очоод Сүхбаатар нэлээд удсан бөгөөд цэрэг элсүүлэх тухай ярилцсан гэдэг. Тэгээд Сүхбаатар Дамдин зангитай хамт явж Зүүн Жанжин162 гэдэг газарт байсан чавганц хэмээх Бадрахынд очив. Мөн өдөр Дамдин занги тэр хавийн айлуудаар цэрэгт элсэх тухай зарлал тараасан ба Сүхбаатар манайд тэр өдөр ирэхдээ Балдир хаачсан бэ? гэж намайг асууж байсан гэнэ билээ. Тэрхэн үед би гэртээ байгаагүй юм. 

	Занги Дамдины уриалсан ёсоор би Зүүн Жанжинд нутаглаж байсан чавганц хэмээх Бадрахынд очив. Намайг тэднийд очиход Сүхбаатар байв. Сүхбаатар намайг таньж би Дээд Шивээнд жижээ Намжилынд байгаа. Надтай тэнд очиж уулзаж байгаарай. Чи тавин цэргийн захирал болно. Хиагтад байгаа гаминг хамгаалсан 50 цэргээс та нар таних итгэлтэй сайн хүнээ нааш нь таслан авч цэрэгт элсүүлэхийг бодоорой. Харин их болгоомжтой хандах хэрэгтэй. Хүнийг гоомой итгэж гэнэдүүзэй гэж захиж билээ. Тэр үед занги Дамдинсүрэнгийн дээр Хяраан, Чагтай, Уялга, Хүдэр дөрвөн харуулаас нийт тавиад хүн цугларсан байв. Энэ бол Сүхбаатарын зүүн харуулуудаар биечлэн хийсэн ажлын үрээр ардын журамт цэргүүд анх удаа цугларч байгаа нь бөгөөд түүн дээр цэргийн зохион байгуулалтыг хийж тавьтын даргад Балдир намайг томилсон юм. 

	Манай тавьтын, аравтын дарга нь Өвгөнхүү, Данзансүрэн, Сандаг, Мажаан цахар, Пандь гэдэг хүмүүс байсан. Сүхбаатар бидэнд Хиагтын баруун тийш Алтан хэмээх газар очих хэрэгтэй гэж тушаал өгөв. Манай цэрэг орос Хяраанаас Бүрдэн голыг өгсөөд, Дээд Шивээний хойд Шувуутын даваагаар дамжиж Орхон Сэлэнгийн бэлчрийн доод талд байгаа Алтан хэмээх газар очив. Ингэж явах замдаа Дээд Шивээнд жижээ Намжил хэмээх айлд 10 харуулыг захирсан товчлох Цэвэгдорж занги163, Сумьяа бэйс, Бэлэгсайхан гүн, Бодоо, Данзан, Лосол, Сүхбаатар, Чойбалсан нарын зэрэг 16 хүн хурал хийв. Энэ хуралд Балдир миний бие оролцов. Энэ хурал дээр Сүхбаатараас улаан орос, цагаантан хоёрын алиныг дагах вэ гэж санал туршин асуусанд Бэлэгсайханаас ганзагалааны сумтай бароныг дагаад дэмий байх, харин бат суурьтай улаан оросыг дагавал дээр биз ээ гэж санал гаргаж байсан билээ. 

	1921 оны 2-р сарын үед гамингууд нутгийн ардын өвсийг булаан дээрэмдэх нь олшров. Сүхбаатар цэргүүддээ, ардын өвс булааж байгаа гамингуудыг цохин устга! гэж тушаал өгөөд цоохор164 цэргийг гамингийн зүүн талаар, хошуу165 цэргийг баруун талаар нь тус тус бүслүүлж Сүхбаатар, цоохор цэргээс хэдэн хүнийг дагуулан гамингийн ноёнтой уулзахаар явлаа. Гэтэл гамингийн нэг ноён бас 4 цэрэг дагуулан урдаас нь хүрч ирлээ. Гэтэл Сүхбаатар, гэмингийн ноён хоёр ярилцаад байх шиг харагдав. Юу ярьсныг мэдэхгүй, тэр хоёр салсныхаа дараа Сүхбаатар намайг цоохор цэрэг дээрээ очоод гал нээ гэж хэл! Би өөрөө хошуу цэрэг дээр очоод гал нээлгэх болно гэж хэлээд явав. Би цэрэг дээрээ очмогц галлах тухай Сүхбаатарын тушаал дамжуулав. Гэтэл гамингууд морь, тэмээн тэргэнд ачсан өвсөнд гал тавьж бидэнтэй буудалцав. 

	Бид Дайтунгийн өлөнтөд гаминтай бараг хагас өдөржин зууралдан байлдаж бут цохиод олон тооны тэрэг, адуу, мал олзлон авав. 

	 

	Монгол Ардын Журамт цэргийн дуртгалууд. 1961. 48-52-р талаас хэсэглэн авав.

	 


ОЧИРЫН БАЛДАНДОРЖ

	Сэцэн хан аймгийн Дайчин жонон вангийн хошуунд төржээ. Автономитын үед Хужирбуланд цэргийн алба хааж байжээ. 1921 онд Ардын Журамт цэрэгт орж Хиагтыг чөлөөлөх байлдаанд оролцжээ. 

	 

	 

	 

	Арван нэгдүгээр онд166 Хиагтын зүүн этгээд Гялаан167 нуурын өртөөний газар оршин сууж байтал мөн тэнд гамин цэрэг суурьшихаар Хиагт хотоос хүрч ирсэн тул манайхан сууцаа орхин зайлж, ойр залгаа Хяраан харуулын айлаар очиж өдөр хоног өнгөрүүлэн байв. Гэтэл 1921 оны хаврын эхэн сард Сүхбаатар нэгэн буриад хүний168 хамт занги Дамдинсүрэнг сураглан ирэв. 

	Сүхбаатар, занги Дамдинсүрэнтэй уулзаж Хиагтын Дээд Шивээний газар монголын хувьсгалыг үүсгэн явуулж байгаа ба цэрэг элсүүлэхээр яваа учрыг ухуулан хэлж цэрэгт орохыг зөвлөсөнд Балдандорж би зөвшөөрөн хувиас хурдан буу 4, сум 800 илүүг туслан цэрэгт элсэв. 

	Сүхбаатар ойр хавийн хошуу ба харуулаас цэрэг элсүүлэхээр явав. Удалгүй элссэн цэрэг нэгэн зуу илүү болов. Тэндээс Орхон Сэлэнгийн бэлчрийн Алтан ба Ханын хөндий гэдэг газар очиж хуарагнан, нэлээд хоног цэргийн сургууль үйлдэж байхад орос улсаас тусалсан их бууны цэрэг, зэр зэвсэг хүрэлцэн ирж, бидний цэргүүд сайн зэвсэгтэй болов. 

	Монголын Хиагт хотыг чөлөөлөн авахаар агт, зэвсгийг тэгшлэн бэлтгэж нэгэн шөнө169 тувтан Оросын даваа гэгчээр явсаар Хиагт хотонд ойртон очиход өглөө эрт Сүхбаатарын командаар манай цэрэг Хиагтын баруун этгээдээс байлдан орсонд Хиагт хотын гэмин цэрэг зүг зүгт зугтан гараад Хиагт хотыг эзлэн авав. Дараа нь хотыг хамгаалан сэргийлж байтал нэгэн өглөө бароны цэрэг довтлон ирэх чимээ сонстож бароны явуулсан Баяр гүнгийн цэрэг Хиагт руу гэнэт довтолсонд Сүхбаатарын удирдлагаар манай цэрэг тосон байлдаж Баяр гүнг шархдуулан барьсан ба дараа нь бароны гол ангийг Зөвлөлт Орос Улсын цэргийн хамтаар хавчин байлдаж цохисон билээ. 

	 

	Монгол Ардын Журамт цэргийн дуртгалууд. 1961. 69-70-р тал.

	 


ДОНДОВЫН БАТАА

	Түшээт хан аймгийн гол хошууны нутаг Харлин Шарлан гэдэг газар 1889 онд төржээ. Автономитын үед Хужирбулангийн цэрэгт байжээ. 1921 онд Ардын Журамт цэрэгт элсэн Хиагтыг чөлөөлөхөд оролцсон байна. 

	 

	 

	 

	Би 1921 оны эхээр Ханын хөндийд хуарагнаж байсан журамт цэрэгт элсэхээр очсоны маргааш нь тэрхүү цэрэг дээр Сүхбаатар нэг орос, 3 монгол хүний хамт ирэв. Сүхбаатар бол цагаан царайтай, өндөр гоолиг нуруутай, зан ааш сайхантай хүн байв. 

	Бид мориноосоо бууж тамхи татаж суухын завсар Сүхбаатар, та нар намайг таних уу гэв. Би үгүй гэлээ. За намайг танихгүй боловч миний хийх гэж байгаа энэ хэргийг зөвшөөрсөн улсууд биз дээ гэв. Бид тийм гэцгээв. Сүхбаатар, за та нарт айх, шантрах, буцах няцах зүйл байна уу? гэсэнд бид үгүй гэж шууд хариулав. За тийм бол онц сайн гэж тамхи гаргаж бидэнд өгч, том цагаан шүдээ яралзуулан инээж их баясгалантайгаар хэлсэн нь: Бидний зорилго бол монголын ардуудын эрх чөлөөг гартаа авахын тул гадаад дотоодын дайснуудыг бут цохиж арилган устгах явдал мөн. Би энэ хэргийг удирдан яваа юм. Бид энд удаанаар сууж болохгүй. Би одоо өөрийн талын нэгэн хүн, та нараас нэгэн хүнд даалгавар өгнө гэв. Тэгээд Сүхбаатарын талаас Мельников гэдэг орос хүн, манай талаас би томилогдов. 

	Сүхбаатар, тэр орос бид хоёрт: Та хоёр Дээд Шивээнээс буу зэвсэг авчрах хэрэгтэй гэв. Бид хоёр Сүхбаатарын даалгаврыг халуунаар зөвшөөрч явахад Сүхбаатар бидний гар барьж тус тус хоёр хайрцаг тамхи өгөөд за миний хэлснийг заавал бүтээх хэрэгтэй. Дээд Шивээнд цагаан цэрэгтэй, Доод Шивээнд гамин цэрэгтэй тул, маш болгоомжтой яваарай гэв. 

	Бид шөнө дундаас хойно Дээд Шивээнд хүрч хоёр байшинтай банзан хашаанд оров. Тэнд цай, хоол идэж уугаад дөрвөн дугуйтай тэргийг цагаан тоомсог, хар тоомсог хоёрт хөллөж баруун байшингийн доторх зоориноос 8 баглаа винтов, 12 хайрцаг сум, нэгэн хайрцаг бөмбөгний хамтаар ачиж дээгүүр нь өвсөөр далдалж бүрхээд түүндээ хөөтэй хар хувин өлгөж Мельников жолоодож баруун тийш явж Орхоныг хөндлөн гарч Сумьяа бэйсийн гэр дээр ирж мөн Дэмбэрэлтэй уулзаж 12 үхэрт зэвсгийг ачиж баруун өмнө зүг чиглэн явтал Сүхбаатартай тохиолдов. 

	Сүхбаатар: За та хоёр сайн явав уу? хэргээ бүтээв үү? гээд мориноос бууж бид хоёртой гар барьж, одоо бидний хэрэг ажил заавал бүтнэ. Энэ хэрэг бүтвэл монголын ард түмэн жаргана. Эс бүтвэл монголын ард түмэн зовно. Энэ хэргийн төлөө ямар ч буцалт няцалтгүй тэмцэх хэрэгтэй гэв. 

	Бид Сүхбаатарт за гэж товчхон боловч тодорхой хариулт өгсөн. Дараа нь нэг өдөр Сүхбаатар намайг дуудаж аваачаад, За та явж Хиагтын гаминг тагнаж түүний зэр зэвсэг ба хүч нь аль зүгт чиглэгдсэн, түүнд монгол хүн байгаа эсэхийг мэдэж ир гэж даалгав. Би, Сүхбаатарын өгсөн үүргийг дуртай хүлээн авав. 

	Хиагтын баруун талаас орж болохгүй тул Шаамараар дамжин өвс ачиж орохоор шийдээд явж байтал 50 метр орчим байсан модноос 13 гамин гарч ирэв. Над урт буу ба бусад сэжиглэгдэх ил зэвсэггүй. Харин бага буу өвөрлөж, 4 гранатын хоёрыг нь цавиндаа зүүж, хоёрыг нь хонгондоо хийж явсан билээ. Би яаран мориноосоо буутал тэдгээр гамингууд мөн буув. Би даруй нэгэн гранатыг шидсэнд тэдний 8 нь үхэж нэг нь шархтаж над руу нэг буудаад, үлдсэн 4 хүн цааш зугтан далд оров. Энэ буудалтаар миний цавиар сум орсон тул цааш явж чадахгүй болов. Би тэдгээр 9 хүний хэрэглэлийг арай ядан хураан авч байтал энгийн нэгэн танихгүй хүн надад тусалж намайг зэвсгийн хамтаар Сүхбаатар дээр хүргэж өгөв. Сүхбаатар намайг эмчлүүлэн эдгэрүүлэв. 

	 

	"Монгол Ардын Журамт цэргийн дуртгал" 1961, 62-68-р талаас хэсэглэн авав.

	 


БАЯРЫН БАТ

	Түшээт хан аймгийн Ахай бэйсийн хошууны нутаг Шаварын гол хэмээх газар170 1890 онд төржээ. Хувьсгалын өмнө бусдад зарцлагдаж явжээ. 1921 онд Сүхбаатарын журамт цэрэгт элсэн орж, Хиагт ба Нийслэл Хүрээг чөлөөлөх байлдаанд оролцжээ. 

	 

	 

	 

	1920 оны өвөл манайх Орхоны цагаан ус171 хэмээх газар нутаглаж, байв. Тэр газраар гамингууд нааш цаашаа үргэлж сүлжилдэн явж ард олны мал хөрөнгийг дээрэмдэн бусниулах нь олонтоо болов. Гамингуудаас манайхан айн хулжиж Цацын Нуга172 хэмээх газар нүүдэллэн бууж шинэлэв. 1921 оны цагаан сарын шинийн 3-нд би урьд над ном зааж байсан багш Данзан ламд очиж золгохоор явлаа. Тэр үед Данзан ламынх Орхон Сэлэнгийн бэлчрийн Алтан хэмээх газар нутаглаж байсан юм. Данзан ламынд очиход тэднийд олон хүмүүс цугларсны дотор гоймон баатар173 гэгч хүн ирсэн гэдэг сураг сонстов. 

	Би Данзан ламтай амар мэндээ асуулцан тэднийд ирсэн хүмүүстэй баахан ярилцаж байтал нөхөр Гоймон баатар гэгч мөн бололтой нэгэн нарийхан гоолиг биетэй хурц тод үгтэй, цагаан царайтай залуу эр надаас, та энд цэрэгт орох гэж ирсэн хүн мөн үү? гэж шууд асуув. Би баахан тулгамдсандаа олон үг хэлж чадсангүй тийм гэж товчхон хариулж билээ. 

	Би үүнээс урьд нь гоймон баатар гэдэг хүн гаминг устгах гэж цэрэг цуглуулж байна гэдэг мэдээ сонссон бөгөөд тэрхүү гоймон баатрын цэрэгт орж гаминтай байлдах юм сан гэж боддог байснаас тийнхүү шулуун хариу өгсөн юм. Ингэж гоймон баатрын цэрэгт элсэн ороод Алтан хэмээх газар хуарагнан суух болов. Алтанд хуарагнаж байхдаа жагсах, давших, хориглох, буу арчих, задлах, шагайх зэргийн сургууль хийж байв. Энэ үед Сумъяагийн174 цэрэг гэж бас нэг хэсэг хүмүүс цугларч ирэв. 

	Гамингууд Орхоны баруун талд нутаглаж байсан айлуудын өвс, түлээг булаан дээрэмдэх нь тасралтгүй болсон тул нэг өдөр Сүхбаатараас цэргүүдийг цуглуулж ардын өвс, түлээ дээрэмдэж буй гамингуудтай байлдана гэж тушаал өгөв. Манай цэргүүд Сүхбаатарын тушаал ёсоор гаминтай байлдахаар хөдлөв. Намайг цэргийнхээ байрыг манаж бай гэж үлдээсэн тул би тэр байлдаанд оролцсонгүй. Дараа нь манай цэрэг Ханын хөндийд очиж хуарагнан хэд хонож байв. Гэтэл нэгэн өдөр Сүхбаатараас (1921 оны 3-р сарын 17) Хиагтыг эзлэн авна гэдэг тушаал өгөв. Цэргүүд үймэлдэн, морь малаа барьцгааж, буу зэвсгээ шалгаж төхөөрөн бэлтгэж өнжив. Үдэш харанхуй болсон хойно гэнэт дохио өгч цэргүүдийг жагсаан хөдөлгөж, Ханын хөндийг өгсөөд Бөөтэйн голоор дайрч Жононгийн хөндийн эхээр орж Хиагтын баруун нуруун дээр гарч ирэв. Үүр цайхын үед Сүхбаатар цэргүүдэд гал нээх тушаал өгөв. Сүхбаатарын цоохор цэргийнхэн Хиагтын баруун талын Ширээ Сүмийн тус газраар давшин буудаж байв. Байлдаан хэдэн цаг үргэлжилж бага үдийн хэр болоход гамингууд Хиагтыг орхин урагшаа уван цуван гарч эхлэв. Гэтэл юу болсныг бүү мэд, буцаад Хиагт хотын зүг давшин орж эхлэв. Энэ үед манай цэргүүдийн заримуудын сум дууссан учир түр ухрахаас өөр аргагүй болов. Манай цэргүүд Хиагтын баруун нуруунд нарсан дотор оров. Гэтэл хойноос сум ч залгав. Их буу ч хүрэлцэн ирэв. Бид сум хэрэглэлээ сэлбэн аваад дахиад Хиагтын зүг ширүүн гал нээж давшив. Манайхан их буугаар буудан эхлэв. Төдий л удалгүй гамингууд дахин Хиагтыг орхиж урагшаа Солдат овооны энгэрээр зугтаж явсаар Тужийн нарсанд оров. 

	Манай цэргүүд Хиагт хотыг эзлэн авав. Энэ үед шөнө орой болсон байв. Хотыг эзлэн авсны маргааш нь Сүхбаатар, гамингууд Хиагт орчим бүгж буй эсэхийг шалгахаар Ивцэг, Цагаан эрэг, Шаамар зэрэг газрууд руу цэрэг явуулав. Хиатыг эзэлснээс хойш бараг 3 сар болсны дараа Сүхбаатар, их цэрэгт Хүрээг дайлаар мордох тушаал өгөв. Ардын Журамт цэргүүд Хиагтаас гарч, хуучин Хиагт 11-ийн өртөөний замаар явсан бөгөөд би толгойн сэргийлэхэд явж байв. Манай цэрэг Манхтайн давааны өвөр Бороогийн голын адагт цагаантны хэсэг цэрэгтэй дайралдан буудалцаж бут цохисон бөгөөд Толгойтын давааны тэнд очиход Сүхбаатар цэргүүдээ цуглуулж Нийслэл Хүрээнд ороход хүн амьтны юмыг дээрэмдэж ард олныг айлган сүрдүүлж болохгүй шүү гэж захиж билээ. Манай цэрэг Нийслэл Хүрээ рүү Гандангийн хойд талаар орж ирэхэд хотын хүмүүс баяртай угтаж билээ. Нийслэл Хүрээг эзлэхэд буу дуугарч дайн болоогүй юм шүү. 

	 

	Монгол Ардын Журамт цэргийн дуртгалууд. 1961. 59-61-р тал.

	 


ЛАМЖАВЫН БАТАА

	1921 оны ардын хувьсгалын партизан. 

	 

	 

	БАЯР ГҮНГИЙН ЦЭРГИЙГ ЯЛСАН НЬ

	Жанжин Сүхбаатараас цэргийн зэр зэвсгийг шалган үзэж бэлтгэн зэхүүлж байсны гадна гадаадын дайсны дарлалаас ард түмнээ ангижруулан аврах их хэрэгт амь биеэ өчүүхэн ч хайрлахгүйгээр зүтгэж ардын төрийг мандуулах баатарлаг гавьяат үйл хэргийг бүтээгтүн гэж ямагт цэргүүддээ сургаж байсан юм. 

	Жанжин Сүхбаатарын командын дор, бид 11-р онд175 Алтанбулаг хотыг176 байлдан эзэлж аваад хятадын гамингийн харгис зандалчдад хэлмэгдэн дарлагдсан ард түмний амьдралыг сэргээн тохинуулж байгаа үед бас нэг их сүрхий дайсантай байлдах хэрэг тулгарсан юм. 

	1921 оны 6-р сарын эхээр Алтанбулаг хотын өмнө талаар Баяр гүнгийн цэрэг довтлов. 

	Бидний журамт цэргүүд байлдаанд бэлэн байв. Хайрт жанжин Сүхбаатар, эр зоригийг гаргаж дайсан этгээдийг сөнөөн устгаж ард түмнээ аврагтун хэмээх тодхон бөгөөд чанга тушаал гаргав. 

	Манай цэргүүд тоо цөөн, хүчин мөхөс байсан боловч Сүхбаатарын тушаал бидний зүрхэнд хадагдан дайсныг устган сөнөөх нь ард түмнээ аюулаас аврах хэрэг мөн хэмээн итгэл зориг оруулж үнэхээр эцсийн дусал цусыг дуустал тулалдах шинэ хүчийг өгөв. Бид жанжин Сүхбаатарын тушаалаар байлдааны зохих байруудыг эзэлж пулемётоо зоож, винтовоо сумлаад гагцхүү гал нээ гэж командлахыг хүлээж байлаа. 

	Сүхбаатар: цэргүүд та нар энэ өдөр Баяр гүнгийн цэргийг бут цохин зайлуулж, түүнийг амьдаар баривчлан авбал зохино. Энэ бол манай байлдааны ялалтын зам мөн гэж эрс бөгөөд шулуунаар тушаалаа. Дайсны талаас бууны дуу үргэлжилж энд тэндгүй сум тусаж, шороо бужигнуулан шив шув гэсээр байсан боловч бидэнд огтхон ч аюулгүй байв. Харин гал нээх тухай тушаал өгөхийг тогтож ядан хүлээж, бушуухан дайснаас нэг хоёрыг боловч устгаж байх агсан хэмээх зориг буцална. Дайсан этгээд бардмаар давшин айсуй харагдана. Бодвол тэд ямар ч эсэргүүцэл үзэхгүйгээр Алтанбулаг хотыг эзлэн авна гэсэн бодолтой бөгөөд тоомсоргүй байдалтай байсан нь үнэхээр инээдэм хүрмээр байж билээ. 

	Гэнэт гал нээ гэж жанжин Сүхбаатарын команд сонсогдохуйяа хүн тус бүр өөр өөрийн гар дахь пулемёт, винтовын сумуудыг дайсны эгц өөдөөс элэг зүрхэнд нь чиглүүлэн тушаав. Хоосон сэтгэлдээ бэрхшээл учрахгүй гэж хөндий цээж гарган дүүрэн бардамнаж байсан Баяр гүнгийн цэргүүд ухаан мэдрэлгүй урагш хойшийг мэдэхгүй зугтан гүйлдэв. 

	Хэдэн цагийн турш ширүүн гал үргэлжилж байгаад нэгэнт ухран зугтаж, бутран сарнисан дайсныг мөрдөн хөөж байлдав. Манай баатар цэргүүдийн мэргэн гал нь дайсан этгээдийн цэргүүдийг хярган хядаж ханаруулан унагаасаар байгаагийн дунд Баяр гүн хэмээх харгис ноёны дунд чөмгийг хуга буудаж Баяр гүнийг баривчлан авч дайсныг бут цохиж заримыг сарниулан зугтаалгав. Ийнхүү жанжин Сүхбаатарын тушаалыг ёсчлон биелүүлэв. 

	Сүхбаатар ардын төрийг мандуулах хэрэгт амь биеэ хайрлахгүй эрэлхэг гарамгайг үзүүлэн бидний цэргүүдийг сайшаан магтаж цаашдын байлдаанд ийм эрэлхэг зориг баатарлаг зүрхийг цуцалтгүй гаргаж дахин тохиолдох дайсны этгээдийг хайр найргүй устган сөнөөх хэрэгтэй гэж сургасан бөгөөд энэ сургаал нь түүнээс хойших байлдаанд бидний эрэлхэг баатар зоригийг бэхжүүлж өгсөн билээ. 

	Сүхбаатар бол угаас айх, эмээх, цуцах ядрах, алжаах гэгчийг ер үл мэддэг бөгөөд өдөр хоолгүй, шөнө нойргүйгээр ажиллаж биднийг ялалтад зохион байгуулж өгдөг жанжин байж билээ. 

	Сүхбаатар бол манай ялалтын туг мөн. Бидний журамт цэргүүд, гайхамшигтай эрэлхэг баатар жанжин Сүхбаатар, Чойбалсан нарын командын дор гадаадын бүрэн зэвсэглэсэн үлэмжхэн тооны том том цэргийн ангиудыг бут цохиж устгасны нэгэн зурвас явцыг тэмдэглэвэл ийн буюу. 

	 

	"Улаан од" сонин. 1942 он. 21-рээс товчлон найруулав.

	 


НАНЗАДЫН БЯМБА

	Засагт хан аймгийн гол хошуунд 1888 онд төржээ. 1921 онд Ардын Журамт цэрэгт элсэн орж Хяраан харуул, Хиагт хотын орчимд болсон байлдаанд оролцжээ. Хувьсгалын дараа ардын цэрэгт алба хааж явсан байна. 

	 

	 

	 

	Би 1920 онд Хиагтад гамингийн цагдаа хийж байв. Гэтэл гамингууд эрс догширч, монголчуудыг үзэн ядах нь хэтэрхий болж, бидний зэвсгийг хураан авах сураг мэдээ дам сонстож эхлэв. Ингэхлээр гамингийн монгол цагдаа бид зэвсгээ хураалгахыг эрс татгалзаж, оргож босох арга сүвэгчлэв. Тэгээд 1921 оны цагаан сарын 7-ны шөнө177 жанжин Пунцаг178 өвгөн Дашзэвэгийн179 хамтаар өөрсдийн хэрэглэж явсан 150 ширхэг сумтай буугаа үүрээд Хиагтаас оргон гарч Дээд Шивээнд байсан жанжин Сүхбаатарын цэрэгт элсэн орж тэнд Сүхбаатартай анх удаа уулзаж танилцав. Түүний дараахан Хяраан харуулын нутагт Цэрэнпил гүнгийн гэр орныг гэмин цэрэг очиж дээрэмдэн байх үед анх удаа гаминтай байлдсан юм. Дараа нь Сүхбаатарын удирдлагаар манай цэрэг Орхон Сэлэнгийн бэлчир Алтан гэдэг газар очиж хуарагнан байхдаа нэг удаа өвсний хонхорт гаминтай байлдсан ба Ханын хөндийд байх үед туг далбаа хийж авсан юм. Тэр үед миний бие Эрэнцэн, Дагва, Дамдин нарын зэрэг хүмүүстэй хамт хүнд пулемётын наводчик байсан юм. 1921 оны 3-р сард Ардын Журамт цэрэг жанжин Сүхбаатарын удирдлагаар Хиагт хотыг чөлөөлөн авах байлдаанд оролцов. 

	Манай цэрэг Хиагтыг чөлөөлж, гаминг Ерөө голыг гаталган хөөснөөс хойш 1921 оны хавар, зуны саруудад бароны цэрэгтэй 50-н хэдэн удаа байлдаж явсан билээ. 1921 оны зун жанжин Сүхбаатарын журамт цэрэг СССР-ийн улаан цэргийн ангиудын хамтаар 1921 оны 7 сарын 8-ны өдөр Нийслэл Хүрээг чөлөөлөн авсан билээ. 

	 

	Монгол Ардын Журамт цэргийн дуртгалууд. 1961, 105-106 дугаар тал.

	 


ЧОЙЖИНХҮҮГИЙН ГОНЧИГ

	Сэцэн хан аймаг Далай бэйсийн хошууны Баянханы шанд хэмээх газар 1884 онд төржээ. Бага наснаас эхлэн бусдад зарцлагдах, аян жингийн хөлсөнд явах зэргээр ядуу зүдүү амьдарч байгаад 1912 онд Автономитын цэрэгт орж Д. Сүхбаатартай хамт өмнө хязгаарт байлдаанд явж байжээ. 1921 онд Ардын Журамт цэрэгт элсэн орж Д. Сүхбаатарын удирдлагын дор Нийслэл Хүрээний орчим цагаантны үлдэгдлийг устгахад оролцжээ. 1921 — 1952 он хүртэл цэрэгт албан хааж байжээ. МАХН-ын 1921 оны гишүүн бөгөөд ардын хувьсгалын партизан. 

	 

	 

	ХУЖИРБУЛАНД ТАНИЛЦАВ

	Би Хужирбулангийн цэрэгт байхдаа Сүхбаатартай танилцав. Тэр үед Сүхбаатар өөрийн урьдах явдлыг дурдаж ярихдаа нэгэн удаа Жамьяндонойгийнх хэмээх айлд улаа нэхэж Хүйн өртөөн. дээр байх үед Хүрээнээс гарсан180 нэгэн том түшмэлийн морь нь: таварцаг. таж түшмэл мориноос шилжээд хөл муутай морь эмээллэв: гэж загнасанд Сүхбаатар: 

	— Өөтэй ургасан газарт нь хэлэхгүй юү. 

	— Өөдгүй төрсөн унаандаа хэлэхгүй юү гэж хэлээд зугтан явчихсан хэмээнэ. 

	Хужирбуланд монголын мянган хүүхэд байхад Сүхбаатарыг гүйцэх хүн ер байсангүй. Тэр нь модон мориноос гадна томсгийн хэмжээтэй есөн сунгалтад төмөр морин дээгүүр харайн гардаг байсан бөгөөд Сүхбаатараас өөр хэн ч гарч чаддаггүй байв. 

	Тэр нь модон морин дээгүүр сэлэм зуугаад харайх, хоёр гартаа сэлэм барьж морины давхилт дундуур цавчих, дөрөөгөө дээш нь холбож орхиод морин дээрээ босоо зогсож давхилт дунд нь хоёр тийшээ цавчдаг байв. Даавуунд боож шүүрүүлдэг мөнгөн янчааныг Сүхбаатараас өөр хэн ч шүүрэн авч чаддаггүй байв. 

	Тэр нь сургуульдаа онц сайн байсан учраас тогосын өдөн отготой цэнхэр шилэн жинс шагнагдав181.

	Тэр үеийн Сангийн Яамны нярав байсан хагархай Дагва гэдэг хүний хамаатан болох нэг дүлий лам цэргийн хоол авчирдаг байсан, үүнд нэгэн удаа цэргийг хоёр хоног махаар тасалж нөгөөдөр нь арай гэж ирэхдээ урьд гологдож буцсан махыг дээрээс нь нэг нэг үхрийн өрөөлөөр өнгөлөөд хоёр тэрэг бээж ялзарсан мах авчрав. Тэр өдрийн хороо дежур нь Сүхбаатар, Белеев182 хоёр байв. 

	Цэргүүд цөм жагсаж очоод морин тэрэг хөтөлж ирсэн ламыг нь гар дээрээ хөөрүүлэн хаяж бүхий үед өнөө махыг Хужирбулангийн эрэгт асгасан хог дээр аваачиж шатаа гэж Сүхбаатар складаас лампын тос гаргаж өгөв. Бид тэр махан дээр лаазтай керосин асгаж шатаасны дараа Цэргийн Яаманд очиж хоолоо олж иддэг хэмээн жагсаж явав183. Хүн битгий үлд хэмээн дежурүүд хойноос хөөж цөмийг явуулав. 

	Хужирбулангийн ерөнхий Галсан184 мээрэнгээс эхэлж бусад дөрвөн аймгийн ерөнхий нар хойноос мориор хүрч ирээд олон цэргүүд минь тогтож хайрла! Бид сайн хоол олж өгье гэсэнд, бид хүрэх Iгэсэн газраа хүрч хэлэх гэсэн үгээ хэлье хэмээн цэргүүд хайхарсангүй. Гэтэл, Галсан мээрэн түрүүлэн давхиж Цэргийн Яаманд мэдэгдсэн тул тэндээс тусгай хүн гарч олон цэргүүд минь буцацгаа. Манай цэргийн Яамнаас. биеэр түшмэл гарч хоол залгуулна гэж тосон хэлэв. Бид хуарандаа буцаж ирээд байтал түшмэл ирж орос цэргээс зоорины тарган мах зээлэн авчирч шинэ хоол хийж өгөв. 

	Тэр өдрийн дежур Сүхбаатар, Белеев хоёрыг цэргүүдээ татаж авахгүй, харин дэгжээж лампын тос гаргаж өгөв гэж Хүрээнээс ноёд түшмэд очиж бүх цэргийг жагсааж байгаад хоёулыг банздах гэсэнд бүх цэргүүд тойрон бүсэлж олон цэргийн санаа нэг хэмээн хашхиралдав. 

	Цэргүүдийн хөдлөхөөс айж сандарсан ноёд түшмэд нь хойшид битгий ингэж бай! гэсэн болоод шийтгэлгүйгээр орхив. Дараа нь бид Халхын голын байлдаанд185 мордсон бөгөөд Халх голд хүрч хоёр хоносны дараа Хатан баатрын тушаалаар Сүхбаатар тэргүүлэн гучаад хүн тагнуулд гарав. Дайсны найман цэрэг бидний барааг харж эргэж зугтав. 

	— Буудсаны хэрэггүй, сум гарздаад яах вэ, хөөж очоод бариад авъя гэж Сүхбаатар хэлэв. Бид тэднийг гүйцэж үнэхээр барьж ирсэн бөгөөд тэдний дотор дээрэмчний нэг толгойлогч Баянцагаан гүн гэгч байв. Дараа нь Харчины дээрэмчин ирж дээрэмдээд явчхав гэж нутгийн ардуудаас мэдээ ирсэнд мөн Сүхбаатараар толгойлуулсан 46 хүн тагнуулд гарч дайсныг нэхэв. Бид хүн бүр хоёр морьтой ба 500 сумтай байв. 

	Бид дөрвөн хоног турш тэдний мөрөөр хөөж үдэлсэн, хоноглосон газруудыг үзвэл үхэр долоо наймыг алж идсэн байдаг байв. 

	Бид, Хяр уулын араар Халх голын ухаа гүдгэр186 дээр гартал тэдний малууд голын баруун талын бургасан дотуур байв. Дайсны бараа ер харагдахгүй, бургасан дотуур шивээлсэн байжээ. 

	Бид зургаагаа хөдөө морин дээрээ орхиж, 40 хүн хоёр тасраад хоёр талаар нь хий буу тавиад орвол мал нь бууны дуугаар үргэж, бид нааш хөөж гарч ирэв. Бургасан дотроос дайсан мордож хоёр талаар ороож давхиад биднийг үхэр адуутай хамт бүсэлж авав. Бид зүг бүр тийшээ буудалцав. Шуйко гэдэг нэг орос сургагч ба бас манай гурван цэрэг алагдав. 

	Бид ийнхүү дайсанд битүү бүслэгдэж шөнийн харанхуй болгов. Бид ингэж үхэр мал дотроо хашигдаж байгаад тусгүй, юу боловч эдэнд амьд баригдаж болохгүй. Эднийг нимгэн тал руу нь дайръя. Амьд гарах хувьтай бол гарна биз, үгүй бол амьд бүү баригдъя. Ийм харанхуй шөнө бидэнд буу тус болохгүй. Сэлмээ сугалж байгаад мориныхоо олмыг чангалж мордъё гэж Сүхбаатар хэлэв. 

	Бид түүний үгээр тэр даруй мордоцгоож малаас ялгагдахгүйн тулд эмээл дээрээ хэвтээд сэлмийнхээ үзүүрээр мөр дээрээ байгаа үхэр адууг чичиж зайлуулсаар малын захад гарч гэнэт хар хурдаараа дайрч чимээгүй гарч явчхав. Сүүлд мэдвэл дайсанд ганц хүн баригдсан бөгөөд түүнийг нүцгэлж бургаснаас хүлээд нүдийг нь ухаж, өвчүүг нь хадах ба гэдсийг гаргах зэргээр алсан байв. Бид, дөчин хоёр хүн буцаж ирээд Хатан баатарт мэдээ хүргэж бүх хуаран цаашлан нүүсэн бөгөөд дараагаар дайсныг Халх гол орчмоос бүрмөсөн ариутган цэвэрлэсэн болно. 

	1921-р оны зун би Сүхбаатарын зуун цэргийн дотор; явалцаж баруун замын жанжин Чойбалсан, Шетинкин187 нарын цэрэгт бут цохигдоод зүүн зүгт зугтаж яваа цагаантны үлдэгдлийг хөөж байлдсан, үүнд Заан Тэрэлжид188 гүйцэж хэсэг байлдаж байгаад ой модон дундуур оруулан зугтуулав. Тэндээс Сүхбаатар нь дайсны хойноос хөөхөө байя. Хажуугаар нь тойрч урд нь гарч тосъё гэж биднийг дагуулан модон дотуур замгүй газраар явж урд нь ороод Хэрлэнгийн баруун хөвөөнөөс баахан адуу авчирч морьдоо юүлээд газарчаас дайсан энэ л замаар ирнэ гэсэн тул бид Галтай Булнай189 хэмээх газар тэднийг тосов. Энэ газрын байдал гэвэл голынхоо эх өөд их модтой ба баруун хажуугаар туж модтойн дээр ус намаг бүхий голынхоо зүүн хөвөөгөөр замтай, замынхаа зүүн талд хамарласан урт нуруутай байв. Тэр нурууны хамгийн үзүүр дээр Сүхбаатар пулемётоо замыг тосож золгоод пулемётоос хойш цөм хамрыг дагаж буугаа бариад хэвтэцгээв. Түрүүчийнх нь пулемёттой зэрэгцэж ирэхээс нааш нэг ч галлаж болохгүй гэж Сүхбаатар тушаав. 

	Оройхон нар нэлээд доор орсон хойно цагаантан, хүний 2—3 ачаатай морь хөтөлж, 3-3-аараа зэрэгцэж хойд зүгээс гарч ирснийг 300 гаруй хүн хэмээн Сүхбаатараас багцаалав. 

	Түрүүчийнх нь пулемёттой зэрэгцэж ирэхийн хамт Сүхбаатар тушаал өгч гал нээсэн бөгөөд дайсан нь бөөн бөөнөөр мориноос ойчих зэргээр үймэн сандарч заримууд нь гарч буцаж давхиад модон дотор шивээлсэн тул Сүхбаатар зарим цэргээ авч тэдний зүүн тал руу гарсан хойгуур манай зарим цэргүүд, морьдоо унаж сэлмээ сугалаад дайръя гэсэнд, 

	— Ийм газраас дайрч болдоггүй юм. Хэрэв пулемёт зоосон байгаа бол пулемётын аманд орно. Хэрэв дайрах бол баруун талд нь гарч модон дотроос нь дайрах хэрэгтэй гэж би хэлэв. Манай арав гаруй нөхөд миний үгэнд оролгүй сэлмээ сугалж шууд дайрахаар очив. 

	Бид хоёр үлдэж манай нөхөд болохгүй газраас дайрлаа. Энэ болохгүй нь, хоёулаа баруун хажуу руу нь гарах уу даа гэж ярилцаж байтал пулемёт дуугарч манай дайрсан нөхдөөс 2-3 нь мориноос өнхрөөд явчхаж байгаа харагдав. 

	— Бид хоёр намаг дундуур зүтгүүлсээр гол гарч дайсны баруун талыг ороогоод нэг нэг бүдүүн улиасны ард гарч далдлан суусанд биднийг буудаж байсан дайсан буудахаа зогсов. 

	Дараагаар бидний хойноос гурван морьтой хүн гарч ирсэнд бид дайсан гэж санасан боловч сайн таньж байж буудъя гээд зэхэн байваас харин Сүхбаатар, жолооч Пунцагтайгаа бас нэг орос докторын хамт хүрч ирэв. 

	За тавуулаа болов. Дайсан ойрхон буй, энд мод нь сиймхий юм байна. Гайгүй сайн буудна шүү. Түргэн буудна шүү нөхөд минь гэж Сүхбаатар хэлэв. 

	Тавуул бөөн дунд нь түргэн түргэн буудаж эхлэв. Дайсан юу юугүй юмаа орхиж модон дундуур алга болсон бөгөөд давхин очвол зоосон пулемётоо тэр хэвээр нь орхин бутран зугтсан ба тэнд хэдэн үхсэн хүүр, 7-8 ачаатай морьд хийгээд шархадсан цагаан цэрэг нэгийгээ хаясан байв. 

	Сүхбаатар цэргээ хурааж, зугтсан дайсны хойноос нь хөөж Хэрлэнгийн баруун хөвөөнд гүйцэж дахин байлдсан тул дайснаас зөвхөн дөчөөд хүн үлдэж цааш тархан зугтсан бөгөөд дайсныг цааш хөөхийг зогсож Сүхбаатар нь өөрийн хүрэн зээрдийн амыг гэдрэг эргүүлэв. 

	Тэгээд Улаанбаатартаа ирж Сүхбаатар нь цэргийн байгуулалтыг хийх ажилд оржээ. 

	 

	Д. Сүхбаатарын дуртгал ярианууд. 1945. 64-69-р тал. 


БУМБЫН ГЭНДЭН 

	Засагт хан аймгийн гол хошуу190 Устай чацран гол гэдэг газар 1890 онд төржээ. 19 нас хүртэл эцэг эхийн гар дээр хүмүүжжээ. 1912 онд Хатан баатар Магсаржавын цэрэгт дайчлагдан Ховд хотыг манжаас чөлөөлөх дайнд оролцож яваад 1915 онд Нийслэл Хүрээнээ ирж цэргийн алба хаажээ. 1917 оны үед Хиагт 500191 гэдэг цэрэгт оролцон очиж тэндээ таван жил суужээ. 1921 оны 2-р сард ардын журамт цэрэгт элсэн орж Хиагтыг чөлөөлөх ба Баяр гүний цэргийг бут цохих байлдаанд оролцож явсан байна. Хувьсгалын дараа малын ажил эрхлэн буй. 

	 

	 

	 

	Би Автономитын үед Хужирбулангийн цэрэгт байхдаа Сүхбаатарыг муухан таньдаг болсон юм. 1921 оны хаврын эхэн сард Гүүрийн Хоолой192 гэдэг газар нутаглаж байсан нэлээд чинээлэг Лут193 гэдэг айлд хувийн хэргээр очтол Сүхбаатар тэнд байсантай санамсаргүй дайралдав. Тэр үед Сүхбаатар намайг үнэндээ сайн таниагүй, харин би Сүхбаатарыг танив. Тэгээд ярилцаж байтал Сүхбаатар: Та бид одоо амрах цаг ойртож байна. Зоригтой бол жаргаланг эдлэх цаг ирэх болно. Та нар харин цэрэгт элсэх хэрэгтэй байна гэж ярьсан. Миний бие Сүхбаатарын үг ёсоор Лут, Дашдорж194 Далхаа195 нарын хамт цэрэгт элсэхээр саналаа өгөв. Тэр үед ардын журамт цэрэг сайн цуглараагүй, түрүүчийн хэсэг нь Алтанд айлаар байзнаж байсан цаг. Намайг цэрэгт орох саналаа өгсний дараа Сүхбаатар: Чи орон нутгийн хүн байна, цэргийн уналгад хэрэглэх өвс зөөж өгөөрэй гэж хэлэв. Би Лутынхаас гэртээ буцан ирээд өөрийн сайвар хээр морио унаж винтов буугаа үүрээд Алтанд Сүхбаатарын цэрэг дээр явж очсон юм. Намайг Алтанд хүрсний маргааш нь Сүхбаатар бас тэнд хүрэлцэн ирэв. 

	Тэгээд Сүхбаатар: Лутад өвс бэлтгэхийг даалгасан, тэр өвс бэлхэн болсон байх ёстой. Дашдорж та хоёр Лутын дээр бэлтгэсэн өвсийг Алтан, Үхэр Чулуутын ам196 хоёр луу зөөж хүргэх хэрэгтэй гэж тушаав. Өвснөөс гадна цэргийн хүнсэнд хэрэглэх үхэр мал бэлтгэсэн тул түүнийг бас нааш хүргэж байв. 

	Нэгэн өдөр нутгийн ардын өвсийг гамингууд булаан ачаалж байсныг устгахаар Сүхбаатар цэргийн хамт явлаа. 

	Сүхбаатар цэргүүдийг бургасны дундуур тараан хэвтүүлж өөрөө гурван цэрэг дагуулан гамингийн дэргэд очоод хэлэлцэн буулган авах гэсэн нь бүтэмжгүй болсон тул эргэн ирээд гал нээхийг тушаав. Энэ үед би Элстийн татуурт197 Дашдорж гэдэг цэрэгтэй хамт хэвтэж байсан юм. Би өөрийн винтовтой байсан. Гэтэл энд тэндээс манай цэргүүд гамингийн зүг буудан эхлэв. Тэр тулалдаан үдийн хэрээс нар жаргах хүртэл үргэлжлэв. Тулалдааны эцэст 30-аад гамин Хиагт руу зугтан явснаас бусдыг устгасан болно. 

	Тэр шөнө Сүхбаатарын тушаалын ёсоор Дашдорж бид хоёр, гамин дахин эргэн ирж магадгүй гэж харуул хийж Орхоны хөвөөн дээр хоносон юм. Дараа нь нэгэн өдөр Сүхбаатар: өнөө198 шөнө Хиагтыг чиглэн явна. Явах замдаа гал гаргаж их чимээ шуугиан дэгдээж болохгүй байлдаанд орохдоо буцаж няцаж болохгүй гэж тушаасан. Бид тушаал авмагц морь уналга, буу зэвсгээ бэлтгэв. Тэгээд шөнө хүн амьтан унтахын үед манай цэргийн анги Хиагтыг чиглэн хөдлөв. Тэр шөнө баахан цастай, харанхуй байв. Тэгээд жагсаалаар явсаар үүр цайхаас арай өмнө Хиагтын тус газар очсон. Тэр үед манай цэрэг 4 хороо болж байсан бөгөөд би Сүхбаатарын цоохор цэрэг гэдэг тэргүүн хороонд явсан. 

	Манай хороо Эрээн мод199 (нарс)-ны хамар, Элст овооны200 тус газраар Хиагтын зүг давшилтад орж дайсныг цохин харанхуй болсон хойно Хиагтыг эзлэн, уул хотоо тойрон сэргийлж хоносон билээ. 

	Эдгээрээс гадна нэгэн удаа мэдээ хүргэсэн явдал буйг хэлбэл: 1921 оны 6-р сарын сүүлчээр Хиагтын цэрэгт манаа манаж байтал намайг Сүхбаатар дуудав. Тэр үед Сүхбаатар, одоо Алтанбулагт Сүхбаатарын музей болсон байгаа байшинд байв. 

	Сүхбаатар: Зөвлөлт оросын улаан цэрэгт энэхүү бичгийг хүргэж өгөөд хариу мэдээг авчир гэж тушаав. Тэр үед улаан цэрэг нь Бүрэн уулын201 наад ам болох Ар Тойлбод202 байрлаж байв. Сүхбаатарын өгсөн бичгийн дугтуйн гадна талд нь улаан тамга дарсан үзэгдсэн билээ. Дотор нь дурдсан зүйлийг мэдэхгүй, би бичгийн аваад Хиагтаас гарч Согоо булгаар203 дайран Шаамарын тавилангаар гарч Цармын нурууны204 нарсан дундуур нэвтэрч Халиуны уулын өврөөр205 явж Тойлбын адагт хуарагнаж байсан улаан цэрэг дээр очив. Би улаан цэргийн гадна байгаа харуулд бичгээ өгч цааш дамжуулав. Өөрөө харуулын хажууд хүлээн байтал удалгүй хариуг өгөв. Тэр хариу бичгийг аваад урьд явсан замаараа буцаж Хиагтад ирээд Сүхбаатарт өгсөн билээ. 

	 

	Монгол Ардын Журамт цэргийн дуртгалууд. 1961. 136—139-р талаас хэсэглэн авав.

	 


ЖАМЪЯНГИЙН ГЭНДЭН 

	Түшээт хан аймгийн Говь мэргэн вангийн хошууны нутагт төржээ. Автономитын цэрэгт албан хааж явсан ба 1921 онд Ардын журамт цэрэгт элсэн орж Нийслэл Хүрээг чөлөөлөх замд Хараа, Ерөө зэрэг газар болсон байлдаанд оролцжээ. 

	 

	 

	Миний бие Автономитын үед Сүхбаатартай хамт цэрэгт байхад Сүхбаатар энэ төрийг нэг солих юм сан гэж ярьдаг байсан ба мөн Дамдинсүрэн206 зангитай нэгэн шөнө ярьж байхдаа хойд зүгт улааны гэдэг улс буй. Тэр улс нийгэм олноороо тэгш эрхтэй болсон юм гэнэ гэж ярьж байсан. 1920 онд Сүхбаатар надад би нэг юманд явах хэрэгтэй болж байна гэж хэлсэн юм. Хожим сонсоход Зөвлөлт орос улсаас тусламж авахаар одох гэж байсан юм билээ.

	1921 оны эхээр Хүрээнд байхад барон Унгернийн Алтан монетын207 цэрэг хойд зүгт улааны цэрэгтэй байлдана гэж ярилцах болов. Би тэр үгийг сонсмогц улааны гэдэг чинь нөгөө Сүхбаатар нар мөн гэж бодлоо. Энэ монетын цэрэгт орвол тэд нар дээр очиж болох нь гэж бодоод Цэрэнпил208 буриадын цэрэгт орж хойд зүгт хөдлөв. Тэгээд Энх тал гэдэгт улааны хэсэг хүмүүс байна хэмээн сонссон бөгөөд тэнд Сүхбаатар нар байгаа байх гэж бодсон учир тийшээ оргохоор шийдэж нэгэн шөнө оргож гарав. 

	Намайг Энх талд очсоны маргааш нь Сүхбаатар ирэв. Би түүнтэй уулзахаар очиход нөхөр Сүхбаатар, хуучин цэнхэр чисчүү дээлтэй сэлээдий зүүсэн, толгой нүцгэн сууж байв. Амар мэндээ асууж ярьж эхлэхийн түрүүчээр Сүхбаатар: Чи хаана юу хийж яваад ирэв? Чи бароны тагнуул болоод явж байгаа юм биш биз гэж шууд асуув. 

	Би, бароны цэрэг та нартай байлдана гэдгийг мэдээд та нартайгаа нийлэх хэмээн ирснээс өөр ямар ч санаа хувилсан зүйлгүй хэмээн дахин дахин хэлсэн билээ. Тэгэхэд Сүхбаатар, намайг Дашзэвэгийн арванд цэрэг болгов. Тэгээд Сүхбаатар: над, бид ардын эрхт төр байгуулаад барон, гаминг дарах гэж явна шүү, чамд урьд энэ төрийг солих юм сан гэж Хужирбуланд байхдаа ярьж байсан шүү дээ, санаж байгаа биз? Одоо чи нэгэнт цэрэгт орсон хойно өөрийн ах дүү нарын хамтаар сайн байлдах хэрэгтэй гэлээ. 

	Дараа нь манай ангийн дарга Нанзад надыг бас дуудав. Нанзад, за чи одоо санасандаа хүрч иржээ. Ардын засгийг байгуулахад чи амь биеэ хайрлахгүй сайн байлдах хэрэгтэй гэв. Би ч сайн байлдана гэж ам өчгөө өглөө. Хэд хоносны дараагаар нэг орой Сүхбаатар, одоо бид Ерөөгийн тосгоныг чиглэж хөдөлнө. Тэнд бароны хэсэг цэрэг байна. Түүнтэй байлдана. Айж сандрахгүй, зоригтой байлдах хэрэгтэй гэв. Бодвол 300 шахам цэрэг хөдөлж Ерөөгийн тосгонд хүрэв. Бид Сүхбаатарын захиргаанд явж 100 шахам цагаан оростой байлдаж бут цохив. 

	 

	ШУА-ийн Түүхийн Хүрээлэнд буй бичмэлээс товчлов. 


АВИРМЭДИЙН ДАНЗАНСҮРЭН (1884-1963) 

	Түшээт хан аймгийн Буур харуулын нутаг Буурын ногоон дугуй209 хэмээх газар төржээ. 18 нас хүртэл Хяраан харуулд суужээ. 1921 онд Ардын Журамт цэрэгт элсэж Хиагтын орчим ба Хиагт, Нийслэл Хүрээг чөлөөлөх байлдаанд оролцжээ. 

	 

	 

	Миний бие 1921 оны эхээр Хярааны дуганд очиж хуралд мөргөхөөр явж байхад Бүргэтэйн210 араар морин тэрэг бололтой нэг бараан юм явж байх нь харагдав. Би энэ тэрэгтэй хүн юун хүн бол гэж бодон түүнийг тосон явсаар уулзахад тарган шар хээр морьтой, хөх чисчүү дээлтэй, 40 орчим настай буриад хүн211 жолоодсон тэрэгний хойд талд нь шинэ цагаан чисчүү дээлтэй гамин малгай өмссөн, цагаан эсгий гуталтай хүн сууж явав. Би очиж амар мэндийг асууж мэндлэлцсэний дараа тэр хүн надаас: Танай цагдаагийнх212 хаана байна гэж асуув. Би зааж өгөхөөр тэр тэрэгтэй хоёр хүнийг дагуулан явсаар цагдаагийн гэрийг зааж өгөөд цааш явж дуган дээр очиж сахиусанд мөргөв. Тэндээс буцаж гэр лүүгээ явж байхад цагдаагийн гэрийн баруун талд нөгөө хүний морь нь уяатай харагдаж байв. Тэгэхлээр би ямар учиртай хүн бол хэмээн бодож цагдаагийнд очив. Тэднийд ороход гэрийн зүүн хойморт цагаан дээлтэй хүн суусан, түүний дараа Цэвэгдорж хэмээх харуулын товчлох өвгөн түшмэл213 занги Дамдинсүрэн, түүний эхнэр Баясгалан нар сууж байв. Гэрийн баруун талд өнөөх хөх дээлтэй буриад сууж байв. Би буриадын араар өнгөрч дээд талд нь суув. Тэгээд нэлээд удсан боловч ямар ч зүйлийг ярилцсангүй байтал, нөгөө цагаан дээлтэй хүн гадагш гарахаар босоход Цэвэгдорж өвгөн, занги Дамдинсүрэн хоёр хамт гарав. 

	Би гэрт хоцроод занги Дамдинсүрэнгийн эхнэрээс энэ ямар хэрэгтэй хүн бэ? гэж асуув. Гэтэл эхнэр Баясгалан инээмсэглэн толгойгоо сэгсэрч байв. Тэгэхлээр нь би энэ чинь нэг нууц учиртай хүн байлгүй яав гэж бодон гэрт сууж нэлээд хүлээсэн боловч тэд эс орж ирсэнд гадагш гарав. Гэрийн гадна ийш тийш харахад зүүн талын түлээн дээр нөгөө гурав маань сууж байв. Гэрийн баруун талд уяатай байсан морь луугаа явтал намайг занги Дамдинсүрэн дуудав. Эргэж харвал тэр гурван хүн над руу яваад ирлээ. Би хүлээн зогсож байтал Дамдинсүрэн намайг гэрт ор гэж хэлэв. Нөгөө гурван хүн цувралдан гэрт ороход би хамгийн сүүлд оров. Гэтэл нөгөө цагаан дээлтэй хүн: Манай оронд гамин цэрэг дүүрсэн тул би орос улсад очиж тусламж гуйгаад ирлээ. Одоо бид гамин цэрэгтэй тулалдаж газар орноо хамгаалан авах цаг болов. Хойноос буу зэвсэг ирнэ. Хэрэв гамин цэргүүд бидэн рүү довтолбол бид шийдэм бороохой ч бариад тэмцэх хэрэгтэй. Миний нэр Сүхбаатар гэдэг. Одоо би цагдааг214 дагуулан Уялга руу яваад гурав хоноод ирнэ. Хүнд битгий хэлээрэй гэж захив. Би тэр дор нь намайг цэрэгтээ элсүүлж аваарай, би нэг буу, долоон сумтай гэж хэлмэгц, сайн байна, энэ хүний нэрийг бичээд ав гэж нөгөө Цэвэгдорж руу дохив. Тэгээд бид гэрээс гарав. Сүхбаатар, занги Дамдинсүрэнгийн хамт мордож зүүн тийш явав. Би гэрийн зүг явах замдаа Сандагийнхаар215 дайрахад тэр гаднаа түлээ хагалж байв. Би Сүхбаатарын хэлсэн үг, өөрөө цэрэгт нь орсон тухайгаа аминчлан хэлэв. Хэрэв чи Сүхбаатарын цэрэгт орох бол юмаа бэлтгэж байгаарай хэмээн хэлээд тэндээс мордож гэртээ ирлээ. 3 хоноод байтал зүүн харуулуудаас Сүхбаатарын элсүүлсэн цэргүүд хүрэлцэн ирцгээв. Ингэж Сүхбаатар Хиагтын зүүн харуулуудаас ардын журамт цэргийн анхны отрядыг байгуулсан юм. 

	Тэгээд бид нар Хяраан харуулын нутагт гаминтай хоёр дахин тулалдсан юм. Тэр үед Сүхбаатар, та нарын байрыг гамингууд мэдсэн тул Хиагтын баруун талд очих хэрэгтэй гэж хэлүүлжээ. Бид нар Сүхбаатарын хэлсэн ёсоор Хярааны тэндээс явж Орхон, Сэлэнгийн бэлчир Алтан (дунд)-д ирж айлуудаар тарж байрлан байв. Идэх хоол, татах тамхи, цай уух аяга, зурах чүдэнзгүй байсан боловч зориг мохсонгүй шүд зууж явлаа. 

	Бид нар айлуудад байрагнаж байтал нэг өглөө гамин цэргүүд Далангийн ам, Дайтангийн булангаас ардын бэлтгэсэн өвс дээрэмдэж ачихаар яваа мэдээ ирмэгц Сүхбаатарын захиргаан дор манай цэрэг хоёр хэсэг хуваагдаж нэг нь баруун талаар, нөгөө нь зүүн талаар нь ороон бүсэлж авав. Анх баруун талаас буудаж эхлэв. Гамингууд зүг бүр лүү зугтав. Бид олон тооны гаминг устгаж тэрэг, хөсөг олзлон авав. Энэ бол Сүхбаатарын удирдлагаар манай цэргүүдийн хийсэн түрүүчийн тулалдаан, анхны амжилт байв. 

	Үүний дараа манай цэрэг Ханын Хөндийд очиж хуарагнасан бөгөөд тэр үед Сүхбаатар гүйх, хэвтэх, биеэ нуух, буу шагайх, буугаа задлах, бөмбөг хаях сургуулийг зааж байв. Тэгээд нэг орой216 Сүхбаатарын удирдлагаар Хиагтыг эзлэн авахаар хөдлөхөд цас бударч байсан билээ. Манай цэрэг Ханын хөндийг өгсөөд Бөөтэйгийн даваагаар давж Хиагтын баруун нуруунд ирэхэд үүр дөнгөж цайж байв. Бид Ширээ бурхны сүмийн тэндээс Хиагт руу гал нээж гамин цэрэгтэй байлдав. Үдийн хэрд гамин цэргүүд Хиагтаас Агьтын ухаа, Зуун цэргийн дуган, Солдат овоо217 зэрэг газраар дайран зугтан гарч байсан юм. Бид Хиагтын ногооны голд218 орж ирэхэд гамингууд бөөн хүчээр эргэж дайрав. Манайхан энэ үеэр их буугаар гал нээсний дараа гамингууд зугтав. Бид шөнөдөө Хиагтыг эзлэн авав. Хиагтыг чөлөөлсөн нь манай цэрэг Сүхбаатарын захиргаанд явж хийсэн хоёр дахь удаагийн том ялалт байв. Үүнээс хойш нэлээд удаж байтал Баяр гүнгийн цэрэг Хиагтыг бүслэн эзлэхээр ирэв. Бид тосон байлдаж Баяр гүнгийн цэргийг бут цохиж өөрийг нь шархдуулан барьж авав. Энэ бол Сүхбаатарын захиргаан дор явж олсон манай гурав дахь том амжилт мөн. 

	Хиагтад хоёр сар гаруй болоод Нийслэл Хүрээг чөлөөлөхөөр явав. Нийслэл Хүрээг чөлөөлөх замдаа Хуримтын өртөө, Хараагийн өвөр зэрэг газруудад цагаан цэрэгтэй байлдаж ялаад цааш явсаар Тахилтаар давж Гандангийн баруун хойд талаар Нийслэл Хүрээ орж ирэхэд хотын ард олон баяр талархлаар угтсан билээ. Энэ бол Сүхбаатарын удирдлагаар ардын хувьсгалын ялалтыг хангасан ардын журамт цэргийн хамгийн том ялалт мөн. 

	 

	Монгол Ардын Журамт цэргийн дуртгалууд. 1961, 222—226-р тал, ШУА-ийн Түүхийн Хүрээлэнгийн бичмэлийн санд буй дуртгалаас түүвэрлэн авав.

	 


БОЛДЫН РАВЖАА (ДАМБАРАВЖАА) (1889-1953) 

	Бичиг түүхэнд Равжаа гэдэг нэрээр тэмдэглэгдсэн Дамбаравжаа нь Түшээт хан аймгийн Дархан Чин вангийн хошууны хүн. 1921 оны 3-р сарын 1-3-нд хуралдсан МАХН-ын анхдугаар их хуралд оролцож ардын намд багтжээ. 1921 онд Ардын Журамт цэрэгт элсэж Хиагтыг чөлөөлөх байлдаанд оролцжээ. Хувьсгалын дараа соёл гэгээрлийн байгууллагад он удаан ажиллаж байжээ. 

	 

	 

	Миний бие 1921 оны эхээр монголын төлөөлөгч Сүхбаатар нарын долоон хүн Совет219 улсын тусламжийг авч ирэхээр богдын тамгатай бичиг авч явсан гэдгийг сонсоод тэд хэзээ ирж гаминг үнсэн товрог болгох бол гэж санадаг байв. Гэтэл Пунцаг тайж нэгэн өдөр намайг хүрдний байшинд дуудаж аваачаад хэлсэн нь: Сүхбаатар одоо оросын Дээд Шивээнд ирээд байна. Эрдэнэ вангийн хошуунаас 200 цэрэг цуглуулж цагаан сарын шинийн 9-нд220 Алтан гэдэг газарт зэвсэг түгээн олгуулах болсон, Сэлэнгээс зүүн тийш деверийн нутаг тул энд зэвсэг олгуулж үл болно. 

	Сэлэнгээс баруун тийш Советын нутаг учраас Алтанд зэвсэг өгөх болов. Одоо өнөөдүүл (гамин)-ийг чинь  тонилгох цаг ирсэн шүү. Бид нарын зарим нь увж цуваад хэдийнээ Дээд Шивээнд очицгоогоод байгаа. Би өнөө шөнө гарна. Та нар энэ шөнө завдаж гарахгүй юм бол маргааш та нарыг цөмийг гамин барьж авна шүү, цаашаа ойролцоо нөхдөдөө цөмд нь хэлэх хэрэгтэй гэв. Би тэр чигээрээ мордон давхиж Баярт, Лувсан нарын зэрэг хэдэн нөхдөдөө Пунцагийн үгийг хэлээд гэртээ харив. Тэгээд бага сага юм төхөөрч аваад Дээд Шивээнд очив. Би Сүхбаатарыг урьд сайн танихгүй. Бид Бэлэгсайхан гүнийг дагалдан явж Сүхбаатарын байгаа газар очиж нүүр учирвал Сүхбаатар нь зан авир сайнтай бололтой, сэргэлэн шаламгай, цовоо гэгчийн нэгэн залуу байв. Мэнд сайнаа асуулцаж танилцмагц Сүхбаатар хэлсэн нь: 

	Бэлэгсайхан гуай та нар сайн явж ирэв үү? Яваад ирсэн нь их сайн байна, зарим нөхөд чинь хэдийн ирсэн, гамин цэргийн хүч аль хэр байна, тэдний догшин ширүүн нь улам хурцдаж байна уу, дуган сүмийг аль хэр шатааж байна гэж асуув. Бэлэгсайхан, замын дагуу хурал ном хурдаг дуган сүмийг цөм шатааж дууссан, тэсэх аргагүй ширүүсэж байна. Одоо хэд хоновол манай хошуу цөм балрах байх гэв. 

	Сүхбаатар: Зул унтрах шахахдаа гэрэл нь их болдог гэгчийн үлгэр болж байна уу, бид нар ажлаа хэдий түргэлэвч бас л арайхан амжиж чадаагүй л байна. Тун удахгүй ажилдаа орно доо, та нар буусан айлдаа буцаж амар, үүгээр эргэж байгаарай гээд биднийг явуулж Бэлэгсайхантай хоцров. Түүний маргаашаас эхлэн Сүхаатар бид нарыг цугларуулан яриа таниулга хийхдээ, манай Нийслэл Богдын Хүрээг гамин эзэлж байснаас бас өөр болж нэгэн янзын дарлагдал нэмэгдэж байгаа бөгөөд221 түүнийг дарахад тийм амар бус, бидний зовлон зүдүүрэл зэрэг зэрэг ирж байна. Бид нар монгол улсын мөхсөн төрийг222 дахин шинэчлэн мандуулах, ард түмний эрх чөлөөт, жаргалант байдлыг зохиоход тийм ч хялбар бус гэгчийг та бүхэн хэн боловч мартаж үл болно. Зориг зүрх хоёр байвал эр хүн санасандаа хүрэх (бүтээх), эр морь харайсандаа хүрэх гэсэн хуучны үг буй. Бид зориглон хөдөлбөл ялж чадна. Би баруун зүүн харуулуудаар биеэр явж одоо үеийн байдал учрыг ард түмэнд танилцуулан мэдрүүлсэн. Баруун талаас Сумъяа бэйс, зүүн талаас Цэдэнбалжир гүн, зайсан Маньбазар, Хасбаатар, Хяраан харуулын Дамдинсүрэн нар ирнэ гэх зэргээр ярьж байв. Түүний дараа нэгэн өдөр хурал хийхэд Сүхбаатар тэргүүтэй Лосол, Данзан, буриад Жамсрангийн Цэвээн, Цэдэн-Иш, Балмасоо, Жамбалон гэх мэт хүмүүс ба Хиагт хотоос увж цувж очсон Бадарчин, Дэжид-Осор, Лувсан, Пунцаг, Дамдинсүрэн гэх мэт бас бус нэлээд хүмүүс байлцаж байв. 

	1921 оны 3 сарын 1-ний өдөр намын хурлыг нээж 23 төлөөлөгчдийн бүрэлдэхүүнтэйгээр хуралдаж эрмэлзэх 10 зүйлийг батлаад, бидний зориг сэтгэл ч улам сэргэлэн цовоо болов. Тэр үед Сүхбаатараас хэлсэн нь: Өөр өөрийн мэдрэлийн хэрээр ухааран ав, би хувьдаа монгол орон нутгийг эзэмшиж байгаа гадаадын эзэрхэг түрэмгий цэргийг хөөн зайлуулж ард түмнийг жаргуулах хэрэгт хоёр сэтгэлгүй зүтгэе гэж лав санах болов. 

	Бид олны ба өөрийн төлөө зүтгэхдээ ямар ч зүйлээс халирч шантарч болохгүйн дээр нэгэн эцэг эхийн хүүхэд шиг нэгэн санаатай эв найрамдалтай эрс хатуу зориг төгөлдөр явж цөөн хоногийн зовлон зүдүүрийг тэсвэрлэн чадаж үүрдийн удаан жаргаланг зохиох явдалд үлгэртэй ажиллах хэрэгтэй байна гэв. 

	Нөхөр Сүхбаатарын хэлсэн ярьсан үг бүхэн нь сул өнгөрүүлж болшгүй санагдаж байсан учраас ч бид нар өөр өөрийн бүрэн хэрэглэл ба хоол хүнс, хувцас хунарыг хувиас бэлтгэн аль буй нь үгүйдээ илүүчилж туслан өгөх зэргээр тийм найрамдалтай явж Хиагт хотыг байлдан эзэлж авав. 

	Сүхбаатарын захиргаан дор Хиагтыг байлдан авахдаа манай цэрэг гурван анги замаар довтлон орсон бөгөөд 1-р нь Сүхбаатарын цоохор цэрэг, 2-р нь Сумъяа бэйсийн хошууны цэрэг, 3-р анги нь Эрдэнэ вангийн хошууны цэрэг болно. Энэ үед гамингийн хүчин их, хүн олон, морь тарган, зэвсэг хурц гэх боловч тэд 2-оос илүүгүй их буутай байв. Бид хоёроос илүүгүй их буутай боловч үүрээр Хиагтын баруун нуруунд ирж чадсангүй. Их бууны хөллөсөн морьд эцэж замд явсангүй учраас дан жижиг буу, пулемётоор буудан хотыг дайрч юуны урьд Хиагтын Ширээ сүм гэгч газар байсан гамингийн харуулын пулемёт буу 2-ыг булаан авч эхлэв. Түүнээс цааш манай арван довтлон орох гэтэл их буу хүрэлцэн ирж амжаагүй учраас шууд орж чадсангүй дайсны эсэргүүцэл их, тоо олон тул бид нар бүслэгдэх шахаж үдийн үед хойш ухрав. Нэгэн хэсэг амсхийж байтал энэ завсар манай хоёр их буу хүрч ирсэн тул Хиагтын баруун хойд Эрээн модны тэндээс 37 удаа ээлжлэн буудаж гаминг үнсэн товрог болгов. 

	Хиагтын төлөө байлдаж байх засвар Сүхбаатар: Энэ шөнө бид нар Хиагт хотыг заавал эзлэн авна. Бэлэгсайхан та нар ард түмэнд ухуулан таниулах тухай бэлтгэсэн бичиг хэрэг болон албан зүйлүүдээ авч бэлтгэж байгаад мэдээ өгмөгц ирэх хэрэгтэй гэж тушаасан юм. Тэр тушаал ёсоор маргааш нь Хиагтын гудамж зээлээр ухуулах зэрэг элдэв зүйлүүдээ моринд ачаад хоёр эгнээ болж жагссан хүмүүсийн дундуур МАХН-ын Төв Хороо, Түр Засгийн Газар ёслолын ямбаар явж Хиагт хотод ирэв. 

	 

	Монгол Ардын Журамт цэргийн дуртгалууд 1961. 250—254-р тал ба ШУА-ийн Т. Х-гийн бичмэлийн санд буй дуртгалыг баримтлан хэсэглэж авав. 


ГА МА-ЦА буюу ХЯТАДЫН ДАМБА

	Хятад улсын нутаг Утай223 гэдэг газар төржээ. 12 настайдаа хүн дагаж монгол газар ирж айлд зарцлагдан явсаар 1921 онд Ардын Журамт цэрэгт элсэж Хиагтыг чөлөөлөх дайнд оролцжээ. Хувьсгалын дараа Улаанбаатар хотод сууж байжээ. 

	 

	 

	11 оны (1921) хавар Сүхбаатар гэгч хүн цэрэг элсүүлж байна гэж сонсоод Хяраан харуулын занги Дамдинсүрэнгийнд очив. Тэнд нэг өндөр залуухан хар хүн сууж байв. Сүхбаатарыг танихгүй тул цугларсан хэсэг цэргүүдээс Сүхбаатар хаана байна гэж асуусанд хуучин таних Дамдинсүрэн гуай, Сүхбаатар гэдэг чинь энэ шүү дээ гэж өнөөх залууг зааж өглөө. 

	Би, Сүхбаатарт, цэрэгт элсэхийг хүсэж байгаагаа илэрхийлэв. Сүхбаатар: сайн байна, тэгэх хэрэгтэй гэв. Тэгээд би тэндээс Сүхбаатарын хамт мордож Хяраан харуулын ойролцоох нэгэн орос тосгонд очив224. Тэнд хэд хоноод баруун тийшээ хөдөлж Харанхуйн даваа ба Яхир худгаар225 дайран Эрдэнэ ван, Сумъяа бэйсийн цэрэгтэй нийлээд Алтан гэдэг газар ирж ардын өвсийг дээрэмдэж байсан гамингуудыг устгахаар Сүхбаатарын хамт очив. Тэгээд бид нар гамин цэргийг бүслэн авч тулалдав. Гамингийн зарим нь алагдаж, зарим нь зугтсан билээ. Үүний дараа Сүхбаатарын тушаалаар Хиагтыг эзлэхээр цэрэг хөдөлгөв. Замдаа бид нар Улаан Бургас, Манхан элснүүдээр бүгж байсан гамингуудтай буудалцсаар явлаа.

	Би Сүхбаатарын тушаалаар Ширээ сүмийн баруун нуруунд тагнуулд гарч байтал хоёр морьтой гаминтай дайралдаж мод руу зугтахад нь буудаж алав. Гэтэл бас нэг хоёр луушир226 наймаа дайралдав. Ажиглавал тэр хоёр хятад нь хувцас хунар муутай ядуу хүмүүс байлаа. Тэднийг манай зарим нөхөд буудах гэснийг Сүхбаатар хориглон зогсоосон юм. Нэг өдөр би Ширээ сүм дээр харуулд зогсож байтал хонгор морьтой, хөх дээлтэй хүн гараад ирэв. Би түүнийг хэн бэ? гэж гурав дахин асуусан боловч огт хариу хэлсэнгүйд, буудлаа шүү гэж зандрахад тэр хүн сая би гэж дуугарав. Сайн ажиглан харвал харин жанжин Сүхбаатар байв. Маргааш нь Сайдын Яамнаас, өчигдөр аль аравны хүнийг манаанд гаргасан бэ? гэж асуужээ. Тэгээд би Сайдын Яамны дуудсан ёсоор очлоо. Жанжин Сүхбаатар намайг манааны үүргийг сайн гүйцэтгэв гэж 25 янчаанаар шагнав. 

	Манай цэрэг Хиагтыг эзэлснээс нэлээд хойно, Бароны цэрэг Хиагт руу довтолсон юм. Сүхбаатар цэргээ командлан байлдаж Баяр гүнгийн цэргийг бут цохиж Баяр гүнг шархдуулан барьж авсан юм. Маргааш нь бид бароны хойноос хөөж Хунд хэмээх газар хүрэв. Цагаантан зугтаж явахдаа замын айлуудыг хүчээр нүүлгэн авч явсан байна. Ерөө орчим нутаглан байсан айлуудын хамаг мал хөрөнгө нь сүйдэж сарнисан байв. 

	Сүхбаатар цэргийн хамт Дамдинсүрэн зангийн гэрт буув. Тэнд хэдэн хонь, нэг шүдлэн үхрийг худалдан авч бид хүнс хийж бэлтгээд цагааныг хөөхөөр явлаа. Тариа тарьж байсан Карников гэдэг оросын суурины дэргэд цагааныг гүйцэж очоод байлдан бут цохиж буцах замдаа хээр модонд хонож, авч явсан махыг шарж идэв. Маргааш нь урьд буусан Дамдинсүрэнгийн гэрт хүрч ирлээ. Эндээс хоёр хонь худалдан авч бас тэдний гэрийг нутаг руу нь нүүлгэж өглөө. Энэ үед Сүхбаатар бидэнтэй хамт явж байсан юм. 

	Үүний дараа Орхоны цаад талд цагаантан, наад талд манай цэрэг байрлан хоёр талаасаа харилцан буудалцлаа. Тэр тулалдааны үеэр миний хөл шархадсанд Сүхбаатар намайг дөрвөн дугуйтай морин тэргэнд суулгаж Дээд Шивээнд байгаа эмчид явуулав. Тав хоног орчим болж эдгэрээд эмнэлгээс гарав. Хиагтад буцаж очоод манаанд гарч байв. Нэг өдөр бүх цэргийг жагсааж нөхөр Сүхбаатар Нийслэл Хүрээг төдөн сарын тийм өдөр эзэлж авна гэж хэлэв. Хожим үнэхээр ч тэр хэлж байсан өдөр227 нь ардын цэрэг Хүрээг эзэлж авсан билээ.

	 

	Монгол Ардын Журамт цэргийн дуртгалууд. 1961. 183-185-р тал.

	 


ДЭМБЭРЭЛИЙН ДАМБА

	Түшээт хан аймгийн Эрдэнэ вангийн хошууны нутагт 1891 онд төржээ. Автономитын үед бусдад зарцлагдаж амь улжиж явжээ. 1921 онд Ардын Журамт цэрэгт элсэн орж Хиагтын орчин ба баруун замын байлдаанд оролцжээ. Хувьсгалын дараа малын ажлаар амьдарч байжээ. 

	 

	 

	1920 оны өвлийн сүүл сарын шинийн 3-нд Сүхбаатар нэг хүнтэй хамт Хүдэр харуулд ирээд намайг Цэдэнбалжир галдаагийн228 дээр ир гэж дуудуулсан юм. Би тэр ёсоор очиход надад Сүхбаатар: Уялга, Хүдэр зэрэг газраас үнэнч шударга хамтран ажиллах зэвсэг бүхий хүмүүсийг олж цугларуулахын арга зүй юу байна гэв. Би, тийм хүмүүс олохыг зөвшөөрөөд, тэр шөнөдөө ойр байсан айлуудад хэл хүргэж, тарианы хятад пүүст бүүрлэсэн гаминг устгана гэдэг нэрээр цугларуулав. 

	Сүхбаатар Хяраан харуулд очоорой гэсэн ёсоор би журх Дамба, Лувсандамдин, өндөр Загд, Содномдаш нарын зэрэг хэсэг хүмүүсийн хамт шинийн 4-ний229 өглөө манайхаас гарч Хяраан харуулд ирсэн билээ. Гэтэл тэнд нутагтай байсан Цэрэнпил гүнгийн дээр хэсэг гамин ирж тэднийхнийг бусниулан сүйтгэснийг Сүхбаатарын тушаалаар бидний цэргүүд довтлон устгав. 

	Түүний дараа Сүхбаатар бидэнд хандаж одоо нэг санаа зорилгоор нэг аавын хүү шиг явж, ардын засгийг байгуулна, цэргийн хатуу сахилгатай явах хэрэгтэй гэж хэлээд аравт, тавьт, зуут гэж цэргийн зохион байгуулалт хийв. Үүний дараа манай цэрэг Орхон-Сэлэнгийн бэлчир Алтан хэмээх газар очиж хуарагнав. Тэр үед Сүхбаатар Цэргийн Яамны тусгай байранд байрлаад, үүдэнд нь тугаа хатгасан байдаг сан. 

	1921 оны 3-р сарын эхээр Сүхбаатарын командаар манай цэрэг Шаамарын шар Тохойд гамин цэргийг бут цохисон юм. Үүний дараа цэргийн хуаранг Ханын хөндийд шилжүүлэв. Тэр үед Сүхбаатар цэргүүдэд давших, ухрах, буудах зэрэг сургууль заадаг байв. 

	Сүхбаатарын удирдлагаар манай цэрэг Хиагт хотыг 1921 оны 3-р сарын 18-нд чөлөөлөн авав. Тэр байлдаанд Сүхбаатар цэргийн авьяас билигтэй жанжин, холыг харагч их хүн болохоос гадна монголын ард түмний эрх чөлөөний төлөө өөрийн амь биеийг зориулахаас өчүүхэн ч буцахгүй эрэлхэг зоригтой халуун эх оронч болохоо гялалзтал үзүүлсэн юм. Хиагтыг чөлөөлөх байлдааны өдөр Сүхбаатараас их хүн миний нүдэнд огт үзэгдээгүй юм. Одоо ч тэр их хүний дүр миний санаанд ив илхэн байна. 

	 

	ШУА-ийн Түүхийн Хүрээлэнд эх бичмэл нь буй. 


СОДНОМЫН ДАМДИНСҮРЭН

	Түшээт хан аймгийн Эрдэнэ вангийн хошууны хүн. Автономитын үед Хяраан харуулын занги байжээ. 1921 онд Д. Сүхбаатар зүүн харуулуудаас Ардын Журамт цэрэг элсүүлэхэд идэвхтэй оролцож явсан байна. Хувьсгалын дараа малын ажил эрхлэн байжээ. 1939 онд нас баржээ. 

	 

	 

	Анх Хиагтын газрыг сэргийлэн байсан үхэр бууны Пунцаг230, Дамдинсүрэн231 нар надад маш нууцаар захисан нь: 

	Манай монголоос улс төрийн чухал хэргийн учир айл зэргэлдээ гадаад Орос улсад нэвтэрсэн долоон хүн болохоос хэн алин нь ямар байдал үзэсгэлэнтэй даруй ирэх болзоогүй тул нөхөр минь тэдний талын чухал мэдээг үзсэн мэдсэн цагт нааш яаран надад мэдэгд гэж захисан билээ. Уг ажлын тухайд үнэн санааны үүднээс хичээн шамдаж, бусдад үл сэжиглэгдэх ба дайсны этгээдэд мэдрүүлэн задруулахгүй тэднийг учирсан, сонссон цагт аятай тусламж, магадтай мэдээ сэлтийг тодорхойгоор олж уламжлахыг хичээж байсаар атал Пунцагийн дурдсан долоон хүний нэг нь болох Сүхбаатар үл таних нэгэн буриадын хамт тахиа жилийн (1921 он) хаврын эхэн сарын аравдаар миний гэрт гэнэт ирж надтай мэндчилсний дараа улс төр, олон түмний төлөөнөөс амь биеийг хайргүй хүнд чухал хэргээр зүтгэн яваа зэргийг бага сага товч дурдан хэлж Дамдинсүрэн миний биеийг чавганц хэмээх Бадрахын хамт дагуулан мордож Хяраан харуулаас Уялга хүртэлх дөрвөн харуулаас тус бүр эр цэрэг 20-ийг уналгын хамт татан элсүүлж тухайлсан хэрэг явдлаа анх үүсгэх зэргээс мөн Сүхбаатар өчүүхэн надаас дайн байлдааны цагт чухал хэрэг болоход унах гэж ухаа хонгор зүсмийн тарган сайн морь нэг, бас Холбоот улсын эрх барьсан Ленинд улс төрийн өмнө бэлэг болгон өгөх гэж сайн, жороо явдалтай хул зүсмийн морь нэгийг авсан билээ. Дараа нь миний бие уг дурдсан ёсоор зориулсан ажилдаа чавганц хэмээх Бадрахын хамт явж нэр бүхий гурван харуулын цэргийг зэвсэг уналгын хамт олсны дээр энэ үед Сүхбаатарын ангийн цэрэг нэлээд олон тоонд хүрсэн аж. Мөн Хяраан харуулын ойд хэсэг бүлгээрээ хуучин Хиагт хотноо шивээлэн байсан гамингийн цэрэг зэвсэглэн дайрч байхад мөн тэр нутгийн ах дүүс цааш оросын нутагт шилжин нүүх тухайд миний бие ардын цэрэгт элдэв тусламж үзүүлэх ба байлдааны өмнө хүчтэйгээр орохыг бэлтгэн туслалцаж байсаар энгийн өвөлжөө бууцнаа гэр малаа орхиж зугтсан ба дараагаар аргагүй хайрт гавьяат жанжин Сүхбаатар ба халуун холбоот орос цэргээс гурван хүнийг надтай хамт явуулан миний гэрийг аваачуулсан юм. 

	Энэ үед Дамдинсүрэн би өөрийн хүү Дагвын хамт Хяраан голын эрэг дэх Цагаан Хуст гэдэг бургасан дотор ардын цэргийн хөсөг уналгад хэрэглэгдэх унаа зүйлийг бэлтгэх гэж яваад, хоёр гэминг арайхан алаагүй барьж авсан билээ. 

	 

	Монгол Ардын Журамт цэргийн дуртгалууд. 1961. 218— 219 дүгээр тал.

	 


ЧОЙЖАМЦЫН ДАМДИНСҮРЭН (1888-1953) 

	1921 онд Ардын Журамт цэрэгт элсэн орж Хиагтын орчим гамин цэрэгтэй тулалдаж явсан ба ардын журамт цэргийг эмхэтгэн зохион байгуулахад пулемёт ангийн даргаар томилогдоод Хиагтыг чөлөөлөх байлдаанд оролцжээ. Ардын хувьсгалын эхний жилүүдэд цэргийн албан хааж байгаад, дараа нь мал аж ахуй эрхлэн сууж байжээ. 

	 

	 

	СҮХБААТАРЫН ГАВЬЯА ТҮМЭН ҮЕД МӨНХ

	— Би Сүхбаатарыг аль Автономитын үеэс сайн танина. Автономитын хоёрдугаар оноос232 Сүхбаатартай Хужирбулангийн цэрэгт байлаа. Тэнд монгол цэрэг хэдэн мянган хүн байснаас сайн сурлагатайг нь шилж даргын сургуулийг анх удаа байгуулж билээ. Тэр сургуульд Сүхбаатар ганцаараа хамгийн тэргүүн сайн суралцаж мөн цэргийн пулемёт бууны суман даргаар томилогдож байлаа. Сүхбаатар төрөлхийн авьяастай хурц сэргэлэн хүн. Цэрэгт байхдаа ардын хөвгүүд бид эр цэргийн эрдэм сурах хэрэгтэй гэж хэлж байдаг сан. 

	Цэргийн эрдэмд ийнхүү суралцсан нь хожим Сүхбаатарт хувьсгалын зэвсэгт хүчнийг зохион байгуулахад нь ихээхэн бэлтгэл сурлага болсон юм. 

	Сүхбаатар нарийхан өндөр биетэй мөрөн дээрээ хоёр хуруу өргөн саатай шар погоон хадсан нэлээд сүрлэг дарга байв. 

	Юм хэлэх нь эрс, түүний хэлж заасныг хүн сайн сурдаг байлаа. Цэргийн хүн хөнгөн гавшгай эр зоригтой байх хэрэгтэй гэж Сүхбаатар ямагт сургадаг билээ. Цэргүүд Сүхбаатарт их хайртай түүнийг ихэд хүндэтгэдэг байлаа. Тэд, Сүхбаатар багш шиг сургуультай болох юм сан. Бид Сүхбаатараа дагаж тулалдахад ямар ч дайснаас буцахгүй гэж ярьдаг сан. Тэр жил233 цахрын дээрэмчин цэрэгтэй тулалдахаар мордоход Хатанбаатар вангийн мянгатын цэргийн пулемёт бууны ангид бид хамт явав. Харчин Бавуугийн234 цэрэгтэй хэдэн сар байлдан тэднийг дарж устгаад Хужирбуланд эргэж ирэв. 

	Сүхбаатараас тулалдаанд явж ирээд залан жинсээр шагнагдаж билээ. Чингээд би Олноо өргөгдсөний 10 онд235 Хиагт хязгаарын цэрэгт ирж тэндээс халагдаж Хиагтын Маймаа хот дахь гамингийн яамны цагдаа болов. Цагдаа байх үес, Ерөө хэмээх газар хүрэхээр нэгэн өдөр Тужийн нарсны хэсэг модон дундуур хурдлан давхиж явлаа. Миний өөдөөс 4-5 морьтой хүн айсуй. Ажиглаж харвал урьд цэрэгт хамт байсан хуучин танил нөхөд Сүхбаатар, Пунцаг нар байв. 

	Тэр дороо мориноос бууж мэндлэлцэн, за та нар хаана хүрэх вэ? гэвэл Сүхбаатар: 

	— Монголын ард түмэнд эрх чөлөө олгох их үйлсийг бүтээх гэж Зөвлөлт орос улсаас тусламж гуйхаар явж байна. Чи бодолтой байгаарай. Манай хэрэг лав бүтнэ гэж итгэмжлэн хэлээд салах ёсыг гүйцэтгэж мордов. 

	— Би тэр үгийг сонсоод Сүхбаатарын хэргээ бүтээнэ гэж хөдөлшгүй, бат зоригтой явсанд нь дотроо баяртай явлаа. Хэд хонотол Сүхбаатарын зэрэг хэдэн монгол хүн, нутгаас оргов гэж бичиг зарлал гаргав. Чингээд нэгэн өглөө Умбай гэдэг хүн хүрч ирээд Пунцаг гуай тантай яаралтай уулзах хэрэг буй хэмээн надаар захиулав гэсэнд би хэдийн учрыг төсөөлж Пунцагийнд өглөө эртлэн очвол Пунцагийн хэлсэн нь: 

	— Сүхбаатараас мэдээ ирэв. Одоо Сүхбаатар Дээд Шивээнд ирсэн байна. Чингээд урьд бидэнтэй хамт цэрэгт байсан итгэмж бүхий хүн олныг дагуулж ирээрэй. Их хэрэг бүтэв. Үүнийг хамаагүй хүнд битгий яриарай гэж захижээ гэв. 

	Тэгэхэд нь би Пунцаг гуайгаас: 

	— Би хэзээ Сүхбаатар дээр очих вэ? гэв. Пунцаг: 

	— Бид өнөө орой оросын хил рүү гарья гэсэнд би яаран Улаан Бургасанд байсан гэртээ очоод явахыг бэлтгэж хоёр гутлын түрийнд тус бүр 25 сум хийгээд цэрэгт байх үеэс олоод дарж хадгалсан буугаа авч мориныхоо дэл рүү нь унжуулаад Дээд Шивээ рүү мордов. 

	Тэр цаг, хятад цэргийн дээрэм тонуул ширүүсэж байсан үе тул замд явахад бууны дуу энд тэндгүй дуугарна. Монгол айлууд нүүж яваа харагдана. 

	Би итгэмжтэй нөхөр Доржпаламынд236 очиж Сүхбаатараас мэдээ ирснийг хэлээд хоёул явахаар болж Мужаан гэдэг настай гөрөөчин дээр очив. Энэ өвгөн олон буу аргацааж олоод гар хөдлөх цагийг хүлээн даржээ. Өвгөний бэлтгэсэн бууг одоо хэрэглэх цаг маань болов гэж далдаас гаргуулж бас хэд хэдэн хүнийг дагуулан Сүхбаатартай уулзана гэж бид Зөвлөлт оросын хил дээр очив. Хилийн орос цэрэг бидний хил нэвтрэхийг түдгэлзүүлэв. 

	Тэнд нэлээд хэдэн цаг болоод наран жаргах үес нэгэн буутай цэрэг хилийн чандаас ирж даргадаа Сүхбаатар ирэв гэснийг бидэнтэй явсан өвгөн, орос хэл бага мэдэх тул бидэнд хэлмэрчлэв. Тэндээс хоёр орос цэрэг биднийг дагуулж Хярааны адаг уруу Сүхбаатарын байгаа газар биднийг газарчлан хүргэсэн билээ. 

	Тэнд бид Сүхбаатартай уулзаж их үйлс бүтээх баярын мэдээг сонсов. Газар орноо гадаадын түрэмгийлэгчдээс цэвэрлэж ардын засгийг байгуулах хэрэгтэй юм гэсэн Сүхбаатарын үг нь дарлагдан зовсон ардын сэтгэлд нь орж эрх чөлөөгөө олохыг хүссэн олон ард зүг бүрээс цугларан ирцгээж дайсантай тэмцэх гэж партизан цэрэгт элсэж байлаа. 

	Урьд Сүхбаатартай Хужирбуланд байсан цэргүүд Сүхбаатарыг ардын эрх чөлөөг мандуулах журмын цэргийг элсүүлж байгаа гэж сонсмогц зүг бүрээс бас ирцгээж байлаа. Түүнээс хойш удсангүй бид түрэмгийлэгчидтэй байлдаад237 тэднийг дийлж тугийг булаан авлаа. Байлдааны дараа Сүхбаатар биднийг сайн байлдав гэж сайшааж байлаа. 

	Энэ үес манай цэргийн зэвсэг нимгэн байсан. Чингэвч зэвсэгтэй өдий төдий гамин цэргийг ялж байсан нь Сүхбаатар жанжны баатарлаг зоригийн ач юм. 

	1921 оны гуравдугаар сарын 17-ны орой Хиагтыг хятадын гэмин цэргийн гараас чөлөөлөн авахаар дөрвөн хороо цэрэг Сүхбаатарын удирдлагаар мордов. Бид давшсаар үүр цайхын үес Хиагт хот руу эрслэн давшиж оров. Үд хүртэл ширүүн байлдаад гамин цэргийг хотоос хөөж гаргав. Гэвч гамин дахин хүч нэмж хотын зүг дайран оржээ. Үүнд Сүхбаатарын удирдлагын дор бидний зориг хүчин нэмэгдэж дайсантай ширүүн тулалдсаар гамин цэргүүдийг хөөж Хиагт хотыг эзлэн авав. 

	Чингээд манай журамт цэргүүд тэр үес "Шивээ Хиагт" гэдэг дууг зохиосон юм. Ийнхүү Хиагт хотыг чөлөөлснөөр монгол оронд ардын хувьсгалын улаан тугийг мандуулсан билээ. 

	Сүхбаатар бидэнд Зөвлөлт Холбоот Улсын тухай их ярьдаг сан. Энэ улсын халамж тусламжаар бид өлгий сайхан нутагтаа бүрэн эрхт эзэн болж ямар ч эзэрхэг түрэмгий нараас айхгүй эрх чөлөөтэй сайхан амьдралаа зохиож чадна гэдэг сэн. Өвгөн би урьдын гашуун байдал, манай орны өнөөдрийн сайхан хөгжлийг харшуулан бодохдоо Сүхбаатарын холын их бодлогыг гайхан биширч түүний сод мэргэн ажил нь монгол орныг гийгүүлэн тодорчээ гэж бодож явдаг билээ. 

	 

	"Үнэн" 1943. 45 дугаараас хэсэглэн авав.

	 


ДАМДИНСҮРЭНГИЙН ДАГВА (1902-1963) 

	Сэцэн хан аймгийн Сан бэйсийн хошуунд238 төржээ. Дагвыг 3 настай байхад эцэг Чоймбол нь Амарбаясгалант хийд орохоор явах замдаа Түшээт хан аймгийн Эрдэнэ вангийн хошууны ард Дамдинсүрэнд үрчлүүлжээ. н. Дагва бага идэр насаа мал маллах, өртөөний улаа нэхэх, харуулд суух зэргээр өнгөрүүлжээ. 1921 онд Ардын Журамт цэрэгт элсэж, Хиагтыг чөлөөлөхөд оролцож явсан байна. Хувьсгалын жилүүдэд голдуу цэргийн газар алба хааж явжээ. 

	 

	 

	1921 оны цагаан сарын шинийн 4-ний өдөр гэрийн гадна эх Баясгалангийн хамт сууж байтал гэнэт хоёр дугуйтай морин тэргэн дээр суусан гамин цэргийн малгайтай монгол хүн, бас нэгэн буриадын хамт ирэхэд Дагва миний бие нохойгоо хорьж өгөв. Тэр ирсэн хүмүүс миний эхтэй амар мэндээ асуулцаж, гэрт орж сууцгаав. Үл таних энэхүү гамин малгайтай хүнийг манай ээж зочилж банш чанаж, мах цагаалга зэргийг өгөв. Манайд ирсэн тэр хүн, эх Баясгалангаас: Дамдинсүрэн гуай хаачсан бэ? гэж асуув. Ээж маань Цэрэнпил гуайнд шинэлэхээр явсан гэж хэлэхэд, нөгөө хүн: Дамдинсүрэн гуайтай уулзах хэрэгтэй юм сан гэж хэлэхэд, хөвгүүн Дагва намайг явуулав. 

	Эцэг Дамдинсүрэн, Цэрэнпил гуайнд байхад би очлоо. Эцэг Дамдинсүрэнгийн дор сууж цай ууж байгаад хормойг татахад эцэг мэдээд манай гэрт элч улаа ирсэн бололтой гэж Цэрэнпил гуайд хэлээд гэрээс гарч мордож явах замдаа: Ямар янзтай хүн байна гэж аавын асуухад миний бие: Нэгэн гамин цэргийн хувцастай залуухан хүн байна гэхэд аав, за одоо бид гэмин цэргийн гараас гарах цаг болжээ. Морьд малын овьёос, усыг сайн бэлтгэх хэрэгтэй гэж хэлж билээ. Манай айлын чавганц хэмээх Бадрах гадаа дайралдаж, эцэгтэй манайд хамт орж ирээд үл таних хоёр хүнтэй амар мэндийг асуулцаж сууцгаав. 

	Энэ хүмүүс чинь танай гэрийн хүмүүс үү гэж үл таних хүн асуухад, эцэг Дамдинсүрэн: Энэ бол манай айлын хүн, энэ залуу хөвгүүн манай хүү Дагва гэж хэлэв. Тэр, эцгээс та намайг таних уу гэж асуухад манай эцэг: За, үгүй дээ гэв. Занги гуай та бүү зов. Би бол хойшоо орост явсан долоон хүний нэг байна гэж бичиг гаргаж өгөхөд Дамдинсүрэн: Та өөрөө уншиж өгнө үү гэхэд, тэр хүн уншиж өгөв. Тэр бичигт чухам юу гэж дурдсаныг санахгүй байна. Харин манай аав: би сонслоо, өөрийн биеийг хайрлахгүй эрхэм дүүгээс юу гэснийг гүйцэтгэе. Би урьд энэ тухай учрыг дуулсан, өөрийн уналга морьдыг бэлтгэсэн, морьд минь тарган гэж хариулж байсныг санаж байна. Тэр хүн манай эцэгт, та одоо гурван морь бэлтгэ. Энэ Бадрах гэдэг хүнийг авч явъя, өөрөө улаа нэх гэж хэлээд: За над монгол хувцас аль гэв. 

	Манай эцэг цагаан чисчүү дээл, монгол үнэгэн малгай, ногоон дурдан бүс өгч хэрэглүүлэв. Энэ хүн нь Сүхбаатар байсан юм. Тэд гурвуул болж явав. Би улаа нэхэв. Сүхбаатартай хамт ирсэн буриад Баламсоо гэдэг буриад нь Хиагтын зүг буцав. 

	Чагтайн239, Ёндон240 гэдэг айлыг дайран Сүхбаатар ардын журамт цэрэгт элсүүлэхээр ярьж, улмаар Чируугийн булан241 гэдэг газар нутаглаж буй нэгэн айлд нар шингэхийн урьдхан очиж буув. Би морьдоо авч буцав. Дулаан өдөр байсан тул цас хөлрөн хайлж байсан юм сан. Би гэртээ буцаж ирээд хэд унтаж байтал Сүхбаатар манай эцэг хоёр ирэв. Манайд цай ууж суугаад Сүхбаатар: Одоо удахгүй харуулын улсууд ирнэ, та эрхэлж Хярааныхаа улсаа цуглуулж байгаарай, би явъя. Би хэл өгнө. Та нар чих тавьж байгаарай, хойшоо нүүж хилд ойртохыг бодоорой. Гамингийн тагнуул явбал барих хэрэгтэй гэж ярив. Тэгээд үдийн алдад Сүхбаатар хойш буцав. Гэтэл Хүдэр, Уялгын242 гучаад буутай, буугүй цэрэг ирэв. Уялгын Содномдаш буутай, Чагтайн Ёндон буутай, мөн Дашдаваа, Хүдэрийн Чимэд буутай, тэд хөнхөр Лувсангийн ба манай гэрээр ирж хуваарилан буув. Тэднийг ирээд байтал гурван морь хөллөсөн дөрвөн дугуйтай тэрэгтэй хоёр гамин зүүн талын Цагаан бургас гэдэг газрын айлуудаар ирсэн сонстов. Тэднийг манай тэр нутагт байсан 20 гаруй хятад иргэдийн хамт барив. Хоёр хятадыг манай дээр авчран байцаан асуутал: Хиагтаас үүгээр зугаалж яваа гэв. Энэ хоёр нь тагнуул болох нь мэдэгдэв. Гүн Цэрэнпилийнхнийг довтолсон хэсэг гаминтай дээр өгүүлсэн 30-аад буутай, буугүй хүмүүс тулалдахаар хөдлөв. Гамингийн манаа "монгол лайла" гэж муухай хашхирсаар байв. 

	Хасбаатар243: Бид элсний эндээс дайръя, буутай нэг нь урд талаас нь бууд гэв. Бид буудав. Гамингууд шархтаж унаж байхын дээр мориндоо сундалж давхиж байх нь үзэгдэв. Манайхан хашхиран дайран ортол зарим нь зугтав, зарим нь унав. Энэ тулалдаан Цэрэнпил гүнгийн өвөлжөөний тэнд болсон юм. Гамингийн хаясан 10 гаруй буу, мянга гаруй сум олзлов. Сандраасан зүйлүүдийг хураав. Гаминг зугтуулан Гялаан244 гэдэг газар луу оруулав. Орой Сүхбаатарын зүг гурван хүн явуулав. Нар шингэхийн алдад 2-3 хүнийг элсэн дээр харуул болгон үлдээв. Бид өөрсдийнхөө байсан газартаа буцаж ирэхэд бидний байсан айлууд гэрээ орхиж, малаа тууж зугтан явчихсан байв. Бид эзэнгүй гэрүүдээр морь малаа тэжээж хоноод өглөө эрт Манхан элсэн245 дээр гартал гамин цэргүүд олноор газар эзлэн давшсаар ирж байв. 

	Бид өглөөнөөс эхлэн буудалцаж байтал Пунцаг нар нэлээд цэргийн хамт гольт хэмээх пулемёттой хүрэлцэн ирэв. Дахин Цэрэнпил гүнгийн зүг дайрч тулалдан байхад гамингийн туг барьсан нэгэн даргыг алж тугийг олзлон авав. Хойноос манай эцэг Дамдинсүрэн хэдэн цэрэгтэй нэг тэрэг буу авчрав. Тэр нь гуулин сумтай тав үсэрдэг буу байж билээ. Манайхан хэсэг гэмингийн зүг нар шингэхийн урьд дайран оров. Гамин цасанд ташуураа хатгаж буудуулж байв. Орой болтол буудалцав. Тэдний зугтсаны дараа орой нь гэмин дахин хүч нэмэн ирэв. Тэдний урд тал нь унаж байхад хойд тал нь давшсаар байсан ба хүүрээ зөөсөөр байв. Бид улам зоригтой байлдсаар байв. Гэвч хүчин дутмаг байсан тул ухарч орос Хяраан руу очив. Сүхбаатар бидэн дээр ирж "Шивээний хойд талаар гарч Яхирын даваагаар давж Алтан гэдэг газар оч. Бид гэминг түүгээр дайран орж устгана, гамингийн хамаг хүч нь зүүн талдаа байна гэж бодож байгаа гэв. Тэр шөнө бид мордон явав. Бидний өмнө зүгт дуган сүм, гэр орон, өвс зэргийг шатаасан гал улалзаж байв. 

	Сүхбаатар манай эцэгт хэлсэн нь: Дамдинсүрэн гуай та эндээ үлд, энэ улсуудын орон гэр, мал зэргийг харгалзан аятай байлгахыг танд даалгая гэж хэлээд манайхаас 18 морь авч цэрэгтээ өгөв. Сүхбаатар өөрөө байлдаанд унана гэж ухаа хонгор морь авав. Энэ морь том биетэй, духан дээрээ цагаан сартай, суман хатираатай сайн морь байсан юм. Манай эх хөллөж явсан чаргатай халиун морио чарганаас мултлан өгөв. Жороо халтар хээр морийг сүүлдээ Чойбалсан унадаг сан. Лениний бэлэгт гэж манайхаас нэг жороо морийг явуулсан. Түүний хариуд алтан сэлэм ирсэн юм гэдэг. Сүхбаатар, намайг бидэн дээр очоорой гэсэн тул би Харанхуйн даваагаар давалгүй Шивээнд үлдэв. Би Шивээнд нэлээд удав. Энэ завсар монгол цэрэг Хиагтыг эзлэн авчээ. Би Хиагтыг авсны дараа цэрэгт оров. 

	Намын хороо, улсын яам зэргийг Алтанбулагт байгуулаад байтал Сүхбаатар миний биеийг бароныг тагнаж мэд гэж явуулав. Би Сүхбаатарын тушаал ёсоор яваад Бандийн нуурын хойд талд баг модны өвөрт246 бароны хэсэг цэрэг хуарагнаж, нутгийн ардуудыг Бандийн нуурын баруун тал руу бөөгнөрүүлэн тэднийг тууж явааг мэдээд шөнөдөө ирж Сүхбаатарт мэдэгдэв. 

	 

	Монгол Ардын Журамт цэргийн дуртгалууд. 1961. 188-191-р тал.

	 


ДООРОВЫН ДАШЗЭВЭГ

	Түшээт хан аймгийн Говь түшээ гүнгийн хошуунд 1893 онд төржээ. Автономитын үед Д. Сүхбаатартай хамт Хужирбуланд цэргийн алба хааж байжээ. 1918 онд Хиагт хотонд очсон 300 цэрэгт оролцон очоод тэндээ байсаар 1921 оны эхэнд ардын журамт цэрэгт элсэж Хиагтын орчим ба Хиагтыг чөлөөлөх болон баруун замын байлдаанд идэвхтэй оролцжээ. Хувьсгалын дараа цэрэг, нийгмийг аюулаас хамгаалах яам зэрэг газар хариуцлагатай ажил хийж байжээ. Одоо Улаанбаатар хотод сууж буй. 

	 

	 

	Сүхбаатар, бидэнд: Газар орноо батлан хамгаалахад урсахгүй цус, үхэхгүй амь байдаггүй юм. Бидний хэдхэн хүний амь алдах нь өчүүхэн хэрэг. Гагцхүү монголын ард түмэнд амар жаргалыг олгох хэрэгтэй гэж хэлдэг байсан билээ. 

	Хиагт хотын монгол тавин цэргээс бүрдсэн манай нэгэн аравт Сүхбаатарын тушаалаар арван нэгэн оны хаврын эхэн сарын шинийн 9247-нд Хяраан харуулын гүн Цэрэнпилийнх хэмээх айлыг эзэлсэн 50-иад тооны гэмин цэрэгтэй Пунцагийн захиргааны дор байлдсан байлдаанд би анх удаа явсан билээ. 

	Бид энэ байлдаанаар Хяраан харуулд нутаглаж байсан гүн Цэрэнпилийн гэр орныг бусниулан дээрэмдэж байсан гамингаас хориодыг алж бусдыг зугтуулан туг, далбаа, зэр зэвсэг зэргийг олзолж ихээхэн бэлэг дэмбэрэлтэй юм болов гэж баярлацгааж байсан билээ. 

	Дараа нь Хиагт хотоос өргөн тийшээ арваад модны зайтай газар эзэлсэн олон тооны гамин цэрэг давшин ирсэн бөгөөд нэлээд удтал хатуу ширүүнээр эсэргүүцэн байлдсан боловч хүчинд автагдаж ухран Зөвлөлт улсын нутагт орсон билээ. 

	Бид гүн Цэрэнпилийн бүх эд хогшлыг гэмин цэргийн гараас салгаж эзэнд нь буцаан өгсөн юм. Сүхбаатар бидэнд хэдий боловч эд хөрөнгөнд халдаж өчүүхэн ч юм авч болохгүй гэж тушаасан байж билээ. 

	Сүхбаатар ер нь хурц сэргэлэн хүн байсан юм. Тэр энгийн цагт ялдам элэгсэг зантай бөгөөд цэргүүдээ өөрийн хүүхэд мэт хайрлана. Харин байлдааны цагт тийм биш маш өөр хүн шиг болчихдог байв. 

	Орос Хяраанаас бид Уушгиний248 тосгоноор дамжиж Алтанбулагаас баруун тийш бүхий Орхон, Сэлэнгийн бэлчир Алтан хэмээх газар ирэв. Гэтэл Шаамарын Шар тохой249 хэмээх газар ардын бэлтгэсэн өвсийг дээрэмдэн ачихаар тавин цэргээр хамгаалуулсан гамингийн 300 шахам хөсөг хүрч ирсэнд өөрийн тавиад цэргийг авч Сүхбаатар байлдахаар очив. 

	Сүхбаатар нь өөрийн ангийг хуваарилж бургасан дотор нуугдан газар авч тараах зэргээр гаминг бүсэлсний дараа Сүхбаатар өөрөө Лаасаг бид хоёрыг дагуулж гамингийн дэргэд очив. 

	Гэтэл байчиян (хорооны дарга) хэмээх тушаалтай гамингийн ноён нь морин дээрээсээ маузераа250 шууд чиглүүлэн омогтойгоор тосон ирэхэд чи буу гаргах хэрэггүй, ярилцах хэдэн үг байна гэж Сүхбаатар хэлэв. 

	— Чи хэний цэрэг вэ? гэж гамингийн ноён, омогтойгоор Сүхбаатараас асуухад. 

	— Бид цагаан бароны цэрэг биш. Ардын журамт цэрэг. Бид урьд хожид та нартай дайн байлдаан хийж яваагүй. Өс хонзон байхгүй гэтэл яагаад байлдах гэж байгаа вэ? гэвэл, бид ард түмний амгалан тайван байдлыг алдагдуулж ардын хадлан бордоог хэний ч зөвшөөрөлгүйгээр ачиж байгаа тул бид байлдахаар ирж та нарыг бүслэв. Чи одоо бидэнд буу зэвсгээ хураалга гэж Лаасагаар хэлмэрчлүүлэн хэлсэн, тэр нь маузераа унжуулаад би дээр газрын тушаалгүйгээр буу зэвсгээ хураалгаж чадахгүй гэж марган хэлсэн болно. 

	Зүйтэй гэж Сүхбаатар залган хэлэхдээ аливаа цэргийн хүн буу зэвсгээ амь мэт хайрладаг байна. Иймд бид байлдана. Миний цэрэг чамайг бүслээд байна. Чи аль чадахаараа байлд гэж мориныхоо амыг эргүүлэхийн хамт өөрийн цэрэгт галлах тушаалыг өгөөд бидэнтэй хамт байлдаанд оров. 

	Ер нь Сүхбаатар бидэнтэй байлдаанд орохдоо маузераа барьж өөрөө удирдан ордог тийм эрэлхэг зоригтой хүн байв. Тэр нь байлдааны өмнө ухрахгүй ба дайсныг заавал сөнөөх тухай хатуу тушаалыг өгч, өөрөө тэргүүлэн ордог байсан ба урай хийж дайрах их дуртай. Байлдаж байх үед ухарч буцах байтугай цэргийн хүнд эргэж харах ч цаазтай байдгийг Сүхбаатар олон дахин хэлдэг билээ. Бид ардын өвсийг дээрэмдэж байсан дайсныг сөнөөсөн бөгөөд гагцхүү 3-5-ын төдий дайсан энд тэнд нуугдаж амь гарсан байж мэднэ. Бид дайснаас олзолсон уналга хөсөг, зэвсэг хэрэглэл ба олзлогдсон хүмүүсийг тууж өөрийн лагерьд ирэв. Биднийг буцаж ирэх үед Эрдэнэ вангийн хошууны 200 шахам шинэ цэрэг хүрэлцэн ирээд байсан юм. Сүхбаатараас бид өнөөдөр хэсэг дээрэмчдийг ялаад ирэв. Бид бэхжиж хүч нэмэгдэж байна. Та нарыг танилцуулна гэж баясгалантайгаар өгүүлж, хуучин шинэ партизан нарыг хоёр талаараа жагсааж суртал номнож байв. 

	Алтанбулагийг байлдан авахын өмнө Сүхбаатар нь биеэр явж бөмбөг хаях, пулемёт, винтовоор буудах, мэргэн буудах, мэргэн буудахын арга зэргийг нэгэн өдөр турш биеэр заасан бөгөөд тэр нь цэргийн хүнд гурван амь байдаг. 1-д бие нь амь, 2-рт зэвсэг нь амь, 3-р морь нь амь гэж хэлдэг байв. Түүнчлэн цэргийн хүн гавшгай шаламгай байх, газрыг дайснаас урьдаж түргэн эзлэх ба ашиглах, дайн байлдаанд дайсныг гэнэдүүлэхийг чухал болгох, ард түмний хувьсгалт хүмүүжил ба ардын журамт цэргийн сахилга бат эдгээр 7 зүйлийг бүртгэж амь мэт сахиж явах хэрэгтэй хэмээдэг байв. 

	Тийнхүү Сүхбаатар бидэнд цэргийн сургуулийг заасны дараа Алтанбулагт бүхий дайсны багцаалсан тоог хэлж өгөөд өөрийн хүчийг бага гэж чамлаж болохгүй. Дайсан давуу хүчтэй ч шаргуу байлдах хэрэгтэй гэж захисан юм. 

	Ардын журамт цэргийн дайчид 400 орчим хүн Сүхбаатарын удирдлагын дор Алтанбулаг хотод үүрлэн бугшиж байсан олон мянган гаминтай зүрхлэн байлдаж эзлэн авсан тул Алтанбулагийг галын хүчээр чөлөөлөн авсан гэж хэлж болно. Хожимдоо Алтанбулагийг чөлөөлөн авсны дараа Сүхбаатар хотын гудамжнуудаар өөрийн биеэр тасралтгүй эргэн явж, дайсны гараас хурааж авсан монголын хөрөнгийг хамгаалж авах их ажлыг биеэр удирдан зохиосон болно. 

	Тэр үед нөхөр Сүхбаатар нь өөрийн цэрэг ба ардуудтай үргэлжлэн уулзаж тэдэнд ардын намын үзэл суртлыг тайлбарлан таниулах ба гадаадын дайснаас улс орноо батлан хамгаалах, өөрийн нутаг ус, газар шороог өөрсдөө эзэмших явдлыг гол болгон зорьдог байсан болно. 

	Алтанбулагаас гаминг хөөсний дараа Сүхбаатараас барон Унгернтэй юуны өмнө байлдахыг урьдал болгохгүй, түүний цэрэгт яваа монголчуудад намын суртлыг таниулж салгаж авах нь чухал гэж ярьдаг байв. Гэвч дайсан бидэнд тийм бололцоо өгсөнгүй. 

	Барон Унгернийн анги цэрэгтэй анхдугаар удаа тулгаран байлдсан нь Шаамарт болсон бөгөөд би энэ байлдаанд Сүхбаатарын морийг барьж байв. Орхоны хоёр талаас усны бэлчир дээр анх тулгарах үед Сүхбаатар, гал нээсэнгүй, урьдаар өндөр дуугаар дуудаж ярьсан нь Бид Ардын Журамт Цэргүүд байна. Та нар барон Унгернээс салах хэрэгтэй. Бид Монгол улс орныхоо төлөө, монголчууд өөр хоорондоо байлдах хэрэггүй. Та нар хэзээ ч бароныг шүтэж, бароноор амьдрахгүй. Барон бол оросын хувьсгалаас урвасан цагааны хулгай мөн гэж хэлж байтал гэнэт цагааныхаас буудаж эхлэв. 

	Битгий бууд гэсээр байтал буудаж байна уу? Биднийг алах нь ээ гэж Сүхбаатар хэлээд гал нээх тушаал өгч дайсныг гэдрэг ухруулсан билээ. 

	Сүхбаатар цэрэг нэг бүрийг их үнэтэй хүн гэж үнэлдэг ба хайрлан үздэг байсан бөгөөд тэр нь эх орон, газар шороогоо хамгаалах тэмцэлд хүн нэг бүрийг зохион байгуулж чаддаг, үнэхээр олон түмний гарамгай мэргэн удирдагч, улс төрийн талаар холыг харагч гүн нарийн оюун билигтэй байж билээ. 

	Монголын ард түмэн хувьсгал гэдэг үгийг хэлж сураагүй байхад Сүхбаатар хувьсгалын хөгжлийн урт замыг зааж өгсөн юм. 

	 

	"Монгол Ардын Журамт цэргийн дуртгалууд" 1961 он. 227-230-р талуудаас товчлон авав. 

	 


ЕРЭНТИЙН ДОРЖПАЛАМ

	Түшээт хан аймгийн Эрдэнэ вангийн хошууны зүүн зах Хяраан харуулд 1891 онд төржээ. 1921 онд Ардын Журамт цэрэгт элсэн орж Хиагт, нийслэл Хүрээг чөлөөлөхөд идэвхтэй оролцон явжээ. 1922 онд Монгол ардын намын гишүүнд элсжээ. 1922—1923 он хүртэл нам, улс, олон нийтийн байгууллагад тасралтгүй ажиллаж байжээ. 

	 

	 

	Олноо өргөгдсөний 9-р онд251 хятадын гамин цэрэг ирж Хүрээг эзэлж Автономитын цэрэг буув. Би Хиагтад үлдсэн, далай вангийн захиргааны тавин цэрэгт орж үлдэв. Тэр үед Пунцаг тайж252 Заргачийн Яамны цагдаа болоод байсан юм. Нэг өдөр Пунцаг тайжтай уулзвал, чи энэ шөнөдөө нүүж Хяраан орох хэрэгтэй, тэнд Сүхбаатар очно. Цэрэг элсүүлэх байх. Түүнд чи элс!, таньдаг нөхдөө дагуулж оч гэв. Би гэрээ дайрч, хувцас, хоол унд аваад Хяраанд хүрч очив. Түүний маргааш нь Сүхбаатар ирэв. Би Сүхбаатарын зүүн харуулуудаас253 элсүүлсэн цэрэгт оров. Түүнээс хойш хэд хонож байтал Шаамарын шар Тохой хэмээх газар гамингууд ардын хадлан өвсийг дээрэмдэн ачаалж байгаа мэдээ ирэв. Сүхбаатар цоохор цэргүүдийг авч, түүнийг устгахаар мордож, цэргүүдээ бургасанд нуугдуулан бүслүүлж, өөрөө хэдэн хүмүүсийн хамтаар гамингийн дарга дээр очив. Зэвсгээ хураалга гэж шаардахад, тэд зөвшөөрсөнгүй ажээ. Сүхбаатар гал нээх тушаал өгөв. Байлдаан бараг бүтэн өдөржин үргэлжлэв. Гамингуудын олонх нь алагдаж, зарим нь зугтав. Үүний дараа Сүхбаатарын захиргаанд ардын журамт цэргүүд Хиагтыг чөлөөлөх байлдааны бэлтгэл хийв. Нэгэн өдөр Сүхбаатар гэминг устгаж Хиагт хотыг чөлөөлнө, ард түмний тусын тулд амь биеэ хайрлалгүй байлдах хэрэгтэй гэх зэрэг их сайхан үг хэлж өглөө. 

	Нэг үдэш254 Сүхбаатарын тушаалаар манай цэрэг Хиагтыг чөлөөлөхөөр хөдлөв. Шөнийн цагт гэрэл, чимээ гаргахыг хориглон чандалж явав. Үүрээр Хиагтын баруун ухаа дээр гарч ирээд, Ширээ сүмийн тэнд байсан гамингийн харуулыг устгав. Тэгээд Сүхбаатарын дохиогоор манай цэргүүд гал нээж байлдаан эхлэв. Гамин ухрав. Сум ч дуусав, бид түр ухарч сум залгаж аваад дахин тулалдсан ба бас их буугаар галлаж эхлэв. Тэр өдрийн шөнө255 нь Хиагтыг эзэлж авав. 

	Маргааш өглөө нь Монгол Ардын Намын Төв Хороо, Ардын Түр Засгийн газар Хиагтад нүүж ирэв. Бид угтаж авлаа. Сүхбаатарын тушаалаар Шаамарт нэгэн анги суулгав. Тэнд нэг өдөр Сүхбаатар ирж Орхоны хавьд үүрлэж байсан цагаантны хэсэг цэрэгтэй байлдан устгав. 

	Манай анги Хиагтад ирээд байзнаж байтал нэгэн өдөр Агьтын ухаагаар Баяр гүнгийн цэрэг довтлов. Сүхбаатар цэргүүдээ командалж тосон байлдаад Баяр гүнгийн цэргийг устгаж өөрийг нь шархдуулан барьж авав. 

	 

	ШУА-ийн Түүхийн хүрээлэнд буй бичмэлээс түүвэрлэн авав.

	 


ЧОЙРОВЫН ДОРЖПАЛАМ

	Түшээт хан аймгийн Эрдэнэ вангийн хошуунд 1902 онд төржээ. 1921 оны партизан. Монголын ардын армид дивизийн дарга хүртэл албан хааж явсан, одоо чөлөөнд гарсан хошууч генерал. 

	 

	 

	1921 онд манайх Ерөөлт256 гуайнхтай айл, Хужир Нуга257 гэдэг газар өвөлжиж байв. Нэг өдөр цөм байлдааны буу үүрсэн арваад морьтой хүмүүс манай гэрийн хойдох хэсэг бургасны үзүүрээр тойрон гарч ирэв. Бас нэг пулемёт бууг морин тэргэн дээр ачаалсан байв. Тэдгээр хүмүүсийн тэргүүнд ухаа хонгор морьтой цагаан чисчүү дээлтэй, шар дурдан бүстэй, модон хуйтай "маузер" буу зүүсэн өндөр цохтой үнэгэн (гэмин малгай гэдэг байсан юм) малгайтай өндөр нуруутай гуалиг биетэй хүн явж байв. Тэр хүнийг хараад миний ээж Цэвэлмаа, энэ чинь Сүхбаатар жанжин гэдэг нь мөн бий гэж хэлж байсан юм. Тэгээд нар жаргахын өмнөхөн тэдний явсан чиг манай гэрээс зүүн өмнө Шаамарын Шар Тохойд гэнэт буу дуугарч пулемёт тачигнав. Энэ нь ардын журамт цэрэг Сүхбаатарын захиргаанд явж ардын өвс дээрэмдэн ачаалж байсан гаминг устгасныг сүүлд мэдсэн билээ258. Орой нар жаргасны дараахан түрүүчийн маань өнгөрсөн цэргүүд манай гадуур гамингийн нэгэн хүнийг баривчлан аваад өнгөрч байхыг үзсэн юм. 

	Үүний дараа миний бие ардын цэрэг Ханын хөндийд буудаллаад байхад тэдний агтны тэжээлийн өвс, бас түлээ зөөж буулгадаг байв. 

	Ардын цэрэг Хиагт хотыг гамингаас чөлөөлөв. Би ч өнөөх өвс, түлээ зөөх ажлаа үргэлжлүүлэн хийсээр байтал нутгийн ба танил залуучууд цэрэгт элсэн орж буу үүрээд морь унаж ийш тийш давхилдаж байх болов. Би эднийг хараад цэрэг болох хүсэл төрж сайн дураар цэрэгт орсон юм. Би их цэрэг Нийслэл Хүрээг эзлэхээр хөдлөхөд Хиагтыг хамгаалах тавин цэрэгт ангийн дарга Батбаярын259 захиргаанд үлдэв. 

	Өвөл болов. Нэг өдөр нар шингэхийн өмнөхөн биднийг жагсааж Алтанбулагийн Сайдын яамны үүдэнд авчраад, Сүхбаатар жанжин одоо хойноос ирж байгаа гэж мэдэгдэв. Анхааралгүй байж байтал нэг мэдэхэд манай жагсаалын өмнө Сүхбаатар ганцаараа гарч ирээд цэргийн ёсоор гарыг малгайн тус өргөж, сайн байна уу? хэмээн цээлхэн дуугаар мэндэлж билээ. Монгол хүрэн торгон дээлтэй, цагаан чандган малгайтай шар бүстэй, хөрслөг бор царайтай, гялалзсан хар нүдтэй цовоо сэргэлэн хүн байж билээ. Энэ нь Сүхбаатар нар Монгол улсын засгийн газрын төлөөлөгчөөр Зөвлөлт Орос Улсад одож тус хоёр орны хооронд тэгш эрхтэй харилцах тухай найрамдлын гэрээ байгуулаад, бас В. И. Ленинтэй уулзаж эх орондоо буцан ирж байсан юм байжээ. Тэр өдөр Сайдын Яамны дотор манаанд гарах ээлж над тохиолдов. Сайдын Яамны байшинд нэлээд олон хүмүүс будаалга хийж байхад Сүхбаатар босоод: Монгол, Зөвлөлт Оросын найрамдлын төлөө! гэж хэлээд хундага өргөж байхыг үзсэн билээ. 

	 

	Бичмэл эх нь ШУА-ийн Түүхийн Хүрээлэнд буй.

	 


ДОНОЙН ДҮВАА

	Түшээт хан аймгийн Эрдэнэ вангийн хошууны Эрх сумын нутаг Боом хэмээх газар 1892 онд төржээ. 1912 онд Автономитын цэрэгт татагдаж зүүн хязгаар ба Өвөр монголын нутагт хятадын хар цэрэгтэй гарамгай байлдсаны учир Автономит засгийн газраас баатар цолоор шагнагджээ. 1921 онд Ардын Журамт цэрэгт элсэж Хиагтын хавьд болсон байлдаанд оролцжээ. Хувьсгалаас хойш улс нийтийн байгууллагад ажиллаж байжээ. 

	 

	 

	1921 оны эхээр миний бие Эрдэнэ вангийн хошууны хэсэг цэргийн хамт ардын журамт цэрэгт элссэн юм. Сүхбаатар бид урьд Автономитын цэрэгт Хужирбуланд хамт байсан сайн танил тул намайг амар мэндийг асуун уулзахад хэрэгтэй хүн иржээ гэж хэлж байсан билээ. 

	Сүхбаатарын шууд командын дор ардын журамт цэрэг 1921 оны 3-р сарын 18-нд Хиагт хотыг хятадын олон мянган гамин цэргээс чөлөөлөн авсан юм. 

	Сүхбаатар 1921 оны 3 сарын 20-ны үеэр намайг Дарьжав хурандаатай 100 цэрэг дагуулан Хиагтаас зугтсан гаминг мөрдөн устга гэж тушаав. Бид Ивцэгийн тосгон дээр хүрэхэд гамингууд байхгүй. Маргааш нь дахин мөрдвөл Хангайн давааны цаад руу зайлжээ. Гамингууд Хангайн давааг давахдаа эцсэн морьдын хөлийг нь тас цавчаад явсан байв. Энэ нь манай цэрэгт хэрэглүүлэхгүй гэж хорлосон хэрэг байжээ. 

	Манай анги Орхон Шаамарт260 очоод байхад Сүхбаатар намайг дуудав. Би Хиагтад ирэв. 

	Сүхбаатар: Сэлэнгийн орчим Эрдэнэ вангийн хошууны хавиар орон нутгийн ард олны байдал ямар байгааг мэдэж над мэдээ ирүүлж байгаарай гэж даалгавар өгч явуулав. Сүхбаатарт миний мэдээг Гончиг бөх261 гэгч дамжуулж байсан билээ. Ингэж байтал 1921 оны 6-р сар болов. Энэ үед их цэрэг Хүрээг чөлөөлөхөөр мордов. Сүхбаатар Хиагтад үлдэж хэд хоноод их цэргийн хойноос явсан юм. Энэ завсар Сүхбаатар миний биеийг машинтай нэг орос262, баавгай Рэнцэн263 хоёртой хамт орос газар явуулж тэндээс орос цэрэг хүлээн авах ажил гүйцэтгүүлэхээр даалгав. Би тэрхүү оросын машинд суугаад Ар Хиагтад очоод хоёр хоноод монгол ардын журамт цэрэгт хүч хавсран монголд байсан цагаантныг устгах Зөвлөлт Оросын цэргийн ангиудыг монгол Хиагтад авчирсан билээ. 

	Сүхбаатар намайг үүрэг сайн биелүүлэв гэж сайшаагаад миний морийг өөрийнхөө зарлага Буянцогтоор авчруулж нэг хоногийн дотор орос цэргийн хүнсэнд 25 үхэр олж нийлүүлэх үүрэг өгөв. Би тэр шөнөдөө яваад Зацын нугад264 байсан Сүрэнхорлоо тайжийнд очиж түүнд 25 үхэр өгөхийг даалгасанд тэр нь ёсоор биелүүлсэн тул уул үхрийг Шаамарын усан дээр авчирч орос цэргүүдэд нийлүүлэн өгөөд Хиагтад буцаж ирэв. 

	Сүхбаатар: Би өнөөдөр явна, Хүрээ орно, харин чи энэ орос цэргүүдийн хүнсийг төхөөрч өг. Жамбалжав265, Дашзэвэг266 нар Өндөр гэгээний хийдэд буй, тэдэн дээр очоорой гээд хоёр мянган орос толгой зоос өгч үхэр 30 зоос, хонь 3 зоос, ямаа 2 зоосоор ав гэж тушаав. 

	Мөн барон цагааны үлдэгдлээс сэргийлж байгаарай гэж хоёр бичиг өгч манай талынханд нэгийг, барон цагаантныханд баригдвал нөгөө бичгээ үзүүл гэж хэлсэн юм. Би тэрхүү хоёр бичгийг аваад улааны бичгийг баруун хөлийн гутлын оймсны завсар, бароны бичгийг зүүн талдаа хийж явсныг одоо бодоход сонин санагдаж байх юм. Над Жамбалон гэдэг буриадыг хэлмэрч болгон өгсөн билээ. Би Сүхбаатарын өгсөн үүргийг сайтар биелүүлсэн юм. 

	Жич миний нөгөө машинд нь сууж явсан орос маань Сороковиков гэгч байсныг сүүлд нь мэдсэн билээ. 

	 

	ШУА-ийн Түүхийн Хүрээлэнд хадгалагдан буй н. Дуваагийн дуртгалаас түүвэрлэн авав.

	 


ДУГАРЖАВЫН ДЭМБЭРЭЛ

	Түшээт хан аймгийн Эрдэнэ вангийн хошууны нутаг Ац Баян гол гэдэг газар 1899 онд төржээ. 1921 онд ардын журамт цэрэгт элсэж Хиагтыг чөлөөлөх ба баруун замын байлдаанд оролцож явсан байна. 1921—1947 он хүртэл цэрэг, Дотоод Яаманд албан хаажээ. 1948—1960 он хүртэл жолоочийн ажил хийж явжээ. 

	 

	 

	Би 1921 онд Орхон Сэлэнгийн бэлчир Алтан гэдэг газар Сүхбаатарын байгуулсан Ардын Журамт цэрэгт сайн дураар элсэн орсон билээ. Намайг Алтанд очиход түрүүчийн цугларсан цэргүүд "бид сургууль хийж байна. Сүхбаатар сургууль зааж байна“ гэж хэлж байсан юм. Хэд хоносны дараа би Сүхбаатартай уулзаж ганц морьтойгоо цэрэгт ирэв. Харин буу байхгүй гэж хэлсэн билээ. 

	Сүхбаатар надыг цэрэгт ирсэн явдлыг сайшааж, өөрийн эх орноос гадаадын дайсныг хөөн зайлуулж, төр шашныг мандуулна. Энэ чухал хэрэгт няцахгүй зүтгэж чадах уу? гэж асуусан юм. Би Сүхбаатарт чадна гэдэг хариу өгсөн. Тэгээд дараа нь бидний цэрэгт сургууль заасан. Үүнд: буудах, цавчих, бөмбөг шидэх сургуулиуд заадаг байлаа. Сургуулийг хэд хоноод нэг удаа, нэлээд удаан хугацаагаар барагцаалбал 2-3 цаг хийдэг байсан билээ. Сүхбаатар бидэнд сургууль зааж өгөөд буцаад Дээд Шивээнээ явчихдаг байв. 

	Анхандаа 10 орчим хүний дунд нэг сэлэм, 20 орчим хүний дунд нэг буу тавин олгосон юм. Цэргүүд Сүхбаатарыг явсны хойно сэлмээрээ бургас цавчин сургууль хийдэг. Харин буу байсан боловч сум ховор тул бууддаггүй байв. 

	Миний бие, Үхэрчийн ам хэмээх газар нэгэн удаа харуулд гарсан. Тэгэхэд Сүхбаатар: гамингийн явах чигийг мэдэх, гамингууд нутгийн ард олны өвс, мал зэргийг булаан дээрэмдэж буй эсэхийг тагнах үүрэг өгч явуулсан юм. 

	Ардын журамт цэргүүд 1921 оны 3 сарын эхээр Сүхбаатарын захиргаанд Шаамарын Шар тохойд гаминтай тулалдав. Сүхбаатар цэргүүдээ бургасан дундуур тараан нуугдуулаад өөрөө хэдэн цэрэг дагуулан гамин цэрэг дээр очсон. 

	Сүхбаатар: бидэнд намайг дохио өгтөл буу дуугаргаж болохгүй гэж тушаасан. Ингээд биднийг харж байхад Сүхбаатар морьтойгоо зогсож баахан ярилцаж байгаад буцаж ирэнгүүт галлах тушаал өгөв. Бид гамингийн зүг бүрээс зэрэг зэрэг буудаж 100 гаруй хүн байсны олонхыг нь устгав. Энэ тулалдаанаас манай цэрэг буу зэвсэг, уналга хөсөг нэлээдийг олзлон авсан билээ. Үүнээс хойш хагас сар орчим болоод Хиагтыг чөлөөлөх байлдаанд орсон юм. Энэ үед Сүхбаатар бидний хамт үргэлж байх болов. Хиагтыг чөлөөлөх байлдаанд орохын өмнө бүх цэргийг 4 хороо болгов. 

	1921 оны 3-р сарын 17-ны шөнө Хиагтыг эзлэх байлдаанд мордоцгоов. Бүх цэрэг жагсаалаар явж Ханын хөндийг өнгөрөв. 

	Сүхбаатар: Замдаа тамхи татаж гал гаргах буюу хоорондоо ярьж чимээ гаргаж болохгүй гэж тушаасан юм. Шөнө нь сар харанхуй, цас орж байсан билээ. Ханын хөндийгөө өгсөн даваад Үхэрчийн ам руу оров. Үхэрчийн амнаас цэргүүд хороо хороогоороо хуваагдсан. Энэ үед Сүхбаатар, Чойбалсан нар хамт явж байв. Манай цэргээс хамгийн тэргүүнд тэргүүн хороо нь Ширээ Бурханы тэнд байсан гамингийн харуулыг буудав. Энэ нь анхны гал нээсэн хэрэг билээ. Манай цэрэг гаминтай бүтэн өдөржин шаргуу байлдсаны эцэст Хиагт хотыг чөлөөлөн авав. Хиагтыг чөлөөлсний маргааш нь ардын түр засаг Троицкосавскаас ирэв. Тэгээд Хиагтад түр байрлаж байв. Тэр үед ардын түр засгийн газрын мэдлийн нутаг бол зүүн тал нь Хяраан харуул, баруун тал нь Битүүний тавилан, урд тал нь Ивцэг, хойд тал нь Зөвлөлт Оросын хилд тулсан байв. 

	 

	Монгол Ардын Журамт цэргийн дуртгалууд. 1961, 287-291-р талаас товчлон авав.

	 


НАСАНГИЙН ДЭНДЭВДОРЖ

	Түшээт хан аймаг Сүсэгт гүний хошууны267 айл боловч Хиагтын Улаан Бургас хэмээх газар нутаглан сууж байхад 1900 онд төржээ. Автономитын үед Хиагт, Дээд Шивээний хооронд өвс, түлээ зөөх зэргээр бусдад зарцлагдаж явжээ. 1921 онд Ардын Журамт цэрэгт элсэж Хиагтыг чөлөөлөх байлдаанд оролцсоны гадна 1921 оны 3 сарын 1-3-нд Дээд Шивээнд МАХН-ын анхдугаар их хуралд хуралдаж МАН-д элсжээ. Хувьсгалын дараа 1950 он хүртэл цэргийн газар хариуцлагатай ажил хийж байгаад 1950 оноос хойш малын ажил эрхэлж буй. 

	 

	 

	1920 оны сүүл үеэр Хиагтын орчимд гамин цэрэг тоо томшгүй дүүрч тэдний хөл хөдөлгөөнд ард амьтан байх суухын аргагүй нэрвэгдэж, өдөр өнгөрөх тутам зовлон гаслан нэмэгдэж байсан учир нутгийн айлууд орон гэрээ орхин дүрвэж Оргойт уулаар дамжин Оросын Дээд Шивээний орчимд очиж амь хоргодохоор явцгаахад би мөн тэнд очоод байж байлаа. 

	1921 оны хавар нэг өдөр Эрдэнэ вангийн хошууны гүн Бэлэгсайхан бидэн дээр хүрч ирээд Ардын намын төлөөлөгч Сүхбаатар нар гамин бароны цэрэгтэй тулалдаж газар орноо ариутган чөлөөлөх зорилгоор ардын сайн дурын журмын цэрэг цуглуулж байгаа тул та нөхөд тэр цэрэгт орж өстөн дайсныг дарж өлгий нутгаа хамгаалах хэрэгтэй гэж ухуулан хэлэв. 

	Энэ үг бидний хүсэл эрмэлзэлд яг тохирсон учир дуртай дагаж Алтан гэдэг газар цугларч байсан цоохор цэрэг дээр хүрэлцэн очиж оров. 

	Цоохор цэрэг бол ихэвчлэн хэдэн харуулын нутгийн анчдаар бүрдсэн, цөм сайн дурын цэрэг байсан бөгөөд бүгд 200 гаруй тоотой цэрэг байв. Энэ цоохор хорооны дарга нь Пунцаг268 жагсаалын дарга нь Дарьжав269 байсан юм. 

	Манай цоохор хороо, намайг очсоноос хойш удалгүй Алтанаас Ханын хөндийд шилжиж байрлав. Цоохор хороог Ханын хөндийд очиход тэнд Сумъяа бэйсийн цэрэг гэж Цэрэндорж даргатай 60—70-аад хүнтэй нэгэн анги бараг манай ангитай саахалт шахам байж байсан. Бас Сумьяа бэйсийн цэргээс 6—7 километр хол зайтай Номтын ам гэдэг газар Эрдэнэ ван буюу Намсрай вангийн цэрэг гэж Сад занги даргатай 200 орчим цэрэг байсан билээ. 

	1921 оны 3-р сарын 1-ний өдөр намын хурал боллоо. Тэр хуралд нийт 20-иод хүн оролцсон юм. Тэр хуралд би оролцож хуралдсан, намын энэ хурлыг хожим намын анхдугаар их хурал гэж нэрлэсэн юм билээ. 

	Намын тэр их хуралд, цэргийн хүчийг зузаатгах, ойр хавийн хошуудаас журмын цэрэг элсүүлэх, ард түмний дотор ардын намын суртлыг нэвтрүүлэх, ардын түр засгийн газрыг байгуулах, ардын намын эрмэлзэх арван зүйлийг батлах зэрэг асуудлыг хэлэлцсэн юм.

	Эрмэлзэх арван зүйлийг хэлэлцэж батлахад, Сүхбаатар, Жамсрангийн Цэвээн хоёр голлон их ярьдаг байсан, энэ зүйлийг хэлэлцэж байхад заримдаа хоорондоо маргалдаж байсан санагдана. Чухам тийм ийм зүйл дээр, тэр энэ ингэж тэгж марган зөрж байсан гэж одоо санахгүй байна. Тэр үед би нас бага байсан учир юмны чухам нарийн учир чанарыг ойлгож чадах ч үгүй байж дээ. Одоо бодоход нэлээд нарийн хэлэлцэж Сүхбаатарын саналаар баталж байсан санагдана. 

	Ардын засгийн зохион байгуулалтыг хэлэлцэж, бүх цэргийн жанжинд Сүхбаатар томилогдсон юм. 

	Намын хурлыг тармагц Содномдаш бид хоёр уул анги дээрээ буцаж ирсэн билээ. Тэгээд байтал нэг өдөр жанжин Сүхбаатар суртал нэвтрүүлэгч Дамбадоржтой хоёулаа ирж бидний цэргүүдийг хуралдуулж, Хиагтыг эзлэх байлдаанд бэлтгэх тушаал өгсөн юм. Тэр тушаалын ёсоор бүх цэргийг дөрвөн хороо болгож хуваагаад, манай цоохор цэргийн хороог Сүхбаатарын ойр шадар явах тэргүүн хороо болгож Хиагтын баруун хойд чиглэлээр, Сумъяа бэйсийн хороог Төгөсгөө булгийн орчмоор, Эрдэнэ ван Намсрайн хошуу цэргийн хороог зуун цэргийн Дуган буюу Улаан бургасны чиглэлээр байр эзлэн байлдахаар тушаасан тул тус тусын чиглэлд, эзлэн авахаар хөдөлсөн билээ. Тэгээд гуравдугаар сарын 17-нд Сүхбаатарын тушаасан ёсоор Хиагт руу давшин байлдаж Хиагт хотыг шөнө дундын үед чөлөөлөв.

	Бидний цэргийг Хиагтад байрлаж байхад Баяр гүний цэрэг Агьтын ухаа гэдэг газраар гэнэт дайран довтолж ирсэн, тэгэхэд Сүхбаатар цэргээ авч тосон байлдаж Баяр гүнийг шархдуулан барьж авсан, түүний дараа бароны гол хүчин Бүргэтэй уулын270 араар дайран довтолж ирсэн, харин тэдэнтэй манай монгол цэрэг байлдаагүй, Дээд Шивээний орос цэргийн улаан хуаранд байрлаж байсан Зөвлөлтийн нэг бригад цэрэг тэдэнтэй хоёр гурван өдөр үргэлжлэн байлдаж бут цохисон юм. Энэ үед жанжин Сүхбаатар хэсэг цэргийн хамт явж Бүргэтэй уулын орчмоор бараа харж тагнан ажиглаж хэрэв Хиагт руу довтолбол тосон цохихоор бэлтгэж байсан билээ. Гэтэл бароны гол хүч улаан цэрэгт ялагдаад ухрахад Сүхбаатар цэрэг авч түүний зам тосон Хунд гэдэг газраар очиж тэдэнтэй хэсэг зуур байлдаад Тужийн нарс руу зугтаалгасан юм. 

	Манай цэрэг 1921 оны 6-р сарын сүүлчээр Нийслэл Хүрээг чөлөөлөхөөр хөдлөх тухай Сүхбаатарын тушаал гарав. 

	Манай цэрэг замд тохиолдсон цагаантны хэсэг бусаг үлдэгдлийг бут цохисоор 1921 оны 7-р сарын 8-ны өдөр Нийслэл Хүрээг чөлөөлөн авсан билээ. 

	 

	Монгол Ардын Журамт цэргийн дуртгалууд. 1961, 280-283-р тал, ШУА-ийн Түүхийн Хүрээлэнгийн санд буй дуртгалуудаас эвлүүлэв.

	 


ДАНЗАНЫ ДЭНДЭВ 

	Богдын шавь Дарь эхийн отгийн нутаг Чагтай харуулын Бөхлөө271 хэмээх газар 1899 онд төржээ. 1921 онд ардын журамт цэрэгт элсэн Нийслэл Хүрээг чөлөөлөх ба Баяр гүнийг бут цохиход оролцжээ. 

	 

	 

	1921 оны өвөл Бөхлөөд өвөлжиж байтал гамин цэргүүдийн дарлал улам ширүүсэж айл амьтныг дээрэмдэх болсон тул тэндээс нүүж Орос улсын нутаг Улаан ганга хэмээх газар өвөлжиж байлаа. Чагтай харуулын Гонсүрэн хэмээх айлд цэрэг элсүүлэхээр хүн ирж тэр орчмын хүмүүстэй уулзахаар дуудуулахад миний бие хүрэлцэн очсон. Тэр айлд ороход гэрийн баруун хойд талд цагаан чисчүү дээлтэй хар хурган нударгатай ов тов цоохор царайтай хүн сууж байсан. Түүний дор талд манай Чагтай харуулын занги Даваа, Хярааны занги Дамдинсүрэн гэрийн зүүн хойд талд Гонсүрэн, түүний гэргий хүүхдүүд байсан. Бидэнд нөгөө цагаан чисчүү дээлтэй хүн, монгол улсыг чөлөөлөхөд залуу хүмүүс оролцож гамин цэргийг устгалцах хэрэгтэй хэмээн хэлж байсныг санаж байна. Ингээд бид цэрэгт явах болж гэрээс гарахад нөгөө цагаан чисчүү дээлтэй хүн Чагтайгаас зүүн тийш явсан юм. Тэр хүн бол Сүхбаатар бөгөөд ардын журамт цэрэг элсүүлж явсан учрыг хожим нь мэдсэн билээ. Тэгээд бидний 20 гаруй залуучуудыг Ишдорж хэмээх хүн дагуулан явж Хярааны тохойн айлуудад очицгоосон юм. Тэндээс дөрвөн харуулын272 цэрэг нэгдэж оросын нутгаар дайран явсаар нэг уултай хөндийд очсоныг санах бөгөөд хожим сонсвол тэр нь Алтан хэмээх газар байсан юм. Шөнө өдөр хамаагүй буугаа эзэмшихийн тулд задлах, шагайх, гүйх, нуугдах зэргийн сургууль хийж байсан. Тэр сургуулийг бидэнд Сүхбаатар заадаг байв. Бид өөрсдийн хувцастай, зарим нь өөрсдийн буутай байсан юм. 

	Сүхбаатарын тушаалаар нэгэн шөнө явж Хиагтын баруун нуруунд ирэхэд үүр цайж байсан юм. Бид Сүхбаатарын дохиогоор Хиагт руу гал нээв. Үдийн хэрд манай цэрэг ухарч Эрээн модны нуруунд хүрч сумаа сэлбэв. Зарим нэг нь их буу авчрав. Их буугаар Хиагт руу буудаж эхлэхэд гамин цэргүүд Тужийн нарс273 руу чиглэн зугтав. Манай цэрэг Хиагтыг мөн өдрийн шөнө274 эзлэн авав. Түүнээс хойш нэлээд удаж байтал Баяр гүний цэрэг Агьтын ухаагийн275 зүүн хажуугаар давшиж ирэв. Бид ч урдаас нь буудав. Салхит овооны276 орчмоос манай пулемёт ширүүн гал нээв. Баяр гүний цэрэг манай ширүүн галыг тэсвэрлэж чадсангүй буцан зугтав. 

	Сүхбаатарын командаар ардын журамт цэргүүд Баяр гүнгийн цэргийн хойноос нь хөөж явтал гэнэт Агьтын ухаагийн олон хамрын нэгэнд нэг хүн мориноос унасан. Дэргэд нь хэдэн морьтой хүн тойрон зогсож байгаа харагдав. 

	Сүхбаатар тэдгээр хүмүүсийн хажууд яах ийхийн зуур хэдэн цэргийн хамт давхин очив. Баяр гүн хаана байна гэж асуухад нөгөө тойрон зогсож байсан хүмүүсийн нэг нь энэ байна гэж хэлсэн. Энэ үеэр Баяр гүн, баатар ирэв үү? гэж асууж байсан юм. Баяр гүн хятадын хар лаасаг хэмээх гялалзсан өнгөтэй хурган дотортой дээлтэй хэрмэн сүүл хадсан тоорцогтой 40 гаруй насны бололтой хүн байсан. Дээлийн зүүн ташааны орчим газар нь бууны суманд задарсан байв. Баяр гүн бид нарыг очиход баруун хойшоо толгойгоо харуулан хэвтээгээрээ байв. Хажуугийн цэргүүд 4 бууны амыг холбож түүн дээрээ Баяр гүнийг тавьж явах гэж байгаа бололтой байв. 

	Тэгээд Сүхбаатар морин дээрээсээ гүн Баяраас асуусан нь: "Чи хэний зарлигаар, хэний өмнөөс явж байна" гэхэд, би бароны эрхэнд орсон хүн шүү гэж хэлж байв. 

	Баяр гүнийг цохиод их удсангүй, Нийслэл Хүрээг чөлөөлөхөөр явах тухай Сүхбаатарын тушаал гарав. Манай цэргүүд Толгойтоор давж Гандангийн хойд талаар Нийслэл Хүрээнд ороход ардууд баяртайгаар угтсан юм. 

	 

	Монгол Ардын Журамт цэргийн дуртгалууд. 1961. 503-305-р тал, ШУА-ийн Түүхийн Хүрээлэнгийн бичмэлийн санд буй дуртгалаас түүвэрлэн авав.

	 


АНЖИЛЫН ЕРӨӨЛТ

	Сэцэн хан аймгийн Сүжигт вангийн хошуу277, 1901 онд төржээ. 19 нас хүртэл ноёд, баядад зарцлагдаж явжээ. 1921 онд Ардын Журамт цэрэгт элсэж, 1929 он хүртэл ардын цэрэгт алба хаажээ. 

	 

	 

	1921 оны хавар, Их жанжин Сүхбаатарын журамт цэрэгт нутгийн хэсэг нөхдийн хамт элсэн орж, арваны дарга Дамчаа, ангийн дарга Саарав, Юмжав нарын захиргааны дор явж Улиастайн гол, Туулын зүүн, баруун Баян, Хэрлэн (Зүүн Бүрх) зэрэг газруудад цагааны цэрэгтэй хэдэн удаа байлдаж, тэдгээрийг хөөн зайлуулсан билээ. Дараа нь жанжин Сүхбаатарын удирдлагын дор нөхөр Мягмар, Дамчаа, Дамбадаржаа, Билгээ, Пунцаг, Сайхан нарын зэрэг нөхдийн хамтаар Их Хүрээний орчим газарт бугшиж байсан цагааны үлдэгдлийг хөөн зайлуулах хэрэгт оролцож явсан болно. 

	Ардын Засгийг байгуулж, гадаад дотоодын самуун дайсныг дарсны дараагаар Зөвлөлт Оросын улаан цэрэг нутагтаа буцахад жанжин Сүхбаатар, Чойбалсан нар монгол цэргээ жагсааж манай оронд гайхамшигт тус хүргэсэн улаан цэрэгт ялалтын баяр хүргэж Нийслэл Хүрээнээс үдэж гаргахад би уул жагсаалд оролцож байж билээ. 

	Жанжин Сүхбаатар: Зөвлөлтийн улаан цэргийн ангиуд нутагтаа буцсаны дараагаар монгол цэргийн их даргын сургуулийг зүүн Сэлбийн голын зүүн талд гоожин (Козин)-гийн өндөр ногоон гэдэг давхар байшинд278 байгуулахад түүнд би орж суралцсан юм. Гэтэл манай даргын сургуулийн дотроос Мягмар, Даш нарын хүмүүсийг жанжин Сүхбаатар авч өөрийн хамтаар Зөвлөлт Орос Улс ба түүний ард түмэнд монголын ард түмний хувьсгалын ялалтын улаан тугийг хүргэж баяр талархлаа ерөөхөөр явахад, бид баярын жагсаал хийж, би жанжин Сүхбаатарыг машинд нь суулгаад нөхдийн хамтаар гаргаж өгсөн билээ. 

	Жанжин Сүхбаатар эргэж ирээд Зөвлөлт орос улс, түүний ард түмэнд ялалтын улаан тугаа гардуулж өгсөн хийгээд Зөвлөлтийн ард түмний ялалт амжилт, бүтээлт сайн сайхныг манай сургуульд ярьж өгч байсан. Үүний дараа манай сургуулийг жанжин Сүхбаатар өөрөө шалгаж, монгол улсад анх удаа ардын цэргийн 5 хороог байгуулж түүний дарга нарыг томилон ажиллуулахад би 2-р хорооны 4-р суманд салааны даргаар томилогдон ажилласан юм. 

	Жанжин Сүхбаатар бол цэрэгт байх үедээ ч гэсэн, сургуульд байх үедээ ч гэсэн цэргийн сургууль эрдмийг аль болохоор түргэн сургахыг үргэлж хичээж, өөрийн биеэр үлгэрлэн сургаж байсан. Жишээлбэл биднийг модон морь, дүүжин, савлуур, морин тиктав зэрэг биеийн тамирт сургаж байсан юм. 

	Жанжин Сүхбаатар модон морь зэрэг олон төрлийн сургуульд онц сайн суралцан түүнийгээ бидэнд заадаг байсан юм. 

	1922 оны 7-р сарын 11-нд цэргийн наадам Буянт ухаад анх удаа хийхэд тэр наадмын сур харвах тэмцээнд их жанжин Сүхбаатар, Чойбалсан, Дэмчиг нар оролцож сайн харваж байсан юм сан. 

	Сүхбаатар биднийг удирдан биеийн тамирын тэмцээн хийж, модон морь, дүүжин, савлуур, морин тиктав, морины хурд дундуур газраас боодолтой мөнгө төгрөг шүүрэх, хөлөө дээш гозойлгоод буруу зөв харж мордох, буух, морин дээрээ босоо зогсож, сэлэм амандаа зууж морины хурдаар явах зэрэг биеийн тамирыг ард түмэнд үзүүлсэнд ард түмнээс манай биеийн тамирчдад баяр хүргэж байсан билээ. 

	 

	ШУА-ийн Түүхийн Хүрээлэнд буй бичмэлээс түүвэрлэн авав.

	 


ГОМБОЖАВЫН ЖАМЬЯН

	1886 онд төржээ. Д. Сүхбаатарын удирдлагаар 1921 оны 3-р сард Монгол Ардын Журамт цэрэг Хиагт хотыг хятадын гамингаас чөлөөлөх байлдаанд оролцжээ. 

	 

	 

	АЛТАНБУЛАГИЙН ДЭРГЭДЭХ БАЙЛДААНААС279

	1921 оны эхээр хүчит ширүүн шуурга хөдөлж огторгуйд хэсэг хэсэг зузаан үүл нүүдэллэн буй үдшийн цагт миний бие Алтан280 хэмээх газраа байрлаж буй их жанжин Сүхбаатарын цэрэг дээр хүрэлцэн очив. Энэ үед ардын журамт цэрэг, Алтанбулагийг281 чөлөөлөх бүх бэлтгэл төлөвлөгөөг боловсруулж гүйцээд нийт цэргүүд жигдрэн жагссаны өмнө талд намын суртал номлогч Чойбалсан нараас эрмэлзэх 10 зүйлийг тайлбарлан таниулж байв.

	Ардын эрх чөлөө, газар ус, баялаг хөрөнгөө эзэмшихийн төлөө журамт цэргийн эрэлхэг зориг оргилж, хэдийгээр тоо цөөн, зэвсэг хомс боловч жанжин Сүхбаатарын удирдлагын дор дайсныг бут цохиж Алтанбулаг хотыг чөлөөлөн авах баттай бодлого бидэнд үнэхээр найдвартай байв. 

	Оройн харанхуй ч болж эхлэв. Нийт цэрэг Алтанбулаг хотыг чиглэн хөдлөх үед огторгуйд том том хар үүл улам ихээр хуралдан хүчит цасан шуурга болж байвч ардын эрх чөлөө, боловсон аж амьдралын төлөө амь нас, бүх цусаа үл хайрлахаа тангараглаж нэгдэн эвлэлдсэн манай журамт цэрэг нь өлсөх, цангах, даарах ядрахыг умартаж гагцхүү өөрсдийн гүйцэтгэх зорилгоо ажил хэрэг болгоход бүх хүчээ дайчлав. Энэ үед жанжин Сүхбаатар бүх цэргийн жагсаалыг үргэлж эргэн шалгаж дайсныг ялах тухай бидний зоригийг хөгжүүлсэн үгийг сургамжлан хэлж явсан ба энэхүү чухал үүргийг гүйцэтгэхээр явж байгаа шөнийн аялалд тамхи татах, гал, гэрэл гаргах, чимээ авиа гаргах, хоорондоо ярих, унтах, үүрэглэх зэргийг хатуугаар цээрлэхийг шаардан сануулав. 

	Бүх цэргүүд ийнхүү шөнө турш явж үүрийн гэгээ эхлэхийн хамт жагсаалын хурд нь улам нэмэгдэж түргэлэн явав. Өглөөний улаан нар огторгуйд мандан гарахтай уралдан журамт цэргүүд Алтанбулагийн баруун хойд ба баруун урд талын өндөрлөгүүд дээр хүрэлцэн ирэв. 

	Жанжин Сүхбаатар урьд нь төлөвлөж боловсруулсан ёсоор цэрэг ангиудыг хуваарилан зохих байруудыг эзлүүлэв. Алтанбулагт оршиж байсан гамин цэргүүдийн зүг жанжин Сүхбаатарын дохиогоор винтов, пулемётын гал нээж эхэлсэн бөгөөд үүнд манай журамт цэргийн анхны буудлагын сум нэг бүр нь нэг гамингаар солигдож байсан боловч гамин цэргүүд нь тоо ба зэвсгийн хүчээр илүүцдээ бардамнаж манай цэргийн өөдөөс ширүүн гал нээж эсэргүүцэн байлдсан боловч жанжин Сүхбаатарын захиргаанд явсан журамт цэргүүдийн ширүүн дайралтыг тэсвэрлэсэнгүй хэдэн цагийн байлдааны дараагаар гамин цэрэг нь бут цохигдож Алтанбулаг хотыг орхин зугтав. 

	Жанжин Сүхбаатараас: нийт цэргүүдэд байлдаанд явах явдал нь эрэлхэг зориг, санаачилга хөдөлгөөн, самбаатай ажиллагаа болон тохиолдсон бэрхшээл бүхнийг чадамгайгаар туулж чадах явдалд оршино. Дайсныг бут цохиж газар усаа гадаад дотоодын дайснаас цэвэрлэх хэрэгт амь биеэ өчүүхэн ч хайрлахгүйгээр зүтгэх хэрэгтэй. Бид энэ үүргийг гүйцэтгэж чадвал үнэхээр эрх чөлөөтэй жинхэнэ ардын ашиг тусыг хамгаалсан засаг төрийг тогтоож чадна гэж хэлж байсан билээ. 

	Бидний журамт цэргүүд жанжин Сүхбаатарын алтнаас илүү үнэтэй үгийг үнэхээр мөрдөн дагаж дайсныг бут цохин устгаж эрх чөлөөтэй, боловсон аж ахуйтай хүчирхэг монгол улсыг байгуулж чадсан болно. 

	 

	"Улаан од" 1942 он, № 21-ээс товчлон найруулав.

	 


ЖИГМЭДИЙН ЖАМЪЯНГОМБО

	Түшээт хан аймгийн Эрдэнэ вангийн хошууны нутаг Буурын голд 1899 онд төржээ. Бага насандаа шашны ном заалгаж лам явсан байна. 

	1921 онд Ардын Журамт цэрэгт орж Хиагтын орчим ба Хиагтыг чөлөөлөх байлдаанд оролцож явжээ. 1921 оноос хойш 1961 он хүртэл шүүх, прокурорын газар ажил хийж байжээ.

	 

	 

	 

	Манай ах лам Цэвээндоржоос надад нэг өдөр хэлсэн нь: тусламж гуйхаар хойшоо явсан хүмүүс Дээд Шивээнд ирээд байна гэнэ. Чиний зэргийн залуу хүмүүс лам гэж гайхуулж явахаа өнгөрсөн, ямар ч бол тэр хүмүүсийн цэрэгт орж гаминтай тэмцэж, азаа үзэх цаг болсон гэв. Хоёр хоносны дараа ах лам Цэвээндорж нууцаар явж Дээд Шивээнд Сүхбаатар нартай уулзаж ирээд хэлсэн нь: Сүхбаатар нар зүүн харуулаар цэрэг элсүүлж яваад дараа нь манай энд ирэх гэнэ. Чиний биеийг тэдний цэрэгт өгнө. Энэ үгийг бусдад битгий хэлээрэй гэв. Сүхбаатар хойшоо явахдаа учир явдлаа манай ах Цэвээндоржид хэлж, бас Хүрээний ба эндэх байдлыг мэдэж байгаарай гэж захисан юм байжээ. 

	1921 оны хаврын сард Сүхбаатар хэсэг цэргийн хамт Алтан гэдэг газар ирлээ. Тэндхийн айлууд өөрсдийн гэр ба уналга хүнсийг Сүхбаатарын цэрэгт өгч байсан. Сүхбаатарыг Алтанд ирсний маргааш нь ах лам Цэвээндорж, намайг Сүхбаатартай уулзуулж миний дүү энэ гэж танилцуулан цэрэгт элсүүлэн өгөв. Сүхбаатараас надад хэлсэн нь: Чи энэ хавьд цэрэгт явж чадахуйц хүнийг мэдэх тул чамайг нэгэн хүнтэй хамт явуулна. Цэрэгт элсэх хүн ба уналга морьд олж ир гэж хэлэв. Хожим Улаангомд алагдсан Буяндэлгэрийг282 надтай хамт явуулж тэр хавийн урьд таньдаг нутгийн хориод хүмүүсийг цэрэгт элсүүлэв. Үүний дараа ардын бэлтгэсэн өвсийг гамингууд дээрэмдэж булаахад тэдэнтэй байлдахаар Сүхбаатар цэрэг авч явав. 

	Сүхбаатарын цэрэг зүүн талаас баруун голыг дагаж ороод тэдгээр гамин цэрэг рүү гал нээж буудав. Гамингууд өвсөнд гал тавьж зугтав. Манай цэрэг зам тосож гамингуудаас нэлээд олныг алсан, гамингууд тэрэг, шар үхэр, тэмээ зэргийг орхиж зугтсан учир түүнийг бид нар олзлон авав. Манай цэрэг мөн тэр өдрийн орой хойш буцаж Алтанд ирэв. Энд хэд хоносны дараа Алтанаас цэргийн анги нүүж Ханын хөндийд очлоо. Тэр үед Сүхбаатар цэрэгт яриа хийж, та нар бол ардын намын цэрэг гэж хэлсэн билээ. Үүнээс өмнө юуны ч цэрэг болохоо мэдэхгүй байсан юм. 

	Сүхбаатарын тушаалаар нэг өдөр283, Хиагтыг чөлөөлөхөөр Ханын хөндийгөөс цэрэг хөдлөв. 

	Бүтэн өдөржин ширүүн байлдсаны эцэст манай цэрэг Хиагтыг эзлэн авав. Хиагтад байсан гамингууд өдөр нь зугтан зайлсан учир манай цэрэг эзэнгүй хотод орж ирмэгц харуул манаа гаргав. Хиагтыг эзлэн авсны маргааш өглөө нь Сүхбаатар бүх цэргийг Ширээ сүмийн хойд талд цуглуулж; Та нар хятадын бараа юмыг авч болохгүй, энэ юм хэзээд биднийх болно гэсэн билээ. 

	Үүний дараа Сүхбаатар, хөнхөр Лувсан бид хоёрыг тусгайлан дуудаж хэлсэн нь: Танай дарга Лувсан, чиний бие энэ хүний удирдлагын дор газарчлан явж Эрдэнэ вангийн хошууны Ганжуур залан хэмээх бидний дайсан ч байж болох, нөхөр ч байж болох хүн саяхан богдын Хүрээнээс ирсэн гэнэ. Богдын Хүрээний байдлыг мэдэх тэрхүү Ганжуур залантай аятайхнаар уулзаж дагуулан авчир. Хэрэв ирэхгүй бол барьж аваад ир! гэж тушаав. Бид Сүхбаатарын тушаалыг ёсоор гүйцэтгэж билээ. 

	 

	Монгол Ардын Журамт цэргийн дуртгалууд. 1961, 336-340-р тал. ШУА-ийн Түүхийн Хүрээлэнгийн бичмэлийн санд буй дуртгалаас түүвэрлэн найруулав.

	 


ЦЭНДИЙН ЖИГЖИД (1894-1963) 

	Сэцэн хан аймгийн Захын бэйсийн хошуунд284 төржээ. 1913 онд Автономитын цэрэгт татагдан Хужирбуланд байхдаа зүүн ба зүүн өмнө хязгаарын байлдаанд оролцож явсан ба 1921 онд Ардын Журамт цэрэгт элсэн орж Хиагтын орчим газрууд, мөн Хиагт, Нийслэл Хүрээний чиглэлийн байлдаанд оролцжээ. 

	 

	 

	 

	1921 оны монголын хуучин цагаан сард Пунцагийн285 гэрт очоод байтал Дашзэвэг286 шинэлэхээр ирлээ. Тэр шөнө бид цагаан Базарыг287 дайран оргон гарч Дээд Шивээнд буриад Намсрайнд очиж уулзав. Сүхбаатар Пунцагт хэлэхдээ: Та нар Намсрай буриадынд байж бай! Би зүүн харуулуудаар ажлаар явна гэж хэлжээ. Бид Намсрай буриадынд 2-3 хоног болж байтал Сүхбаатар Хяраан, Хүдэр, Чагтай, Уялга харуулуудаар цэрэг элсүүлж яваад ирсэн байв. Тэгээд нэгэн өдөр Сүхбаатараас бидний хэдэн хүмүүсийг Хяраан харуулын нутагт явуулав. Бид Бүргэтэйн уулын араар Орос нутгаар явж Хяраанд очиж хоноцгоов. 

	Үүр цайхын үед "босоорой! гамин цэрэг Цэрэнпил гүний дээр ирээд байна" гэж зарласан юм. Бид босоцгоож харуулаас элссэн хүмүүстэй нийлэн явав. Цэрэнпил гүний өвөлжөөний зүүн талын элсэн дээр очтол Цэрэнпилийн өвөлжөөн дээр 50-60-аад гамин цэргүүд харагдаж байв. Гамин цэрэг хэдэн морин тэрэг ачаалаад хашааны гадна гарч бөөгнөрөн байв. Гамин руу буудаж, 10 гаруй хүмүүсийг алж, буу 10 гаруй, сум 200 илүү, гамин цэргийн туг (хар захтай цагаан өнгөтэй хятад үсэгтэй туг байсан) олзлон авч Хяраандаа эргэж ирлээ. 

	Тэгээд байтал гамин цэргүүдийн бөөн хүч Гялаан нуур288, Агьтын ухааг289 дайран Цэрэнпилийн өвөлжөөний зүг довтлон ирлээ. Бид өвөлжөөний зүүн талын элсэнд гамин цэргийн эсрэг байлдахаар бэлтгэв. Тэгээд бид гаминтай буудалцан тулалдсаар гамин цэргийн хүчинд автагдаж ухран явж Орос Хяраанд290 очлоо. 

	Тэр шөнө Бүргэтэйн уулын араар Бүрдэнг дайран Дээд Шивээнд ирлээ. Тэндээсээ баруун тийш Харанхуйн даваагаар давж Уушгины тосгон дээр очиж цааш явж Алтанд ирцгээв. Бид Алтаны айлуудаар 10 гаруй хонож байтал хойд талаас Уушгины тосгоныг дамжин орос буриад хүмүүс винтов, гранат, сэлэм, сумыг авчрах болов. Бидэнд Сүхбаатар буу буудах, сэлэм цавчих, гранат шидэх, нуугдах, дайран орох зэргийн сургуулийг зааж байв. Нэг өдөр манай харуулын цэргүүд Хиагтаас гамин цэргийн 100 гаруй хүмүүс Шар тохойд очиж ардуудын хадсан өвсийг дээрэмдэж байна гэдэг мэдээ Доод Алтанд байгаа Сүхбаатарт хүргэжээ. 

	Сүхбаатар Дээд Алтанд бид нар дээр ирж 50 гаруй хүмүүсийг авч Сэлэнгийн бярвозын291 тавилангаар өгсөж Мөндөлтийн хошууны доод талаас Орхоны бургасыг дамжин Дайтунгийн өлөн рүү очлоо. Би Дайтунгийн өлөнгийн зүүн талд байв. Энэ үед Сүхбаатар бид нарт: Би гамин цэргийн даргатай очиж уулзана. Та нар эндээ газраа эзэлж бай. Буу дуугарвал та нар гамин цэрэг рүү гал нээх хэрэгтэй гээд явав. Бид бургасан дотор үлдээд харж байтал дээд талд буу дуугарав. Бид Сүхбаатарын хэлсэн ёсоор гамин руу гал нээж дайсны ихэнхийг устгав. Нэлээд хэмжээний зэвсэг ба тэрэг, шар үхэр 100 орчмыг олзлон авав. Манай цэрэг удалгүй Сүхбаатарын тушаалаар Ханын Хөндийд очиж хуарагнав. 

	Нэг өдөр Сүхбаатар бидэнд: бид маргааш Хиагтыг эзлэн авна. Ард олныг алж сүйтгэж пүүсийн юмыг хувьдаа авч болохгүй гэж хэлсэн билээ. Маргааш үдэш нь бид Сүхбаатарын захиргаанд Ханын хөндийг өгсөж Харанхуйн давааг давж явсаар Дээд Шивээний баруун урд хамраар давж Ширээ сүмийн баруун хойд тарлан нарсанд ирэв. 

	Хиагтын баруун нурууны нарсанд ирэхэд үүр муухан цайж байв. Манай толгойн анги гамингийн харуултай Эрээн нарсны шувтрах захад дайралдан буудалцаж Хиагт руу зугтаалгасан юм. Тэгээд бид Эрээн нарсанд ирэхийн хамт Сүхбаатар манай хороонд Ширээ сүмийн баруун хойд талын Цагаан хамраар давших тушаал өгөв. Энэ үеэр Ширээ сүмийн тэнд байсан гамин цэргийн пулемёт биднийг шүршиж эхлэв. Бид мөлхөн давшиж тэрхүү пулемётыг устгасны дараа манай талын пулемёт хүрэлцэн ирж дөрвөн пулемётыг Ширээ сүмийн тэнд зоож Хиагтын гэмин цэрэг рүү буудлаа. 

	Морьт цэрэг Ширээ сүмийн ар талаар хилийн дагуу дайран оров. Энэ үеэр гамингийн морьт цэрэг Солдат овоо, Улаан бургас руу зугтсан боловч гамингийн явган цэргүүд нь Хиагтаас буудалцаж байв. Бид Хиагтын гудамжинд дайран орж буудалцах гэвэл Сүхбаатар тэгж болохгүй бүслэгдэнэ. Та нар гэдрэг эргэж гар гэж хэлсэн. Тэгээд бид баруун урагшаа гарч баруун тийшээ эргэж явтал гамингийн цэрэг бидний хойноос давшин ирлээ. Энэ үеэр гамингийн морин цэрэг Төгөсгөө булагт байсан манай талын хошуу292 цэргийг бүслэхийг оролдсон учир ухрах хэрэгтэй болжээ. Мөн Ширээ сүмийн дэргэд байсан манай 4 пулемёт гэдрэг ухарч Эрээн нарсанд очлоо. Энэ үеэр манай талын их буу Их овооны хойд нуруун дээрээс гамингийн морьт цэрэг рүү гал нээхийн хамт гамингийн морьт цэрэг ухран зугтав. Бидний зүг гамингийн явган цэрэг давшин ирэхэд 4 пулемётоор галлаж ухруулав. Сүхбаатар Хиагт руу их буугаар гал нээлгэв. Нэлээд хэд буудмагц Солдат овоо, Агьтын ухаагийн чиглэлээр гамин цэрэг зугтаж эхлэв. Их буугаар оройн наран жаргатал Тужийн нарс хүртэл буудаж байв. Сүхбаатарын боловсруулсан төлөвлөгөө ёсоор манай цэрэг Хиагт хотыг 1921 оны 3-р сарын 18-нд чөлөөлөв. 

	 

	"Монгол Ардын Журамт цэргийн дуртгал" 1961, 353-357-р талаас хэсэглэн авав.

	 


СЭНДЭНГИЙН ЗАГД (1888—1962) 

	Түшээт хан аймгийн Ахай гүнгийн хошуу. 1921 онд ардын журамт цэрэгт орж, түүнээс хойш Сүхбаатарын шадар хүн болж Хиагт, Хүрээг чөлөөлөхөд оролцсоноос гадна хэд хэдэн удаа Сүхбаатарын даалгавраар цэргийн чухал үүрэг гүйцэтгэж явсан байна. 

	 

	 

	 

	... Уушгины тосгоноос бид урагшаа гарч монгол нутагтаа Буур харуулын Данзан ламынд ирэв. Тэнд хэд хонож байтал Сүхбаатар ирж цэргийг хороо, хорин, арван болгож хорооны даргад Сономдаш томилогдож намайг харьяалах хорины даргад Чагтай харуулын Ендон293, аравны даргад Лувсандаш боллоо. 

	Сүхбаатар нэг өдөр өвс ачиж байсан гаминтай буудалцаж тэдний үхэр тэрэг, тэмээ, буу зэвсгийг хураав. Энэ завсар миний бие нэлээд дадлагыг олж нөхдийн хамт ажилладаг боллоо. Гэтэл тэр үеэр гамин цэргээс нэгэн хүн мөсний хөндийгөөр орсныг Сүхбаатар үзэж, тэр мөсийг бууны бөгсөөр цохисонд бууны хуй мод хугарав гээд ирэв. Маргааш нь тугтай, дун бүрээ үлээсэн 50 морьтой хүн ирэв. Энэ нь Хужир харуулын бэйс Сумъяа, өөрийн хошууны туслагч Дэмбэрэл, захирагч Цэрэндорж нарыг цэргийн хамтаар авчирч байсан хэрэг байлаа. Энэ завсар Эрдэнэ вангийн хошуунаас дээл, хувцас, хоол ирдэг боллоо. Эрдэнэ вангийн хошуунаас татсан цэрэг ирж бүгд 400 шахам хүн болжээ. Цэргийн тоо олширсон учир майхан, орон сууц дутмаг болж зарим нь уул хаданд гарахаас өөр аргагүй болов. Ханын хөндий гэдэг газар гарч гамингаас олзолсон туранхай шар үхрийг алж идэж хэдэн хоног боллоо. Энэ үхрийн махыг галд шарж байхад зовлогоос гарах ус дор нь шатаж буй галыг унтраахад хүргэдэг сэн. 

	Ингэж байтал нэг шөнө Хиагт хотыг эзэлж авахын тул Ханын хөндийг өгсөж явахаар шийдвэрлэсэн учир Сүхбаатараас шөнийн цаг замдаа тамхи татах, чанга ярих, дөрөө харшуулах, дуу чимээ гаргахыг цээрлэхийн хамт арван, хориноор жигдэрч жагсаж явах тушаал өгч сахилга журмыг хатуу тогтоов. Бага зэрэг цас орж байсан боловч хайхарсангүй явсаар үүр цайх үед Хиагтын баруун хойд нуруу Ширээ бурхны хойд хяр болох урд уулын өмнөд үзүүрээс хойд үзүүр болох Монгол, Оросын хил хүртэл манай цэргүүд тархаж хэвтсэн бөгөөд хүн бүр 200-400 хүртэл сум бүхий винтов буутай давшихад бэлтгэв. 

	Уулын оройд нар гарахын үед Ширээ бурхны баруун хойд тал буюу манай байгаа уулын бэлд гамингийн харуул байжээ. Тэр харуулаас сэжиг авсан юм уу буу дуугарсан учир манай талаас ч буудалцаж эхлэв. Байлдаан эхэлж улам ширүүссээр Хиагтын зүүн урд нуруугаар гамин цэрэг зугтаж байгаа бололтой байв. Нуруу аяндаа хар цоохор болж, зүүн тийш явж харагдана. Гэтэл нэг хэсэг морьтой гамин цэрэг манай цэргийн байгаа уулын өмнөд үзүүр тийш чиглэн эргэж манай цэргийн баруун сугаар орж ирж бүслэхийг оролдов. Манай их бууг ачсан морь эцсэн учраас уулын оройд гарч энэ завсар амжаагүй, орой болж байгаа үед баруун сугаар орж бүхий гаминг үзэхтэйгээ зэрэг Хиагтаас зугтах гэж байсан нөгөө гамин цэрэг эргэж Хиагт руу оржээ. Манай их буу сая уулын оройд ирж амжсан тул тэрхүү баруун сугаар ирж байсан гамин цэрэг тийш их буугаар галласанд тэсвэрлэж чадсангүй эргэж Хиагт орохтой зэрэг Хиагтаас өмнө зүг Хүрээ орох замаар гамин цэрэг цувж гарав. Манай цэрэг хойноос нь их буугаар хэд галласан боловч тусыг олсон эссэнийг мэдэхгүй харанхуй болгов. 

	Энэ байлдаанд манай хорины Жамсран гүрээгээр нэвт буудуулаад дөнгөж амьтай байв. Энэхүү Жамсранг аваад миний бие Дээд Шивээнд хүргэж докторт өгөх тухай тушаалыг Сүхбаатараас өгсөн тул тэр шөнөдөө хүргэж өгөөд хонов. Үүрээс урьдхан босож мордоод үүр цайж байхад урьд шөнийн байсан цэрэг дээр ирэх гэтэл нэг ч хүн байхгүй бөгөөд харин уулын өвөр лүү орсон мөр байна. Миний бие мөрийг даган явж Хиагтад орвол манай цэрэг Хиагтыг эзлэн авч энд тэндгүй тархаж байгаа үзэгдэнэ. Гамингийн орхисон ба хятад пүүс, зарим монгол айлын орхисон олон зүйлийн бараа юм учир зүггүй харагдана. 

	Гэтэл Сүхбаатар ирж хотноо бүхий цэргийг хотоос гарч эргэн тойрон харуулдах ба мөн элдэв бараа зүйлийг авч хэрхэвч болохгүй гэсэн чанга тушаал зарлал гаргав. Энэ завсар Хиагтаас гарч чадаагүй нэг хоёр гамин нуугдан байсан учраас Дайчин вангийн хошууны Дашнямын нэг гарыг гамин цэрэг хуга бууджээ. Хиагтын энэхүү их барааг ялангуяа Сумъяа бэйсийн цахар нар түрүүлэн илжиг, луус тэргээр зөөж байдаг болов. Манай цэрэг орон сууцтай болж нэг хонов. Хиагтад гал түймэр гарч эхлэв. Дээд Шивээ мөн энд тэндээс морин тэрэг ирж тэр бараа зүйлийг Хиагтын урд талд овоолсон бөгөөд үлдэх барааны зарим нь шатаж заримыг хүмүүс зөөж Хиагтад байгаа зүйл бараг төлөв дуусав. 

	Бидний цэргүүд ээлжээр тэрхүү барааг сахих харуулд гарах буюу Сүхбаатарыг хамгаалах манаанд гарч байв. Нэг өдөр Сүхбаатарын үүдний манаанд миний бие гарах ээлж тохиолдов. Тэр үед өглөө гаргасан манаа орой халагдаж, орой гарсан манаа өглөө халагдаж байсан тул миний ээлж шөнө оногдов. Өглөө болсонд миний биеийг халсангүй маргааш нь өдөржин зогсов. Орой Сүхбаатар ирээд мориноос бууж миний өмнө ирж нэлээд харснаа чиний хорин, арваны дарга хэн, чи уул нь хаанаас ирсэн хүн билээ гэж асуув. Миний хорины дарга Ёндон, арваны дарга Лувсандаш, би Уялгаас ирсэн гэв. Сүхбаатар гэртээ оров. Удалгүй манай хорины дарга Ёндон давхиж ирээд за хө намайг Сүхбаатар дууджээ. Чамайг халахыг би мартжээ. Яадаг билээ. Хэрэв чамаас гомдол байна уу гэж асуувал чи гомдолгүй гэж хэлээрэй гэж гуйгаад, Сүхбаатарынд оров. Удсангүй инээд алдсаар гарч ирээд гайгүй өршөөл хайрлалаа. Би удахгүй нэг цэргийг ирүүлэн чамайг халъя гээд явсны дараа удсангүй нэг цэрэг ирлээ. Би халаагаа өгч байтал Сүхбаатар гараад морио авч мордох завсар чи тэр байшинд байж бай. Би удахгүй ирнэ гээд явав. Би буу сумтайгаа дотогш орж зүүн байшинд орлоо. Энэ нь гал тогооны байшин бололтой. Дотор нь нэг хар хүн байна. Цай ууж, юм идэж дулаацаад хэвтэж байсан нь унтжээ. 

	Нөгөө хүнээс Сүхбаатар ирлээ. Чи бос гэсэнд би түргэнээр давхийн босож нүүр гараа угааж байтал Сүхбаатараас миний биеийг дуудав. Би Сүхбаатарынд орвол, чи уул нь аль аймаг хошууны хүн билээ. Угаасаа Уялгын хүн юм бил үү? Эсхүл энд тэндээс ирсэн хүн юм уу гэсэнд, өөрийн түүхт байдлаа хэлэв. Би угаас тэр мэт их хүнтэй учирч явсангүй учир балмагдаж байв. Гэвч Сүхбаатар нь эелдэг зөөлөн ааш зантай хүн тул би цочмогдож байхаа болиод уг асуусан бүхнийг нь хариулж байв. 

	Сүхбаатараас ярианыхаа сүүлд Загд чи Хиагтын энэхүү олзолсон бараа зүйлийг харж харгалзах хийгээд энэ юмны эзэн болж няравлах хэрэгтэй гэж тушаасныг миний бие дагаж тэр зүйлийг агуулах байшин сав олж хийж дуусав. Тэр өдрөөс эхлэн Сүхбаатар миний биеийг дэргэдээсээ холдуулсангүй ба би Сүхбаатарыг хамгаалах 20 цэргийг захирч байв. Тэрхүү 20 цэрэгт Санжжав, Тамжав, Даш, Бавуу, Бадрах, Балдоржийн зэрэг хүмүүс байсан юм. Сүхбаатар нь байн байсаар миний биеийг маш дотнын шадар ойрхон хань болгож ямар нэгэн хэргийг надаас нуухгүй ярих, тушаах хийгээд бүхий л юмныхаа нярваа болгож билээ. 

	Хиагтад байсан Дамбадугар гэдэг буриадын нэгэн дуганы хойд хашааны нэгэн гэрт Сүхбаатар, Чойбалсан нар хамт байхад энэ хоёр дээр надаас өөр хүн шууд зөвшөөрөлгүй орох ёсгүй байсан юм. 

	Нэг өдөр барон жанжин цэргүүдтэйгээ ирж явна гэнэ гэж үймэлдэх болов. Энэхүү үймээнээр Бодоо, Данзан, мулзан Дэндэв, Сүхбаатарын Янжмаа, манай эхнэр Цэрмаа нар хойшоо явсан бөгөөд тэр өдөр Сүхбаатар надад хэлсэн нь: За чи эдэнтэй хамт яв, би эндээ үлдэхээс өөр аргагүй гэсэнд, би таныг яасан ч орхиж явахгүй, цөмөөрөө явъя гэв. Гэтэл, Сүхбаатар би явж болохгүй, би үхэвч сэхэвч энэ чигээрээ яваад дуусах хүн гэлээ. Тэгвэл хоёул үлдье гэснээр миний биеийг өөр дээрээ үлдээв. Гэтэл цагааны цэрэг ирж Хиагтын хойд этгээд Бүргэтэй гэдэг ууланд байцгааж барон Унгернтэй Дар эх лам хамт яваа гэдэг яриа гарав. Энэ үед (ДВР-ийн цэрэг) Доод Шивээнд, ирж улмаар Бүргэтэй уул өөд бүрхэж ирсэн цагааны цэргийг буудах зэргээр хөөж Хяраан харуул руу оруулаад чанх урагшаа хөөсөөр алджээ. 

	Энэ байлдаанд алсан, олзолсон хүн өдий төдий олон болов. 1921 оны 3 сарын нэг өдөр (17-ны) Сүхбаатараас миний биеийг дуудаж хэлсэн нь: Чи намын гишүүн болсон шүү. Үнэнч томоотой сайн явах хэрэгтэй. Манай намын гишүүдийн дагаж явах дүрэм, эрмэлзэх 10 зүйлийг чи хүмүүсээр сайн уншуулж мэдэх хэрэгтэй гээд Сүхбаатараас нэгэн цагаан бичиг (батлах) өгөв. Би нэг өдөр Сүхбаатарынд очоод нөгөө намын гишүүн боллоо гэж та над өгсөн бичгийг одоо яах вэ? гэж асуув. Сүхбаатар уурласан янзтайгаар, чи юу хэлж байгаа юм бэ? Намын Төв Хороонд намын үүр бий. Түүнд бүртгүүл. Үүрийнхээ хурлыг тасалж болохгүй, чи одоо шалав очиж бүртгүүл гэв. Би тэр ёсоор үүртээ бүртгүүлж намын гишүүний үүргийг чадахаараа биелүүлж байв. 

	Хиагтад байхад цэрэгт өгөх хоол хүнсгүй болсонд нэгэн өдөр Сүхбаатараас: Чиний бие хэдэн цэргийн хамт явж, Буураас шар үхэр худалдан авч ир гэсэнд, тэр ёсоор зааны бор Лувсан, шар Гомбожав нарын зэрэг 4 хүнийг дагуулан явж Охиндойгоос нааш 20 үхэр худалдан авч Буурын дуганы хавьд явж байтал хориод хэр морьтой цэрэг Хойд Уруут гэдэг уулаас бууж ирэхтэйгээ зэрэг буу тулгаж мориноос буу! гэсэнд, бид бууж өгөв. Үзвэл цагаантан бөгөөд хөдөлбөл буудна гэж эхэнд буу, дараа нь морь, дээлийг тайлан авч явганаар үхрийн хамт урдах нарсны зүгт туугдаж явав. 

	Буурын голыг гарахтай зэрэг зааны Лувсан бид хоёрыг богдоо мэдэхгүй улааны хар большевик харь гээд түлхэв. Нөгөө хоёрыг үхрийн хамт аваад явсан тул бид хоёр Буурын Данзан ламынд ирж уналга олж аваад шөнөдөө Хиагт орж ирээд Сүхбаатар дээр ирж энэ учрыг эхнээс адаг хүртэл тоочин хэлмэгц Сүхбаатар нь шөнөдөө сайн бууч хэдэн хүмүүсийг авч биеэрээ хойноос нь явсан бөгөөд маргааш наран гарахын үед цагааны нөгөө гуч хэр хүн Ивцэгийн нарснаас гол руу үхрээ туусаар гарч Ивцэгт очихоор явахад Сүхбаатар өмнөөс нь тохиолдон буудалцаж толгойлон явсан генералыг алж бусад нь зугтаж алга болсон тул 18 үхэр үлдэж хоёр үхэр, хоёр цэрэг алга болжээ. Үхрийг тууж Хиагтад ирсний дараа нөгөө хоёр цэрэг иржээ. 

	Би тэр хоёр цэргээс яахин явж ирснийг асуувал, тэднээс хэлэх нь бид үхрийг тууж явтал нарсны дунд нэг их жалга тохиолдож гарах аргагүй байсанд жалгыг өгсөн Ивцэг руу явж чадсангүй эргэж жалгыг уруудаж жалгын дунд хэр явж ирэхтэй зэрэг морьдоо тавьж нэг үхэр алж идэж, дараа нь морьдоо дахин эмээллэж орхиод, гамингууд бид хоёрыг тойрон унтсан билээ. Бид хоёр тэрхүү гамингууд мах идэж халуун салхитай шөнө унтсаны далимаар босож гүн жалгын ирмэг рүү өнгөрч жалгаа даган уруудсаар ирэв. Энэ хоёр хүний нэг нь шар Гомбожав гэгч бөгөөд одоо Төв аймгийн Эрдэнэ суманд агтын шар нэртэй айл гэр болж сайн байгаа гэж сураг дуулддаг юм. 

	Ингээд нам жим байдалтай байсаар зуны эхэн сарын үе болов. Нэгэн өдөр миний биеийг Сүхбаатараас адуу хужирлуулахаар хоёр цэргийн хамт явуулав. Миний бие Гүн нуурын урд хажуу элсний ногоонд 200 гаруй агтыг хариулж хэд хонож байтал нэг өглөө Ивцэгт байсан манай хэдэн цэрэг маш түргэнээр ирж, за сүйд боллоо, Баяр гүний цэрэг нарсанд байна. Одоо гарч ирнэ. Бид түүнээс зугтаж явна гэв. Гэтэл Баяр гүний цэрэг гараад ирэв. Майхан тогоо, адуугаа орхиж буудуулан хөөгдсөөр Хиагтад арай чамайн орж Сүхбаатарт эл учрыг хэлээд гарах завсар дайсны цэрэг маш ойртон ирж яваа үзэгдэнэ. Сүхбаатар цэргийн хамтаар мордож Баяр гүний цэрэгтэй байлдаж эхлэв. Тэгэхэд миний бие халууцаж тэрлэгээ тэргэн дээр орхисон учир би өмд цамцтай явж байж билээ. Гэтэл нэгэн хонхор дотор хэсэг хүмүүс байсныг Сүхбаатар үзээд шууд давхиад очсонд буу жадны үзүүрийг хоёр талаас нь зөрүүлэн холбон уяж шархтсан Баяр гүнг түүн дээр тавьж аваад зугтах гэж байжээ. Тэдгээрийг барьж аваад буцаж Дээд Шивээнд Баяр гүнийг эмчлүүлэхээр хүргэсэн юм. Баяр гүн нь хожгор толгойтой 50 гаруй насны цахар маягийн хүн байсан. Тэгээд тэр нь шархаа даахгүй үхсэн юм. 

	Энэ үед манай эхнэр Цэрмаа, Буурын Данзан ламын дээрээс надтай уулзах гэж явж байтал замд нь нэг тэрэг ачаатай морь байжээ. Ажиглан харвал миний тэрлэг дээр нь байгааг таниад тэрэгтэй морийг барьж их гайхаж, Гүн нуур луу явж байтал Гүн нуурын нарсаар үргэлжилсэн манай харуулын цэрэг байсан бөгөөд эхнэр Цэрмааг барьж аваад дам дам шилжүүлж байсаар түүнийг Хиагтад хүргэжээ. Тэр үед миний нөгөө хариулж байсан агтыг цагааны этгээд хөөж аваачсан тул бидний цэрэг морь малаар дутагдаж байв. Нэгэн өдөр Сүхбаатараас: Чиний бие явж Буур харуулд очиж морьд худалдан авч ир гэснээр би явж дөчөөд морьдыг авчирсан боловч Ардын журамт цэрэг Хүрээг эзлэн авах үе байсан тул уналгаар бас л дутмаг учир морьдыг нэмж авахаар тушаал өгсөнд миний бие явж Цэдэнбалжир Галдаагийнд очиж далаад морь худалдан авч ирэв. 

	Ардын журамт цэрэг Хүрээг эзлэн авах шийдвэртэй байсан тул би юм төхөөрч байтал миний биед өвчин тусаж хэвтэх болсон тул Буурын Данзан ламыг аваачиж эм өгөв. Их цэрэг Хүрээг эзлэн авахаар явах болсон тул Данзан ламаас, чи явж болохгүй эндээ хоцор гээд Сүхбаатарынд орж Загдыг өвчний нь эдгэртэл хол юманд явуулж болохгүй. Эндээ хоцрохоос өөр аргагүй гэж хэлсэнд, Сүхбаатар сонсож тэр дороо над дээр орж ирэв. Загд аа! чамайг Данзан лам үлд гэв үү гэсэнд, би тийм ээ үлд гэв гэж хэлэв. За Загдаа чамайг би орхиж явахгүй дээ би доктороос эм олж өгье гээд гарав. Удсангүй нугалсан цагаан даавуу авчирч тэр шарх дээрээ тавьсугай гэв. 

	Би тэр даавууг задалж өвчтэй газар тавьсанд яг барьж хөхөөд 3 хоносны дараа өвчин нь намдав. Манай бүх цэрэг Хүрээнд Толгойтоор орж Гандангийн зүүн талаар орж ирэв. Хүрээнд орж ирмэгц Сүхбаатар цэргүүдийг орхиж өөрөө богдод мөргөж, дараа нь биднийг мөргүүлж дуусаад манай ангийн цэргүүдийг Сэцэн ханы хашаанд байрлуулав. Тэнд хэд хоносны хойно цэрэг Голын Цагаан хуаранд суух болов. 

	Би Сүхбаатарын хажууд урьдын хэвээр үлдэх болсон тул Сүхбаатарын хамтаар Эрдэнэ вангийн хашаанд ирж суув. Сүхбаатарын дэргэд байх морин цэргийг би даргалсаар байв. Сүхбаатар нь өдөр шөнөгүй энд тэнд явахад би мөн л дагаж явдаг байсан бөгөөд гэтэл Сүхбаатар нэгэн өдөр миний биеийг дуудаж хэлсэн нь: Сонгинын буланд нэг айлд буу зэвсэг байна гэнэ. Тэр айлын тэмдэг нь гаднаа морины уяатай, тэр уяаны баруун талд хог асгасан, тэр хогийн хажууд нь адууны шир буй, тэр ширэн доор нь газар ухаж зэвсэг агуулсан гэнэ. Үүнийг чи хоёр гурван цэргийн хамтаар явж олж ир гэж тушаал өгөв. 

	Би цэргийн гурван хүнтэй явж айл айлын гадна очиж ажиглан явбал Сонгинын зүүн өмнө голын хойд этгээдэд бургасанд тэр хэлсэнтэй адил айл байв. Орж үзвэл нэг өндөр хар хүн, эхнэрийн хамтаар сууж байна. Шулуухнаар тэр хар хүнд тулгаж хэлсэн нь: Танай гэрт буу зэвсэг буй бөгөөд хаана байна гэсэнд хар хүн манайд зэвсэг байхгүй гээд ер зөвшөөрсөнгүйд, хар хүнийг барьж хүлээд асуусанд хар хүн тоочин хэлсэн нь: Гэрийн завагт хэдэн винтов буу бий, Уяаны хажууд лаазанд хийсэн дарь бий гэсэнд, үзвэл үнэхээр байсан тул гурван буу, мөн газар ухаж хийсэн 4 лаазтай дарийг хар хүний хамтаар авчирч цэргийн яаманд тушаав. 

	1922 оны зун цаг нэгэн өдөр миний биеийг Сүхбаатар дуудаж тушаасан нь: чиний бие цэргээс хэдэн сайн буудагч цэрэг авч маажин-сан гэдэг ууланд буй Дамбийжанцаныг амьдаар барьж ирэх хэрэгтэй, үүнд Хатан баатар нь Дамбийжанцаны шавь тул Хатанбаатар ардын засгаас урваж Дамбийжанцантай нийлж ардын төрийг цохих тухай хуурамч бичгийг хийж өгнө гэсэнд миний бие юмаа төхөөрч байтал Эрдэнэ вангийн хошууны Дансран гэдэг хүн Хиагтаас давхиж ирж хэлсэн нь: Дамбийжанцан богд Өндөр гэгээний хийд дээр ирээд байна гэж хэлж ирэхэд маажин-санд явахаар төхөөрөн байснаа больж Өндөр гэгээний хийдэд очихоор бужгар Пунцаг, Дансрангийн зэрэг 7 хүн болж би дагалдан явахаар боллоо. 

	Сүхбаатараас хэлсэн нь: Чи Дамбийжанцаныг олж ирэх хэрэгтэй, хэрэв олж ирж чадахгүй ахул чи эргэж ирсний хэрэггүй гэж тушаалыг өгөв. Бид Хиагтын 11 гэдэг өртөөгөөр гавшгайлан мордож! Хужиртын өртөөнөөс баруун хойш Өндөр гэгээний хийдийг чиглэн Орхон голын Зуух цагаан тохой, Баруун Бүрэнгээр дамжиж Өндөр гэгээний хийдэд хүрэв. Өндөр гэгээний хийдээр битүү сураглаж 2, 3 хоносон боловч ер мэдэж чадсангүй, харин Өндөр гэгээний хийдийн харчуул Өндөр гэгээний хийдийн зүүн талд Тойловын хошуу гэдэг газар байдгийг мэдэж тэр харчуулыг дагаж бүдүүн Ганжуур гэдэг айлд очив. Тэнд мөрийтэй даалуу тавих, архи уух зэргээр 2 хонотол хамт явсан бужгар Пунцаг Өвөр Тойловыг өгсөж Ар Тойловт орсон гэдэг муухан сураг сонссоноор Өндөр гэгээний сүргээс улаа унах гэтэл Өндөр гэгээний сүрэг дархан тул улаа үл өгнө гэв. Бидний долоон хүн тэр сүргээс хүн, бүр хошоод морь авч унаад явах эсэхээ өөрсдөө мэд, бид Ар Тойловт морийг чинь орхино биш үү гээд явахад бидний хойноос аяганы алчуур зүүсэн хаалгач улааг нэхэж Ар Тойлов оров. 

	Гэтэл нэгэн лам Дамбийжанцан гээд очсон бөгөөд тэр нутгийн айлын хүүхнийг авч Хиагтад явсан сураг гарав. Бид хойноос нь явж Орхон Шаамарын294 тавилан (бярвааз) дээр очвол дөрвөн дугуйтай тэрэгтэй их лам үүгээр өнгөрөв үү? гэж асуусанд ер тийм лам түүгээр явсангүй гэдэг боллоо. Бид тэнд хонож нөгөө Дансранг Цагаан эрэг Хиагтаар хоёр хоног явуулж сурагласан боловч ер сураг гарсангүй гэж хэлж ирсэнд арга буюу буцахаас өөр аргагүй болж зүүн тийш эргэж Хиагт 11-ний өртөөгөөр яваад Ерөөгийн өртөөн дээр ирж хонов. Маргааш нь унах морь ба хөтөлгөө морь улаач хоёр хэрэгтэй болохыг хэлсний улмаас өртөөний улаач нар морь илүү дутуу эмээллэсэн гэдэг маргалдаан гарав. Бид адууны дунд дам чагнаж байтал нэгэн залуу хар хүнээс хэлсэн нь: Үүний урьд ламын дамнуурт хоёр морь өгсөн шүү дээ гэхтэй зэрэг бид тэр хар хүнийг тайны295 гэрт авчирч биднээс чи үүний урьд ламын дамнуурт хоёр морь өгсөн гэдэг нь чамайг арай бусад нөхөд чинь хилсдүүлж байгаа юм биш үү? чи бидний улаанд тохсон хоёр морийг чинь суллаж өгье гэсэнд тэр хар хүнээс хэлсэн нь: нэгэнт эмээллэсэн морийг буцахаа байя, харин ламын явах газар ус бартаатай болох учраас морь өгөхөө дургүйцэж байснаас тийнхүү хэрүүл гарсан юм гэсэнд бид тэр лам хаана явсан, ямар янзын лам болох зэргийг нэгд нэгэнгүй асуусанд тэр улаач хар хүнээс хэлсэн нь: Тэр лам Дамбийжанцан гэдэг гэнэ. Өндөр гэгээний хийдээс гараад манай энэ өртөөн дээр морилж ирсэн юм. Тэр ламын (тэрэг гайгүй хөнгөн юм. Ерөөгийн рашаанд орохоор 12 хүнтэй морилсон. Нүдэндээ шилтэй залуухан лам байна билээ. Зарим хүнд хөгшивтөр харагддаг, зарим хүнд залуухан харагддаг юм хайрхан минь гээд цааш ярьсан нь: Үйзэн хаалгач, хиа лам мөн жинстэй хүмүүс дагуулан явж байна. Харин Ерөөгийн рашаанд одоо буй эсэхийг мэдэхгүй, би үзвэл танина гэсэнд хар хүнийг улаачаар дагуулан лам ба зуурын замыг заалгахаар дагуулан 14 морьтой, 2 улаачтай Ерөө голыг өгсөж, орой болсон учир хээр хонож маргааш нь рашаан дээр нар гарах үед ортол хэдэн хоосон байшин байна. Нэг байшинд хэдэн орос байна. Тэнд орж цай ууж харилцан ярилцаж байгаад их ламд мөргөхөөр яваа гэтэл, их лам яваад тав хонож байна. Минжийн нурууг давж явахад уул нь бартаатай тул монгол хүний тууж ирсэн шар үхрийг нуруу ачаад давсан. Энд хаана байсан юм бэ? гэсэнд, тэр байшинд байсан гэж баруун урд талын жижиг байшинг заасанд бид очиж үзвэл байшингийн дотор юу ч үгүй, харин үүдэнд нь дөрвөлжин модон дээр дөрвөн талд нь төвөд ном бичээд босгосныг бид суга татан авч газарт шигтгэж орхиод хашин улаа хэрэглэж хойноос нь явав. Тэр зам нь маш бэрхтэй тул мориор аажмаар явж орой болсон тул шөнө шууд очиж чадсангүй мөн хээр хонож өдөр шөнө хоолгүй их л зүдэрч цааш явтал нэгэн айлын бараа харагдсанд очиж цай ууж тэндээсээ их шавийн шүүлэнгэ Навааныд очвол 40 гаруй настай нэгэн хар хүн байна. Тэндээ амарч эрэл сургаар харуул дагаж яваагаа хэлээд бид хоол идэх гэсэнд хоол өгөхгүй, харин харуул дээр очвол та нарт хоол өгөх буй за гэсэнд бид явж нэгэн айлаас хонь авч идэв, хонины эзнээс шүүлэнгэ Наваанд мэдүүлсэн учраас захирч яваа хүнийг дуудав гэж нэгэн хүн ирсэнд өглөө бараалхъя гээд буцаав.

	Маргааш нь бид цөмөөрөө Наваан шүүлэнгийнд очвол харуулд очиж хоол идэхгүй харин зуур замын айлын хонийг идсэн нь буруу, хонины үнийг өг гэж тушаасанд бид цөмөөрөө хэрэлдэж энэ улмаас Наваан шүүлэнгийг барьж хүлээд Дамбийжанцан хаана явсныг байцааж эхлэв. Үүнд манай нутгийн айлуудаас үхэр өгч Минжийг давуулан явуулж урагш Цэнхэрийн гол оруулсан үнэн гэсэнд унаж ирсэн морьдыг буцааж тэр хавийн айлуудаас морьдыг унаж шүүлэнгэ Навааныг дагуулан явсаар нэг их нурууг давж хоёр хоног хээр хоноод 3 дахь өдөр явж байтал үдийн үед бидний өмнө 2 морьтой хүн явж байгааг үзэж хойноос нь гүйцэж очвол Наваан шүүлэнгээс, багш энэ явж байна гэв. Бид дэргэд нь очвол нүдэндээ шилтэй залуу лам бүсэндээ нагаан буутай, дэргэд нь хөх жинстэй нэгэн түшмэл хүн мөн винтов мөрөвчлөн явна. Нутаг усыг асуусанд Маажин-санд гэх ба Цэнхэрийн296 гол орж ах дүү дээрээ очихоор явна. Бид нараас мөн нутаг ус, ямар хэргийн учиртай явааг асуусанд бид Богдын Хүрээнд нутагтай хөдөөгийн буунд үнэмлэх олгож өгөх ажлаар яваа гэв. Тэр үед буу хураах тухай ажил эхэлж байсан цаг болно. 

	Энэ мэтээр ярилцаж яваад бужгар Пунцаг ламын зүүн талд явж байснаа гэнэт ламыг барин авч хоёул газар унав. Ламын морь давхин явж одсоныг бидний нэг нь барьж авав. Пунцаг ламын бүсэн дэх бууг хол хаяж үзэгдэнэ. Дансран хар хүний бууг гуд татан авч хар хүнийг унагаав. Хоёулыг чангаар хүлж улайлгасан бөгөөд дагаж яваа түшмэл нь Эрдэнэ вангийн хошууны Гомбо залан гэдэг байна. Манай хөсөг энэ аманд биднээс түрүүлэн бууж байгаа гэсэнд тэр хоёр хүнийг би сахиж үлдэв. Пунцаг, Дансран хоёр морио нууж цааш харвал модны дэргэд гал түлж майхан шаасан бөгөөд буугаа босгож шовойлгосон ба мөн хажууд нь гурван модыг шовойлгож цай чанаж байгааг үзээд ойртож хоёр хэсэг ноцож бүхий гал руу манай хоёр буудсанд гал бутарч дэргэд нь байгаа хүмүүс үймж сандран гайхахын завсар бууг булаан авч хүмүүсийг хүлж орхив. Тэдгээр хүмүүсийг байцаавал хамт яваа лам нь Өндөр гэгээний хийдийн Равсал хиа лам, бас номин хан ламын сойвон297, бусад нь энгийн дагаж яваа хүмүүс болно. Цөмийг өөрсдийн уналгаар дагуулан улааг унаж Нийслэл Хүрээнээ орж ирээд цөмийг шүүх Яаманд өгч Сүхбаатартаа энэ учраа хэлсэнд та нар сайн явжээ гэж хариу өгөв. 

	1922 он хуучин өвлийн адаг сарын хорьдоор миний биеийг Сүхбаатараас дуудаж хэлсэн нь: Чи зүүн өмнө хязгаарт Чойбалсантай явах хэрэгтэй гэсэнд юунд явах тухайг асуувал Чойбалсан замдаа чамд хэлнэ буй за, Чойбалсанг юу гэвэл чи ёсоор гүйцэтгэж байх хэрэгтэй гэсэн тушаалыг аваад Чойбалсангийн хамтаар 1922 он буюу хуучны өвлийн адаг сарын 28-ны298 өдөр явав. Энэхүү ажлаар явахад Сүхбаатараас Чойбалсанд хэлсэн нь, өөрсдийн дотроос арван сайн хүнийг авч явах хэрэгтэй гэж захиснаар ногоон Доржпалам, миний бие ба жаал Наваан, торгууд Бямбаев, Бүдбаатар, бас цагдаа хүмүүсийг дагуулан гарахдаа Чойбалсан, Доржпалам хоёр үлдэж чичанаар299 бидний хойноос гарах болж бусад нь мориор түрүүлэн явж Бөөрөлжүүтийн өртөөн дээр хүлээж байтал шөнө арай чарай хийж бидэн дээр ирэв. Бид зүүн хязгаарыг эргэхээр яваа гэж хэлж явсан бөгөөд цөмөөр морин өртөө хэрэглэн цааш явав. 

	Тэр үед Чойбалсан намын суртлыг номногч бөгөөд Бүх Цэргийн дэд жанжны тушаалтай байсан тул зуур замдаа Чойбалсангаас зүүн хязгаарыг тохинуулах сайд Алтангэрэл, засгийн газрын төлөөний түшмэл Гончигдашийн зэрэг хэдэн хүнийг барина гэснээр бид зорилгоо сая ойлгож мэдэв. Бид явсаар Баянтүмнээс300 нааш нэгэн өртөөний барагцаа Шавар жаргалант өртөөний бие дээр ирээд шөнөдөө мордох гэж байтал Алтангэрэл сайд хөдөө гэр дээрээ шинэлэхээр ирж гэж сонсов. Бид явахаа больж тэндээ хоноод өглөө эрт мордож Алтангэрэлийнд үдийн алдтай очвол 2-3 цэрэг гадна байна. 

	Чойбалсангаас хэлсэн нь: Торгууд Бямбаев, Доржпалам, Загд чи бид орно оо, бусад нь гадна үлдэнэ. Харин Загд чи сэрэмжтэй байгаарай, өвөр дээр чинь гал гэхтэй зэрэг чи барьж авна шүү гэв. Тэгээд гэрт нь ортол битүүлгийн махыг тогоон дээр чанаж байна. Тэр чанасан махаа гаргаж цай чанав. Бусад нөхөд өөр гэрээр орж цай ууж байна. Бид цай ууж гоймонтой их хоолыг хийж идэж байгаад хязгаар эргэж яваа гэх зэргээр ярьж, энэ завсар гадна бүх цэрэгтээ хэл хүргэж одоо ингээд барина гэх зэргээр мэдээ дохиог өгч байтал Чойбалсангаас өвөр дээр чинь гал гэхтэй зэрэг би босон харайж бариад авав. Алтангэрэлээс, за та нар яаж байгаа нь энэ вэ? гэж хэлсэнд, хажуугаас Чойбалсан: таныг Ардын Засгийн газраас барьж ир гэсний тул барьж байна гэв. Ингээд хамт явсан цагдаа хоёрыг үлдээж Алтангэрэлийг Баянтүмэнд хүргэх ба бусад нь цааш Баянтүмэнд очихоор улаагаар гарав. Баянтүмэний наад босго өртөөн дээр шөнө хүрээд цааш Баянтүмэнд мордоход Чойбалсанд шингэн сүүлтэй буурал морь эмээллэж өгөв. Бид гэлдэрч үүр цайлгахыг хүлээж мөн бууж тамхи татах зэргээр нэлээд дэмий ярьж шөнийг дөхүүлэн явлаа. 

	Чойбалсан тэр буурал морины эзэн улаачид морийг нь магтах зэргээр элдэв яриаг ярьж байв. 

	Чойбалсан тэр үед гансаар тамхи татах тул тамхины савны төмөр цохилуурыг тэр улаач хар хүн сонирхон аваад чүдэнз зурж үзэж тэрхүү цохилуурыг, их л магтаж хаана хийсэн буй? Энэ ер сайн хийцтэй юм байна! гэсэнд Чойбалсангаас, үүнийг баруун аймгийн далай ван, гүн Даринчулууны хошууны дархнууд хийдэг юм гэвэл манай энд ч ийм сайн дархан буй. Саяхан Хүрээнээс ирсэн Луузан дархан мөн иймийг хийнэ, баахан удаан юм шүү гэсэнд Луузан дарханыг бид барихаар яваа нь сэрхийтэл сэтгэлд орж Луузан дархан одоо хаана байна гэхэд төлөөний түшмэл Гончигдашийн гэрээр их л явдаг хүн, энд холгүй урагшхан буй гэж ярив. Ийнхүү явсаар замдаа Чойбалсангаас бидэнд хэлсэн нь: Энэ улаачийг та нар алдаж хэрхэвч болохгүй, аргаар дагуулан авч явах хэрэгтэй гэж захиж үүрийн гэгээгээр давхин очтол Баянтүмэний түшмэлийн гэр гэж арван хэдэн гэр байна. Хамгийн урд талын том гэрт бид орохоор болж улам ширүүнээр давхин ойртоход биднийг үзээд тэнд эндээс төлөөний түшмэлийн гэрийн гадуур 30 гаруй цэрэг цугларсанд Чойбалсангаас хэлсэн нь, би жаал Наваан, Доржпалам, торгууд Бямбаевтай орно, бусад нь гадуур байж Гончигдашийг барихад та нар эдгээр цэргийг аль болохоор хөдөлгөхгүй байлгах хэрэгтэй гээд тэд гэрт оров. 

	Эд нарыг ороход дөнгөж золгож идээ тавгийг тавьж байхад нь дайралдав. Цугларсан хүмүүсийн дунд отго жинстэй хүмүүс олон байсан нь цөмөөр босож золгох гэсэнд гал дээр нь хөлчиж за за та нар сууж бай. Бид дулаацсаны хойно золгоно гэсэнд тэд нар суужээ. Наваанд урьд заасны ёсоор соруулд янжуур хийж татаж байх ба Чойбалсангаас янжуураа надад гэхтэй зэрэг барихаар тогтсон тул Чойбалсан тэр ёсоор дохио өгсөнд Гончигдашийг жаал Наваан барьжээ. Тэр дотор байгаа хүмүүс тийш Наваан буугаа тулгаж ярих хөдлөхийг цаазлав. Энэ яриаг Загд би гэрийн гадна түшин чагнаж байсан тул төлөөний түшмэлийг хамгаалсан цэрэгт энэ нь бүх Цэргийн дэд жанжин, та нар айсны хэрэггүй, төлөөний түшмэлийг барихаар ирсэн хэрэг. Та нар бидэнд буу зэвсгээ тушаа гэвэл тэдгээр цэрэг буугаа бидэнд хураалгаж тархав. Бид зэвсгийг авч Гончигдашийн гэрийг эзлэн авч бас нэгэн гэрийг суллан Гончигдашийг хорив. 

	Гончигдашийн оронд төлөөний түшмэлээр Доржпаламыг үлдээв. Гончигдашийг байцааж асуугаад түүний мэдүүлгийг миний бие буухиалан нааш авчрахаар болов. 

	Буухиагийн ёсоор мордоход гэрийн үүдэнд цагаан эсгий дэвсэж баадантай бичгийг мөрөвчлөн уяж өгөөд гэрээс гарахтай зэрэг буу нэгэн удаа тавьж билээ. Зэхээстэй морийг хүн барьж байхад мордтол буу нэгэн удаа тавина. Морины амыг залж ухасхийхтэй зэрэг буу нэгэн удаа тавьж нааш давхихад нэгэн өртөөнөөс нөгөө өртөө орох замын (15 км) дунд нэг морь, улаачтай бэлэн байдаг тул тамхи татах, бие засахын завсар морийг нэгэнт эмээллэж дуусмагц мордон давхих ба замдаа шөл, давстай цай үл уух ба мах идэхийг цээрлэн өдөр шөнөгүй давхисаар ирж уг бичгээ Сүхбаатарт өгье гэтэл нэгэнт нас барсны тул Цэргийн Яамны сайд Чулуунд өгөөд гэртээ ирвэл Сүхбаатар нас барж уржигдар нутаглуулсан гэдэг муухай үгийг сонсож, миний хайрт нөхөр ийнхүү нэгэнт нас барсанд ихээр гомдож уйлан хайлж уулзсангүйдээ ихээхэн харамсаж одоо хүртэл сэтгэл санаанаас гардаггүй ажээ. 

	 

	Монгол Ардын Журамт цэргийн дуртгалууд. 1961, 370-380-аас хэсэглэн авав.

	 


НЯМЫН ЛААСАГ 

	1875 онд төржээ. 1921 онд Ардын Журамт цэрэгт элсэж Түшээт хан аймгийн Эрдэнэ вангийн хошуу Хиагтын район, баруун замын байлдаанд оролцож явсан байна. Хувьсгалын дараа 1950-аад он хүртэл ардын цэрэгт албан хааж байжээ. 

	 

	 

	ДАВУУ ХҮЧТЭЙ ДАЙСНЫГ ГЭНЭДҮҮЛЭН ЦОХИСОН НЬ

	Би Алтан301 гэдэг газар очиж ардын партизан цэрэгт сайн дураараа элссэн. Энэ үед Зөвлөлт Улсаас винтов, сум, пулемёт, ширмэн бөмбөг ирж байв. 

	11 оны тэргүүн сарын хуучдаар тунгалаг сайхан өдөр, Сүхбаатар биднийг жагсааж Алтаны бургасан дотор бөмбөг хаяулан сургаж байлаа. Гэтэл морь унасан лам бололтой хүн баруун талаас тун яаруу ирэхэд Сүхбаатар түүнтэй уулзаж баахан ярилцаж байснаа морио эмээллэж, буу зэвсгээ ав гэж тушаав. 

	Бид түргэн хугацаанд бэлэн болов. 

	Сүхбаатар бидний цөөхөн партизан цэргийг удирдан Шаамарын Шар тохой302 гэдэг газрыг чиглэн явлаа. Тэнд гамингийн зуу гаруй цэрэг ирж нутгийн ардын өвсийг дээрэмдэн авч байна. Бид тэр гаминг устгаж өвсийг эргүүлэн авна гэж хэлээд Сүхбаатар байлдах шийдвэрээ гаргахдаа Пунцагт цөөн цэрэг өгч Шаамарын Шар тохойгоос зүүн тийш явсан замыг эзлэн гаминг тэр замаар зугтуулахгүй болгох, таван хүнийг Шаамарын Шар тохойн адгийг эзэлж гаминг урагш нь гаргаж болохгүй гэж тушаав. Сүхбаатар өөрөө хэдэн цэргийн хамт баруун талыг нь эзлэн авав. Энэ үед олон гамин өвс ачиж байгаа нь харагдаж байлаа. 

	Сүхбаатар, Лаасаг намайг хоёр нөхдийн303 хамт дагуулж тэр өвс ачиж байгаа гамин дээр шууд очив. Гамингийн гуравдугаар хорооны дарга гэж Алтанбулагт урьд байсан нэгэн бүдүүн биетэй намхан нуруутай хятад цочин сандарч та нар хэний цэрэг вэ? гэж муухай дуугаар бархирч маузер буугаа бидэнд чиглүүлэв. 

	Сүхбаатар: Бид, Монголын эрх ашгийг хамгаалсан цэрэг бөгөөд, хятадын ардтай гомдол тэмцэлгүй. Гэтэл танай хятад цэргүүд, нутгийн ардын бэлтгэсэн өвсийг дээрэмдэн авах нь хууль бус хэрэг. Та нар зэвсгээ хураалгах хэрэгтэй гэж хэлэв. 

	Гамин цэргийн дарга зэвсгээ хураалгахгүй гэв. 

	Сүхбаатар: Цэргийн хүн зэвсгээ амь биетэйгээ адил хамгаалах нь зүйтэй боловч та нар зүй бусаар бусдыг дээрэмдэж байна. Гэвч та нар дээрэм самуун үйлдэхгүйгээр зайлбал та нарыг хүрээлж байгаа манай хувьсгалт цэрэг, зэвсэг хөдөлгөхгүй гэж хэлээд баруун, зүүн, өмнө талаар гаминг хүрээлж байгаа цөөхөн цэргээ зааж үзүүлээд бид та нарыг буудахгүй. Та нар одоо буцах хэрэгтэй гэв. Сүхбаатарыг тэгж хэлэхийг сонсоод дагаж очсон бид хэд "Энэ муу золигуудыг ингээд орхих юм болов уу“ гэж дотор эвгүй байв. 

	Сүхбаатар, гамингийн ноёнтой гар барилцаад буцаж явав. Гэтэл гамингийн зүүн талыг эзэлсэн Пунцаг тэргүүтэй цэргүүд гал нээв. Сүхбаатар ч баруун тийш түргэн явж цэрэг дээрээ хүрээд буудаж эхлэв. 

	Гамингууд суманд дайрагдан ундуй сундуй унаж зарим нь тэмээнд ачсан тэрэгтэй өвсөнд түймэр тавилаа. Бидний өөдөөс сүрхий буудаж толгой өндийлгөхөд бэрхтэй байлаа. Манай тал цөөхөн, гамин зуу гаруй боловч бид урагшлан буудалцаж байтал нөгөө гамин цэргийн дарга бүдүүн хятад бургасан дундуур орох газар олж ядан мөлхөж яваа харагдахад нь Пунцаг бид хоёр зэрэг буудчихав. Тэр бүдүүн хятад нэг муухай бархираад чимээ ч үгүй, хөдлөх ч үгүй болов. Би мөлхөн явж тэр гамингийн морь ба бууг авчирч морийг Нанзадад өгөөд өөрөө эмээлтэй болов. Гамин цэрэг олноор алагдав. Гэтэл Сүхбаатар, баруун талаас дайран оров. Бид ч зүүн талаас дайран ороод ганц хоёр амьд үлдсэнийг нь буудан алав. Гэтэл мөсний хөндий доороос нэг гамин гарч ирснийг Сүхбаатар винтов бууныхаа мөрөвчөөр цохиж алсан билээ. Бид тэндээс зуу гаруй гамингийн буу, сум, тэрэг, тоног уналга зэргийг олзлон авч байрандаа ирсэн юм. 

	Манай ардын хувьсгалт алдарт армийн анхны үүсгэл болох бидний партизан цэрэг, зэвсэг хэрэглэл, сургууль, тоогоор дайсны цэргээс дутуу байсан боловч эх орон эрх чөлөөгөө олж авахын тулд Сүхбаатар, Чойбалсан нарын удирдлагын дор тун их зориг уран аргыг гаргаж байлдан дайсныг үзэгдсэн газар нь дарж байсан түүхтэй юм. 

	 

	"Улаан од" сонин 1946 оны 63 дугаараас хэсэглэн авав. 

	 


ЕСТИЙН ЛУВСАН

	Засагт хан аймгийн Сүжигт гүнгийн хошуунд 1887 онд төрсөн. 1921 онд Ардын Журамт цэрэгт элсэж, Нийслэл Хүрээний ойролцоо газарт цагаантны үлдэгдлийг устгахад оролцжээ. 

	 

	 

	1918 онд миний бие Автономитын цэрэгт дайчлагдан Хужир буланд н. Сүхбаатартай хамт 2 жил цэргийн алба хаасны дараа 1920 онд богдын торгон цэрэгт шилжиж тэнд нэг жил шахам болов. 1921 оны зун их жанжин Сүхбаатар ардын журамт цэргийн хамт Хүрээнд ирэхэд хэсэг цэрэг Сүхбаатар ба түүний цэрэгт баяр хүргэж угтан очиход миний бие оролцож явсан, дараа нь Торгон цэргийг татан буулгахад миний бие ардын цэрэгт оров. 

	1921 оны зун зүүн зүгт бугшиж байгаа цагаантны үлдэгдлийг арилгахаар Сүхбаатар 30 гаруй цэргийн хамтаар Аргал Жирэм, Гуна, Дунд урт, Хүйн гол, Заан Тэрэлж гэх зэрэг газруудаар мөрдөн хөөсөөр Зүүн, Баруун Бүрх гэдэг газар хоёр өдөр турш цагаантны цэрэгтэй буудалцаж дайсны 20 гаруй тэмээ ачаа, адуу мал, янз бүрийн буу сум зэрэг зүйлийг олзолсон ба дайсны 10 гаруй цэргийг устгаж 2-3 хүнийг баривчилж ирсэн юм. Энэ үед миний бие Сүхбаатарын морь хөтлөгчөөр явж байв. Тэр цагт тушаал сайн гүйцэтгэсэн гэж Сүхбаатар намайг хоёр нүдний дурангаар шагнасан билээ. Хариуд нь миний бие "таны бүтээсэн үйл хэрэгт 70 нас хүртлээ зүтгэнэ" гэж амласан билээ. 

	 

	Монгол Ардын Журамт цэргийн дуртгалууд. 1960. 396-р тал. 

	 


АЮУШИЙН МАНДАЛ 

	Буриадын нутагт Цөх голын Улаан хад хэмээх газар 1877 онд төржээ. Автономитын цэрэгт Д. Сүхбаатартай хамт алба хааж байсан ба 1921 онд Ардын Журамт цэрэгт элсэн орж цэргийн агт, хөсөг нийлүүлэх ажлыг голчлон хийж байжээ. 

	 

	 

	ХАДЛАН ДЭЭР304

	1916 оны зун би пулемёт хорооны бахамистер305 нөхөр Сүхбаатараар удирдуулсан 65 цэргийн хамт хадлан хадуулахаар явсан билээ. Хадлан хадах тухай эрх олгосон бичгийг Йлдэн гүн үзээд цэрэг гэдэг ийм хүчтэй юм биз дээ гэж өгүүлэв. 

	Бид Баянголын306 хадлан дээр хүрч буугаад байх үед Лувсанцэрэн гэдэг хүн ирж Сүхбаатар биднийг гэртээ урив. Бид хэдэн цэргийн хамт Лувсанцэрэнгийнд очвол түүнээс надаар хадлан хадуулахгүй юү гэж гуйсанд Сүхбаатар өгүүлсэн нь: 

	— Илдэн гүнгийнхээс манайд Лувсанням гэдэг цэрэг бий. Бид хадлан хадсаны цалинг танд өгч чадахгүй. Харин өвс өгч болно гэв. Дараа нь Сүхбаатараас тоглоом болгон хэлсэн нь: 

	— Лувсанцэрэн, Лувсанням хоёр үүрд өвсний цагдаа байх болтугай. Лувсанцэрэнгийн эхнэрээс хоёр хөвгүүн төрж цэргийн эр болох болтугай. Энэ Баянголын хадлан нь үүрд цэргийн хадлан болох болтугай гэв. 

	Сүүлдээ үнэхээр ч Лувсанцэрэн, Лувсанням хоёр нь өвсний цагдаа байсаар насыг барсан ба Баянголын хадлан нь одоо болтол цэргийн хадлан хэвээр байна. Энэ бол, би Сүхбаатарыг их зөнч гэж байгаа юм биш, харин тийм нэгэн сонин явдал үнэхээр болж өнгөрснийг дурсан өгүүлж байгаа юм. 

	Дараа нь нэг өдөр Сүхбаатараас: 

	— Илдэн гүн нэгэнт бидэнд Хавчираныг307 өгсөн тул түүнийг бас хадъя гэж хоёр гар хадуур барьж сурсан гурван хүний хамт очиж хадаад тэндээс таван нуруу өвс авав. Бид ганцхан майхантай байсан учраас цэргүүд дахин шургаагаар өвсөн овоохой 4-ийг барьж авав. 

	Сүхбаатар бид хоёр жижиг майхандаа байлаа. Сүхбаатар нь гар хадуур ба өвсний машинаар өвс хадах болж, сүүлдээ маш их сайн сурсан болой. 

	Бас тэр нь өвс нуруулдаж чаддаг болов. Өвс нуруулдах гэгч хялбар ажил бус бөгөөд хүн бүхэн тийм сайн нуруулдаж үл чадна. Нэгэн удаа тэр нь өвс нуруулдаж байгаад нуруун дээрх өвсийг хазгай нуруулдсанд би тэр өвсийг доош унагаав. 

	— Хазгай нуруулдсан нь миний буруу гэж Сүхбаатар хэлсэн бөгөөд түүнээс хойш нуруун дээрх өвсийг хазгай тавьсан удаа нэг ч үгүй. Өвсөө нуруулдаж сурсны дараа хашаа барих хэрэгтэй болов. 

	Сангийн яамнаас та нар өөрсдөө уулын модыг авч хашаа баривал шургааг тутам хоёр мөнгөний хөлс өгнө гэсэн тул нөхөр Сүхбаатар өөрөө ууланд гарч өдөр тутам 30 шургаагийг огтолж чирч буулгаад 60 мөнгөний хөлс авдаг байв. Бусад цэргүүд нь түүний нэгэн адил ажиллаж мөнгө авах болов. Сүхбаатарын хатуужил, хөдөлмөрийн ачаар Баянгол дахь цэргийн өвс нь хашаа хороотой болов. 

	 

	Сүхбаатарын тухай дуртгал ярианууд. 1945 он, 81-82-р тал. 

	 


АМАРЫН МЯГМАР

	Сэцэн хан аймгийн Сүжигт вангийн хошууны нутаг Халх голын Гүнгийн тохой гэдэг газар 1891 онд төржээ. Автономитын үед Хужирбуланд цэргийн алба хааж байхдаа Д. Сүхбаатартай дотно танилцаж 1919 онд Сю Шүжан монголыг эзэлсэн тухайд Д. Сүхбаатарын хамт монгол цэргийг татан буулгахгүй гэж тэмцэж байжээ. 1921 онд Ардын Журамт цэрэгт элсэн орж мөн онд Д. Сүхбаатар нарын монголын засгийн газрын төлөөлөгчид Зөвлөлт Орос улсын засгийн газартай найрамдлын гэрээ байгуулахаар явахад тэднийг дагалдан одож В. И. Ленинтэй уулзсан байна. 1921 оноос одоо хүртэл ардын цэрэг ба улс олон нийтийн байгууллагад ажиллаж буй. 

	 

	 

	ИХ ЛЕНИНТЭЙ УУЛЗСАН НЬ

	1921 оны 9-р сарын үесээр Зөвлөлт улсад гэрээ байгуулах ажлаар жанжин Сүхбаатар, Данзан308, гүн Цэрэндорж309, жунан ван Ширнэндамдин310, бичээч Будын Даваа311, хэлмэрч Эрдэнэбатхаан312 нар явахад Өлзий бид хоёр жанжны хамгаалагчаар явалцав. Ерөнхий сайд байсан Цэрэндорж, жунан ван Ширнэндамдин хоёр дөрвөн дугуйтай морин тэргээр, бусад нь цөм морин өртөөгөөр явав. 

	Бид Алтанбулагт очоод буриад Дамбадугарыи байшинд бууж хоёр хонов. Тэндээс морь ба тэрэг хэрэглэн Ар Хиагт дундуур явж Бурхантын буудал дээр хүрэв. Тэр оройгоо усан замаар явав. Тэр үед Сэлэнгийн ус бага байсан учир баахан саатасхийж хэдэн хоног явж Улаан-Үд хотод хүрэв. Бид албаны нэгэн байшинд буув. Маргааш нь Жанжин Сүхбаатар, Буриад монголын ерөнхий сайд Ербанов гэгчтэй уулзсаны дараа оройн 8 цагийн үеэр галт тэргэнд сууж хөдлөв. 

	Шөнө унтаж байгаад сэрэхэд манай сууж яваа вагон ганцаараа төмөр замын буудал дээр зогссон байв. Жанжин Сүхбаатар, хэлмэрч Эрдэнэбатхааныг дагуулан явж буудлын газраас асуусанд энэ галт тэрэг бол Эрхүү хотноо шөнө хүрэх тул эрхэм төлөөлөгчдийг цэрэг угтан ёсолж авахад таарамжгүй тул хэдэн цаг минут хойшлуулсан юм гэжээ. 

	Дараа нь нэгэн галт тэрэг ирж манай вагоныг аваад 10 цагийн үед Эрхүү хотод хүрч төмөр замын буудал дээр зогсов. Тэнд цэрэг жагсаж, үлээвэр хөгжим бэлтгэсэн байлаа. 

	Манай вагон дотор нэгэн шинельтэй өндөр орос хүн орж ирээд жанжин Сүхбаатартай инээлцэн гар барин мэндлэв. Энэ нь Б. Шумяцкий гэгч хүн байсан юм билээ. Тэгээд жанжин Сүхбаатар нар вагоноос гарахад хөгжим эгшиглэж олон цэргүүд гурав дахин уриа хашхиралдан ёслов. Тэгээд жанжин Сүхбаатарыг машинд суулган явж тусгай бэлтгэсэн байшинд буулгаж зочилсон билээ. Бид мөн тэр өдрийн оройн 8 цагийн үеэр тэндээс тусгай галт тэргэнд суух болов. Тэгээд сууж явсан вагоноосоо ачаа юмаа зөөж авахдаа би вагоныхоо цонхноос өлгөсөн зүйлээ мартсанаа санав. Миний бие түүнийг авахаар яваад вагон явахыг мэдсэнгүй хоцорчээ. Тэгээд савтай юмаа бариад зогсож байтал нэгэн орос цэргийн хүн намайг дуудаж машинд суулган Эрхүү хотноо очиж нэгэн байшинд оруулж хүлээлгэж байгаад маргааш нь оройн 8 цагийн үеэр галт тэргэнд сууж цааш явав. 

	Тэгээд хэд хоног явж Москва хотын төмөр замын буудал дээр хүрч буув. 

	Нэгэн орос дарга ирээд миний биеийг гараас хөтлөн гарч машинд суулган хот дундуур явсаар хаалган дээр нь манаа зогссон байшингийн үүдэнд буулгаж өгөв. Тэнд Сүхбаатар байжээ. Маргааш нь бидний сууж буй тасалгааны хаалгыг нэгэн хүн тогшив. Миний бие хаалгыг онгойлговол алттай мөнгөн сэлэм барьсан хүрэн сахалтай нэгэн орос хүн ирээд надтай толгой дохиж мэндлээд өөр нэгэн тасалгаанд орсон бөгөөд би түүнийг жанжин Сүхбаатарт мэдэгдсэнд Сүхбаатар тэр хүнтэй гар барилцан ёслолцож нэгэн хэсэг зуур ярилцаж байгаад барьж ирсэн сэлмээ жанжин Сүхбаатарт өгөөд явсан болно. Энэ хүн нь нөхөр Фрунз болохыг хожим нь мэдсэн билээ. Үүний дараагаар жанжин Сүхбаатар, Цэрэндорж, Ширнэндамдин, Данзан нар хэлмэрч Эрдэнэбатхааны хамтаар их багш Ленинтэй уулзахаар тэндхийн гадаад яамны төлөөлөгчийн хамтаар явлаа. Их Кремлийн хаалганы манаач нар шууд нэвтрүүлэв. Тэгээд нэгэн их Шар байшингийн зүүн талаас оров. Гэтэл Ленин багш гарч ирэв. Жанжин Сүхбаатар цэргийн ёсоор номхон зогсож гар өргөн ёслов. Нөгөө Цэрэндорж, Ширнэндамдин, Данзан нар монголын хуучин байдлаар сөгдөж амгаланг эрэв. 

	Жанжин Сүхбаатар: урт хадаг, дээлийн торгоны хамтаар их Ленинд барьж хэдэн үг хэлэв. Тэгээд үг ярилцаж байгаад удсангүй гарсан юм. Тэр үед миний бие зөвхөн хаалганы дотор талд зогсож байсан учир чухам юу ярилцан хэлэлцсэнийг мэдэхгүй юм. Харин их Ленин бол өндөр бус нуруутай махлаг тарган, халзан толгойтой сахалгүй энгийн костюмтай, эр дунд насны бололтой хүн юм байна! гэж харж байж билээ. Түүнээс хойш манай жанжин Сүхбаатар нар Зөвлөлтийн гадаад яаманд очиж уул ажлаа ярилцаж дууссаны дараа Ленинград хотноо очиж хот орны байдлыг үзэж танилцав. Тэгээд хуучин улирлын өвлийн дунд сард буцаж ирэв. 

	 

	Монгол Ардын Журамт цэргийн дуртгалууд. 1961. 437-439-р талаас хэсэглэн авав. 

	 


БАЯНЫ НАМСРАЙЖАВ

	Сэцэн хан аймгийн Далай вангийн хошууны313 Талын Шанд гэдэг газар 1891 онд төржээ. 1922 онд Автономитын цэрэгт татагдаж, Зүүн хязгаарт Сүхбаатартай хамт байлдаанд явж байжээ. 1921 онд хувьсгалт бүлгэмд идэвхийлэн оролцож "Намын нөхөр жав“ гэдэг нэрээр ардын хувьсгалын түүхэнд тэмдэглэгджээ. 1921 —1923 онд ардын цэрэгт албан хааж байгаад халагдаж, түүнээс хойш 1950-аад он хүртэл нам, улсын байгууллагад ажиллаж байжээ. 

	 

	 

	 

	1912 оны зун цаг Автономитын цэрэгт татагдан их Хүрээнд ирж Хужирбулангийн цэрэгт Сүхбаатарын хамт сууж байв. 1914 онд зүүн өмнө хязгаарт харгис зандалчин Бавуужавын цэрэгтэй байлдахаар хатан баатар Магсаржавын захиргаанд Сүхбаатарын хамт явж дайсныг дарсан билээ. Тэр үед Монгол орон гадаадын булаан эзлэгчид, дотоодын шар хар феодалуудын зүйл бүрийн олон дарлал зовлонд хэлмэгдэж, чөлөөтэйгөөр инээж ханиаж ч чадахгүй болсон байв. Энэ тухай зарим нэгэн зүйлийг дурдахад Хүрээ, хөдөөд орших шар, хар феодалууд, мөлжимтгий хятадын пүүсүүдээс үлэмжхэн бараа зүйлийг авч хэрэглэн, албат хамжлага нараа асар их өр төлбөрт унагаж, өөрсдийн бие, өргөө ордон, авгай хүүхдийн өмссөн зүүсэн, жууз сүйх, уналга хөсгийн зүйл, аймаг хошууны албаны зардал, хурал номын хэрэгсэл, хаад ноёдын пүнлүү, тайж түшмэдийн татвар гэх зэргээр өдий төдий аргаар ард түмнээс албан татвар гувчуурлан мөлжиж баяжаад ард олон, улс төрийн төлөө сэтгэж бодохгүй, архи дарс, алиа наадмаар цагийг өнгөрүүлж байсан юм. 

	Олноо өргөгдсөний 9 (1919) дүгээр онд монголд байсан хятад элчин Чен И, Орос улсад Зөвлөлт засаг тогтож, Оросын хаант засгаас монголд явуулах бодлого тасалдсан цагийг далимдуулан Монгол улсын автономит засагтай байхыг баталсан 1915 оны Орос, Хятад, Монгол гурван улсын гэрээг хамаагүйд үзэж Автономит Улсыг устгах хэрэгтэй, хэрэв үл зөвшөөрөх ахул цэргийн хүчээр дагалдуулахад хүрнэ гэх зэргээр феодалуудыг сүрдүүлэн тулгахад ерөнхий сайд шанзов Бадамдорж, Чен И-тэй сэмхэн харилцаж автономит засгийг устгаж оронд нь монгол ноёд ямар эрх ашигтай үлдэх тухай 64 зүйлийн гэрээ бичгийг төлөвлөж, Богдод айлтгаад, улсын дээд, доод хоёр хурлыг зарлан хуралдуулжээ. Иймд дээд хурлын том ноёд өөрсдийн эрх ашиг хэвээр үлдэхийг мэдэж тэр гэрээг зөвшөөрсөн байна. Энэ тухайгаа манай ард түмнээс нууж байсан юм. 

	Чен И тэр хэргээ гүйцэтгэж чадаагүй хятад руу буцах болсон байжээ. Тэгээд Чен И-г нутагтаа буцсаны дараагаар японы нууцгай төлөөлөгч хятадын генерал Сю Шүжан Их Хүрээнд ирж, автономит засгийг устгахыг бас л тулган шаардаж цэрэг жагсааж сүр үзүүлэн бачимдуулахад ерөнхий сайд байсан Бадамдорж, Богдод энэ тухайг айлтгаж, улсын дээд, доод хурлыг хуралдуулж, автономитыг устгах тухайг тулган шаардаж хятадын цэргийн сүр үзүүлсэн зэргийг илтгэхэд дээд хурлын том ноёд өөрсдийн эрх ямба хэргэм зэрэг нэмэгдэх төлөвтэйг битүүхэн мэдэж мөн л тэр шаардлагыг зөвшөөрчээ. Доод хурлаас тэр шаардлагыг үл зөвшөөрөхөд Бадамдорж нар доод хурлын саналыг шууд хэрэгсэлгүй монголын автономит засгийг хүчээр устгасан юм. 

	Сүхбаатарын монгол бичгийн багш Жамьян гүн доод хуралд сууж ирээд, шавь Сүхбаатартаа: Монгол улс гамин хятадын дарлалд дахин орох болов. Дээд хурлаас автономит засгаа татан буулгахыг зөвшөөрөв гэж ярихад хэзээнээсээ нааш ард түмний амгалан жаргалант байдал, эрх чөлөөний тухай санаа зовж байсан Сүхбаатар монголын ард түмний эрх чөлөөгөө олох явдалд санал зориг шулуудсан байна. Сүхбаатар өөрийнхөө дотно элэгсэг нөхдийг олж эрх чөлөөний төлөө тэмцэх анхны хувьсгалт бүлгэмийг зохион байгуулж ажиллав. 

	Тэр үед гамингийн зэрлэг балмад нь хэтэрч ард түмний амь биеийг бусниулж аливаа хөрөнгийг дээрэмдээд хороо, хүрээний ардуудыг хооронд нь ч яриулж уулзуулахгүй хоёр гурваараа нийлж тавтай ярих аргагүй аймшигтай бэрх болсон байлаа. 

	Тэр цагт Сүхбаатарын зориг улам бадарч ардын тэмцлийг зохион байгуулагч нартай хамтран ард түмний эрх чөлөөг олж болох ганц замыг улаан Коминтерны гэрэлт сургаалаар, залуу Зөвлөлт гүрний агуу тусламжаар олж болохыг хатуу итгэж байжээ. 

	Тэр үед Ма бэйс314 гэгч хүн 9 дүгээр (1919) оны зун, Халхын ноёд Их Хүрээнд цуглаад сур харваж байхад согтуу очиж: Та нар жаргалаар өссөн цэнгэлээр хүмүүжсэн улс байтлаа үдийн халуун наранд үхрийн ширэн дээр цугларч бархиралдаж байдаг чинь ямар боловсрол вэ? та нар баян хүн хос хутга зүүгээд нарийнаар нь мах огтолж иднэ, бүдүүнээр нь чөмөг ташна гэж байдаг. Улсын төвд эрдмийг хэрэглэнэ гэж зөвхөн монгол үсгээ муруй хазгай бичээд бид эрдэмтэн гэж байдаг чинь юу вэ? Энэ Жавзандамба хутагт чинь эзэн хааны нэрийг хүлээгээд төрийн хэрэгт дуугарахгүй дөрвөлжин гурвалжин саравчтай малгай өмсвөл төрд харштай, насанд цөвтэй гэх зэрэг сул үг хэлж суух юм. Ийм засаг төр ч хэчнээн ч удах вэ дээ. Та нар Богдын хоёр үнээг алдаж орхиод Засгийнхаа таван яамаар зарлаж байх юм. Тэр хоёр үнээ дээр нь нэг бух нэмж алдвал гадаадад зарлах уу? Ийм малууд төр засгийг удирдана гэж суудаг чинь гадаад улсын домог болж дуусна биз дээ гэж агсам тавьж байхад тэдгээр ноёд тэр бэйсэд үгний хариу юу ч хэлдэггүй, дэмий л: Бэйс гуай гэртээ харьж нойрс, та хэтэрхий согтож гэж бялдуучлан зусардахаас өөр аргагүй байгаа нь илт байж билээ. Энэхүү сур дээр Сүхбаатар, Магсарын315 Дугаржав316 бид гурав хамт байсан. Сүхбаатар: Эд ингэж дайруулж байхдаа таарсан тэнэгүүд шүү гэж нэлээд уурласан маягтай бид хоёрт хэлсэн. Бид Сүхбаатарыг тоглож: Төрийн төлөө оготно гэж, чи эд нарыг ингэж ярилцахад төлөөнөөс нь зүсээ барайлгаж, дээлээ уригдтал уурлаад яах вэ дээ гэж инээлдэн байхад Сүхбаатар бид хоёрт; Энэ уурлалтын хариу та хоёрт удахгүй мэдэгдэнэ гэж байсан юм. Тэгээд хэд хоносны дараа Намсрайжав миний биеийг зүүн дэнжээс гараад баруун тийш цэргийн яам хүрэхээр явж байхад Сүхбаатар надтай тохиолдож: Чамтай бага зэрэг ярих зүйл байна. Иймд хоёулаа буцаж зүүн дэнжийн овоон дээр очиж ярилцъя гэсэнд би зөвшөөрч хамт явж Зүүн овоо руу явах замдаа Сүхбаатарын хэлэх гэж байгаа үгийг ерөнхийд нь таамаглаж мэдээд тэсгэлгүй их яарч байв. Учир нь би Сүхбаатарын зан байдлыг бараг мэдэх юм. Сүхбаатар бол нэгэн хэвийн төв шулуун зантай шийдэмгий зоригтойн дээр монгол оронд болж байгаа зовлон зүдүүрийн тухай, түүнээс хэрхэн ангижрахыг бодолхийлэн явдаг байсан хүн гэж би боддог байв. Ийм учраас манай Сүхбаатар дарлагч дээд ангитай тэмцэл явуулъя гэж над хэлж магадгүй гэж бодов. 

	Би бол багаасаа ядуу дорой аж амьдралтай өсөөд залуу насаа бараг цэрэгт явж өнгөрөх төлөвтэй хүний дээр багаасаа зовлон зүдүүр ихэд үзэж, өссөн төрсөн нутгаасаа гараад энд тэнд явахдаа ноёд түшмэдийн өмнө доогуур харж дорой дуугарсаар цаг ямагт эрх чөлөөгүйгээр насыг өнгөрүүлэх мэт санагдах нь бэрх байсан цаг билээ. Нөхөр Сүхбаатар чухам ямар янзаар тэмцэх юм бол, юу гэж ярих бол гэж бодсоор овоон дээр очлоо. 

	Ингээд Сүхбаатар: Монголын ард түмний гашуун бэрх дарлал зовлонд гүнээ автагдаж буй зэргийг Зөвлөлт Оросоос ирсэн сайн нөхөрт би ярилаа. Тэр нөхрөөс над: Манай оросын хаант засаг ч гэсэн доод олон ард түмнээ дарлахаас өөр юм мэддэггүй байсан юм. Бид одоо хувьсгалаар эрх чөлөөгөө олоод дэлхий дээр энэ мэтийн дарлагдсан ард түмэн байвал туслан дэмжих зорилготой байна. Чи ард түмнийхээ эрх чөлөөний төлөө зорьж очвол манай Зөвлөлт засгаас чиний хүссэн хэргийг гүйцэтгэж өгөх нь зайлшгүй гэх зэрэг үг хэлэв. Иймд бид тангараг журмыг дагаж чадах үнэнч нөхдийг элсүүлэн аваад байна. Монголын ард түмнийг гадаад дотоодын эзэрхэг түрэмгийчүүдийн харгис дарлалаас ангижруулж эрх чөлөөтэй амгалан тайвнаар амьдруулахад ард түмэн өөрсдөө хувьсан хөдөлж эрх чөлөөгөө зоригт тэмцлээр олох ёстой юм. Чи энэ тухайн хэрэг ажилд оролцоход татгалзах уу? гэж надаас асуухад Намсрайжав би: Эзэрхэг түрэмгийг устгаж эрх чөлөөгөө олох тухай чиний хэлж байгаа энэ үг надад их сайхан санагдаж байна. Би үүнийг чинь маш дуртай зөвшөөрч, хойшид та нөхдийн адил тангараг журмыг осолдуулалгүй дагаж, үйл хэрэгт чинь үхтлээ зүтгэхээс ер буцахгүй. Иймд би харин ямар ажлуудыг хийж яаж байх билээ? гэж Сүхбаатараас асуухад Сүхбаатарын хэлсэн нь: 

	Бид одоо 30 шахам хүн болж байна. Зарим нь хойшоо Орос улс руу тусламж гуйхаар явна. Зарим нь эндээ ажил явуулж байна. Иймд бид хоорондоо чөлөөтэй уулзан харилцаж болохгүй. Тун нарийн нууцаар уулзаж байх болно гэх зэргээр ярьсанд би Сүхбаатарт хариу ярьсан нь: 

	Та нарын нууц захидал харилцааг дамжуулж байя гэсэнд Сүхбаатар зөвшөөрөв. Түүнээс хойш би хувьсгалт нууц бүлгийн гишүүнд элсэж тэдний хоорондын харилцааг дамжуулж эхлэв. Түүнээс хойш нэлээд удсаны дараа нэг өдөр Сүхбаатарынд хувьсгалт бүлгэмийн нэг удаагийн хурал болсон юм. Тэр хуралд оролцохоор намайг очиход Сүхбаатар өмд цамцтай гаднаа зуухны дэргэд сууж мах чанаж

	Ингээд Сүхбаатар: гадаад дотоод хүн амьтан явж магадгүй байв. Чи сайн харж суу! гэсэнд би Сүхбаатарын хэлсэн ёсоор гадуур харуулын үүргийг гүйцэтгэж байв. 

	Гэтэл хоёр явган гамин ирж яваа харагдахад би гэрийн гаднаас дуудаж түүнийг хэлэв. Тэгтэл Сүхбаатар гэрээс гарч ирээд тэр гамингуудтай толгой дохилцоод гэртээ оруулж айраг цагаа өгөх зэргээр аргалан хуураад явуулсан билээ. Түүнээс хойш нэг өдөр Догсомынд очиход Догсом: Бид 4-5 хоногоос Орос улсад явахаар болж байна. Иймд хэдэн морь хэрэгтэй болох нь гэв. Би хээр алаг морь, улаан саарал морь, хүрэн морь гурвыг хувиасаа өгсөн билээ. Би тэр үед хэдэн морьтой байсан юм. Намайг морь өгснөөс хойш 2 унтаад, Догсом миний улаан саарал моринд жижигхэн богц ачиж намайг энэ ачаатай морийг хөтөлж, Харчуулын зүүн дэнжээр хойшоо гараад, Рашааны хөлөөр баруун тийшээ эргэж Чингэлтэйн аманд байгаа Дугаржавынд оч гэж хэллээ. Би тэр ёсоор Дугаржавынд явж очоод байтал Сүхбаатар хүрэлцэн ирлээ. Дараагаар нь Догсом, Лосол нар цугларан ирж орой болгоод хойд гурван хийдийн амаар өгсөж гарав. Үүнд Дугаржав бид хоёр гаргаж өгөхөөр явалцлаа. Энэ үед Сүхбаатар, дээр дороо булигаар дугтуйтай хүрэн модон ташуур барьж явсан билээ. Тэгээд бид нарыг цааш явж байтал зам дээр хөх туламтай юм хэвтэж байгаа нь дайралдлаа. Түүнийг задлан үзэхэд эвхсэн аргамж, тал сүх, цай, давс, будаа зэргийн юм байлаа. Үүнийг бид нар бэлгэшээж аргамжийг нь Сүхбаатар авч явсан билээ. Ингэж Сүхбаатар нар Зөвлөлт Орос улсаас тусламж авахаар одсон юм. 

	 

	ШУА-ийн Түүхийн Хүрээлэнд буй дуртгалаас түүвэрлэн найруулав. 

	 


ДАМИРАНЫ НАНЗАД (1882-1930) 

	Түшээт хан аймгийн Содномдорж засгийн хошуунд төржээ. 1912 онд Хужирбуланд Автономитын цэргийн албан хааж байхдаа зүүн өмнөд хязгаарт хятадын хар цэрэгтэй байлдаж явжээ. Автономитын цэргээс халагдсаны дараа монголын хувьсгалчидтай холбоо барин ажиллах болжээ. 1921 оны эхээр Хиагтын тавин цэргээс Б. Пунцагийн хамт оргон гарч Ардын Журамт цэрэгт орж Хиагтыг чөлөөлөх байлдаанд идэвхтэй оролцсоны дараа ардын журамт цэргийн хорооны даргаар томилогдож цагаантныг устгах тэмцэлд хошуучлан явжээ. Хувьсгалын дараа Улиастайн цэргийн ангийн даргаар ажиллаж байсан ба 1922 онд баруун хязгаарыг үймүүлж явсан зальт лам Дамбийжанцаныг устгах тухай Д. Сүхбаатарын тушаалыг амжилттай биелүүлжээ. 1930 он хүртэл ардын цэрэгт алба хааж байжээ. 

	 

	 

	 

	Олноо өргөгдсөний есдүгээр оны317 намар нэгэн өдөр урд зүгээс хэдэн морьтой хүмүүс манай гэрийн гадна буухыг хараад алба ирэв үү хэмээн яаравчлан давхиж гэртээ ирэв. Гэтэл урьд Хужирбулангийн цэргийн сургуульд нэгэн доор байсан нөхөр Сүхбаатар, урьд таних Лосол, Догсом нар байв. Тэд нараас Хүрээний сонин юу болохыг асуусанд гойд юмгүй. Бид Богдод Орос улсаас сонин тэрэг авчрахаар яваад ирэв гэж хэлэв. Би гэмин цэрэгт дарлагдан байгаа явдлыг тоочин ярьж байтал нөхөр Сүхбаатар надаас асуусан нь: — Пунцаг318 та хоёр энд байгаа юм уу? Бид нар Орос улсаас тусламжийг гуйж гадаад дотоодын эзэрхэг шунахай харгисыг даран сөнөөж, ард түмэнд эрх чөлөөг олгох гэж ажил үүсгэж байна, Энэ өвлийн цагт Хиагт319 хотноо очоорой. Бид нар тэр цагт Шивээ Хиагт хотноо эргэж ирэх биз. Түүгээр нууц аргаар уулзана гэж хэлсэнд Пунцаг бид хэдэн морийг тэд нарт өгөөд тэд нарын гурван морийг аваад маргаашийн өглөө нөхөр Пунцагийн хамт Хиагтын хязгаарыг320 сэмхэн нэвтрүүлэхээр явлаа. 

	Нөхөр Пунцаг тэд нарын хэдэн нөхдийг гаргаж өгөөд гэртээ эргэж ирээд намрын сүүл сар Хиагт хотноо нүүдэллэн очоод сууж байтал арван нэгэн сарын хорин хэдний өглөө нэгэн буриад хүн манайд ирэхэд ямар хэрэгтэй яваа вэ? гэж асуусанд тэр нөхөр өврөөсөө Сүхбаатарын гарын үсэгтэй баримттай хуудсыг авч өгмөгц хүлээн авч үзвэл нөхөр Пунцаг бид хоёрыг энэ шөнө буриад янзын хувцсыг өмсөөд надтай нууцаар ирж уулз гэж хэлсэн хуудас байсныг үзээд, тэр ёсоор мөн буриад хувцсыг өмсөөд нууцаар очиж нөхөр Сүхбаатартай уулзав. Гэтэл нөхөр Сүхбаатар: Бидний явсан хэрэг ажил бүтэхээр болсон. Цагаан сарын үеэр зэвсэг үлэмжхэн ирнэ. Ард олноо арчлан хамгаалахыг сэдэвлэн биедээ татан авч газар орныг хамгаалах явдлыг чухалчил гэх мэтээр зааварласныг хүлээн авч гэдрэг нууцаар гэртээ ирээд таних хэдэн цэргийн нөхдөд уг учрыг товчоор хэлж тэднийг элсүүлж аваад 11-р оны цагаан сарын шинээр321 нэр бүхий 12 хүний хамт оргож Ар Шивээ хотноо очиж нөхөр Сүхбаатартай нууцаар уулзаж элдэв байдлыг ярилцаж, байлдааны зүйлийг бэлтгэхийг чухалчлах, туг хиурыг үйлдэж, Хяраан харуулд байсан цэргийн нөхөд гөрөөчин хүмүүсийн хамт хэдэн бирдаан буутай хүмүүсийг элсүүлээд, өөрийн цэрэг болгож тэрхүү цэргийн дотор цаг төрийн байдал учрыг илтгэхээр Бавуу322 гэгч цэргийн хамт нууцаар очиж аливаа суртлыг нэвтрүүлээд, тэнд байтал зүүн зүгээс хэдэн хятад Хиагт хотноо орохоор явж буйг үзээд тэд бол харгис хятад тул бүгдийг барин авч хядан сөнөөв. 

	Гэтэл нөгөө харгис хятадын нэгэн нь амьд байсан ба тэр шөнийн цагт сэмхэн оргож Хиагт хотын гэмин цэрэгт очиж "Зүүн зүгт хэсэг дээрэмчин цэрэг, бидний хэдэн улсыг алаад, ганц миний бие үхсэн юм шиг хэвтэж байгаад бага шархдан гарч ирэв" гэж хэлсэнд, мөн тэдний харгис гэмингүүд бидний цэргийг даран сөнөөхөөр тавин морьтой цэрэг Хяраан харуулын буриад Цэрэнпил гүн гэгч айлд шөнө иржээ. 

	Маргаашийн өглөө үүр цайхын хэрд Цэрэнпил гүнгийн хүргэн болох Авидеев гэгч, нэгэн хүний хамт ирж та нарын уршгаар гамин цэрэг манай гэр хөрөнгө, эхнэр хүүхдийг сүйтгэхэд хүрэв. Бидний алдагдсан хүн, малыг авч аль гэсэнд за гэж хүлээн зэвсэгтэй ба зэвсэггүй хэдэн цэрэг мордуулаад миний бие зэвсэггүй, бүдүүн ташуур барьж мордоод нөгөө гамингийн байгаа газар ойр очиж шууд дайран орсонд манай цэрэг хойноос дагалдан орж байлдаад гамин цэрэг зугтан одсоны хойноос хөөн очиж би нэг нөхрийн бууг авч нэг морьтой гамин цэргийг буудан алж 2 морь 2 бамлий буу, 600 сумны хамт хураан авч хөөн Хиагт хотноо оруулаад энэ өдрийн байлдааны учрыг хэлэхээр миний бие Бавуугийн хамтаар нууц явж Шивээ323 хотноо очиж нөхөр Сүхбаатартай уулзаад мөн учрыг тодорхой хэлсэнд нөхөр Сүхбаатараас: буу 10 гаруй, нэг бүр 30-40 сумтай, дээр дурдсан хоёр хүний хамтаар тэр гамин цэрэгтэй баатар зориг гаргаж халтиралгүй даран сөнөөсүгэй гэж надад хэлээд мөн; 50 сумтай винтов буу нэгийг өгөөд чанга тушаасныг даруй угтан хүлээн авч мөн шөнийн цагт гэдрэг эргэн ирээд нөхөр Пунцаг нарын хэдэн хүний хамтаар нууц явж уг сууж байгаа цэргийн газарт ирж авчирсан зэвсгийг харьяат цэрэгт түгээн өгөөд мөнхүү Сүхбаатарын тушаалыг улмаар ухуулан илтгэн хэлээд байсны маргаашийн өглөө 100 гаруй гамин цэрэг ирсэнд өмнөөс мөн цэргийг дагалдуулан байлдаад тэдний цэргээс 5 хүмүүсийг алж тэд нарын зэвсгийг нэгэн тугийн хамт булаан аваад мөн гаминг зугтуулан Хиагт хотноо оруулсны дараа нөхөр Сүхбаатар ирж манай харьяат цэрэгт олон зүйлийн байдал учрыг хэлж, суртлыг нэвтрүүлээд эргэж Шивээ хотноо буцаж явсан. 

	Мөн дараа нь 400 гаруй гамин цэрэг ирээд байлдсанд бидний хорин хэдэн хүн угтан байлдаж, хүчинд автагдаж, тэр гамин цэрэгт бүслүүлж бидний хорин хэдэн цэрэг гэдрэг зугтан явсан. Миний бие нэг цэргийн хамт элсэн манханд хэвтэж өөрийн сумаа баран дуусаад байтал манай Бадрах324 гэдэг нэг цэрэг мордож зугтан явсанд миний бие хойноос нь нөхөр чи сайн морьтой байна. Миний морь эцэв. Би муу морьтой. Иймд чи намайг мориндоо сундалж хамт явъя. Гамин бүсэлж алахад хүрэв гэхэд нэг ч үггүй зугтан явсан.

	Гэхэд би ганц муу морио хөтөлж, буугаа барин явж байтал нөгөө гамин цэргүүд зүүн хойноос ирэхийг харав. Нэгэн хонхорт морио хийж, биеэ хэвтэн нууж, нөгөө цэргийг өнгөрүүлэв. Дараа нь морио хаяж, эмээлээ үүрэн явж Оросын Хяраан сууринд очмогц тэрхүү суурины орос цэрэг нэгэн хүн миний буу, зэвсгийг хураан авч тэр байшинд орно уу гэж оруулсанд, манай цэргийн Цэнд гэгч нэгэн хүн ганцаар сууж байсан бөгөөд манай цэрэг яасан бэ? гэж асуухад, нөгөө нөхөр сайн мэдэхгүй. Буу олон удаа дуугарсан. Зарим нь алагдсан биз, зарим нь зугтан явсан болов уу. Би орос цэрэгт зэвсэг юмаа хураалган сууж байна гэж хэлэв. Тэд зэвсгийг минь хураан авч биеийг минь гаминд барьж өгөх юм болов уу гэж ярилцан байгаад гарч гайхан, ийш тийш юм хартал мөн суурины зүүн хойд талын өндөр овооны хөтлөөр шар тугтай морьтой цэрэг ирж яваа харагдав. Нөгөө Цэнд, энэ цэрэг манай цэрэг зугтан гарч ирж яваа болов уу. Өөр шар тугтай цэрэг юу байх билээ. Лав манай цэрэг байх биз гэж хэлэхэд нээрээ тийм гэж ярилцан байтал тэр цэрэг ойр ирэхэд бас л харвал мөн болох тул нөгөө байшингийн хаалгыг сугалан хаяж инээлцэн очиж уулзвал нөхөр Пунцаг нар цэргийн хамт цөм бүрэн тоогоор байна. Та хоёр яаж гарав гэж нүдний нулимсаа гаргаж, гар барилцан мэндээ асуулцав. Дороо тамхи татаж нааш мөн хотод очиж хоноод Нанзад би Бавуу гэгч цэргийн хамтаар Дээд Шивээ гэдэг газар хүрч Сүхбаатартай уулзаж байлдааны явдал чигийг нэгд нэгэнгүй ярилцаж, Сүхбаатараас та нарт зэвсэг бүхий 10 цэргээ явуулсан, замд тохиолдсонгүй юү гэсэнд би замд уулзсан, тийм боловч нууцаар яваа тул эс мэдэгдэж ирэв гэж хэлэв. 

	Бас нөхөр Сүхбаатараас: Та нар ийм онц туг зүйлийг хураан авч сөнөөх зэргээр яваа нь туйлын сайшаалтай болох тул үүнээс хойш улам үнэн санааг тавьж баатар зоригоо гаргаж олон цэргийг элсүүлэх болон улсаа хамгаалах явдлаа гүйцэтгэхэд нэгэн санаа, нийтийн хүчээр зүтгэхийг та хэдэн нөхөрт гүнээ итгэнэ гэж тушаасныг дагаж нөхөр Пунцаг нарт хүргүүлсэн бичиг сэлтийг авч яваад мөн шөнө Пунцаг нартай эргэж уулзаж, нөгөө бичиг захидлыг ба нөхөр Сүхбаатарын тушаалыг цөмийг хэлж, тэр шөнө Пунцаг нар цэргийг авч орос нутгаар явсан ба миний бие гэрийг дайран дээлийг солих ба нөхөр Сүхбаатартай уулзаж мөн цэргийн хойноос очихоор үлдэж, гэртээ харьж өөрт дээл хувцасгүй учир бусдаас шинэ хуучин арьс нэхий зээл ба худалдан авч хоёр шөнө оёулан өмсөж урьд таних хүнээс нэгэн сайн морийг өөрийн муу морь дээрээ 20 төгрөг өгөхөөр авч унаад цэргийн хойноос очиж нийлэлдсэн. Очмогц нутгийн ядуу ардаас 10 гаруй хүнийг ятган ухуулах зэргээр таниулж элсүүлэн иртэл олон цэрэг жагсан мордож байгаагийн дашрамд нөхөр Сүхбаатар олон цэрэгт суртал нэвтрүүлэн илтгэж байлаа.

	Нөхөр Сүхбаатараас: — За Нанзад чи сум нэмж ав, энэ урд Сэлэнгийн наана олон гамин цэрэг ирж байгаа, түүнтэй байлдахаар яв гэж тушаахад, за гэж түргэлэн хөдлөөд, урьд, сум хадгалуулсан хүнээс сумаа авч харьяат цэргүүдэд байлдааны байдал тактикийг ухуулж нөхөр Сүхбаатарын хамтаар мордож явтал урьд ирүүлэхээр тушаасан Эрдэнэ вангийн 90 шахам цэрэг Бумцэндийн хамт тохиолдож нийлэлдээд Бум (Бумцэнд)-ийн шинэ цэргийн хамтаар баруун талаар явахаар тушаалаа өгч, Пунцаг цэргийн хамтаар голын зүүн галаар нууцаар эзлэн авахаар бас нөхөр Сүхбаатар, Нанзад, Цэнд, Лаасаг, Бавуу нарын хамтаар нөгөө гамин цэрэг Орхон Сэлэнгийн бэлчирт нутгийн ард түмний хадсан өвс бордоог түймэрдэн Хүрээ, Хиагт хоёрын завсар жин тээгчдийн 200 гаруй үхэр тэрэг ба тэмээн ачааг барилан авч тэрхүү өвс бордоог ачуулан байсны дээр хүрч очмогц, бидний өмнө гамингийн ноён хэлмэрчээ дагуулан сэлээдий бууг сумлан гартаа авч харьяат гамингуудаа цөмийг жагсаан бэлтгэж ирэхэд гар барьж мэндээ асууж өнгөрмөгц нөхөр Сүхбаатараас хэлсэн нь: 

	— Та нар аль улсын цэрэг хаана яваа вэ? Манай монголын өвс бордоог ямар үнээр авсан юм бэ? Дээрэмдэн авч байгаа юм уу? гэхэд нөгөө ноён, 

	— Бид үнээр худалдан авсан юм гэх зэргээр худал хэлэхэд мөн нөхөр Сүхбаатараас: 

	— Ямар үнээр яаж авсан юм бэ? гэхэд мөн ноёноос: 

	— Манай ноёд ачаалан авч ир гэсэн юм. Ямар үнээр яаж авсныг мэдэхгүй гэв. 

	Нөхөр Сүхбаатараас: Танай гамин цэрэг зэвсгээ хураалгахгүй бол дайтна гэхэд, гамингийн ноёдоос: 

	— Хаана аль улсын цэрэг юм бэ? гэхэд, нөхөр Сүхбаатараас: 

	— Бид нар эзэрхэг түрэмгий заналт гадаад дотоодын харгис этгээдийг даран даруй сөнөөж, ард түмний эрх чөлөөг олгох ардын хувьсгалт засгийн цэрэг гэхэд нөгөө ноёноос: Бид байлдаж мэдэхгүй. Бид харьяат жанжин ноёдоос асуухын наана зэвсгээ хураалгахгүй гэхэд, нөхөр Сүхбаатараас: Нанзад надад нууцаар хэлсэн нь: За Лаасаг та хоёулаа гамин цэргийн дундуур яваад цаад талд нь гарч харьяат цэргээ жагсаан бэлтгэж, бүслэхийг завдаж байгаарай. Хэрэв эндээс буу дуугарвал нааш байлдах буюу барьж авах бодлоготой байх хэрэгтэй гэж тушаалыг өгөхөд бидний хоёр хүн дурдсан ёсоор цэргийн дундуур яваад гамин цэрэг бидний хоёр хүнийг шууд буудав. 

	Түүний өмнөөс буудахад Нанзад би эмээлтэй морио алдаж зүг бүр буу пижигнэн дуугарч, бууны сум ирэхэд амийг арчлан байтал нөхөр Лаасаг миний эмээлтэй мориор хөөцөлдөж барьж чадсангүй бусдын зогсоож орхисон нэг муу морийг авчран өгөхөд нөгөөх морийг зайдлан унаж гамин дундуур гарч өөрийн харьяат цэргийг нааш бүслүүлэн, хоёр голын хооронд байлдаж бид нар гамин цэргийг их төлөв сөнөөж, түүний дотроос гамингийн ноён хэдэн цэргийн хамтаар өвсөнд нуугдаж байсныг Нанзад би үзэж цэрэг нарыг сайнаар сэргийлж байгаарай гэж захиад орхиж өөрөө мөсөн дээгүүр мөлхөж хүрч очиход гамингийн ноён морийг тойрон нааш буудаж, миний малгайны оройг цоо буудан малгай газар унасанд, би өөрийн байсан газарт малгайг бургасанд өлгөж босгоод өөрийн бие өөр газар зайлан гарч байтал тэр гамингийн ноён бургасанд босгосон малгайг хэдэн удаа буудахад миний бие хажуугаас буудаж түүнийг алж, унаж явсан орос тоомсог морь, следээ буу байсны дээр түүний ганзагад бага дашмаг юм байсныг авч үзвэл 10 гаруй мантуу, гамбир буйг урьд хэдэн хоног хоолгүй явсан болох тул арга буюу идэж байхын завсар харьяат цэргийг нааш ирүүлэхээр даллан дуудахад тэд нар цөм ирж нөгөө гамингийн үлдэгдэл нуугдсан хэдэн цэргийн хамтаар хавчин алж даран сөнөөв. 

	Мөн өдрийн оройн цаг харьяат цэргүүдийг цуглуулан авч бүртгэж үзвэл эндэгдсэн зүйл огтгүй тул цөмийг дагалдуулан харьяат хуаранд хүрч очоод Данзан лам гэдэг айлд очиж энэ өдрийн байлдааны явдлыг нэгд нэгэнгүй хуралдан ярилцаж дуусгаад нөхөр Сүхбаатараас: 

	Нөхөр Нанзад чи баатар зоригийг гаргаж сайн байлдав гэж нөгөө гамин ноёноос авсан тоомсог морь, маузер бууг шагнал болгон олгосноос гадна үүнээс хойш энэ мэт сайнаар байлдаж ард түмнийг хамгаалах явдалд улам илүү зүтгэ гэж хэлэхэд миний бие урьд шагнал гэдгийг мэдэхгүй бүдүүлэг ард болох тул туйлын их баярлан олгосон юмыг авч харьяат цэрэгт ирж уг учрыг хэлэв. 

	Мөн өдрийн маргааш тэдгээр гамингийн хүүр ясыг тоолон үзвэл 80 шахам хүн байв. Зэвсгийг эвдэх буюу өвсөнд нуусан нь их төлөвийг олж авсан. 

	Энэ үед элсүүлсэн цэрэг 300 шахам бас ч зэвсгээр нэлээд сайн болсон тул мөн сард Хиагт хотыг эзлэн авахаар хуралдан төлөвлөж тогтов. Дараа нь нэгэн шөнө мордож нарнаас өмнө Хиагт хотыг авахаар хэлэлцэж, харьяат олон цэргүүдэд нөхөр Сүхбаатараас байлдааны бодлого тактикийг ухуулж, жагсан мордоод шөнө яваад Хиагтын баруун нуруунд очиж морьдын эмээлийг бэхэлж, сум зэвсгийг бэлтгэн байхыг харьяат цэрэгт сануулаад нарны үесээр мөн хотод хүрч байлдаад, гэ-мин цэргийг хөөн гаргаж дараагаар Нанзад би Дашням325 зангийн хамтаар гамин цэргийн яамны үүдэнд очиход тэрхүү яамнаас хэдэн гамин цэрэг нөхөр Дашнямын баруун талын харьтыг хуга буудсанд би нөгөөх гамин цэргээс хоёрыг алж бусдыг байшинд оруулсан ба шархадсан нөхөр Дашнямыг морин дээрээ суулгаж хөтлөн явж харьяат цэргүүдэд хүрч Дашнямын биеийг Дээд Шивээнд эмчлүүлэхээр явуулаад Нанзад би эргэж байлдаж байтал манай цэргийн сум дуусаж Хиагтын баруун нуруу тийш зугтан оров. 

	Нанзад би цэргийн дотроос тус бүр хэдэн сумтай үлдсэн хэдэн цэргийг дагуулан гэдрэг гаминтай байлдаж нэлээдийг алаад дараа сум дуусмагц хойш эргэж харьяат цэргүүдтэй нийлэлдэх гэж явтал манай цэргийн бололтой монгол эмээлтэй морь байхыг харж очтол, Эрдэнэ вангийн хошууны Цагаан заан гэгч элгээрээ буудуулж амь гарахыг завдаж байна. Түүний хэлэх нь миний биеийг хөдөлгөх хэрэггүй, шууд үхье, буудна уу гэж учирлан хэлж байв. Түүний зэвсгийг авч байтал амь гарав. Хувцас хунарыг тайлан авч морины хамтаар нэгэн цэргээр авхуулан явуулаад, цэргийн газар очиход манай харьяат цэрэг нэгэн талаас бүслүүлэн гаминтай буудалцаж байна. 

	Цэргүүд маань зэвсэггүй яах билээ, гамин бүсэлсэн гэж хашхиран бархиран байна. Нанзад би айх юмгүй, Сүхбаатарт хүн явуулж зэвсэг, цэрэг авчирна гэж хэлээд нэгэн хүн явуулж харьяат олон цэргүүдийг тогтоож байтал удсангүй өнөөх явуулсан цэргийн ирж хэлсэн нь: Хоёр их буу нааш явуулсан, одоохон ирнэ гэж хэлж дараа тэр зүйл цөм ирэв. Удалгүй сум хүрэлцэн ирснийг түгээн өгч дахин байлдав. Хоёр их бууг Хиагтын баруун нуруунд зоож Хиагт хот чиглүүлэн буудаж олон гамин цэргийг хөөн гаргаж байлдан сөнөөж байтал нар шингэв. Харанхуй болж юм харагдахгүй болохоор гэдрэг эргэн Нарсан ууланд ирээд байтал нөхөр Сүхбаатар ирээд: 

	Энэ шөнө Хиагт хотыг эзэлж авна. Нанзад чи хагас цэргийг авч хойд хаалгаар326 ор, бусад цэрэг урд хаалгаар орно гэв ээ. Бид тушаалыг хүлээн авч нэн шаламгайлан мордож хэлсэн ёсоор хойд хаалгаар орж гамин яам ба цэргийн байшин савыг нэгжин үзэж ганц нэг нуугдсан гамин цэргийг барин алж, харьяат цэргүүдэд доор бүрнээ тушаалыг өгч харуулыг гаргаж хотыг хамгаалуулж маргааш өглөө болж үлдсэн гаминг нэгд нэгэнгүй нэгжин олж алан сөнөөв. Бид Сүхбаатарын тушаалаар зугтсан327 гамингийн хойноос Ерөө гол хүртэл хөөж заримыг алж, заримыг барьж чадалгүй алдсан бөгөөд хойноос нь нэхэмжлэх гэтэл агт морь сульдаж чадсангүй, арга буюу эргэж Хиагт хотноо ирэв. 

	Хиагт хотноо энгийн олон ардууд тарж үгүй болсныг эрж сурвалжлан олж тэдгээрийг хуралдуулж бидний тэргүүлэгч нөхөр Сүхбаатарын зэрэг хүмүүсээс тус бүр ард түмнийг арчлан хамгаалах бодлого болон олон зүйлийг ухуулан тараав. Тэдгээр энгийн хүмүүс орон гэртээ харьж энх амгалангаар аж төрөн сууцгаав. 

	Нөхөр Сүхбаатараас Орхон зэрэг газар нэгэн хороо цэрэгтэй суух ба Нанзад миний биеийг Хиагтад цэргийн хамтаар хотыг цагдан сэргийлүүлэн суулгахаар тогтов. Бид нар дор бүрнээ тушаалыг хүлээн авч уг тушаалын газар хүрч уул хэргийг хөдөлгөн явуулав. Мөн хаврын сард Сүхбаатараас нөхөр Чойбалсанг баруун замын цэргийн жанжин, нөхөр Пунцагийг туслах түшмэл, Нанзад миний биеийг Хатгалд нэгдүгээр хорооны даргад томилсонд тус бүр тушаалыг хүлээж уг албыг хаан сууж байтал нэгэн өглөө голын цаад328 талаас орос монгол холилдсон 80 шахам цэрэг ирж нааш буудав. Энэ нь цагаан цэрэг байв. Түүний өмнөөс харьяат цэргүүдийг жагсаан мордож байлдаж байгаад харанхуй болгов. Шөнө голын наад талаар пост тагнуулыг тавьж би 6 улаан орос цэргийн хамт голыг бярваазаар329 гарч нааш арван мод330 газар тагнан явж байтал гэнэт зүг бүрээс буудаж түүний өмнөөс буудалцаж байтал тэдгээр дээрэмчин нар бидний 6 хүнийг бүслэн авч алахыг завдахад дор бүрнээ тактик гаргаж, зүг бүр тархаж Нанзад би буудалцан дайран гарч Орхон голыг морины сүүлнээс чирэгдэн гарч, харьяат цэргүүд урдаас хашхиран тосон авч байдал учрыг ярилцан байтал нэгэн үхсэн хүн голын усаар хөвж ирэхийг хараад усчин хүнийг онгоцоор явуулж авчруулан үзвэл Нанзад надтай хамт явсан орос цэргийн нэг хүн баруун гарыг буудуулж алагдсан байна. Бусад таван хүн голын цаана цөм алуулж мөн өдрийн шөнийн турш буудалцаж дашрамд нэгэн хүнийг энэ тухай хэргийг мэдүүлэхээр жанжин Сүхбаатарт явуулав. 

	Мөн шөнө нөхөр Сүхбаатар гурван хүний хамт ирэв. Маргаашийн өглөө болж байтал нөгөө харгис цэргүүдтэй байлдав. Түр байлдааныг завсарлаж голын хоёр талаас ярилцъя гэж зогсож нөхөр Сүхбаатар, Нанзад миний биеийг дагуулан хоёр маузер буу авч голын захад ирвэл тэдний цагаан цэргээс хоёр хүн голын цаадах захад тус тус ирж та нар хэний цэрэг вэ? гэхэд, бид богд гэгээний цэрэг, та нар хэний цэрэг вэ? гэж асуусанд, бид ардын намын улаан цэрэг гэж хэлж бас тэднээс хэрхэн ямар бодлоготой энэ хоёр өдөр байлдав. Хоёр монгол нэг нэгнийг хамаагүй алах гэж буудах учир юу вэ? гэж асуувал тэдний хэлэх нь: Бид богд хааны барон жанжны цэрэг, энэ үед цэргийн жанжин орос Перпиль331, монголын Мэнгээ332 залан нар улааны цэрэгтэй байлдах бодлоготой яваа гэж хэлэхэд, биднээс танай цэрэг ард түмнийг алах, занчих, эд хөрөнгийг булаан авдаг ийм цэрэг биз гэж хэлэхэд, танай цэрэг яадаг вэ? гэхэд, манай цэрэг ард олон нийтийн эрх чөлөөг олгож газар орны амгалан байдлыг олгож, гадаад, дотоодын харгис этгээдийг үндсээр нь устгаж даран сөнөөх бодлоготой Ардын улаан цэрэг гэхэд, дайсны цэргийн хүнээс улаан гэж юу хэлнэ, бид та нарыг устгах зорилготой гэж хэлэхэд, биднээс бароны хэдэн хөлсний цэрэг, манай бүх улааныг үндсээр устгах санаатай байна уу?, танай харгис дээрэмчин бароноос гарсан санаа юү? Хэнээс гарсан санаа юм бэ? Энэ санааг огоорч манай улаан цэрэгт орж ирвэл амийг авч болох биз гэхэд, танай улааны хэдэн дээрэмчин нарт зэвсгийг хураалгаж хэрхэвч орохгүй гэв. Тэгвэл байлдъя гэж хэлэх завсарт бидний хоёр хүн нууцаар бууг чиглүүлэн нэгэн зэргээр буудаж тэд нарын хоёр хүнийг гэдрэг унагааж дараа нь цаад цэргээс ирж тэрхүү хүүрийг чирэн зугтан нааш буудалцаж байлдав. Нанзад би дээлийн хормойн ташаанд байсан хөөргийг буудуулж мориндоо ирж морийг унан тэдний хойноос Сүхбаатарын хамтаар хөөн явж байлдаж тэднийг зугтуулан алдаж тэдний алагдсан, шархадсан морь, зэвсэг зэргийг хураан авч гэдрэг цэрэг дээрээ ирэв. 

	Сүхбаатар Хиагт хотноо явав. Нанзад би уг хорооны газар сууж албан хэргийг хөдөлгөн байв. Гэтэл нэгэн орой Сүхбаатараас илгээсэн захидлыг авч үзвэл нөгөө Перпиль, залан Мэнгээ нарын үлэмжхэн дээрэмчин нар Сэлэнгийн урд этгээд болох газар нутгийн айлыг дээрэмдэн байгаа тул даруй очиж арилган сөнөөхөөр тушаасан байв. 

	Нанзад би зэвсэг бүхий 20 цэргийг дагалдуулан тэр газар хүрч сурвалжилбал нэгэн хүн хэлэх нь: Энд нэгэн айлд саяхан хонь алж идэцгээж пост харуул тавьж байгаа гэж хэлмэгц тэрхүү айлыг чиглэн бүслэн авахаар бодлогыг тавьж очиж явтал тэдний дээрэмчид зугтаж Сэлэнгийн урд ууланд очиж эргэж буудалцав. Бид нар хоёр талаас бүслэн авч Нанзад би дундуур нь очиж нэгэн цагаан орос цэрэгтэй буудалцан байж түүнийг алав. Винтов буу, 50 сум, эмээлтэй морь, погоон тэмдэг зэргийг аваад цааш байлдаж хоёр хүнийг мориноос салгаж шархдуулан модон дотор алдав. Морь, эмээлийг бүрэн авсны дээр тэдний эмээл хазаартай морь 13, буу 7, дээл, хувцас зэргийн хамт салган булааж аваад эргэж хуарангийн газар ирээд тэр зүйлийг бүрэн тоогоор бичиг дагалдуулан нөхөр Сүхбаатарт хүргүүлсэн. Тэр хэрмэл дээрэмчин нар дахин ирсэнгүй, нэгмөсөн үгүй болсон. Мөн цэргийг захиран сууж байтал нөхөр Сүхбаатараас илгээсэн захидлыг авч үзвэл Эрдэнэ вангийн хойд биеэр ороод баруун ангийн цэрэгтэй нийлэлдэж өмнө зүг Нийслэл Хүрээг эзлэн авах ба харгис дээрэмчин барон нарыг даран сөнөөхөөр тушаасны сацуу харьяат цэргүүдийг жагсаан бэлтгэж тушаал заавар өгч мордоод Эрдэнэ вангийн зүүн хойд Цагааннуур333 зэргэмжийн газар хүрч энгийн айлуудад бууж хойд талд тагнуул постыг анги хуваан гаргаж үлдсэн цэргүүд хонь, үхрийг алж идэхийг завдан байтал гэнэт баруун хойд уулнаас 50 шахам морьтой хүн нааш яваад нэгэн хэсэг айлуудад буухыг дурангаар манай харуулын хүн харж довтлон ирж хэлэв. 

	Гэтэл тугийг авч цэргийг бэлтгэн мордохын наана урд постын хүн, 30 гаруй цэрэг ирж буудалцав гэж давхин ирсэнд 35 цэргийг захирлын хамтаар урд талд явуулан, Нанзад би 35 цэргийг дагалдуулан хойд талд ирж харгис цэргүүдтэй тус тус байлдах, бас ч хоёр талын цэргүүд хоорондоо холбоо хүчийг зузаатган сайнаар харилцах явдлыг санаа тавин гүйцэтгэх тушаалыг Нанзад би өгч уг газруудаар байлдан, харгис цэргүүдийг тэрхүү айлын гаднаас цааш зугтахад хойноос хөөн буудалцаж манай хөөн явсан цэргүүдийн морь муудан хоцорч Нанзад би ганцаар хөөсөөр явж тэр дээрэмчин зандалчин нарын хоёр хүний морь эцэж муудахыг харж, морийг ташуурдан давхин очиж гүйцэж хүрэхэд миний өмнөөс бууг сумлан, чамайг буудна гэж занахад түүний өмнөөс халтиралгүй бууны замгийг хөдөлгөн далайлгаж сүрийг үзүүлэн бууг хая, эс хаявал ална гэж хэлсэнд тэдний хоёр хүн танай цэрэгт орно гэж буугаа хаян ирэхэд хэний цэрэг хаана яваа, аль газар сууж байгаа, захирал чинь хэн гэгч билээ? гэж асуухад барон жанжны цэрэг энэ хэр Сундуй гүн334 захиралтай энэхүү хойд ууланд 500 цэргийн хамтаар суудаг.

	Бас цэргийн зэр зэвсэг ямар болохыг асуухад бид монгол цэрэг, дан бирдаантай, сум тус бүр 50 байдаг. Орос, буриад цэргийн буу винтов, хүн бүр 250 сум байдаг билээ. Саяхан улаан цэрэгтэй байлдаж пулемёт буу хоёр, бас улаан цэргээс нэлээдийг алсан, нэлээдийг барин авчирсан биз гэж хэлсэнд тэрхүү хоёр цэргийг барин авч уг цэргийн газар ирэв. 

	Манай цэргийн урд талаар байлдсан цэргүүд тэдгээр зандалчин нарыг зугтуулан алдаж үлдсэн ачаа хөсгийг авчруулан иржээ. Одоо мөнхүү цэргүүдийг хуралдуулан энэ шөнө Сундуй гүнгийн 500 цэрэгтэй байлдъя гэж хэлсэнд орос сургагч Ковалёв байлдаж болохгүй. Одоо Сүхбаатартай очиж учир байдлыг хэлье. Бас ч баруун ангийн цэрэгтэй нийлэлдье гэхэд түүний наана энэ дээрэмчин нар үлэмжхэн болох нь хэрхэвч явж үл болно гэж хэлэхэд, тэгвэл зүйтэй гэж хэлэлцэн захидал бичгийг авхуулан нэгэн хүнийг яаравчлан явуулав. 

	Бид цэргийн хамт тэр шөнө яваад орос нутаг болох газар хүрч буудаллаад Эрдэнэ вангийн тарианд эдэлсэн үхэр нэгийг алуулан шарж идэцгээж байтал Сүхбаатарт захидал зүйлийг авч явуулсан хүн хариу захидал авчрав. Уг захидлыг үзвэл, та нарыг үүний урьд татан ирүүлэхээр хүн явуулсан нь олсонгүй, дээрэмчин нарт баригдах зэргээр сая ирсэн, одоо шууд ирж нийлэлдэнэ үү гэснийг үзмэгц цөм хөдөлж яваад Орхон гэдэг газар хүрч цэргийг тэнд суулгаж Нанзад би саяын байлдаанаас барин авсан хоёр цэрэг, эд хогшлын зүйлийн хамтаар нөхөр Сүхбаатарт хүргэн өгч улмаар уг байлдааны байдлыг нэг нэгээр хэлж ярилцаад миний биеийг мөнхүү цэргийн газар хэвээр суухыг тушаамагц нааш цэргийн газар хүрэлцэн ирж сууж байтал нэгэн өглөө Ивцэг зэргийн газар суулгасан цэргийн захирал Ламжав нэгэн цэргийн хамтаар ирэв. Хэлэх нь: Баярын Цэрэг манай цэргийг урьд шөнө цөмийг барин авав. Би арай чамайн нэг цэргийн хамт гарч ирэв гэж хэлэхэд, чи хэдэн цэргийг баригдуулав. Тэр дээрэмчин нар одоо хаана буйг асуухад хаана явсныг мэдэхгүй гэж хэлэлцэн байтал нөхөр Сүхбаатараас захидал ирснийг үзвэл энэ өнгөрсөн шөнө Ивцэгт суусан цэргийг цөмийг бароны Баярын цэрэг барин авсны тухай манай нэг цэрэг оргон ирж хэлсэн бөгөөд бас ч нөгөө талаар цахар Баяраас, Сүхбаатар миний мэндийг асууж цэргийн хамт ирнэ үү гэж хэлсэн байна шүү. Бас барон жанжин нь Хиагтын зүүн хойд талаас тавин мянган цэрэгтэй ирнэ гэхээс гадна Баяр би цэргээ авч урд талаас, баруун талаас Перепиль, Мэнгээ нар ийнхүү гурван талаас хавчин авч улаан цэргийн үндсийг устгана гэх бодлоготой байна гэж хэлсэн байна. Иймийн тул Нанзад чиний бие цэргийн хамтаар мөнхүү хотноо хурдлан ирнэ үү гэсэн захидал болох тул яаран цэргийг жагсаан агтыг

	 хураалган ирүүлж шаламгайлан мордоцгоож довтлон явж Хиагт хотноо хүрч цэргийг жагсаалаар жагсааж очив. Нанзад би Сүхбаатарын гэрт орж уг учир байдлыг ярилцан байлдааны тактик бодлогыг хүлээн аваад миний бие Сүхбаатар хоёулаа уг цэрэг дээр орж бид нар байлдааны гүн бодлого учрыг ятган ухуулж илтгэлийг дуусгаж тэднээс мөн хотод буй хятадын байшинд буудаллаад пост харуул манаа тус бүрийг гаргаж тушаал өгч агт ачлагын зэргийг гадагш идшилүүлэн унтаад маргаашийн өдөр дундын хэрд зүүн урд зүгт гарсан пост харуулаас энэ зүүн урдаас олон цэрэг гарч ирж явна гэж дахин ирж хэлсэн сацуу агт ачлагыг хураан авчирч цэргүүдийг бэлтгэн мордохыг завдан байхад нөгөө зандалчин нар мөн хотын урд талыг бүслэн авч хашхиран ирэхэд өмнөөс нь Нанзад би харьяат цэргийн хамтаар угтан очиж байлдан явахад нэгэн жороо хүрэн морьтой дээрэмчин түүний дотор яваа харагдахыг хөөн явж буудан унагааж, очиж үзвэл үнэхээр Баяр гүн төмсөөр шархдан хэвтэж байна. Түүний цаана нэгэн хүн хэвтэж байсан нь давхин очиж үзвэл Баярын цэргийн Сэцэн вангийн хошууны Дажаансэдэд хэмээх урьд таних хүн шархтаад амьд хэвтэж байгааг баривчлан авч мөнхүү хотын газар буй цэргийн газар хоёр цэргээр хүргүүлэв. 

	Одоо би цааш байлдан яваад мөн Баярын цэргийн нэгэн хятад цэргийг зэвсгийн хамт барин авч нэгэн цэргээр хойш цэргийн газар хүргүүлээд бас л дахин байлдаж Ивцэг зэргийн газар хүртэл хөөж тэдний их төлөвийг алж үлдсэн хагасыг яах аргагүй шөнө болж орхиод гэдрэг цэрэг дээрээ ирж цэргүүдээ бүртгэвэл цөм бүрэн эндсэн зүйлгүй байна. 

	Мөн шөнө Хиагт хотноо хүрч цэргүүдийг хороонд явуулаад Нанзад миний бие Сүхбаатартай уулзаж энэ өдрийн байлдааны явдлыг нэгд нэгэнгүй хэлэлцэн нөхөр Сүхбаатараас ихэд сайшаан баярлаж байлаа. Тэндээс эргэж цэргийн хороон дээр очиж хоноод маргаашийн өглөөний 9 цагт зүүн хойно буу олон удаа дуугарахыг сонсоод харьяат цэргүүдийг бэлтгэн жагсаан орхиж миний бие Сүхбаатартай уулзахаар очиход нөхөр Сүхбаатар зэвсэглэн мордохыг завдан байхад уулзаж ярилцаад барон жанжин зүүн хойд зүгээс мянган цэрэгтэй нааш байлдахаар ирж орос цэрэгтэй байлдаж байна. Цэргийг бэлэн байлга гэсэн ёсоор бэлэн болгон байтал мөн тэр өдрийн оройн цагт Сүхбаатараас Нанзад миний биеийг цэрэг авч мордоод Халзан Бүргэтэй уулын335 зүүн урд газрыг бүслэн ав гэснээр мордож цааш заасан газрыг эзлэн авч тагнуул постыг тавьж байхын үес мөн ууланд буу тасралтгүй үргэлжлэн дуугарсаар байв. Шивээ хотоос явган улаан цэрэг зуу орчим хүн ирж бидний хамт нийлэлдэн мөн уулыг бүслэн авч байгаад миний бие цэргийн хамт гэдрэг Хиагт хотноо буцав. Орос цэрэг336 байлдан хоцорч байгаад шөнө болмогц буудалцахыг завсарлаж байтал гэнэт Бароны цэрэг орос цэргийг дайран гарахыг завдтал тэдний улаан цэрэгтэй өмнөөс дайран барин авснаас харьяат Шивээ хотны газар хүргүүлсэн ба одоо маргаашийн өдөр дахин байлдаад шөнө болж мөн тэдгээрээс хэсэг бүлэг тохиолдсоноос барин авч мөн хойноос хүргүүлсэн. 

	Нөгөөх барон жанжин үлдсэн 200 шахам цэргийн хамтаар урагшаа Хяраан харуулын зэрэг газраар зугтан явахад зөвхөн монголын зуун цэрэг Сүхбаатар, Бумцэндийн хамт хойноос хөөн гүйцэж байлдаад тэдний заримыг алж, 12-ыг барьж заримыг зугтуулан явуулаад уналга морьд муудсан тул хорооны газар гэдрэг ирэв. Уналга хөсгийг зузаатган оросын 500 гаруй цэргийн хамтаар Нийслэл Хүрээг эзлэн авахаар мордоод замын зуур тохиолдсон бароны зандалчин цэргүүдийг сөнөөх зэргээр явж Хараа хэмээх голыг337 гарах гэж байтал гэнэт урдаас их буугаар биднийг буудсанд бидний цэргүүд тархаж газрыг эзлэн авч хэвтээд тавин орос улаан цэргийг голын баруун талаар явж харгис цэргүүдийг хавчин авахаар явуулаад үлдсэн бидний цэрэг мөн голыг гарч байлдан очиход харгис цэрэг хоёр талаас хавчигдаж зүүн урагш зугтан явжээ. Түүний хойноос хөөн байлдаж буу зэвсэг үлэмжхэнийг булаан авч гурван хүний хамт барин авч бусдыг зугтуулан алдав. 

	Бидний цэрэг хөсгийн хамтаар хөдлөн цааш Хүрээнээс баруун хойш Толгойтын давааны ар Баянгол зэргэмжийн газар буудаллан байтал өмнөөс нэг хаалгач лам захидал бичгийг хүргэж очив. Мөнхүү бичиг захидлыг үзвэл богд гэгээний мутрын тамгатай, бас Цэвээн жанжны гарын үсэгтэй бичиг байв. Тэрхүү бичигт бидний цэргээс хотын олон улс айн эмээх тул зэвсгийг тэнд хураалган биесээр ирнэ үү гэсэн үг үсэгтэй байв. Гэтэл нөхөр Сүхбаатараас хорооны дарга Нанзадыг ирнэ үү гэхэд миний бие очиж Сүхбаатартай уулзахад захидал бичгийн учир, ийм зэвсэгтэй орох эсэхийг надаас зөвшиж асуухад, халуун амь бүлээн цусыг хайрлахгүй зүтгэж гадаадын харгис этгээдийг даран сөнөөж ард түмнийг батлан хамгаалах зорилго бүхий улаан цэргийг тэдний овт харгис этгээдийн хууран мэхэлж гэнэдүүлэх бодлогыг гаргаж буй тул хэрхэвч зэвсгийг салгаж үл болох учрыг хэлэхэд харьяат цэргүүдийн саналыг авна. Нөхрийн энэ санал зөв гэж одоо харьяат цэргүүдийг жагсаан уг учрыг ухуулан хэлэхэд зэвсгийг хураалгахгүй орно гэж нэг адил хэлнэ. Уг учрыг гэдрэг Сүхбаатарт хэлж зөвлөсөнд маргааш өглөө Нийслэл Хүрээг эзлэн авна гэж хэлэхэд одоо мөн өглөө цэргийг жагсаан мордож Толгойтын давааны өмнө рүү явтал 3 удаа жинс, хүрэм бүхий хүмүүс тосон ирж явахыг харж уул цэргүүдийг жагсаан хүлээн зогсоож байтал тэдгээр хүмүүс хүрч ирснийг үзвэл Богд хааны шадар Дэндэв гүн338 бас нэгэн хаалгач хиагийн хамтаар ирсэн байна. Тэдний хэлэх нь: Бидний биесийг Богд хаанаас жанжин болон олон цэргийн амгаланг эрж явуулсан гэхэд тэндээс мордож Нийслэл Хүрээнд ирж суух орон савгүй, одоогийн индрийн газар цэргийг жагсааж байгаад бидний дарга нар орон сав эрэхээр яваад Сангийн Яамны339 хэдэн муу эвдэрхий байшинд суулгахаар болж цэргүүдийг тэнд түр суулгав. Дотоод, гадаадыг батлан хамгаалахаар пост тагнуулуудыг анги ангиар гаргаж одуулав. 

	Гэтэл жанжин Сүхбаатар давхин ирэв. Бидний цэргийн орон сууцны байдлыг үзэж энэхүү хороонд сууж бүхий бүх цэргийн жанжин Цэвээнийг340 олж ир гэж тушааж хэдэн цэргийг явуулав. Мөнхүү Цэвээн жанжныг олж авчран мөнхүү жанжин Сүхбаатартай уулзуулав. Мэндийг асуулцаж харьяат цэргийг суулгах орон сууцгүй гачигдалтай гэхэд Цэвээн өөрийн суудаг байшинд суулгахаар хэлэлцээд тэр байшинд цэргүүдийг суулгаад хэд хонож байтал жанжин Сүхбаатараас Нанзад миний биеийг сургагч Гришеевийн хамтаар явж энэ өдөр бароны үлдэгдэл цахруудын зэвсгийг хураасугай гэж тушаасныг дагаж Дорж гүн нарын зэрэг цагааны цахар ноёдын буу зэвсгийг цөм хураан авчрахаар тушаалыг өгмөгц бидний бие хэдэн цэрэгтэй мордож цахар Баяр гүнгийн байшин, хашаанд очиж түүний хашаанд байгаа нэгэн цахар түшмэл эзэмшин байсныг барьж аваад байшинг нэгжин үзвэл хурдан буу 30, сум 3000 гаруй, галт бөмбөг 34 зэргийг хураан авч тэндээс цахар Жамц гүнг барьж байшин хашааг үзвэл хурдан буу 10-ын зэрэг үлэмжхэн зэвсэг сумын хамтаар хураан аваад тэндээс цахар Дорж гүнгийнд очиж мөн Доржийг барин авч нэгжин үзвэл модон авдраас барауник341 буу, 50 сумын хамтаар, бас хурдан буу 5-ын хэр, тус бүр цөөвтөр сумтай хураан аваад тэндээс гаргүй Тогтохынд очиж түүнийг барин авч биеийн зэвсгийг хураан авч тэндээс Онинго гэдэг цахрынд хүрч түүний биеийг барин зэвсгийг хураан авч тэндээс Тогтохын харьяа хэсэг цэргийн байсан байшинд очиж нэлээд зэвсэг ба дээрэмдэн авсан алт мөнгө зэргийн юмыг хураан аваад гэдрэг хорооны газар ирээд нөгөө цахар ноёныг шүүх яаманд хүргүүлж буу зэвсэг, алт мөнгөний хамтаар жанжин Сүхбаатарт бичиг дагалдуулан хүргэв. Миний бие тэр өдөр жанжин Сүхбаатартай уулзаж одоо хураагаагүй дутуу зэвсгийг хураан авахаар тушаалыг авч маргааш өглөө аймшигтай гэж хэлэлцдэг Тогтох тайжийг барин авахаар оросын улаан цэргээс зуун хүнээр түүний хашааг бүслүүлэн Нанзад би хоёр нөхрийн хамтаар ороход өмнөөс Тогтох тайж гарч ирэхэд барин авч биед байгаа маузерыг авч зэвсгийн хамтаар хураан аваад тэдний нэрийн дор явсан цэргийн гэрүүдэд тус бүрд очиж нэгжин үзэж бага сага зэвсгийг хураан авч мөн хорооноо ирэв. 

	Тэдгээр барьсан хүмүүсийг шүүх Яамнаа хүргүүлээд зэвсэг бүрд зүйлийг жанжин Сүхбаатарт явуулаад хорооны газар сууж байтал харьяат жанжнаас мөнхүү харьяат цэргийг зүүн өмнө Егүзэр зэрэг газар сэргийлэн хамгаалах ба даргад Бумцэндийг томилсон, Нанзад миний биеийг бригадын дарга, нөхөр Гришеевийг бригадын сургагчаар тус тус томилон тушаахад тус тус тушаалыг хүлээн авч аж ахуйн яамны байшинд сууж байтал миний бие хүнд өвчин тусаж уг албанаас чөлөө олгож гэрийн газар хэвтэж гурван сар гаруй болсны хойно жанжнаас342 цэргийн тэргүүн хорооны газар даргын албан хаахаар тушаал өгсөнд тушаалын ёсоор хүлээн авч хаасаар 12(1922) оны эхний сард харьяат жанжнаас миний биеийг хоёр хорооноос тус бүр 25 цэргийг сонгон авч Улиастай343 гэдэг газар сууж тэнд байгаа 150 цэргийг улс төрийн ба цэргийн сургуульд боловсруулах ба уг хорооны даргын тушаалыг нөхөр Пунцагт хүлээлгэн өгөхөөр тушаал өгсөнд тушаалын ёсоор уг албаа хүлээлгэн өгч харьяат цэргийг дагалдуулан уг заасан газар хүрэв. Уг албыг хүлээн аваад харьяат цэргийг анх арван байгуулж, хотоос очсон сургууль сайтай нөхдөд хэр тэнцэх даргын тушаалыг хүлээлгэн уг сургуулийг үйлдүүлсээр намрын сар болж байтал харгис Дамбийжанцан гэгч Засагт хан аймгийн яаманд ирж Улиастайн сайд Ламжавт захидал бичгийг явуулж харилцан байгаа ба харгис Дамбийжанцан гэгч Нанзад миний биеийг ямар учраас ийнхүү захад сууж байгааг асууж яваад гэдрэг буцав гэдгийг сонсоод Нанзад би энэ тухай Улиастайн сайдтай очиж энэхүү Дамбийжанцан гэгч манай улсад тустай, хортойг асууж тустай бол хятад нутагт ямар учраас сууж байгааг асуусанд мэдэхгүй тул энэ тухай явдлыг засгийн газар мэдэгдэж гүйцэтгэхээр явах улааны зар хийж өгнө үү гэж хэлэхэд хэлсэн ёсоор улааны зар олгов. 

	Би өртөөлөн яваад Хүрээнээ ирж жанжин Сүхбаатартай энэ явдлыг нэгд нэгэнгүй хэлж ярилцаад мөнхүү жанжнаас энэ орой манай гэрт хуралдана. Тэрхүү харгисыг явж дарна. Энэ явдлыг нэг ч хүнд хэлж үл болно гэж хэлэхэд мөн өдрийн орой гэрт нь очиж байтал Дугар344, Балдандорж345 нарын хоёр хүн ирээд нөхөр Сүхбаатарын хамт хуралдан, нөхөр Сүхбаатараас тушаалыг өгсөн нь: Танай гурван хүн харгис Дамбийжанцаныг даран сөнөөж ирэх хэрэгтэй. Харин айлын ба гэрийн хүнд тун ч хүрч үл болно. Ямар уран арга хэрэглэж дарах явдлыг түүгээр Улиастайн сайд Ламжав346, туслах Дилов хутагттай347 харилцан арга хэрэглэж гүйцэтгэх ба харин даран сөнөөж чадахгүй алдах буюу үгүй болговол та нарыг ирэх тухайд хатуу хариуцлага хүлээлгэнэ гэж тушаал өгснийг хүлээн авч яваад Улиастайд ирж Ламжав нарын хамтаар нууцаар хуралдаж харьяат цэргүүдийг нутгийн баруун захад уг замын ойр буулгах ба Дугаржав, Нанзад бид хоёр дөрвөн цэргийг дагалдуулан тэргүүлэн очиж түүний биеийг даран сөнөөх ба бидний хойноос Балдандорж 25 цэрэг, пулемёт бууны хамтаар явж тэрхүү Дамбийжанцаныг зална. Өртөөг жишүүлэхээр яваа гэж олонд цуурхал гаргаж бас Ховдын сайдад баруун урд баахан дээрэмчин цэрэг явж байгаа гэнэ. Түүний хоёр талаар цэрэг оруулж даран сөнөөх учрыг захидлаар мэдэгдэхээр тус тус тогтож уг тогтоосон ёсоор Ховдын сайдад хуурамч захидлыг явуулжээ. Гэтэл Ховдын сайдаас уг захидлын хариуд цэрэг мордуулахаар захидал ирснийг тэрхүү олон цэрэгт ухуулан хэлж тусгай дарга томилон цэргийн хамтаар явуулав. 

	Дугар бидний биес үлдэж, Дугарыг захын хошууны цэргийг комисслохоор явж байгаа гэдэг нэрийдлээр явуулж, Толь бэйсийн тамганд хүлээж байхаар өртөөлөн мордуулав. 

	Нанзад би тэрхүү хорооны зэвсгийг замын тус газар нууж бууг байшинд хэвээр үлдээж тэдгээр мордсон цэргийн хэрэглэл хүнсийг нийлүүлэх түшмэл мөн өртөөгөөр мордоод мөн Дугарын хойноос хүрч Толь бэйсийн тамганд очиж Дугар өөрийн биеийг засгийн газраас гарсан түшмэл, Нанзад би Дилов хутагтын хаалгач, бид нар, Дамбийжанцан богдыг залахаар зарагдан явна. Танай тамгаас тэмээ 12-ыг хоёр хөтлийн хамтаар улаанд хэрэглэнэ гэж хэлэхэд маш баярлан, багшийг зална гэж хөөрөлдөн зарлага нарыг тэрхүү тамгын засаг эрхлэгч нар мордуулж уг тэмээ хөтлийг хөөлгөн ирэхэд хөсөг, хоолыг төхөөрөн маргааш өглөө хөдөлж эзэнгүй говийн дундуур явсаар 9 хоног болж Алтай гэдэг уулын ард буугаад тэрхүү ууланд гарч баруун тийш дурандан хартал Маажинсан уулын зүүн хойд этгээд болох газар Дамбийжанцаны суудаг хашаа байшин харагдана. Тэр өдөр орой болгож хөдлөөд мөн Хар хошуу гэдгийн зүүн дор шөнө дундын хэрд бууж майхны амыг зүүн тийш харуулан барьж хоол, цай хийж идэж, Нанзад би лам дээл хувцсыг цөмийг солин өмсөж хаалгач янзын маягтай болж тавьсан үсийг авхуулан хаяж зэвсгийг биед нууцаар агуулж, Дугар хонины далаар мэргэлэн үзээд би тусгүй байна. Нанзад чи залбал их л сайн байна гэсэнд Засгийн газрын тушаал газар, бидний хэн боловч залах хэрэг, бидний хэн нэг нь гэнэдэлгүй албал бүгдээр амь гарах хэмээн хэлэлцэн байтал үүр цайж майхнаа ачаалан хөсгийг хөдөлгөн Дугар, Нанзад бид хоёр дөрвөн цэргийг дагалдуулан яваад Хүрээний наана Дамбийжанцаны зүгээс хоёр хүн биднийг тосон ирж, та нар ямар хэрэгтэй хаана хүрэхээр яваа улс вэ? гэхэд бид Богд ламд бараалхах гэж яваа гэж Дамбийжанцаны горломын348 гадна хүрч очиход гурван хүн тосон ирж хаана хүрэх учрыг асууна. Мөн ламтнаа бараалхах гэж яваа гэж хэлж, явах гэтэл та нар багшийн горломын дотор уналгатай бүү ор. Явган яв гэж хэлэхэд, аа бид богд хааны ордны дэргэд морьтойгоо очиж ордог улс. Танай энэ газар яасан юм бэ? гэж тэмээг ташуурдан яваад Дамбийжанцаны хаалганы үүдэнд хүрч буугаад хүлээж байхын завсар бид, дөрвөн цэрэгтээ нууцаар хэлсэн нь: Биднийг орсон хойно буу дуугарвал нэг нь хаалганд үлд, гурав нь бидний хойноос шууд ор. Айн эмээж бусдад мэдэгдүүзэй гэж захиад байтал дотроос нэг хүн санд орно уу гэж хэлэхэд орж, цай, идээг бэлтгэн өгснийг ууж байтал хүрэн улаан жинстэй, ёслолын хувцастай хүн ирж Дугартай мэндлэлцэн, Нанзад миний биеийг ер тоосонгүй. Дараа нь олон түшмэд гарахын сацуу нэгэн хүн ирж хэлэх нь багшид бараалх! гэхэд бид гарч мөн суудаг байшинд ороход Дамбийжанцан богд олбог түшлэгт морилон сууж байна. 

	Нөгөөх олон түшмэд хамт яамлан сууж байхын дээр энд тэнд гар буу харагдана. Бид бие биедээ одоо алж болохгүйг нүдээр дохио өгч, урт хадгийг гаргаж түрүүлэн Дугар мөргөв. Дараа нь Нанзад би мөргөв. Дугар, Дамбийжанцан хоёр их л ярилцан байна. 

	Би Дамбийжанцаны аль талаас буудахыг ажиглан байв. Тэрхүү Дамбийжанцан намайг ер тоохгүй байдалтай. Гэтэл бид нарыг суух хоёр гэр бариад тэр гэрт сууна уу гэсэнд очиж суув. Тэр гэрийн доторх байдлыг үзвэл хурган хөнжил, хоргой жинтүү мэтийн юмыг тус бүр бэлтгэн тавьсан их л хээнцэр байдалтай, ямар арга хэрэглэн Дамбийжанцаныг дарахыг нууцаар хэлэлцэв. Тэр шөнө хөтөл нэгэн хүнээ гадуур эд нар ямар байдалтай ба биднийг ямраар үзэж байгаа зэргийг мэдэж ирэхээр явуулсанд тэр хүн шөнө дундын хэрд ирээд хэлэх нь: 

	Энэ хавийн энгийн улс энэ харгис Дамбийжанцанаас салах цаг болсон юм биш үү? урьд урьдын харгис хүмүүсээс арайхан өөр ширүүн догшин байдалтай хүн гэж хэлэлцэнэ. Дамбийжанцаны хэлж байгаа нь, эд нарт есөн цагаан үлэмжхэн мөнгө алтыг өгч маргааш буцаана гэж ярьж байгаа гэнэ. 

	Одоо Дугар бид хоёрын ярьсан нь: Хоёр атан тэмээг хадагтай маргааш өглөө ламд, есөн цагаан хүргэе хэмээн хэлж өгөхөөр тогтож, маргааш өглөө тогтсоноор хүргүүлсэнд, баярлав гэж хүлээн аваад тамгалж уяв гэж хэлж ирэв. Дараа нь Дамбийжанцан богд залран манай гэрт ирэв. Гадаа түрүүний моринд хүзүүнд нь булга уясан, дээгүүр нь дээлийн торгоор бүтээсэн ийм есөн цагаан малыг авчирч байна. Тэрхүү булга, торгыг Нанзад би гарч аваад малыг цааш хадгалуулахаар явуулаад авсан булга, торгыг Дугарт авчран өгөв. Бас хонины мах, сияан данхтай архи хүргэн авчирч Дугарт тавин лангийн ембүү, Нанзад надад 10 лангийн дуутуур мөнгө, бусад цэргүүдэд хэд хэдэн янчаан тус бүр хадаг, аягатай архи барьж өгөв. Гэтэл Дамбийжанцанаас дуулах хүн байвал зүүн талын дуу дуулна уу гэхэд Нанзад би байна гэж хэлэв. Халх голын хошуунаас очсон цэрэг Дашзэвэг Эр бор харцагыг дуулав. Нөгөөх Дамбийжанцан, манай зүүн талын дуу ийм сайхан гэж хэлж архи үлэмжхэн уув. Одоо тарж явахын үесээр Дамбийжанцан, Дугар, Нанзад та хоёр манай гэрт очихдоо хүнээр бүү хэлүүл, шууд ор гэж хэлж явав. 

	Дараа нь Дугар бид хоёр нэг нэг аяга архи уугаад хүнгүй бол буудна гэж хэлэлцэн хүрэхэд мөн гэрийн үүдэнд буутай цэрэг байна. Биднийг хаана явахыг асуухад, ламд бараалхах гэж явааг хэлэхэд цааш хэлүүлэн, ор гэж хэлэв. Орсонд Дамбийжанцан хойноо нэлээд согтуу маягтай хэвтэж байв. Тал бүрд янз янзын буу байхыг үзэв. Бас хоёр эхнэр нь тус бүр гар буутай, өөр хоёр хүн байна. Эс буудав. Дугарыг дээшээ суу гэж суулган элдэв янз бүрийн буу үзүүлэн, байлдааны явдлыг их л ярилцан байв. Нанзад би дуугүй, тулганы үүдний тэнд галыг түлж үгийг чагнан байлаа. Дамбийжанцан, надад газрын зураг байхгүй, маузер бууны гэр байхгүй гэхэд, газрын зураг бидэнд бий, ламд барья. Маузер бууны гэрийг хийж чадна. Булигаар авч лам манайд морилон очно уу гэж хэлэхэд, тэгье гэж хэлээд явахын наана Нанзад би ламыг морилон очиход гэрийн хог муухай байдаг, засаж байя гэж түрүүлэн яваад өөрсдийн цэрэгт Дамбийжанцан ирэх учрыг хэлж гэрийг цэвэрлэн, нөхөр Дашзэвэг чи тун муу байдалтай бай!, чамд гаваг хүртээе гэж хадаг барьж өгье. Чи баруун гараар тосон авахад гарыг нь барьж аваарай. Нанзад би буудна гэж хэлж захиад байтал дараа нь Дамбийжанцан хэдэн хүнийг дагуулан Дугарын хамт ирж явахыг хараад Нанзад би тосон үүдийг гэр дээр тавьж ёслон байж оруулаад хойд талд Дамбийжанцан сууж, Дугар зүүн хойд талд сууж, нөгөөх дагасан цэрэг хүн зүүн дөрвөн цэргийн сууж байгаа гэрт орж элдэв өнгийн завхай дууг заалган байсан. Нанзад би тулганы зүүн урд гал түлж, ханцуйдаа бууг сумлан буудахыг нууцаар завдаж байх сацуу өнөөх Дамбийжанцан газрын зургийг үзэж байгаад, одоо би явах юм байгаа гэж хэлэхэд, Нанзад би манай нэг хүний бие өвдөөд муу байна, ламаас гаваг хүртээе гэж хэлсэнд тэгье гэж дуртай дургүй гэдрэг сууж нөхөр Дашзэвэгийг ламын гаваг хүрт гэж дуудахад мөн Дашзэвэг нэг хүнээр түшүүлэн арайхан ирж урд нь сөхрөн сууж гаваг хүртсэний дараагаар хадгийг барихад Дамбийжанцан баруун гараар хадгийг авахад нөхөр Дашзэвэг давхийж гарыг шүүрэн барьж Нанзад миний бие тулганы зүүн урдаас давхийн очиж гэдрэг даран унагааж баруун талын гүрээ рүү нь өнөөх буугаар таван удаа буудаж, Дугар дөрвөн цэргийг гаргаж сум ба зэвсгийн хаалгыг тус тус шууд авч эзэл гэж хэлэхэд тэд гүйн явж цөмийг эзлэн авав. 

	Бид Дамбийжанцаны толгойг огтолж, гэрийн зүүн урд талд хаяж, бууг аваад гарахад тэдний олон энгийн ард айн хүүхэд багачуудыг дагуулан уулыг чиглэн зугтан явахыг хармагц Дугар, Нанзад бид хоёр дуудан авчирч ухуулга гэгээрлийн зүйлийг хэлж гэр гэртээ очихоор хэлэхэд тарж гэртээ харьцгаав. 

	Дараа нь эндэхийн олон ноёд, түшмэд цугларан ирнэ үү. Хэлэлцэж гүйцэтгэх хэрэг бий гэж зарлан дуудсанд тэдний олон түшмэд, ноёд ирсний дотор нэгэн хятад янзын хүн улаан жинстэй байсныг чи ямар тушаалын түшмэл вэ? гэж асуусанд, би Ганьсу мужийн хүн. Энэ лам энд миний биеийг захирагчийн тушаалыг хүлээлгэн авч байгаа юм гэж хятад хэлээр хэлэхэд, чи манай монголын дотор ямар ашиг тусыг хийж байгаа юм бэ? гэж дор нь буудан алав. Бусад түшмэдийг дор бүрийн хийдэг албыг асуун мал ба дотоод сангийн нярав нарыг түлхүүртэй нь дагуулж, хоёр хүнийг хятад нутагт байгаа малыг сэм авчруулахаар тэдний биесийг явуулж авчруулаад Дамбийжанцаны эдлэл хогшил юм зүйлийг тэдний дансаар бүртгэн аваад нааш Улиастай зэргэмжийн газраар дайран Улаанбаатар хотноо ирсэн бөгөөд тэр тухайд Нанзад би энэ Дамбийжанцаны толгойг аваачиж олон ардын нүдний өмнө үзүүлэх учрыг дурдсанд нөхөр Дугар, Балдандорж нар юу хийнэ гэхэд орхисон билээ. Гэтэл Улиастайд анх биднийг ирэхэд олон ардууд, эд нар Дамбийжанцаныг буудан алж чадаагүй гэж хэлэлцэн байхад Дугар нар тэр толгойг намайг явж авч ирнэ үү, олон ардын өгүүлэл ийм байна гэж тушаахад арга буюу тушаалыг дагаж гэдрэг хэдэн цэргийн хамтаар нөгөө Толь бэйсийн тамгыг дайран, хөсгийг бэлтгэн авч цааш өнөөх толгойг аваад өвлийн тэсгэм хүйтэнд хөлдөн ядан явж Улаанбаатар хотноо ирэхэд энэ өдөр нөхөр жанжин Сүхбаатар нас нөгчсөн гэж ярилцан байв. 

	 

	Монгол Ардын Журамт цэргийн дуртгалууд. 1961 он. 461-482-р талаас авав.

	 


ӨЛЗИЙН НАВААНЖАМБА

	Түшээт хан аймгийн Эрдэнэ вангийн хошууны Илдэн сумын нутаг Орхон голын Цацын нуга гэдэг газар 1894 онд төржээ. 1921 онд Ардын Журамт цэрэгт элсэж Хиагтыг гамингаас чөлөөлөх ба Нийслэл Хүрээний орчимд бугшин байсан цагаантны үлдэгдлийг устгахад идэвхтэй оролцжээ. 1960 он хүртэл цэрэг, улс, олон нийтийн байгууллагад ажиллаж байжээ. 

	 

	 

	Нэг өдөр ан хийж яваад гэртээ ирэхэд намайг миний эцэг, Монголын их баатар349 олон цэрэгтэйгээ Орхон Сэлэнгээр ирээд байна гэнэ. Манай энэ хавийн эрсийг дуудаж гаминтай байлдахыг зарлаад Сүрэнхүү тайжийнд350 ирээд явсан гэнэ. Түрүүч нь явж очсон, чи одоо тэдэн дээр хүрч очоод гэминг дарахад оролцох хэрэгтэй, бид эндээ дөнгөж байя гэсэнд би явахыг завдан байтал энэ зарлал уриалгыг сонсож очих гэж яваа богдын шавь Маш отгийн Шарын голын адагт нутагтай Шадав Шүүлэнгэ, Өлзий, Ишдорж, бүдүүн Гэрэл351 нарын арван хэдэн хүн манайд ирсэнтэй хамтран мордож Орхоны баруун талаар уруудаж явтал энд тэнд үхэр тэрэгтэй өвс учир зүггүй олон харагдана. Нэг морьтой хүн явсантай учирвал Сүхбаатар нар цэргийн хамтаар Алтан хэмээх газраа нутагтай Данзан ламын дээр байгаа бөгөөд тэд нар цэрэг цугларуулан байна. 

	Энэ өдөр зүүн талаас үхэр тэрэгтэй ирж ардын бэлтгэсэн өвс дээрэмдэн байсан хэсэг гаминтай Сүхбаатарын цэрэг байлдаад устгасан учир энэ олон тэрэг өвс хэвтэж байгаа юм гэдэг үгийг сонсож маш баяр зоригтойгоор хурдлан явж Данзан ламынд орвол гэрийн баруун талд нь нэгэн залуу хар хүн сууж байна. Амар мэнд, нутаг усыг харилцан мэдэлцээд Сүхбаатар та мөн үү? гэхэд мөн гэв. Бид нар танай дуудлагаар ирлээ гэсэнд Сүхбаатар: Орон нутгийн та бүхэнд зарлал явуулсан. Хятадын харгис дээрэмчин цэргүүд монголын ард түмэнд гашуун бэрх зовлонг үзүүлж байгааг та нар өөрсдөө үзэж мэдсээр буй хэрэг. Тэр дайсныг даран устгахын төлөө миний бие хэдэн нөхөдтэй Зөвлөлт орос улсад очиж тусламж гуйсан юм. Одоо бидэнд зэвсгийн тусламж олдсон, иймд цөмөөр нэгэн санаа, нийтийн хүчээр олсон зэвсгээ барьж тэрхүү дайсныг байлдаж арилгах цаг болжээ. 

	Нөхдийн ирсэн нь сайн, та нарыг тус тусын ангид өгнө. Та нарт буу зэвсэг олгоно гэх зэргээр ярьж байтал нэгэн хүн орж ирэв. Сүхбаатар тэр хүнд, энэ хүмүүсийг Пунцаг352, бөгтөр Дамдинсүрэн353 нарт хүргэж өг гэсэнд бид нар тэр хүнийг дагаж очиход миний биеийг бүдүүн Гэрэлийн хамтаар пулемёт буугийн ангийн захирал бөгтөр Дамдинсүрэнгийн захиргаанд өгөв. Бусдыг морин ангиудаар тараан өгсөн ... пулемётын сургуулийг хийж байхад Сүхбаатар, Чойбалсан нар ирж ардын намын зорилго суртлыг ухуулан, дайсны цэрэгтэй эрс зоригтой байлдах тухай таниулж байв. 

	Сүхбаатар, Чойбалсан нарын ухуулга, түүний зорилгыг цэрэг бид сайнаар ойлгосон учир ардын төлөө амь биеийг хайрлахгүй зүтгэх зориг сэтгэл бидний цээжийг гэрэлтүүлэн зоригжуулж байснаар бид нар бэрхшээлийг юунд ч бодсонгүй байлаа. Гэнэт нэг өдөр Хиагтыг байлдахаар жанжин Сүхбаатараас тушаал хүлээн авч бүх цэрэг мордов. Манай цэрэг шөнө дүлэн явж Хиагтын баруун Эрээн нарсны нуруун дээр очиход үүр хаяарав. Жанжин Сүхбаатар цэрэг дээр ирж тус тусын захирсан дарга нарт тушаал өгөв. Манай пулемётын захирал Дамдинсүрэн бидэнд пулемётыг салгаж үүрүүлэн; Эрээн нарсны нурууны зүүн өмнөд өвөр лүү авч явсан, тэр үед хол ойрын бараа харагдаж гамингийн харуул ганц нэгээр явж байх үзэгдэнэ. 

	Манай дарга Дамдинсүрэн галла гэсэнд бид нар хаана олон хүнтэй газар луу чиглүүлэн буудав. Хиагтын гамин цэрэг олон тооны бага буу, их буугаар буудсаны сум нь будаа хуурах мэт тас няс гэж байв. Манай морин ангийн зарим нь тус тусын зүүж явсан гар бөмбөгийг хаяж харагдана. 

	Хиагтын зүүн замаар тоо томшгүй хүмүүс цувж Алтанбулагийн Хөлийн зам, Агьтын ухаагийн зам, Солдат овооны ар замаар гарч зарим нь цааш явах буюу зарим нь Төгөсгөө булгийн элсэн рүү, Бага овооны энгэрээр давшиж явна354. Байлдаан өдөржин ширүүн үргэлжилсээр манай цэрэг Хиагтыг чөлөөлөв. 

	Хиагтыг чөлөөлснөөс хойш нэлээд удаж байтал нэг өдөр өмнө талаас Баяр гүнгийн цэрэг довтлон ирэв. Сүхбаатар морин цэргээ авч дайсны эсрэг дайралт хийхтэй зэрэг өөрийн морин цэргийн дээгүүр дайсны цэргийг пулемётоор галласанд дайсны цэрэг далд оров. Манай жанжин Сүхбаатар морин аттак хийж уулын оройд гарахтай зэрэг бид пар пулемётоо авч хойноос нь гарвал Баяр гүн шархадсан байжээ. Дэргэдэх цэргүүд нь бууны жадыг зөрүүлэн боож дээр нь тавьж аваад явах гэж байхад нь Сүхбаатар хэдэн цэргийн хамт очиж Баяр гүнг баривчлан авсан юм. 

	Сүхбаатарын шууд удирдлагын дор ардын цэрэг Нийслэл Хүрээг авахаар Зөвлөлтийн улаан цэргийн хамтаар хөдлөн зам зуур цагааны хэсэг бүлэг цэрэгтэй Ерөө, Бороо, Хараа зэрэг газраар байлдаж цохисоор Нийслэл Хүрээний хойд тал Хүйн голд буудаллаж байхад Хүрээнээс отог жинс, хүрэмтэй түшмэд, ноёд ирж Сүхбаатарын мэндийг мэдэж байв. Тэндээс хөдөлж Толгойтын даваагаар давж Мааньтын хөтлөөр улаан, шар тугийг мандуулж Нийслэл Хүрээний баруун хойд талаар орж ирмэгц хуучин хятадын их чөлөөний баруун үзүүрт мөн ноёд түшмэд мориноос бууж угтан авав. 

	Түүнээс нааш явж Хүрээний богд залардаг гол замаар ардын намын цэргийг жагсааж байв. Удалгүй жанжин Сүхбаатар ардын цэргийг жагсаан мордож Зүүн Сэлбийн зүүн талаар орж тус тусын дарга нарт тушаал өгөв. 

	Сүхбаатар, Цогтбадамжавын хашааны дотор хөх эрээн майханд буув. 1921 оны 7-р сард цагааны үлдэгдэл баруун хойноос ирж буй мэдээ ирсэн тул Сүхбаатар цэрэг авч мөрдөн мөшгөж явсаар Гурван бүрхийн зүүн Бүрхэд тулгаран байлдаж бут цохисон юм.

	 

	Монгол Ардын Журамт цэргийн дуртгалууд. 1961. 489-494 дүгээр тал ба ШУА-ийн Түүхийн Хүрээлэнд буй эх бичмэлүүдээс хэсэглэн түүвэрлэж найруулав.

	 


ПААРАЛНАМДАГИЙН НАВААН

	Сэцэн хан аймгийн Сан бэйсийн хошууны Баяндун355 хэмээх газар 1889 онд төржээ. 1920 онд Сүхбаатарын хувьсгалт бүлгэмд элсэж, зүүн аймгуудад тусгай үүрэг гүйцэтгэж яваад 1921 онд Хиагтад очиж Ардын Журамт цэрэгт орсон байна. 1921—1955 он хүртэл ардын цэрэгт албан хааж явжээ. 

	 

	 

	Би 1920 оны зун, намрын завсраар оросын хөлсний мал тууж Богдын Хүрээнд ирсэн билээ. Элбэг Амгалант356 гацаа хавьд мал хариулж байтал нэг өдөр дэгжин маягийн бүс ороосон хөхөвтөр царайтай хүн ирж та нар хаанаас хаа хүрч яваа улс вэ? гэж асуухад, бид, Ёстынх, Далай ван, Сэцэн хан, Ачит вангийн зэрэг хошуудаас яваа хүмүүс байна гэв. Гэтэл тэр хүн миний биеийг уулзъя гэж гадаа дуудаж гаргаад Ёстынхоос хэн явж байна гэлээ: Би Ёстынхоос Зундуй гэдэг хүн буй гэв. 

	Чи өөрөө хаанахын хүн бэ? гэж надаас асуулаа. Сан бэйсийн хошууны хүн. Манай хошуунаас Агийн Тарбаев гэдэг буриад хүн бид хоёр байна. Сэцэн ханыхаас тарган Бор гэдэг хүн байна гэв. Тэр хүн бусад нөхдөөс зайлж суугаад: Миний нэр Сүхбаатар гэдэг, миний уул нутаг Ёстынх гээд, тэр хүн над: манай монголын газар орныг гадаадын дайснаас ангижруулж ардын хэрэгт амь бие хайрлахгүй зүтгэх бүлгэмд элсэх ёстой сайн хань болж чадах хүн хэрэгтэй байна шүү, Ёстын Зундуй гэдэг хүнээ надтай уулзуул, өөрөө дотно нөхөдтэйгөө нууцаар ярилцаж шийдээд маргааш хариугаа хэлээч гэв. Тэгээд Сүхбаатар маргааш ирэхээр явав. 

	Энэ завсар би нөхөдтэйгөө ярилцаад Тарбаев, тарган Бор, Наваан бид гурав санал нэгдэж тэр хүний бүлгэмд орох саналаа өгсөн. Тэгэхэд за сайн байна, бидний энэ ажил бол маш нууц тул хүнд ярьж болохгүй, харин би та нарт үүрэг даалгавар өгнө гэв. Бид тэр үүрэгт ажлыг чинь биелүүлж чадна гэхэд, Сүхбаатар биднээс бие хамгаалах буутай юу гэв. Тарбаев бид хоёр тус бүр тав үсэрдэг ланжуу буутай гэлээ. Зэ тэгвэл та гуравт Зундуй туслалцах байх, Далай вангийн хошуунд их бага Цолмон гэдэг хоёр еврей худалдаачин байна. Тэд цагаантны мал худалдан авч байдаг. Хэрлэн Бар хот гэдэг газар Игнаш гэдэг татар хүн бас тийм ажил эрхэлдэг байна. Танай хошуунд Туркис Маленск гэдэг худалдаачин бий. Мөн мал бэлтгэдэг. Бас Гурван Баяны өвөрт Аган гэдэг баян татар пүүс байгаа. Хэрлэнгийн Алтан Эмээл гэдэг газарт Оодон татар гэдэг баян пүүс бий. Тэнд нохой Сандаг гэдэг улааны талын орос хүн байгаа. Тэр хүнтэй холбоо барьж, тэдгээр худалдаачдын бэлдэж байгаа малыг цөмийг салган авч хойд харуул дамжуулан гаргах хэрэгтэй гэж Сүхбаатар үүрэг өгсөн. Бид Сүхбаатарын өгсөн тэр үүргийг сайтар биелүүлсэн билээ. 

	 

	Монгол Ардын Журамт цэргийн дуртгалууд. 1961. 457-460-р талаас хэсэглэн авав. 

	 


МИШИГИЙН НАМЖИЛДОРЖ

	Түшээт хан аймгийн Эрдэнэ вангийн хошууны Шавь отгийн Жавхлантын Өвөр357 гэдэг газар 1900 онд төржээ. 20 насыг хүртэл мал маллаж мужааны ажил хийж явжээ. 1921 онд Ардын Журамт цэрэгт элсэж Хиагт, Их Хүрээний ойролцоо газар үүрлэж байсан гамин, цагаантныг устгахад оролцжээ. 

	 

	 

	 

	Манайх Мухар Хүүш358 гэдэг газар нутаглаж байтал 1921 оны эхэн буюу монголын билгийн улирлын цагаан сарын шинийн 6-нд359 гамингууд ирж орон гэрийг бусниулан, авдар савыг эвдэлж үнэ цэнтэй юм хумыг аваад үлдсэн хэсгийг энд тэнд тараан хаяж явсан билээ. Ингэхлээр манайхан айл хөршөөрөө нийлэлдэн нүүдэллэж мал ахуйгаа туусаар Орхоны Өлгийн нарс360 гэдэг газар дүрвэж очицгоов. Тэнд буугаад 5-6 хонож байтал манайд мулзан Дэндэв361, цоохор Лувсан362 гэдэг хоёр хүн ирж, муу сайн гамингуудыг хөөх гэж бид хэдэн хүмүүс цуглараад байна. Та нар явахгүй юү гэж асуув. Гэхлээр манай хотын айлуудаас бараг 30-аад хүмүүс цэрэгт элсэхээр саналаа өгч Алтан хэмээх газар Данзан ламын гэдэг айлд очив. Биднийг очиход тэнд бас 30-аад хүмүүс цугларчээ. Хоёр талын хүмүүс бүгд нийлэлдэж 60-70-д хүрэв. Үүнээс хойш 5-6 хоног болов. Нэгэн өглөө манай цэргүүд Орхон, Сэлэнгэ хоёрын завсарт байгаа Өргөн бэлчирт гамингууд ирж ард олны бэлтгэсэн өвсийг булаан ачаалж байгааг сонсоод тэдэнтэй байлдахаар мордоцгоов. Сүхбаатар өөрийн цэргүүдээр гэминг бүслүүлж газрын бартаатай хэсгийг эзлэн гамингууд зугтан зайлж болох сүвнүүд дээр хэсэг хэсэг цэргүүдийг суулгасны дараа өөрөө өвс ачиж байсан гамингийн ноёнтой уулзаж ирэнгүүт гал нээх тушаал өгөв. Энэ үед гамингууд манай цэрэгт бүслэгдэж галын хүрээнд лав орсон тул зугтан зайлах нөхцөлгүй болсон байв. Манай цэрэг гамингийн ихэнхийг устгаж Сүхбаатарын тушаалыг сайнаар биелүүлсэн юм. 

	Энэ тулалдааны дараа манай цэрэг удалгүй Ханын хөндийд363 очиж хуарагнав. Ханын хөндийд байхад Сүхбаатар цэргүүдэд жагсаах, бөмбөг шидэх, буудах сургууль зааж байв. Хиагтыг чөлөөлөхөөр манай цэрэг 3 сарын 17-ны шөнө Ханын хөндийгөөс мордоод Монгол, Оросын хилийг даган явсаар Хиагтын баруун талд хүрэлцэн ирэв. Сүхбаатарын тушаалаар манай цэрэг Хиагтын баруун дэнж дээр байсан гамингийн харуулуудыг буудан гал нээв. Бид мөн өдрийн шөнө Хиагтыг эзлэн авсан юм. Үүний дараа Сүхбаатар жанжны удирдлагаар ардын журамт цэрэг Баяр гүнгийн цэргийг бут цохив. 

	Сүхбаатарыг хараад Баяр гүн: баатар минь над нэг товч хайрла гэж байсныг бид дуулсан юм. Энэ нь намайг түргэн алж өгнө үү гэсэн эцсийн үг байжээ. Баяр гүнийг амьдаар нь манай цэрэг Хиагтад авчирсан боловч удалгүй үхсэн гэнэ билээ. Үүнээс хойш баахан азнаж байгаад Сүхбаатарын удирдлагаар их цэрэг Нийслэл Хүрээг дайлахаар мордов. Хүрээг чөлөөлөөд хоёр хоноод байтал намайг жанжны дөчин тав гэдэг цэрэгт шилжүүлэв. Энэ дөчин таван цэрэг нь Сүхбаатарыг хамгаалах үүрэгтэй байсан юм. 

	 

	Монгол Ардын Журамт цэргийн дуртгалууд. 1961. 508-510-р талаас хэсэглэн авав. 

	 


БАЗАРЫН ПУНЦАГ

	Сэцэн хан аймгийн Лха жононгийн хошуунд 1882 онд төржээ. 1911 оноос Автономитын цэрэгт алба хааж Сүхбаатартай дотно танилцсан ба 1921 онд Хиагтын 50 цэргийг урвуулан авч дагалдуулан Ардын Журамт цэрэгт элсэн ороод ардын цэргийн анхны хорооны даргаар томилогдож явжээ. 1921 онд Хяраан, Хиагтын район, Хиагтыг чөлөөлөх байлдаанд хорооны даргаар оролцоод мөн онд баруун замын тусгай ангийн цэргийн зөвлөх, дэд жанжны тушаал хүлээж явжээ. Тийнхүү жанжин Пунцаг гэж алдаршжээ. 

	 

	 

	АЙХЫГ МЭДДЭГГҮЙ

	Би Сүхбаатартай Хужирбуланд байхад танилцлаа. Түүнийг Монголын хэмжээн дээр цэргийн сургууль хэтэрхий сайн сурсан хүн гэдэг байв. Үнэхээр ч Сүхбаатар нь моринд сайн, гарамгай сургуультай байжээ. Тэр морины давхилт дунд эмээлийнхээ урд талд мөрөөрөө тулж хоёр гараа унжуулан хоёр хөлөө дээш нь босгоод тэнцэн тогтдог ба даавуунд зангидаад хаясан янчааныг морины давхилт дунд газраас шүүрэн авч чаддаг, мөн хар хурдаараа давхиж яваа мориныхоо ууцан дээр сандайлан сууж зүг бүхэндээ бүхий байг чадамгайгаар буудаж мэргэнээр онодог тийм хүн байсан юм. 

	Монголын төрийг Сю Шүжан эзэлсэн үед364 Сүхбаатар бид хоёр гаминг устгана хэмээх ганцхан хорсол заналыг дотроо зангидаж явсан юм. Энэ үеэр намын нөхөд хэдэн удаа хуралдаж улс үндэсний хувь заяаг хэрхэн аврах тухай хэлэлцэж байсан билээ. 

	Нэгэн өдөр Сүхбаатараас, надад, манай энэ хэрэг ч онц биш болж байна. Манай нөхөд гэртээ жаргалаараа сууж байх санаатай байна. Ийм янзаар бол тун явахгүй. Бид монгол орныг эрх чөлөөтэй болгох хэргийг өөрсдийн гараар хийх болно. Та Ар Хиагтад очиж хойд зүгийг чагнах хэрэгтэй. Оросын цагаантан Колчак, улаан цэрэг хоёрын аль нь дийлж байна гэдгийг сурвалжилж мэдээд нааш нь захиа явуулаарай. Цагаантан дийлбэл цагаан гурил үнэтэй байна гэж бичээрэй. Улаан цэрэг дийлбэл овьёос үнэтэй байна, овьёос явуулж чадахгүй нь гэж бичээрэй гэдэг ийм даалгавар өгч намайг Ар Хиагт тийш явуулсан болно. 

	Би Алтанбулагт очиж улаан цэргийн ялалтыг Сүхбаатарт сонсгохдоо "овьёос үнэтэй байна" гэж гурван удаа цахилгаан явуулсан билээ. 

	Дараагаар 10-р оны365 намрын тэргүүн сарын 15-нд манайхыг Ерөөгийн тариаланд байхад Сүхбаатар, хүрээнээс366 очиж миний илүү гэрт хоёр унтаж морио амруулсан болно. Тэгэхдээ манай Хүрээн дэх нөхөд баригдаад хэлчихвэл аюултай болж мэднэ гэж бичиг хийж явсан ташуураа хуга цохиж Ерөө голын усанд хаяад авч явсан бичгээ манай эхнэр Дуламаар хар хөх даалимбан уут хийлгэж сахиус болгон зүүсэн болно. 

	Би, тантай цуг явалцана гэсэнд, Сүхбаатар, чи битгий яв, чи бол хил хязгаар дээр хүн таньдаг, газар сайн мэддэг хүн. Чи эндээ байж надтай захидал утас зэргээр харилцаж байх хэрэгтэй. 

	Манай үлдсэн нөхөд бол өөрсдийнхөө ашиг тусыг бодохоос биш ард түмний төлөө зүтгэх бодлого нэг л гарч ирэхгүй санаанд чамлагдаад байх юм. Улсын төлөө гэж гарч ирэх тийм хүн нэг л санаанд цоорч орж ирэхгүй байна. Их хэргийг жаргалаараа явж байгаад бүтээнэ гэж яаж болох вэ. Пунцаг гуай та тийм биз биш ээ. Та энэ хөрөнгөндөө хайртай юу? гэж Сүхбаатар асуув. 

	— Би хөрөнгөндөө хайртай ч биш хажир ч биш, их хэргийн төлөө би өөрийн биеийг хайрлахгүй байхад хөрөнгөө юунд хайрлах вэ? гэсэн миний хариултыг сонсоод: 

	— "Маш зүйтэй, Тийм л бол сайн. Ашиг л эрвэл тусгүй шүү дээ. Амины ашгийг хичээж эрмэлзсэн хүн байх юм бол тэр хүнийг бид өөрсдөө яллана шүү" гэж Сүхбаатар хэлсэн юм. Сүхбаатар миний гэрээс гурван морь хэрэглэж цааш гарахад нь тэднийг хил гаргалцахын тулд би явалцсан бөгөөд Ерөө голыг гарч Ерөөгийн Цагаан даваагаар даваад Ивцэгийн өртөөний дэргэдүүр ба Тужийн нарсны дундуур явж Гялаан гэдэг газар суудаг миний танил Доржпаламын гэдэг айл хүрч буув. Замд явахдаа айж сандрах байдал Сүхбаатарт ер байсангүй. Тэр нь инээдэмтэй ба зугаатай явна. Харин хамт явсан нөгөө хоёр нь хүний бараа харахын хамт айж бэмбэгэнээд "тэр нэг хүн явна", "тэнд бас хоёр хүн явна" гэж сандран бачимдсан дуугаар өгүүлэлдэхэд "Та хоёр юунд тэгдэг юм. Ямар хүн алчхаад яваа биш. Хүнээс айх гэж. Монголын дотор хүн яваа л биз. Хүний явах хамаатай юү" гэж зэмлэн өгүүлдэг байсан билээ. 

	Бид Доржпаламын дээр нөгөө хоёроо орхиж Сүхбаатар цааш хил нэвтрэх гэж Бүргэтэй уулын367 энгэрээр явсанд юу ч харагдахгүй байсан бөгөөд бид шамдан явж яг хил дээр хүрч очтол окопоос арван гамин гарч ирээд биднийг жадаар хатган барьж аваад нэгжиж эхэлсэнд манай хэрэг балрав гэж би ихэд айсан билээ. 

	— Бид Дээд Шивээ орж марк солих гэж яваа гэж Сүхбаатар хэлсэн тул би тийм үгийг нэгэн адил хэлээд байв. Биднийг нэгжиж гүйцээд дээлээ өмс, яв гэсэнд:

	— Биднийг аваад явах нь байна. Сүхбаатар сахиусаа нуугаасай гэж би бодож байсан бөгөөд тэгтэл биднийг тавьж явуулсан тул хойноос буудаж магадгүй гэж би их л айж явсаар цаашханаа гарсан хойно,

	— Та хүзүүндээ байсан сахиусаа яав? гэхэд, яах вэ байж л байна гэж Сүхбаатар хариулав. 

	— Хаячихгүй яав хэмээн би хэлсэнд: "хаявал баригддаг юм биш үү" гэж тэр тайван байдалтай инээмсэглэж "Пунцаг гуай та их айв уу? айх юу байх вэ. Морь унаж яваад баригдах гэдэг юу гэсэн юм. Хүлэхгүй л бол зугтаад гарчихад юу байх вэ, буудсан ч ямар онох биш“ гэж Сүхбаатар тас тас хөхөрч явсан болой. "Пунцаг гуай? за одоо бид бол хамгийн анхдугаар ялалтыг олов. Зэвсэг бүхий арван гамин их хэргийн төлөө явж байгаа зэвсэггүй хоёр хүнийг бариад тавьж орхихыг бодоход манай хэрэг бүтэх их бэлэг зохилоо" гэж хэлэв. Би Сүхбаатарыг Дээд Шивээнд хүргэж өгөөд эргэж ирвэл нөгөө хоёр маань хонхорт хэвтэж байв. Би тэр хоёрыг Хиагтаар дамжуулан Сүхбаатар дээр хүргэж өгөөд гурван морио хөтөлж буцах гэж байхад Сүхбаатараас: 

	— Та энэ хөлстэй морьдыг хааш нь аваачих гэж байна? гэж асуув. 

	— Аваад харьдаг юм байхгүй юү гэв. 

	— Та энэ хөлстэй морьдоо энд нь хаячхаад яв. Хөтөлж аваачвал энэ хөлстэй морьд хаанаас авчрав? хэнийг хойш нь гаргаж өгөөд ирэв? гэж байцаагдана. Та юу гэж хэлэх вэ? гэж Сүхбаатар хэлэв. Би Сүхбаатарын үгнээс санаа авч тэр гурван морио тэнд нь суллан тавьсан бөгөөд хожим бодоход би Сүхбаатарын сануулгагүй бол тэдгээр морьдыг хөтөлж буцаад сүрхий аюулд учирч болзошгүй байжээ. 

	Сүхбаатар явах дээрээ: — Гамингийн дотоод байдлыг сайнаар тагнаж мэдэхийн тулд гамингийн албанд орох хэрэгтэй гэж даалгасан бөгөөд би тэр даалгаврын ёсоор Ар Хиагт дахь гамингийн яаманд цагдаагийн ажилд орсон нь сүүлдээ намын хэрэгт тус болсон юм. 

	Зөвлөлт улсаас тусламж эрсэн их хэрэг гүйцэлдэж Сүхбаатар, Чойбалсан нар Хиагт хотод эргэж ирсэн үед би тэдний чухал даалгавруудыг гүйцэтгэхээс гадна журмын цэрэг элсүүлэх явдалд биеэр оролцсон амой. 

	Зөвхөн өөрсдийн хувийн ашиг завшааны төлөө намын хэрэгт оролцож байсан замын ханиуд нь монголын ард түмний эрх чөлөөний төлөө тэмцэж бүхий их хэргийн ялалтад төдий л итгэхгүй байсан нь илэрхий байв. 

	Сүхбаатар: ардын эрх чөлөөний тухай тайлбарлан өгөхдөө хүнийг долгилуулан хөдөлгөж хүний сэтгэлийг эзэмдэн чадагч тийм ухуулагч байв. 

	Сүхбаатар зүрх нь даанч их. Шаамарын Шар тохойд Ласаг, Дашзэвэг хоёрыг дагуулж гэмин цэргийн дунд биеэр орж үг ярилцаад нэг гартаа маузер бариад зогсож бүхий гамингийн ноёнтой гар барилцан салж байсан, үүнд тэнд гаминг ингэж устгасны дараа би Сүхбаатарыг ингэж зэмлэж байсан болой. 

	— Та бол манай зул наран болж байгаа хүн. Гэтэл та дэндүү зүрхтэй байна. Бид зөвхөн таныг хайрлаагүй. Хэргээ хайрлаж байна. Таныг унавал манай хэрэг унах болно гэж би өгүүлсэнд "Танай хэлдэг зөв. Хойшид бодож явъя" гэж Сүхбаатар хариулсан болой. Хэдий тийм боловч бууны дуу гарч ард түмний амь бие, эрх чөлөөг аврах тийм мөч хүрч ирэхэд Сүхбаатар "зөв, хойшид бодож явъя" гэсэн тэр үгээ мартаж олон цэргийнхээ өмнө биеэр зогсож дайсны шуурга мэт галын өөдөөс аймшиггүй давхин ордог байлаа. Жишээлбэл: Ардын журамт цэрэг Хиагт хотыг байлдан эзлэх үед Сүхбаатар нь биднийг Ширээ сүмийн хавьд хэвтүүлж орхиод хэдхэн хүнийг дагуулж дайсан бүгсэн хотын гудамжинд давхин ороод, 

	— Та бүгдийн амь хөөрхий бол эндээсээ бушуу гарч зайлцгаа! гэж хотод бүхий монголчуудыг дуудан хэлж явсан ба гамингийн яамны хаалган дээр дайсан нь пулемётууд зоосон байхад Сүхбаатар тэнд давхин очиж: 

	— Та нар зэвсгээ хураалга! Хураалгахгүй бол байлдана гэж өндөр дуугаар хашхиран дуудаж хариуд нь дайсны зүгээс пулемётоор буудаж байсан болой. 

	Сүхбаатар "зэвсгээ хураалга! хураалгахгүй бол байлдана" гэсэн үгэндээ эзэн болж үнэхээр байлдан ороод үүрлэн бугшсан олон мянган гаминг хөөн зайлуулж монголын ард түмэнд эрх чөлөө олгож чадсан болой. 

	 

	Сүхбаатарын дуртгал ярианууд. 1945. 45-50 дугаар тал.

	 


ЖИГМЭДИЙН ПУНЦАГДОНОЙ

	1890 онд төржээ. 23 нас хүртэл малын ажлаар оролдон, буухиа өртөөний улаач хийж явсан ба 1913—1919 онд Хужирбуланд цэргийн ангид алба хааж явжээ. 1921 онд Ардын Журамт цэрэгт элсэж зүүн хязгаарыг цагаантнаас чөлөөлөхөд оролцжээ. 

	 

	 

	Миний бие Хужирбулангийн цэргийн сургуульд байхдаа гоймон баатар гэж алдаршсан Сүхбаатартай маш халуун дотноор танилцсан билээ. Сүхбаатар миний биеийг цэргийн сургуульд сайн зориг зүрх ихтэй, эрс шударга байдалтай гэж үздэг байсан билээ. 

	Их жанжин Сүхбаатар нарын удирдсан Монгол Ардын Журамт цэрэг Зөвлөлт Орос Улсын цэргийн ангиудын хамт Нийслэл Хүрээг чөлөөлсний дараа одоогийн Баяндэлгэр368 сумын Ламжав, Сүхээ нарын зэрэг хэдэн хүмүүсийг Сүхбаатар өөрийн мэдэлд авч насан эцэслэтлээ аль чухал ажлуудад дотночлон хэрэглэж байсан юм. 

	Энэ завсар миний бие жанжин Сүхбаатарын тушаалаар хязгаар орнуудад тусгай чухал онц албаар томилогддог байсны дээр гадаад дотоодын дайсны аюул заналын үлдэгдэл маш хорсолтойгоор хөдөлж бүхий хүнд тэмцээнтэй цагуудад жанжин Сүхбаатарын биеийг өдөр шөнийн 24 цагт бүрэн зэвсэгтэйгээр амь мэт хамгаалан сахиж явсныг нөхөр Ламжав нар тодорхой мэднэ. 

	Жанжин Сүхбаатарын хамтаар бидний 130 орчим хүмүүс умарт зүгээс цагааны үлдэгдэл 200-300 хүмүүс Нийслэл Хүрээний зүг ирж явсныг Хүрээний зүүн хойгуур Улиастайн эх ба Тэрэлж, Галттай хэмээх газраар мөрдөн хөөж Зүүн Бүрх хэмээх газар гүйцэн хүрч нэлээдийг алж шархдуулан зэвсэг уналга ба хүмүүсийг олзлоод буцаж ирсэн билээ. 

	Би энэ байлдаанд нэгэн оросыг морин дээгүүр довтлон буудаж алсанд түүний дунд гарын браунинг369 хэмээх бууг жанжин Сүхбаатараас мөнхүү газар дээр нь шагнал болгон өгсөн билээ. 

	Дараа Монголын 12 оны370 үест Жан Зулингийн371 цэрэгтэй хүч хавсран байлдах тухай холбоо барихаар явж байсан лам Санжаажамц нарын бүлэг эсэргүү этгээдийг барих хэрэгт их жанжин Сүхбаатараас намайг шууд нэр заан томилсон учир Загд, Цэрэн нарын хамтаар явав. Тэр Санжаажамц бол Нийслэл Хүрээнд байсан нэгэн бадарчин лам хүн. Тэгээд баруун хязгаарын дээрэмчин лам Дамбийжанцаны нэр барьж ардын засгийг устгах гэж явсан этгээд байв. Тэрхүү Санжаажамц нь монголын хойд зүгээс Ерөөгийн халуун усаар дайрч нэвтрэн ирснийг алс зүүн хойд зэрлэг хөвч (Цахирын даваа) Минжийн нуруугаар гүйцэн очиж Санжаажамцыг нэгэн хүний хамтаар хөсгөөсөө сүүлдэн явж байхад нь миний бие Эрдэнэ вангийн хошууны Дансрангийн хамтаар гардан барьсан болно. Дараагаар түүний хамаатан бүрэн зэвсэгтэй 9 хүн ба дэрэн Чойжин хэмээх ламыг гэнэдүүлэн довтолж буу тулган баривчилж авав. Манай бусад хүмүүс Дансран биднийг гүйцэн ирсэн билээ. Энэхүү эсэргүү хуурамч лам Дамбийжанцан хэмээх Санжаажамцын бүрэлдүүний дотор Дайчуу нарын зэрэг алдартай их замын дээрэмчин хүмүүс оролцсон байж билээ. 

	Бид эсэргүү лам Санжаажамцыг сүлбээтний нь хамт Нийслэл Хүрээнд авчирч зохих газар тушааж их жанжин Сүхбаатарын тушаалыг биелүүлсэн билээ. 

	 

	Монгол Ардын Журамт цэргийн дуртгалууд. 1961 он. 455-406-р талаас товчлон авав. 

	 


ЛУВСАНДОРЖИЙН ПУНЦАГ

	Түшээт хан аймгийн нутагт 1887 онд төржээ. Автономитын цэрэгт алба хааж байжээ. 1921 онд Ардын Журамт цэрэгт элсэн орж Хиагтыг чөлөөлөхөд оролцжээ.

	 

	 

	Хужирбулангийн цэрэгт байхад нэгэн өдөр манай монгол цэргүүд хоолоо голж дайралт хийж Хүрээ орохоор жагсаад явав. 

	Манай цэргийн ноёд хөөн ирж түрүүлж явсан 6-7 хүнийг баривчлан авч буцаав. Маргааш өглөө нь Хужирбулангийн цэргийн захирал, цэргүүдийг жагсааж тойруулан суулгаад дунд нь тавцан засаж баригдсан цэргүүдийг банздан шийтгэх юм болов. "Эдгээр цэргүүдийг банздаж эхлэхэд нь нэгэн зэрэг шууд дайрч банзыг нь булаан авч үймүүлэн тараах хэрэгтэй" хэмээн Сүхбаатар бидэнд нууцаар зарлав. Тэгээд өнөөх баригдсан хүмүүсийг банздах гээд тууж авчрахад Сүхбаатарын дохиогоор баруун хойд талд сууж байсан хэсэг цэргүүд цөм босон дайрав. 

	Бүх цэргүүд цөм бужигнав. Өнөөх тавцан нь нурж ноёнтны отго жинстэй малгай нь ч газарт унав. Манай монгол цэргийн захирал: "олон цэргүүд минь, би та нартаа хоол залгуулъя, эдгээр хүмүүсийг шийтгэхээ болъё!" гэж хормойгоо дэвсэн мөргөн гуйж байсан билээ. 

	 

	* * *

	 

	1921 оны эхээр Сүхбаатар нарын хэдэн нөхөд Ар Хиагтын газар ардын намыг байгуулан журмын цэрэг элсүүлж, газар шороо, хүн ардаа гамин, бароны учруулсан гал усны гашуун зовлонгоос ангижруулах юм гэнэ гэж хот хөдөөгүй ярилцах болов. Би өнөөх Автономитын цэрэгт хамт байсан Сүхбаатар мөн болохыг лавлан мэдмэгц түүний цэрэгт орж, гадаадын дайсантай тэмцэхээр хойд зүг сэм явсаар Орхон, Сэлэнгийн бэлчир Алтан хэмээх газар цугларч байсан ардын журамт цэрэг дээр очиж оров. Нэгэн өдөр Сүхбаатар цэргүүдээ цугларуулж: 

	Орхон голд ардын өвс булаан дээрэмдэхээр олон гамин ирсэн байна. Та нар чимээгүй тэднийг тойроод битүү бүгж бай! Би урьдаар очиж уулзана. Тэгээд болохгүй бол буудаж дохио өгнө гээд явав. Бид тэр газрыг бүслээд Сүхбаатарын өгөх дохиог хүлээж байв. Сүхбаатар гамингийн дунд орж очив. Гамин ч түүнийг тойроод авав. Ярилцаж байх шиг байв. Тэгээд Сүхбаатар эргэж явж байснаа маузераар хэд буудав. Гамин бидэн рүү буудав. Бид ч буудаж эхлэв. Дайр! гэж Сүхбаатар тушаал өгөөд өөрөө түрүүлэн оров. Журамт цэргүүд Сүхбаатарын хойноос давшин орж гаминг устгав. Энэ байлдаанд Сүхбаатар ард түмний үйл хэргийн төлөө халуун амь бүлээн цусаа хайрлахгүй эрэлхэг зоригтой, ёстой эх оронч баатар болохоо үзүүлж цэргүүдэд үлгэр жишээ болсон юм. 

	Энэ байлдааны үед би нэг сайн морь олзолж хөтлөн явтал Нанзад баатар миний тэр морийг авна гэв. Нанзад морио алуулсан байсан юм санжээ. Би түүнийг мэдсэнгүй. Би өгөхгүй гэв. Тэгээд бид хоёр барилцан авч ноцолдож байв. Гэтэл Сүхбаатар давхин ирж та нар яаж байна гэв. Уул учрыг хэлсэнд Пунцаг чи морио өг, нэг чинь явгараад байхад илүү морио өгөхгүй байж болохгүй. Илүү морьгүй бол сундалдана биз дээ. Өг өг гэв. Би морь ч яамай эмээлийг нь авна гэсэнд Нанзад чи эмээлээ тох, Пунцаг чи эмээлийг ав гэж билээ. Би Сүхбаатарын үгэнд орж илүү морио Нанзадад өгөв. 

	Тэр байлдаанаас манай цэрэг гамингийн нэлээд олон шар үхэр, зэвсгийг олзлов. Түүний дараа манай цэрэг Буурын дуганы372 хойдох Шар Хаданд очиж байрлав. Сүхбаатар цэргийн сургууль заадаг байв. Сүхбаатар дараа нь бидний 10 хүнийг Улаан Бургасанд373 бүгж буй гамингуудыг буулгаж авахаар явуулав. Манай аравны даргаар их толгой Загд374 явав. 

	Бид нар Бага Овооны энгэрээс Улаан бургасан руу буудаж үзэв. Тэнд тун олон гамин байсан юм. Гамингууд гүйлдэн үймж эхлэв. Хэсэг зуур буудаад болиод байсан чинь 10 гаруй морьтой хүн биднийг чиглэн гарав. Бид буцан нуугдав. Гамингуудад бид хөөгдсөөр Довцогийн Хонхор гэдэг газар хүрээд Загдын тушаалаар морьдоо орхиж эргэж хэвтэв. Гамингууд бидний хойноос хөөсөөр өндөр гүвээ дээгүүр гарч ирэв. Бид буудах уу? гэсэн чинь Загд, болоогүй гэж зандраад буудуулахгүй байв. Гэтэл тэр өндөр гүвээний наад талын нам гүвээн дээгүүр 8 гамин гарч ирэв. Биднийг хүлээж бай гэж байгаад Загд, Бадамжав хоёр тус бүр нэжгээд буудав. Бадамжав нь анчин, мэргэн бууч хүн тул хоёрыг давхраар нь алав. Загд нэгийг алав. Бид ч буудав. Гамингууд ч нэмж гарч ирж байв. Тэгээд тэнд дахин дөрвөн гаминг алав. Алагдсан долоон гамингийн бууг аваад байрандаа ирэв. Энэ нь 1921 оны 3 дугаар сарын 17-ны өдөр билээ. Байрандаа ирэхэд Сүхбаатар, биднийг сайшааж 7 бууг аваад явав. Тэдгээр буу нь цөм усан баймаль байсан юм. 

	Маргаашийн 17-ны өдөр Сүхбаатарын тушаалаар цэргийн зохион байгуулалт хийв. Аравт, тавьт, зуутаар хуваагдав. Манай аравтын дарга их толгойт Загд болов. 

	Бид тэр шөнө зүүн тийш чиглэн хөдлөв. Тамхи татахгүй, гал гаргахгүй явсаар Хонгор морьтын давааны адагт Сүхбаатартай уулзав. Манай хороог 3-р хороо гэж нэрлэв. Сүхбаатар бүх цэргийг командлахаас гадна тэргүүн хороог гардан удирдаж явав. Хонгор морьтын давааг давж Ханын хөндийд Сумьяагийн хоёрдугаар хороотой нийлэв. Сумъяа дэд жанжин болов. Манай хороод нь Алтанбулагийн баруун нуруу болох Эрээн хамар гэдэг газар байраа эзэлж авав. Ширээ сүмийн хавиас үүр дөнгөж гэгээрэх шахаж байхад бид гал нээж эхлэв. Гамингууд нь Хиагтаас зүүн тийш Агьтын ухаа өөд хөдөлж тэндээс Салдат овооны өврөөр баруун тийш эргэж Улаан Бургасанд байсан гамингуудтайгаа нийлж бидний доодоос давшиж эхлэв. Бид буудалцсаар сум дутагдаж ухарч модонд оров. Гамингууд, 10-аад мянган хүмүүс байсан бөгөөд тэд нь эхлээд буудаж байх нь үерийн ус мэт байсан билээ. Биднийг ухарч модонд ороод байхад Сүхбаатар бүх цэргийг цуглуулж хүмүүсээ бүртгэн тоолж яриа хийв. 6—7 хүн амь үрэгдсэн байв. 

	Сүхбаатар улмаар зоригоо дайчлан байлдахыг биднээс шаардав. Яг тэр мөчид хойноос хоёр их буу хүрч ирэв. Их буугаар орой бүрэнхий болтол буудав. Их буу буудаж эхэлснээс хойш гамингууд Тужийн нарс руу эргэж харах ч үгүйгээр зугтан оров. 

	Ийнхүү их жанжин Сүхбаатарын шууд командын дор ардын журамт цэрэг Хиагт хотыг олон мянган гамингаас чөлөөлөн авсан билээ.

	 

	"Монгол Ардын Журамт цэргийн дуртгалууд" 1961 он. 548-554-р талуудаас хэсэглэн авав.

	 


ЧОЙЖИЛЫН САНДАГ

	Түшээт хан аймгийн Эрдэнэ вангийн хошууны нутаг Буурын голд375 1886 онд төржээ. Хувьсгалын өмнө бусдад зарцлагдах, харуулд суух зэргээр амьдарч явжээ. 1921 онд Ардын Журамт цэрэгт элсэн Д. Сүхбаатарын захиргаанд явж Түшээт хан аймгийн нутагт бугшиж байсан гамин, цагаантныг устгахад идэвхтэй оролцжээ. 1926 онд МАХН-д элсжээ. Хувьсгалын дараа улс, олон нийтийн байгууллагад он удаан жил үр бүтээлтэй ажиллаж явжээ. 

	 

	 

	Ардын хувьсгалт намыг байгуулах аугаа их үйл хэргийг манлайлан удирдаж явсан гавьяат жанжин Сүхбаатарын бие хуучин Хиагтаас зүүн тийших харуулуудаар ардын журамт цэргийг элсүүлэхээр явж 1921 оны эхээр чавганц хэмээх Бадрахынд ирээд биднийг хуралдуулан, монголын ард түмэн гадаад дотоодын эзэрхэг харгисын давхар дарлалыг хүлээж гал усны гашуун бэрх зовлонд нэрвэгдэн байгааг маш тодорхой таниулсанд бид учир байдлыг сайн ойлгож сайшаан зөвшөөрөөд ард түмний ирээдүйн жаргалант сайн сайхан амьдралын төлөө чин үнэнчээр зүтгэхийг илэрхийлцгээн ардын журамт цэрэгт элсэв. Тэгээд удаагүй байтал их жанжин Сүхбаатараас бидний журмын цэргүүдэд гамингийн тагнуул Хиагтаас зүүн тийш Хяраан, Чагтай, Хүдэр, Уялга376 зэрэг дөрвөн харуул руу явах их замаар нааш цааш явж бий эсэхийг сайн тагнаж байх хэрэгтэй гэж тушаасан юм. Тушаал ёсоор бидний гурван хүн Хайлаастын элсний377 ар гэдэг газар тагнаж явтал нэг морин тэрэгтэй гамин явж байх нь үзэгдэв.

	Орос улсын замын харуул нэг оросын хамт дөрвүүлээ түүнийг барьж авах гэтэл тэр гамин эсэргүүцсэн учир манай гурван нөхөд түүнтэй зууралдан ноцолдож байхад нь би завсрыг харж байгаад буудаж алаад нэгжин үзэхэд тэр гэмингээс жинхэнэ тагнуулын бичиг баримт гарсан юм. Тэгээд харуулын байрандаа эргэж ирэхэд Хиагт хотноо бүгж байсан гамингуудаас гүн Цэрэнпилийнхнийг сүйтгэн бусниулж байна гэдэг мэдээ авагдав. Энэ үед би нөхөр Сүхбаатарын тусгай даалгавраар 3 морьтой хүнийг Гүн нуурын Довд байсан378 гамингийн бөөн хүч рүү газарчлан аваачив. Тэр гурван хүний нэг нь долоон хүзүү Цэнд гэгч байсан. Нөгөө хоёрын нэрийг мартжээ. Сүхбаатарын явуулсан тэр гурван морьтой хүн нь гэмингийн цэрэгт тулж очоод зориуд эргэж зугтсан юм. Тэд нарын хойноос гамингууд буудан хөөтөл Сүхбаатарын тусгай амдуулан тоссон цэргүүд нэгэн зэрэг гал нээв. Тэгээд гамингуудын олонхыг устгав.

	Энэхүү анхны байлдааны дараа бид Монгол Хяраан харуул гэдэг газар суурьшин байх аргагүй болсон тул Орос Хяраанд шилжин очив. Сүхбаатар намайг цоохор цэргийн тэргүүн хорооны тавьтын захирал Балдирын379 1-р арваны даргаар томилж ажиллуулсан юм. Энэ үед ардын орхиж нүүдэллэсэн өвөлжөө хашааг гамин цэргүүд галдан шатаах зэргээр сүйтгэж байхад нь манай цэрэг тэдэнтэй хоёр дахь удаагаа байлдсан юм. Энэ байлдааныг Сүхбаатар биеэр удирдаж билээ. 

	Тэгээд манай цэрэг Дээд Шивээ ба Уушгины хотыг дамжиж Дээд Алтан гэдэг газар очиж түр зуур хүч бөөгнөрүүлж байтал тэр хавийн нутгийн ардын овоолсон өвсийг гамингууд дээрэмдэн ачиж байхад нь бид хүрч очоод Сүхбаатарын командаар байлдав. Энэ бол миний оролцсон гурав дахь удаагийн тулаан юм. 

	Үүний дараа Хиагт хотноо бугшиж байсан үлэмжхэн тооны гэминг дарж өөрийн газар шороог цэвэрлэж авах тухай их жанжин Сүхбаатараас маш дэлгэрэнгүй таниулсанд бид тэр ёсоор Хиагтыг дайран орж 4 дэх удаагийн байлдаан хийв. Хиагтыг авсны дараа Хангайн даваа гэдэг газар барон Унгернийн цэрэг давшин ирж байгаа мэдээ авч түүнийг Сүхбаатарын командаар угтан байлдаж устгахаар 200-гаад цэргийг томилон явуулахад нь би оролцож тав дахь удаагаа байлдсан юм. 

	Бид Алтанбулагт буцаж ирээд тэндээсээ Шаамарын тавилан дээр очиж цөөн хоног сургууль хийж байтал Орхон голын баруун талаас барон Унгернийн цэрэг ирж бидэнтэй голын хоёр талаас буудалцав. Ингээд бид Сүхбаатарын командаар 6 дахь байлдаанд оров. Бид үүний дараа бароны цэрэг Монгол Хяраанаар ирж Орос Хяраанаар дамжин Бүргэтэй уулын хавьд оросын улаан цэрэгтэй гурван өдөр, гурван шөнө байлдаж байхад Сүхбаатарын тушаалаар бид Алтанбулагт морины эмээл авалгүй хувцсаа тайлалгүй байлдахад бэлэн байсан. Оросын улаан цэрэг бароны гол хүчийг бут цохисны дараа түүний үлдэгдлүүд монгол руу буцаж ирснийг бид Сүхбаатарын командын дор мөрдөн хөөж бут цохив. Энд би найм дахь удаагийн байлдааныг хийсэн юм. Үүний түрүүнд Баяр гүнгийн цэрэг Тужийн нарсны зүгээс Хиагт хотыг дайрахад жанжин Сүхбаатарын командаар манай цэрэг тосон байлдаж бут цохисон юм шүү. 

	Энэ бол Сүхбаатарын командын дор миний оролцсон 9 дэх удаагийн байлдаан юм. 

	 

	Монгол Ардын Журамт цэргийн дуртгалууд. 1961. 582-584-р талаас товчлов.

	 


ЦЭВЭЭНИЙ САНЖАА

	Түшээт хан аймгийн Сүжигт гүнгийн хошуунд 1892 онд төржээ. Сүхбаатартай хамт Хужирбулангийн цэрэгт байсан ба 1921 онд Ардын Журамт цэрэгт элсэж цагаантны үлдэгдлийг устгах хэрэгт оролцож явжээ. 

	 

	 

	Би монголын цагаагчин гахай жилийн цагаан сарын үесээр380 Хүрээнд ирээд хороо цоохор цэрэг гэгчид орж богдын сүмийг манаж байв. Намайг Хужирбулангийн цэрэгт шилжүүлэхэд тэндхийн захирал Даш ерөнхий гэгч хүлээж аваад Сүхбаатарын суманд өгөв. Сүхбаатар намайг жолоочоо болгов. 

	Сүхбаатарыг ихэвчлэн гоймон баатар гэж дуудна. Цэргийн сургуульд гарамгай сайн учир орос цэргийн дарга нар түүнд сайн байдаг сан. Сүхбаатар цайруу цагаан царайтай, өндөр нуруутай, туранхайвтар хүн байлаа. Тэр шар буюу хүрэн бүс ороож, дөрвөн матаатай цэрэг малгай өмсөнө. 

	Сүхбаатар Хужирбулангийн цэргийн хорооны хамгийн зүүн хойд талын урт байшингийн хамгийн баруун үзүүрийн өрөөнд ганцаараа сууж байв. Байшин нь бараг ханхай, ор дэвсгэр, тогоо шанаганы хэрэглэл төдийхөн эд хогшилтой байж билээ. 

	Орос цагаан цэргийн дарга нар цэргүүдийг нойтон бургасан сүмбээр нүүр нүдгүй гуядаж занчдаг байсан бөгөөд Сүхбаатараас өөр, цэргүүдийг өмгөөлөх хүн байдаггүй билээ. Тэгээд цэргүүд Сүхбаатарт их хайртай байдаг сан. 

	Сүхбаатар орос хэл мэдэх тул орчуулагчийн ажлыг пулемёт сумангийн даргын хажуугаар хийнэ. Цэргийн сургуулиар монгол цэргүүдийн дотор байтугай цагаан оросын дарга, цэргүүдийн дотор Сүхбаатарыг гүйцэх хүн байгаагүй. Тэр морины хар хурдаар хоёр тал өөд нь савж сургууль хийхдээ гарамгай сайн, бас сэлэм цавчих, барьер харайлгах сургуульд онц байв. Пулемётоор сүрхий бууддаг хүн байсан юм. 

	Би Хужирбулангийн цэргээс гарснаас хойш дахин Сүхбаатартай уулзаж чадалгүй байтал 1921 оны зун цаг цагаан дээлт Дамдины хүү гоймон баатар улаан орост очиж ирээд ардын цэрэг байгуулаад байгаа юм хэмээн олны ярилцахыг сонсоод өнөөх Хужирбулангийн цэрэгт хамт байсан Сүхбаатар мөн болов уу гэж санав. Тэгээд их Хүрээнд381 ирж Сүхбаатарыг сурвалжилсаар Консулын дэнж дэх буриад Цогтбадамжавын382 байшинд буусныг мэдэж тэнд очив. 

	Сүхбаатар намайг хараад, за тэнд суу, юу байна гэж асуув. Би таныг улаан оросоос тусламж аваад бүх цэргийн жанжин болж ирэв гэж сонсоод, сайн дураар цэрэгт тань элсэхээр ирлээ гэв. 

	Сүхбаатар: Аа тийм үү гээд, үүнийг цэргийн байранд хүргэж өг гэж нэг цэрэгт үүрэг өгөв. Би түүнийг дагаж цэргийн байранд очив. 

	Цэргийн Яам нь Сангийн Яамны баруун урд нүүрийн нэг хашаанд байв. Тэнд олон цэргүүд байв. Зарим нь цэрэгт дайчлагдсан гэнэ. Зарим нь сайн дураар ирсэн гэнэ. Удалгүй дун бүрээ дуугарч цэргүүд жагсаад тойрон сууцгаав. Сүхбаатар ирээд дунд нь зогсож байгаад үг хэлэв. Урьд бид цэргийн алба хааж байгаа нь энэ гэж хоол унд, хувцас хунаргүй дарлуулж байсан билээ. Одоо тэр байдал өөрчлөгдсөн, урьд цэргийн алба хаах нь хүнд хүчир ял мэт байсан бол одоо газар шороо, хүн ардынхаа аз жаргалыг хамгаалах ариун сайхан үйлсийн төлөө зүтгэж гавьяа байгуулах нэр хүндтэй ажил болсон шүү. Урьдын цэрэгт ноёд баядын хүүхэд сугаран хоцорч, бидний ядуу ардын хүүхэд явдаг байсан бол одоо цэргийн насанд тэнцсэн хэн ч явах болно гэж хэлсэн билээ. 

	Тэгээд бид Сүхбаатарын тушаалаар Бумцэндийн захиргаанд зүүн хязгаарт байсан цагаантны үлдэгдлийг устгахаар мордсон юм

	 

	Ардын Журамт цэргийн дуртгалууд. 1961 он 578-579-р талуудаас авч Түүхийн Хүрээлэнгийн фондод байгаа бичмэл материалуудыг ашиглан засварлав.

	 


ТҮМЭНБАЯРЫН ЗУНДУЙ

	Түшээт хан аймгийн Үржин гүн (хожимдоо Эрх бэйс гэж нэрлэгдэх болсон)-гийн хошууны383 Балжийн Модон овоо гэдэг газар 1885 онд төржээ. 1921 онд Ардын Журамт цэрэгт элсэж Хиагтыг чөлөөлөх байлдаанд оролцсон байна. Хувьсгалын дараа мал аж ахуй дээр ажиллаж байжээ. 

	 

	 

	1921 онд Цагаан суварга384 гэдэг газар нутаглаж байтал Эндэнэ вангийн хошуунаас цэрэг татахад түүнд оролцон мордов. 

	Манай цэрэг Тосонгийн аманд385 хагас сар болж байтал Сүхбаатараас Алтанд зэвсэг ирүүлсэн, тэндээс зэвсэг ав гэдэг мэдээ өгөв. Би цэргүүдийн хамт явж тав үсэрдэг винтов нэг, сум 15-ыг хүлээн авав. Зэвсгээ аваад буцаж Тосонгийн хуаран дээр ирсний дараа Сүхбаатарын захиргаан дор ардын өвс дээрэмдэж байсан гэмингүүдтэй тулалдсан тулалдаанд оролцов386. Би бусад нөхдийн хамт Тосонгоос гарч Охиндойг387 огтлон явсаар Элстийн татуургад388 ирж анхны галыг нээв. Энэ тулалдаанд орохын өмнө Сүхбаатар ирж цэргүүдийг жагсаан, арван тус бүрээс 5-6 хүн яв, хамгийн цаад тал нь Элстийн татуургад оч, урьдаар хамгийн цаад тал болох Элстийн татуургын тэндээс гал нээ, тэгэхийн хамт бусад нь зэрэг зэрэг гал нээх хэрэгтэй. Манай монгол цэргүүд цөөн байна. Гэвч эвт шаазгай буга барина гэж үг бий, цөөн гэж битгий гутар, зориг зүрхтэй явбал, дайсан хэчнээн олон боловч ялж болно гэж хэлсэн юм. 

	Сүхбаатарын тушаал ёсоор Элстийн татуургад байсан цэргүүдээс гамин рүү эхлэн гал нээв. Байлдах болсон шалтгаан нь: гамингууд нутгийн ардуудыг бусниулан, өвс, малыг булаан авч байснаас болсон юм. 

	Манай цэрэг өдөр бүр харанхуй болтол гаминтай буудалцан устгав. Өвсний энэ байлдаанд барагцаалбал манайхаас 50-60 хүн явсан. Гамин зуугаад хүн байсан бололтой. Хамгийн гол тулаан болж олон гамин алагдсан газар нь Дайтунгийн Өлөнт болно. Үүний дараа манай цэргүүд Баянханы зүүн суга Шар хад389 Үхэрчийн ам390 зэрэг газруудад очиж хуарагнав. 

	Сүхбаатар бидэн дээр ирж, орос дарга нарын сургууль зааж байгааг харж заримдаа зааварлан өгдөг байсан юм. Хиагтыг чөлөөлөхийн өмнө өдөр цэргүүд хоол ундаа идэх гэж байтал ямаан бүрээ татав. Цэргүүд морио эмээллэж зэр зэвсгээ аваад жагсаалаар Ханын хөндийг өгсөн Дээд Шивээний наад талаар явж Их овооны хяр дээр очицгоов. Манай цэрэг Хиагтыг дайлахаар очих шөнө Сүхбаатар бидэнтэй хамт явж байв. 1921 оны 3 сарын 17-ны үеэр Хиагтын зүг Дөрвөлжин сүмийн391 хавиас манай цэргүүд гал нээв. 1921 оны 3-р сарын 17-ны өдрийн бага үдийн хавд гамингууд Хиагтаас гарч Салдот овооны392 орчмоор зугтаж, Тужийн нарсанд393 түрүүч нь орж байсан. Гэтэл манай цэргээс тавиад цэрэг, Зуун цэргийн дуганы орчмоор гэмингийн хойноос мөрдөн хөөхөд гамингууд сөргөө довтолж Хиагтад ирээд түр байзнав. Манай цэрэг үдээс хойш зэвсгээ сэлбэн аваад дахин гал нээж довтлов. Гэтэл гамингууд бөөгнөрөн Тужийн нарсны зүг зугтаж, харанхуй болоход Тужийн нарсанд орцгоов. Манай цэрэг 1921 оны 3 сарын 17-ны шөнө дундаас хойш Хиагтад орж хотыг сэргийлэн тойрч хонов. Маргааш өдөр нь Хиагтад цэргүүд орон байртай болцгоов. Хиагтад манай цэргүүд орж ирэхэд хятадын пүүсийн данжаад нар гамингууд цөм зайлсан, гагцхүү зарим нэгэн ядуу хятад, нутгийн монголчууд байсан юм. Хиагтыг чөлөөлсний дараа цэргүүдийг арав арваар хуваарилж суулган харуул манааг гаргасан, мөн цэргүүд хөл гарын сургууль хийдэг байв. 

	Ийнхүү жанжин Сүхбаатарын захиргаанд монгол ардын журамт цэргүүд явж Хиагт хотыг олон мянган гэмингийн гараас салгаж газар шороо, ард олноо гал усны гашуун зовлонгоос ангижруулахын үүдийг нээж, сайн цагийн босгыг алхав аа. 

	 

	Монгол Ардын Журамт цэргийн дуртгалууд, 1961. 602-694-р тал, ШУА-ийн Түүхийн Хүрээлэнгийн санд буй бичмэл дуртгалаас түүвэрлэж авав.

	 


ЖАМБЫН СҮХБААТАР

	Түшээт хан аймгийн Дархан Чин вангийн хошууны394 нутаг Шар хөвийн Нохойтын Шанд395 гэдэг газар 1897 онд төржээ. 15 нас хүртэл эцэг эхийн гар дээр хүмүүжиж байгаад 1912 онд Монголын Автономит засгийн Гадаад Яамны харьяа нэгэн сургуульд орж сурчээ. 1913 онд тэр үеийн Эрхүү хотын гимназид орж 1917 оныг хүртэл суралцжээ. 1917—1921 онд Нийслэл Хүрээнд албан хааж байгаад 1921 оны 7-р сард Ардын Журамт цэрэг Хүрээг чөлөөлсний дараа цэрэгт орж 1925 он хүртэл хэлмэрчийн ажил хийж явсан байна. 1926—1946 он хүртэл Монгол банк түүний салбар байгууллагуудад ажиллаж байжээ. 1946—1950 он хүртэл малын ажил эрхэлж байсан бөгөөд 1956 оноос Төв аймгийн Эрдэнэ сумын Туяа нэгдэлд ажиллаж байна. 

	 

	 

	 

	Олноо өргөгдсөний 2 дугаар онд396 Нийслэл Хүрээнд байсан оросын элчний нэр дээр оросын элчний зардлаар 6 хүүхдийг орос, монгол хэл бичигт сургахаар шийдвэрлэхэд тэр үед Гадаад Яамны харьяа байсан нэгэн сургуулийн хажууд хичээллүүлэх болсонд миний бие тэдгээр 6 хүүхдийн нэгэнд оролцож суралцсан болно. Тэр үед бидний орос хэлний багшаар Жамсрангийн Цэвээн, монгол хэлний багшаар Санжмятав гүн нар байсан билээ. Бидний 6 хүүхэд монгол, орос хэл бичиг заалгаж нэг жил шахам болоод олноо өргөгдсөний 3-р (1913) оны 5-р сард орос улсын Эрхүү хотноо очиж тэндхийн гимназид орж суралцав. Эрхүү хотноо гимназид 5 жил суралцаж байгаад 1917 оны зуны сард орон нутагтаа буцаж ирсэн билээ. Тэгээд намар нь дахин суралцах ёстой байсан боловч Октябрийн хувьсгал мандсан ба тэр цагт монголд феодалын хаант улс ноёрхож байснаас шалтгаалан дахин явж суралцаж амжаагүй болно. Тэгээд 1917 оноос эхлэн 1921 оны 7-р сар хүртэл Нийслэл Хүрээнд гэр бүлийнхээ хамт амьдран, энэ завсар гоожингийн397 бичээчийн зэрэг ажил хийж байв. Гэтэл 1921 онд ардын хувьсгал мандаж 1921 оны 7-р сард Сүхбаатарын удирдлагын доор ардын журамт цэрэг Нийслэл Хүрээг эзлэн авахад би баяртайгаар угтсан билээ. 

	Тэр үед би Сүхбаатар, Чойбалсан хоёрыг хуучин таньдаг байсан. Учир нь Сүхбаатарын, манай хоёр одоогийн Улаанбаатар хотын "Ард" кино театрын хажуу талын гудамжинд хамт нэг дор байсан бөгөөд нөгөө Чойбалсантай Эрхүү хотноо сургуульд суралцаж, нэг байшинд 3 жил шахам хамт сууж байсан юм. Ийм учраас миний бие Сүхбаатар, Чойбалсан нартай хуучин танилын хувиар анх очиж уулзав. Сүхбаатар намайг өөрийн цэрэгт элсүүлэн авч их бууны ангид хэлмэрчийн ажил хийлгэхээр шийдвэрлэсэн. Би уул шийдвэрийн ёсоор их бууны ангид очиж хэлмэрчийн ажил хийхийн хамт мөн их бууны сургуульд суралцаж байв. Тэр үед их бууны ангийн захирал нь Юмжав гэдэг хүн байсан. Их бууны хороонд 1921 оны 7-р сараас эхлэн 1925 оны 4 сар хүртэл хэлмэрчээр ажиллаж байхын зэрэгцээгээр дарга нарын сургуульд хэлмэрчийн ажлыг хавсран хийж байв. 1921 оны намар Сүхбаатарын удирдлагын дор цэргийн анги цагаантны үлдэгдэлтэй Тэрэлжийн адаг Баянзүрхийн орчимд тулалдахад оролцож явав. 

	 

	Монгол Ардын Журамт цэргийн дуртгалууд. 1961. 607-608-р тал.

	 


ПУНЦАГИЙН ТОГТОХ

	Сэцэн хан аймгийн Хурц вангийн хошууны нутаг Хүйсийн гол хэмээх газар 1889 онд төржээ. 1911 онд цэрэгт татагдаж Автономитын үед Хужирбуланд цэргийн алба хааж байжээ. 1921 онд Ардын Журамт цэрэгт элсэж баруун замын байлдаанд оролцжээ. Хувьсгалын дараа цэрэг, улс, олон нийтийн байгууллагад удтал хариуцлагатай ажил хийжээ. 

	 

	 

	ХУЖИРБУЛАНД ЕСӨН ЖИЛ ХАМТ

	Миний бие Д. Сүхбаатартай хамт 1911 оны 12-р сард Сэцэн хан аймгаас татагдсан гучин хэдэн хүмүүсийн хамт Автономитын цэрэгт оров. 1912 оны 2-3-р сарын орчим бидэн дээр Цэргийн Яамны сайд, бас 2-3 орос дарга нар ирж Сэцэн хан, Түшээт хан хоёр аймгийн цэргүүдийг жагсаан үзэж 30 орчим хүнийг шилж авахад Сэцэн хан аймгаас 17, 18 хүн тэнцсэний дотор Сүхбаатар бид хоёр оролцсон юм. Тэгээд "маргааш Хужирбуланд цуглараарай" хэмээн зарлаж тараасан тул бид тэр ёсоор маргааш нь Хужирбуланд очсон билээ. Энэ нь цэргийн дарга нарыг бэлтгэх сургуулийг шинээр нээн хичээллүүлж байгаа нь тэр ажээ. Ийнхүү Сүхбаатар бид хоёр нэг өдөр Хужирбулангийн цэрэгт очиж, нэг өрөөнд хамт суух болсон юм. Анх цэрэгт ороход Сүхбаатар 18 настай, би 23 настай байв. Анх орсон өдрөөс эхлэн цэргийн хоолыг тус тусад нь өгч билээ. Сүхбаатар бид хоёр нийлэлдэж, байшингийн буланд төмпөн дотор мах чанаад идэж байсныг одоо бодоход инээд хүрмээр санагдана. Сүхбаатар бага зэрэг орос хэл мэднэ. Биднийг захирч байсан сумангийн дарга "хар сахалт" гэдэг орос ноён Сүхбаатарыг орос хэлтэй юм гэж жолоочоор авсан билээ. Сүхбаатар тэр орос сургагчийн ажил хийхийн дашрамд орос хэл сурахыг шаргуу оролддог байсан юм. 

	Сүхбаатар удалгүй цэргийн эрдмээр онц шалгаран гарлаа. Зуны адаг сард цэрэгт шинээр 7-8 зуун хүн ирэхэд бидний гучин хэдэн хүмүүсийг сум суманд даргаар өгөв. Тэр үед Хужирбуланд хоёрдугаар суман, пулемёт суман, их бууны суман гэж байсан бөгөөд Сүхбаатарыг анхандаа пулемёт сумангийн жагсаалын дарга болгож шилэн жинстэй отготой малгай олгов. 

	Цэргийн төрөл бүрийн сургуульд Сүхбаатар гарамгай учраас нэр нь энд тэндгүй цуурайтаж байсан билээ. Тэр үед Сүхбаатар цэргийн эрдэм чадвараар орос цэргүүдтэй тэмцээн хийж тэднээс илүү ч гарч байсан удаатай. Нэг өдөр орос, монгол нэлээд цэрэг дарга нар тэмцээн хийж модон морь ба томсгийн хэмжээний төмөр морин дээгүүр харайцгаав. Тэгээд бараг бүгд томсог дээгүүр харайсан учир монгол модон морин дээр папах малгай, мөнгө тавьж харайгаад мөнгийг авч бууж байв. Тэгээд дөрвөн малгай тавиад харайх болж монгол цэргээс ганцхан Сүхбаатар, орос цэргээс 3 хүн шалгаран үлдэж Сүхбаатар ажиггүй харайж мөнгийг аваад буусан бөгөөд нөгөө гурван орос цэрэг чадалгүй толгой сэгсэрч, Сүхбаатарт талархал хүргэж байсан юм. 

	Сүхбаатар, 9-р он398 хүртэл энгийн цагт сургуулийн хувьд чадвартай, байлдаанд явахдаа баатар зоригтой байсан тул пулемёт сумандаа нэртэй хүндтэй хүн байв. Биднийг цэрэг байхад 30 мөнгө олгож байсан бөгөөд дарга болгоод 15 орос цаас авах болсон юм. 

	Цэргийн хоол тун муу, өмхийрсөн мах, улаан гурил өгдөг байсан юм. Сүхбаатар нийт цэргийг төлөөлж хоол ундны хэтэрхий муу байгааг илчлэн зоригтой тэмцдэг байж билээ. 

	Миний эцэг эх хөдөөгөөс ирсэн ба Сүхбаатар эхнэр авсан учраас бид хоёр аймгийн захирлуудаас зөвшөөрөл авч гэр барьж гадуур суудаг боллоо. Бид хоёрыг нэг шөнө унтаж байтал зарлага ирж дуудав. Дамдин ерөнхий, архи ууж согтуураад дөрвөн аймгийн захирлыг цуглуулаад шаахай бэлтгэж тавиулсан байв. 

	— Та хоёр хэнээс зөвшөөрөлтэй гэр барьсан бэ? хэмээн Сүхбаатараас асуухад, 

	— Аймгийн захирал Жамсрангаас зөвшөөрөл авсан гэж Сүхбаатар хариулав. 

	— Та хоёр цэрэг уруу татаж байна. Та хоёрыг өнөө шөнө шүүж цэргийн яаманд хүргэж өгнө гэж сүрхий зандарсанд би нэлээд хулчийж байсан ба Сүхбаатар огт санаандгүй, харин сөхөрч суухаа болиод хормойгоо сэгсрэн босож зогсоод: 

	— Би согтуу ерөнхийд ер байцаагдахгүй, аймгийн захирлаас олгосон зөвшөөрөл буй. Цэрэг уруу татсан гэвэл та нар ч цэргүүдийг уруу татаж эхнэр авсан байх хэмээн маргаж тэрхүү Дамдиныг мохоож байлаа. 

	Дамдин ерөнхийгөөс, эднийг сум, ангийн даргад нь хүргэж өг. Маргааш учрыг нь олно гэж тушаав. Гэтэл сумангийн дарга нар бид хоёрыг очиж унт гэж явуулсан билээ. 

	Маргааш нь Васильев хэмээх Хужирбулангийн цэргийн том орос дарга ирэв. Сүхбаатар бид хоёрыг дуудав. Сүхбаатар урьдах бүх явдлаа хэлсэнд орос дарга буруушаан зэмлэлгүй, харин сахилга алдаж оргосон цэргүүдийг шийтгэж чадахгүй байж гэмгүй байгаа та нарыг ингэх нь буруу, бид үүнийг цэргийн яаманд уламжилна гэсэн билээ. 

	Тэгээд Сүхбаатар бид хоёр буцаж явахдаа ер нь Ёстынхон399 болдоггүй заргач, чамаас л болох нь гэхэд, Хурц вангийнхан ч бас болдоггүй хэмээн тоглоомоор хариулж, Сүхбаатар, за Дамдин ерөнхийг нэг давлаа шүү гэж байсан. Гэтэл 5-6 хоногийн дараа цэргийн яамнаас Дамдин ерөнхийг согтуурсан зэрэг учир 25 лангаар торгосон тухай мэдэгдсэн билээ. 

	Автономитын 3-р он400 хуучин улирлын цагаан сард богдыг заларна гэж Хужирбулангийн цэрэг битүүний үдэш ирж жагсаад маргааш нь өдөр турш жагсаатай хэвээрээ байж орой нь 9-10 цагийн үед богд сая заларсан юм. Бид өлсөж даарсан нь туйлгүй боловч захирлуудаас биднийг нэг ч айлд оруулалгүй Хужирбулангийн зүг аваад явав. 

	Энэ завсар бид хорь гаруй хүн Сүхбаатарын эцэг эхийнд очиж хоол унд идээд буцсан билээ. Маргааш нь цэргийн яамны сайд Засагт хан аймгийн тарган Баатар хүрч ирээд, бүх цэргийг жагсааж нэрс дуудаж байгаад: 

	— Та нар чөлөөгүй явж цэргийн ёс журам гажуудуулав гэж Сүхбаатар бидний хориод хүмүүсийг тус бүр 30, 30 банздав. Банздуулсны дараа Сүхбаатар: 

	— Муу сайн золигууд хүний гуяны махаар шөл уух гэж байна, энэ ч удаан настай юм биш дээ гэж байж билээ. Түүнээс хойш хүний гуяны махаар шөл уудаг харгисууд гэдэг яриа цэргүүдийн дотор дэлгэрэв. 

	1914 оны 6 сар орчим л болов уу цэргийн хоолонд өмхий мах өгснөөс болж Баянзүрхийн цаана лагерь гарсан цэргүүд Хужирбулангийн цэрэгтэй нийлж барагцаалбал 1000 гаруй хүн эсэргүүцэл гаргаж цэргийн яамны зүг жагсан явж өмхий мах цэргийн хоолонд өгөхийг зогсоолгосон юм. Цэргүүдийн тэр жагсахад Сүхбаатар их нөлөөтэй байсан юм. 

	Хожим гамин ирж монголын төрийг хятадад шилжүүлэх ёслол болж өнгөрсөн тэр өдрийн орой401 Сүхбаатар, бидний гучин хэдэн дарга нарыг цугларуулж: 

	— Монгол цэргийн зэвсгийг хураах гэж байна гэнэ. Ерөнхийд оръё. Монгол цэргийн зэвсгийг хураалгахгүй гэж хэлье гэсэнд бид цөм зөвшөөрөөд тэр үед монголын цэргийн ерөнхий байсан Галсан мээрэнгийнд очиж уулзацгаая хэмээн очиж шаардахад Галсан мээрэн гарч ирээд: Та нар яах гээд байгаа юм бэ? гэж хэлэхэд, 

	— Зэвсэг хураана гэж дуулдаж байна. Бид ерөөсөө зэвсгээ хураалгаж чадахгүй. Бид Хөх хот хүртэл байлдаж байсан. Бид гудамжны нохой биш. Бид хэрэггүй болсон бол зэвсгийг минь бариулаад тавь! Зэвсгээ хураалгахгүй гэж байна хэмээн цэргийн яаманд очиж хэл! Бид энэ зэвсгийг чинь 7-8 жил эзэмшээд хил хязгаараа хамгаалсаар ирсэн юм. Бид Хүрээнд байгаа хэдэн гамингуудыг энд нь устгачхаад Замын-Үүд рүү явж муусайн гаминг нааш нь алхуулахгүйгээр тэнд нь устгаж чадна гэж Сүхбаатар хэлэхэд, Галсан мээрэн, хормой дэвсэж гуйж хэлэхдээ: Тэр ер болохгүй, хэрэг гарна. Заавал зэвсгээ хураалгах хэрэгтэй. Богд дээдэс чинь зөвшөөрсөн болохоор та нар яах юм бэ? гэв. 

	Сүхбаатар энэ удаа зэвсэг хөдөлгөхөд арай эртэднэ гэж мэдэж байсан тул тэмцлийг өөр аргаар цаашид явуулахаар шийдвэрлэж, тэр удаа бид зэвсгээ хураалгасан билээ. 

	 

	Сүхбаатарын тухай дуртгал ярианууд. 1945. 51-54-р талд хэвлэгдсэн зүйлийг түшиглэж 1964 онд дурдагчтай дахин уулзаж зарим зүйлийг сэргээн нэмж тэмдэглэв. 

	 


ЛУВСАНДАНЗАНГИЙН ЦЭДЭН-ИШ

	Хятад улсын Синьзян-уйгурын Автономит мужид 1898 онд төржээ. 1911 онд монголчууд манжаас тусгаарлаж, шашин төрийг хослон барьсан хаант монгол улс байгуулсан үед өөрийн хошууны ноён бэйс Сумъяаг дагаж орос нутгаар дамжиж монголын хилээр нэвтрэн ирж монгол нутагт суух болжээ. 1921 онд Сумъяа бэйсийн хошуунаас дайчилсан цэрэгт орж Хиагтыг чөлөөлөх, баруун замын байлдаанд оролцжээ. 1924—1954 он хүртэл багшийн ажил хийж байжээ. 

	 

	 

	1921 оны эхээр Алтан гэдэг газар хошуу, харуулын цэргүүдийг захирч ирсэн ноёд, занги нарын хуралтай гэж зарласан тул Сумъяа бэйс бидний хэдэн хүнийг дагуулан явж Буур харуулын Данзан ламын гэгч айл дээр очив. Гэрийн гадаа олон эмээлтэй морьд уяатай байв. Гэрт олон хүн сууцгааж байлаа. Урьд таних Данзан лам гэрийн зүүн хойморт шар эрээн хивсэн олбог дээр завилан сууж гартаа манан хөөрөг атгаж, хоёр хуруундаа хавчсан тамхийг хамартаа сорж, эрих гүйлгэн уруул нь үл мэдэг хөдлөн маань уншина. 

	Баруун хойморт цагаан чисчүү монгол дээлтэй, гоолиг биетэй сэргэлэн хурц нүдтэй идэр насны залуу, зузаан хивсэн олбог дээр хоёр хөлийг хойш нугалан сууж, орж ирэгсэдтэй мэндлэн, хэн болохыг асуун суулгаж байв. Би Сүхбаатар гэдэг нь энэ хүн мөн болов уу гэж бодоод суув. Гэрийн эмэгтэй биднийг идээ, цайгаар дайлав. Тэр хүнээс: — За эрхмүүд ээ! гэж яриагаа эхлэв. Ярианы гол нь гадаадын дайсныг хөөн цэвэрлэх, ард түмнийг гамингийн дарлалаас чөлөөлөх, орос орны байдал, тэндээс тусламж олсон тухай байлаа. Мөн журмын цэрэгт хүмүүсийг нэмж элсүүлэх, цэргийн уналга, хүнсийг сайн дураар нийлүүлэхийн чухлыг ярианыхаа төгсгөлд өгүүлэв. Сүхбаатар зан ааш, харилцаа нь ноёд түшмэдтэй адилтгах зүйл өчүүхэн ч алга. Харин нөхөрсөг эелдэг учир бид бүгдээр бишрэн талархсан билээ. 

	Удалгүй нэгэн өдөр Сүхбаатараас манай хошууны цэргийг түргэн ир гэж цуглуулсанд бид яаравчлан очих замд Сүхбаатар цэргүүдтэйгээ ирж биднийг угтан аваад тэр өдөр нутгийн ардын бэлтгэсэн малын тэжээл өвсийг дээрэмдэх гэсэн гаминг устгасан тухайгаа ярьж байсан юм402.

	Энэ үеэр Орхон, Сэлэнгийн мөс хайлж, цаашдын аян замналд муугаар нөлөөлөх байсан учраас Сүхбаатарын тушаалаар журамт цэргийн ангиуд голыг гаталж Садын403 хороо нь Баян хан уулын404 зүүн суганы нууц газарт, бусад хороод нь Ханын хөндийд405 байрлав. Дараа нь буу, гранат түгээн олгов. Аравны дарга нарт сэлэм нэмж өгөв. 

	Харуул манааг зузаатган, сонор сэрэмжийг чангалав. Бид морьдоо шөнө усалж байв. Орос нөхөд цэргийн сургууль зааж байсан бөгөөд манай ангид Давидов гэгч хүн зааж байсан юм. Тэр түгээн олгосон зэвсэг нь нийтдээ ижил байсан эсэхийг сайн мэдэхгүй байна. Лав манай хороонд 25 сум бүхий магазинтай, хоёр хөлтэй шош пулемёт хоёр ширхгийг олгосон ба үүнийг буутай адил үүрч явдаг байв. Над том гуулин сумтай урт буу ноогдсон бөгөөд түүнийг италиянский хэмээн нэрлэдэг байв. Гранат нь самрын боргоцой шиг хэлбэртэй, хэрчээс бүхий ширэм байлаа. Түүнийг суран оосроор бүснээс уячхаад явна. 

	Ханын хөндийд байрлан байхад нэг удаа Чойбалсан, Дамбадорж нар ирж яриа хийсэн ба дараа нь Сүхбаатар яриа хийж, байлдааны бэлтгэлийг шалгаж, тэр өдрийн орой406 оросын хил Бойтын царам. Шаварт гэдэг тариалангийн газраар зүүн тийш зүглэн явсаар, үүр гэгээрэх үеэр Их овооны зүүн хойд хөндийд ангиудаа жагсаан газрыг хуваарилан эзлүүлж, Хиагт хотын баруун Эрээн нарс модтой уул толгодыг самнан өгсөж хяр дээр гармагц жанжин Сүхбаатарын хамт хот руу довтолсон билээ. Энэ довтолгооны үед манай хорооны Баажаа407 амь үрэгдэв. Гамингууд манай зүг хүчтэй галлаж эхэлсэн ба морьтой нь Заргачийн овоог дайран Улаан Бургасны эхээр Төгөсгөө булгийг чиглэн биднийг бүслэн ороохыг оролдсон учир Сүхбаатар цэргээ буцааж Ширээ сүмээс гамин рүү гал нээлгэж байв. Энэ үед гамингийн их буунууд Заргачийн овоон дээрээс бидний зүг галласан авч бидэнд хохирол учруулж чадсангүй. 

	Яг энэ үед манайхны сум дууссан тул Сүхбаатар бидний хэдэн хүнийг их бууг угтан авчруулахаар явуулсанд Төгөсгөө булгийн эхийг өгстөл хоёр их бууг хэдэн морьдод хөллөсөн хэдэн цэргүүдтэй тулгарав. Тэд ч дороо хоёр буугаа зоож дэргэдэх өндөрлөг дээр дуран ба телефон авч гарав. Энэ завсар сургагч Давидовоос бичиг хийж Дээд Шивээнээ төлөөлөгчийн газар хүргэж очих даалгаврыг Бат-Очир бид хоёрт өгсөн учир бид ч уул бичгийг авч морины хурдаар давхисаар төлөөлөгчийн газар хүрч очвол Цэвээн Жамсранов ганцаараа байх ба төлөөлөгчийн газрын бусад нөхөд нь байлдааны явцыг үзэхээр уулнаа гарцгаасан байв. Бичиг өгөх газраа Жамсрановоор заалган очиж өгсөнд тэр дороо хэдэн хос морь хөллөсөн дөрвөн дугуйтай ногоон тэргэнээ сум ачиж давхилдав. 

	Бид ч даган буцахад замд шархтсан Дашням гүнг Дээд Шивээний эмнэлэг рүү авч яваатай дайралдав. Биднийг суманд явсан хойгуур манай цэргүүд гаминтай гардан байлдаж Самбуу408, Сандаг409, Загд410, Лувсан411, Балдан412 нар амь үрэгджээ. Сүхбаатар их буугаар буудах тушаал өгөв. Бид ч их бууны хамт хүчтэй гал дахин нээв. Удалгүй гамингууд өмнө зүг Тужийн нарс руу зугтав. Хиагт хотод манай цэргүүд шөнө орсон билээ. 

	Маргааш нь Дээд Шивээнээс Төв Хороо, Түр Засгийн газар нүүн ирж байрлав. Мөн өдөр Сүхбаатар морь, бие сайтай цэргүүдийг гамингийн хойноос мөрдүүлж, үлдсэнээр нь хотыг цагдан сэргийлүүлэв. 

	 

	Монгол Ардын Журамт цэргийн дуртгалууд. 1961. 650-659-р тал, ШУА-ийн Түүхийн Хүрээлэнд буй бичмэлээс хураангуйлан товчлов.

	 


ЦЭВЭЭНИЙ ЦЭДЭВ

	Түшээт хан аймгийн Дархан чинь вангийн хошууны413 нутаг Нагал Навчтай гэдэг газар төржээ. 1921 оноос өмнө мал маллах, аян жин тээх зэргээр аж төрж байжээ. 1921 онд Ардын Журамт цэрэгт элсэн орж Хиагт, Нийслэл Хүрээг дайлахад оролцон явжээ. 

	 

	 

	 

	Миний бие 1921 оны хавар цаг хувийн морь хоёрыг хэрэглэн явж пулемёт ангийн наводчик байсан Бямба, бужгар гэдэг Пунцаг нарын хамтаар ардын журамт цэрэг тэр үеийн Хиагт, одоогийн Алтанбулаг хотыг эзлээд байхад нь сайн дураар тэдэн дээр очиж нийлсэн билээ. 

	Энэ үе бол хаврын хахир бэрх цаг бөгөөд монгол нутагт бугшин цугларсан гамингийн цэргүүд нь хойд зүгийн чиглэл ба ялангуяа Хиагт хотын орчны нутгийн ард иргэдийн хөрөнгө малыг цөлбөн дээрэмдэж, амь биеийг алан бусниулж байсан учир ард олон нь өвөлжөө хашаа, гэр хөрөнгөө орхин замаас зайдуу уул хавчилд нуугдан бүгж тэжээсэн нохойныхоо амыг сураар боож, өлгийтэй нялх хүүхдээ уйлуулж, дуу чимээ гаргахгүйн төлөө эхчүүд нь тэднийг өвөр дээрээ энхрийлэн хайрлаж гар салгахгүй тэвэрч байсан цаг билээ. 

	Энэ үед их жанжин Сүхбаатараар толгойлуулсан ардын түр засгийн газраас ухуулан зарлах хуудас гарган Хиагт хотын орчин хошуудын ардуудад мэдэгдэхдээ ардын эрх чөлөөт түр засгийн газрыг Хиагт хотноо байгуулав. Харгис гамингийн үлдэгдлийг хөөн зайлуулж нутгийн ард олны амь бие ба хөрөнгө малыг хамгаалан авч улмаар их Хүрээнд түр засгийн газрыг нүүлгэн шилжүүлж ардын эрхт гэгээн засгийг мандуулан богд Жавзандамба хааныг дахин ширээнд залж суулгаад амар жимэр аж төрөн суух тул бүгдээр сүслэн дагаж идээшин оршсон нутаг өвөлжөө бууцандаа эргэн ирж суутугай. Ардын Түр засгийн газрыг элдвээр тусалсугай гэсэн уриалга тунхгийг хүлээн аваад цөм уул хавцлаас буун ирж суурьшиж гамингийн цэргийн бүлэг ангийг нутгийн ардууд Ардын Түр Засгийн газар мэдээлэн байсан ба ингэж цэрэг, ардын мах цусны холбоо барилдаанууд үүсэж эхэлсэн юм. 

	Одоогийн Алтанбулаг тэр үеийн Хиагт хот бол Зөвлөлт—Монголын хил дээр байдаг манай улсын хойд зүгийн хязгаар хот юм. Энд Ардын Түр Засгийн газрыг байгуулаад байх үед жанжин Сүхбаатарын цэрэг нь цөм хувийн уналга морь ба олон янзын буу зэвсэгтэй, хувийн хувцас хэрэглэлтэй, бөөгнөрсөн сайн дурын цэрэг байсан юм. 

	Намайг цэрэгт сайн дураар очсоноос 10 гаруй хоногийн дараа их жанжин Сүхбаатараас нэгэн өдөр дуудан аваачаад та надтай хамт ойр шадар явж байлдааны ба бусад бүхий л үүргүүдийг гүйцэтгэх болно гэж тушаасныг дагаж би жанжин Сүхбаатарын дотнын бие хамгаалагч буюу морин жолооч болж өдөр шөнөгүй дэргэд нь дагалдан явж өгсөн үүрэг тушаалыг осолдолгүй гүйцэтгэсээр байсан билээ. 

	1921 оны хавар цаг ногоо халгин ургаж байх үед Хиагт хотын зүг барон Унгернд урвасан Баяр гүнгийн 500 гаруй цэрэг нь Ивцэгийн өртөөгөөр дамжиж Тужийн нарсаар дайран довтлоход жанжин Сүхбаатарын цэргүүд тосон байлдаж цахар Баяр гүнийг буудан шархдуулж амьд барьсан ба түүний цэрэг эмх замбараагаа алдаж өмнө зүг буруулан зугтсанд манай цэрэг хоёр өртөө хэртэй газар мөрдөн хөөгөөд буцаж Хиагт хотноо эргэж ирсэн юм. Би, тэр үед жанжин Сүхбаатар цэргээ командлан захирч эргэн тойрон байхад салалгүй дагалдан явсан ба шархдан баригдсан цахар Баяр гүн, "би их богд хааны зарлигаар зарагдсан жанжин бароны цэрэг" гэж уухилан бархирч байгаад хүнд шархадсан тул тэр өдрийн орой үхсэнийг мэдэх юм. 

	Энэ байлдаанд манай цэргийн анги нь одоогийн Алтанбулаг хотын зүүн хойд талын Бүрэгтэй уулын өврөөс их буугаар хэд хэдэн удаа галласан ба мөн Зөвлөлт улсаас хүлээн авсан винтов, пулемёттой байсан юм. Энэ дайнд Баяр гүнгийн цэргээс үлэмжхэнийг устгасны гадна буу зэвсэг, сум, агт уналга зэргийг олзлон авсан билээ. 

	1921 оны 6-р сарын сүүлчээр МАН-ын Төв Хороо, Ардын Түр засгийн газар нь жанжин Сүхбаатарын командалсан их цэргийн хамт Хүрээний зүг хөдөлсөн билээ. Мөн энэ үед Зөвлөлт улсаас манайд туслахаар ирсэн цэргийн ангийн марш их Хүрээний зүг зэрэгцэн давшсан билээ. 

	Манай оронд туслахаар ирсэн Зөвлөлтийн цэргийн анги нь ард түмэнд их л элэгсэг зөөлөн сайн харилцаатай учир манай ардууд "номхон“ цэрэг гэж нэрлэдэг байсан юм. Их жанжин Сүхбаатарын морин цэргийн анги Ерөө голын хойд талд буудаллахад тэндхийн нэгэн хэсэг довцог толгой дээр суугаад жанжин Сүхбаатар хээр цай ууж байхдаа бидний зүг хандан, миний бие анх Зөвлөлт орос улсаас тусламж гуйхаар богд хааны тамгатай бичгийг авч сэм оргон хилийн цаана гарахаар явахдаа энэ толгой дээр бууж морио амраагаад авч явсан хуурай хүнс, шар тостой багсарсан арвайн гурил идэж, хуурай цай зажилж байсан билээ гээд инээмсэглэж суусан юм. Мөн үед орос, монголын нийлсэн морин ба явган цэргийн ангиуд түүний хөсөг тээвэр Ерөө голыг гатлан гарах нөхцөлгүй байсанд хоёр хоногийн дотор их урт хэмжээний гүүр тавьсан юм. 

	Их жанжин Сүхбаатарын журамт цэрэг зөвлөлтийн цэргийн хамт урагшлан давшиж явсаар Хараа голын хойд талд Манхдайн давааны адагт барон Унгернийн жижиг ангитай тулгаран байлдаж устгасан юм. 

	Тэндээс их цэрэг урагшлан явсаар Их Хүрээний хойд тал, Толгойтын даваагаар давж явсаар Нийслэл Хүрээнд "Шивээ Хиагт“, "Магнаг үсэгтэй туг" гэдэг дуунуудыг дуулан их л сүр бадрангуй орж ирсэн билээ. 

	Энэ үед жанжин Сүхбаатар нь өдөр шөнийг ялгалгүй үргэлж цэргийг эргэн тойрон шалган үзэж зөвлөлтийн сургагч нараар удирдуулсан цэргийг хүмүүжүүлэн сургасан ба засаг ноёдын хязгааргүй эрх ямбыг бууруулан ард түмнийг соён гэгээрүүлэхийн төлөө зүйл бүрийн мэргэн ухаан бодлогуудыг гарган зохиож эхэлсэн билээ. 

	Бас гадаад дотоодын шунахай худалдаачид, дотоодын шар хар феодалууд хуйвалдан нэгдэж ардын засгийг устгахаар элдэв аргуудыг зүйл зүйлээр хэрэглэснийг тухай бүрд бут цохин устгахад маш их гавьяа байгуулсан юм. 

	 

	Монгол Ардын Журамт цэргийн дуртгалууд. 1961. 660-663-р тал, ШУА-ийн Түүхийн Хүрээлэнгийн бичмэлийн санд буй эхээс түүвэрлэн авав. 

	 


ЦЭРЭНДОРЖИЙН ЦЭДЭНДАМБАА

	Бүгд Найрамдах Хятад Ард улсын Шинжаан уйгурын автономит районы Ил-Шинжаан мужийн Бор тал хэмээх газар 1894 онд төржээ. 1912 онд Сумъяа бэйс харьяат нараа дагуулан Шиньжаан (Шинэ хязгаар)-аас гарч Орос нутгаар дамжин Түшээт хан аймгийн Эрдэнэ вангийн хошуунд ирж тусгай хошуу болон суурьшихад мөн хошуунд захирагдан явжээ. Автономит засгийн үед Хиагтын 100 цэрэгт албан хааж байжээ. 1921 онд Ардын Журамт цэрэгт элсэн орж Хиагтыг чөлөөлөх ба баруун замын байлдаанд оролцжээ. 1921—1957 он хүртэл цэрэг, нийгмийг аюулаас хамгаалах яам, үйлдвэр, худалдаа, соёл гэгээрлийн байгууллагад тасралтгүй 40 гаруй жил ажиллаж байжээ.

	 

	 

	Сүхбаатарын тушаалаар Сумъяа бэйс 1921 оны эхээр өөрийн хошуунаас цэрэг дайчилсанд би оролцсон юм. Нэг өдөр манай хошууны цэрэг дээр Сүхбаатар хүрэлцэн ирж: Та нар ардын намын цэрэг болсон, сахилга журамтай явах хэрэгтэй. Одоо та нар байлдаанд орох болно. Та нарын хороо ангийг байгуулна гэсэн. Тэгээд манай хошууны цэрэг, ардын журамт цэргийн гуравдугаар хороо болов. Манай цэрэг Алтанаас Ханын хөндийд очиж хуарагнав. Нэг өдөр Сүхбаатар цэргүүдээ командлан явж Шаамарын хавьд ирсэн гаминг устгасан юм. Түүнээс хойш хэд хоногийн дараа Хиагт хотыг чөлөөлөн авах тухай Сүхбаатарын тушаал гарав. Шөнө явахад тамхи татаж, ярьж болохгүй гэж тушааж байсан боловч энд тэнд тамхи татах явдал гарч дарга сургагч нар ирж болиулж байсан. Тэр шөнө цас орж тэнгэр хүйтэн байсан, бид явсаар үүрийн харанхуйгаар Хиагтыг довтолсон юм. Анх довтлохоос өмнө Ширээ сүм дээр байсан гэмингийн харуулыг устгаж түүний дараа нэгдүгээр хороо дунд нь, Сумъяагийн хороо баруун хойд талаар, бусад хороод зүүн талаар нь Хиагт руу довтолсон юм.

	Байлдаан үргэлжилж байтал Сүхбаатар ухаа хонгор морьтойгоо их яарсан байдалтай ирж: Та нар яагаад буудахгүй байна? гэсэнд бид сум дууссан учрыг хэлэхэд: Одоо сум ирнэ, сум аваад байлдах ёстой. Та нар цэргийн хүн, байлдаанаас ухарч болохгүй, цэргийн хүн байлдаанд улам урагш явдаг юм гэж сургаж хэлээд давхиад явчхав. Тэгж байтал сум ч ирэв. Манай хошууны цэрэг нийт цэргийн баруун зүүн жигүүрээр дахин Хиагт руу довтлов. Гэтэл гамингууд дахин Хиагт хотоос ухарч гараад, хотын зүүн урд Солдат414 овооны өвөрт бөөгнөрөхөд манай цэрэг их буугаар буудсанд гамингуудын дунд сум тусав. Гамингууд зугтав. 

	Манай цэрэг хотыг эзлээд, харуул манаа гаргаж Хиагт хотыг сахин хамгаалав. 

	 

	ШУА-ийн Түүхийн Хүрээлэнгийн бичмэлийн санд буй дуртгалаас түүвэрлэж авав.

	 


ГОНЧИГЖАВЫН ЦЭНД-АЮУШ

	1895 онд Түшээт хан аймгийн Эрдэнэ вангийн хошууны нутаг Авгай нарын Нуга415 хэмээх газар төржээ. 1921 онд өөрийн нөхөр партизан Навааны хамтаар Дээд Шивээнд очиж ардын цэргийн ажилд тусалж байсан ба хувьсгал ялсны дараа ардын цэргийн хувцас хунар оёх, цэргийн аж ахуйн ажилд зүтгэн явсан байна. 

	 

	 

	Би Наваан гэдэг хүнтэй 1917 онд гэр бүл болж Хиагтын Улаан Бургасанд амьдран сууж байлаа. Миний нөхөр Наваан, Хиагтын Заргачийн Яаманд цагдаагийн алба хааж байсан юм. Гэтэл цаг төрийн байдал түгшүүртэй болов. 

	1920 оны өвлийн сүүл сарын 29-нд Манхтайн төмөр утасны Бадарчин416, өөрийн эхнэр Шарын хамт манайханд ирэв. Юрэндамба417 эхнэр Долгорынхоо хамт манай гэрт байж байв. Цагаан сарын шинийн нэгний өглөө үүр бүдэг бадаг цайж байхад бид гурав тус бүр морь унаж хойшоо хөдлөв. Бид бол өглөө эрт явж мал усалдаг хүмүүс учир үхэр малаа туугаад явав. Гамин ч сэжиг мэдсэн юмгүй хил гаргав. 

	Их овооны энгэр өөд өгсөж явтал тэндхийн жалга дотроос бөгтөр Дамдинсүрэнгийн ах Булагийн Лувсан гэгч гарч ирээд биднийг тосож авав. Тэр, биднийг дагуулаад тарианы гуурс, эвдэрсэн балгасан дундуур явсаар Дээд Шивээнд хүргэж өгөв. 

	Тэнд манай Наваан, Юрэндамба, Бадарчин нар байв. Тэд улаантнаас дүрвэж зугтсан Шилцов гэдэг нэгэн баян оросын байшин хашаанд буудалласан ажээ. Бид хаяж үлдээсэн өвс тэжээл, хоол ундыг хэрэгсэн суудаг боллоо. 

	Манай гурав бидэн дээр ирж хоол цайгаа идэж уугаад цаашаа явчихдаг байв. Хоёр хоносны дараа нэг өглөө тэд нар ирж: 

	— Өнөөдөр манайд Сүхбаатар ирнэ. Та нар олигтойхон цай хоол хийж бэлтгэж байгаарай гэж хэлэв. Гэтэл костюм өмд, цамцтай хоёр хүн ирээд бидэнтэй амар мэндээ мэдэлцэн суув. Энэ бол Сүхбаатар, Чойбалсан хоёр байсан ажээ. Бас нэг буриад маягийн лам дээлтэй хүн ирэв. Бид гал тогооны өрөөнд байсан учир хүн ирэв гэсэн дохио өгч хонхоо татав. "Оруулж болно" гэж хариу хонх дуугарав. Хэрэв болохгүй гэвэл хариу дуугарахгүй хэлэлцээтэй байсан юм. Энэ нь Лосол байсан билээ. Тэд зургуулаа юм ярилцан сууж байлаа. Бид гурав хоол цай бэлтгэж оруулж өгч байлаа. Цай хоолоо идэж ууж дуусахад нь аяга тавгийг нь хурааж авч байтал Сүхбаатараас: 

	— Та нар орос нутагт орж ирсэн тул гамин цэрэг тохиолдсон ч айж сандрах хэрэггүй. Харин өөрсдийн чадах ажлаа хийх хэрэгтэй! гэж хэлээд Шар, Долгор бид гуравт тус бүр нэг жижигхэн гар буу өгч, та нар сумлаж, буудаж сураарай гэж хэлсэн билээ. 

	Үүний дараа тэд нар өөрсдийн суудаг байрын зүг явцгаасан билээ. Хаа очсоныг бүү мэд. 

	Бид гурав байрандаа үлдээд, Сүхбаатар, Чойбалсан хоёрын цовоо сэргэлэн байдал, эелдэг зөөлөн зантай, авхаалжтайг гайхан бахдаж хэлэлцэн байж билээ. Маргааш нь Наваан ирээд: 

	— Алтанд байгаа цэргүүд дээр мах хүргэж өгөх хэрэгтэй болоод байна. Долгор та хоёр чаргатай мориор мах ачаалаад аваачиж өгч чадах уу? гэж асуув. 

	— Чадалгүй яах вэ гэж бид хоёр ам амандаа хэлээд мах ачаалсан хоёр чаргыг хөтлөн явж Ханын Хөндийд очих гэж явтал өнөөх Булагийн Лувсан гуай манийг тосож ирээд махыг аваад явсан юм. Бид хоёр унаа морьтойгоо буцаад ирэв. Сүүлд манай Навааны хэлснээс үзэхэд тэр нь Сүхбаатарын тушаал байсан юм билээ. 

	Хоёр, гурван хоногийн дараа манай Наваан: 

	— Чи Юрэндамба, Бадарчин гуай хоёрыг л дагаад байх хэрэгтэй шүү. Сүхбаатараас намайг Ахай гүний хошуунаас цэрэг татаж авчрах тушаал өгсөн тул би явлаа гэж хэлээд явчихсан юм. 

	Нэг өглөө гэнэт Монгол Хиагт хотын тэнд буун дуу пижигнэж сүйд майд болж эхлэхэд бид залуу байсны харгаагаар юу болж байгааг сонирхон оросын Бүргэтэй уул өөд авиран гарав. Харвал Хиагт хотод түмэн амьтан бужигнаж, энд тэндгүй бөөн бөөн утаа гарч, тоос шороо манаран, гамин цэргүүд урагшаа, зүүн тийшээ багшран гарч байгаа нь үзэгдэж байж билээ. 

	Маргааш, нөгөөдөр нь Юрэндамбыг дагаж бид гурав Алтанбулагт ирэв. Заргачийн яамны цагдаа цагаан жинст Лувсан хэмээх айлын хашаанд бууж тэдний байшинд гурвуул суудаг боллоо. 

	Жанжин штаб, Өлзийдүүрэн цахрын байшинд байрлаж байв. Тэндхийн эрхэлсэн түшмэл Бэлэгсайхан418 гуай Сүхбаатарын даалгавар ёсоор биднийг дуудаж их толгойт Загдаас419 хэрэглэл гаргуулж аваад туг, майхан, дээл хийх хэрэгтэй гэж тушаасан юм. Тэр ёсоор бидний хэдэн эмэгтэйчүүд, жанжин штабын дэргэдэх толгой Загдын суудаг байшинд юм оёдог байлаа. Сүхбаатар цэргийн штабаас орж гарч байх нь үргэлж харагддаг сан. Харин заримдаа бидэн дээр ирж:

	— Та нарт хоол унд өгч байна уу? ядарч байна уу? гэх зэргээр асуухад бид: 

	— Тамхиар дутмаг байгаа гэж өгүүлэл тавьсан юм сан. Гэхэд Сүхбаатараас: "оёдолчин эмэгтэйчүүдийг хоол хүнс, тамхи, чүдэнзээр тасалдалгүй хангаж байх хэрэгтэй" гэж толгой Загдад тушаал өгч байсныг санаж байна. 

	Ийм маягтай амьдарч, өөрийн нөхөр Навааныг үргэлж сурвалжлан эрж, тохиолдсон бүхнээс сураглан асууж хүлээн байж билээ. Гэтэл нэгэн өдөр штабт, жанжин дуудаж байна гэж Дарьзав хурандаа ирж хэлэв. Би түүний хамтаар жанжин штабт очив. Тэнд Сүхбаатар яамлан сууж байв. Намайг ороод очтол Сүхбаатараас: 

	— За сайн байна уу? Суу суу гээд цааш нь: — Чамд хэлэхэд ч их хэцүү юм болоод байна. Гэвч хэлэхээс өөр яах вэ? манай сайн нөхөр Наваан Дух Нарсны орчим цагаантны гарт нэгэнт амь үрэгдсэн байна. Санаа зовж, уйлж унжих хэрэггүй! Чамайг ардын засаг үзэж харж байх болно. Чи дутагдах гачигдах цагтаа ямар ч ичгүүр сонжуургүй ирж хэлж байх хэрэгтэй. Ардын засгийнхаа ажил хэрэгт цуцалтгүй зүтгэх хэрэгтэй, хэмээсэн утгатай үгсийг сургамжлан хэлсэн билээ. 

	Манай жолоодогчийн хэлсэн үг, намайг зоригжуулж эх орныхоо мандалт бадралтын хэрэгт амь насаа зориулах тэмцэлд амьсгалуулж өгсөн юм. 

	 

	ШУА-ийн Түүхийн Хүрээлэнд буй бичмэл эхээс авав.

	 


ЗАНТЫН ЧИМИДДОРЖ

	Түшээт хан аймгийн Эрдэнэ вангийн хошууны Цагааннуурын Гангат гэдэг газар 1890 онд төржээ. 20 насыг хүртэл мал маллаж, хошууны ноёд феодалд зарцлагдаж байжээ. 1921 онд Ардын Журамт цэрэгт элсэн орж Хиагтыг чөлөөлөх байлдаанд оролцжээ. 1925 онд цэргээс халагдаж, 1960 он хүртэл мал маллаж байсан байна. 

	 

	 

	1921 онд Сүхбаатар хэмээх хүн орос газар явсан сураг манай нутгаар сонсогдож байв. Тэр үед манайх Цагааннуурын Гангат420 гэдэг газар нутаглаж байсан юм. Манай хошууны Бэлэгсайхан гүн Хиагтын заргачаар сууж байв. Бэлэгсайхантай Сүхбаатар анх уулзан, түүний уг нутаг болох Эрдэнэ вангийн хошуунаас цэрэг дайчлахыг хүсэхэд Бэлэгсайхан нь хошуундаа энэ тухай бичиг илгээжээ. Тэгэхлээр Эрдэнэ вангийн хошууны тамгын газар өөрийн хошуунаас 95 цэргийг дайчлан гаргаж Тосонгийн ам421 гэдэг газар цугларуулсан юм. Харин миний бие тэрхүү 95 цэрэгт ороогүй, учир нь Сүхбаатар Эрдэнэ вангийн хошуунд цэрэг татах тухай бичиг ирүүлэхдээ надтай урьд Хужирбуланд цэрэгт хамт байсан хүмүүс Эрдэнэ вангийн хошуунд олон байх ёстой, болбол тэднийг нааш ирүүлэхийг бодоорой гэсэн юм байжээ. Гэтэл миний бие Сүхбаатартай Хужирбуланд цэрэгт хамт байсан учир намайг тийнхүү хошуунаас татагдсан цэрэгт оруулаагүй юм. Гэвч би өөрийн ганц унаа болох хүрэн зээрд морио унаад Охиндой422 гэдэг газар Пагандорж423 гэдэг айлынд ирээд хошуунаас татагдсан цэргүүдийг тосон хүлээж байв. 

	Гэтэл манай хошуунаас дайчлагдсан цэргүүд ирсэн тул тэдэнтэй нийлэв. Охиндойгоос цэргүүдийн хамт Хужир Нугад424 1921 оны 2 сард очиж байрлав. Тэр үед манд зэвсэг байсангүй, үүнээс хойш сар шахам болж байтал Сүхбаатараас Алтан гэдэг газар Данзан ламын дээр зэвсэг ирсэн, тэндээс зэвсгээ ав гэж мэдээ ирэв. Бид тэр ёсоор Алтанд очиж зэвсэг авцгаасан юм. Хүн бүрд винтов, гранат 2-3 ширхэг, сайн бууддагт 30 сум, заримд нь 15 сум олгосон бөгөөд надад винтов буу 1, гранат 3, сум 30-ыг өгсөн билээ. Бид зэвсгээ аваад Алтанаас Хужир Нугад эргэж очоод хуарагнаж байв. Гэтэл гамингууд зуугаад тэмээ, хөсөгтэй ирээд нутгийн ардын өвсийг булаан дээрэмдэж эхлэв. 

	Сүхбаатарын тушаалаар тэдгээр гаминтай байлдах болов. Гаминтай байлдахын өмнө Сүхбаатар хэдэн цэрэгтэй гамин цэргүүдийн дунд очиж сэлэм нь гялалзан харагдана. Бид бургасан дотор нуугдан харцгааж байв. Гэтэл Сүхбаатар бидний зүг хурдлан ирээд, гамин, ноёныхоо тушаалгүйгээр зэвсгээ хураалгахгүй гэж байна. Тэдэнтэй сайн тулалдах хэрэгтэй гэв. Бид Сүхбаатарын тушаал ёсоор гал нээв. Арваадыг устгав. Бусдыг нь шөнө болсон тул зугтуулан алдав. Энэ бол бидний анхны тулаан байв. Үүнээс хойш хэдэн хоногийн дараа манай цэрэг Алтанаас Цагаан Эргийг дайран Баянханы Үхэрчийн аманд425 очиж байрлав. 

	Энэ үед Сүхбаатар Дээд Шивээнд байсан бөгөөд тэндээс тушаал өгч байв. Сүхбаатар нэгэн өдөр Хиагтыг дайлах тухай тушаал өгөв. 1921 оны 3 сарын 17-ны шөнө манай цэрэг Үхэрчийн амнаас гарч Номтын хойд426 шилээр очиж Хиагтын баруун хойд тал болох Жунангийн хөндийд427 үүр цайхаас нэлээд урьд очив. Жунангийн хөндийгөөс хоёр хамрыг даваад Хиагтад очдог юм. 

	Сүхбаатар: манай цэргийн баруун жигүүр нь Төгөсгөө булгийн орчмоор, зүүн жигүүр нь Ширээ сүмийн ар шил Орос-Монголын хилийн шугамыг даган Хиагт руу дайран орох хэрэгтэй гэж тушаал гаргав. Тэр ёсоор бидний цэрэг үүр цайхаас арай өмнөхөн зохих байраа эзлэв. Тэр шөнө би партизан Пагандоржийн арванд явж байв. Гэтэл Ширээ сүмийн орчимд байр зассан Сүхбаатарын цоохор цэргээс эхлэн гал нээв. Хиагтыг авахад манай цэрэг уг хотын баруун хойноос баруун урд талыг хүртэл нуман хэлбэртэй бүсэлсэн юм. Тэгээд анхны гал нээж дохио өгөхийн сацуу манай цэрэг нэгэн зэрэг хотын зүг рүү гал нээв. Гэтэл гамингууд хотоос зугтан Төгөсгөө булгийн элс428, Зуун цэргийн дуганы429 нарсанд очиж бөөгнөрөв. Энэ үед манай зарим цэргүүд сумаа дуусав. 

	Гамингууд их үдийн орчимд бидний өмнөөс сөрөх давшилтад оров. Энэ үед манай цэрэгт нэмэгдэл зэвсэг ирж, хүн бүрд 300 сум олгов. Хоёр их буу авчирч, нэгийг Жунангийн хөндийд, нөгөөг Ширээ сүмийн баруун нуруу болох модтой уулын орой дээр зоов. Хамгийн шийдвэрлэх гол тулаан 1921 оны 3-р сарын 18-ны үдээс хойш болов. Тулалдааны гол талбар нь Төгөсгөө булгийн элс, Улаан бургасны орчин газар болж байв. Тулалдаан нь их үдээс эхлэн нар жаргах хүртэл үргэлжлэв. Үдээс хойш гамингууд бөөгнөрөн цугларч, Хиагт хот руу дахин эргэж орцгоов. Яг энэ үеэр манайхан их буугаар Хиагт руу буудан эхлэв. Гэтэл гамингууд Хиагтыг дахин орхиж, буухиа 11-ний430 замаар өмнө зүг зугтав. 

	Манай цэрэг шөнө дундаас хойш Хиагт хотноо оров. Сүхбаатар, Хиагт хотноо ороод архи ууж, хоол унд идэж болохгүй, сахилга баттай байх хэрэгтэй гэж тушаасан билээ. Хиагт хотноо биднийг ирэхэд хотын байдал төдий л их сүйдсэнгүй бүрэн бүтэн байсан шиг над санагдсан. Бид хотноо орж ирээд нэг хоноод маргааш нь Сүхбаатарын тушаалаар зугтсан гаминг мөрдөн цохихоор 50-60 цэрэг явсанд би оролцон явлаа. Бусад цэргүүд нь хотоо хамгаалахаар үлдсэн юм. Хиагтаас зугтсан гаминг мөрдөн хөөсөн цэргүүд Ивцэгт431 очиход тэндээс гамин улмаар өмнө зүг зугтсан мэдээг сонсов. Бидний цэрэг Ивцэгээс Ерөөд432 очив. Тэндээс гамингууд Ерөөгийн урд тал Шар Хад433 гэдэг газар луу явсан гэж дуулав. Үүнээс цааш манай цэрэг гаминг мөрдөн хөөгөөгүй харин буцаж Орхон Шаамарт ирж хуарагнасан юм. Орхон Шаамарт сар шахам болоод Хиагтад шилжин ирж суурьшив. 

	 

	Монгол Ардын Журамт цэргийн дуртгалууд. 1961. 711-714-р тал.

	 


МИЖИДИЙН ШАГДАРСҮРЭН

	Хувьсгалын өмнө үеийн намтрын мэдээ нь олдоогүй. 1921 онд Ардын Журамт цэрэгт элсэж Сүхбаатарын захиргаанд Хиагтыг чөлөөлөх байлдаанд оролцжээ. 

	 

	 

	1920 оны хавар миний бие Уялга харуулд сууж байтал Сүхбаатар нарын зэрэг хүмүүс Хиагтын зүүн харуулаар явж газар орноо гадаадын дайснаас чөлөөлөх зорилгоор журмын цэрэг элсүүлэн авч байна гэж сонсоод тэдэнтэй учирч журамт цэрэгт элсэхийг хүссэн боловч албан ажилтай байсан учраас боогдон эс чадав. 

	Тэднийг явсны дараа хойноос нь очмоор санагдаад нэг өдөр түр чөлөө авч Хиагтад очвол Да Хүрээнээс зугтаж ирсэн гамингууд пиг дүүрэн хахсан байв. Би юу ч болсон Дээд Шивээ оръё гэж бодоод нэгэн хүнээс 5 төгрөгөөр нэг морь худалдан авч унаад Хиагтаас гарч явахад хоёр хятад цэрэг тохиолдон хойноос хөөж намайг барихыг завдахад нэг нь мориноос унаж, морь нь хот руу зугтахад нөгөө хоёр цэрэг мориныхоо хойноос явав. Тэр хооронд мултран Дээд Шивээ орж хоёр хоноод баруун тийш явж Ханын хөндий гэдэг газар хоёр гэр байхад очсон чинь тэнд гучаад ардын цэрэг байсан юм сан. Тэгээд би тэнд цэрэгт элсэв. Тэр үед Сүхбаатар бидэн дээр ирж газар шороо, хүн ардаа гадаадын дайснаас чөлөөлөн авч төр улсаа сэргээн мандуулах хэрэгтэй гэх зэрэг олон зүйлийг ухуулдаг байсан, нэг өдөр Хиагт хотоос хэсэг гамин цэрэг Дайтунгийн Өлөн гэдэг газар ардын өвс дээрэмдэхээр ирсэн тухайд нөхөр Сүхбаатар бидний цэргүүдийг жагсаан явж тэрхүү гамин цэргийн авч буй өвсний хажуугийн бургасаар тарааж байлдахад бэлтгүүлээд Сүхбаатар: 

	Би тэр гамин цэргийн даргатай уулзаж учир байдлыг хэлэлцье, тохирохгүй бол эргэж дохио тэмдэг өгнө, та нар гар хөдлөөрэй гэж хэлээд явсанд бидний цэргүүд уул хэвтүүлсэн газраас хэрхэхийг хүлээн харж байтал Сүхбаатар нэгэн нуруу өвснөөс ачиж байсан гамин цэргүүдийн дэргэд очиж морин дээрээс үг ярилцан байгаад эргэж ирэнгүүт урьд хэлсэн дохио тэмдгийг өгсөнд бидний цэргүүд нэгэн зэргээр буудаж дайран оров. 

	Гамин цэргүүдээс цөөн нь амьд гарч Хиагт хот руу зугтан явсан цөөн хэдээс бусдыг нь устган нэлээд зэвсэг олзлон авч шөнө буцаж ирэв. Түүний дараа Сүхбаатарын тушаалаар Хиагт хотноо буй гамин цэргүүдтэй байлдаж, хотыг эзлэн авахаар нэгэн өдөр бүгдээр хөдөлж явсаар хуучин улирлын цагаан сарын арван хоёрын өглөө434 нар уулын орой дээр тусаж байхад манай цэргүүд Хиагт хотын баруун нуруун дээр гарч ар талдаа их буу зоож байлдааныг эхлэв. Бид нэг пулемёт буутай явсан, түүгээрээ буудсаар өнөөх маань халж дээлээр жийрэглэн барихад дээл түлэгдэж байж билээ. 

	Нөхөр Сүхбаатараас давш гэж тушаасанд урагш давшин Ширээ сүм дээр гарч байлдав. Хотоос гамин цэргүүд их буугаа Солдат толгойд зоогоод буудан эхлэв. Тэр үед Хиагтын урд талбайг гамин цэргүүд бүрхэж байв. Гамингууд даанч олон, бидний цэргүүд тун цөөн байсан учраас бид мөн өдрийн орой Дээд Шивээ рүү буцаж орж зэвсэг хэрэглэлийг сэлбэж аваад мөн тэр шөнөдөө Хиагт хотноо эргэн ирж нэгэн зэргээр дайран довтолж, гамин цэргүүдтэй байлдсаар тэднийг хөөн гаргаж хотыг чөлөөлж авав. 

	Гамингууд баруун урд зүгт зугтан явав. Энэ өдрийн байлдаанд гамин цэргүүдээс олон хүн үхэж сүйдсэн байв. Үүнээс хойш Сүхбаатарын тушаалаар Хиагт хотын дотор энд тэнд хоргодсон гамингуудыг барьж цэвэрлэсний дараагаар Хиагт хотод цэргүүдийг байрлуулаад мөн хотын дотор энд тэнд олон хэсэг анги хуваарилан цэргүүдийг суулгав. Бас Хиагтын өмнөх Ивцэг гэдэг газар тусгай харуулын цэргийг байрлуулав. Энэ бүхнийг нөхөр Сүхбаатар гардан удирдсан билээ. 

	 

	Монгол Ардын Журамт цэргийн дуртгалууд. 1961. 748-751-р талаас товчлон авав.

	 


БАРАЙШИРИЙН ШАГДАР

	Түшээт хан аймгийн Дархан вангийн хошууны харьяат бөгөөд Чагтай харуулд 1892 онд төржээ. 1921 онд Ардын Журамт цэрэгт элсэн оржээ. 

	 

	 

	1921 оны өвөл Сүхбаатар нь Дамдин435 занги гэдэг хүний хамт Хүдэр харуулаар явж байхдаа гадаадын дайсныг үлдэн хөөж орон нутгаа чөлөөлнө гэж яриа хийж байв. Мөн тэр үед дун бүрээ үлээсэн хүний зурагтай сонин тарж байсан бөгөөд түүнд "эрх мэдэл, эрдэм соёлоо мандуулъя" гэж бичсэн зүйл байсныг бид сонирхон үзэж байлаа. 

	Гаминд дарлагдсан бид түүнийг устгах юм сан гэж бодож явдаг байсан тул энэ хэрэг биелэх цаг болжээ гэж мэдэх болов. 1921 оны хавар Хиагтаас их толгой Загд436, Цэрэндорж437, Дашдорж438 нар цэргийн агт сэлбэх морьд авахаар Хүдэр харуулд очиход би өөрийн уналга морийг хэрэглэн тэдний хамт Хиагтад ирж Сүхбаатартай уулзаад түүний цэрэгт элсэн оров. Тэгэхэд Хиагтыг гэмингээс чөлөөлсөн үе байлаа. 

	Тэр үед бароны цэрэг Хүрээ439 зүгээс хойшилж зарим нь Шаамарт440 ирсэн байжээ. Сүхбаатарын захиргаан дор Шаамарт очиж цагаантантай анх удаа буудалцав441. Хамт явсан хүмүүсээс Цэндийн Содномдоржаа442, сарх Дамба443, Загд444, Сандаг445 нарыг сайн санаж байна.

	Цагаантан, Шаамарын бургасанд бүгж тэндээс биднийг буудав. Бид нар тэднийг зүүн талаас нь ил газраас довтлон бут цохив.

	Би хэдэн нөхдийн хамт Сүхбаатарын тушаалаар Зэлтэрээс урагш орших Орос тосгонд 50 агт хүргэж өгөв. Тэгэхдээ Штенкинтэй446 уулзаад буцахдаа урд замаар явж болохгүй гэсэн тул Штенкины штабаас хийж өгсөн бичгийг замд дайралдсан орос цэргүүдэд үзүүлж зам заалгасаар хойд замаар явж Буур харуулд ирэв. 

	Үүний дараа Сүхбаатарын захиргаанд явж Баяр гүнгийн цэргийг устгав. Баяр гүн шархтсан тул түүнийг дөрвөн буу зөрүүлэн хүлж дээр нь тавиад дамжлаад явах гэж байхад нь Сүхбаатар цэргүүдийнхээ хамт очиж барив. Маргааш нь Баяр гүн үхэж гэж сонсогдсон. Манай цэрэг Хиагтын баруун талын шавар хэрэмд хонож харуул манаа гаргаж байв. Цагаантны цэрэг Алтанбулагийн зүүн хойд уулын ард гарч орос цэрэгтэй байлдаж байв. Сүхбаатар нэг өглөө биднийг жагсааж бароны цэргийг тосож байлдана гэсэн тул бид Алтанбулагаас зүүн урагш Бандийн нуур гэдэг газар очиж бароны цэрэгтэй буудалцаад байж байтал бароны цэрэг урагш явж мод руу орсон. Түүний хойноос Сүхбаатар морь сайтай, цөөн хэдэн цэргийн хамт явж мөрдөн цохисон юм. 

	 

	Монгол Ардын Журамт цэргийн дуртгал. 1961 он: 741-744-р талаас товчлон авав. 

	 


БИЗЪЯАГИЙН ШАРАВ

	Түшээт хан аймгийн Эрдэнэ вангийн хошууны нутагт 1897 онд төрсөн. Автономитын цэрэгт албан хааж байгаад 1921 онд Ардын Журамт цэрэгт элсэн оржээ. Хувьсгалын дараа 30 шахам жил улс, олон нийтийн байгууллагад зүтгэлтэй ажиллаж байжээ. 

	 

	 

	Би 1914 онд 80 цэргийг Замын-Үүдэд явуулахад түүний нэгэнд оролцож зүүн хязгаарт очиж 1 жил шахам суугаад дараа нь Хужирбуланд шилжин ирж Сүхбаатарын захиргаанд, Дашдоржийн аравны цэрэг болж гунан447 бууны сургууль хийж байв. Тэр үед Сүхбаатар гунан буугаар буудахыг, бөгтөр Дамдинсүрэн тэр бууг задлахыг зааж байв. Сүхбаатар буудлагын сургууль хийлгэхдээ дүгрэг таван мөнгөний хэмжээтэй хар өнгөтэй байг шагайлгах буюу буудуулж байв. Би удалгүй Сүхбаатарын тогоо барих боллоо. Сүхбаатарын байр нь ганцхан жижиг өрөө, дотор нь нэгэн ор, нэг авдар, хэдэн хөнөг сав байх ба байшингийн ар талд нь морины тэжээл байдаг билээ. Сүхбаатар гэртээ эелдэг сайхан зантай хүн байв. 

	Сүхбаатар нь тэр үед цагаан саарал морь тэжээж байсан бөгөөд өглөө эрт босож түүнийгээ усалж тэжээгээд сургуульдаа явдаг байв. Сүхбаатар өдөр бүр гунан бууг шагайх, буудах ба хөл гарын сургуулийг заана. Бямба гарагт хагас, ням гарагт бүтэн амарна. Хагас бүтэн амралтын өдрүүдэд надтай хамт гэр зуурынхаа ажил хийх ба хааяа хот орохоор явдаг байж билээ. Сүхбаатар хэлсэн үг бүхэндээ эзэн болдог, үүрэг өгвөл түүнийгээ заавал эргэж шалгадаг, маш зарчимтай, ажил бүхэнд шаргуу нямбай ханддаг хүн байсан юм. 

	 

	Монгол Ардын Журамт цэргийн дуртгалууд. 1961 он. 732-р тал. ШУА-ийн Түүхийн Хүрээлэнд байгаа бичмэлийг баримтлав.

	 


ДАЛХЫН ЭЭНДЭН

	Сэцэн хан аймгийн Их шавь отгийн Цагааи өндрийн Хуласт гэдэг газар 1889 онд төржээ. Бага насандаа монгол бичиг сурч Автономитын сүүлийн үед Д. Сүхбаатартай хамт хэвлэлийн газар ажиллаж байжээ. 1921 онд МАН, Ардын түр засгийн газрын даалгавраар Хиагтаас Нийслэл Хүрээний газар хүргэх чухал мэдээ дамжуулах элчээр зарагдан явжээ. Хувьсгалын дараа шавь яам ба Улсын архив зэрэг газар бичгийн албан хааж явжээ. 

	 

	 

	Олноо өргөгдсөний 9-р оны448 хавар Монгол Улсын шастир хууль зүйлийн бичиг зохиосныг дармал дарах ажил эхэлсэн бөгөөд тэр үед манай монгол улсад орос улсаас захиалан авчирсан хэвлэлийн машинууд Гадаад Яам, Шавийн Шанзовын Яам, мөн консулын дэнжийн тэнд ийм гурван газар байсныг нэгэн доор татан авч Сэлбийн голын зүүн этгээдэд байсан хоёр давхар модон байшинд конторлож, мөн түүний зүүн талын нэг байшинд гурван хэвлэлийн машинаа байрлуулж дотор нь үсэг өрөх ба цаас зүсэх, дэвтэрлэх зэргээр ажиллаж эхэлсэн. Тэр хэвлэлийн газарт бичгийн чадвартай хүмүүсийг татан авч ажиллуулсан юм. Үүнд миний бие шавь яамнаас сургагч бичээчээр, Чойдоо449, Норовжав450, Сандуйжав451, гурван хүмүүсийн хамт шилжин ирэв. Тэгэхэд Цэргийн Яамнаас Сүхбаатар452 томилогдон ирсэн байв. Энэ нь нийт яам бүрээс хүмүүсийг татан ажиллуулсан бөгөөд гадаад яамнаас сургагч бичээч Хайдав453, япон Данзан454 нар ирсэн юм. Бүгд арван хэдэн хүмүүс ажиллаж байсан, үүний дотор Сүхбаатар үсэг өрөх, боох, машин эргүүлж хэвлэх, цаас зүсэх зэрэг ажлыг хийж байсан. 

	Сүхбаатар энэ ажилдаа хурдан гавшгай, бас наргиан хөгжилтэй, нөхөдтэйгөө эвтэй, нэлээд жавхлантай сайхан залуу байсан. Бид цөм уяа морьд унадаг байв. 

	Сүхбаатар, морьдын дотроос аль догшин бөгөөд сайхныг олж унадаг. Сүхбаатар бидэнд ажлын чөлөө цагаар морио давхиулан газраас юм шүүрэх, эмээл дээрээ босоогоор давхих, явуут мордох зэргийн морин сургуулийг үзүүлж байлаа. 

	Олноо өргөгдсөний 9455 оны намар гамин цэрэг ирж автономитыг устгахад бид уг ажлаа шилжүүлсэн бөгөөд Дотоод Яамнаас ажилд оролцсон хүмүүсийг шагнахад Сүхбаатарыг онц сайн ажилласан хэмээн дэд зэргээр шагнаж байсан. Сүхбаатар орос хэл, бичигтэй тул удирдах хүмүүсээс оросуудтай ярихад нь хэлмэрчилж байдаг сан. Энэ ажилд би Сүхбаатартай нэг жил шахам хамт ажилласан билээ. 

	Намын Төв Хороо ба Ардын Түр Засгийн газар, нөхөр Сүхбаатарын даалгавраар 1921 оны хавар цаг Нийслэл Хүрээний засгийн газар өгөх чухал албан мэдээг хүргүүлэх элчээр намайг томилон явуулсан билээ. Миний бие намын эрмэлзэх 10 зүйл, түр засгийн газрын албан бичиг, хатанбаатар Магсаржав456, Жалханз хутагт Дамдинбазар457 нарын зэрэг сайдуудад өгөх захидал бичиг ба мөн жанжин Сүхбаатараас гэрийн газар өгүүлсэн зүйл зэргийг авч Ар Хиагтаас өртөө улаа хэрэглэн Буур харуулаар458 гарч Эрдэнэ вангийн тамгын газар, Амарбаясгалант459 хийд зэргээр замнан Хүрээний баруун этгээд Шар Хөвийн өртөөгөөр орж ирсэн болно. Энэ явах замд Улаан Хадны ууланд460 дайсан тохиолдсон тул өөрийн авч явсан чухал нууц бичгийг гамин, бароны этгээдэд алдахгүйг хичээж хээр хонож, дайсны зай сүвийг олж явсаар ирсэн юм. Хүрээнд ирсэн өдрөө хатанбаатар Магсаржав, Жалханз хутагт Дамдинбазар, шанзов Дашжав, хичээнгүй сайд Цэрэндорж нартай биеэр учирч авч ирсэн бичиг захидал зэргийг гардуулан өгөөд басхүү Сүхбаатарын Янжмаад захидал сэлтийг өгч даалгасан үүргийг биелүүлсэн болно. 

	 

	Монгол Ардын Журамт цэргийн дуртгал: 1961. 572-р тал ба Түүхийн Хүрээлэнд байгаа бичмэлийг ашиглав.

	 


МЯТАВЫН ЯРИН

	1884 онд төржээ. Автономитын үед Хужирбуланд Д. Сүхбаатартай хамт цэргийн алба хааж байсан түүний дотно танил бөгөөд 1921 онд хатанбаатар Магсаржавын удирдлагын дор баруун хязгаарт цагаантны үлдэгдлийг устгахад оролцож явсан ардын хувьсгалын партизан. 

	 

	 

	Миний бие Автономитын хоёрдугаар онд461 Хужирбулангийн цэрэгт оров. Цэргийн сургагч нарын дотор монгол цэргүүд шойт (нэгэн зүйл хараал) хэмээн хочлон нэрлэдэг нэг хэрцгий зантай сургагч байсан юм. Тэр нь нэг өдөр Дайчин вангийн462 хошууны Бэрэман Нанзад гэдгийг бирдаан бууны бөгсөөр цохиж унагаав. Түүн дээр овоорсон цэргүүдийн дотроос нэгэн залуу хүн онц ялгавартай үзэгдсэн бөгөөд тэр хүн ухаан мэдрэлгүй хэвтэж байгаа Нанзадыг өвөр дээрээ авч цус нөжийг арилгаж байхдаа ярьсан нь: 

	— Цэргийн хүн гэдэг дайнд алагддаг, гэтэл бид энэ хооронд галзуу нохой шиг цохигдож хядагдаж дүүрэх нь гэж харамсан өгүүлэв. 

	— Энэ хэн гэдэг хүн бэ? гэж би нэгэн нөхрөөс асуусанд тэр нөхөр, Сүхбаатар гэдэг хүн гэж хариулав. Цугларсан хүмүүсийн дотроос өөрийн нөхрийг онц өмгөөлж, ихэд уурлаж байсан хүн нь үнэхээр Сүхбаатар байжээ. 

	Үүний улмаас зарга болж Сүхбаатар дийлээд шойтыг тав хоног шоронд хийлгэсэн билээ. Ийнхүү өөрийн нөхрийг өрөвдөн хайрлаж бөөгнөрөн ярилцаж байсан хүмүүсийн дотроос хүнийг үнэн зүрхнээс хайрлаж үзэх талаар Сүхбаатар онц ялгавартай байсан бөгөөд би энэ өдрөөс хойш Сүхбаатар нь биднийг өмгөөлж тусалж чадах чадвар бүхий сайн нөхөр гэж үзэх болов. 

	Хожим нэгэн өдөр бид хойд энгэр дээр463 бирдаан буугаар бай буудаж байв. Цэргийн ноёд нь зарим цэргүүдийг хулсан ташуураар зодож байсан ба Мидеев хэмээх буриад ноёноос Засагт хан аймгийн Дашзэвэг464 гэдэг хүнийг сэлмийн хавтгайгаар дал мөрөн дээгүүр нь цохиж сургуулийн хөх даалимбан тэрлэгийг нь ханзлан далны мөгөөрсний тус газар халз цавчжээ. Үүний улмаас эсэргүүцэл тэмцэл гаргагчдын манлайд Сүхбаатар нарын хэдэн хүн байсан юм. Сүхбаатар нарыг бариулж бүх цэргийн даамал ноён Дамдин Доосогт хүргэж банздуулах гэсэнд банзадвал бид бүгдийг банзад гэж цэрэг бүгдээр дагаж явсан ба мөн явган цэргийн сургууль хийж байсан манай 3 салаа цэрэг сургууль хийхээ байж бүгдээрээ банздуулъя гэж дагаж гүйв. Айн сандарсан сургагчаас: 

	— Юу хийх вэ? даамалд хүргэхийг зогсоо. Тарааж орхи гэж Сүхбаатарыг зүгээр орхисон бүлгээ. 

	Ийнхүү Сүхбаатар нь цэргийг ноёд захирлуудаас дарлан доромжлох, зодох занчих явдалтай тэмцэхээр үл барам хэзээ боловч цэргүүдийн дунд биеэр явж зовлон жаргалыг ярих зэргээр тэдний хүнд зүдүүрт байдлыг судлан мэддэг байв. 

	Сүхбаатар цэргийн сургуульд онц сайн суралцдаг, бусдад юм сургахыг мэрийн тусалж оролцдог байлаа. Цэргийн сургуулийг сурах юм бол нэгдүгээр шатанд нь хүртэл сурах хэрэгтэй. Дайнд орох юм бол айж болохгүй, ялж байгаад үхэх хэрэгтэй. Хэн сайн бууч болбол наана нь амиа хадгалж гардаг, цаана нь олон түмэн арддаа онц хэрэгтэй хүн болно гэж Сүхбаатар цэргүүддээ өгүүлдэг байлаа. 

	Түүнчлэн байлдах цагт газар бол ээж болдог хэмээн Сүхбаатар ганц бус хэлдэг байсан. 

	— Оготнын дош ч бууны сумнаас хүнийг хамгаалж чадах тул газрыг таньж чадах хэрэгтэй. Тэгвэл газар ээж болно гэж өгүүлнэ. Бид намар нь дайнд мордож Сүхбаатар нарын хэдэн хүн, сургуулийн багшаар үлдсэн, үүнд хэн эмээлтэй, хувцастай хүн байна, түүнийг дайнд явуулна гэсэнд Сүхбаатар нар дайнд мордоно гэж их шаардсан боловч сургагчаас Сүхбаатар нарын дөрвөн хүнээр сургууль заалгана гэж явуулалгүй авч үлдэв. 

	11 оны зун465 ардын журамт цэрэг Нийслэл Хүрээнд давшин ирж, индрийн хурал нээгээд Сүхбаатараас илтгэл хийхэд нь би түүний илтгэлийг баяр баясгалантайгаар сонссон олон түмэн хүний нэгэнд оролцож байв. Сүхбаатараас хэлж бүхий энгийн бөгөөд хурц тодорхой үгс нь хүний зүрхэнд гүнзгийгээр нэвтрэн орохгүй байж хэрхэн болох билээ. Түүний хэлсэн үгнээс одоо хүртэл маргагдахгүй ив илхэн санагдаж буй тийм үгсийг дурдвал: 

	— Ядуу зүдүү ардууд яаж үхэж, зовлонгийн туйлд хүрч байсан ч лам ноёд, цэргийг мэддэггүй. Идэр залуухан хүмүүс үхэж байхад тэр үхлийг турж үхсэн ямаа хониноос дутуу боддог автономит засгийн үеийн цэрэгт манай халхыг тав хуваахад нэг хувь нь мордоогүй богдын шавь гээд үлдэв. Дөрвөн аймгаас цэрэг морддог, гэвч баяд ноёдын хүүхэд морддоггүй, баян айлын төрөл төрөгсөд морддоггүй. 

	Өөрийн биеэр зарцлагдаж айлын цагаа ууж явдаг хоосон ядуу тийм хүмүүсийг цэрэгт мордуулдаг. Мөн хулгайч луйварч хүмүүсийг цэрэгт мордуулдаг. Мордоод ирсний нь хойно нэг хошууны цэрэг гэж ноёдын хашаанд гэр барьж орхиод өвлийн хүйтэнд нэг гэрт 12—14—15 хүнийг суулгаж тэдэнд дан шар эсгий цаваг дэвсэж өгдөг. Тэд эмээл тохмоо дэвсэж унтдаг. Өвлийн хүйтэнд хөлдүү газар дээр хэвтэж дороосоо даараад хүн болгон ханиад хүрдэг. Цэргийн эмч гэдэг ламыг авчирч судсыг нь үзүүлдэг. Ээ! ханиад хүрчээ, ханиад хүрчээ гэж цагаан тан боож өгдөг, тэгэхэд нь цагаан хөөсөөр цахарч байгаад үхдэг. Үхэх үед нь ноёдын хиа нар ирж наад хүн чинь ноёдын хашаанд удаан байж болохгүй. Юу үзэж харж байгаа юм бэ? үүнийг аваачиж хая гэж зандран тушаадаг. Тэгэхэд нь цуг байсан цэрэг нь тэрэгтэй бол тэргэнд хийж түрээд, үгүй бол дүүрээд зайлуулдаг. Тэгээд амьдаар нь нохой зулгааж идэхэд хүрдэг зэрэг гал усны гашуун зовлонг эдэлж байсан шүү дээ. Одоо тэр цаг өнгөрсөн шүү гэх зэргээр хэлсэн юм. 

	Энэ үгийг хэлж байхдаа Сүхбаатарын хоолой чичирч дуу нь хачин жигтэйхэн болоод түүний нүдэнд нулимс гараад ирсэнд сонсогчдын дотор уйлсан хүн олон байсан билээ. Дараа нь би, надад хамгийн дотно бөгөөд хамгийн өндөр эрхэм санагдсан өөрийн дотно хүнээ монголын хуучин заншлын ёсоор баярын хадаг барихаар Сүхбаатарын гэрт очвол Сүхбаатар хэн уулзахаар ирсэн хүн бүхнийг хүлээн авч, хүн бүхэнд хариу хадгийг барьж айргаар зочилсоор байсан ба хадгийг хүлээн авсан Зөвлөлтийн улаан цэргийн нөхөд нь хадгийг зүрхэндээ барьж байх нь сэтгэл уярмаар байсан болой. 

	 

	Д. Сүхбаатарын тухай дуртгал ярианууд. 1945. 72-75-р тал. 

	 


IV



	



	СҮХБААТАРЫН ГАЛСАН

	1911 онд төржээ. Д. Сүхбаатарын хөвгүүн. Монгол Ардын Армийн хурандаа. 

	 

	МИНИЙ ААВ

	С. Галсангийн дуртгал манай цахим номын санд тусдаа ном болон орсон тул энэ хаягаас татаж авч уншина уу.

	 

	[image: бичвэр, хүн, сонин, хар-г агуулсан зураг

Автоматаар үүсгэсэн тайлбар]



	



	Дамдины ДОЛГОР

	Д. Сүхбаатарын төрсөн дүү.

	 

	 

	МИНИЙ АХ

	Миний ах466 бага байхдаа зугаатай, баясгалантай байсан гэж надад санагддаг. Миний гараас ямар нэг юм авахдаа ч "Дүү минь урт настай, удаан жаргалтай яваарай" гэж ерөөдөг байсан билээ. 

	Хожим намайг том болсон хойно ах дайнд мордох болоод манайд ирэхдээ: 

	— Миний дүү сайн сууж байгаарай. Ах чинь хар цэргийг хядчихаад ирнэ. Миний төлөө битгий зов гэж хэлсэн нь одоо хүртэл ч мартагддаггүй. Би чухам тэрхэн үедээ юу ч бодсон билээ. Нэг мэдсэн өөрийнхөө уудаг үндсэн тагшинд дүүрэн сүү хийж мэлтэлзүүлсээр ахдаа өгсөн байдаг. Энэ үед миний эх Хишигтээс467 монголын хуучин заншлын ёсоор дайснаа дарж дархан цолоо олоод, өстнөө дарж өргөн цолоо олоод ирээрэй гэж Сүхбаатар ахыг ерөөсөн билээ. 

	Үнэхээр ч удалгүй ах Сүхбаатар дайснаа дарж дархан цолоо олоод буцаж ирсэн бөгөөд: 

	— Дайснаа арилгачихсан. Одоо манай монгол айх юмгүй маш бат болов гэж хэлж байсан билээ. Бүр сүүлд Ардын Журамт цэрэг, гэмин бароныг бут цохиж Нийслэл Хүрээнд орж ирсэн үед би ахтайгаа уулзах гэж очвол консулын дэнж дээр жанжны байр хэмээх хоёр майхан байв. Зүүн талын майханд нь орвол цагаан цамц дээгүүр мөрөвчтэй бүс бүсэлсэн нэг хүн сууж байсан, энэ нь миний ах байжээ. Би амар мэндээ мэдэлцэж монголын хуучин заншлын ёсоор урьдаас бэлтгэж байсан урт хадгаа барьсан, тэр, хэдий завгүй байсан нь илэрхий боловч зориуд самбаа гаргаж миний аж амьдрал, зовлон жаргалаа тоочсон яриаг удтал сонссон билээ. 

	12 онд Сүхбаатарын арван цэргийн дотор байсан Дэндэв468 гэдэг цэрэгтэй би харилцаатай болсныг ах мэдэж нэг өдөр орж ирэхдээ намайг тэвэрч үнсээд: 

	— Миний дүү Дэндэвийг хоосон гэж битгий голоорой. Гарын дүйтэй юм шүү. Хүн нь томоотой юм шүү гэж гол зүрхнээсээ хэлсэнд би тэссэнгүй сэтгэл уярч уйлчхаж билээ. 

	Ах өврөөсөө цагаан дурдан алчуур гаргаж миний нүдний нулимсыг арчсанд би хэлэх үгээ олсонгүй ахын үгийг дагая гэж сандран бачимдан өгүүлсэн билээ. 

	 

	Сүхбаатарын тухай дуртгал ярианууд, 1945. 86-87-р тал. 

	 


ДАМДИНЫ ДЭНДЭВ

	Сүхбаатарын ах. 1921 онд эх орноо гамин, цагаантнаас чөлөөлөхөд оролцож явжээ. 

	 

	 

	ЖАНЖИН СҮХБААТАРЫН ТУХАЙ ТҮҮНИЙ АХ ДЭНДЭВИЙН БИЧСЭН ӨГҮҮЛЭЛ469

	Жанжин Сүхбаатар агсны явдлыг түүний ах Дэндэв миний бие товчлон илтгэж өгүүлэхүй нь: 

	Урьд үед Сэцэн хан аймгийн Ёст хошууны ард овгийн хар Дамдин гэгч хүн, эхнэр Ханд лугаа насан залуудаа Их Хүрээний газар ирж энгийн аж төрөн сууж бүхий дор ахмад хөвгүүн Дэндэвийг төрсний дараа хоёрдугаар хөвгүүн Ранзан төрөөд хоёр настай балчир байхад эх бас бие шалтагтай болон... түүнээс хойш сар гүйцээд төрсөн гуравдугаар хөвгүүнийг Сүхбаатар хэмээн нэрийдэж өсгөн хүмүүжүүлсээр үг хэлэлцэн төсөөлснөөс үүсгэн энгийн зэргээс их л өөр цэцэн ухаантай гурван эрдэнэд сүсэг бишрэл үлэмж бөгөөд эцэг эхдээ элбэрэлтэй, ахастаа дүүч, нөхөр ханьд бат, олон нийтэд эелдэг найртай, ер ихийг бялдуучлан адилдаа атаархах ба доодсыг огтхон ч дарлах явдалгүй эрс тэс шударга ариун, сурахдаа дуртай, ялангуяа цэргийн үйл явдалд бахтай, маш санаа шамдан суралцахыг хичээхийн дээр өчүүхэн хүүхэд лүгээ наадах бүр өөрөө ноён түшмэл буюу баатар жанжин хэмээн төв суурийг эзлэн бусдаа жигүүрлэн жагсааж ямагт байлдах дайтах зэрэг үйлсийг хийх бүлгээ. 

	Дараа эрчлэмэгц470 нэн гавшгай шуумгай471 болон бүхий үед автономит засгийн газраас гадаад улсаас сургагчийг урьж цэргийн аливаа давших, улирах, орох эгэх зэрэг олон зүйлийн сургуулийн албанд оруулан үйлдүүлэхэд суралцах нь маш хурдан олноос шалгаран эн тэргүүнд болж нэр гарсан төдийгүй морин сургуульд боловсорсон нь үнэхээрийн гайхамшигтай илбэ ба цахилгааны адил бөгөөд түүний бие мөн тэрхүү засгийн үед зүүн хязгаарт халдаар ирсэн дайсныг орос Васильёв472 нарын хамт дайлаар одож онц шаламгайлан байлдаж хядан сөнөөж явсныг эдүгээ бүхий буриад Юмтарев473, монгол түшмэл махан хэмээх Чулуун474 нар тодорхой мэднэ. Дараа бас баруун өмнө хязгаарт нэгэн удаа дайлаар мордож мөн дайсныг хядан сөнөөж явсныг тухайд хамт явсан Хатанбаатарын хошууны Ванчинбазар мэдэх ба энэ зэрэг гавьяанд тэргүүн зэрэг жинс тогосын отго шагнагдсан боловч дүү Сүхбаатар угаасаа автономит засгийн эзэрхэг харгисыг өшин жигшиж уурсан халах аргыг хараахан Дэндэв над лугаа зөвлөх бүрд хэдий эрдэм чадалгүй мунхаг буурай боловч түүний саналыг дагалдан зөвшөөрч хичээн явсаар эцэст огоодаа475 санаа шулуудаж хэдэн нөхөд лүгээ зөвлөн тогтоод мөн ишийг476 олж хувьсгалын хэргийг үүсгээр нам болон гарсан хэрд орос цагаан намын барон Унгерн нар Нийслэл Хүрээг эзэрхэн түвээж алах аврахын ёс зүйг огоо477 бодохгүй цөм тэдний санааны эрх дураар явж бүхийн үе манай намын ардын ураг төрлийг хүйс тэмтэрч арилгана хэмээх чимээг сонсож Дэндэв миний бие эх Ханд нар лугаа айн бачимдаж дэлбэрэх бөмбөг дөрөв, хурдан буу хоёрыг авч дүү, хүргэн Даш, тагнуулд ирсэн478 эдүгээ тушаалын жанжин Чойбалсан нарын хамт Хиагтын зүг буруулан гарч арайхан хэмээн амьд хүрээд, бөмбөг зэвсгийг ардын цэрэгт хүргэж өгөн Хиагт дахь гамин цэргийг хядаж үлдэн хөөх зэрэг хэр чадахаар хүчин туслалцан явсныг мөн Чойбалсан, Лосол нар мэднэ. 

	Бас тэр тухай дүү Сүхбаатар Хиагтын баруун Буур харуулын өмнөд этгээд Орхон голын бургасанд гамин цэрэг нэгэн зуун далаад хүн бүгж буйг лавтай мэдээд сэмхнээр тэдний ар этгээдэд пулемёт бууны хэдэн цэргийг бугшуулан илгээгээд өөрийн бие арга хэрэглэн өчүүхэн төдий галирсхийхгүйгээр гагцаар шууд довтлон очиж тэрхүү гамин цэргийн ноёдтой учирч урьхнаар хуурмаглан байлдах болзоо хэлэлцэж тогтоод буцагч болон гэнэдүүлж тэмдэг буу тавьж хувийн элссэн цөөхөн цэргийг удирдан оруулж өмнө хойноос хавсран шаламгайлан байлдаж цөмийг хядан арилгахуйд үлсэн ганц хүн голын мөсний хөндийд нуугдан орсныг мэдээд шууд довтлон хүрч барьсан буугаар занчин алаад усыг бузарлана хэмээн түүний цуст үхдэлийг чирэн гаргаж хаясан зүйл бүхийг үзвээс урьдыг бодох уудам ухаантай нь тийм илэрхийгээр үл барам түмэн илүү гамин цэрэг Хүрээг эзэлсэн цаг ба барон Унгерн гэнэдүүлэн эзэлж албадан олонхын саналыг дагуулан урвуулж хань нөхөр олдохгүй болон хараахан шахамдан цухалдаж бүхий цагт огтхон ч мэгдэж айх ба зовох зүдэхийг үл бодон хорсон занах чин зоригийг бариад нэгэн сэтгэлээр амиа тавьж явсаар гавьяа бүтээж улс төрийг мандуулаад урьд бага цагийн авьяас лугаа учрал болж тохиолдон хишиг дор хүртэж жанжин болон сая санаа амран түр суух завсар санамсаргүй гэнэт хүнд өвчин хүрч сайтар засуулавч сайнаар илаарь479 болон чадсангүй олноо өргөгдсөний арван гуравдугаар он хаврын эхэд480 нэгэнт үгүй болов. 

	Хорин есөн настай бүлгээ. Үнэхээрийн гашуудан гомдож барахгүй, одоо харин түүний их гавьяаг умартахгүй дээд газраас эх ба ах дүү, ураг төрлийг тэтгэх зэрэг өгүүлэл гарсныг сонин бичигт олж үзээд тэсгэлгүй сүсэглэн баярлах бөгөөд басхүү тушаасныг дагаж, үгүй болсон хөөрхий дүүгийн явдлыг товчилж оюуны хэрээр илтгэв ээ. 

	 

	Улсын архив. Сүхбаатарын фонд. 1-р бүлэг. Эх бичмэлээс хэсэглэн авлаа.

	 


ЛУВСАНГИЙН ДЭНДЭВ

	Түшээт хан аймгийн хойд хил Чагтай харуулын нутагт 1899 онд төржээ. Хувьсгалын өмнө мал маллах, өртөөний бүл, улаач хийх зэргээр амьдарч яваад 1921 онд Ардын Журамт цэрэг их Хүрээг чөлөөлсний дараа цэрэгт орж Сүхбаатарын бие хамгаалагч байжээ.

	 

	 

	Би анх 12 дугаар оны481 3-р сард Сүхбаатарын арван482 цэргийн нэгэнд орсон болой. Тэр өдөр Сүхбаатар биднийг жагсааж хэлсэн нь:

	Би урьд та нартай адилхан цэрэг явж байсан. Та нарын гачигдал зовлонг мэднэ. Та нар цаашид юу хүсэх ба ямар мэргэжлийг олох саналаа хэл гэж асууж байсан бөгөөд би уурын тэрэгний хороонд483 очно гэж саналаа өгсөнд Сүхбаатар түүнийг гүйцэтгүүлж өгөв. Түүнээс хойш миний бие уурын тэрэгний ажиллагаанд мэргэжлийг олж одоо хүртэл механикаар ажилласаар байгаа болно. 

	Сүхбаатар нь улсын хөрөнгийг өөрийн хөрөнгөнөөс илүүгээр хайрлаж арвилан хэмнэхийг бусдад үргэлж сургадаг байсан бөгөөд манай нэг цэрэг морин тэрэгтэй явж морио алдаж тэргээ хэмхэлсэнд, Та нар улсын сангийн юмыг өөрийнхөө юмнаас илүүгээр хайрлан хамгаалах хэрэгтэй гэж дахин дахин хэлсэн билээ. 

	Сүхбаатар, өөрийн цэргүүдээр буудлага хийлгэж хэн сайн бууддаг ба хэн гавшгай шаламгай бол дэргэдээ авч үргэлж дагуулан явдаг байв. Би тэр үед сайн бууддаг байсан тул намайг дэргэдээ авч дагуулж явах их дуртай байв. 

	Сүхбаатар нь техникт дурладаг ба сонирхдог билээ. Тэр нь өөрөө мотоцикл жолоодон түүгээрээ үргэлж явдаг байсан. 

	Сүхбаатар монгол улсад уурын тэрэгний хороог анх байгуулахад биеэр удирдан буй болгож үндэсний монгол жолооч нарыг төрүүлж гаргасан юм.

	Сүхбаатар, эрдэм шинжилгээний ажил ба булш малтах484 болон газрын баялгийг ашиглах тухай ихээхэн сонирхдог байсан бөгөөд энэ талаар оюутан нөхөдтэй ярилцах дуртай байв. Жишээлбэл: 12 дугаар оны485 зун Улиастайн аманд хиргисүүр хэмээх хуучны булшийг малтах явдлыг зохион байгуулж өөрөө малталцаж түүний дотроос малын яс гарсанд ихээхэн сонирхож... байв. 

	Сүхбаатар, уснаас айдаггүй байсан. Урд уулын аманд зусаж байхад Туул гол үерлэж морь хөл алдаж гарах аргагүй байхад тэр нь албан ажилдаа очихдоо миний хамт мориор хөвүүлэн гардаг байв. Сүүлдээ ус бүр их үерлэсэн тул цэргийн яамнаас тоомсог морьдыг авчруулсан бөгөөд тэр нь бас хөл алдан хөвдөг байв. Сүхбаатар нь тийм их үерлэсэн усанд хөвж явах үед ч гэсэн ердийн тайван байдалтай явдаг байсан билээ. 

	 

	 

	Сүхбаатарын дуртгал ярианууд 1945. 70-71-р талаас найруулан авав. 

	 

	* * *

	 

	Миний ах, эгч нар Хуримтад486 өртөө хийж байсан тул тэднийг бараадахаар ирээд тэндээс ээж бид хоёр Богдын Хүрээ487 орж ирсний дараахан 1921 онд би цэрэгт татагдаж ардын цэргийн тэргүүн хороонд очив. Тэгээд Сүхбаатарын морин жолооч байж байгаад дараа нь түүний бие хамгаалагч 10 цэргийн нэгэнд оролцов. 

	1922 оны 9-р сарын 15-нд Сүхбаатарыг зүүн хязгаарыг эргэхээр Чандир, Доож хэмээх хоёр машинаар явахад хамт явав. Чандир машина нь гэрэл байхгүй тул зөвхөн өдрийн цагт явдаг бөгөөд түүн дээр цэргүүд сууж явдаг байв. Тэгж явсаар Баянтүмэн488 хүрэв. Баянтүмэн дээр очоод машин маань дугуй муудаж суув. Доож машин мөн эвдэрч суув. Бид Баянтүмэнээс цааш морин өртөөгөөр явж Гурван Баяны489 энгэрт байсан цэрэг дээр очив. Тэнд Алтангэрэл хэмээх дарга хэдэн цэрэгтэй байв. 

	Их зуд болж тэндэх цэргийн майхан дундаа хүртэл цасанд дарагдсан байв. 

	Тэнд хоёр хоноод буцаж ирэв. Баянтүмэн дээрээс Сүхбаатар морин жолоочийн хамт урагш нутгаараа орно гээд гарав. Тэндээсээ өөрөө морин өртөөгөөр буцна гэв. 

	Бид доож машинаараа буцаж ирэв. Сүхбаатар ч бидний дараа өртөөгөөр буцаж ирэв. 

	Сүхбаатар мөн490 оны 10 дугаар сард Та нарын 10 цэргийг би дэргэдээ бариад ч яах вэ. Орон нутагтаа буцах нэгд нь улааны зар шийтгэж зардал олгож өгье. Энд тэнд албан ажил хийх нэгд нь ажил олгож өгье хэмээн бидэнд хэлж санал асуув. Манайхны Санжаажав тэр үед шинээр байгуулагдсан Дотоодыг хамгаалахад цэргээр очиж би өөрийн саналаар авто машины жолооч болохоор цэргийн тээх нэвтрүүлэх хороонд491 үлдэв. Бусад нөхөд маань хөдөө орон нутагтаа буцав. Би Чернишев, Мишаков хэмээх хоёр жолооч оросыг дагаж машин задлах эвлүүлэх зэргээр оролдсоор жолооч болов. Бидний хамт Гүр, Улаангэлэн, Жамц нарын зэрэг 10-аад хүмүүс байсан билээ. 

	Сүхбаатар, надаас урьд тэр машины хороонд очоод байсан Гүр, Улаангэлэн нарт: 

	Дэндэвийг юм сурмаар бол сайн сургаарай гэж захижээ. Надад Сүхбаатар хэлэхдээ: Чи юм сурч чадвал сайн сур, дийлэхгүй бол наашаа ирээд гэртээ байна биз гэсэн. Сүхбаатарын гэр нь 4 ханатай бор гэр байж билээ. Тэр гэрт Сүхбаатарын охин дүү Долгор суудаг байв. Долгорыг багад нь Сүхбаатарын эцэг Цагаан дээлт Дамдин, Даваа хэмээх айлд өргүүлсэн ажээ. 

	Тэр үед Долгор нь ах Сүхбаатарын дэргэд байсан юм. Би Долгортой ханилан хам амьдрах болж Сүхбаатарынхаас явж жолоочийн сургуулиа хийх болов. Мөн оны өвөл буюу олноо өргөгдсөний 12 оны адаг сарын 28-ны үдэш Сүхбаатар, аравтын дарга Балдоржийн хамт хотын доторх бүх цэргээ эргэхээр (хурган дотортой хүрэн пүүсүү дээл, ягаан ухаа пүүсүү хошмогтой хүрэн хантаазтай, 4 талтай жанжин булган малгайтай) мориор яваад үүрээр ихээхэн даарч буцаж ирэв. Бид цагаан сарын идээ будааг бэлтгэж байсан бөгөөд банш бууз чанаж өгөхөд идсэнгүй хэвтээд ихээхэн халуурч маргааш өглөө нь босож чадсангүй билээ. 

	Битүүний орой Жамсрангийн Цэвээний зөвлөсөн ёсоор Гүрийн доож машин дээр би сууж яваад Сүхбаатарыг үзүүлэхээр эмч Антановыг авчрав. 

	Антановт үзүүлсэн боловч Сүхбаатарын бие сайжирсангүй улам муудаж байсан ба үүний дараа ямар эмч нарыг залж үзүүлж байсныг мэдэхгүй. 

	Биднийг ч гэрт оруулахгүй байсаар цагаан сарын шинийн 5-ны492 шөнө үүр цайх шахаж байхад гэртээ нас барав. Сүхбаатарын хашаа нь одоо 22 дугаар дэлгүүр байгаа хуучин Сэцэн ханы хашааны баруун талд Дүнжингаравын сүм байсан газрын хойд талд байв. Сүхбаатарын хашаа нь их бага хоёр хаалгатай байсан. Хойд талдаа хөндий шалтай, банзан байшинтай, түүнд зун суудаг байв. Нас барахдаа байшингийн өмнө барьсан өвлийнхөө гэрт байв. Гэрийн зүүн талд өөрийн нь ор, баруун талд хүүгийн нь ор, хоймор нь авдар, чемодан, зураг зэрэг байв. Сүхбаатарын хашааны баруун хамар нь манай хашаа байсан бөгөөд урагшаа харсан их бага хоёр хаалгатай байв. Манай хашаа Сүхбаатарын хашаа хоёр нь дундаа явган жижиг хаалгатай байв. Сүхбаатарын хашаанаас хойш Хатанбаатарын хашаа байсан билээ. 

	Сүхбаатарыг оршуулахад бүх зүйлийг цэргийн газраас бэлтгэсэн, авсыг хар улаан юмаар чимэглэсэн байв. Зургийг нь авчирч байсан. Эдгээрийг тоомсог моринд хөллөсөн их бууны арал дээр тавьж хашаанд орж ирж байв. Цэргийн хөгжим ба хатанбаатар Магсаржав зэрэг том тушаалын хүмүүс цөм ирлээ. Сүхбаатарын шарилыг тэргэн дээр тавихад би оролцов. Сүхбаатарын шарилыг Улаан давааны Алтан Өлгийд оршуулсан билээ493. 

	 

	Монгол Ардын Журамт цэргийн дуртгалууд. 1961 он. 268-296-р талаас түүвэрлэн авав.

	 


СҮХБААТАРЫН ЯНЖМАА (1894-1962) 

	Манай нам, Ардын Засаг Төр, олон нийтийн нэрд гарсан ахмад зүтгэлтний нэг бөгөөд Д. Сүхбаатарын гэргий, түүний дотнын хань. 

	н. Янжмаа, Д. Сүхбаатарыг Хужирбуланд цэргийн алба хааж эхэлсэн үеэс түүнтэй амьдралаа холбосон ба 1919 оноос Сүхбаатарын хувьсгалт үйл ажиллагааг талархан дэмжиж өөрийн ухамсарт амьдралаа манай эх орны эрх чөлөө тусгаар тогтнол, ард түмний эрх жаргалын төлөө тэмцэлд зориулсан юм. 

	 

	 

	ГАВЬЯАТ НӨХӨР СҮХБААТАРЫН НАМТРААС

	ХАМТ АМЬДАРЧ БАЙВ

	н. Янжмаагийн дуртгалууд манай цахим номын санд тусдаа ном болон орсон тул энэ хаягаас татаж авч уншина уу.

	 

	[image: бичвэр, сонин-г агуулсан зураг

Автоматаар үүсгэсэн тайлбар]

	СЭРЭЭНИНГИЙН БУРИАД

	1886 онд төржээ. Амгаланбаатарт хотод удтал суухдаа Сүхбаатартай танил дотно явсан ажээ.

	 

	 

	Би бол хуучин Наймаа хотын494 Хангийн495 гудамжны хүн. Манай гудамжинд Балдан тахрын хөвгүүн Өвгөнхүүгийнх496 гэдэг айл байдаг байв. Би бага ахуйдаа тэдний охин Янжмаатай үерхэж тоглодог учир тэдний гэрээр бишгүй л орж гардаг байсан юм. 

	Олноо өргөгдсөний 3—4 оны497 орчмоор Өвгөнхүү гуайн гэрээр Сүхбаатар гэдэг хүн үзэгддэг боллоо. Тэр хүн гол төлөв монгол дээлтэй орос шөвгөр хар гуталтай, урт бүс өргөн ороож бүсэлж явдаг сан. Бас нарийхан биетэй, өндөр нуруутай, цэвэрч, царайлаг залуу байсан юм. Бид хоёр сүүлдээ тохиолдох бүр бие биесийг нэрлэн дуудаж, мэнд усаа асуулцдаг танилууд боллоо. 

	Хоёр гурван жилийн дараа нэг хавар юм сан. Би гадуур морь унаж энгийн явж байтал Өндөр улаан498 уулын баруун талд баахан хүмүүс цугларан бөөгнөрч бужигнан байхтай тохиолдов. Тэнд Хужирбулангийн монгол, орос, буриад цэргүүд морин сургууль хийж байгаа нь тэр ажээ. Би тэднийг сургууль хийж дуустал нь сонирхон шохоорхсоор байв. 

	Тэрхүү сургууль хийж байгаа цэргүүдийн дотор миний танил Сүхбаатар байв. Сүхбаатар морины эмээл дээгүүр дөрөөгөө зөрүүлж тавиад зогсоогоор давхих, морины хурдаар цавчих, мориор шуудуу харайлгах, морины хурдаар газраас юм шүүрэх, малгайгаа урагш шидээд газар унахад нь гэдрэгээ сунаж шүүрэн авах зэргээр олон янзын сонирхолтой зүйл хийж бусдаасаа онцгой илүү авьяас чадалтай цог золбоотой харагдаж байсан билээ. 

	 

	ШУА-ийн Түүхийн Хүрээлэнд бичмэл эх нь буй.

	 


МЭНДБАЯРЫН ГОМБОЖАВ

	Шинжлэх Ухааны Академийн ажилтан. 

	 

	 

	Би жанжин Сүхбаатарын нэрийг 1921 оны хавар цаг анх сонссон юм. Тэр үед монгол орныг барон Унгерн эзэлсэн байв. Бароны гаргасан нэг бичигт: 

	Сүхбаатар нар Ар Хиагтын газар Ардын Нам байгуулна хэмээн үймүүлж байна. Энэ бол шашин төрд маш харштай хэрэг тул тэдний үгэнд орж болохгүй гэж бичсэн байв. Мөн Сүхбаатар нарын толгойг барон жанжинд авчирч өгвөл үлэмжхэн алтан монет өгөх юм гэж сонсогдож байсан. 

	Би тэр үед нам хэмээхийг мэддэггүй байсан бөгөөд гагцхүү Сүхбаатар нь ямархуу хүн бол доо гэж санаж байв. Гэтэл удсан ч үгүй бароноос улаан Оростой байлдана гэж цэрэг дайчлан Хиагтын зүг мордуулдаг болов. Үүнд хүчинд автагдсан монголчуудаас гадна баронд олзлогдсон гамин цэрэгт зэвсэг өгч мордуулж байв. Удсан ч үгүй баронтай хамт хойд зүгт улаантай байлдахаар явсан Монгол цэрэг уван цуван буцаж ирдэг болов. 

	Тэдний ярих нь: Улаан цэрэг чинь юутай ч зүйрлэшгүй аргагүй хүчирхэг юм. Тэдэнд алагдсанаас оргож зугтаж амь гарахыг бодов. Тэдний зэвсэг болон ялангуяа нисдэг тэрэг нь маш аюултай зүйл байна. Ардын Намын цэрэг ч бас их хүчтэй гэнэ. Сүхбаатар жанжин гэдэг хүн захирч яваа гэнэ. Тэд нар бурхан шашин гэж мэддэггүй, тэдэнд лам гурван эрдэнэ гэж байдаггүй бөгөөд гурван эрдэнэ нь морь, буу, сэлэм гурав юм байх аа гэх зэргээр ярилцах боллоо. Бас Улаан цэрэг Хүрээнд өнөө маргаашгүй орж ирэх гэнэ гэж ярилцах болсон ба мөн бароны орос, буриад цэргүүд зүүн зүг рүү цувран явдаг болов. Энэ бол бароны цэрэг улаан цэрэгт бут цохигдоод зугтаж яваа юм байжээ. 

	Нэг өглөө499 босоход Ардын Журамт цэрэг Хүрээнд ирсэн байв. Үүнээс хойш Сүхбаатар жанжныг үзэхийг хүсдэг болов. Гэтэл Сүхбаатарыг Цэргийн Яаман дээр ирэхэд нь яг тохиолдоод, ажиглавал цагаан бор морьтой, саарал дээлтэй, өргөн бүс ороосон, бүсэндээ модон хуйтай буу зүүсэн, ардын намын малгайтай өндөр нарийн биетэй, гонзгойвтор царайтай хорь гаруй насны эр байв. Тэр үеийн ноёд гэгээд заавал отго жинстэй малгай өмсөж хэлхийж халхайсан дээл хүрэмтэй сүртэй юм байдаг болохоор гэнэт их жанжин гэж зүгээр жирийн бидний нэгэн адил хүн харагдахад их сонин байж билээ. 

	Түүний маргааш нь одоогийн Сүхбаатарын талбайн дунд модон индэр барьсан бөгөөд түүнийг тойрон олон хүмүүс бас монгол, орос цэргүүд жагссан байлаа. Өнөө өндөр шат мэт индэр дээр Ардын Намын сайд жанжин нар гарч ирэв. Үүнд Сүхбаатар, Бодоо, Данзан болон Улаан цэргийн том дарга нар байв. Индэр дээрээс Сүхбаатар үг хэлэв. Сүхбаатарын хэлсэн үгний товчийг дурдвал: "Манай Ардын Журамт цэрэг Ар Хиагтаас эхлэн гамин ба барон Унгернийн цагаантныг юүртэл цохиж уулыг давж усыг гатлан саад бэрхшээлийг давсаар Нийслэл Хүрээнд ирж олон түмэн ард та бүхнийгээ гадаадын шунахай дайснууд, дотоодын шар хар харгисын гар савраас үүрд чөлөөлөн эх нутгаа ариутган авлаа. Одоо бид, Ардын Эрхт Засаг төрөө мандуулах хэрэгт нэгэн санаа нийтийн хүчийг нэгтгэн тэмцэхийн дээр эрдэм номыг суралцаж, эрх чөлөөгөө бататгах, гадаад, дотоодын дайсантай халуун амь, бүлээн цусаа хайрлахгүй тэмцэх хэрэгтэй" гэх зэргээр хэлж байлаа. Энэ бол Ардын цэрэг Хүрээг эзэлж авсны дараахан бөгөөд чухам хэдний өдөр байсныг мэдэхгүй500. 

	Дараагаар баруун аймгуудаар бутран сарнисан цагаан цэргийн үлдэгдлийг мөрдөн хөөж устгасаар байна гэдэг мэдээ баруун замд байлдан яваа дэд жанжин Чойбалсан, хатанбаатар Магсаржав, Дамбадорж нараас үргэлжлэн ирж байлаа. Сүхбаатар эдгээр мэдээнүүдийг үзэж эд нар чинь над устгах юм үлдээхгүй нь байна шүү гэж инээмсэглэн алиалж байсан билээ. Гэтэл баруун зүгт бутран сарнисан цагаан цэргийн үлдэгдэл Тэрэлжийн эхээр зүүн тийш давах гэж яваа мэдээ ирмэгц Сүхбаатар хоёр зуугаад цэргийг өөрөө командлан мордов. Тэгэхэд Сүхбаатар цэнхэр бор морьтой, маузер буутай, шар ширэн дайзтай сум бүсэлсэн харагдсан ба улаан туг хийсгэн цагаан бүрээ үлээгээд Цэргийн Яамны үүднээс явцгаасан юм. 

	Хэд хоносны дараа Сүхбаатар жанжин дайснаа дараад эргэж ирэхдээ цагаан цэргээс нэлээд олон хүн ба хөнгөн пулемёт нэг, мөн бусад буу сум үлэмжхэнийг олзолсон байв. Сүхбаатарын захиргаанд явсан цагаан цэрэг уулын цаанаас буудаад гарч ирэхгүй болохоор жанжин өөрөө түрүүлэн дайран орж олныг алж шархтуулаад нэлээдийг олзлон авсан гэж ярьдаг сан. Хожим миний бие албан ажлаар Хэрлэн голын хавиар явж байхад Сүхбаатарын байлдсан газар энд буй гэж нутгийн нэг өвгөний хэлэхэд тэр өвгөнөөс хэрхэн ямар байлдаан болсныг асуувал "Энэ хойд уулын501 баруун талаас ирж явсан цагаан цэргийг Сүхбаатарын цэрэг тосон яг уулын ирмэг дээгүүр дайсны цэргийг гарч ирэхийн сацуу буудан эхэлсэнд цагааны цэргүүд гэдрэг ухран ирмэгийн цаана орж биеэ далдлан буудалцаад гарч ирэхгүй болохоор Сүхбаатар жанжин цэргүүдтэйгээ шууд тэдэн рүү дайран орж устгасан юм. Мөн ч чулуу шиг зүрхтэй баатар шүү" гэж тэр өвгөн гайхаж байж билээ. Мөн цааш нь цагааны цэрэгт пулемёт буу нэг байсан бөгөөд яг тэр бууг зоож байсан газар луу жанжин өөрөө дайран орж уул бууг булаан авсан юм. Сүхбаатар жанжныг лав сум даадаггүй, ёстой баатар хүн байсан байх даа хэмээн шагширч байсан. 

	Тэр өвгөн цааш залгаж би залуудаа хятадын хар цэрэгтэй байлдаж явсан хүн. Тэгэхэд манай жанжин ноён бол байлдаанд орох байтугай бидний ард хол хуаран дээрээ хоцордог юм. Харин одоо Ардын Намын жанжин Сүхбаатар бол цэргүүдийнхээ өмнө явж байлддаг юм билээ гэв. 

	Ардын хувьсгал мандсаны анхны жилүүдэд яам ба албан газар ажиллагсад шинэ жилээр харьяат сайдындаа орж золгодог заншилтай байв. Би тэр үед бүх цэргийн бэлтгэлд бичээчийн ажил хийж байсан тул Сүхбаатар жанжинд очиж золгох хэрэгтэй болов. 1922 оны хавар хуучин цагаан сарын шинийн нэгэнд502 одоогийн Сүхбаатарын хорооны өмнө биед байсан нэгэн гэрт ороход Сүхбаатар жинстэй малгайтай баруун талын орон дээрээ сандайлан сууж байсан бөгөөд бид, энгийн журмаар золгож шинэлэхэд Сүхбаатар маш энгийн даруу эелдэг зантай хүн болох нь тодорхой байв. 

	1921 оны өвөл цаг ерөнхий сайд Бодоогийн тушаалаар эхнэр хүмүүсийн үсийг эвдэж, хэн зөрчсөнийг шийтгэнэ гэхэд хүмүүсийн санал сэтгэл ихээхэн алдагдаж байсан билээ. Бас ерөнхий сайд Бодоог тушаалаас бууруулан энгийн хүн болгосонд зарим хүмүүсийн дотор эргэлзэх яриа өгүүлэл гарч байсан учир нэг өдөр индрийн хурал зарлаж Сүхбаатар өөрөө үг хэлэхдээ: "Ерөнхий сайд байсан Бодоо бол улс төр ба ард түмнийхээ их үйлст зүтгэхийн оронд эхнэр хүүхдийн толгойн үс зэрэг үл ялих жижиг зүйлээр хөөцөлдөөд ардын төрд сайнаар зүтгэж чадахгүй учир тушаалаас нь халсан юм. Бодоогийн тушаалаар үс гэзгээ эвдэж өөрчилсөн хүмүүс өөрийн дуртай байдлаар засацгаагтун" гэж хэлж байсныг сонссон. 

	1922 онд багш нарын түр сургуульд сурч байхдаа Жамсрангийн Цэвээн багшийнд бараг орой бүр очиж ном бичгээ давтах буюу мөн Цэвээн багшаас хуучин ном хуулуулан бичүүлдэг бөгөөд тэгэхэд Сүхбаатарын гэр манай багшийнтай хамар хашаанд байсан юм. Сүхбаатар багшийнд бараг орой болгон шахам орж ирж энгийн зүйлээс эхлэн хааяа албан ажлын тухай ч ярилцдаг байв. Сүхбаатар энгийн ярилцахад жанжин сайд юм уу гэмээр байдал огт байдаггүй боловч албан ажил дээрээ хүнтэй харилцахдаа маш эрс шулуун бөгөөд олон үг дэлгэхгүй, тушаах буюу шийдвэрлэхдээ цөөн үгээр шууд гүйцэтгэдэг, хөнгөн шингэн бөгөөд ер нь ширээний ард удаан лаглайн суудаггүй, түргэн түргэн босож нааш цааш явж байхыг нь олон удаан үзсэн билээ. Би хааяа албан бичигт гарын үсэг зуруулахаар цэргийн яаман дээр очдог байсан. Тэгэхэд цэргийн яам том эсгий гэрт байдаг бөгөөд хойд талаараа бичгийн ширээ зассаны цаана Сүхбаатар заримдаа босоо зогсож байгаад гарын үсэг зуруулах бичгийг ширээн дээр нь тавихад энэ чинь юу юм бэ? гэж асуугаад учрыг хэлмэгц уншин нягтлаад санал, цохолт буюу гарын үсгээ удааж чилээхгүй түргэн бичээд өгдөг билээ. 

	Сүхбаатарын тухай тэр үеийн хамт ажилладаг хүмүүс нь цэрэгтээ маш хайртай, өвлийн дүн хүйтэнд ч хурган дотортой дээлтэй шөнийн жаварт морьтой давхин довтолж цэргийн хороо, байр, харуул манааг эргэж үздэг гэж ярьдаг юм. 

	Сүхбаатар улсын ажил хэрэгт зүтгэхдээ айх эмээх, даарах хөрөх, өвдөх зовох, өлсөх ундаасах, тал тохой татаж өнгө нүүр харахыг огт мэдэхгүй, асуудал бүхэнд улс орныхоо эрх ашгийг бодож маш шударга ханддаг байсан юм. 

	 

	ШУА-ийн Түүхийн хүрээлэнгийн бичмэлийн санд буй дуртгалаас товчлов.

	 


ТҮВШИНИЙ ГОМБОДОО

	Богдын их шавийн харьяат. 1887 онд төржээ. Бага наснаас монгол бичигт суралцаж, 1921—1922 оны үед Ардын Засгийн газрын Дотоод Яаманд албан хааж явжээ. 

	 

	 

	Би, Сүхбаатарыг Автономитын үед Хужирбуланд цэргийн дарга байхад нь нүүр үзсэн юм. 

	1921 онд Ардын Намын Төв Хороо, Түр засгийн газрын удирдлагаар ардын журамт цэрэг, Зөвлөлт Оросын улаан армийн ангиудын хамт Нийслэл Хүрээг чөлөөлсний дараа индрийн хурал хийхэд Сүхбаатар үг хэлж байсан бөгөөд барон Унгернийн босгосон автономит засгийн газрыг устгаж ардын байнгын засгийн газрыг байгуулж, барон Унгернийн тамга хэргийг шилжүүлэн авахад Сүхбаатараас, тэр үед төрийн эрхэнд байсан феодалуудад хандаж, та нарыг хараад монголын үндэс угсаа балрах нь байна. Иймд засгийн эрхийг ард бид нар гартаа аваад үзье гэж хэлж байсан билээ. 

	1921 онд байнгын засаг байгуулсны дараагаар миний бие Дотоод Яаманд алба хааж байсан тул Сүхбаатарт бичиг үзүүлэхээр нэгэн удаа очоод амрыг эрж уулзахад, Сүхбаатараас: Гомбодоо! Сайн байна уу? гэж хэлж байсан билээ. Үүнээс үзвэл Сүхбаатар тэр үед ардын засгийн газар ажиллаж байсан хүмүүсийг сайтар судлан мэдсэн ажээ. 

	1921—1922 онд Дотоод Яаманд түр цагийн хурал хуралдахад Сүхбаатар үе үе ирж байсан юм. 

	Сүхбаатар цэргийн наадам, баяр жагсаал дээр өөрөө цэргийн морин сургууль хийж үзүүлдэг байсан. Сүхбаатар морин дээрээс давхиут газраас юм шүүрэх, мөрөөрөө эмээл дээрээ тулж, хоёр хөлөө дээш гозойлгож давхих зэрэг цэргийн сургуулийг маш гайхамшигтайгаар үзүүлж байсныг харсан билээ. Үүнээс үзвэл цэргийн эрдэмд туйлын гарамгай хүн байжээ. 

	 

	ШУА-ийн Түүхийн Хүрээлэнгийн санд буй бичмэл материалаас түүвэрлэн авлаа.

	 


ПУНЦАГИЙН ДАВААЖАВ

	Ардын намын долоон хүн гэж алдаршигчдын нэг Лосолын гэргий, энэ жил 74 настай. 

	 

	 

	Би Сүхбаатарыг Хужирбулангийн цэрэгт байхад анх удаа зүс үзсэн юм. Тэр үед цэргийн хүмүүс монгол хувцастай байсан учир Сүхбаатар ч бас монгол дээлтэй байдаг сан. Түүнээс хойш хэдэн жил болов. Гамин Хүрээнд ирж503 байхад би Лосолтой дөнгөж танилцаж байсан билээ. Нэг өдөр Гамингийн цэргийн яам, хуучин зах хоёрын хооронд явж байтал Лосолтой хамт нэг морьтой хүн явж байсан бөгөөд Лосол надтай ирж уулзахад нөгөө хүн дагалдан ирсэн нь надад урьд үзсэн хүн шиг санагдсан. Лосол надтай ярилцах зуураа энэ бол Сүхбаатар гэсэн бөгөөд Сүхбаатар Энэ юун хүүхэн бэ? гэхэд Лосол: Наймаа хотын Пунцагийн хүүхэн, нөгөө миний хэлдэг чинь шүү дээ гэж хариулсан. 

	Сүхбаатар намайг сайн байна уу? гэж мэндлээд үнэнч байгаарай гэж захисан юм. Би түүний үгийн учрыг ойлгоогүй боловч за гэж билээ. Тэр үед Сүхбаатар хээр морьтой, хүрэн бил үү, хөх ч бил үү дээлтэй явсан санагдана. Тэр хоёр биднээс салж гамингийн цэргийн яамны араар тойроод орсон юм. Түүнээс хойш Лосол, Сүхбаатар хоёртой уулзаагүй, харин Шагдаржавтай хотод нэг дайралдахад Лосол надад сайн байж байгаарай, хүлээж байгаарай, даруй уулзана, Сүхбаатар бид нар хол юманд явлаа гэж хэлүүлжээ. 

	Үүнээс хойш жил илүү болов. Хүн амьтнаас дам сонсоход Сүхбаатар, Лосол нарын сураг нь хойд зүгт сонсогдох болсон боловч чухам юу хийж яваа нь мэдэгдэхгүй байлаа. Гэтэл нэг өдөр их Хүрээний төв чөлөөнд дөрвөлжин өндөр мод (индэр) босгож 5—6 хүн дээр нь зогсож, түүнийг тойрон модон хуйтай буу зүүсэн олон цэргүүд, хотын хүмүүс залуу хөгшингүй цугларсан байхыг үзэв. Индэр дээр Сүхбаатар цэрэг хувцастай, жанжин малгайтай, мөрөвчтэй бүстэй, жижиг буу зүүсэн зогсож байх нь харагдав. 

	Тэгээд Сүхбаатар үг хэлсэн бөгөөд одоо түүний үгнээс зөвхөн ард түмэн маань эрх чөлөөтэй болсон гэж хэлж байсныг л санаж байна. Бас нэгэн өдөр Сүхбаатар, Янжмаа хоёр манай гэрт Лосолтой хамт ирсэн юм. Түүнээс хойш Сүхбаатар үе үе манайд ирдэг болов. Сүхбаатар, ааш зан сайтай, яриа хөөрөөтэй, хөгжөөнтэй, хүний ядуу зүдүүг их сайн мэддэг, олонтой найрсаг эелдэг зөөлөн харилцдаг ихэмсэг зангүй хүн байсан. Голдуу цэргийн хувцастай явах боловч хааяа монгол дээл өмсөнө. 

	Сүхбаатар: чамтай анх уулзахад үнэнч бай гэж захисныг биелүүлсэнд чинь баярлав гэж билээ. Үүнээс үзэхэд юм ер мартдаггүй хүн байжээ. 

	Дорно дахины хувьсгалт байгууллагуудын Их Хуралд504 Лосол бид хоёрыг явахад Сүхбаатар үдэж гаргасан юм. 

	Би Сүхбаатарын гэрт Лосолтой очдог байсан. Тэднийх жирийн нэг айлаас ялгагдах ганган хээнцэр байгаагүй. Сүхбаатар найр наадамд дуртай, өөрөө дуулж хуурддаггүй мөртөө бусдыг дуулж хуурдахыг сонирхдог байсан. Бидэнтэй тоглоом шоглоом болж байхад ах Дэндэвээ орж ирэхэд нэлээд зовдог, ахынхаа хажууд хамаагүй юм ярилцдаггүй байв. 

	Сүхбаатар өвчтэй байхад Лосол, Шаштина505 доктортой хамт сахиж байсан юм. Тэгэхэд үүсгэж бүтээсэн ажлаа үүрд унтраахгүй шүү гэж захисан гэнэ билээ. Би үүнийг Лосолоос дуулсан юм. 

	Сүхбаатар Дэндэвийнхээсээ өөр айлд бараг очдоггүй байсан. Энэ нь одоо бодвол түүний даруу зантайн шинж биз ээ.

	 


ЖҮГДЭРИЙН ДАМДИН

	1899 онд төржээ. 1922 оноос 1924 онд ардын цэрэгт суртлын сургагч, 1924 оноос эхлэн ХЗЭТХ, Үйлдвэрчний Төв Зөвлөл, Намын Төв Хороо, аймаг, хотын шүүх таслах газруудад ажиллаж байгаад 1946 оноос Улсын төв музейд шилжин одоо хүртэл ажиллаж буй. 

	 

	 

	Би, 1921 оны өвөл Нийслэл Хүрээнд Шанзовын Яамны сурах бичээчээр ажиллаж байгаад Түшээт хан аймгийн Эрдэнэ вангийн хошууны Товхон ханы өвөрт506 нутаглаж байсан гэртээ харьсан юм сан. 

	1921 оны намар Нийслэл Хүрээнд буцаж ирээд өнөөх дагалдсан бичээчийн ажлаа хийж байв. 1922 оны зун болов. Хүрээ цамын өдөр, өглөөгүүр Хүрээний гол үүдний өмнөх чөлөөнд олон хүмүүс цугларсан байлаа. Би тэнд очвол цэргийн морин сургууль үзүүлэх гэж байсан ажээ. Сургууль эхлэв. Хамгийн тэргүүнд боровтор зүсмийн морьтой нарийн, тэгш өндөр нуруутай хүдэр бор царайтай, зээвадын толгой (хуучин баатруудын цээжний хамгаалалт) бүхий элгэвч хормог өмссөн хүн гарч сургууль үзүүлэв. Морин дээрээ босоо зогсоод давхих, морины давхилт дундуур гэдрэг унжиж газраас мөнгө шүүрэх зэрэг хөдлөлүүдийг хийв. Тэгээд жагсаад байсан цэргүүд дээрээ очоод "ингэж хий!" гэж хэлж байгаа бололтой байж билээ. 

	Тэгээд жагссан цэргүүд нь ээлж дараагаар давшин сургууль хийж үзүүлэв. Цэргүүд их л сайхан сонирхолтой хөдөлгөөнүүд хийж байсан боловч хамгийн түрүүнд хийсэн залуу даргын чадварт хүрэх хүн алга гэж бид ярилцан байж билээ. Гэтэл тэр гарамгай сургууль хийсэн даргыг Бүх Цэргийн жанжин Д. Сүхбаатар гэж бидний хамт зогсож байсан нэг хүн хэлж өгсөн билээ. 

	Түүнээс хойш Бүх Цэргийн жанжин Д. Сүхбаатарын нүүр царайг андахгүй мэдэх болж, хотын дотор энд тэнд явж байхыг хэд хэдэн удаа харсан бөгөөд үнэхээр цог жавхлан бүрдсэн, хэн хүний хайрыг булаах золбоо төгс дайчин эр байсныг дурсан санаж байна. 

	 

	ШУА-ийн Түүхийн Хүрээлэнгийн бичмэлийн санд буй материалаас авав!


ЧИМИДЦЭРЭНГИЙН ДУГАР

	Улаанбаатарын хотын Сүхбаатарын хорооны ард. 

	 

	 

	Их жанжин Сүхбаатарын тухай надаас хүн асуулгүй 40 жил болж байна. Намайг мартсан байж мэднэ. Учир нь надтай хамт зүтгэж явсан хүмүүс бараг нь алга болжээ. Миний дүү Жамбалын Сандаг507 гэгч хүн байсан. Тэр Петроград508 хотод сурч байхдаа хувьсгалын үйл хэрэгт оролцож хааны ордыг авалцсан гэдэг. Сандаг Мажарын509 хороо цэргийг удирдан Байгалийн өмнөх нутгийн цагаантныг дарахад амь бие хайргүй зүтгэсэн юм. 

	Сандаг Ленинтэй уулзсан гэдэг байсан. Ленин монгол, буриадын тухай Сандагаас асууж, бид та нарыг харна, эрдэмтэй боловсролтой та нар хувьсгалын үнэн учрыг ард түмэндээ хүргэж чадна гэж байсан гэнэ билээ510.

	Сандаг, Сүхбаатар хоёр дотнын нөхөд байсан юм. Сандаг журамт цэргийг зэвсэг, хоол хүнсээр хангах үүрэг хүлээсэн хүн байлаа. 

	1921 оны 2-р сард Сандаг, Мухуунийн Буджав, Санжийн Эрдэнэ бид гурвыг дуудаж, Хилго станцаас511 зэвсэг ачиж Дээд Шивээнд оруулах үүрэг өгсөн билээ. Тэгээд бид дөрөв Монгол нутагт хувьсгалын гал ноцоох зэвсэг авчирсан юм. 

	Буджав, буриад нутагтаа өндөр алба тушаалтай яваад нас барсан гэнэ билээ. Эрдэнэ, олон жилийн турш буриадын Гэгээрлийн Яамны сайд байгаад тэтгэвэрт гарсан дуулдана. 

	Би Дээд Шивээнд ирмэгц Васильев Бадамын хот хамгаалах цэрэгт хуваарилагдсан билээ. Бадам Эрхүү нутгийн буриад хүн сэн. Гурав дөрвөн жилийн турш цагаантантай эрэгчин эмэгчнээ үзэлцсэн, ширүүн хар нүдтэй, буриад хэлээ муухан мэддэг, нэлээд оросжсон хүн юм сан. Түүний амьд эсэхийг мэдэхгүй. Одоо 70 гаруй настай болов уу. Манай засгийн газар гучаад жилийн өмнө Бадамыг урьж ирүүлсэн билээ. Тэгэхэд би түүнтэй уулзаж чадаагүй юм. Хожим сонсоход одон шагнасан гэнэ. 

	Би Бадамыг дайчин эр гэж биширдэг байлаа. Нэг өдөр Бадам

	— Мөн мундаг аа гэж толгой сэгсэрсээр орж ирэв. 

	— Юу болов гэвэл

	— Цавчилна гэдгийг ч үзүүлдэг хүн юм даа гэлээ. Би учрыг ойлгосонгүй. 

	— Юу бол оо вэ? гэж дахин лавлавал. 

	— Энд нэг мундаг эр байна. Цавчилна гэдгийг ч үзүүлэх юм. 

	— Хэн бэ?

	— Сүхбаатар гэв. Учрыг сонсвол улаан цэргийн хэдэн дарга нар цэргийн эрдмээ хэн хэндээ үзүүлье гэж Сүхбаатарыг урьжээ. Тэр уралдаанд Сүхбаатар түрүүлж Бадам адгийн байр эзэлсэн байжээ. Би, Сүх гэж нэг баатар хүн бий гэж сонссон билээ. ёстой баатар хүн, ямар байдаг бол? түүнийг нэг харах юм сан гэж боддог байлаа. Тэгээд Сүхбаатарыг үзэх гэж очиход минь урт хүзүүтэй, тэвхгэр өндөр гоолиг хүн байлаа. Би тэгж хувьсгалын их жолоодогч Сүхбаатарын барааг харж цэргийн эрдэмд хосгүй эр болохыг мэдсэн юм. 

	...Сүхбаатар үнэхээр аймшиггүй зоригтой, сайхан сэтгэлтэй, нөхдөдөө элэгсэг, цэргийн эрдэмд нэвтэрхий, ард түмэндээ хязгааргүй хайртай, хүнийг үндэс угсаагаар ялгадаггүй, цогтой хувьсгалч байсан билээ. 

	"Соёл, утга зохиол" сонины 1963 оны 2-р сарын 1-ний 6-гаас авав. 

	 


ДУЛАМ

	Төв аймгийн Баянзүрх сумын ард. 

	 

	 

	Одоогоос тавин хэдэн жилийн өмнөх явдлыг эргэн санахад сонин байна. Тэр үед би дөнгөж амьдралын босго руу алхаж явсан арван есөн настай байж билээ. Манайх угийн ядуу борлог айл. 

	Манайх амьдралын эрхээр Түшээт хан аймгийн Мандарваа гүний (хожим Илдэн гүний хошуу гэж нэрлэх болсон юм) хошуунд512 ирсэн юм. Энэ үеэс эхлэн манайх Бургалтай, Хүйн өртөөний хавиар нутагладаг байв. Нэг жил манайх Бургалтайн өртөөний Жамьяндоной цагдаагийнтай айл өвөлжив. 

	Тэр жил Жамьяндоной цагдаагийн улаачаар арван гурав дөрөв хэр насны Сүхбаатар гэдэг жаахан гозгор хүү очсон юм. 

	"Дахан дор эр, даахь дор морь" гэж юутай үнэн. Тэр үед Сүхбаатарыг тийм их хүн болно гэж хэн санах билээ. Сүхбаатар, Бургалтайн өртөөнд Жамьяндонойн бүл улаачаар Хужирбулангийн цэрэгт иртлээ байсан. 

	Тэр багынхаа сэргэлэн, юманд авхаалжтай, гярхай хүүхэд байсан юм. Манайх олон хүүхэдтэй болохоор манайд их оромтгой. Ялангуяа улаа нэхэж ирээд үзсэн харснаа баахан ярьдаг сан. За тэгээд улаа унаш хэрэглэх хүнгүй, зай завтайхан үед албаны өргөөнд (албаны өргөө гэгч нааш цааш явах албаны хүмүүсийн буудаллах гэр) өөхөн дэн асаачхаад л шагай тоглодог сон. Шагай шүүрэхдээ бас ч яггүй, тоглоом наадамд дуртай, нөхөрсөг, наргианч хүүхэд байсан сан. Юмыг их ажигламтгай, урьд өмнө үзээгүй юмаа учрыг нь олох гэж их оролддог сон. Нэг удаа хаанаас ч юм бэ дээ, дарь олоод сонирхон оролдож байгаад галтай авцалдуулж тэсрэгчихжээ. Дарь нь үсрээд нүүрийг нь энд тэнд нь түлчхээд ов товхон сорви тогтоочихсон юм. 

	Чи яах гэж хэрэгтэй хэрэггүй юмаар оролдож байдаг юм бэ? гэхэд өөрөө л юмны учир утгыг олж байхгүй бол хэн надад зааж өгөх юм бэ? гэж билээ. 

	Сүхбаатар голдуу Хунцал, Бургалтай, Хүйн өртөөний хооронд улаан нэхдэг байсан юм. Улаа нэхэхдээ сайн, хэл амгүй алба залгуулдаг байсан болохоор Жамьяндоной цагдаа ч Сүхбаатарт сайн байв. Нэг өдөр Сүхбаатар, За сайн сууж байгаарай цэрэгт явлаа" гэж манайд орж ирчхээд яваад өгсөн юм. Тэр өдрөөс эхлэн бид хоёр дахин нүүр учраагүй юм даа. 

	Ардын хувьсгал мандсаны дараахан одоогийн Сүхбаатарын талбай дээр нэг их баяр ёслол болж, тэгэхэд барааг нь олж харсан юм. Гоолигхон нуруутай гоймон баатар нэрдээ зохисон сайхан эр болсон байж билээ. Сүхбаатар маань хонгор морьтой, морин цэргийн сургууль хийж үзүүлж байсан. Мориныхоо хар гүйхээр бургас цавчих, газраас юм шүүрэх, бууж мордох зэрэг морин цэргийн олон янзын сургууль хийж үзүүлэхийг нь харсан билээ. Сүхбаатар нь их цэргийн жанжин болчихсон тэр үедээ ч гэсэн багадаа тоглож наадаж байсан биднийгээ мартаагүй санаж дурсаж байсан юм. Нэг өдөр манай айлын Дэмбэрэл гэгч авгайтай уулзаад биднийг сураад л манайд ирээрэй гэж хэлээрэй гэж захисан гэнэ билээ. Гэвч надад дахин уулзах завшаан олдсонгүй явсаар Сүхбаатар маань нас нөгчсөн юм даа. Сэргэлэн цовоо, нөхдөдөө тусч, зориг зүрхтэй, нөхөрсөг сайн хүү байсан юм даа. Тэр л зүрх зориг, хурц сэргэлэн ухаан, нөхөртөө хайртай чанараараа төрийн удирдагч болж дээ гэж бодож явдаг юм. 

	 

	"Залуучуудын үнэн" 1963 оны №14 (3820)

	 


САНДАГИЙН ЖИГЖИДСҮРЭН

	БНМАУ-ын Сайд нарын Зөвлөлийн Хуулийн хорооны ажилтан. 

	 

	 

	ИХ ЖАНЖИН СҮХБААТАРТАЙ НҮҮР УЧИРСАН МИНЬ

	Хүний амьдралын ид цовоо сэргэлэн явах идэр бага насанд тохиолдож сэтгэл санаа догдлуулан хөдөлгөсөн үйл явдал бүр хэзээ мартагддаггүй билээ. 

	Миний бага насны амьдралд тохиолдсон сонин сайхан үйл явдлын дотроос жанжин Сүхбаатартай хөдөө орон нутагт анх уулзан золгож хэлсэн үгийг нь бишрэн сонссон минь хамгийн тодхон санагдах юм. 

	Жирийн нэг ядуу балчир хүн, харьяат хошууны засаг ноён, түшмэл, баячуудын нүүрийг эгцлэн харахаас айж явдаг балар журам бараг арилаагүй байсан тэр цагт төрийн их удирдагч хүнтэй учран золгож, түүний гэгээн тунгалаг дүрийг тайван чөлөөтэйгөөр олж үзээд үгийг нь сонсоно гэдэг үнэхээр сонин бахдалтайгаар барахгүй, их аз хувь шиг бодогдох нь аргагүй зүйн хэрэг мөн биз дээ. 

	Одоогоос 41513 жилийн өмнө юм сан. Олноо өргөгдсөний 12514 онд монголын зүүн өмнө хязгаарыг батлан тохинуулахын тулд хуучин Сэцэн хан аймгийн Эрдэнэ Далай ван Навааннэрэнгийн хошуу515 нутгийг тэр үеийн зам сүв, чухал боомт газрын нэг гэж үзээд улаан армийн нэг жижиг анги цөөн тооны цэргүүдийг тэдний тамгын газрын дэргэд зориуд байрлуулж байсан юм. 

	Энэ үед би хуучин монгол бичиг үсгийг уншиж, бичдэг болж байсан учир харьяат хошууны тамгын газарт бичиг үсэг давтан сурах бичээч нэртэй байсан боловч үнэндээ хамаг цагийн ихэнхийг улаан цэргүүдийн байранд өнгөрүүлж тэдний ярьж өгдөг сонин сайхан зүйлийг бусад хүүхдүүдийн хамтаар анхааран сонсож орчин тойрондоо болж байгаа юмны учрыг овоо төсөөлөх болж байсан юм. 

	Тэр жилийн хаврын нэг цэлмэг сайхан өдөр Далай вангийн тамгын газрын төвд ер бусын хөл хөдөлгөөн болж галч, зарлага мэтийн хөдөлмөрч хүмүүс тусгай гэр барьж, дотор нь олбог ширээ засаж бэлтгэх зэргээр төвхнүүлэн базаах зуураа жанжин Сүхбаатартай нүүр учрах завшаан олдсонд цаглашгүй баясан хөөрөлдөж байсан сан. Харин захирагч Бат-Очирын зэрэг цөөн тооны дээд хүмүүсээс гоймон баатар нь чухам ямар хэргээр манай хошуунд ирэх болсон учрыг эргэлзэн тааварлаж, бас түүнийг ямраар ёслон угтах нь зөв болохыг болгоомжлон хэлэлцэж байгаад эцсийн эцэст тэнд байгаа туслах улаан цэргүүдийн нэгэн адилаар амрыг эрж мэндлэх нь ардын засгийн ёсонд тохирно гэж тогтож билээ. 

	Гэвч жанжин Сүхбаатарыг морилон ирэхэд тэнд байсан цэргүүд тусгай бэлтгэсэн гэрийн үүдэнд хүндэтгэлийн байдлаар жагсаж ёсолсон бөгөөд тэдгээр цэрэг нь жанжны амрыг эрсэн бус харин Сүхбаатар өөрөө эхлэн мэндлэхэд цэргүүд нь нэгэн дуугаар Ура! хэмээн хашхиралдан баярыг хүргэсэн ба мөн жанжин Сүхбаатарын гэгээн дүрийг үзэхээр цугларсан жирийн олны баяр талархал ер бусын их хөгжөөнтэй болж, нөхөр Сүхбаатар цугларагсдад хандан товч үг хэлж эхэлсэн учир тамгын газрын эрх баригчдын урьдчилан боловсруулсан төлөвлөгөө эвдэрч тэдний сандарч мунгинаж байсан зэрэг тэр үеийн байдал эдүгээ миний санаанд тодхон байнам. 

	Сүхбаатарын хэлсэн үгийн товч утгыг дурдвал: Бидний Монгол улс өөрийн нутаг дэвсгэрт дур зоригоор цөмрөн орж ирсэн харийн эзэрхэг түрэмгий зэвсэгт дээрэмчдийг хөөн зайлуулж нутаг орноо цэвэрлэн ариутгаад ардын эрхт тулгуур төрийг мандуулан тогтоосон билээ. Бидний улс их Орос улсын тусламжид эгнэгт бишрэн зүтгэж, ард түмэн амар жимрээр аж төрөн, эрх чөлөө, эрдэм соёлыг эрхэмлэн улам улмаар дотоодыг засаж, хойчийг сайжруулахад ардын намын зорилго бодлогыг нийтийн хүчээр чармайн гүйцэтгэх ёстой. Иймд манай ардын намын бодлогыг гүнээ шүтэж хойчийг залгамжлах залуу үеийн хүмүүс аливаа эрдэмд сурч боловсрон ардын нам ба залуучуудын үүрүүдийг хөдөө орон нутагт байгуулж ажиллах нь онц чухал гэх зэргээр заан сургаж хэлсэн билээ. 

	Их жанжин Сүхбаатарын хэлсэн энэ үг нь манай хөдөө орон нутагт нэн даруй биелэгдсэн бөгөөд баримтыг хэлэхэд мөн тэр жилийн эцсээр Эрдэнэ Далай вангийн хошуунд ардын хувьсгалт нам, Залуучуудын эвлэлийн анхны үүр байгуулагдаж мөн удалгүй бага сургуулийн танхим нээгдсэн билээ. 

	Өөр нэг зүйлийг онцлон хэлэхэд нөхөр Сүхбаатарын буцах явдалтай холбогдуулан Эрдэнэ Далай ван Навааннэрэнгээс түүнд хандаж, Монгол улсын шинэ тулгуур төрийг мандуулсан их хүн таны бие өчүүхэн засаг манай хошуунд морилон ирсэн явдлыг хүндэтгэн шашин төрийг улам улам мандуулах хэрэгтээ шавдан516 бат оршихын ерөөлийг өргөн дэвшүүлж, уламжлалт ёсыг дагаж өчүүхэн гарын бэлгэ гэж мөнгөн ембүү нэгийг торгон хадгийн хамтаар барьсанд нөхөр Сүхбаатараас: "Би та бүхний ёс журам ба ерөөлийг хүндэтгэе. Харин та нар хошуу нутагтаа эрдэм соёлыг хөгжүүлэх зэрэг ариун хэрэгт энэ мэт хөрөнгө мөнгийг зарцуулахыг хүсье" гэж хэлээд зөвхөн хадгийг нь хүлээн авч ембүүг буцааж өгсөн нь тэд нарт их гайхлыг төрүүлснээр барахгүй, бэлэг нэрээр хээл хахууль өгч авалцдаг тэр үеийн балар ёсонд шууд цохилтыг өгсөн юм.

	Энэ бүхнээс үзэхэд манай их удирдагч жанжин Сүхбаатар бол Ардын хувьсгалт нам ба Залуучуудын эвлэлийн байгууллагыг хөдөө орон нутагт байгуулах ажлыг зөвхөн удирдаж байснаар барахгүй харин өөрийн биеэр сурталчлан ухуулж, зохион байгуулагч хүн байсан нь илтэд юм. 

	Их удирдагч Сүхбаатарын ингэж орон нутгаар явж үг хэлж байсны үр дүнд жирийн олон түмнээс ардын нам, төрийг бишрэн хүндэтгэж, түүний зорилго бодлогыг үнэнчээр биелүүлэх идэвх зориг үзэгдээгүй ихээр өрнөн хөгжиж билээ. 

	 

	Үнэн. 1963. № 33-аас авав. 

	 


НАМЖИЛЫН ЛУВСАН

	Партизан Намжилын гэргий. 1921 онд Дээд Шивээнд сууж байсан ба Цэргийн оёдлын үйлдвэрийг байгуулахад орлолцжээ. 

	 

	 

	... Хашааны хаалгыг байн байн цохив. За юу билээ. Ингэж даруй даруй нүддэг нь учиртай л хэрэг дээ. Өнөөх гайхлууд517 чинь биш байгаа даа гэж бид хоёр баахан айж байгаад өвгөн маань аргагүй гарч очив. 

	Би хэдэн хүүхдээ гаргалгүй хорьж суув. Чагнавал монгол хүний дуу сонсогдов. Гэтэл гэрийн хаалга сэвхийн хоёр хүн орж ирэв. Нэг нь зүс муухан таних, нөгөө нь огт танихгүй, өндөр гоолиг биетэй, өтгөн хар хөмсөгтэй залуухан эр байлаа. 

	Зүс таних хүн түрүүлэн ам нээж бид нартай мэндээ мэдэлцэв. 

	Үл таних залуу, цай ууж суугаад танайх чинь Намжилын гэгч мөн байх аа гэв. 

	— Мөн хүүхээ, Намжил гэгч би байна гэж өвгөн маань хариулав. 

	— Бид, тантай уулзах чухал хэрэгтэй ирлээ гэж үл таних залуу тун эелдэгээр хэлэв. 

	Би учрыг олохгүй дэмий л өвгөнөө байн байн харж, шинэ танилдаа идээ цай барьж зочлон байлаа. 

	— Та гарч уулзана уу? гэж үл таних залуу хүн урьхнаар манай өвгөнд хэлэв. Өвгөн: 

	За гээд малгайгаа авч өмсөөд тэр залуугийн хамт гарав. Удалгүй өвгөн маань орж ирээд би оройхон ирж магадгүй шүү гэж хэлээд хар хилэн хиазтай, хөх даалимбан дээлээ өмсөв. 

	— Та айлгаагүй биз, айсны хэрэггүй шүү. Бид гэмгүй хүмүүс гэж танилцаагүй залуу хэлэв. 

	Би олон ч юм хэлж чадсангүй. "Үгүй" гэж өөд уруугүй ганц үгээр хариулсан билээ. 

	— Самбууг518 ирэхлээр азнасхийгээд морио өвсөл гэж хэлээрэй гэж захиад өвгөн маань энэ хүмүүстэй явчхав. 

	Цагийн байдал нэгэнт түгшүүртэй тул би өвгөнийхөө төлөө зовж л суув. Гэтэл үүрийн үеэр Намжил маань ирэв. 

	— Хаана хүрээд ирснийг асуувал тоймтой хариу хэлсэнгүй. Харин хэдэн нялх хүүхдээ сайтар арчилж суухыг дахин давтан захих нь ямар нэгэн хэрэгт алсхан явах нь үү дээ гэмээр сэжгийг надад төрүүлсэн боловч, би цааш лавшруулан магадалсангүй билээ. 

	Тэгээд маргааш нөгөөдрөөс нь манайхаар үл таних халх хүмүүсийн үзэгдэх нь олшров. 

	Ялангуяа хамгийн түрүүний ирсэн үл таних туранхайвтар царайтай, өндөрлөг биетэй, цовоо сэргэлэн байдалтай, залуу хүү маань, өөрийнхөө үе насны тогтуун зөөлөн харцтай цогтой нэгэн залуу хүүгийн хамт байнга шахуу ирдэг болов. Манай өвгөн, нэг өдөр гэртээ хоёулаа сууж байгаад хэлсэн нь: 

	— Чи манайхаар ирдэг халхын хоёр хөвгүүнд сайн цай хоол өгч байгаарай гэж хэлэв. 

	Түүнээс хойш энэ хоёр хөвгүүнийг юу боловч гэр орон, эцэг эхээсээ хол хөндий яваа юм байна гэж бодоод урьд урьдынхаас улам дотно сайн болов. 

	Тэгээд сүүл сүүлдээ сайн танилцаж эх хөвгүүн мэт болов. Ер нь энэ хоёр залуу, энгийн харахад өдөр шөнөгүй явдал суудал ихтэй үзэгддэг байлаа. Гэвч би хувьдаа аль газрын ямар хүмүүс, хэний төлөө, юуны тухай энэ аюултай цагийн дундуур айлт эмээлтгүй явааг бодоод олохгүй дэмий л дотроо гайхдаг байлаа. 

	Цагийн байдал үнэхээр аймшигтай хүнд, халх даяар харийн харгис цэрэгт дарлагдан зовж, эд хөрөнгө элэг ургаараа салах, алуулж дүүжлүүлж амь биеэсээ хагацах зэрэг түмэн гашууныг амсан тарчилж, өдөр шөнөгүй харийн хар цэргүүд газар сайгүй хөлхөж, өглөө үдэшгүй буун дуу пижигнэж, нас барсан гэмгүй ардын хүүр энд тэндгүй үзэгдээд дарийн утаа суунаглан, хүхрийн үнэр ханхалсан бэрх аюултай үе байлаа. Энэ үеийн дундуур хатан их зоригийг барьж хамаг олныхоо төлөө тэмцэн үнэн хэргийн тул ариун санаагаа өгсөн аймшиггүй баатар Сүхбаатар, Чойбалсан нар Ардын Намыг байгуулж олныхоо эрх чөлөө, улсынхаа тусгаар тогтнолын төлөө ажиглан явж байсан нь энэ байжээ. 

	Сүхбаатар гэдэг сод нэр ялангуяа манай хойд хязгаараар ихэд цуурайтан байж билээ. Бид танилцахаасаа өмнө ямархан хүн болохыг нь бодохдоо, бараг хаад ноёдоос илүү, үүгээр түүгээр явах нь ховор, энгийн бидэнтэй ч уулзах нь байтугай эзэн хааныг дуудуулж уулзах их хүн байх гэж санаж байсан маань хожим танилцаад үзвэл бүр ондоо олон түмэнтэйгээ дотно ойр холбоотой, ихэмсэг зан огт үгүй, энгийн байдалтай, үг дуу цөөтэй, гэвч номой дорой биш харин алиа хөгжилтэй, ямар нэгэн ажилд зовж зүдрэхийг мэдэхгүй, хүний сайн чанар бүрийг биедээ шингээсэн хүн байлаа. 

	Энэ их хүн Сүхбаатар бол, Ардын хувьсгалын үйл хэргийг удирдан зохиохдоо үл мэдэгдэм жижгээс авхуулан нүсэр ихийг хүртэл өөрийнхөө чийрэг гараар бүтээн байгуулсан юм. 

	... Тус Хиагт хотыг харийн дайснаас бүрмөсөн чөлөөлж анхныхаа их ялалтыг байгуулаад Ардын Намын Төв Хороо, Түр Засгийн Газар Хиагтаас519 ирсний520 дараа нэлээд удтал үзэгдээгүй байсан Сүхбаатар, дотнынхоо найз нөхөр Чойбалсантай 1921 оны гуравдугаар сарын хуучаар нэг өдөр манайд ирлээ. Тэр өдөр үзвэл хуучин танил хоёр хүүхдийн маань зүс царай ч урьдынхаас нэн жавхаатай, хувцас хунар нь хүртэл их ондоо, нөхөр Сүхбаатар цагаан чисчүү дээл шар ногоон бүс бүсэлж, хошмогтой торгон хантаазтай, орос цэргийн бор хурган малгай өмсөж модон гэртэй буу ташаандаа зүүсэн нь жирийн цэргийн эр биш, цэргийн их жанжны шинжийг хадгалжээ. 

	Бид гэр дүүрэн баяр хөөр болж, Сүхбаатар, Чойбалсан нараа хамаг сайн идээ цайгаараа зочилж, санасан бодсоноо уудлан ярьж, Сүхбаатарын хэлсэн ярьсан зүйл бүрийг анхааралтайгаар сонсож суув. 

	Их жанжин Сүхбаатар намайг баяртайгаар харж, хэлсэн нь: 

	— Лувсан гуай, одоо манай эцэг өвгөдөөс эхлэн хүсэн мөрөөдөж ирсэн эрх жаргалын их хэрэг бүтэж Монгол Улс, өөртөө эрхтэй тусгаар тогтнох сайн цаг ирлээ. Залуу балчир нам засгийнхаа хэрэгт хэн боловч гар бие оролцох ёстой. Тийм ээ? гэж асуусанд бид тийм тийм гэж талархан зөвшөөрч, би ч гэсэн чадах ядахаараа туслахыг бодно гэж намайг хэлэхтэй зэрэг: 

	Сүхбаатар, миний итгэсэн сэтгэлийг хүндэтгэн нэгэн зүйлийг гүйцэтгэж өгөхийг хүснэ. Одоо бол тулгар байгуулсан Журамт Ардынхаа цэргийг нэгэн жигд хувцсаар хангах хэрэгтэй тул Та энэ хавиас оёдолчин бүсгүйчүүдийг олж ажиллуулахыг хүснэ гэхэд нь би чин сэтгэлээсээ баярлан дуртай зөвшөөрөв. Тэгээд маргаашаас нь эхлэн хагас өдрийн дотор сайн таних Долгор, Цэрмаа нарын 16 эмэгтэйчүүдийг гэртээ цуглуулан оёдлын ажлаа эхлэв. Бид цөөхөн өдрийн дотор үстэй дээл хэдэн зуугаад, сумны дайз, майхан, мөн нэлээд олон хөдсөн бойтог, жанжин малгай, хоёр гурван улаан туг зэргийг оёсон билээ. 

	Тэгээд гавьяат удирдагч Сүхбаатарын шууд санаачилга оролцоогоор бий болсон үл мэдэгдэм ялимгүй цөөхөн хүнтэй оёдлын тэр бүлгэмийн биелэлт нь одоо Сүхбаатар, Чойбалсан нарын зохион байгуулсан шинэ Монгол Улсын цэцэглэн яваа үйлдвэрүүдийн хамгийн ууганы нэгэн болох Бүх Цэргийн газрын үйлдвэр521 болоод байгаа юм. Би нэгэнт нас хөгширч, бие тэнхэл доройтсон боловч үр хүүхдээ Сүхбаатар, Чойбалсан нарынхаа их үйл хэрэг, олон түмнийхээ жаргалтай сайн амьдралын төлөө эндэлгүй зүтгэж яваасай гэж үнэн сэтгэлээсээ санадаг. 

	Миний хэдэн хүүхэд нас биед хүрсэн цагаасаа авхуулан улсын албан байгууллагад ажиллаж яваа даа. Би бол өнөөдөр 25 жилийн өмнөхөөс шал өөр, эрх чөлөө, төгөлдөр жаргалтай өнөр гэр бүлийн хүндтэй хүн юм. Над ба бидэнд энэ сайхан амьдрал жаргалыг суут их хүн Сүхбаатар, сайн нөхдийнхөө хамт авчирч өгсөн нь манай монгол улсын түүхийн шинэ хуудсанд алтан үсгээр бичээстэй хэрэг дээ. 

	 

	"Улаан од" сонины 1946 оны 44-рээс авав. 

	 


БАЯРЫН ЛХАМСҮРЭН

	1898 онд төрсөн. Улаанбаатар хотын Октябрийн хорооны ард. 

	 

	 

	Д. Сүхбаатар бид хоёр хамт нэг айлд зарцлагдаж байснаа санаж байна. Би бол Нийслэл Хүрээнд арван тавны цагдаагийн алба хааж байсан Жамьяндоной гэж нэгэн баян хүний эгч Сэвжид гэдэг айлд өргөгдсөн хүүхэд нь юм. Би багадаа Жамьяндонойн дөрвөн хүүхдийг асарч байсан юм. Манайх амбан хааны хашаанд522 байв. Манай ээж Сэвжид Сүхбаатарын эцэг Дамдин гуайтай ойр хамаатан бөгөөд тэднийхийг миний гал голомт болох айл гэж ярьдаг байсан. Тэгээд цагаан сараар Дамдин гуайнхаар намайг дагуулаад хэд хэд очсоныг санана. 

	Дамдин гуайг цагаан дээлт Дамдин гэнэ. Учир нь үргэлж өнгө нэхий дээл өмсөнө. Дамдин гуайнх зүүн жасаа буюу Сэцэн ханы жасааны тэндхийн хашаанд гэрт суудаг байв. Дамдин гуайнх гурван хүүхэдтэй, их хөвгүүн нь Ранжин, дунд хөвгүүн нь Сүхбаатар, гурав дахь охин нь Долгор гэж байсан юм523. Сүхбаатарын эцэг Дамдин гуай голдуу арьс нэхий элдэнэ. Эх Ханд нь дээс бүслүүр томох, утас ээрэх зэрэг ажил хийдэг байв. 

	Жамьяндонойгийнх Хиагт-Хүрээний замд 2-3 сар хэртэй ацаг авч өртөө хийсэн юм. Би тэдний хүүхдийг асрахаар очив. Тэгэхэд Сүхбаатар улаа нэхэхээр бас хамт явав. Манайхан өртөөн дээр байхад Сүхбаатар ганцаараа улаа нэхнэ. Жамьяндонойн өртөө хийж байсан Хунцалын суурь нь их замын газар болох учир алба ихтэй байдаг сан. Өртөөний төвөөс хоёр тийшээ улаа нэхнэ. Сүхбаатар өдөр шөнө зогсолтгүй улаа нэхэж явна. Тэр үед Сүхбаатар арван хэдэн настай бага хүүхэд байсан учир улаа нэхэхэд их л цуцаж ядардаг байжээ. Шөнө ирээд илүү гэрт буюу хаа тохиолдсон газраа унтана. 

	Сүхбаатарыг баячуудын хүүхэд их доромжилно. Жамьяндоной гуайн хүүхдүүд Сүхбаатар хулгана шиг унтана. Манай ах бол сүмбэр уул шиг харагдана гэж доромжлон ярьдаг байв. 

	Улаач зарц хүмүүс хоолны мууг иднэ. Сүхбаатарт тураг (бүхэл) мах огт ноогдохгүй, үргэлж гэдэс иднэ. Гэвч Сүхбаатар ийм хүнд хэцүү амьдралд гутаж гуньсан шинжгүй цог жавхаатай явж байдаг сан. Тэгээд намар нь манайхан буцаж Нийслэл Хүрээнд хуучин хашаандаа буусан юм. Сүхбаатар, өвлийн түлэх түлээг ганцаараа цөхөртлөө хөрөөдөж банзлан хагачиж, хурааж өгч билээ. Ажилд ийм л сүрхий сайн хүн байсан юм. 

	Ер нь Жамьяндоной бол Дамдины хүүхдийг их зарцалдаг байсныг бас хэлэх хэрэгтэй. Жишээ нь: Манай ээжид Жамьяндоной гуай ирээд л Дамдины хүүхдүүдийг дуудаарай хэмээн хэлүүлж байх нь ер тасралтгүй байдаг билээ. Ингээд асар удалгүй Сүхбаатар цэрэгт орсон гэж дуулдсанаас хойш би түүнтэй удтал уулзсангүй. 

	Хувьсгал үүсэж "номхон бор“-ын цэрэг хэмээх улаан цэрэг ирснээс хойш Сүхбаатартай нэгэн удаа уулзсан ба дараа нь манай гэрээр ирсэн билээ. Тэгэхдээ намайг нэгэн дээл оёж өгөөрэй гэж хэлсэн ёсоор би луу хээтэй хүрэн торгоор дээл оёж өгсөн. Түүнээс хойш бид дахин уулзалдаж чадалгүй өнгөрсөн билээ. 

	 

	ШУА-ийн Түүхийн Хүрээлэнгийн санд буй бичмэлээс авав. 

	 


ДОЛЖИНГИЙН МЯДАГМАА

	1921 онд Ардын Журамт цэргийн оёдолчин байжээ. 

	 

	 

	Хиагтыг гамин эзлэх үед манай гэрийн хүмүүс цөм Хиагтаас зайлан гарч, миний бие ээжийн хамт малтайгаа Бүрд524 гэдэг тосгонд байсан. Харин манай ах нар цөмөөрөө ардын журамт цэрэгт явсан юм. Энэ үеэр ардын журамт цэрэг, Хиагтыг чөлөөлөн аваад 2—3 хоног болж байхад бид буцаж ирсэн. Намайг Хиагтад ирэхэд эзэнгүй орон сууц олон байв. Бид нэг байшинд орсон. Нэг өдөр пулемётын Дамдинсүрэн525 гуай манайд ирж миний биеийг Сүхбаатар жанжин дээр оч гэж хэлсэн. Би тэр ёсоор явж Сүхбаатарын том гэрт үүдний харуулын цэргээс зөвшөөрөл авч оров. 

	Гэрт оронгуут мэндийг мэдэж сөгдөв. 

	Сүхбаатар: Зүгээр, зүгээр, сайн байна уу? дээшээ суу, урьд эмэгтэй хүн хоймор өөд суух ёсгүй байсан бол одоо хамаагүй, суу гэж хэлэхэд би жаахан дээш ахиж суув. 

	Сүхбаатар, над цай, идээ өгч тамхи тат гэхэд, би цай, идээг амсаж, тамхи татдаггүй гэв. Ер нь их хүний хажууд тамхи татах цээртэй байсан шүү дээ. 

	Сүхбаатар: Дүү минь юм оёж чаддаг биз дээ гэж асуухад, 

	— Базаахгүй дээ. Өөрийнхөө хувцсыг л оёдог гэж хэлсэнд, бэлтгэлийн даргыг дуудаад ир гэхэд Загд526 гэдэг хүн орж ирсэн. Сүхбаатар, энэ хүүхнээр цэргийн хувцас оюул гэж хэлэв. Загд, намайг дагуулан явж агуулахад орж 4 цамц, 4 өмдний материал өгөөд хоёр хоногийн дотор оё гэж тушаав. Би тэр тушаалыг биелүүлсэн юм. 

	Тэр үед Сэлэнгэ Цэндээхүү, Цэнд-Аюуш, Санжийн авгай Бадамдарь, Чунаг, Чулуун гэх зэрэг арваад эмэгтэйчүүд цэргийн хувцас оёж байв. 

	Бидний арав гаруй эмэгтэйчүүд Сүхбаатарын зааж өгснөөр цэргийн туг оёсон. Тэр туг нь ухаа хамбан дээр хоёр эгнээ үсэгтэй, дундаа соёмбо тэмдэгтэй, гонзгойдуу хэлбэртэй байсан. 

	Сүхбаатар төлөв даруу зантай хүн байв. Оёдолчин биднийг ойртвол хоол унд идсэн үү? Ядарч байна уу? юу хэрэгтэй вэ? гэж үргэлж асууж ярилцдаг сан. 

	Сүхбаатар бидний асуусан бүхнийг анхааралтай сонсоод дор нь хариу өгдөг байв. 

	Сүхбаатар чөлөө цагаараа цэргийнхээ ар гэрээр эргэж тэднээс элдвийг лавлан аж амьдралыг нь мэддэг байв. 

	Сүхбаатар миний ах Гомбожавтай уулзахаар манайд ирдэг байсан бөгөөд бидний хоол унднаас идэж хүүхдүүдтэй тоглох боловч ах зах хүнийг их л хүндэтгэдэг байсан. 

	Сүхбаатарын гэрээр ороход хүнийг их л хүндэтгэдэг, дахиад очих сэтгэл төрөхөөр тийм айл байв. 

	 

	ШУА-ийн Түүхийн Хүрээлэнд бичмэл эх нь бий. 

	 


ГОНЧИГИЙН НАЙДАНСҮРЭН (1892-1964) 

	Автономитын үед Эрхүү хотноо суралцаж байсан монгол сурагчдын нэг. 1921 оны ардын хувьсгалын дараа нам, улсын байгууллагад он удаан жил хариуцлагатай ажил хийж байжээ. 

	 

	 

	Манай гэр Сайн ноён ханы хороонд527 байхад Хужирбулангийн цэрэгт алба хаадаг Гончиг залан манай ах нартай үерхдэг байсан тул би бас тэр Гончигтой танилцсан юм. Нэг өдөр Гончиг залныд очиход тэднийд нэгэн залуу, эхнэртэйгээ ирсэнтэй тохиолдов. Тэр залуу нь нарийхан зэгзгэр биетэй, өргөн бүс ороосон, товь малгай өмссөн, хөөргөний сав зүүсэн нэлээд гоёмсог байдалтай, ер бишийн хөгжилтэй хүн байв. Энэ нь Сүхбаатар байсныг хожим нь мэдсэн юм. 

	Сүхбаатар ярианыхаа дашрамд "Энэ чинь хэн гэдэг хүүхэд вэ? Танай хамаатан садан хөдөөгөөс ирээд байна уу?" гэж асуухад, Гончиг залан: Энэ бол манай танил хүүхэд Оросын Эрхүү хэмээх газар сургуульд байгаад саявтар ирсэн юм гэж танилцуулав. 

	Сүхбаатар надаас "Тэр газар орны байдал ямар вэ? Хоол унд нь тохиромжтой юм уу? Гэр орон, аав ээжээ санаж байв уу?" гэх зэргээр асуун танилцаж билээ. 

	Түүнээс хойш хэдэн жилийн дараа надад Сүхбаатартай дахин уулзах завшаан тохиолдсон юм. 

	1921 онд Монгол Ардын Журамт цэрэг Зөвлөлт Оросын улаан цэргийн хамт Нийслэл Хүрээг чөлөөлсний дараа би Гүрсэдтэй528 хамт Сүхбаатарын амгаланг эрэхээр Цогтбадамжавын байранд529 хүрч очив. 

	Бид шууд явсаар байшинд орвол Сүхбаатар бусад хүмүүсийн хамт цай ууж, тамхи татан сууж байв. Гүрсэд биднийг уулзахад Сүхбаатар бүдэгхэн ногоон торгон дээлтэй, хошмогтой шар торгон хантаазтай, ногоон хилэнгээр хийсэн шовгор оройтой малгайтай, модон хуйтай селедий буу зүүж, сумны дайз бүсэлсэн байв.

	"За сайн явж ирэв үү?" гээд Сүхбаатартай гар барив. Бид дараа нь мэндлэв. Сүхбаатар, яасан сайн юм бэ? Та нар хүрээд ирэв үү? гэж яриагаа эхлэв. 

	Сүхбаатар биднээс, хаа ямар ажил хийж байгааг лавлаад, дараа нь цагийн түгшүүр арилж гүйцээгүй тул Нийслэл Хүрээг цагдан сэргийлэх ажлыг орос цэрэг түр гүйцэтгэж байгаа тул орос хэл мэдэх хүмүүс их хэрэгтэй байна. Та нар дуудсан цагт бэлэн байх хэрэгтэй, өдөр шөнийн цагаар ажилд явахад хэрэглэгдэх пропуск хэмээх нэвтрэх тэмдэгт бичиг олгож өгнө гэж хэлэв. Ингэж ярихдаа хэлсэн үг бүрээ давтан лавлаж байсан нь над ихээхэн аажим тавиун, гүн бодлоготой ярьдаг хүн юм уу даа гэж санагдаж билээ. Би Сүхбаатарт бароны үед Сангийн Яамны урд дэнж дээр байсан есаул Немчиновд баригдаж нэлээд хэдэн хоног хоригдон банздуулж байсны тухайгаа хэлэхэд нэлээд сонирхон асуун ярилцаж байтал богдын зурагчин Бадам буриад ирэв. 

	Сүхбаатар: "Алив олуул байгаа дээрээ зургаа авхуулцгаая гээд бид цөм гарч зургаа авхуулсан юм. 

	Сүхбаатар бидэнд орос цэргийн комендатур530 дээр очиж ажиллах тушаал өгөв. Тэгээд орос цэрэгт байсан торгуудууд биднээс "Та нар комсомолын гишүүн үү?" гэж асууж ярилцдаг байснаас уламлан бид тийм залуучуудын байгууллага буй болговол яасан юм бэ? гэж сэдэж эхлэв. 

	Нэгэн өдөр Сүхбаатар манай комендатур дээр ирэв. Тэр завсар залуучуудын эвлэл байгуулах тухай Гүрсэд, Бат-Очир бид гурав нэг санал бичээд байсан юм сан. Түүнийгээ Сүхбаатарт үзүүлэв. 

	Сүхбаатар: "Энэ санал их зүйтэй байна. Харин таваас доошгүй хүн гарын үсэг зурах хэрэгтэй. Миний нэрийг нэмж орхи, Чойбалсанг биччих, тэр ямар миний үгнээс гарах юм биш" гэж хэлээд бид тавуул гарын үсэг зурав. Бид ихээхэн тохитой сууцгааж нэлээд удаан ярилцсан юм сан. Тэгэхэд комсомолын гишүүний туршлагыг сонсох гээд торгууд Бакунаевыг531 урин ирүүлэв. Тэр хүн бидэнд комсомол гэж залуучуудын байгууллагыг нэрлэнэ гэх зэрэг баахан ерөнхий зүйл ярьж өгсөн юм. Бид Чойбалсанд энэ тухай захиа явуулах, хүн бүр таван гишүүн олж ирэхээр хэлэлцэн тохироод 8 сарын 25-нд532 дахин цугларахаар өдөр болзож тарсан билээ. Гэтэл 8 сарын 20-доор Цэргийн Яаман дээр дуудав. Бид нар Сүхбаатартай уулзахад "Би болзсон өдрөө байж чадахгүй боллоо. Цагаантны Ховотовын533 цэрэгтэй байлдахаар мордоно. Та нар намайг хүлээх хэрэггүй. Өнөөх ажлаа хийх хэрэгтэй шүү" гэж хэлэв. 

	Бид Сүхбаатарын хэлсэн ёсоор 8-р сарын 25-нд Гүрсэдийн хашаанд цугларч хувьсгалт залуучуудын эвлэлийг байгуулсан юм. Үүний дараа Сүхбаатар, байлдаанаас буцаж ирэх сургаар Цэргийн Яаман дээр очив. Бид Цэргийн яамны үүд орчим гадаа зогсож байтал зүүн талаас их морьт цэргийн жагсаал тоос татуулан гарч ирэв. Тэр жагсаалын түрүүнд Сүхбаатар хошмогтой хантааз ба монгол дээлтэй, бор морь унаж, хоёр нүдний дуран, сэлэм ба маузер буу зүүж, сумны дайз бүсэлсэн явж байв. Түүний дэргэд зэвсгийн Дэндэв гүн534, сургагч Летвинцов535 нар зэрэгцэн явав. Тэд морины уяан дээр буугаад Цэргийн Яамны хашаанд ороход отго жинстэй ноёд түшмэд угтан мэндэлж байв. Сүхбаатар баясгалантай царайгаар инээд алдан явсаар Цэргийн Яамны өргөөнд ороход бид дагалдан орсон юм. Сүхбаатарт манай Гүрсэд, залуучуудын эвлэл байгуулсан тухайгаа ярьж, тогтоолоо үзүүлж, Чойбалсан хөдөөгөөс ирснийг танилцуулав. 

	Сүхбаатар: Сайн байна гэж сайшаагаад сэтгэл нь ихэд баяссан байдалтай байсан юм сан. 

	Түүнээс хойш би Сүхбаатартай бас нэг удаа уулзсан юм. Хотын комендант Бакунаев хотоор явж байгаад Сайн ноён ханы хорооны хог дээр байсан нэг мөглөнтэй536 хүнтэй тохиолдоод тэр хүнийг мөглөнтэй нь авчрахад Сүхбаатар дайралдсан юм. Сүхбаатар цэргийн гал тогооны газраас ус авчруулж тэр хүнийг угаалгаж цэвэрлэв. Тэр, мөглөнтэй хүн гар хөлөө ч хөдөлгөж чадахгүй болтлоо ядарчээ. Сүхбаатар, түүнийг ихэд энэрэн хайрлаж өрөвчхөн сэтгэлээр харилцаж ямар учраас мөглөндүүлснийг асуун танилцав. Тэр хүн бол Гандангийн андуу нарын537 аймгийн харьяат Дамба гэгч лам бөгөөд архи ууж согтууран, ноёд лам нарт харш үг хэлсэн учир ийнхүү шийтгүүлсэн юм сан ажээ. 

	Сүхбаатар энэ өдөртөө бүх мөглөнгүүдийг устгах тушаал гаргасан юм. Комендатурын цэргүүд тэр тушаал ёсоор үхэр тэрэг, морин тэрэгтэй явцгааж хотын дотор байсан бүх мөглөнгүүдийг хурааж авчрав. Үүгээр тэр аймшигт харгис эрүү шүүлт эцэс болсон юм. 

	Би Хатгалд Ардын засгийн газрын төлөөний түшмэлийн туслахаар томилогдон ажиллаж байхдаа Шубины538 бага хүү Андрей Шубиныг Ачит ван, Дүүрэгч вангийн хошуудын нутгаар сүлжин явсныг баривчилсан юм. Тэгээд 1922 оны намар тэрхүү Шубиныг аваад өртөөгөөр дамжин Нийслэл Хүрээнд ирэв. Түүнийг Цэргийн Яаман дээр орос цэргийн штабт тушааж өгөөд тэр тухайгаа Сүхбаатарт мэдэгдэхээр тэднийд очсон юм. Намайг ороход Сүхбаатар гэрийнхээ зүүн хойд талд улаан цэмбэн бүрээстэй сандал дээр монгол хувцастай сууж байв. 

	Сүхбаатар миний үгийг сонсоод "цагаантны тэрхүү зальт оргодол Шубиныг барьж авчирдаг чинь их сайн байна“ гэж сайшаагаад Хатгал руу дахин буцах явдалгүй, Цэргийн яамны харилцан нэвтрэлцэх хэлтэст ажил хийх болно гэж хэлэв. 

	 

	ШУА-ийн Түүхийн хүрээлэнд буй бичмэл эхээс түүвэрлэж авав. 

	 


Д. ХИШИГТ

	Д. Сүхбаатарын дүү Долгорыг үрчилсэн эх. 

	 

	 

	БАГААС НЬ МЭДНЭ

	Би үүнээс 50 орчим жилийн өмнө аргал түүж яваад Сүхбаатарын эх Хандтай анх танилцаж ирж очилцох болсон юм. Хандын нөхөр нь цагаан дээлт Дамдин гэдэг хүн байв. Сүхбаатарын эх Ханд уул өнгө нь шар ногоон боловч гандаад цагаан болчихсон нөхөөстэй цууямбуу дээл өмсөж зуны цагт төлөв хөл нүцгэн явж аргал түүдэг байв. Тэднийх Консулын дэнжид эсгий үүдтэй бор гэрт суудаг маш ядуу айл байсан. 

	Гэрийн дотоод байдал нь хойд талдаа хоёр бор авдартай, тэр авдруудынхаа дунд бор шургуулга дээр сэтэртэй модон морины дүрс ба утаа болсон хөрөг бурхан зэргийг тавьснаас гадна шалгүй, гэрийн дотор ширдэг адасга зэргийг дэвсэж төмөр зуух, тулга хослон тавьж төлөв тулгандаа ил гал түлнэ. Галын захаар голдуу модон аяганууд нь өрөөтэй байдаг ийм л айл байсан юм. 

	Сүхбаатарын эцэг Дамдин нь сахалгүй, гонзгор, шарангуй царайтай, уртавтар монхорхон хамартай, аюулын сайхан хөмсөгтэй зөөлөвтөрхөн нүдтэй, гучаад насны хүн гэрийнхээ зүүн талд тамхи татаж гансаа тогшлон сууна. Орог саарал буюу цагаан өнгийн дээл голдуу өмсөнө. 

	Дамдин нь угаас хэнэггүй аятайхан зантай бөгөөд хүн ярихаар ярьж хүн ярихгүй бол дуугай байж хааяа пид пид хөхөрч орхиод хэдэн хүүхдээрээ оролдож байдаг ийм хүн байв. 

	Сүхбаатарын эх Ханд нь хурчгархан туранхай, шаравтар царайтай, шигтгээхэн хамартай хомсхон шиг нүүртэй, сайхан шүдтэй тийм авгай байв. Гэртээ сууж юм оёх ба тогоо шанагаа барих зэргээр үргэлж ажилтай байдаг. 

	Юм хумаар ховор тул хар цайгаа хийцлэх гэж модон ууртаа түүхий буудаагаа хийж нүдэж гардаг байв. Тэр нь эхнэр болоогүй хүүхнээрээ байсан тул шаравтархан үсээ гэзэг болгож самнадаг байлаа. Дамдины үр хүүхдийн дотроос арай олигтой юмаа өмсдөг нь их хүү Дэндэв байсан бөгөөд тэр нь голдуу гадуур хэсдэг тул гэртээ орох гарах нь цөөн үзэгддэг байв. 

	Дэндэвийн дүү Ранзан нь бөөрөнхий борхон царайтай дуугүй хүүхэд байсан бөгөөд үргэлж нусаа гоожуулан явна. Тэр, түлээ модоо хагачиж оруулах зэргээр бүсгүй хүүхэд шиг гэрийнхээ ажлыг үргэлж хийж эхдээ их тус болдог байв. 

	Ранзан нь үргэлж дүү Сүхбаатараа дагуулан явдаг ба тэр хоёр зомгол түүж гаднаа байшин шиг овоолдог бөгөөд ер нь их ажилч хүүхдүүд байсан. Сүхбаатар багадаа бага зэрэг дүрсгүй байсан бөгөөд гялалзуурхан нүд нь тэндээ нэг эргэлдэсхийгээд эхдээ загнуулж орхихоороо уруулаа жимбийлгэсхийж юм бодсон юм шиг суухдаа жаахан уртхан эрүүтэй юм шиг санагддаг байлаа. 

	Сүхбаатар голдуу өмд цамцтай байдаг, гүйхдээ яах аргагүй хурдан, хөхөл үстэй хүүхэд байсан. Тэр хөхөл нь сүүлдээ гэзэг болсон юм. Консул539 дээр Сүхбаатарт нэгэн сайн орос хүн байжээ. Сүхбаатар Консул руу гүйж тэр орос айлаас хар талх зөөдөг байв. Тэдний гэрт элбэг юм нь хар талх л байсан бөгөөд өлгөөтэй байдаг бор тэвш дотор хатсан хатаагүй хар талх үргэлж байдаг ба түүнээс манайхан хувааж иддэг байлаа. 

	Сүхбаатар эцэгтээ сайн байсан. Эцэг Дамдин нь тарвагачлахдаа их дуртай хүн байв. 

	Сэцэн хан аймгийн суурин жасаан дээр хааяа ажил хийж зарагдана. 

	Дамдин угаас их алиа хүн байсан бөгөөд заримдаа хүү бид хоёр ч бичгээр л ярилцдаг юм даа гэж ярьж суудаг бөлгөө. 

	Сүхбаатарын долоон настай байхад Ханд их гэдэстэй болж энэ гэдэс дэхээ чамд өгнө. Чи л аваарай гэж над хэлдэг байсан ба тэр нь бүсгүй хүүхэд байсан тул би авч тэжээгээд анхандаа Рэгзэн, сүүлдээ Долгор гэдэг нэр өгөв. Нэг цагаан сарын шинийн хоёрт Сүхбаатар манайд гүйж ирээд: 

	— Аав архи уугаад ээжийг загнаж хөөгөөд гаргачихсан. Биднийг цөмийг нь хөөж гаргаад аав үүдээ цоожилж орхиод гэртээ ганцаараа унтаж байна. Ээж хүүхэдтэйгээ айл дээр байгаа та нарын нэгийг яваад ир гэж хэлж байна гэж их тэвдсэн байдалтайгаар хэлэв. 

	Тэднийг эвсүүлэх гэж бид хоёулаа хүүхдээ авч илжиг тэргээ хөллөөд Дамдинд нэг шил архи, нэг цай, хүүхдэд нь боов шоов авч очсонд Ханд бидний барааг харж нэг гэр лүүгээ гүйж, нэг байсан айл руугаа гүйж сандран байв. Бид хүрч очоод эзгүй юм уу гэж асуусанд Дамдин нь түлхүүрээ гэр дотроосоо авч үүдээ тайлуулав. 

	— Юу болчхоод байгаа нь энэ вэ? гэсэнд

	— Намайг сар шинэллээ гэж орхиод гарцгаасан гэж ажиггүй байв. 

	Хүйтэн гэртээ Ханд ирж гал түлээд бид хадагтай архи цайгаар золгож хүүхдийн хувь гэж боов чихэр өгөв. 

	Ханд урьд жилийн цагаан саруудын нэгэн адил ширмэн тогоондоо банш чанав. Тэднийх цагаан сараар хэдэн банш хийж нэг хонины ууц чанадаг юм. Түүнийхээ ихэнхийг бидэнд зориулан тавьдаг байв. 

	Бид арга хэрэглэж, 

	— Чи сар шинэ болж байхад архи уусан хүнийг орхиод гарав гэж Хандыг баахан зэмлэж бурууг хүлээлгэх зэргээр Дамдиныг тайтгаруулав. 

	Гэр бүлийн дотор эв найрамдал нь тогтов. Бид Дамдиныхтай иймэрхүү янзаар ирэлцэж очилцдог байсан. Сүүлдээ Сүхбаатар том болж зүүн дэнж дээр түмэт540 хэмээхэд улаа нэхэх болов. Дараагаар Хужирбуланд цэрэг болж удалгүй дарга болов. Энэ үед Дамдин Шоронгийн хуяг541 болж шоронгийн хашаанд нүүж ирсэн бөгөөд урьдахыг бодвол бага зэрэг хөлжиж гэр дотроо нэлээд өнгөлөг болсон байв. Гэрийн доторх хуучин хогшлоо халж шинэ хашлага ор тавьсан ба ширдэг дэвсгэр нь нэлээд тохилог болсон байв. Сүхбаатар хааяа ирж хоёр гэрээрээ ороод явдаг байсан. 

	Нэг зун манайх Маахуурын542 хойдох арын даваанд байхад Сүхбаатар байн байн ирдэг байсан бөгөөд тэр нь хоёр хөлөө дээш нь босгож гараараа явах зэргээр биднийг хашхируулдаг байсан ба цагаан бор морио унаж мориныхоо давхилт дунд бууж мордох, морио хэвтүүлэх зэргээр цэргийн сургууль хийлгэх ба мөн гадас мод, цагаан юмнуудыг эгнүүлэн тавьж зүүж явсан буугаараа түүнийг буудахдаа алддаггүй онодог байв. 

	Бид чи ирэхээрээ зүгээр байхгүй, буу тачигнуулаад гэж хэлдэг байв. 

	11543 онд партизан цэрэг Хүрээг эзэлж Ардын Засгийг байгуулсны дараа өвөл нь Сүхбаатар өөрөө ирж биднийг ядуу зүдүү байхад юманд зарагтун гэж нэг морь өгсөн ба хавар нь хаяа гэсэхээр544 биднийг эхтэйгээ хамт хэдэн үнээтэйгээр Улиатайд545 нүүлгэж зусуулав. 

	Сүхбаатар өөрөө хааяа мориор очдог ба мөн Янжмаа бидэнд мах шөл хааяа аваачиж өгдөг байлаа. Намар биднийг баруун хашаандаа буулгасан бөгөөд тэр хашаанд Сүхбаатарын арван цэргийн гэр, Ранзангийн ба манай гэр, эдгээр гурван гэр байв. Хойд талын хоёр саравчны нэгэнд нь өвс хурааж нөгөөд нь морио борддог байв. 

	Саарал хул ба хүрэн халзан морьдын зэрэг Сүхбаатарын хамгийн хайртай морьд тэнд байдаг байв. Сүхбаатар өвдөхийнхөө өмнө шөнө хот эргэж яваад "манайд их даарав. Толгой эргэж байна“ гэж орж ирсэнд бид зууханд гал түлж дулаацуулсанд дүү Долгорынхоо орон дээр унтсан болно. Маргааш нь түүний толгой зүгээр болж босов. 

	Дараа нь Сүхбаатарыг өвдсөн үед түүний байдаг зүүн хашаанд биднээс хэнийг ч оруулдаггүй байв. Тэгээд удалгүй нас барсан юм. 

	 

	Сүхбаатарын дуртгал ярианууд. 1945. 88-92-р тал.

	 


ӨӨЛДИЙН ЧИМИД (1901-1961) 

	Түшээт хан аймгийн Говь Түшээ гүнгийн хошууны хүн. Ардын хувьсгалын жилүүдэд нам улсын байгууллагуудад он удтал ажиллажээ. 

	 

	 

	... Нөхөр Сүхбаатар бол жинхэнэ монголын нэгэн ядуу малчин ард цагаан дээлт Дамдины гуравдугаар хүү бөгөөд бага наснаас эхлэн урьд эзэрхэг засгийн үед цэргийн албыг хааж явсаар Автономитын 10 дугаар онд546 тус монголд гадаадын харгис гамин хятадууд ирж хүн хөрөнгө, нутаг үндсийг эзэрхэн дарласан учирт нөхөр Сүхбаатар ард олны зовлон зүдүүрийг нэвтэрхий мэдэж ардын үндэсний хувьсгалыг тэргүүлэн удирдаж ард олон нөхдийг удирдан дагуулж, Зөвлөлийн Засагт Холбоот Улсаас тусламжийг олоод эргэж хоёр улсын хил болох Хиагтын Дээд Шивээнд ирж Ардын Түр Засгийн газрыг төлөвлөн байгуулж улмаар орон нутгийн ард түмнийг элсүүлэн үндэсний хувьсгалт партизан цэрэг байгуулж гайхамшигт баатар зоригоор гамин барон Унгернийн зэрэг удаа дараа Монголд халдан ирсэн дайсан этгээдийг даран сөнөөж тус улсын нийслэл хотод 11 дүгээр онд547 ирээд Ардын Үндэсний Хувьсгалт Засгийг анх байгуулж, ард түмэнд эрх чөлөөг олгож монголын үндэсний тусгаар бүрэн эрхтэй улс болохыг бататгах ба Зөвлөлт улстай үүрдийн халуун хэлхээ холбоотой явж өөрийн үндэсний хувьсгалыг туйлд хүргэх тодорхой зам мөрийг үлдээсэн билээ. 

	... Нөхөр Сүхбаатар нас нөгчихийн өмнө нөхдөдөө хэлсэн нь: "Би энэ өвчнөөс хэрхэвч гэтлэхгүй боллоо. Журамт олон нөхөд Та бүхэн энэхүү чармайн тэмцэж олсон ардын эрх чөлөөгөө улмаар хөгжүүлж явагтун. Харин хааш хэрэг өөрчлөн хувилгаж зам зорилгыг алдахад хүрвэл хэрхэвч дахин энэ мэт сайн мөр олоход бэрх биш үү. Дахин дахин хянаж санаандаа агуулцгааж гадна дотнын зальхай самууныг сайтар сэргийлж явсугай. Бүү умартаарай хэмээн гэрээслэн захиж ядуу буурай олон түмэн ардууд минь үүрд эрх чөлөөгөө эдэлтүгэй" хэмээгээд насны эцэс болжээ. 

	Нөхөр Сүхбаатар 11 онд Нийслэл Хүрээнд ирээд Ардын Засгийг байгуулсны дараа хэдэн хоногийн сүүлд зарлалын индэр босгож олон түмнийг хуралдуулан ардын засгийг байгуулсан учир чанар ба гадаадын эзэрхэг түрэмгийчүүдийг хөөн зайлуулсан хийгээд дотоодын хуучны засаг ноёд, хутагт хувилгаад ард түмнийг дарлан мөлжиж харгислан харанхуй мунхгаар агуулан байсан хэмээн хайр найргүй хатуу чанга өндөр дуугаар хашхиран тэд нарыг авах тамтаггүй болтол хорыг илрүүлэн илтгэж байсан билээ. 

	Бас нэгэн өдөр мөн зарлалын индрийн газар олон албан хаагчид ба ард түмнийг хуралдуулж нөхөр Сүхбаатарын бие өөрийн сурсан цэргийн эрдмийг үзүүлсэн билээ. Үүнд нөхөр Сүхбаатар нэгэн шарга морь унаж охорхон хормойтой монгол дээл ба дөрвөн тал саравчтай монгол цэргийн малгай өмсөн, дурдан бүс өргөнөөр ороон бүсэлж модон морин дээгүүр харайх, годройтох, морин дээрээс явуут бууж мордох, чулуу шүүрэх, морин дээр босоогоор зогсон давхих, сэлмээр цавчих, жадаар хатгах зэргийн зүйл бүрийн цэргийн сургуулийг олон цэргийн хамгийн түрүүнд өөрөө манлайлан удирдан хийж байсан билээ. Үүнд: хуралдсан олон түмэн ардаас манай баатар жанжин Сүхбаатар цэргийн эрдмийг онц гайхамшигтай сурч хэмээн бишрэн гайхалцаж байсан билээ. 

	Нөхөр Сүхбаатар аливаа хурал цуглаанд үг хэлэх ухуулахдаа тийм гоёмсог уран цэцэн үг хэлдэггүй, ямагт ардын хар ярианы үгээр ойлгомжтой тодорхой чангаар хэлдэг байсан бөгөөд хурлын дотор хааяа ялимгүй маргалдаан тэмцээн болоход Сүхбаатараас "Нөхөд өө! Дэмий аар саар хэрүүл маргаанаар байлдаан хийх хэрэггүй, үнэн учраа олж ярилцан тогтоох хэрэгтэй" хэмээн өгүүлж байдаг сан.

	Нөхөр Сүхбаатар улс төрийн хувьд ямар ч ихэмсэг ба гоёч засваргүй чин шударга үнэнч бөгөөд хүний хувьд үнэхээр эелдэг сайхан зан ааштай хэнийг боловч өөрийн биетэйгээ адил мэт энгийн хүний байдалтай ярилцан эв найрамдлыг хэзээд чухалчлан байдаг. Ийм учраас ард түмэн нь манай баатар жанжин ухаан ихт, учир утгыг сайхан хэлдэг хэмээн бишрэн сайшааж хүндэтгэн үздэг байсан зэргийн түүний гавьяат ба сайшаалтай онц онц зүйлүүдийн алиныг тоочиж барах вэ. 

	 

	"Үнэн" сонин. 1933 он. №13. 

	 


ЁНДОНГИЙН ШАРАВДОО

	1910 онд төржээ. 1923 онд Сүхбаатарын клубийг анх байгуулахад жүжигчнээр элсэн ороод улмаар улсын төв театрт одоо хүртэл үргэлжлэн ажиллаж буй. 

	 

	 

	ХҮҮХДЭД ХАЙРТАЙ

	Би бага байхдаа Сүхбаатарын хүү Галсантай үерхэж тоглодог байв. Ялангуяа Сүхбаатарын гэрийг Эрдэнэ вангийн хашаанд байхад бид олуулаа нийлж тоглоно. Заримдаа арав гаруй хүүхэд цугларна. 

	Бид байлдах, ший янгуу гаргах, уралдах зэргээр тоглодог байлаа. Нэг удаа бидний дэргэд Сүхбаатар ирээд тоглож байхыг өхөөрдөн харж байснаа хушга харвахыг зааж өгөөд "тун сайн онож харвана шүү, тэгвэл мэргэн харваач болдог юм" гэж сурган хэлж билээ. 

	Сүхбаатар, бидэнд шинэ боловсон тоглоом болох "чүшки“ хэмээх тоглоомоор хэрхэн тоглохыг зааж өгсөн юм даа. Гагц энэ ч биш Сүхбаатар бол хүүхдэд их хайртай хүн байв. Биднийг тоглож байхад хүүхдүүдийг ээлж дараагаар тэвэрч үнсэх зэргээр хэн тэгш хайрлан элбэрдэг байсан ба заримдаа чихэр, харандаа, цаас зэргийг өгч эрдэм ном сайн сурах хэрэгтэй хэмээн сургадаг байсан. 

	Бас хүүхдүүдийг хооронд нь барилдуулж дийлснийг нь сайшаан шагнадаг байснаас гадна цэргийн их даргын сургууль дээр жүжиг гарахад Сүхбаатар өөрөө биднийг дагуулан аваачиж үзүүлж байсныг санаж байна. 

	Ийнхүү Сүхбаатар бол бага хүүхдийг хэн боловч ялгаагүй өөрийн хүүхдийн адил энхрийлэн үздэг байсан билээ. 

	 

	Сүхбаатарын тухай дуртгал ярианууд. 1945 он. 103 дугаар талаас авч дурдагчийн засварыг оруулж бэлтгэлээ. 

	 


О. ЯНЖИН

	Д. Сүхбаатарын монгол бичгийн багш байсан Их шавийн зайсан Жамъянгийн гэргий. 

	 

	 

	БИЧИГ СУРСАН НЬ

	Манайх Консулын дэнжээс баруухан тийш Ачит вангийн548 хашаанд сууж байх үед нэгэн хавар549 оройхон цагаан дээлт Дамдин нь өөрийн 14 настай хөвгүүн Сүхбаатарыг дагуулан ирж монгол бичиг заалгахын тулд манай нөхөр Жамьянд шавь оруулав. Тэр өдөр, Сүхбаатар нь тожгорхон хөх даалимбан дээлтэй, уртавтар хүзүүтэй хүү байв. Тэгээд Сүхбаатар манай нөхөр Жамъянгаар монгол үсгийн цагаан толгой заалгаж эхэлсэн юм. Бид тэгэхэд хоёр хүүхэдтэйгээ дөрвүүл, дөрвөн ханатай гэрт суудаг байсан бөгөөд манай нөхөр зайсан Жамъянд олон хүүхэд ирж ном заалгадаг байв. Тэдгээр хүүхэд нь өглөө бүр ирж нэг цаг хэртэй ном заалгаад тархдаг байсан ба заримдаа нэлээд удаан ч заалгадаг байсан. Үүнд: манай нөхөр нь тэр үед нүдэндээ цагаан шил хийсэн нэгэн шар өвгөн байсан бөгөөд үргэлж гэрийн зүүн хойно сууж олон хүүхдээр биеэ тойруулчихсан байдаг байлаа. 

	Сүхбаатар нь тэдгээр хүүхдийн нэгэн адил цагаан толгой сугавчилж өдөр бүр ирдэг байсан ба номоо сайн тогтоохын дээр ном заалгаж байх үедээ томоотой хичээнгүй, багшаасаа их айдаг байв. 

	Манай нөхөр ном заах үедээ хүүхдийг ер аашилж загнадаггүй, "Ингэх дээр юу болох вэ?", "Ингэхээр юу болох вэ?“ гэж хүүхдээсээ үргэлж асууж үсэг холбуулж сургахыг оролддог байв. 

	Ийнхүү Сүхбаатар нь хоёр гурван жилийн турш үргэлж очиж ирж бичиг заалгасаар байсан ба сүүлдээ Хужирбуланд очиж дарга болоод байхдаа манайд үргэлж ирж удтал ярьж сууцгаадаг байв. 

	Шинэ жил гарах үед багшдаа золгох гэж заавал ирдэг байсан бөгөөд энэ үед Сүхбаатар нь тун тогтуухан намуухан зантайн дээр хүнийг хэн боловч голдоггүй хүн бүгдтэй аятайхан ярьдаг ийм хүн болсон байв. 

	 

	Сүхбаатарын тухай дуртгал ярианууд. 1945. 95-96-р тал.

	Би тэгэхэд 21 настай ид залуу байсан цаг. Зөвлөлт Орос улсын гадаад хэргийн ардын комиссарын газрын эдийн засаг-эрхийн хэлтэст ажиллаж байв. 

	Георгий Васильевич Чичерин манай ардын комиссар, одоогоор бол гадаад яамны сайд байсан цаг. Манай сайд, биднийг шууд даргалсан эдийн засаг-эрхийн хэлтсийн дарга Андрей Владимирович Сабанин хоёр намайг нэг өдөр дуудав. Намар цаг юм сан, аравдугаар сар л эхэлж байсан болов уу даа ер нь. 

	— Монголын ардын засгийн газартай байгуулах хэлэлцээрийн төслийг боловсруулалц. Юуны өмнө Хаант Орос улсаас Хятадтай байгуулсан гэрээ хэлэлцээрийг уншиж танилц гэж тэр хоёр надад даалгав. 

	Тэгээд л монголын холбогдолтой баримт бичиг, урьд хождын хамаг гэрээ хэлэлцээрийг уншиж судалж гарав. 

	Нэгэнт эдийн засаг-эрхийн хэлтэст ажиллаж байсан болохоор тийм даалгавар гүйцэтгэх нь миний үүрэг байв. Монголын төлөөлөгчдийг ирэхээс өмнө бид уул хэлэлцээрийг Зөвлөлтийн талаас бэлтгэх төслийг бэлэн болгов. Түүнийг хүлээн авч цааш цаашаа засаж боловсруулсан бөгөөд Чичерин гуай бидний бэлтгэсэн төслийг овоо болж гэж урамшуулав. 

	Сүхбаатар нар ирлээ. Тэгээд 1921 оны аравдугаар сарын 26-нд Зөвлөлт, Монголын хэлэлцээ эхлэв. Монголын төлөөлөгчдийг Чичерин гуай хүлээн авч уулзах, хэлэлцээ хийхэд би оролцож байв. 

	Монгол, Зөвлөлтийн хэлэлцээнд В. И. Ленин ямагт анхаарал тавьж байсан бөгөөд тэр нь бидэнд сайн мэдэгдэж байв. 

	Хэлэлцээ дуусах тийшээ хандаж байсан нэг өдөр Чичерин гуай намайг дуудав. Тасалгаанд нь ортол: 

	— За чи Зөвлөлт, Монголын хэлэлцээрт гарын үсэг зуралцана шүү гэж хэлэв. "Софийская набережная" гэдэг нэртэй Москва голын эрэг дээрх гудамжны 14 дүгээр байшинд уул баримт бичигт гарын үсэг зурах ёслол болов. Тэр бол 1921 оны 11 дүгээр сарын 5-ны түүхт өдөр байв. Зөвлөлт, Монголын хэлэлцээрт гарын үсэг зурсан тэр байшин бол нэлээд эрт барьсан бөгөөд тэр үед Зөвлөлт Орос Улсын Гадаад Хэргийн Ардын Комиссарын газрын мэдлийн тусгай байр байв. Түүний хоёрдугаар давхарт шиг санаж байна. Нэг том саруул танхимд урт ширээний хоёр талаар хоёр улсын төлөөлөгчид өөд өөдөөсөө харан сууцгаав. Монголын талаас Сүхбаатар нарын дөрвөн хүн гарын үсэг зурав. Зөвлөлтийн талаас хоёр хүн зурсны нэг нь Сергей Иванович Духовский байв. Алс Дорнодын хэлтсийн дарга байсан шиг санагдана. Намайг бодвол насаар ахмад хүн байв. Тэр үеэс хойш би нөхөр Духовскийтэй дахиж ер уулзаагүй. Би нөхөр Духовскийн дараа үсэг зурав. Ингэж олон жилээр хойш хойшдоо улам бэхжиж үүрд эвдэршгүй бат болсон Зөвлөлт, Монголын ард түмний найрамдлын эхийг тавьсан анхны чухал түүхт тэр баримт бичигт гарын үсэг зурах аз надад таарсан юм. 

	Тэр үед гэрээ байгуулж гарын үсэг зураад лац дээр төрийн сүлдтэй тамга дардаггүй, нэрийн үсэгтэй тэмдэг, гарын үсэг зурсан хүн бүр дардаг байв. Чухамхүү тэр хэлэлцээрт дарахын тул Гадаад хэргийн Ардын комиссарын газраас захиалж миний овог нэрийн эхний хоёр үсгийг сийлж дугуй хэлбэртэй бяцхан гуулин тэмдэг хийлгэв. Түүнийг би бүтэн 42 жил нандигнан хадгалав. Зөвхөн ганц тэр хэлэлцээр дээр дараад хойш нь өөр юунд ч би хэрэглээгүй. Одоо би тэр тэмдгээ монгол нөхдөдөө дурсгал болгон хадгалуулна. 

	Монголын төлөөлөгчдийг В. И. Ленин хүлээн авч уулзахад би оролцоогүй. Харин Петроград хотод явахад нь би хамт явсан. Сүхбаатар нар Петроград хотын байдал, хувьсгалын түүхт газраар явж үзэв. Тэнд очоод "Англитер" гэдэг зочид буудалд байрлаж байв. Тэр зочид буудлын нэрийг хожим өөрчилсөн бөгөөд одоо ер нь "Астория" гэж байгаа болов уу. 

	Сүхбаатар жанжин надад насан турш мартагдашгүй сэтгэгдэл үлдээжээ. Харахад нүд булаамаар үзэсгэлэнтэй сайхан эр байв. Төлөөлөгчдөө албан ёсоор хэн даргалж ирснийг санахгүй байна. Ямар ч гэсэн Сүхбаатар тэр дундаа ялгарч, Сүхбаатар л голлож толгойлж байсан шиг санагдана. 

	Сүхбаатар дандаа монгол дээл өмсдөг байлаа. Тэр цогтой, золбоотой ухаанлаг эрийг үзсэн уулзсан хүн мартаж чадахгүй. Одоо эргэж санахад нүдний үзүүрт амьд хэвээр үзэгдэх шиг болдог юм. Үг бүр, хөдөлгөөн бүрд нь цог жавхлан, эр чадал тодорч байж билээ. Би тийм сайхан үйлсэд оролцсоноо их аз гэж бодож явдаг юм. Энэ 42 жилийн турш манай хоёр орны найрамдал юутай ч зүйрлэшгүй бат зузаан болсныг бодох дутам баяр хөөр төрдөг юм. 

	 

	"Үнэн" сонин. 1964. №58.

	МОНГОЛЫН АРД ТҮМНИЙ БААТАР Д. СҮХБААТАРЫН ГЭГЭЭН ДУРСГАЛ

	1917 оны Октябрийн социалист их хувьсгал Зөвлөлт, Монголын ард түмний сэтгэл харамгүй ах дүүгийн найрамдлын гүн үндсийг тавьсан юм. Хүн төрөлхтөнд капитализмаас коммунизмд шилжин орох аугаа их үеийг нээсэн оросын ялгуулсан хувьсгал нь монголын дарлагдсан ард түмнийг өөрсдийгөө үндэсний ба нийгмийн талаар чөлөөлөх зохион байгуулалттай тэмцэлд дуудан босгов. 

	1921 оны түүхт өдрүүдэд монголын ард түмний төлөө манай нийтийн дайсан цагаантны түрэмгийлэн эзлэгчдийн эсрэг монголын ардын цэрэг ба хувьсгалт партизануудтай гар гараасаа барилцан тулалдах аз завшаан бидэнд тохиолдсон юм. 

	Японы империализмын дуулгавартай хөлсний зарц цагаантны дээрэмчдийг толгойлсон урвагч барон Унгерн нь хамгаалалтгүй байсан монгол орныг боолчлохыг оролдсон юм. 

	Монгол орныг эзлэн авах явдал бол Японы цэргийн штабын түрэмгийллийн өргөн их төлөвлөгөөний зөвхөн нэгэн хэсэг болох нь бидэнд мэдээж хэрэг байв. 

	1921 оны эхэнд Зөвлөлт оросын Байгалийн өмнө талд 5-р улаан армийн бүрэлдэхүүнд багтсан улаан тугийн одонт 35-р буучийн дивиз гагцаараа зогсож байлаа. Сэлэнгэ мөрнөөс баруун тийш Модон хөлийн суурин хүртэлх монголтой залгасан Зөвлөлт Оросын хилийг 35 дугаар дивизийн гагц 104 дүгээр бригад хамгаалж байв. Сэлэнгээс зүүн тийш манай холбоотон Алс Дорнодын Бүгд Найрамдах Улс (ДВР)-ын Ардын хувьсгалт цэргийн ангиуд байрлаж байлаа. Монголын хойд хязгаарын дагуу Манжуур-Хятадын булаан эзлэгч (гамин) цэргүүд байрлаж Зөвлөлт оросоос Монголд нэвтрэн орж байгаа хувьсгалын үзэл санааг "хааж, боох"-ыг оролдож байв. 

	Монголын нийслэл Да Хүрээ (Нийслэл Хүрээ)-г Унгернийн, "Ази"-ийн морин дивиз хэмээх цуст арми түрэмгийлэн эзлэх тухай 2-р сард бидэнд илэрхий боллоо550.

	Энэ учраас цагаантны дээрэмчдээс өвөр Байгаль руу гэнэдүүлэн довтлох явдлын эсрэг тавдугаар улаан армийн ангиуд байлдаанд бэлтгэсэн байлаа. Зөвлөлт засгийн газар нь Японы империалистүүдийн түрэмгийлэх бодлогыг урьдчилан мэдэж батлан хамгаалах арга хэмжээнүүдийг авав. Бидний улаан армийн цэрэг, дарга нар империалистүүдийн зүгээс боолчлолын шинэ аюул ойртон айсуйг түгшиж найрамдалт монголын ард түмний талд бүх сэтгэл санаагаа зориулж байв. 

	Гуравдугаар сарын 18-нд монголын ардын залуу арми, хязгаарын хот Маймаачин (Одоогийн Алтанбулаг)-ийг манжуур, хятадын эзэмшигчдээс ширүүн байлдаанаар чөлөөлсөн тухай баяртай мэдээг бид сонссон билээ. Бас Монголын хувьсгалт засгийн газар байгуулагдсан тухай илэрхий болов. Чухам тэр үед бид монголын ард түмний баатарлаг жолоодогч Сүхбаатарын алдарт нэрийг анх удаа сонссон билээ. 

	Гуравдугаар сарын сүүлчээр Японы цэргийн ерөнхий штабын төлөвлөгөө ёсоор генерал Резухин, (Унгернийн туслах) хурандаа Казгаранд ба цагаантны бусад атаманууд Зөвлөлтийн Байгалийн район руу тохирсон хэлэлцээ бүхий гэнэтийн довтолгоогоо эхлэв. 

	Дайсан үүгээрээ ардын хувьсгалыг удирдлагагүй болгохын тул Монголын Ардын Хувьсгалт засгийг устгаж Алтанбулагийг эзлэн авах гэж боджээ. 

	Зургаадугаар сарын эхээр Унгерн, Хиагт хотын зүүн талаас (Сэлэнгэ мөрний баруун эргээр) гол цохилт хийх бэлтгэлээ нууцалж Зөвлөлтийн цэргийн командыг хууран мэхлэхийг эрмэлзэн Резухиний (2000 орчим сэлэмт цэрэг, 4 их буутай) морьт бригадаар (Зэлтэр станцаас зүүн тийших) Боссийск тосгоны ойролцоо нутгаар Зөвлөлт оросын хил рүү довтлов. 

	Цагаантнууд манай 104 дүгээр буучийн бригадын ангиудтай гурван хоног ширүүн байлдаад Резухин ялагдаж монголд түр эгж ороход хүрчээ. 

	Цагаантны тэргүүн ангийн морьт цэргүүд хил нэвтэрсний дараа Сэлэнгийн Дүм (Сэлэнгийн зүүн эрэг дээр)-д ойртож тэнд байсан цэргийн эд хэрэглэлийн агуулах ба манай онгоцны ойрын буудлыг эзлэн авах аюул тулгарч байлаа. Тэр үед миний бие штабын туслахаар нь ажиллаж байсан 105 дугаар буучийн бригадын штаб тэнд байсан юм сан. Резухинийг хойш нь хэрхэвч давшуулахгүй, түүний цаашид ахих явдлыг зогсоох хэрэгтэй байлаа. 

	Энэ түгшүүртэй үед Алтанбулаг ба Хиагтын районы хил дээр ихээхэн аюул учирч байсан нь мэдээж хэрэг. Энд Унгернийн командын дор (2500 орчим сэлэмт цэрэг, 6 их буутай) түүний морин цэргийн гол хүч хүрэлцэн ирсэн байжээ. Хилээс урагш Ерөө голын тэндээс давшсан урвагч цахар Баяр гүний (500-700 сэлэмт) цэрэг Сүхбаатарын муухан зэвсэглэгдсэн хороотой байлдаж эхлэв. 

	Олзлогдогсод Унгернийн байлдааны төлөвлөгөөг илчлэн өгөв. Сүхбаатараас цаг тухай дор мэдээлсний ачаар Зөвлөлтийн цэргийн командлал цагааны төлөвлөгөөг урьдчилан мэдэж авав. 

	35 дугаар дивизийн дарга бөгөөд комиссар Константин Августович Нейман өөрийн биеэр Хиагтын районд очиж өөрийн хүчтэй бэлтгэл хүчин (хоёр хорооны бүрэлдхүүнтэй) 103 дугаар бригадыг тэр үед гүүргүй байсан Сэлэнгэ мөрнийг гатлуулан Алс Дорнодын Бүгд Найрамдах Улсын нутаг руу яаралтайгаар явуулав. 

	Хиагт ба Алтанбулагийн дэргэдэх шийдвэрлэх байлдааны явц нь (Сибирийн иргэний дайны баатар Алексей Александрович Глазковын командалсан) 103 дугаар бригадын хороод хүрэлцэн ирж Унгернийн дээрэмчдэд цохилт өгч амжих эсэхээс шийдвэрлэгдэх байлаа. Энэ учраас 103 дугаар бригадад Сэлэнгэ мөрнийг Сэлэнгийн Дүмээс урдуур барьж, завиар дайсны зүгээс ямар ч эсэргүүцэлгүйгээр түргэн гатлах явдлыг хангах нь чухал байлаа551.

	Зургаадугаар сарын 6-нд 105 дугаар бригадын дарга бөгөөд комиссар Борис Робертович Терпиловский (одоо чөлөөнд гарсан дэслэгч генерал)-аас Сэлэнгийн Дүмийг хаахын тул өөрийн бэлтгэл хүчин болох бригадын бага даргын сургуулийг туршлагатай дайчин дарга Красовингаар командлуулан явуулжээ. Энэхүү жижиг отряд (150 бууч цэрэг, 4 пулемёттой) хүч тэнцвэргүй шургуу байлдаанд байлдааны үүргийг баатарлагаар биелүүлж Резухиний хүчтэй аванград (500 хүртэлх сэлэмт цэрэг)-ын давшилтыг зогсоон барьж чадлаа. Нөхөр Красовин өөрөө тулалдаанд жинхэнэ баатрын ёсоор амь үрэгджээ. Мөн тэр өдөр хоёр дахь (төдий чинээн хүн ба 4 пулемёттой) отряд, 103 дугаар бригадын аванградыг ДВР-ын нутаг руу Сэлэнгэ мөрнийг саадгүй нэвтрүүлэх, явдлыг хангахын тул Сэлэнгэ мөрний зүүн эргийг дагаж хөдлөв. Энэ отрядын даргаар томилогдсон би ДВР-ын ардын хувьсгалт цэрэг ба Сүхбаатарын ардын цэрэгт Хиагтын районд очиж туслахаар яаран яваа 103 дугаар бригадын 309 дүгээр буучийн хорооны толгойн батлионтай тохиолдов. 

	Манай отряд 6-р сарын 7-8-нд урагшаа Зад гол ба цаашаа Цагаан Усны станц хүртэл давшиж монголд зугтан орсон Резухиний дээрэмчдийг мөрдөн хөөж яваа Павел Викторович Бартеневын командалсан 105 дугаар бригадын 314 дүгээр буучийн хороотой нийлэв. 

	Би зургаадугаар сарын 9, 10-нд отрядтайгаа Цагаан Ус ба (одоо Улаанбаатар ордог төмөр зам дайран өнгөрдөг) Наушкийн районд монголын хилд хүрч очсон бөгөөд, учир нь манай ба монголын хувьсгалт цэргийн ар талаар Резухиний цэрэг дахин довтолж болзошгүй байсан юм. 

	105 дугаар бригадын хороод Резухиний бригадыг мөрдөн хөөж монголын нутагт гүн орж ирэв. Энэ үед А. А. Глазковын 103 дугаар бригадын 307 ба 309 дүгээр хороод бүх хүчний бүрэн хэрэглэлтэйгээр заримдаа гүйн давшсаар Хиагтын районд хүрч тэнд Унгернийн гол хүчний эсрэг байлдаанд орсон юм. Энэхүү гурван өдрийн байлдаан нь манай талын бүрэн ялалт, нөгөө цагаантны ялагдал, бутралаар төгссөн билээ. 

	Миний бие Хиагтын дэргэд монголыг чөлөөлсөн хувьсгалт цэргийн дайчид ба ардын журамт цэргийн ахмад жанжин Сүхбаатарыг өөрийг нь анх удаа үзсэн юм. Сүхбаатар хэсэг морьтой хүмүүсийн хамт морь унаад явж байв. Тэр бол сэргэлэн цовоо харцтай, гавшгай шаламгай хүн юм гэж миний сэтгэлд хадгалагдав. Эх орныхоо эрх чөлөө, тусгаар тогтнолын төлөө боссон ард түмэнтэйгээ нэгдмэл санаа сэтгэлтэй жанжны ялалтдаа итгэх итгэл, шийдвэр зориг түүний бүх биед шингэжээ. 

	Галын дөл мэт хувьсгалч Сүхбаатар бол гарамгай эрэлхэг зоригийг эзэмшсэн, авьяас билэг төгөлдөр цэргийн жанжин байсан нь дамжиггүй. 

	Сүхбаатар 1921 оны 6-р сарын шийдвэрлэх байлдаануудад ардын залуу армийн жанжны хувиар цэргийн чадварлаг зохион байгуулагч бөгөөд хүнд бэрх нөхцөлд цөхрөхийг үл мэдэх дарга болохоо үзүүлснээрээ онцгой ихээхэн роль гүйцэтгэснийг тэмдэглэх нь чухал юм. 

	Тэр өдрүүдэд Сүхбаатарын шадар баатрууд Хасбаатар, Пунцаг, Бумцэнд, Нанзад нарын командалсан хувьсгалт морин цэргийн хороодын өмнө, өмнө зүг (Нийслэл Хүрээний чиглэл) манай цэргийн баруун жигүүрийг цагаантны түрэлтээс хааж хамгаалах, байлдааны хариуцлагатай үүрэг ноогджээ. Ардын армийн ангиуд хүч мөхөс бөгөөд зэвсэглэл дутагдалтай ба цэргийн сургуульгүй шахам байжээ. 

	Гэвч тэд хувьсгалын үйл хэрэгт туйлын үнэнч бөгөөд тэднийг ардын хувьсгалт намын яруу алдар зоригжуулж байлаа. Энэ учраас цэргийн дайчид ардууд нь тоо ба зэвсэглэлээр давуу дээрэмчин Баяр гүний шилдэг отрядтай эрэлхэг зоригтойгоор тулалдав. 

	Эхлээд Сүхбаатар зохиомол маневр гаргаж хориглон байлдаж дайсны давшилтыг бага хүчээр хаан зогсоох хэрэгтэй байсан юм. Энэ байлдаанд түр цагийн бэрхшээл, золгүй явдал байсан боловч байлдааны үүрэг биелэгдсэн юм. 

	Хиагтын дэргэд Унгернийн гол хүч цохигдсоны дараа 6-р сарын 13-нд ардын цэргийн хороод зөвлөлтийн цэргийн хамтаар зоригтой давшилтад орсон юм. Дээрэмчин Баяр гүний цэрэг бут ниргэгдэж өөрөө Сүхбаатарт олзлогдсон билээ. 

	Чухамхүү хил дээр олон тооны цагаан дээрэмчдийг бут цохисон 1921 оны зургаадугаар сарын байлдааны үед Зөвлөлт ба Монголын ард түмний цэргүүдийн дайчин хамтын ажиллагааны явцад манай хувьсгалт ард түмнүүдийн хөвгүүдийн ариун цусаар гагнагдсан эвдэршгүй ах дүүгийн найрамдлын үндэс тавигдсан юм. 

	Энэхүү бат бэх найрамдал нь монголын ард түмнийг гадаадын түрэмгийлэн эзлэгчдээс чөлөөлөхийн төлөө дараах байлдаанд хөгжин бэхэжсэн юм. 

	Манай 105 дугаар бригад Сэлэнгэ мөрнийг өгсөж монголын гүнд орох өөр чиглэлд давшсан учир зохиогч би хувьдаа монголын Нийслэлээс цагаантныг хөөн зугтуулсан Зөвлөлтийн ба Монголын цэргийн хамтарсан хүчний Да Хүрээ (Нийслэл Хүрээ)-г чөлөөлөх их аялалд оролцож чадсангүй. 

	Энд манай бригад эхлээд Резухиний бригадтай (6-р сард), дараа нь Унгерн, Резухин нарын нэгдсэн хүчний эсрэг Ахай гүний хүрээ ба Өлийн давааны районд (7-р сард) тус тус байлдав. Манай бригадтай хамт иргэний дайны баатар (одоо Зөвлөлт Холбоот улсын маршал) Константин Константинович Рокоссовскийн командалсан морьт хороо ба Петр Ефимович Шетинкиний партизаны отряд, мөн X. Чойбалсангийн командалсан тэр цагт залуухан байсан монголын отрядууд байлдсан юм. 

	Манай морьт цэргүүд дайсныг цохиж Унгернийг олзолсны дараа 1921 оны монгол дахь байлдааны ажиллагааны төгсгөлийн үед Сүхбаатарын цэргийн авьяас, чадвар бас л тодорч байсан билээ. 8-р сарын сүүлчийн өдрүүдэд монголын цэрэг өөрийн жанжны командын дор Манжуурт орж амь гарахыг зорин явсан өөрийн цэргүүдэд алагдсан генерал Резухиний бригадын үлдэгдлийг Зүүн Бүрх (Нийслэлийн зүүн зүгт) хэмээх газар бут цохижээ. 1922 онд монголын дорнод хэсэг цагаантны дээрэмчдээс бүрэн цэвэрлэгджээ. 

	Монголын ардын цэргийг чадамгай удирдсан ба цагаантны дээрэмчдийн эсрэг улаан армийн ангиуд чадвартай хамтран ажилласан, түүнчлэн баатар зоригийг гаргасны учир монголын ард түмний үндэсний баатар Сүхбаатарыг Зөвлөлт Засгийн Газраас "Байлдааны улаан тугийн одон"552-гоор шагнасан байна. 

	Улаанбаатар хот дахь "Зайсан" толгой дээрх гантиг цагаан хөшөө нь монгол орныг чөлөөлөхийн төлөө түүхт байлдаануудад амь үрэгдсэн Монгол, Зөвлөлтийн цэргийн дайчдын яруу алдрыг өнөө үеийн хүмүүст санагдуулж байна. 

	Сүхбаатарын гавьяат амьдрал нь монголын хөдөлмөрчин олон түмэн ба Монгол Ардын Хувьсгалт Намын амьдралтай салшгүй холбоотой юм. Сүхбаатар, түүнээс дайчин баатрын хүчийг олж түүн дээр гуйвалтгүй түшиглэж байжээ. 1921 оны ардын хувьсгалыг манлайлсан шинэ маягийн Монгол Ардын Хувьсгалт Намын дайчин их гавьяа нь Маркс, Энгельс, Лениний сургаалыг түшиглэсэн хөдөлмөрчин үй олон түмэн ардтай нягт холбоотой билээ. 

	Харь газрын түрэмгийлэн эзлэгчдээс эх орноо чөлөөлж ардын засгийг тогтоомогц одоогийн тусгаар тогтносон монголын засгийн газрын төлөөлөгчид Зөвлөлт Орос улстай найрамдлын гэрээ байгуулахын хэлэлцээ хийхээр Москвад уригджээ. Тэд (1921 оны) 10-р сарын эцсээр Москвад хүрэлцэн ирж нөхөрлөл, хамтын ажиллагааны тухай түүхт гэрээг байгуулах асуудлаар таван удаа төрийн зөвлөгөөн хийж 1921 оны 11 сарын 5-нд гарын үсэг зурсан юм. Эдгээр зөвлөлүүдийн бичмэл тэмдэглээ хийгдсэнгүй нь харамсалтай. Энэ нь монгол орон бусад гүрэнтэй өөрийн олон зуун жилийн түүхэнд анх удаа харилцан тэгш эрхийн үндсэн дээр чөлөөтэйгөөр хийсэн анхдугаар хэлэлцээр байсан юм553.

	12-р сарын эхээр монголын засгийн газрын төлөөлөгчдийг Владимир Ильич Ленин Крымельд хүлээн авчээ. Төлөөлөгчдийн тэргүүн нь үнэндээ Сүхбаатар байсан юм. Энэхүү дэлхийн пролетари нарын манлай жолоодогчтой биеэр уулзсан явдал монголын хувьсгалчдад чухал ач холбогдолтой боллоо. 

	Ленин, дотно нөхөрсөг яриандаа, тусгаар тогтносон залуу улсын гэрэлт ирээдүйн тухай, тус улсыг хоцрогдсон феодалын байгууллагаас капиталист шат үзэлгүйгээр шууд социалист замаар хөгжүүлэх бололцоо ба чухлын тухай түүнд ярьжээ. Владимир Ильич төлөөлөгчдийн асуултыг хариулж тус орны газар орны байдлаас болж империалист гүрнүүдийн зүгээс түрэмгийлэх явууллага хийж болзошгүйг заалаа. 

	Иймийн тул монголын хөдөлмөрчин ард түмний ганц зөв зам бол Зөвлөлт оросын ажилчин тариачинтай холбоо байгуулж эх орныхоо улс төр, эдийн засгийн тусгаар тогтнолын төлөө тэмцэх явдал мөн. Монгол нь хэдийгээр мал аж ахуйн орон бөгөөд хүн амын гол олонх нь нүүдэлчин малчин ардууд байсан боловч өөрийн хувьсгалт их амжилтыг олсон бөгөөд Монгол Ардын Хувьсгалт Намыг байгуулснаараа эдгээр амжилтаа бэхжүүлсэн байна. 

	Намын зорилго бол олон түмний нам болж бусад элементүүдийг цэвэрлэж түүнд бузарлагдахгүй байх явдал мөн гэж В. И. Ленин сургажээ. 

	Ленинтэй хийсэн яриа нь Сүхбаатарын хурц сэргэлэн оюун санаанд мартагдашгүй гүн их ул мөрийг үлдээжээ. Сүхбаатар нар нь монголын хөгжлийн шинэ замын тухай Владимир Ильичийн мэргэн халуун үгээр зоригжиж өөрийн чөлөөлөгдсөн эх орны жаргалант ирээдүйд төгс итгэлтэйгээр Улаанбаатартаа буцаж иржээ. 

	Халуун эх оронч Сүхбаатар, амьдралынхаа эцсийг хүртэл хувьсгалын үйл хэрэг ба өөрийн баатарлаг ард түмэндээ хязгааргүй үнэнч зүтгэлээр хувьсгалын эсэргүү нарыг илрүүлэн, үзэшгүй дайсантай тэмцэж байлаа. Тэр өөрийн орныг шинэчлэн байгуулах их хэргийг гүйцэтгэхийн тул марксизм-ленинизмийн мөнхийн үзэл санаанд дүүрэн итгэлтэй байв. 

	Зөвлөлтийн ард түмний хань нөхөр Сүхбаатар, зуурдаар урвагч дайсны гарт хорлогдсон явдал нь бид бүхнийг гүн донсолгож гашуудалд учруулсан юм. Баатар жолоодогч Сүхбаатарын бүх амьдралаа зориулсан ажил хэрэг нь Монгол Ардын Хувьсгалт Намын удирдсан эрх чөлөөнд дуртай монголын ард түмний аугаа их үйл ажиллагаанд амьдран цэцэглэж байна. 

	Эрх чөлөөт тусгаар тогтносон монголын хөдөлмөрчин ард түмэн нь өөрийн түүхийг чухамхүү бүтээгчид болжээ. 

	 

	♦ ♦ ♦

	 

	Ах дүү монголыг чөлөөлөхийн төлөө явуулсан 1921 оны түүхэн байлдаанд оролцогчдоос үлдсэн бидний цөөхөн ахмад дайчдад ардын хувьсгалын ялалтын дараах 40 жилийн дотор шинэчлэн байгуулагдсан монгол орныг нүдээр үзэх сайхан аз завшаан над тохиолдсон юм554. 

	Бид 1961 онд БНМАУ-д зочлон очиж монголын ард түмэн шинэ социалист нийгмийг байгуулж, өөрийн амь хайргүй хөдөлмөрөөр бүтээсэн асар их амжилтыг биеэр үзэж мэдлээ. 

	... Өнөөдрийн цэцэглэж байгаа монгол бол түүний чөлөөлөгдсөн ард түмний бүтээлч хүч чадлын гайхамшигт үр, аугаа их Лениний мөнхийн үзэл санаагаар гийгүүлэгдсэн Монгол, Зөвлөлтийн ард түмний эвдэршгүй найрамдлын бодит биелэл мөн юм. 

	 

	Машиндмал орос эх нь ШУА-ийн Түүхийн Хүрээлэнгийн фондод буй.

	 


КОСИЧ

	 

	 

	СҮХБААТАРЫН ДУРСГАЛ

	1920 онд Сүхбаатарын бие монголын ард түмэнд хятадын эзэрхгүүд ба Барон Унгернээс элдэв гашуун зовлон үзүүлж байгаа явдлыг илэрхийлэхээр Эрхүү хотноо очиход, би Сүхбаатартай анх учирч харилцан үг ярилцахад тэр хүн жинхэнэ ардын дотроос гарсан бөгөөд үнэхээр хувьсгалт үзэлтэй тул олон ард түмэндээ эрх чөлөө олгохыг хичээсэн нь үнэн болох учрыг мэдсэн юм. 

	Тэр үед Сүхбаатар олон ардыг харгисалсан дайсан этгээдийг дурсахдаа ихэд бачимдаж явсан ба түүний дараа 1921 оны 3 сард Сүхбаатарын бие надтай учирч мөн хэргийн тухай хэлэлцэхээр Галуун нуурын дацанд555 очоод анх үүсгэн байгаа монгол ардын цэргийг яахан байгуулж, дайсантай хэрхэн эсэргүүцэх явдлын тухай Сүхбаатар бид нар нэгэн бяцхан байшинд лаа шатааж бүтэн шөнө хэлэлцэхэд Сүхбаатараас миний бие монголын ард түмэнд эрх чөлөө олгох хэрэгт оролцохдоо амь бие үрэгдүүлэхийг бодохгүй зүтгэнэ гэж зоригтой үг хэлэхийг үзвэл монголын ард түмэнд эрх чөлөөг олгох явдлыг үнэн зүрхний голоос бодож энэ хэргийг удирдаж чадах хүн мөн гэж бодогдож байсан бөгөөд тэр хүн болбоос жинхэнэ цэрэг байгаад олон ардын төлөөнөө явж байгаа учрыг ил хэлж байсан агаад сүүлийн өдөр сургуульгүй ба хувцас муутай цөөн цэргийг авч дайсантай эсэргүүцэн байлдахыг зорьж харьяат цэргүүдэд олон түмэн ардын эрх чөлөө олгох их хэргийн учрыг таниулан удирдаж хүчин тэнцэхгүй олон тооны дайсантай байлдаж удаа дараа дийлэн сөнөөсөн нь монгол улсын түүхэнд их дурсгалтай болно. 

	Сүхбаатар болбоос олон түмэн цэргүүдийг удирдаж байлдан явахдаа өөрийн амь биеийг үл хайрлан аль аймшигтай газарт явах тул түүний харьяат цэргүүд нэгэн адил баатар зориг орж амийг хайрлахгүй явсаар олон түмэн ардад эрх чөлөө олгож энх төвшин жаргалыг эдлүүлжээ. 

	Сүхбаатар болбоос дайсантай байлдах цагт өөрийн амь биеийг хайрлалгүй өдөр шөнийн цагт үл амран явсныг түүний харьяат цэргүүд ч одоо хэр дурсаж байдаг бөгөөд урьд Сүхбаатарын захиргаанд явсан ардын цэргүүдийн их төлөв нь даргын тушаал хүлээж байгаа тул шинэ ирсэн идэр залуу цэргүүдэд эрдэм сургаж ирээдүй цагт өөрийн олон нөхдийг дагуулан дайсныг сөнөөх биз ээ гэж итгэнэ. 

	Сүхбаатар наснаас нөгчсөн боловч түүний нэр алдар нь монгол ардын цэргийн дотор умартагдахгүй дурсагдана. 

	 

	"Ардын цэрэг" сонин 1925. №3 47-51 -р талаас хэсэглэн авав. 

	 


ВАСИЛИИ МАШУРОВ

	 

	 

	ТЭР ИХ ХҮН ОДОО Ч НАДАД ХАРАГДАЖ БАЙНА

	Монгол нутгийн хил хязгаарт тулж ирээд, монголчуудын дотроос хамгийн анхан уулзсан хүний маань нэг нь танай ард түмний удирдагч Сүхбаатар байсан юм. 

	Дөч гаруй жилийн өмнө ч гэсэн санаанд минь илхэн байна. Танай Ардын Хувьсгалт Намын Анхдугаар Их Хурал манай Хиагт хотод, одоогийн зочид буудал болсон хоёр давхар байшингийн нэг өрөөнд хуралдсан юм. Харин чухамхүү тэр үед Намын Их Хурал хэрхэн болж өнгөрсөн, хэдийд эхэлж, хэдийд дууссан зэргийг ярь гэвэл надад зүрхэлж дуугарах эрх алга аа. Би бол хурлын байрыг хамгаалагч нарын бүрэлдхүүнд оролцож гуравхан ээлжид шөнийн цагаар зогссон хүн. Харин тэнд л Сүхбаатартай үг яриагүй, гар бариагүй ч гэсэн бараа сүрийг нь харж энэ хүн Сүхбаатар гэдгийг сайн тогтоож авсан юм. 

	Түүний дараа Хүрээ орж цэргийн холбоонд бичээчээр ажиллаж байхдаа Сүхбаатарыг бүр сайн таньдаг болж билээ. 

	Нэг өдөр, Москва хотоос Сүхбаатарын нэр дээр цахилгаан утсыг зохих томьёогоор нь хүлээж аваад дамжуулан хүргүүллээ. Гэтэл Сүхбаатар тэр утсыг хүлээж авмагцаа манай холбоон дээр морьтойгоо давхин ирээд: 

	— Энэ утсыг хэн хүлээж авсан бэ?

	— Би хүлээж авсан. 

	— Дахин шалга. Зарим үг нь ташаа болсон байна. Ийм утас ирэх ёсгүй гэсэн. Тэгээд тушаал ёсоор нь шалгаж замдаа будилаан орсныг илрүүлэн уг мэдээг нь ахин хүлээж аваад өгөхөд, 

	— Одоо зөв болжээ гэж билээ. Буурь суурьтай их хүн гэдэг нэг зүйл дээр ч гэсэн тодхон харагддаг шүү дээ. 

	Ерөөсөө Сүхбаатар жанжин их сэргэлэн, хүмүүст учир суртал таниулахыг их чармайдаг, цэргийн эрдэмд гарамгүй сайн хүн байсан юм. Сүхбаатар Хиагт хотод байхдаа намайг харсан юм уу, хараагүй юм уу мэдэхгүй л байсан. Гэтэл Хүрээ ороод анх уулзахад минь "Үзсэн хүн байна, Хиагтад байсан шүү дээ“ гэж хэлсэн. Тэгээд л би айхавтар сэргэлэн хүн юм даа гэж санасан. 

	Би бас хатанбаатар Магсаржавыг мэдэх юм. Одоо л ингээд бодоход Сүхбаатар, Магсаржав хоёр зан байдлын хувьд тэс ондоо улс байжээ. Хатанбаатар бол тас няс хийсэн хатуу хүн, Сүхбаатар бол зарчимтай чанга ч гэсэн учир суртал ойлгуулахыг юуны урьд мэрийдэг хүн байсан гэж санана. Тийм ч учраас цэргийн анги дээр очихдоо хэдэн цаг яруу сайхан яриа таниулга хийдэг байсан юм. 

	Би тэр үед өөрийгөө цэргийн эрдэмд тийм ч муугүй гэж боддог сон. Гэтэл Сүхбаатарыг цэргийн сургууль үзүүлж байхыг хараад ийм гарамгай хүн байдаг юм аа гэж гайхсан юм. Тэр үеийн цэргийн штаб Консулын дэнж хоёрын хооронд нэг өдөр цэргийн сургууль болоход цувуулж зоосон 12 бургасыг нэг ч алдалгүй сэлэмдэн цавчиж явахыг нь хараад үнэхээр гарамгай мэргэжсэн хүн гэж итгэсэн юм. Сүхбаатарын цэргийн эрдэм ганц энэ биш л дээ. Манай цэргийн хэлээр бол газрын зураг дээр ажиллаж байдаг, түүнийг сайн судалж мэдсэн хүн байжээ. 

	Сүхбаатар бол зөвхөн цэргийн жанжин төдийгүй Монголын ард түмний их удирдагч билээ. Их жанжин Сүхбаатартай цэргийн алба хааж явсан залуу насандаа танилцсаныгаа, төрсний нь далан жилийн ойг тэмдэглэж байгаа баярын үеэр дурсан бодоход маш бахдалтай байна. Тэр их хүн одоо ч гэсэн надад харагдаж байна. Сүхбаатар бол үнэхээр суут хүн байсан юм. Түүний үндэслэн байгуулсан Монгол Ардын Хувьсгалт Намаар удирдуулан явж даян дэлхийд цуурайтаж байгаа өнөөдрийнхөө их амжилтыг байлдаж олсон социалист шинэ монголын ард түмэнд ах дүүгийн найрамдлын халуун баяр хүргэж хамгийн сайн сайхны ерөөлөө энэ завшааныг тохиолдуулан дэвшүүлье. 

	 

	"Хөдөлмөр" 1963 он, №19. 

	 


ЦЕРЕН-ДОРЖИ НОМИН ХАНОВ

	 

	 

	СҮХБААТАР БОЛ МОНГОЛЫН АРДЫН АРМИЙН ИХ ЖАНЖИН МӨН

	1920 оны намрын эхэн сард улаан арми Сибирь, Алс Дорнод дахь Колчакийн цагаантны армийг бут цохисон билээ. Барон Унгернээр толгойлуулсан цагаантны хэсэг бүлэг этгээд мөрдөлтөөс зугтан Гадаад Монгол руу цөмрөн орсон юм. Унгернийнхэн Богд гэгээний харгис засгийн газартай холбоо барьж улмаар Зөвлөлт Орост довтлохоор шийдсэн байжээ. Унгернчүүдийн хууль бус, дур зоргоороо аашлах ажиллагаа эхэлсэн нь монголын ард түмний хувьд хүнд цаг үеийг авчирчээ. 1920 оны намар н. Сүхбаатар тэргүүтэй хувьсгалт монголын удирдагчид Зөвлөлтийн засгийн газарт хандан Унгернчүүдийг бут цохих тэмцэлд тусламж үзүүлэхийг хүсжээ. 

	Зөвлөлт засгийн газар монголын хувьсгалчдад тусламж үзүүлэх зорилгоор улаан армийн эгнээнд алба хааж байсан хэсэг халимаг дарга нарыг монгол дахь монголын партизаны ангиудад илгээсэн юм. 

	1921 оны эхээр Умард Кавказ дахь Воронин, Васишев болон бослого гаргасан нударганчуудын толгойлогчид ба тавлины лам нартай тэмцэж байсан Халимагийн хоёрдугаар морин цэргийн хорооны ангийн хэсэг дарга нар Москва дахь Бүгд Найрамдах Улсын хувьсгалт цэргийн зөвлөлийн мэдэлд дуудагдан очсон юм. Тэд Москва, Омск хотуудад ирээд монголын байдал, тэнд ажиллах нөхцөл байдалтай тодорхой танилцацгаажээ. 

	Уул ажиллах газартаа явах цаг нэгэнт болж 18 хүний бүрэлдэхүүн бүхий хэсэг халимаг дарга нар биднийг монголд илгээсэн билээ. 

	1921 оны хавар цаг газар сайгүй цэрэг дайны байдалтай байлаа. Алс Дорнодын Бүгд Найрамдах улс биднийг биеэ даасан улс шиг хүлээн авсан юм. Байгаль нуурын өмнөд эрэг дээрх "Танхой" гэдэг станц дээр бидний үнэмлэх сэлт ба бусад зүйлийг бүртгэн шалгасан билээ. Бид зорьсон газартаа ирлээ. Монголын хил дээр хэд хэдэн хос морьтой хүрэлцэн очсон юм. Бид өөрөөр хэлбэл манай хэсэг нь жижиг зэвсэгт отряд бөгөөд харилцан адилгүй настнууд байсан боловч дайнд хатуужсан, хувьсгалын өндөр үзэл санаатай хүмүүс байсан юм. Бидний хамгийн ахмад нь 38 настай (н. И. Вокуноев)556, хамгийн бага нь 23 настай байжээ. 

	Халимагийн энэхүү интернационалич отряд нь өөрсдийн ах дүү монголчуудад эх орондоо ардын засаг тогтоох хувьсгалт тэмцэлд нь хүчин туслахаар хэдэн мянган километрийн тэртээгээс хүрсэн юм. 

	Биднийг монголын Маймаачин (одоогийн Алтанбулаг хот)-д ирэхэд 3-р сарын үйл явдлаас гэрч болон үлдсэн буддын сүм, холбооны модон байшин, хэд хэдэн хятад шавар байшингууд торойн харагдаж байсан юм. Маймаачин хотын зүүн талд монголын цэрэг дарга нарын байрласан монгол гэрүүд байсан. 

	Алтанбулаг хотод бид бүтэн үлдсэн нэг хятадын фанз (шавар) байшинд байрласан билээ. Алтанбулагт ирснээс хойш хэд хоногийн дараа биднийг монголын партизан отрядуудад хуваарилан өгсөн юм. н. И. Вокуноев бид хоёроос бусад бүх халимаг дарга нарыг отрядуудад өгч, харин бид хоёрыг монголын партизан цэргийн байлдааны штабын тагнуулын хэлтэст ажиллуулахаар томилсон юм. Энэ хэлтэст бид хоёроос өөр хүн байгаагүй. н. И. Вокуноевыг тус хэлтсийн даргаар тохоон томилсон юм. Миний үүрэг бол тагнуулын хэлтэст шаардагдах мэдээ сэлтийг бүрдүүлэх, нутгийн гүнээс "дүрвэн ирэгсдийг" байцаах, мөн бүх материалуудаа уул тасагт буюу н. И. Вокуноевт өгөх ёстой байв. Монголын партизан нарын командлагч нь н. Сүхбаатар, монголын партизан нарын штабын дарга н. Литвинцов байсан юм. 

	Бид голдуу нэг байгууллагад нөхөдтэйгөө хамт байхдаа хамт ажиллаж байгаа нөхдөө төдий л их анхаардаггүй билээ. Энэ удаа бас л иймэрхүү явдал болсон юм. н. Сүхбаатар гол төлөв бодлогоширсон царайтай, модон гэртэй маузер буугаар зэвсэглэсэн, торгон тэрлэгтэй, үндэсний малгайтай, бүсээ чанга, өргөн бүсэлж явдаг бөгөөд штабт үргэлж ирж цэргүүдийг эргэдэг байсан. Сүхбаатар тэр үед их л залуу, түргэн хөдөлгөөнтэй, түүний бүх л байдал нь цэргийн эрэмбэтэй, шударга, хамт ажиллагч нөхдийнхөө хайр хүндэтгэлийг хүлээн чаддаг байсан. 

	Монгол Ардын засаг тогтоохын төлөө тэмцэн явсан монголын партизан отрядууд ямаршуу хүнд нөхцөлд бий болж байсныг тэр бүх явдал өнгөрснөөс хойш 42 жилийн дараа одоо түүнийг сэргээн бодоход үнэмшихэд бэрхтэй мэт санагдана. 

	Монголын умард хилд ойртох тутам монголын ард түмний дайсан барон Унгерн өөрийн бүлэг этгээдүүдийн хамт биднийг угтан байлдахын тулд бүхий л зүйлээ зориулсан байв. Штабын зүтгэлтнүүд дайтаж яваа партизан отрядуудад биеэр оролцож байсан. Ийм нэг учрал тохиолдсоныг би санаж байна. Юу вэ гэвэл, намайг отрядад ирэхэд над нэг морь өгсөн боловч уул моринд эмээл хазаар байгаагүй бөгөөд би түүнийг яаж ийгээд олсон юм. Зэвсгийн хувьд ч гэсэн бас л онцгүй байсан, байгаа зэвсэг маань гэвэл хэдхэн сумтай япон винтов "максим“, "льис" гэх мэтийн янз бүрийн маягийн хэдэн пулемёттой л байж билээ. Энэ бүх хүрэлцээгүй зүйлүүд дээр залуу жанжин н. Сүхбаатар их л анхаарал халамжийг тавьдаг байлаа. 

	Тэр ширүүн өдрүүдэд Алтанбулаг хотоос зүүн өмнө, өмнө, баруун өмнө талд цэргийн нэлээд чанга хамгаалалт тавьдаг байв. Эдгээр харуулуудыг шөнө эргэж шалгадаг байв. Намайг харуулын ахлагч байхад нэг удаа манай харуулыг н. Сүхбаатар, н. Ринчинов (Элбэгдорж)-той хамт ирж шалгахдаа пулемёт, цэрэг, урьдчилан сэргийлэгч нараа хаана хаана байрлуулсныг асууж шалгаж байсан билээ. 

	Баяр гүнгийн отряд Алтанбулаг хот руу довтолж хүнд шархадсан Баяр гүн бидэнд олзлогдсон өдөр Сүхбаатар ямархуу байдалтай байсныг би сайн санаж байна. Би цэргүүдтэй хамт харуулаас ирээд амрахаар завдаж байтал хэн нэг нь бидэн дээр ирж Алтанбулаг руу дайсны морин цэрэг довтлон ирж яваа тухай мэдээ авчирсан билээ. Биднийг байрнаасаа гүйн гарч харахад баруун өмнө талаас гол гатлан морин цэрэг довтолгох бөгөөд түүний зүүн жигүүр нь хотод 3 км ойртож, баруун жигүүр нь хотоос нэлээд зайдуу боловч хотыг тойрох маягтай эргэж байв. Манай удирдагч н. Вокуноев болон бусад халимаг нөхөд маань цэргүүдтэйгээ хамт эвтэй байр эзлэн дайсныг устган байлдахад бэлтгэж байв. Довтлон ирж яваа дайсны морин цэргийн өөдөөс пулемётчин халимаг Лундуков, Шагдар байсан юм. Галын шугамд хэд хэдэн пулемёт (3-4) байрлуулсан байв. Энэ үед нөхөр Сүхбаатарын командалсан монголын морин цэрэг сөргүү аттак хийхэд аль хэдийн бэлэн болсон байв. Дайсны морин цэрэг хотод ойртож ирэхэд Вокуноеваар удирдуулсан монголын цэрэг тэднийг ширүүн галаар угтсан юм. Манай хотын дэргэдүүр өнгөрсөн Троицкосавск хотын улаан армийн хэсгийнхний сум манай хотын дээгүүр өнгөрөн давшиж яваа дайсны морин цэргүүд рүү шуугьж байсан юм. 

	Баяр гүнгийн морин довтолгоо зогсоогдсоноор үл барам тэр нь хий самуурч эхэлсэн бөгөөд яг энэ үесээр Сүхбаатарын командалсан монголын морин цэрэг дээрэмч бүлгийн эсрэг аттакт орсон юм. Бут цохигдсон дайсны хагас нь суваргын хажуугаар гол гатлан ой руу зугтаасан билээ. Монголын партизанууд эмх замбараагүй зугтаж яваа Баяр гүний цэргийг хөөн довтолсоор суваргын хажууд зогсоцгооход н. Сүхбаатар бид бүгд мориноосоо бууцгаасан бөгөөд н. Сүхбаатар ой руу зугтааж яваа дээрэмчид рүү маузер буугаараа хэд хэдэн удаа буудаж байсан. Энэ бол монголын партизануудын нэгэн ялалтын өдөр байв. Энэ тулалдаанд Баяр гүнгийн морин цэрэг хиар цохиулж Баяр гүн өөрөө хүнд шархдан олзлогдсон билээ. Бид мөн нэлээд хэдэн хөтөлгөө морьдыг зэвсгийн хамт олзолж авсан юм. 

	Удалгүй Зөвлөлтийн морин цэргийн аялан явах экспедицийн корпусын хэсэг бүхий монголын хувьсгалт цэргийн анги нутгийн гүн тийш Нийслэл Хүрээ рүү тайван хөдөлсөн юм. 

	Хүрээ орох замд Хараа, Ерөө, Баян голд дайсантай ширүүн тулалдаан хийж байсан юм. Унгернийн дээрэмчид удаан тогтнож чадаагүй бөгөөд бут цохигдсон хэсэг нь улам цааш зугтсаар байсан юм. Нийслэл Хүрээнд бид 1921 оны 7-р сарын 8-ны өдөр орж ирсэн. Гэвч аялан явах корпусын тэргүүний анги биднээс нэлээд эрт Хүрээнд орсон юм. 

	Биднийг Хүрээнд орохын өмнөхөн Сүхбаатар дээр хоёр тэргүүн лам, хувьсгалт хүчний удирдагч н. Сүхбаатарт Богд гэгээний өмнөөс баяр хүргэхээр ирсэн мэт ярьж байсан юм. 

	Сүхбаатар тэргүүтэй монголын цэрэг Гандангийн зүүнээс Хүрээнд 1921 оны 7-р сарын 3-ны өдөр өглөөний 10-11 цагийн орчим орж ирсэн. Зовж зүдэрсэн монголын хөдөлмөрчин олон ардын амьдралд гарч байгаа их өөрчлөлтийг зөгнөсөн мэт энэ өдөр нартай, тогтуун сайхан байж билээ. 

	Гандангийн зүүн талын өргөн гудамжаар баяр ёслолын байдалтай хувцасласан монгол, орос ба бусад үндэсний хүмүүс дүүрч, бүгд баяр баясгалантайгаар монголын хувьсгалчдад талархлаа илэрхийлцгээж байв. Хотын төв талбайд цуглаан болж, цуглааны дараа хотын хүмүүс биднийг ба бие биеийгээ гэр гэртээ урин аваачиж зочилж байсан билээ. 

	1921 оны намар би нэг хэсэгтээ Хүрээний комендантад ажиллаж байгаад дараа нь бригадын штабын дарга нарын дэргэдэх монголын морьт цэргийн штабт шилжин түүний цэргийн зөвлөхөөр ажилласан юм. 

	н. Сүхбаатартай би 1922 оны зун тун ойр дотно танилцсан билээ. Энэ үед Сүхбаатар Туул голын зах дахь Богд гэгээний өргөөний дээхэн Богд уулын аманд гэр бүлтэйгээ байсан юм. Тэнд зөвхөн н. Сүхбаатарын ганц гэр байсан бөгөөд түүнээс 20-30 м-ийн зайтай миний майхан байдаг байсан. Энд би нэлээд удаан суусан юм. Тэгэхэд Сүхбаатарт ямар ч хамгаалагч байгаагүй бөгөөд гэрт нь эхнэр Янжмаа, хүү, бас нэг эрэгтэй хүн байдаг сан. н. Сүхбаатартай хамт цаг өнгөрөөхөд над аятайхан байдаг учраас би тэдний гэрээр үргэлж очдог байсан. 

	н. Сүхбаатар, надаас эх орондоо хэрхэн яаж амьдардаг, заримдаа олон улсын байдал, үндэсний лиг (Лиг нации) болон тэр үеийн бас бус олон улсын байдлаас асуудаг байсан. н. Сүхбаатар над сайн нөхрийн адил найрсаг ханддаг байсан билээ. н. Сүхбаатар надаас 4 ах байсан. н. Сүхбаатар бид хоёр үргэлж шахам хамт хот орж, тэр армийн штаб руу, би бригадын штаб руу явдаг байсан бөгөөд хотоос мөн голдуу хамт ирдэг, зун ус гүйхэн болсон үед Туул голын явган гарцаар гараад Богд уул руу гэртээ харьцгаадаг байж билээ. 

	1923 оны хавар манай хайрт жанжин н. Сүхбаатар нас эцэслэн, монголын ард түмэнд их гарз хохирол, уй гашуу тохиолдсон юм. Тэр үед н. Сүхбаатарын зургийг авах ажлыг зохион байгуулахыг над даалгасан юм. Нэг ... зурагчин, Сүхбаатарын цогцыг авсанд байгаа, яг түүнийг оршуулж байгаа бүх явцыг харуулсан олон тооны фото зураг авсан юм. 

	1923 оны 3-р сарын эхээр намайг хилийн отрядын дарга н. Ламжавын дэргэдэх Баруун өмнөд Сулин хээрийн отрядад томилсон тул ажиллах газар луугаа явсан билээ.... зурагчин маань Сүхбаатарыг оршуулах бүхий л явцыг харуулсан фото зургуудыг зохих газруудад дамжуулж өгөх ёстой байсан юм. 

	Ардчилсан шинэ Монгол Улсыг байгуулах анхны суурийг тавьж байсан хувьсгалын алдарт тэрхүү өдрүүдээс хойш тэмцэл ялалтын 40 гаруй жил өнгөрлөө. 

	Монгол бол манай хувьсгалын анхны хань байсан, бид тэр үеийн их үйл хэрэгт оролцож явсны хувьд ах дүү монголчуудтай хамт өнгөрөөсөн нойргүй шөнө ба дайн тулааны өдрүүдийн тухай бахтайгаар дурсан байдаг юм. 

	Монголын ард түмний их хүү Сүхбаатарын хөшөө шиг БНМАУ улам бүр цэцэглэх болтугай. 

	1964 оны 6 сарын 27

ДОРЖИ-РИНЧИНО (ЭЛБЭГДОРЖ)

	 

	 

	СҮХБААТАРЫН ТУХАЙ

	МАН-ыг анх үүсгэсэн ба, монгол ардын цэргийг элсүүлэн байгуулж удирдан жолоодсон нөхөр Сүхбаатар нас барснаас хойш хоёр жил болжээ. 

	Одоо хүртэл үнэлшгүй557 нөхрөө558 алдсаны дутагдал гашуудал нь түүний нөхөрлөж явсан үнэн хувьсгалч намын гишүүд ба олон түмэн ард хийгээд ялангуяа ардын цэрэгт мэдэгдэн үгүйлэгдэх бөгөөд алив албаны газар, индрийн хурал, энгийн цуглаан дээр Сүхбаатар бидэнтэй хамт байвал юутай сайн билээ гэх гашуудал дурсагдлын үг олонтоо сонсогдоно. Түүх домгийн талаар хянавал Сүхбаатар нас барснаас хойш нэг жил болсон хугацаа нь мөн бага байна. 

	Энэ өдөр түүний биеийг өдий чинээ гашуудлаар үгүйлэх нь гагцхүү түүний бие насан тухайд хүрсэнгүй амийг алдсан... байна. 

	Гадаад дотоодын олон түмэн монгол ардад их л хэрэгтэй байсны тул буюу үүнээс хойш олон онд Сүхбаатарын нэр алдар ард түмний дунд умартагдахгүй, харин үүсгэсэн хэрэг явдлын тухай гайхамшигтай домог түүх, үлгэр болж, үе үед уламжлагдаж дэлгэрэх биз ээ. Бас үүнээс Сүхбаатартай хамт явж байлдалцсан ба Монгол ард түмнийг харанхуй балраас гэтэлгэхийн цог бадруулах хэрэгт хамт явсан бид нараар Сүхбаатар шударга сайн хүн ба ард түмнээ хамгаалагч хувьсгалч гэдэг нэр алдар нь одоо ба ирээдүй цагт үе уламжлан дурсагдах нь магад. Учир нь Сүхбаатар олон ардад өөрийн хүү мэт байсан бөгөөд чухамхүү олон ардын удирдагч даруй мөний тул болно. 

	Нөхөр Сүхбаатар болбоос эн тэргүүнээ нүдээ нээж чөлөөт гэгээн байдлыг эрмэлзсээр бүхий манай ард түмний үнэхээрийн ба жинхэнэ удирдагч болохоос гадна өчигдөр бусдын малыг хариулах ба энгийн, цэргийн албан хааж явсныг үзвэл мөн нөхөр Сүхбаатарыг ард түмний дотроос гарсан жинхэнэ ардын хүү болохын дээр ухаан хурц, баатар зоригт үнэн шударга болох тул олон ард ба цэрэгт үнэхээрийн нөхөр нь болно. Одоо хүртэл хэвээр монгол ард түмний бие дээр хүний хүүрт цугларсан хорхой мэт шавж мөлжсөөр байгаа шар хар харгисуудаар ардын засгийг гагцхүү Сүхбаатарын цэргийн хүчээр тогтож буй гэж түүнийг их л занах бөгөөд бас ч эдээр бэлэг хүргэх зэргээр түүний санаа сэтгэлийг хувиргахыг эрмэлзсэн боловч нөхөр Сүхбаатар эд ашигт огт хөдөлсөнгүй хэвээр ард түмний хэрэгт оролдсоор ирсэн нь гайхамшигтай явдлыг, үлгэрлэвээс 12-р онд559 Бодоо нар хувьсгал үүсгэх560 гэсэн хэрэг илрэхийн урьд гянднаа хоригдон байсан барон Унгернийн хэрэгт явалцсан ба бузар явдалт Саж ламыг тэрхүү бэлтгэж байсан хувьсгал үүсгэх561 тухайд цэрэг удирдагч болохоор завдаж, богдоор уламжилж тэр Саж ламыг гяндангаас гаргуулахыг оролдсон. Үүнд тэр үеийн Намын Төв Хороо ба Засгийн газраар түүний биеийг гяндангаас гаргахыг зөвшөөрмөөр байсанд гагцхүү Сүхбаатар цэргийн зөвлөлийн өмнөөс эрс тэс хүлээхгүй гэм учрыг гаргаж зогсоосон юм. 

	Бас 11 оноос 12562 оны дунд хүртэл манай намын хэрэг баахан буурсан цаг тул зарим гишүүд нь шар харгисуудтай эвлэж ламын төр байгуулахыг хүссэн ба зарим нь ноёдтой нийлсүгэй гэсэн, гагцхүү нэгэн анги уг үндэс хэргээ гүйцэтгэхийг хичээж дээр дурдсан хоёр ангитай алин талд ба арга бодлогоор эсэргүүцсэн. Энэ үед бусад айлын гэрт хуралдан энэ зүйл хэргээ хэлэлцдэг билээ. Мөн ийм нэгэн хуралдаанд нөхөр Сүхбаатарыг үнэхээр ардын эрхийг хүндэтгэх, ардын намын хэрэгт үнэхээр зүтгэх, бие биеэ итгэх шударга хувьсгалч гишүүдийг тусгай анги болгон намын дотор байгуул гэсэнд юутай сайн, энэ шөнө эрхбиш байгуулна гээд харанхуй шөнө гадагш гарч одсон билээ. 

	Жич ардын засгийг анх байгуулахаас эхлэн баруун хязгаарт алдаршсан дээрэмч хуурмаг үзмэрч худал хувилгаан ламын этгээдийн, хүнийг төөрүүлэх мананг дэлгэрүүлсэн тэнэмэл Дамбийжанцан гэгч 12-р оны563 намар манай монголын нэгэн хошууг урвуулан тусгаар болгох зэргээр харгис явдал үүсгэсэн учир ардын нам ба Жалханз564 ламтан тэргүүлэн ардын засгийн газраас энэхүү худал хувилгааныг бүрмөсөн устгахыг шийдсэний дараа нэг өдөр Төв Хорооноо хуралдаж байхад нэг шороо тоос болсон монгол хүн бичиг авчран Сүхбаатарт өгөхөд бусад гишүүд огт хайхрахгүй байтал гэнэт Сүхбаатар хөл дээрээ босож хэдэнтээ дэвхэрч алгаа ташин орос үгээр "бүтжээ бүтжээ" гэж байсан. Энэ зэрэг хэргүүдээс Сүхбаатарын үнэн сэтгэл шударга хувьсгалч нь илэрхий мэдэгджээ. 

	Энэ гайхамшигт хүнийг идэр залуудаа наснаас нөгчсөнд үнэхээр гашуудан эмгэнэж уйлавч барахгүй юм. Аливаа индрийн зэрэг хурлын газар Сүхбаатарын хэлсэн үг нь түүнийг дагасан этгээдэд их сайшаагдахаас гадна, Сүхбаатар монголын дотор гагцаар үг ухуулахад мэргэжсэн гэж болно. Түүний үгийн утга чанар тодорхой бөгөөд үнэхээр зүрхний ёроолоос гарахын дээр баатар зоригтойгоор өгүүлэх тул сонссон олон бүгдийн зүрхийг хөдөлгөн чадаж байсан ба бас ч түүний өндөр бие, бүргэдийн нүдтэй адил хурц царай нь улмаар сүр жавхланг нь нэмэгдүүлэн бадруулдаг байв. 

	Хэдийгээр монгол хэл үл мэдэх хүн боловч энэхүү өчигдрийн мал хариулж явсан хүний үгийн уужим сайхныг сонсоод эрхгүй сэтгэл нь уярч маш сайшаадаг байжээ. 

	Одоогийн Цэргийн яамны сайд Хатанбаатар вангаар565 хуучин цагийн хүн боловч чөлөөт монголын эрх төгөлдөр ардын өмнө бөхийж дагасан болох бөгөөд мөнөөхөн олны газар үг хэлэх завсар бүтэмжтэйгээр өгүүлсэн нь: 

	Сүхбаатараар миний хуучин цэрэгт энгийн цэрэг явсан, би түүнийг үл мэдсэн билээ. Үүнийг эргэцүүлэн хянаваас цэргийн ард дундаас түүний адил хүн олон гардаг бол миний санахад ардын хэрэгт саад болох газаргүй биз ээ гэжээ. 

	Үүнд урьд цагт байлдааны явдалд мэргэжсэн өчигдрийн том эзэрхэг этгээдийн нэг чөлөөт монгол ардын саналыг гүйцэтгэгч Хатанбаатар ван маш зөв өгүүлжээ. Хянаваас өчигдрийн бусдын малчин, энгийн цэрэг, хэвлэлийн хорооны үсэг өрөгч Сүхбаатар энэ өдөр чөлөөт монголын цэргийн яамны сайд, бүх цэргийн жанжин болсон нь монголын ард түмэн эзэрхэг харгис нарын эрх дарлалаас хагацаж, балар харанхуй гэмээс гэтэлж, ирээдүй цагийн гэгээн замд хүрэхийг тэмцэн оролдвол зохихын бэлгэ тэмдэг болгосон билээ. 

	 

	"Ардын цэрэг" сонин, №3. 1925 23-33-р тал. 

	 

	* * *

	 

	Нөхөр Сүхбаатарын гэрээс үг

	Манай хувьсгалт ардын нам ба ардын цэргийг анх үүсгэж удирдсан үлэмж гавьяат нөхөр Сүхбаатарын бие наснаас нөгчсөнөөс хойш энэ өдөр хоёр жил төгсжээ. 

	Энэхүү нөхрийн гавьяат явдлыг сэтгэлдээ агуулж манай нам, бүх цэрэг ба монголын ард түмэн бүхнээр энэ өдөр ихэд гашуудан толгойгоо доош тавих биз ээ. 

	Үүнээс урагш хоёр жилийн цаана энэхүү өлзий бус өдөр харгис эзэрхэг Япон, Хятадыг түшиж монголын ардын эрх чөлөө ба улс төрийг сөнөөж, эзэн боолын гэгээн хэлхээ холбоо гэдэг бузар бурангуйг бадруулахаар Цэрэнпил566 бичээч зэргийн муу хулгай нарын үүсгэсэн хэрэг тодорч муу урвагчдын баригдах цагийн завсар, бидний хамгийн үнэнч шударга нөхрийн амийг хамгаалахаар хэдийгээр хичээсэн боловч аюулт өвчнийг сувилж үл чадан алджээ. 

	Хэдийгээр хүнд зовуурьт өвчин туссан боловч нас нөгчихийн урьд өдөр, ардын их хэрэг алдагдуузай гэж хөөрхий нөхөр их л санаа сэтгэлээ зовнин тарчилж хэвтсэн билээ. Түүний бие ёолж санаа алдах завсар сулхан дуугаар надад хэлсэн нь: 

	— Манай хэрэг юу болж байна, гудамжаар юу сонсогдоно. Би их санаагаа зовж байна. Өнөөх Цэрэнпилийн этгээд нар... цагаан сараар... дашрамдуулж... хөдлөх болов уу... ихэд сэжиглэнэ. 

	Миний, нөхрийн сэтгэлийг амаржуулан хэлсэн үг нь: 

	— Санаа биеэ битгий зовоо, бид нар алив сэргийлэх хамгаалах явдлыг гүйцэтгэж байна, зохих газруудад манаа цэрэг, нууц тагнуул бэлхэн бий. Мөн цагаан сараар дашрамдуулах учрыг урьдаар бодолхийлэн сөнөөх аргыг сүвэгчилсээр байна. Хэрэв муу хулгай нар цагаан сарын ёслолд тохируулан, Богдын нэрийг барьж цэрэг ардыг самууруулахыг эрмэлзвээс самуун үүсгэгчдийг доор нь буудан сөнөөх цэрэг ба тусгай албаны хүмүүс бэлхэн байна. 

	Үүнд нөхөр Сүхбаатарын өгүүлсэн нь: 

	— Тэгэхгүй яах вэ... ингэвэл зохино... гагцхүү тэр үед би та бүгдтэй... хамт байхгүй нь... гашуудалтай. Одоо намайг... сахиад суух хэрэггүй... манаа харуулаа үргэлжид... хянацгааж байваас... сайн биш үү. 

	Үүгээр бол нөхөр Сүхбаатар хар үхлийн босгыг алхахад хүртэл гагцхүү олон түмэн, нам, улс төрөө бодсоор байсан нь зайлшгүй үнэн ажээ. Энэ болбоос гагцхүү туйлын үнэн жинхэнэ ардын хувьсгалч этгээдийн чин үнэнч баатар зоригт хүний ёс журам мөн ажээ. 

	Бас нөхөр Сүхбаатарын тус ардын намаа хүндэтгэн үздэг нь үнэхээр гайхалтай бөгөөд мөн үүнийг одоогийн ба ирээдүй үеийн нөхөд ба дүү нар үхширтэл баримтлан дуурайваас зохих мэт. Үлгэрлэвээс нөхөр Сүхбаатарын өвчин хүндрээд байх үест түүний ах дүү, ураг садан нар Богд ба гүрэмч нарт айлтгаж гүрэм зэргийн аргыг хэрэглэхийг ихэд хүссэн учир Жамсран567, Данзан568 зэргийн бидний хэдэн нөхдөөс өөрсөд зайлж чиний төрөл садан нарын хүссэн ёсоор аргыг хэрэглэвэл чиний таалал юун болох гэсэнд нөхөр Сүхбаатарын хариулсан нь: 

	— Юун ураг садан... надад тийм гэх юм байхгүй... миний ураг садан намын журамт та нар зэргийн нөхөд болно... би та бүгдийг шүтнэ. Өөр зүйл надад хэрэггүй. 

	Эдгээр үгсийг хянаваас гавьяат манай хөөрхий нөхөр амийг барагдах хүртэл ард түмэн, улс төр гэсээр ертөнцийн мөнх бусыг үзүүлснээс гадна, тус хувьсгалт ардын намаа өөрийн төрсөн эх эцэг мэт үзэж шүтэж явсан нь гэгээн өдөр мэт илэрхий болой. 

	Энэ хоёр зүйл болбоос манай өдрийн од мэт, гавьяат нөхрийн гэрээс үг болох тул, цэрэг, дарга, комиссар нар бүгдээр дотроо энэхүү гэрээс үгсийг бат агуулан хэзээд умарталгүй хичээхийг тангараг болгон шүтэж, бидэнд гэгээн замыг удирдан заасан ачит нөхрийн алдрыг түмэн жил бататгая. 

	Ачит нөхдийн алдар, ард түмэнд үүрд мандах болтугай!

	 

	"Ардын цэрэг" сонин. 1925 он. №3 1-6-р тал. 23-33-р талуудад. 

	 


И. Я. СЕМИРНОВ

	 

	 

	Хүний амьдрал ба түүний оюун сэтгэлд үүрд үл мартагдах тийм явдал буюу үзэгдэл олонтоо тохиолддог билээ. Би монгол ардын хувьсгалт нам ба ардын төрийг үндэслэн байгуулагч нөхөр Сүхбаатартай уулзсан тийм мартагдашгүй уулзалтынхаа тухай өөрийн дуртгалд товчхон өгүүлэхийг хүсэж байна. 

	Би, МАХН ба БНМАУ-ыг үндэслэгч Сүхбаатартай хуучин Тройцкосавск гэж байсан Хиагт ба хуучин Урга гэж байсан Улаанбаатар хотод 1921 онд нэг биш удаа уулзах завшаан тохиолдсон билээ. 

	Би 35-р дивизийн 307 дугаар буучийн хороонд албан хааж японы империализмын хөлсний зарц барон Унгернийн дээрэмчдийг Тройцкосавск хотын районд бут цохиход оролцсон юм. 

	Унгернийг хотын ойролцоо бут цохисны дараа манай хороо Тройцкосавскад байрлаж байв. Над хариуцуулсан хорооны пулемётын команд нь гудамж өөд харсан нэг том байшинд байрласан бөгөөд манай пулемётын командын байрласан байшингаас хол бус байшинд Зөвлөлтийн цэргийн штаб байрлаж байсан учир тэнд Сүхбаатар байн байн ирдэг байв. 

	Сүхбаатар өөрийн хэсэг нөхдийн хамт ирдэг байв. Тэр үндэсний хувцас өмсөж, өндөр малгайтай явдаг сан. Морь унаад явж байгаа Сүхбаатарыг хараад бид, эмээл дээрээ тавиун чөлөөтэй сууж морьтой үргэлж юм шиг харагдах, морь унасан, бяр чадал ихтэй залуухан эрийг шохоорхон гайхдаг сан. 

	Монголын хөдөлмөрч ард түмний хувьсгалт жолоодогч нөхөр Сүхбаатар нь над тэр хэвээрээ санаанд орж байна. Ялангуяа нөхөр Сүхбаатартай Нийслэл Хүрээнд уулзсан явдал улам тодорхой санагдаж байна. 

	Би анх дарга, улс төрийн ажилтны үдэшлэг дээр Сүхбаатартай уулзсан бөгөөд тэгэхэд Сүхбаатар товч үг хэлж байсан юм. 

	Сүхбаатар хэлсэн үгэндээ: барон Унгернийн дээрэмчдийг бут цохиход монголын хөдөлмөрчин ард түмэн ба түүний залуу армид ах дүүгийн тусламж үзүүлсэн зөвлөлт оросын засгийн газар В. И. Ленинд халуун талархлаа илэрхийлж байж билээ. 

	Хоёрдугаар удаагаа театрт уулзсан бөгөөд энэ уулзалт чухамхүү ийм байдлаар болсон юм. Манай 307 дугаар хорооныхон жүжгийн бүлгэм байгуулж оросын зохиолч Л. Андреевын зохиосон "Савв" гэдэг жүжгийн зохиолыг сургуулилж Нийслэл Хүрээний театрт гурван удаа тоглосон юм. Түүний нэгэн тоглолт нь хотын ардуудад зориулагдаж билет худалдсан бөгөөд түүний орлогын мөнгийг Волгын орчим нутгийн өлсгөлөнд учрагсдад туслах фондод шилжүүлэхээр шийдвэрлэсэн юм сан. Одоогоос эрт цаг буюу бүр 1921 онд Волгын орчимд сүрхий ган болж түүний уршгаар сүрхий өлсгөлөн тохиолдож байсан юм. Энэхүү билеттэй тоглолтын үндсэн үзэгчид нь Нийслэл Хүрээнд суугч монгол, хятад, орос иргэд байсан юм. 

	Нэгэн тоглолтын дараа жүжгийн бүлгэмийн гишүүд бид хувцаслах, нүүр будах тасалгаанд цуглараад байтал манай хорооны комиссар Дропов орж ирээд хэлсэн нь: 

	Нөхөр Сүхбаатар ирэх гэж байна, хувцсаа солихоо түр хүлээж бай гэв. Тэгээд бараг тэр доор нь нөхөр Сүхбаатар тасалгаанд орж ирэхэд түүнийг манай хорооны дарга А. Гришин ба монголын армийн албаны хоёр хүн дагалдан явж байв. 

	Бид монголын армийн жанжин Сүхбаатарыг ирэхэд жүжигт тоглож байсан будаг, хувцастай хэвээр байсан ба хэдий ямар нэгэн команд өгөөгүй боловч "номхон" гэдэг командын ёсоор зогсож байлаа. Нөхөр Гришин бид бүгдийг нөхөр Сүхбаатарт танилцуулахад бидний гарыг чанга атгаж, улаан армид албан хаах ба бас жүжгийн бүлгэмийн ажилдаа их амжилт олохыг ерөөж билээ. 

	Бидний жүжгийн бүлгэмийнхэн нөхөр Сүхбаатартай уулзсандаа их баярлаж сэтгэл хөдөлгөсөн билээ. 

	Энэхүү сэтгэл хөдөлгөсөн уулзалт нь жүжгийн бүлгэмийнхэн бидний дунд удтал хадгалагдсан юм. 

	Сүхбаатартай гурав дахь удаагийн уулзалт минь, манай хороо Нийслэл Хүрээнээс Зөвлөлт Орост буцахаас хэдхэн хоногийн өмнө болсон юм. Энэ нь албан ёсны үдэлтийн үдэшлэг байсан эсэхийг би сайн мэдэхгүй, юун атугай ч түүнд л нөхөр Сүхбаатар лав оролцсон юм даг. 

	Сүхбаатар, монголын залуу армид үзүүлсэн тусламж ба Нийслэлд байхдаа үлгэр жишээч ажилласан тухай манай хорооны бүх хүмүүст талархлаа илэрхийлэв. 

	Үдэшлэг болсны дараах өдөр Монгол Ард Улсын засгийн газраас манай хорооны хэсэг дарга нарт үнэ бүхий бэлэг гардуулахад би савхин өмд, цамцаар шагнагдсан билээ. 

	40 жилийн дараа 1961 оны 11-р сард 35 дугаар буучийн дивизийн төлөөлөгчдийн бүрэлдхүүнд багтаж БНМАУ-д айлчлах аз завшаан над тохиолдсон юм. 

	Би, Монголын хөдөлмөрчин ард түмний гарамгай жолоодогч нөхөр Сүхбаатарын бунханд ихэд сэтгэл хөдөлсөн байдалтайгаар орсон билээ. Сүхбаатарын шарилд цэцгийн хэлхээ өргөхөд 1921 онд миний сэтгэлд хадагдсан дүр нь миний өмнө дахин амьд юм шиг бодогдов. 

	Ах дүү монголын ард түмний амьдрал, хөдөлмөртэй танилцаж монголын ард түмэн, нөхөр Сүхбаатарын байгуулсан МАХН-ын удирдлагын дор Сүхбаатарын гэрээсийг хэрэгжүүлэн Маркс, Лениний сургаалыг бүтээлчээр биелүүлэн, СССР ба социалист лагерийн орнуудын ах дүүгийн тусламжид түшиглэн Зөвлөлт Холбоот Улсын Коммунист намын ажлын баялаг их туршлагыг чадамгай хэрэглэн үйлдвэр, хөдөө аж ахуй, шинжлэх ухаан зэрэг өөрийн ард түмэн, эх орны амьдралын бүх салбарт нэгэн их ялалтаас нөгөөд давшиж байгааг нүдээр үзэв. 

	Монголын ард түмний аугаа их амжилт нь нөхөр Сүхбаатарын үндэслэн байгуулсан МАХН-ын гавьяа мөн. 

	МАХН-ын удирдлагын дор монголын ард түмэн социалист байгуулалтын олон талтай баялаг амжилт ялалт нь нөхөр Сүхбаатарын хүндэт дурсгал хэрэгжин биелж байгаа явдал мөн. 

	Сүхбаатарын ноцоосон хувьсгалын гал нь социализм байгуулж байгаа монголын ард түмний зүрхэнд улам улам хурцаар дүрэлзэх болтугай!

	Бүх дэлхийн дарлагдсан хөдөлмөрчин ард түмний багш бөгөөд манлай жолоодогч В. И. Ленин ба түүний сургаалыг үргэлжлүүлэгч монголын ард түмний хувьсгалын жолоодогч нөхөр Сүхбаатарын амьд ахуй цагтаа үндэслэж, манай ард түмнүүдийн цусаар гагнагдан бэхжигдсэн СССР ба Монголын ард түмнүүдийн ах дүүгийн найрамдал эвдэршгүй мөнх оршиг!

	 

	ШУА-ийн Түүхийн Хүрээлэнгийн санд орос хэл дээр эх бичмэл нь буй. 

	 


И. А. СОРОКОВИКОВ

	 

	 

	ЖАНЖИН СҮХБААТАР

	 

	И. А. Сороковиковын дуртгал манай цахим номын санд тусдаа ном болон орсон тул энэ хаягаас татаж авч уншина уу.

Автоматаар үүсгэсэн тайлбар]

	 


ЦЫБЕН ЖАМЦАРАНОВИЧ ЖАМЦАРАНО 

	 

	 

	1. Сүхбаатар цэргийн албанд орохын урьд 16569 наснаас Хиагт Хүрээ хоорондох өртөөний570 бүлд571 гаргагдаж улаа нэхсээр 19 насанд хүрлээ. Мөн 16 насны үес572 Жамьян гүнгээр үсэг заалгав. 

	2. Цэргийн албанд харьяат хошуунаас573 дайчлагдаж Хужирбуланд очоод эхэнд зарлага явав, дараа дарга нарын сургуульд оров. Сүүлд пулемёт бууны сургуульд суралцаж бага дарга явлаа. 

	3. Халхын голын байлдаанд574 гарч Бавуужав нартай дайтав. 

	4. Автономитыг устгасны хойно хятад монголын хэвлэлийн хорооны үсэг өрөгч болов. 

	5. 12 дугаар он 3 сарын 16-ны өдөр575 Чойбалсан, Данзан нартай Орост явав. 

	6. Мөн он576 цагаан сарын 15-наа Хиагт хүрэхээр Данзантай одоод замаас буцав. 

	7. Ардын засаг анхан Хиагтад байгуулахаас эхлэн жанжин тушаал хүлээв577.

	8. Мөн 11 онд578 Москвад одож Данзан579, Цэрэндорж580, Ширнэндамдин581 нарын хамтаар гэрээ тогтоов. 

	9. Гавьяанууд нь: өртөө хийж байхдаа хошоо чин вангийн хиа жинс авсан, цэргийн сургууль сайн хийсний тулд тавдугаар зэрэг цагаан шилэн жинс шагнагдсан. Халх голын дайнд гавьяа байгуулсны (учир) хөх жинс, дараа тэргүүн зэрэг тайж зэрэг шагнагдав. 

	10. Орост явахад тэргүүн зэрэг явав. 

	11. Хужирбуланд эхнэр Янжмаатай суув. 

	12. Сүхбаатарын эцэг цагаан дээлт Дамдин гэгч Сэцэн хан аймгийн Ёст бэйсийн хошууны ард бөгөөд хоосон хүн. Нэгэн үе гяндангийн ерөнхий байв. 

	13. Орост явахад гэрээ худалдаад замын хүнс хийж гарав. 

	14. Өөрийн хошуунд ер очоогүй бөгөөд 12582 онд сая хүрчээ. 

	15. Өвлийн сүүл сарын 29-нөөс өвдөв. 13 он цагаан сарын 5-ны өдөр583 нас барав. 

	 

	Улсын архив. Сүхбаатарын фонд. нэгдүгээр бүлэг.

	 


Б. З. ШУМЯЦКИЙ

	 

	 

	Монголын ардын хувьсгалт Цэргийн Яамны сайд, армийн жан жин Сүхбаатар бол ядуу ард, монгол оронд үүсэн төрж буй шинэ харилцаануудын төрсөн хүү мөн болно. 29 настай, залуу хүн боловч гойд эрэлхэг эр билээ. Түүний тухай ард олны дунд баатрын ёсоор нэгэнт домоглон хэлэлцэх болжээ. 

	Сүхбаатар бол Ардын Хувьсгалт Намын идэвхтэй зүтгэлтний нэг, Монголын шилдэг уран илтгэгч мөн. 

	Сүхбаатар, цэргийн эрдэмд дуртай бөгөөд түүнд бусдыг сургаж өөрөө сурсаар байна. 

	Сүхбаатар, Зөвлөлт Орос улсын талыг баттай баримталж байна. Сүхбаатар, оросоор бага сага ярина. 

	 

	Н. Т. архив. Ф-1, Т-23, ХН-3.

	 

	

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	[image: Image]

Автоматаар үүсгэсэн тайлбар]

	 


“БНМАУ-ЫН ШИНЖЛЭХ УХААНЫ АКАДЕМИЙН ТҮҮХИЙН ХҮРЭЭЛЭН” Улаанбаатар хотноо 1964 онд эрхлэн хэвлүүлсэн номын Хэвлэн нийтлэлийн мэдээлэл 

	Д. СҮХБААТАРЫН ТУХАЙ ДУРТГАЛУУД

	 

	Д. Сүхбаатарын мэндэлсний 70 жилийн ойд зориулсан бүтээлийг эрхлэн нийтлэх комисс сайшаав.

	ШУА-ийн Түүхийн хүрээлэнгийн э/ш ажилтан Д. Гонгор, ардын цэргийн яамны ажилтан хурандаа Ц. Долгорсүрэн нар боловсруулан бэлтгэж түүхийн ухааны дэд эрдэмтэн Н. Ишжамц, Л. Санжаа нар редакторлав.

	Д. Сүхбаатарын мэндэлсний 70 жилийн ойд зориулав

	 

	Тех. Ред. Д. Гүрцэдэн 

	Хянагч Г. Дуламсүрэн

	1965 оны 3-р сард 5000 хувь хэвлэв. 

	Цаасны хэмжээ 70х108. 1/16

	Зохиогчийн хуудас 21. 

	Хэвлэлийн нэгж хуудас 32. 

	Шинжлэх Ухааны Академийн Хэвлэх үйлдвэр.

	
Заметки

		[←1]
	 Хэнтий аймгийн Баян-Овоо сум.




	[←2]
	 Сюй Шүжан.




	[←3]
	 Түшээт хан аймгийн Эрдэнэ вангийн хошууны нэгэн баг. Эдүгээгийн Сэлэнгэ аймгийн Шаамар сум.




	[←4]
	 Сэлэнгэ аймгийн нутагт бий.




	[←5]
	 Сэлэнгэ аймгийн нутагт бий.




	[←6]
	 Сүхбаатар хотоос 20-иод км зайтай буй.




	[←7]
	 Сүхбаатар хотоос Алтанбулаг орох замын хойд талд бий.




	[←8]
	 Сэлэнгэ аймгийн Зэлтэр сум.




	[←9]
	 Мориор чирч гэх утгаар




	[←10]
	 Телефон




	[←11]
	 Хиагтын баруун талын Эрээн нарсны нурууг хэлж байна.




	[←12]
	 Хиагт хотын ойролцоо байсан оршуулалтын газар.




	[←13]
	 Манж, Автономитын үеийн Хиагт хотын захиргаа.




	[←14]
	 Хиагтыг чөлөөлсний дараахан түймэр гарсан юм.




	[←15]
	 Хуучин Цагаан Ус харуул, одоо Сэлэнгэ аймгийн Зэлтэр сум




	[←16]
	 Хараа гол, Зүүнхараа сумын нутаг.




	[←17]
	 Сэлэнгэ аймгийн Шаамар сум.




	[←18]
	 Зөвлөлт орос.




	[←19]
	 Нийслэл хүрээ.




	[←20]
	 Нийслэл хүрээ Хиагтын хооронд байсан 11 өртөөний нэг.




	[←21]
	 Хиагт хотын өмнөд гүвээ




	[←22]
	 Барон Унгерний цэрэг дааж явсан Хараагийн Дар эх лам.




	[←23]
	 Алтанбулагаас 40 орчим км зайтай орших газар.




	[←24]
	 Ерөө гол.




	[←25]
	 1921 оны




	[←26]
	 Сэцэн хан аймаг, төв нь Өндөрхаанд байсан юм.




	[←27]
	 Нууц товчоонд Синхуур горхин гэж гардаг энэ гол Хэнтий аймгийн Цэнхэрмандал сумын нутагт бий.




	[←28]
	 Барон Унгерний талд урвасан этгээд "Улаан туг" хэмээх дуунд нэр нь гардгийг санана уу.




	[←29]
	 1922 он




	[←30]
	 1923 он




	[←31]
	 Энэ шүлэг одоо хүртэл олдоогүй. Бодвол уул эх нь үрэгдсэн бололтой. Харин Улсын номын сангийн "Түмэн ардын төлөө соёлыг бүтээгч“ хэмээх бичмэлд энэ тухай товч мэдээ буй.




	[←32]
	 МАХН-ын Төв Хорооны нарийн бичгийн дарга байсан.




	[←33]
	 1923 оны хоёрдугаар сарын 20.




	[←34]
	 1928 онд.




	[←35]
	 4-р сарын 8.




	[←36]
	 Д. Сүхбаатар, X. Чойбалсан хоёр.




	[←37]
	 Д. Сүхбаатар




	[←38]
	 X. Чойбалсан




	[←39]
	 Өвөр монголын Жирмийн чуулганы Дархан хошууны нутагт 1883-1884 оны үед төржээ. Нэгэн үед Дархан хошууны Маньтын сүмд сууж байсан гэхээс өөр түүний гэр бүл, бага насны явдал нь тодорхойгүй. 1911 онд монголчууд манжаас салж тусгаар улс байгуулсан цагт Жирмийн чуулганаас олон айл өрх Ар монголд дагаар ирсний дотор оролцон иржээ. Автономитын үед цэргийн хэрэгт зүтгэж гавьяа байгуулсан учир дүйнхор Да лам, цорж ямба (цол) шагнагдаж улмаар Хиагтын зүүн харуулын нутагт очиж суужээ. 1921 оны эхээр Сүхбаатарын даалгавраар Хүдэр харуулаас ардын журамт цэрэг элсүүлж гамин, цагаантны эсрэг зоригтой тэмцэж байжээ. Хасбаатар нь монгол ардын журамт цэргийн анхны зохион байгуулалт хийхэд 3-р хорооны даргаар томилогджээ. 1921 оны 4-р сард МАН ба Ардын Түр Засгийн газраас монголын баруун хязгаарт бугшин байсан цагаантныг арилган устгах төлөөлөгчөөр н. Дамбадоржийн хамт томилогдон очоод цагаантантай олон удаа тулалдаж ялалт байгуулж байгаад 1921 оны 9, 10-р сарын үед болсон хурц тулалдаанд амь үрэгджээ.




	[←40]
	 Энэ өгүүллийг зохиогчийн нэр. Сүүлээс нь уншаад үз. Бас бичиг зохиолдоо "Улаан оторч" гэдэг нэртэй явдгийг анхаарна уу.




	[←41]
	 Д. Сүхбаатар.




	[←42]
	 Партизан Намжилын хүү Өлзийханд




	[←43]
	 Командалж гэх утгаар ойлгох




	[←44]
	 1923 оны 2-р сарын 20.




	[←45]
	 Д. Сүхбаатар




	[←46]
	 Зөвлөлт орос




	[←47]
	 1923 онд бүх цэргийн жанжнаар томилогдсон бөгөөд 1924 онд хувьсгалын эсэргүү хуйвалдаан байгуулсны учир Монгол Ардын Хувьсгалт Намын 3-р их хурлаар илрэгдэн бут цохигдсон Данзаныг хэлж байна.




	[←48]
	 Дорноговь аймгийн Далан Жаргалан, Айраг, Их Жаргалан, Говь Сүмбэр сумд, Төв аймгийн Чойрын хавь ба Нялага сум. Дундговь аймгийн зарим нутаг оролцож буй.




	[←49]
	 Зохиогч энэ өгүүллийг 1933 онд Д. Сүхбаатарын нас нөгчсөнөөс 10 жилийн дараа бичжээ.




	[←50]
	 Сүхбаатар аймгийн Сүхбаатар сум




	[←51]
	 1893 он байх ёстой




	[←52]
	 Хүрээ-Хиагтын их зам дахь Хунцлын өртөөн дээр Жамьяндоной гэдэг айлд зарцлагдаж байжээ.




	[←53]
	 Уул нь 1907 онд бичиг заалгаж эхэлсэн байгаа юм.




	[←54]
	 Улсын Архив, Сүхбаатарын Фонд. 1-р бүлэг




	[←55]
	 Улсын Архив, Сүхбаатарын Фонд. 1-р бүлэг




	[←56]
	 Тохиолдсон өвчин эс эдгэрсэн хэмээх санаа хадгалжээ.




	[←57]
	 Дотоодыг хамгаалах газрын дарга байсан.




	[←58]
	 Партизан Дамираны Нанзад. Тэр үед Улиастайн цэргийн хорооны дарга байсан.




	[←59]
	 Завхан аймгийн төв.




	[←60]
	 Тэр үед Дотоодыг Хамгаалах газар ажиллаж байсан.




	[←61]
	 Засагт хан аймгийн тамгатай хутагт Дамдинбазар.




	[←62]
	 Д. Сүхбаатар




	[←63]
	 1922 он аравдугаар сарын 18.




	[←64]
	 Дугаржав. Нанзад, Балдандорж нар тушаал ёсоор явж харгис Дамбийжанцаны бүлгийг бут цохин устгаад 1922 оны 12-р сарын 18-нд Нийслэл хүрээнд буцаж ирээд явсан хэрэг ажлынхаа тухай Д. Сүхбаатарт илтгэсэн байна.




	[←65]
	 Ар Хиагт хот.




	[←66]
	 Зөвлөлт Орос улс.




	[←67]
	 Зөвлөлт Орос улсын Гадаад хэргийн ардын комиссарын Алс Дорнодын төлөөлөгч.




	[←68]
	 Монголын хувьсгалын хэрэгт туслалцаж явсан оросын хувьсгалч.




	[←69]
	 Буриадын сэхээтэн




	[←70]
	 Буриадын нутагт байсан нэгэн дацан




	[←71]
	 Монгол, Зөвлөлт Буриадын нутгийн хилийн савд байсан дацан




	[←72]
	 Троицкосавск хотыг монголчууд "Дээд Шивээ", "Ар Хиагт" гэж нэрлэдэг байв.




	[←73]
	 Зохиогч өөрийгөө өгүүлж байна.




	[←74]
	 Монголын Зэлтэр харуулын зэргэмжээ тосгон. Зэлтэрийн сангийн аж ахуйгаас холгүй байжээ.




	[←75]
	 Оросын төв хоршоо




	[←76]
	 Хос морь хөллөдөг дөрвөн дугуйтай тэрэг.




	[←77]
	 Алс Дорнодын БНУ-ын хилийн отрядын комиссар




	[←78]
	 Зэлтэрийн тосгоны ойр буй.




	[←79]
	 Хиагтын баруун зүгийн гэр харуулын нэг. Сэлэнгэ аймгийн нутагт буй.




	[←80]
	 Алс Дорнодын Бүгд Найрамдах Улс




	[←81]
	 Хил нэвтрүүлэх зүйлийг тодорхойлон жагсаасан бичиг.




	[←82]
	 Монголын хувьсгалчдын байгууллагын гишүүн, Ардын Түр Засгийн газрын ерөнхий сайд байсан




	[←83]
	 Монголын хувьсгалчдын байгууллагын гишүүн, МАН-ын Төв Хорооны дарга байсан. 1924 онд ардын хувьсгалын хэргээс тэрслэн урважээ.




	[←84]
	 Нийслэл Хүрээ




	[←85]
	 Булган аймгийн Хутаг, Баян-Агт зэрэг сумд




	[←86]
	 Булган аймгийн Булган, Хангал, Сэлэнгэ, Сайхан, Цонхлон, Тэшиг, Хантай, Халиун зэрэг сумд




	[←87]
	 Архангай аймгийн төв




	[←88]
	 Хятадын хэрмэл иргэн




	[←89]
	 Үүнийг монголын харгис феодалууд гэсэн утгаар ойлгох хэрэгтэй




	[←90]
	 Булган аймгийн Булган, Хангал Сэлэнгэ, Сайхан, Цонхлон, Тэшиг, Хангай, Халиун зэрэг сумд




	[←91]
	 Сэлэнгэ аймгийн Баруун Бүрэн, Хушаат сумд




	[←92]
	 Ардын журамт цэргийн баруун замын тусгай ангийн цэргийн дэд жанжин байсан




	[←93]
	 Ардын журамт цэргийн хорооны дарга




	[←94]
	 Түшээт хан аймгийн Эрдэнэ вангийн хошууны засаг ноён




	[←95]
	 Манж нар 17-р зууны үед монгол орныг түрэмгийлэн эзлэх цагт цахруудыг төрөлх нутгаас нь хөөн гаргаж энд тэнд тараан суулгахад хэсэг цахруудыг эдүгээгийн БНХАУ-ын Синьжан мужийн зэргэмжээ газарт аваачин суулгажээ. 
1911 онд Ар Монгол манжийн ноёрхлыг устгаж тусгаар тогтносон Монгол Улсыг байгуулсан үед монголын ард түмний үндэсний эрх чөлөөний хөдөлгөөний долгионоор дээр дурдсан Ил-Синьжаны цахруудын зарим нь хятадын харгис хүчний эсрэг тэмцэн босож Орос нутгаар дайран Хиагт сүвээр монголд орж ирсэн байна. Автономит монголын засгийн газраас тэдгээр цахруудад Эрдэнэ вангийн хошуу ба Хиагтын баруун, зүүн хэдэн харуулуудын нутгаас хэсэг газрыг султган олгож тусгай хошуу болгосон бөгөөд тэр хошууны ноён нь Сумьяа бэйс байсан юм.




	[←96]
	 1921 оны 2-р сарын 27.




	[←97]
	 1921 оны 2-р сарын 17




	[←98]
	 1921 оны 3-р сарын 2




	[←99]
	 Зөвлөлтийн улаан армиас гэсэн үг.




	[←100]
	 Бүх цэргийн жанжин гэж ойлгоно уу.




	[←101]
	 Намсрайн Бэлэгсайхан (1881—1923) Түшээт хан аймгийн Эрдэнэ вангийн хошууны жинхэнэ ард, манж улсын үед хошууны тамгын бичээч, Автономитын үед Хиагтын сайдын яамны түшмэл, Эрдэнэ вангийн хошууны захирагчийн тушаалтай байжээ. 1921 онд намын анхдугаар их хуралд оролцож намын гишүүнд элсээд, ардын түр засгийг байгуулах ажилд идэвхтэй оролцож, дотоод яамны сайдаар томилогдон ажиллаж байгаад мөн оны 6-р сард Хиагтын сайд, хожим Алтанбулаг хотод суух сайдын яаманд алба хааж байв.




	[←102]
	 (1888—1953) 1921 онд Ардын Журамт цэргийн зохион байгуулалт хийхэд пулемёт ангийн даргаар томилогдон Хиагтыг чөлөөлөх байлдаанд хошуучлан оролцжээ. Хувьсгалын дараа ардын цэрэгт алба хааж байжээ.




	[←103]
	 Дагвын Дашжав (1894—1928) Түшээт хан аймгийн Эрдэнэ вангийн хошууны ард, бага насандаа монгол бичигт суралцаж Эрдэнэ вангийн хошууны тамгын бичээч явжээ. 1921 оны эхээр Ардын Журамт цэрэг татан хуралдуулах тухай Сүхбаатарын тушаалыг хүлээн аваад Намсрайн Бэлэгсайханы хамтаар Дээд Шивээнд очиж хувьсгалын ажилд эхлэн оролцжээ. 1921 оны 3-р сард намын анхдугаар хуралд хуралдаж намын гишүүн болжээ. Д. Сүхбаатарын даалгавраар партизан цэрэг элсүүлэх ба цэргийн ангиудад яаралтай холбоо барих, зэвсэг хүргэх зэрэг чухал ажлуудыг хийж байснаас гадна цэргийн штаб, түр засгийн газар бичээчийн алба хааж байгаад Хиагт ба Нийслэл Хүрээг чөлөөлөхөд идэвхтэй оролцжээ. Ардын засгийн анхны жилүүдэд дотоод Яамны бичээч, Цэргийн Яамны дайчлан бүртгэх хэлтсийн дарга зэрэг ажил хийж явжээ.




	[←104]
	 Сэнгэ — Намтарын мэдээ нь тодорхойгүй.




	[←105]
	 Партизан Машийн Амар — Түшээт хан аймгийн Эрдэнэ вангийн хошууны ард Машийн гэр бүлд Хяраан харуулын нутаг Тахилтын Ар хэмээх газар 1888 онд төржээ. Эцэг эхийн гар дээр хүмүүжин бойжоод 13 наснаас эхлэн бусдад зарцлагдаж явжээ. 1916 онд Автономитын цэрэгт татагдаж Хужирбуланд цэргийн алба хааж байх завсар 1917 онд Дорнод хязгаар Халх голд урвагч гүн Бавуужавын цэргийг цохих байлдаанд оролцжээ. 1921 онд Ардын Журамт цэрэгт элсэж 1921 оны 3-р сарын 1—3-нд болсон намын анхдугаар их хуралд сууж намын гишүүнд элсжээ. Хиагтын орчим ба Хиагтыг чөлөөлөх байлдаанд оролцсоноос гадна барон Унгерний цэргийн гол хүчний довтолгоог няцаан цохиж устгах, Нийслэл Хүрээг чөлөөлөх, зүүн хязгаарт Найданжав вангийн цэргийг дарах байлдаануудад тус тус оролцож явжээ.




	[←106]
	 Намтрын мэдээ нь энэ хэр олдоогүй байна.




	[←107]
	 Содномын Дамдинсүрэн — Түшээт хан аймгийн Эрдэнэ вангийн хошууны хүн. Автономитын үед Хяраан харуулын занги (захирал) байв. 1921 онд жанжин Сүхбаатар, цэрэг элсүүлэх ажлаар Хяраан харуулд ирээд эднийд буужээ. Д. Сүхбаатарыг Хиагтын зүүн гурван харуулаас цэрэг элсүүлэхээр явахад хамт явжээ. Өөрийн хүү Дагвын хамт Ардын Журамт цэрэгт элсэж Хиагтын орчим болсон тулалдаанд оролцжээ. Намын анхдугаар их хуралд оролцож намын гишүүнд элссэн ба хувьсгалын дараа мал аж ахуйгаар амьдарч байгаад 1939 онд нас баржээ.




	[←108]
	 Бэлэгийн Содномдаш — (1878—1831) Түшээт хан аймгийн Зоригт вангийн хошуунд Уялага харуулын цагдаа Бэлэгийн гэр бүлд төржээ. Тэндээ цагдаагийн албыг хааж амьдрах завсар ан гөрөө хийж мэргэн бууч болсон ба Амаа хэмээх Содномдаш гэж алдаршжээ. 1921 онд Д. Сүхбаатарын даалгавраар Уялга харуулаас партизан цэрэг элсүүлж авчирсан ба Хиагтын орчим гаминтай байлдан ялж явснаас гадна намын анхдугаар их хуралд оролцож намын гишүүн болжээ. Түүний дараа Хиагтыг чөлөөлөх байлдаанд оролцож барон Унгерний их цэргийн довтолгоог няцаан цохих тулалдаанд оролцсон байна. Мөн Нийслэл Хүрээг чөлөөлөхөд явжээ. Хувьсгалын дараа ардын цэргийн хорооны дарга, цэргийн бэлтгэлийн хэлтсийн дарга, цэргийн гар үйлдвэрийн дарга зэрэг ажлуудыг хийж явжээ.




	[←109]
	 Равжаа — (Болдын Дамбаравжаа) (1889—1953) Түшээт хан аймгийн Дархан чин вангийн хошууны хүн. Хиагтын улаан Бургасанд суудаг байжээ. 1921 онд Монголын Хувьсгалчдын үйл ажиллагааны тухай Б. Пунцагаас сонсоод Алтан хэмээх газар очиж Н. Бэлэгсайхан, Д. Дашзэгвэ (янзган) Дансран нарын хамт Дээд Шивээнд очиж Д. Сүхбаатартай танилцжээ. Намын анхдугаар их хуралд оролцож намд багтжээ. Ардын журамт цэрэгт элсэж Хиагтыг чөлөөлөх байлдаанд идэвхтэй оролцжээ. Ардын хувьсгалын жилүүдэд соёл гэгээрлийн байгууллагад 30 гаруй жил зүтгэлтэй ажиллаж байжээ.




	[←110]
	 Насангийн Дэндэвдорж — Хиагтын Улаан Бургас хэмээх газар 1900 онд төржээ. Хиагт-Дээд Шивээний хооронд өвс, түлээ зөөх зэргээр бусдад зарцлагдаж яваад 1921 онд ардын журамт цэрэгт элсжээ. Намын анхдугаар их хуралд оролцож, намын гишүүнд багтсан байна. Хиагтыг чөлөөлөх байлдаан ба барон Унгерний цэргийн гол хүчний довтолгоог цохих байлдаануудад идэвхтэй оролцжээ. Хувьсгалын анхны жилүүдэд ардын цэрэгт улс төрийн ажлыг хийж явжээ. 1950 оноос хойш малын ажил эрхлэн суух болжээ.




	[←111]
	 Шаамарын Шар Тохойн тулалдааны өдөр Д. Сүхбаатартай хамт явж байсан Баярт хэмээх хүн гэхээс өөр намтрын мэдээ нь тодорхойгүй.




	[←112]
	 Д. Сүхбаатар




	[←113]
	 Базарын Пунцаг — (1882—1953) Сэцэн хан аймгийн Лха жонон (сүүлдээ зоригт бэйс Мишигдоржийн хошуу болсон)-гийн хошууны Баян Улаан гэдэг газар 1882 онд төрөөд 1911 он хүртэл мал адгуулан, бусдад зарцлагдаж явжээ. Автономитын үед цэрэгт дайчлагдаж Ховд хотыг чөлөөлөх байлдаанд оролцжээ. Автономитын үед Хужирбуланд Д. Сүхбаатарын хамт цэргийн алба хааж байгаад 12 хүнийг сонгон авч их бууны сургууль хийлгэхэд түүнд оролцон боловсорч их бууны ангид алба хаасан учир үхэр бууны Пунцаг гэж нэршжээ. 1912—1917 онд зүүн өмнөд хязгаарт хятадын хар цэргийн эсрэг байлдаж явсан гүн Бавуужавын цэргийг цохиход оролцжээ. 1920 он хүртэл Хиагтын 50 цэргийн захирлаар ажиллаж байхдаа монголын хувьсгалчдын нууц бүлгийн ажилд идэвхтэй тусалж байсан ба 1921 оны эхээр Хиагтын 50 цэргээс 10 хүнийг урвуулан дагуулж Дээд Шивээнд Д. Сүхбаатар нар дээр очиж ардын цэрэгт элсжээ. Хяраан харуулд Ардын Журамт цэргийн анхны хороог байгуулахад түүний даргаар томилогджээ. Хиагтын район ба Хиагтыг чөлөөлөх байлдаанд Ардын Журамт цэргийн тэргүүн хорооны даргын үүрэг гүйцэтгэж явсан ба дараа нь баруун замын цэргийн ангид зөвлөх түшмэл, хорооны дарга, дэд жанжны тушаалтай явжээ. 1922—1926 онд засаг захиргааны ба олон нийтийн байгууллагад алба хааж байжээ. 1936 оноос малын ажил эрхэлж, 1941 онд улсын сайн малчны анхдугаар зөвлөгөөнд оролцжээ. Түүнээс хойш малын ажил эрхлэн сууж байжээ.




	[←114]
	 Данзан бол Сайн ноён хан аймгийн Сүжигт бэйл (Өөлд) Сандагдоржийн хошууны хүн. Автономитын үед ойн хэрэг эрхлэх газар ажиллаж байжээ. 1919 онд монгол ардын хувьсгалын нууц ажилд оролцож 1920 онд бусад хүмүүсийн хамт Зөвлөлт Орос улсаас тусламж гуйхаар Москва хотод очжээ. 1921 онд МАН ба ардын түр засгийн газар байгуулахад оролцож намын анхдугаар их хурлаас Намын Төв Хорооны даргаар сонгогдсон ба 1921 оны 7-р сард ардын засгийн газрыг байгуулахад Сангийн Яамны сайдаар томилогджээ. 1924 он хүртэл ерөнхий сайдын орлогч, бүх цэргийн жанжны тушаал хүлээжээ. 1924 онд ардын хувьсгалын хэргээс урван тэрсэлжээ.




	[←115]
	 Дэжид-Осор — Өвөрлөгч хошууны хүн 1911 онд Ар Монголчууд манжаас тусгаарласан хөдөлгөөний үед уул нутгаас ойн гарч Ар Монголд ирээд Сайн ноён хан аймгийн Сайн ноёны хошууны харьяат болж суужээ. 1918 онд Нийслэл Хүрээнд ирж гаалийн хороонд ажилласан байна. 1921 онд Сүхбаатар, Чойбалсан нарыг Дээд Шивээнд ирэхэд тосон очиж хувьсгалын ажил хийж намын анхдугаар их хуралд оролцон бичээчийн үүрэг гүйцэтгэж байжээ. Мөнхүү хурлаар МАН-ын гишүүнд элсээд Намын Төв Хорооны бичээчээр томилогдсон ба Нийслэл Хүрээг чөлөөлсний дараа Намын Төв Хорооны ерөнхий хэлтсийн эрхлэгч, харилцан туслалцах хоршооны ерөнхий Хорооны дарга, Дотоод Яам зэрэг газруудад ажиллаж явжээ.




	[←116]
	 Наваан — Засагт хан аймгийн Ахай бэйсийн хошууны ард. Автономитын үед Хужирбуланд цэргийн алба хааж байжээ. Намын анхдугаар их хуралд сууж МАХН-ын гишүүнд элсэж, ардын журамт цэргийг зохион байгуулахад аравны даргаар томилогдож Хиагтыг чөлөөлөх байлдаанд оролцжээ. Барон Унгернийн цэргийн гол хүчний довтолгоог цохиход тавьтын даргаар ажиллаж, Нийслэл Хүрээг чөлөөлөхөөр явах замд Ерөөгийн Зулзага гэдэг газар Цагаантны Нимченовын цэргийг цохиж устгах байлдаанд баатарлагаар тулалдаж байгаад амь үрэгджээ.




	[←117]
	 Дарьжавын Лосол — (1890—1939) өөрийн нь дуртгал дахь товч намтрыг үзнэ үү.




	[←118]
	 Доржийн Бадарчин — (1893—1960) өөрийн нь дуртгал дахь товч намтрын өлгөцийг үзнэ үү.




	[←119]
	 Цэрэн-Очирын Дамбадорж — (1899—1934) Богдын шавь. Манзширийн отог. Нийслэл Хүрээний Элбэг Амгалант гацаа (одоогийн Амгаланбаатар) хотноо төржээ. 1910 оноос Элбэг Амгалант гацаан дахь манжийн бага сургууль, Гадаад Яамны дэргэд байсан орчуулагч нарыг бэлтгэх орос хэлний сургуульд, Эрхүүгийн орос хэл бичгийн сургууль, Нийслэл Хүрээнд орос дунд сургуулиудад тус тус суралцсан. 1920—1921 онд Хиагт хотын цахилгаан утасны хороонд бичээчийн ажил хийж байжээ. 1921 онд намын анхдугаар их хуралд оролцож, намын гишүүнд элсжээ. Ардын журамт цэргийг зохион байгуулахад цэргийн дотор намын суртлыг номлогчоор томилогдож, Хиагтыг чөлөөлөх байлдаанд оролцжээ. 1921 онд монголын баруун хязгаарыг цагаантнаас чөлөөлөх хэрэгт зоригт тэмцэгч Хасбаатарын хамт томилогдон ажиллажээ. Хувьсгалын дараа Монгол Ардын Хувьсгалт Намын Төв Хороонд хариуцлагатай ажил хийж байжээ. Намын долоодугаар их хурлаас намын улс төрийн шугамыг баруун тийш гуйвуулсны учир буруушаагджээ. 
1929 онд СССР-т суух худалдааны төлөөлөгчөөр томилогдон ажиллаж байжээ.




	[←120]
	 Жамсрангийн Цэвээн — 1881 онд төржээ. Монголын Автономит засгийн үед Нийслэл Хүрээний сонин бичгийн газар ажиллаж байжээ. 1920 оны үеэс Монголын хувьсгалчдын ажилд туслалцаж байгаад 1921 оны 3-р сарын 1-3-нд Дээд Шивээнд хуралдсан Монгол Ардын Намын анхдугаар их хуралд оролцжээ. Ардын засгийн анхны жилүүдэд Дотоод Яам, Судар бичгийн хүрээлэн зэрэг газар ажиллахын зэрэгцээгээр багшийн ажил хийж байжээ.




	[←121]
	 Бадамжав, Жамсрангийн Цэвээний гэргий. 1922 онд Москва хотод болсон Дорно дахины хувьсгалт байгууллагуудын их хуралд оролцжээ.




	[←122]
	 Цэдэн-Иш — 1921 онд Коминтерны Эрхүү хотын өмнө зүгийн хэрэг эрхэлсэн тусгай хэлтсийн төлөөлөгч Борисовын хамт Нийслэл Хүрээнд ирж Монголын Хувьсгалчдын ажилд туслалцаж, бас Монголын хувьсгалчдын төлөөлөгчдийг Зөвлөлт Засгийн газраас тусламж эрэхээр явахад нь үйлчилж байжээ. 1921 онд Цэдэн-Ишийг Сангийн Яамны эрхэлсэн түшмэлээр томилсон ба дараа нь Монголын харилцан туслалцах хоршооны гишүүн, дарга зэрэг ажлыг 1931 он хүртэл хийж байжээ.




	[←123]
	 Баламсу — 1920 онд монголын хувьсгалчдын төлөөлөгчдийг Зөвлөлт Орос улсаас тусламж авахаар одоход тэдний ажилд тусалж байсан ба 1921 онд намын анхдугаар их хуралд оролцож, дараа нь ардын түр засгийн газрыг байгуулахад Сангийн Яамны зөвлөх түшмэлээр томилогджээ. Ардын засгийн эхний жилүүдэд Сангийн яамны түшмэл, хувь нийлүүлсэн банканд санхүүгийн мэргэжилтэн зэрэг ажил хийж явжээ.




	[←124]
	 Жамбалын Сандагдоржийн намтрын мэдээ олдоогүй.




	[←125]
	 1921 оны 3-р сарын 3.




	[←126]
	 Дэжид-Осор




	[←127]
	 Жамсрангийн Цэвээн




	[←128]
	 1921 оны 2-р сарын 16. Ташаарсан бололтой.




	[←129]
	 Сэлэнгэ аймгийн Шаамар сумын нутаг




	[←130]
	 Ардын журамт цэргийн ангийн дарга Дамираны Нанзад




	[←131]
	 Ардын журамт цэрэг, 1875 онд төржээ. 1921 онд Шаамарт болсон өвсний тулаан ба Намнангийн Хүрээ, Дух Нарс, Хөшөөт, Бандид Гэгээний Хүрээ зэрэг газарт цагаантантай байлдахад оролцжээ.




	[←132]
	 Дооровын Дашзэвэг — Түшээт хан аймгийн Говь Түшээ гүнгийн хошууны Үйзэн Суварга хэмээх газар 1893 онд төржээ. 1921 онд ардын журамт цэрэгт элсэж, Хиагтын район, Хиагт хотыг чөлөөлөх ба баруун замын байлдаанд идэвхтэй оролцжээ. Хувьсгалын жилүүдэд цэрэг, Дотоод Яам, засаг захиргааны байгууллагад 1959 он хүртэл хариуцлагатай ажил хийж байв. Одоо Улаанбаатар хотод сууж буй.




	[←133]
	 Намтрын өлгөц олдсонгүй.




	[←134]
	 сумны




	[←135]
	 Монголын ардын армийг 1921 оны 2—3-р саруудын богинохон хугацаанд ардын намын журмын цэрэг гэж нэрлэж байсныг 1921 оны 3-р сарын 13-ны өдрийн Ардын Намын Төв Хорооны тогтоолоор «Монгол Ардын журамт цэрэг» хэмээн нэрлэхээр тогтоосон байна. Түүнээс хойш 1922 оны эх хүртэл уул нэрийг хэрэглэж байгаад «Монгол Ардын үндэсний хувьсгалт улаан цэрэг» (товчоор Ардын улаан цэрэг) хэмээн 1930-аад он хүртэл нэрлэж байв. Мөн оны орчмоос эхлэн «Монгол Ардын Хувьсгалт улаан арми» хэмээн нэрлэх болсны дараа 1942—1943 оны үеэс эхлэн «Монгол Ардын Хувьсгалт цэрэг» хэмээн нэрлэж байв. 1956 оны үеэс «Монгол Ардын Цэрэг» хэмээн нэрийдэх болжээ.




	[←136]
	 Одоогийн Улаанбаатарын музейн байшин.




	[←137]
	 Сүхбаатарын хорооны орон сууц гудамжны 5-р хорооны дэвсгэрт буй.




	[←138]
	 Увс аймгийн Туруун, Өндөрхангай сум




	[←139]
	 Сэлэнгэ аймгийн Алтанбулаг суманд буй




	[←140]
	 Дундговь аймгийн Дэрэн суманд буй




	[←141]
	 Нийслэл Хүрээ (Одоогийн Улаанбаатар хот)




	[←142]
	 Булган аймгийн төв




	[←143]
	 Судар бичгийн Хүрээлэнгийн дарга байсан.




	[←144]
	 1920 он.




	[←145]
	 1921 оны 2-р сарын 8.




	[←146]
	 Хиагт хотын зүүн босго Хяраан.




	[←147]
	 Хяраан харуулын.




	[←148]
	 Хяраан харуулын занги.




	[←149]
	 Д. Сүхбаатар.




	[←150]
	 Хиагтын баруун зүүн харуулуудыг ерөнхийд нь захирагч бөгөөд Буур харуулын занги.




	[←151]
	 Дээд, дунд, доод гурван Алтан буй. Сэлэнгэ аймгийн Зэлтэр сум.




	[←152]
	 Хиагтын баруун босго харуул. Сүхбаатар хотоос Алтанбулаг хүрэх замд буй жижиг гол. 1727 онд Орос, Манжийн хооронд байгуулсан гэрээг Хиагт, Буурын гэрээ гэж нэрлэдгийг санана уу.




	[←153]
	 1921 оны 3-р сарын 17.




	[←154]
	 Хиагт хотын баруун нуруу.




	[←155]
	 Хиагт хотын баруун захын дэвсэг дээр байсан жижиг сүм.




	[←156]
	 Сүхбаатар хотоос Алтанбулаг орох замд буй.




	[←157]
	 Хиагт хотын өмнөх ухаа дээр байсан. Одоо Алтанбулаг сумын нутаг




	[←158]
	 Сэлэнгэ аймгийн Шаамар сумын нутаг.




	[←159]
	 Хиагтын зүүн талын Босго харуул.




	[←160]
	 Сэлэнгэ аймгийн Алтанбулаг сум.




	[←161]
	 Хяраан харуулын занги байсан Содномын Дамдинсүрэн




	[←162]
	 Сэлэнгэ аймгийн Алтанбулаг сум




	[←163]
	 Хиагтын баруун зүүн талын тус бүр 5 харуулыг товчлон захирсан Буур харуулын занги




	[←164]
	 Олон харуул ба хошуудаас цугларсан цэрэг




	[←165]
	 Түшээт хан аймгийн Эрдэнэ ван Намсрайн хошууны цэрэг




	[←166]
	 1921 он.




	[←167]
	 Сэлэнгэ аймаг Алтанбулаг сум




	[←168]
	 Партизан Баламсоо




	[←169]
	 1921 оны 3-р сарын 17




	[←170]
	 Хөвсгөл аймгийн нутаг Дэлгэр мөрний савд буй




	[←171]
	 Сэлэнгэ аймгийн Шаамар сумын нутаг




	[←172]
	 Сэлэнгэ аймгийн Шаамар сумын нутаг




	[←173]
	 Сүхбаатар




	[←174]
	 Сумъяа бэйсийн хошууны цэргүүд




	[←175]
	 1921 он




	[←176]
	 Монгол Хиагт




	[←177]
	 1921 оны 2-р сарын 14




	[←178]
	 Ардын Журамт цэргийн тэргүүн хорооны дарга, баруун замын тусгай ангийн цэргийн дэд жанжин.




	[←179]
	 Партизан Дооровын Дашзэвэг




	[←180]
	 Нийслэл хүрээ




	[←181]
	 1917 оны 12-р сарын 15-нд шагнагджээ. Улсын архив Сүхбаатарын фонд 1-р бүлэг.




	[←182]
	 Хужирбулангийн цэрэгт байсан орос хүн




	[←183]
	 Энэ нь Д. Сүхбаатарын удирдлагын дор феодалын дарлалыг эсэргүүцсэн автономитын цэргийн гаралт байсан юм.




	[←184]
	 Хужирбулангийн цэргийн захирал




	[←185]
	 1917 онд Харчин гүн Бавуужавын бүлгийг бут цохисон байлдааныг хэлж байна. Энэ байлдаанд Д. Сүхбаатар гавьяа байгуулсан учир Автономит Монгол улсын Засгийн газраас 4-р зэргийн жинсээр шагнагджээ.




	[←186]
	 Дорнод аймгийн Халх гол сум




	[←187]
	 Монголчуудын дунд Төмөр баатар жанжин гэж алдаршсан Зөвлөлт оросын партизаны нэрт дарга.




	[←188]
	 Төв аймгийн Баянзүрх сумын нутаг.




	[←189]
	 Төв аймгийн Эрдэнэ суманд буй




	[←190]
	 Говь-алтай аймгийн Бигэр сум.




	[←191]
	 Хиагт хотыг хамгаалан сууж байсан.




	[←192]
	 Сүхбаатар хотоос Шаамар сум очих замд буй. Шаамар сумын нутаг




	[←193]
	 Түшээт хан аймгийн Эрдэнэ вангийн хошууны нэгэн баян айл байсан юм.




	[←194]
	 Махбалын Дашдорж 1881 онд төржээ. 1921 онд Сүхбаатарын захиргаанд Дархитын Ар, Дайтунгийн Өлөн Хараа, Ерөө голд гамин ба цагаантантай тулалдаж явжээ.




	[←195]
	 Түшээт хан аймгийн Эрдэнэ вангийн хошууны хүн. 1921 оны ардын хувьсгалын партизан. 1956 онд нас баржээ.




	[←196]
	 Сэлэнгэ аймгийн Алтанбулаг суманд буй.




	[←197]
	 Шаамарын Шар тохойн урд хэсэг, Шаамар сумын нутаг.




	[←198]
	 1921 оны 3-р сарын 17.




	[←199]
	 Алтанбулагийн баруун хойд талд 2 км зайтай буй.




	[←200]
	 Хиагтаас 5 км зайтай буй. Хуучин их, бага овоо хэмээх нэртэй байсан.




	[←201]
	 Сэлэнгэ аймгийн Баруун Бүрэн суманд буй.




	[←202]
	 Цагаантолгойн сангийн аж ахуйн тариалангийн талбай болсон газар




	[←203]
	 Алтанбулаг сангийн аж ахуйн нутаг.




	[←204]
	 Сэлэнгэ аймгийн Шаамар сум.




	[←205]
	 Сэлэнгэ аймгийн Зүүн Бүрэн сумын нутаг.




	[←206]
	 Хяраан харуулын занги байжээ.




	[←207]
	 Алтан монет — оросын мөнгөн тэмдэгт. Барон Унгерн алтан монет өгнө гэж цэрэг элсүүлж байжээ.




	[←208]
	 Барон Унгернийн монгол цэргийн нэгэн захирал.




	[←209]
	 Сэлэнгэ аймгийн Шаамар сум.




	[←210]
	 Хиагтын зүүн талын уул




	[←211]
	 1921 оны партизан Баламсоо




	[←212]
	 Хяраан харуулын занги Дамдинсүрэн




	[←213]
	 Буур зэрэг Хиагтын зүүн, баруун талын 28 гэр харуулыг захирч байсан юм.




	[←214]
	 Хяраан харуулын занги Дамдинсүрэн.




	[←215]
	 Партизан Чойжилын Сандаг.




	[←216]
	 1921 оны 3-р сарын 17




	[←217]
	 Дурдсан газар нь Хиагтын дэргэд оршино. Одоогийн Сэлэнгэ аймгийн Алтанбулаг сумын нутаг.




	[←218]
	 Хиагт хотын баруун захаар урсаж байсан жижигхэн горхи




	[←219]
	 Зөвлөлт орос




	[←220]
	 1921 оны 2-р сарын 16.




	[←221]
	 Барон Унгерн Нийслэл Хүрээг эзэлсэн явдлыг өгүүлжээ.




	[←222]
	 Автономитыг устгасныг хэлжээ.




	[←223]
	 БНХАУ-ын Шаньсы мужид буй.




	[←224]
	 Орос Хяраан.




	[←225]
	 Хиагтаас холгүй монгол, оросын хилийн орчимд буй




	[←226]
	 Жирийн хятад иргэн.




	[←227]
	 1921 оны 7-р сарыц 8-нд Нийслэл Хүрээг чөлөөлжээ.




	[←228]
	 Гала-и да - манж үг. Орчуулбал гарын дарга. Манжийн үеийн албан тушаалын нэр.




	[←229]
	 1921 оны 2-р сарын 11.




	[←230]
	 Монгол Ардын Журамт цэргийн тэргүүн хорооны дарга.




	[←231]
	 Пулемёт бууны ангийн дарга бөгтөр хэмээх Дамдинсүрэн.




	[←232]
	 1912 он.




	[←233]
	 1917 онд




	[←234]
	 Харчины Бавуужав гүнгийн цэрэгтэй Дархан уул, Жанжин сүм. Хандгайт зэрэг газруудаар байлджээ.




	[←235]
	 1920 он.




	[←236]
	 Партизан Ерэнтэйн Доржпалам.




	[←237]
	 Гүн Цэрэнпилийн өвөлжөөн дээр болсон тулалдааныг хэлж байна.




	[←238]
	 Дорнод аймгийн Дашбалбар, Баяндун, Хэрлэнбаян, Чойбалсан, Гурванзагал, Хөгнө зэрэг сумд.




	[←239]
	 Хиагтын зүүн талын хоёр дахь харуул.




	[←240]
	 1940 хэдэн онд Улсын Бага хуралд ажиллаж байсан.




	[←241]
	 Хяраан харуулын нутаг.




	[←242]
	 Чагтайн залгаа харуулууд.




	[←243]
	 Ардын журамт цэргийн 2-р хорооны дарга байсан Дуйнхор да лам хэмээх Хасбаатар. 1921 онд Толбо нуурт өөрийн захирсан цэргийн хамт цагаантанд бүслэгдэж байгаад амь үрэгджээ.




	[←244]
	 Хяраан харуулын нутаг. Сэлэнгэ аймгийн Алтанбулаг сум.




	[←245]
	 Хяраан харуулын нутаг. Сэлэнгэ аймгийн Алтанбулаг сум.




	[←246]
	 Эдгээр нь цөм Сэлэнгэ аймгийн Алтанбулаг суманд буй.




	[←247]
	 1921 оны 2-р сарын 17.




	[←248]
	 Одоогийн Наушик хэмээх буудал.




	[←249]
	 Дайтунгийн өлөн гэж бас ярилцана.




	[←250]
	 Герман улсын нэгэн төрлийн гар буу.




	[←251]
	 1919 он.




	[←252]
	 Ардын журамт цэргийн баруун замын ангийн дэд жанжин.




	[←253]
	 Хяраан, Чагтай, Уялга, Хүдэр.




	[←254]
	 1921 оны 3 сарын 17.




	[←255]
	 1921 оны 3-р сарын 18




	[←256]
	 Түшээт хан аймгийн Эрдэнэ вангийн хошууны ард.




	[←257]
	 Сэлэнгэ аймгийн Шаамар сумын нутаг.




	[←258]
	 Шаамарын Шар тохойн тулалдааныг хэлж байна.




	[←259]
	 1921 оны партизан.




	[←260]
	 Сэлэнгэ аймгийн Шаамар сум.




	[←261]
	 Түшээт хан аймгийн Эрдэнэ вангийн хошууны хүн байсан.




	[←262]
	 Энэ дуртгалын эцэст үз.




	[←263]
	 Түшээт хан аймгийн Эрдэнэ вангийн хошууны хүн байжээ.




	[←264]
	 Сэлэнгэ аймгийн Шаамар сумын нутаг.




	[←265]
	 1921 оны хувьсгалын партизан




	[←266]
	 1921 оны партизан Дооровын Дашзэвэг.




	[←267]
	 Төв аймгийн Баян Эрх уулын хавь.




	[←268]
	 Баруун замын цэргийн дэд жанжин.




	[←269]
	 Лхамхүүгийн Дарьжав (1891— 1937) бол 1921 оны партизан, БНМАУ-ын Цэргийн Яамны сайд. Бүх цэргийн жанжны орлогч зэрэг хариуцлагатай ажил хийж явжээ.




	[←270]
	 БНМАУ, ЗСБНХУ-ын хилийн заагт буй Хиагтын зүүн талын уул.




	[←271]
	 Сэлэнгэ аймгийн Алтанбулаг сумын нутаг.




	[←272]
	 Хяраан, Чагтай, Хүдэр, Уялга.




	[←273]
	 Хиагтын өмнө талын нуруу.




	[←274]
	 1921 оны 3-р сарын 18.




	[←275]
	 Хиагтын өмнө талын ухаа, Сэлэнгэ аймгийн Алтанбулаг сум.




	[←276]
	 Сэлэнгэ аймгийн Алтанбулаг сум.




	[←277]
	 Дорнод аймгийн Халх гол сум




	[←278]
	 Сүхбаатарын хороо ОСГ-ны 5-р хорооны дэвсгэрт байсан.




	[←279]
	 Сонины редакцын өгсөн хаягийг хэвээр үлдээв.




	[←280]
	 Орхон, Сэлэнгийн бэлчрийн тус газар.




	[←281]
	 Тэр үеийн монгол Хиагт




	[←282]
	 Цэрэндуламын Буяндэлгэр (1899—1930) одоогийн Булган аймгийн харьяат. 1921 оны партизан. Бүх цэргийн зөвлөлийн гишүүн хүртэл алdан тушаалтай явжээ. 1930 онд Төгс Буянтын хүрээнд гарсан хувьсгалын эсэргүү бослогыг дарах хэрэгт зүтгэж яваад амь үрэгджээ.




	[←283]
	 1921 оны 3-р сарын 17.




	[←284]
	 Дорнод аймгийн Халх гол, Хунт зэрэг сумд.




	[←285]
	 Баруун замын цэргийн дэд жанжин.




	[←286]
	 Партизан Дооровын Дашзэвэг.




	[←287]
	 Орос Хиагтын нэгэн зах.




	[←288]
	 Сэлэнгэ аймгийн Алтанбулаг сумын нутаг




	[←289]
	 Сэлэнгэ аймгийн Алтанбулаг сумын нутаг




	[←290]
	 Монгол Хярааны барьцаа орос тосгон.




	[←291]
	 Оросын первоз гэсэн үг.




	[←292]
	 Эрдэнэ вангийн хошууны




	[←293]
	 Улсын Бага хуралд ажиллаж байжээ.




	[←294]
	 Сэлэнгэ аймгийн Шаамар сумын нутаг.




	[←295]
	 Өртөөгөөр явагчдын амрах гэр.




	[←296]
	 Хэнтий аймгийн Цэнхэрмандал сум




	[←297]
	 Хүрээ хийдийн лам нарын албан тушаалын нэр




	[←298]
	 Шинэ тооллын 1923 оны 2-р сарын 7




	[←299]
	 Авто машин




	[←300]
	 Дорнод аймгийн төв Чойбалсан хот.




	[←301]
	 Сэлэнгэ аймгийн Шаамар сумын нутаг.




	[←302]
	 Сэлэнгэ аймгийн. Шаамар сумын нутаг.




	[←303]
	 Партизан Дооровын Дашзэгвэ, Дамираны Нанзад нар. Бас Баярт хэмээх хүн явсан бололтой мэдээ байдаг.




	[←304]
	 Эх бичгийн хаягийг хэвээр үлдээв. Энэ өгүүлэлд Д. Сүхбаатарын Автономитын цэргийн алба хааж байсан үеийн явдлыг өгүүлжээ.




	[←305]
	 Жагсаалын дарга гэсэн герман үг.




	[←306]
	 Төв аймгийн нутаг Сөгнөгөрийн Баянгол болно.




	[←307]
	 Баянгол дахь нэгэн газрын нэр.




	[←308]
	 Л. Дэмбэрэлийн дуртгалд буй тайлбар үзнэ үү.




	[←309]
	 Ж. Цэвээний дуртгалын тайлбар үз.




	[←310]
	 Ж. Цэвээний дуртгалын тайлбар үз.




	[←311]
	 Сангийн Яаманд бичээч байжээ.




	[←312]
	 1921 онд ардын түр засгийн газрын нарийн бичгийн дарга, дараа нь Дотоодыг хамгаалах газрын сургуулийн хэлтсийн эрхлэгч, 1924—1929 онд Ардыг гэгээрүүлэх яамны сайдаар тус тус ажиллаж байжээ.




	[←313]
	 Сүхбаатар аймгийн Мөнххаан, Өлзийт, Бүрэнцогт, Баянтэрэм зэрэг сумд.




	[←314]
	 Даригангын Магсаржав бэйс гэгчийг хэлж байна. Үүнийг Магсаржав хурц, хатан баатар Магсаржав нартай хутгаж самууруузай.




	[←315]
	 Магсар хурц гэж алдаршсан энэ хүн бол хуучин Сэцэн хан аймгийн Далай бэйсийн хошуу, хожим Хан Хэнтий уулын аймгийн Мөнххан уулын хошуу (Одоогийн Сүхбаатар аймгийн Мөнххаан сум)-ын нутагт сум ард Наваанлувсанцэдэнгийн 2-р хүү болон 1869 онд төржээ. Магсаржав бага наснаас эхлэн бичгийн эрдэмд боловсорч Манж Чин улсын эцсийн улирал, шашин төрийг хослон баригч хаант Монгол Улсын үед бичгийн алба хааж улс төрийн хэрэг явдалд биеэр оролцож явсан тул тэр үеийн байдлыг сайн мэдэх гэрч хүн байсан ажээ. Магсаржав 1912—1919 оны үед Монгол улсын түүх, хууль зүйлийн бичиг 60-аад дэвтрийг эрхлэн зохиолцож бичгийн гавьяаны гүнгийн зэрэг шагнагджээ. Дараа нь улс төрийн хэрэгт он удтал зүтгэсний учир бэйс цол, хүрэн жинсээр бас шагнагджээ.
1920 оны үед Сүхбаатар нарын хувьсгалчид Зөвлөлт Орос улсаас тусламж авахаар одоход тэдний тусламж гуйх тухай бичгийг зохиолцсон учир гамингийн мөрдөлтөд сэжиглэгдэн баривчлагдаж гянданд хоригдож байжээ. 
1921 онд ардын засаг мандаж төрийн яамдыг байгуулахад Шүүх Яамны сайдад тохоогдсон ба дараа нь Судар бичгийн Хүрээлэнд ажиллаж «Монголын шинэ гарсан түүх. 6 дэвтэр», «Долоон хошууны наадам» гэх зэрэг нэлээд зохиол бичжээ. 1937 оны үед нас баржээ.




	[←316]
	 Дээр дурдсан Магсаржавын хүү Монголын хувьсгалт байгууллагын анхны гишүүний нэг, олонд дуучин гэж алдаршсан




	[←317]
	 1919 он.




	[←318]
	 Базарын Пунцаг.




	[←319]
	 Одоогийн Алтанбулаг хот.




	[←320]
	 Орос, Монголын хил.




	[←321]
	 1921 оны 2-р сарын 9.




	[←322]
	 Партизан Муу хөлийн Бавуу.




	[←323]
	 Хиагтын Дээд Шивээ.




	[←324]
	 Чавганц хэмээх Бадрах гэж түүхэнд тэмдэглэгджээ.




	[←325]
	 Хиагт хотыг чөлөөлөх байлдаанд оролцсон Эрдэнэ вангийн хошууны гүн Дашням.




	[←326]
	 Хиагтын Маймаачин хот жааз хэмээх 6 том хаалгатай байжээ. Түүний арын хаалгыг хэлж байна.




	[←327]
	 Гамин цэргүүд Бөхлөө, Ивцэг, Шаамарын гурван замаар зугтсан юм.




	[←328]
	 Сэлэнгэ мөрний Бүдүүний Тавилан хэмээх газрыг хэлж буй.




	[←329]
	 Оросоор первоз гэдэг юм.




	[←330]
	 576 метрийг нэгэн мод гэнэ.




	[←331]
	 Оросын Зэлтэрийн тосгонд сууж байсан худалдаачин орос иргэн, тэр нь цагаантантай нийлж Зэлтэрийн хавьцаа газар ба Сумьяа бэйсийн хошууг түвээж байсан юм.




	[←332]
	 Түшээт хан аймгийн Сумьяа бэйсийн хошууны захирагч, цагаантны Сухаровтой нийлсэн зандалчин этгээд.




	[←333]
	 Сэлэнгэ аймгийн Зэлтэр сумын нутаг.




	[←334]
	 Барон Унгернийн хоёрдугаар бригадын дарга генерал Резухинтэй нийлсэн монгол цэргийн захирал. Түшээт хан аймгийн нэгэн ноён.




	[←335]
	 Алтанбулаг хотын зүүн этгээд дэх уул.




	[←336]
	 Алс Дорнодын Бүгд Найрамдах улсын ардын хувьсгалт цэрэг.




	[←337]
	 Одоогийн Баруун хараа хэмээх тосгоны район.




	[←338]
	 Автономитын цэргийн зэвсгийн дарга бөгөөд монголын хувьсгалчдын гишүүн байсан Дэндэв бололтой.




	[←339]
	 Сүхбаатарын хорооны ОСГ-ны 5-р хорины нутаг.




	[←340]
	 Барон Унгернийн хүчээр түрэмгийлэн байгуулсан монгол цэргийн жанжин гэгдэж явсан урвагч Лувсанцэвээн тэргүүн.




	[←341]
	 Герман маркийн жижиг гар буу.




	[←342]
	 Д. Сүхбаатар.




	[←343]
	 Завхан аймгийн төв Улиастай хот.




	[←344]
	 Нарангийн Дугаржав




	[←345]
	 Дотоодыг хамгаалах газрын дарга байжээ.




	[←346]
	 Улиастай хотын сайд байсан Сайн ноён хан аймгийн Далай вангийн хошууны Ламжав




	[←347]
	 Засагт хан аймгийн тамгатай хутагт Жамсранжав




	[←348]
	 Тэг, гортиг гэсэн утгатай үг.




	[←349]
	 Сүхбаатарыг хэлж байна.




	[←350]
	 Түшээт хан аймгийн Эрдэнэ вангийн хошууны нэгэн тайж.




	[←351]
	 Эд нар цөм Түшээт хан аймгийн Эрдэнэ вангийн хошуу, барагцаалбал одоогийн Сэлэнгэ аймгийн Шаамар, Дархан сумын хүмүүс байсан юм.




	[←352]
	 Ардын журамт цэргийн тэргүүн хорооны дарга, баруун замын цэргийн дэд жанжин.




	[←353]
	 Автономитын үеийн цэргийн бага дарга. Сүхбаатарын дотно нөхөр.




	[←354]
	 Эдгээр нь Сэлэнгэ аймгийн Алтанбулаг сумын нутаг Хиагтын орчим газрууд юм.




	[←355]
	 Дорнод аймгийн Баяндун сум




	[←356]
	 Амгаланбаатар хот




	[←357]
	 Сэлэнгэ аймгийн Дархан сумын нутаг.




	[←358]
	 Сэлэнгэ аймгийн Шаамар сумын нутаг.




	[←359]
	 1921 оны 2-р сарын 13




	[←360]
	 Сэлэнгэ аймгийн Шаамар сумын нутагт буй.




	[←361]
	 Д. Сүхбаатарын ах




	[←362]
	 Хужирбуланд Сүхбаатартай хамт цэрэгт байсан зүүн аймгийн хүн гэдэг бүдэг мэдээ буй.




	[←363]
	 Сэлэнгэ аймгийн Алтанбулаг сумын нутаг.




	[←364]
	 1919 он




	[←365]
	 1920 он




	[←366]
	 Нийслэл Хүрээ.




	[←367]
	 Хиагтын зүүн талын уул.




	[←368]
	 Төв аймгийн Баяндэлгэр сум.




	[←369]
	 Герман улсын нэгэн маркийн гар буу.




	[←370]
	 1922 он.




	[←371]
	 Зүүн хойд хятадын цэргийн эрхтэн.




	[←372]
	 Сэлэнгэ аймгийн Шаамар сум. Буурын голын дэргэд байсан.




	[←373]
	 Алтанбулагийн дүүрэг байсан жижиг суурин




	[←374]
	 Партизан Сэндэнгийн Загд




	[←375]
	 Сүхбаатар хотоос Алтанбулаг орох замын баруун гарт бий.




	[←376]
	 Хиагт хотын зүүн талын дөрвөн харуулын нэр.




	[←377]
	 Хуучин Хяраан харуулын нутаг, одоо Сэлэнгэ аймгийн Алтанбулаг сумын нутагт буй.




	[←378]
	 Хуучин Хяраан харуулын нутаг, одоо Сэлэнгэ аймгийн Алтанбулаг сумын нутагт буй.




	[←379]
	 Партизан Садын Балдирын намтрын өлгөцийг үзмүй.




	[←380]
	 1911 он.




	[←381]
	 Улаанбаатар хот.




	[←382]
	 Улаанбаатар хотын музейн байшин.




	[←383]
	 Булган аймгийн Баян-Агт сум.




	[←384]
	 Сэлэнгэ аймгийн Зүүнбүрэн сумын төв. Эдүгээ суваргын ор нь буй




	[←385]
	 Сэлэнгэ аймгийн Шаамар сумын нутаг.




	[←386]
	 Шаамарын Шар Тохойн орчимд болсон тулалдаан




	[←387]
	 Сэлэнгэ аймаг. Шаамар сум.




	[←388]
	 Сэлэнгэ аймаг. Шаамар сум.




	[←389]
	 Сүхбаатар хотоос 10-15 км зайтай, Сүхбаатар хотоос Алтанбулаг орох замын хойд талд харагдаж буй.




	[←390]
	 Сүхбаатараас Алтанбулаг орох замын гудаст буй.




	[←391]
	 Ширээ сүмийн тухай тайлбар үз.




	[←392]
	 Хиагт хотын өмнөх овоо.




	[←393]
	 Хиагтын өмнөх ухаа, Шаамар сумын нутаг.




	[←394]
	 Төв аймгийн Сэргэлэн, Баян, Баянзүрх, Эрдэнэ, Баяндэлгэр, Мөнгөн морьт сумд ба Авдар Баян, Баянцогт сумдын нутгийн хагас, Улаанбаатар хотын район тус тус оролцоно.




	[←395]
	 Төв аймгийн Баянцогт сумын нутагт буй.




	[←396]
	 1912 он




	[←397]
	 Ой мод зэрэг дэлхийн баялгийн зүйлээс татвар түрээс хураах тухай санаачилж байсан Автономитын Сангийн Яамны орос зөвлөгч А. С. Козингийн нэрийг сунжруулан хазгай дуудсанаас тийнхүү гоожин хэмээх үг гарсан юм.




	[←398]
	 1919 он




	[←399]
	 Сүхбаатарын уул хошуу.




	[←400]
	 1913 он.




	[←401]
	 1919 оны 11 сарын 22-ны өдөр.




	[←402]
	 Энэ нь Шаамарын Шар тохойн тулаан гэж нэрлэдэг тулалдаан шүү




	[←403]
	 Эрдэнэ вангийн хошууны цэргийг захирч ирсэн Базарсад зангийг хэлж байна.




	[←404]
	 Сүхбаатараас Алтанбулаг орох замын хойд талд буй.




	[←405]
	 Сүхбаатараас Алтанбулаг орох замын хойд талд буй.




	[←406]
	 1921 оны 3 сарын 17.




	[←407]
	 Сэнгийн Баажаа. Сумъяа бэйсийн хошууны харьяат, Хиагтын Зуун цэрэгт алба хааж явсан 1921 оны партизан цэрэг юм.




	[←408]
	 Эрдэнэ вангийн хошууны Эрх сумын ард.




	[←409]
	 Эрдэнэ вангийн хошууны Илдэн сумын ард.




	[←410]
	 Эрдэнэ вангийн хошууны Илдэн сумын ард.




	[←411]
	 Намтарын мэдээ мэдэгдэхгүй байна.




	[←412]
	 Түшээт хан аймгийн Эрдэнэ вангийн хошууны албат ард.




	[←413]
	 Төв аймгийн Баянзүрх, Сэргэлэн, Эрдэнэ, Авдарбаян сумд.




	[←414]
	 Хиагт хотын өмнөх ухаа дээр буй.




	[←415]
	 Сэлэнгэ аймгийн Шаамар сумын нутаг.




	[←416]
	 Партизан Доржийн Бадарчины намтрыг үз.




	[←417]
	 Монгол ардын намын анхдугаар их хуралд оролцож ардын намд элссэн бөгөөд 1921 оны партизан.




	[←418]
	 Хиагтын сайд байсан.




	[←419]
	 Партизан Сэндэнгийн Загд.




	[←420]
	 Сэлэнгэ аймгийн Зэлтэр сум.




	[←421]
	 Сэлэнгэ аймгийн Шаамар сум.




	[←422]
	 Сүхбаатар хотоос доохно, Шаамар сумын нутагт буй.




	[←423]
	 Түшээт хан аймгийн Эрдэнэ вангийн хошууны хүн, одоогийн Сэлэнгэ аймаг Шаамар сум. 1921 оны партизан.




	[←424]
	 Сэлэнгэ аймгийн Шаамар сумын нутаг.




	[←425]
	 Сэлэнгэ аймгийн Алтанбулаг сумын нутаг.




	[←426]
	 Сүхбаатар хотоос Алтанбулаг орох замын хойд талд харагдаж байдаг юм.




	[←427]
	 Сүхбаатар хотоос Алтанбулаг орох замын хойд талд харагдаж байдаг юм.




	[←428]
	 Сэлэнгэ аймгийн Алтанбулаг сум. Хиагтаас 8 км зайтай оршино.




	[←429]
	 Хиагт хотыг хамгаалах үүрэг хүлээсэн Зуун цэргийн мөргөлийн дуган.
Энэ Зуун цэргийг анх 1764 онд Тэнгэрийн тэтгэсэн хааны зарлигаар байгуулсан юм. Зуун цэргийн дуган Хиагтын Улаан бургас, одоогийн Сэлэнгэ аймгийн Алтанбулаг сумын нутагт байсан.




	[←430]
	 Хиагт, Нийслэл Хүрээний хоорондох 11 өртөөг тэгж нэрлэдэг байсан юм.




	[←431]
	 Хиагтын босго өртөө. Сэлэнгэ аймгийн Алтанбулаг сум.




	[←432]
	 Сэлэнгэ аймгийн нутаг Ерөөгийн гол.




	[←433]
	 Төв аймгийн Лүн сумын нутагт байгаа.




	[←434]
	 1921 оны 3-р сарын 17.




	[←435]
	 Хяраан харуулын Дамдинсүрэн.




	[←436]
	 Партизан Сэндэнгийн Загд.




	[←437]
	 Цэрэндоржийн Чимид.




	[←438]
	 Намтрын мэдээ тодорхойгүй.




	[←439]
	 Нийслэл Хүрээ.




	[←440]
	 Сэлэнгэ аймгийн Шаамар сум.




	[←441]
	 Шаамарын Шар тохойн тулаан гэхийг үзнэ үү.




	[←442]
	 Уялга харуулын гөрөөчин Содномдаржаа гэдэг хүн.




	[←443]
	 Партизан Манинбуугийн Лувсандамба.




	[←444]
	 Партизан Сэндэнгийн Загд.




	[←445]
	 Партизан Чойжилын Сандаг.




	[←446]
	 Петер Ефимович Штенкин. Зөвлөлт оросын Сибирийн районы алдарт партизаны дарга.




	[←447]
	 Бага калибрын их буу.




	[←448]
	 1919 он.




	[←449]
	 Одоо Улаанбаатар хотонд сууж буй.




	[←450]
	 Намтрын мэдээ нь тодорхойгүй.




	[←451]
	 Хувьсгалын дараа Дотоодыг Хамгаалах газар бичгийн ажил хийж байгаад Дамбийжанцаны бүлгийг устгахад оролцож явжээ. 1920 хэдэн онд нас баржээ.




	[←452]
	 Д. Сүхбаатар.




	[←453]
	 Төв аймгийн Эрдэнэ сум нэгдлийн малчин




	[←454]
	 1923 онд Намын хоёрдугаар их хурлаас Намын Төв Хорооны нарийн бичгийн даргад сонгогдсон Данзан. Үүнийг Монголын хувьсгалчдын байгууллагын гишүүн байсан бөгөөд хожим 1924 онд Нам, ард түмний үйл хэргээс урвасан Данзантай эндүүрч үл болно.




	[←455]
	 1919 он.




	[←456]
	 Ардын хатанбаатар.




	[←457]
	 Жалханз хутагт Дамдинбазар — Засагт хан аймгийн харьяат, тусгай шавь нарыг захирах тамгатай хутагтын нэг байсан. 1912 онд баруун хязгаарыг тохинуулах сайдаар томилогдон хатанбаатар Магсаржавын хамт Ховдод байсан манжийн цэргийг хөөн гаргах байлдаанд оролцон явжээ. 1922 оны эхээр Ардын засгийн газрын ерөнхий сайдаар түр томилогдож байжээ. 1923 онд нас нөгчжээ.




	[←458]
	 Сэлэнгэ аймгийн Сүхбаатар хотын төв орчимд.




	[←459]
	 Сэлэнгэ аймгийн Цагаан толгойн сангийн аж ахуйн нутагт бий.




	[←460]
	 Төв аймгийн Лүн сумын нутаг.




	[←461]
	 1912 он.




	[←462]
	 Булган аймгийн Булган, Хангал, Сэлэнгэ, Сайхан, Цонхлон, Тэшиг, Хантай, Халиун зэрэг сумд.




	[←463]
	 Хужирбулангийн.




	[←464]
	 1921 оны ардын хувьсгалын партизан Бадрахын Дашзэвэг мөн бололтой




	[←465]
	 1921 оны 7-р сард




	[←466]
	 Д. Сүхбаатар




	[←467]
	 Долгорын үрчилж авсан эх




	[←468]
	 Д. Сүхбаатарын дүү Долгорын нөхөр.




	[←469]
	 Эх бичгийн хаягийг хэвээр үлдээв.




	[←470]
	 18 нас хүрч эрийн цээ дансанд оров гэсэн үг




	[←471]
	 Шуурхай




	[←472]
	 Автономитын цэрэгт байсан орос сургагч бололтой.




	[←473]
	 Намтрын мэдээ нь олдоогүй.




	[←474]
	 1928 онд бүх цэргийн жанжин байсан




	[←475]
	 Шууд гэсэн үг, одоо үед бичгийн хэлэнд бараг дайралдахгүй болжээ.




	[←476]
	 Хэргийн сэдэв гэсэн утгаар хэлжээ




	[←477]
	 Ер буюу шууд




	[←478]
	 МАН, Түр засгийн газрын даалгавраар 1921 оны 2-р сард X. Чойбалсан Хиагтаас Нийслэл Хүрээнд хувьсгалын ажлаар нууц ирснийг өгүүлжээ.




	[←479]
	 Өвчин эдгэрэх.




	[←480]
	 1923 оны 2-р сарын 20.




	[←481]
	 1922 он.




	[←482]
	 Д. Сүхбаатарын бие хамгаалах салаа.




	[←483]
	 Авто машины хэрэг эрхлэх газар.




	[←484]
	 Археологийн хээрийн шинжилгээ




	[←485]
	 1922 он.




	[←486]
	 Нийслэл Хүрээ, Хиагтын их замын 4-р өртөө.




	[←487]
	 Нийслэл Хүрээ.




	[←488]
	 Чойбалсан хот




	[←489]
	 Дорнод аймгийн төв Чойбалсан хотоос зүүн хойно бий.




	[←490]
	 1922 он




	[←491]
	 Цэргийн гарааш гэдэг нэртэй байгаад дараа нь Тээх нэвтрүүлэх хороо нэртэй болсон юм.




	[←492]
	 1923 оны 2-р сарын 20.




	[←493]
	 1954 онд Д. Сүхбаатарын шарилыг БНМАУ-ын Засгийн газрын ордны өмнөх бунханд шилжүүлсэн юм.




	[←494]
	 Элбэг Амгалант гацаа (одоогийн Амгаланбаатар).




	[←495]
	 Амгаланбаатар хотод байсан нэгэн пүүсийн нэр.




	[←496]
	 Д. Сүхбаатарын гэргий Янжмаагийн эцэг.




	[←497]
	 1912—1913 он.




	[←498]
	 Хужирбулангийн баруун талын уул




	[←499]
	 1921 оны 7-р сарын 8.




	[←500]
	 1921 оны 7-р сарын 11-нд болсон хөдөлмөрчдийн хурлыг хэлж байна.




	[←501]
	 Төв аймгийн Мөнгөн морьт сумын нутаг Гурван Бэрх хэмээх газар.




	[←502]
	 




	[←503]
	 1919 оны 10 дугаар сард гамин Нийслэл Хүрээг эзэлсэн юм.




	[←504]
	 1922 онд Москва хотод Дорно дахины хувьсгалт байгууллагуудын их хурал болжээ.




	[←505]
	 Хувьсгалын анхны жилүүдэд монголд мэс заслын их эмчээр ажиллаж байсан П. Н. Шаштиныг хэлж буй.




	[←506]
	 Сэлэнгэ аймгийн Зэлтэр сумын нутаг.




	[←507]
	 МАН-ын анхдугаар хуралд оролцсон Жамбалын Сандагдорж гэдэг хүн мөн бололтой.




	[←508]
	 Ленинград хот.




	[←509]
	 Унгар.




	[←510]
	 Үүнийг цаашид нягтлан судалж үзвэл зохино.




	[←511]
	 Зөвлөлт буриадын нутагт бий.




	[←512]
	 Төв аймгийн Батсүмбэр сумын хавь нутаг.




	[←513]
	 1963 онд бичсэн учир чингэж хэлжээ.




	[←514]
	 1922 он




	[←515]
	 Одоогийн Сүхбаатар аймгийн Мөнххан сум.




	[←516]
	 Өлмий бататгах гэсэн төвөд үг. Энд урт удаан насалтугай гэсэн утгаар өгүүлжээ.




	[←517]
	 Гамингууд




	[←518]
	 Намжилын хүү




	[←519]
	 Орос Хиагтыг хэлж буй.




	[←520]
	 1921 оны 3-р сарын 19-нд иржээ.




	[←521]
	 Одоогийн Цэргийн оёдлын үйлдвэр.




	[←522]
	 Одоогийн Биеийн тамирын ордны районы газар.




	[←523]
	 Дамдиных дөрвөн хүүхэдтэй бөгөөд түүний ууган хүү Дэндэвийг дуртгалын эх бичмэлд Хандын дүү гэж ташааран өгүүлжээ.




	[←524]
	 Хиагтын дэргэд ойрхон байсан нэг тосгон.




	[←525]
	 Партизан Чойжамцын Дамдинсүрэн.




	[←526]
	 Уялга харуулаас ардын журамт цэрэгт элссэн партизан Сэндэнгийн Загд.




	[←527]
	 Улаанбаатар хотын Октябрийн хорооны орчимд байсан.




	[←528]
	 Эрхүүд зохиогчтой хамт суралцаж байсан хүн.




	[←529]
	 Улаанбаатарын музей буй.




	[←530]
	 Хотын цэргийн комендатур.




	[←531]
	 Хотын комендатурт ажиллаж байсан Зөвлөлт оросын улаан цэргийн дарга, халимаг хүн.




	[←532]
	 1921 он.




	[←533]
	 Цагааны генерал Резухиний цэргийн үлдэгдлийг командалж явсан.




	[←534]
	 Монголын хувьсгалчдын анхны байгууллагын гишүүн байсан.




	[←535]
	 Нийслэл Хүрээнд байсан Зөвлөлт оросын цэргийн дарга




	[←536]
	 Манжийн эрүү шүүлтийн нэгэн төрөл, ялтан хүнийг цоожлоод хадгалж байдаг авдрын нэр.




	[←537]
	 Гандандэгчилэн хийдийн нэгэн аймгийн нэр.




	[←538]
	 Цагаантны хурандаа Казакарандын цэрэгтэй хамтран Хөвсгөлийн орчимд ард олныг дээрэмдэн түвээж явсан цагаантны цэргийн нэгэн отрядын захирал.




	[←539]
	 Консулын дэнж.




	[←540]
	 Нийслэл Хүрээний суурин өртөө.




	[←541]
	 Амбасын Яамны шоронг хэлж буй.




	[←542]
	 Консулын дэнж дэх Маахуур толгойг хэлж байна.




	[←543]
	 1921 он.




	[←544]
	 Урин дулаан болж цас мөс хайлахаар гэсэн үг.




	[←545]
	 Туулын баруун гараас цутгадаг Улиастайн гол бололтой.




	[←546]
	 1920 он




	[←547]
	 1921 оны 7-р сард Д. Сүхбаатарын командалсан Монгол Ардын Журамт цэрэг Зөвлөлт Оросын улаан армийн ангиудын тусламжтайгаар Нийслэл Хүрээг чөлөөлж ардын хувьсгалын ялалтыг хангасныг өгүүлжээ.




	[←548]
	 Одоогийн Улаанбаатар хотын Үзэсгэлэн музейн орчим байсан.




	[←549]
	 1907 он




	[←550]
	 Эл явдлын тухай "Намын амьдрал“ сэтгүүлийн 1961 оны 12-р, 1962 оны 3, 6-рт хэвлэгдсэн нь өгүүлэлд дэлгэрэнгүй буй.




	[←551]
	 105 дугаар бригадын хороодыг Резухиний баруун талаас ар тал ба жигүүрийг чиглүүлэн явуулсан боловч цагаантны морьт цэрэгт цохилт өгч амжаагүй юм.




	[←552]
	 Зөвлөлтийн армийн улсын төв архив. (ЦГАСА) фонд 16. опис 2, дело 5, 205-209-р хуудас. Хувьсгалт цэргийн зөвлөлийн 1922 оны 1-р сарын 10-ны 6 тоот.




	[←553]
	 Лениний зохиолууд. XXXV боть. 1945. 289-290-р тал




	[←554]
	 Бидний, 1921 оны ахмад дайчдын нэрийн өмнөөс цэцгийн хэлхээ өргөсөн Улаанбаатар дахь Сүхбаатарын бунханд орсон явдал ба Алтанбулаг дахь ажлын тасалгаа, цэргийн штаб байсан хоёр тасалгаатай жижигхэн модон байшин — Сүхбаатарын музейд ороход, төрсөн гүн их сэтгэгдлээ тодотгон хэлэхийг хүсч байна.




	[←555]
	 Зөвлөлт буриадын нутагт бий




	[←556]
	 1921 онд Нийслэл Хүрээний комендант байжээ.




	[←557]
	 Маш эрхэм гэсэн утга хадгалж буй.




	[←558]
	 Д. Сүхбаатар




	[←559]
	 1922 он.




	[←560]
	 Ардын хувьсгалын хэргээс урван тэрслэх гэсэн утгаар ойлгоно уу




	[←561]
	 Ардын хувьсгалд дайсагнах гэсэн утга хадгалжээ.




	[←562]
	 1921—1922 он




	[←563]
	 1922 он.




	[←564]
	 Жалханз хутагт Дамдинбазар




	[←565]
	 Магсаржав




	[←566]
	 Японы империализмтай холбоо барьж ардын хувьсгалын ялалтыг дайсагнан устгахыг оролдсон эсэргүү хуйвалдааны толгойлогч. Энэ хуйвалдаан 1923 онд илрэгдэн устгагдсан.




	[←567]
	 Жамсрангийн Цэвээн




	[←568]
	 Данзан — Дэмбэрэлийн дуртгалын доторх тайлбарыг үз




	[←569]
	 1909 он. Зүй нь 1907 он байх ёстой юм.




	[←570]
	 Хунцалын өртөөнд улаач байжээ.




	[←571]
	 Биеэр өртөөний алба хаах.




	[←572]
	 1909 он. Уул нь 1907 онд бичиг заалгаж эхэлсэн бололтой.




	[←573]
	 Сэцэн хан аймгийн Ёст бэйсийн хошуу. Д. Сүхбаатарыг Автономитын цэрэгт 1911 оны эцсээр буюу 1912 онд дайчлагдсан гэж дуртгалд хоёр янз өгүүлсэн байх боловч 1912 он хэмээх нь үнэн бололтой.




	[←574]
	 Уг байлдаан 1917 онд болжээ.




	[←575]
	 Олноо өргөгдсөний 10-р оны зуны сүүл сарын шинийн долоон байх ёстой юм.




	[←576]
	 1920 он. Энэ нь Д. Сүхбаатарын Зөвлөлт Орос Улсаас тусламж гуйхаар явсан хамгийн анхны явалт болно. 7, 8-р зүйлийн дэс дараа солигджээ.




	[←577]
	 1921 оны 3-р сарын 13-нд Ардын түр засгийн газар байгуулагджээ. Ардын түр Засгийн газар байгуулсан тэрхүү хурлаар Д. Сүхбаатарыг Ардын Журамт цэргийн жанжнаар томилжээ.




	[←578]
	 1921 оны 11-р сарын 5-нд БНМАУ ба ЗСБНХУ-ын хооронд байгуулсан гэрээ.




	[←579]
	 Дэмбэрэлийн дуртгалд хийсэн тайлбарыг үзнэ үү.




	[←580]
	 Балингийн Цэрэндорж (1869— 1928) их шавийн харьяат бага идэр насаа Их Хүрээнд өнгөрүүлжээ. Манжийн төрийн эцсийн улиралд гэрийн багшаар Монгол, Манж, Хятад бичиг заалган суралцжээ. 1885 оноос эхлэн Нийслэл Хүрээний орос консулын дэргэдэх орчуулагчийн сургуульд 10 гаруй жил багшийн ажил хийж байжээ. 1899—1911 онд Их Хүрээний Манж сайдын газар орчуулагч, түшмэлийн алба хаажээ. 1911—1919 он хүртэл Автономитын Гадаад Яамны дэс түшмэл дэд ба тэргүүн сайдын ажил хийж явжээ. Сюй Шүжан ба Барон Унгернийн дарангуйллын үед түүний шахалтаар автономитыг устгах ба Барон Унгернийн «босгосон» Автономитын засгийн газарт ажиллаж байжээ. 
Ардын Хувьсгалын дараа 1921—1927 он хүртэл Гадаад Яамны сайд, ерөнхий сайд зэрэг өндөр тушаал хүлээж явжээ. 1921 онд Монгол-Зөвлөлтийн хооронд найрамдлын гэрээ байгуулахад Монголын төлөөлөгчдийн бүрэлдэхүүнд оролцон явжээ. МАХН-ын 2, 3, 4, 5, 6-р их хурлуудаас МАХНамын Төв Хорооны бүгд хурлын гишүүн, Намын Төв Хорооы тэргүүлэгч гишүүнээр тус тус сонгогдож байжээ. 
Б. Цэрэндорж нь 20 дугаар зууны эхэн үеийн Монголын төрийн томоохон зүтгэлтэн, нэрт дипломат байсан юм.




	[←581]
	 Түшээт хан аймгийн Дархан вангийн хошууны сул ван Цэрэндоржийн хүү. Автономитын үед Шүүх Яамны дэд сайд, Богдын шадар сайдын албан тушаалтай явжээ. 1915 онд Хиагтын гурван этгээдийн гэрээ байгуулахад Монголын засгийн газрын төлөөлөгчдийн бүрэлдэхүүнд оролцож явсан ба автономитыг устгасны дараа Богдын шадар сайдын тушаалтай явсан байна.




	[←582]
	 1922 он.




	[←583]
	 1923 оны 2-р сарын 20.

